«40 хәдис»кә

Имам ән-Нәвәвинең аңлатмасы
 Китапны басмага әзерләде:

Нурислам Ибраһимов 

Бисмилләһир-рахмәнир-рахим

Дөньяларның Раббысы, күкләр һәм җирне Саклаучы, барлык мәхлуклар белән Идарә итүче, кешеләргә шәригатьне өйрәтер өчен пәйгамбәрләр җибәрүче Аллаһыга дан. Мин Аның барлык яхшылыклары өчен рәхмәт әйтәм, Ул бирә тор-ган нигъмәтләрне арттыруын сорыйм. Мөхәммәтнең Аның колы, пәйгамбәре, сөеклесе, иң яхшы мәхлугы икәненә ша-һитлык бирәм. Шулай ук, аның заман ахырына кадәр бетмәс-лек могҗиза булган Коръән белән, һидәят юлын яктыртучы сөннәт белән хөрмәтләнүен таныйм. Аллаһы Тәгалә аның үзе-нә дә, башка пәйгамбәрләргә дә, аларның гаиләсенә дә – бар-лык тугрылыклы бәндәләргә мәрхәмәтле булсын.

Галимнәр диннең төрле өлкәсенә караган кырык хәдис кергән бик күп китаплар язганнар. Мин дә алар кебек кырык хәдис җыю теләге белән, шул эшемне мөбарәк кылуын сорап, Аллаһы Тәгаләгә мөрәҗәгать иттем. 

Шунысын да әйтеп үтәргә кирәк, кайбер галимнәр – дин-нең нигезләре, икенчеләре – тармаклары, өченчеләре җиһат турында, дүртенчеләре – тыелып яшәү, бишенчеләре – әдәп, алтынчылары вәгазьләр турында кырык хәдис җыйганнар. Әлеге җыентыкларны төзү югары максатларны күз алдында тоткан, Аллаһ ул кешеләрдән канәгать булсын. Ләкин мин бө-тен нәрсәне үз эченә алган, һәрберсе диннең бер нигезен тәш-кил иткән кырык хәдис тупларга теләдем. Моннан тыш, һәр хәдис сахих дөрес) булып, аларның күп өлеше Мөслим һәм Бохариның «Сахих»ларында китерелә. Аларны истә калдыру җиңелрәк булсын һәм күбрәк файда китерсеннәр өчен, мин аларның иснәдләрен риваять кылучы кешеләр чылбырын) тө-шереп калдырдым.

Мин бу эшемне Аллаһыга тапшырам. Изгелекләрнең чы-ганагы булган, ярдәм һәм шәфкать бирүче Аллаһыга мактау!

Имам ән-Нәвәви.

Эшләр нияткә карап бәяләнә

1  عَنْ أَمِيرِ الْمُؤْمِنِينَ أَبِي حَفْصٍ عُمَرَ بْنِ الْخَطَّابِ رَضِيَ اللَّهُ عَنْهُ قَالَ : سَمِعْتُ رَسُولَ اللَّهِ ( يَقُولُ : إِنَّمَا الأَعْمَالُ بِالنِّيَّاتِ وَإِنَّمَا لِكُلِّ امْرِئٍ مَا نَوَى فَمَنْ كَانَتْ هِجْرَتُهُ إِلَى اللَّهِ وَرَسُولِهِ فَهِجْرَتُهُ إِلَى اللَّهِ وَرَسُولِهِ وَمَنْ كَانَتْ هِجْرَتُهُ لِدُنْيَا يُصِيبُهَا أَوِ امْرَأَةٍ يَنْكِحُهَا فَهِجْرَتُهُ إِلَى مَا هَاجَرَ إِلَيْهِ(
Мөэминнәрнең әмире Әбү Хафс Гомәр бине Хаттап разыяллаһү ганһү әйткән: «Мин Аллаһының Илчесенең болай дигәнен ишеттем: «Дөреслектә, эшләр ният белән генә бәяләнәләр. Һәр кешегә үзе ирешергә ниятләгән нәр-сә генә булачак. Шулай итеп, Аллаһыга һәм Аның Илчесе-нә һиҗрәт кылучы Аллаһыга һәм Аның Илчесенә һиҗрәт кылачак. Дөнья максаты яки өйләнергә теләгән хатын-кыз өчен һиҗрәт кылучы үзе ниятләгән нәрсә өчен һиҗрәт кы-лачак».

Хәдиснең әһәмияте

Дөреслектә, бу хәдис – Исламның терәге дип аталучы хәдисләрнең берсе. Ул диннең нигезе һәм хөкемнәренең берсен үз эченә ала. Әбү Давыт әйткән: «Чынлыкта, эш-ләрнең нияткә карап бәяләнүе турындагы хәдис Исламның яртысын тәшкил итә. Чөнки дин яки ачык, яки яшерен бу-ла ала. Ачыгы – гамәл, яшерене – ният».

Имам Әхмәт һәм Шәфигый: «Эшләр нияткә карап билгеләнүе турындагы хәдис гыйлемнең өчтән берен тәш-кил итә. Чөнки бәндә нәрсәне булса да йөрәк, тел, әгъза-лар ярдәмендә генә таба ала. Шулай итеп, йөрәктә барлык-ка килә торган ният әлеге өлешнең берсе булып тора», – дип әйткәннәр.

Менә шуңа күрә дә, галимнәр әлеге хәдисне китапла-рының, хезмәтләренең башына куярга яратканнар. Мәсә-лән, Бохари үзенең «Сахих»ын, Нәвәви өч әсәрен: «Изге-ләр бакчасы», «Искә алулар», «Нәвәвинең кырык хәдисе» әлеге хәдис белән башлый. Моның максаты гыйлем алучы кешенең ниятен Аллаһ ризалыгы өчен генә гыйлем алуга, изге гамәлләр кылуга юнәлдерүдән гыйбарәт. Пәйгамбәр галәйһиссәләмнең әлеге хәдисне вәгазь вакытында әйтүе дә аның әһәмиятле икәнен күрсәтә. Әбү Гобәйд әйткән: «Хәдисләр арасында әлеге хәдис кебек үк файда һәм мәгъ-нәгә ия булучы башка хәдис юк».

Хәдиснең әйтелү сәбәбе

Ибне Мәсгут әйткән: «Безнең арабызда Өмме Кайс дигән хатынга өйләнергә теләгән кеше бар иде. Ләкин ул хатын, тегесе күчеп килмәсә, аңа кияүгә чыгудан баш тартты. Шуңа күрә, ул кеше күчеп килде дә аңа өйләнде. Аннары без аны «Өмме Кайсның күчеп килүчесе» дип атый башладык».

Ибне Мәсгут: «Дөнья кирәк-ярагы өчен һиҗрәт кылу-чы Өмме Кайска өйләнү нияте белән күчеп килеп, соңын-нан «Өмме Кайсның күчеп килүчесе» дип аталучы кеше кебек үк әҗер алачак», – дигән.

Хәдисне аңлау

1. Ният – зарури шарт.

Галимнәрнең бердәм фикере буенча, эшкә лаеклы мө-селманнар тарафыннан кылына торган гамәлләр ният бе-лән эшләнсә генә, шәригатьтә исәпкә алыначаклар.

Намаз, хаҗ, ураза кебек теге яки бу гыйбадәтне кыл-ганда ният аның бер нигезе санала. Аннан башка әлеге гыйбадәт кабул булмый. Гыйбадәтне кылуга ярдәм итүче гамәлләргә, мәсәлән, тәһарәт, госелгә килгәндә, хәнәфи галимнәре болай диләр: «Тиешле ният – аларның камил-легенең һәм әҗергә лаеклы булуның шарты». Ә шәфигый галимнәре һәм башкалар: «Ният – аларның дөреслегенең зарури шарты. Чөнки әлеге эшләр тиешле ният булганда гына дөрес булачак», – диләр.

2. Ниятнең вакыты һәм урыны.

Теге яки бу гыйбадәткә тотынганда кеше билгеле бер нияткә ия булырга тиеш. Мәсәлән, намаз башлаганда – «Аллаһ бөек!» – дип әйтергә, хаҗда ихрам кияргә кирәк. Уразага килгәндә, аны алдан ният кылып кую да җитә. Чөнки таң атканны белү бик авыр.

Ниятнең урыны – йөрәк.

Нияткә караган зарури шарт – теләгән нәрсәне билге-ләү һәм аны башкалардан аеру. Шуңа күрә, намаз уку ни-яте генә җитми. Нинди намаз – өйләме, икендеме һ.б. – укыйсыңны билгеләргә кирәк.

3. Күчеп китүнең һиҗрәт) фарызлыгы.

Монда мөселманнарның дини бурычларын үти алмаган урыннарыннан шуны эшләп була торган урынга күчеп ки-түләре күз алдында тотыла. Әлеге хөкем һәрвакытта да, бернинди чикләрсез гамәлдә булачак. Пәйгамбәр галәй-һиссәләмнең: (لا هِجْرَةَ بَعْدَ الْفَتْحِ( «Җиңү-дән соң һиҗрәтнең кирәге юк», дигән сүзләренә килгәндә, ул Мәккәне яулап алганнан соң аннан күчеп китүнең ки-рәге юк икәнне аңлата.

Моннан тыш, Аллаһ тыйган нәрсә дә «һиҗрәт» дип атала. Пәйгамбәр галәйһиссәләм әйткән:

(وَالْمُهَاجِرُ مَنْ هَجَرَ مَا نَهَى اللَّهُ عَنْهُ(
«... Аллаһ тыйганны калдыручы мөһаҗир була».

Мәсәлән, мөселманга кардәшен өч көннән дә күбрәк вакытка калдырырга, хатынга ирнең түшәген калдырырга ярамый. Әмма кайчакта мөселманга гөнаһ кылган кардә-шен калдыру, итәгатьсезлек күрсәткән хатынны, җәза йө-зеннән, билгеле бер вакытта калдыру рөхсәт ителә.

4. Әлеге хәдистән аңлашылганча, берәр кеше гамәл кылырга ниятләп тә, аңа авыру, үлем кебек сәбәпләр кома-чауласа, ул кеше моның өчен барыбер әҗер алачак. Бәй-дави әйткән: «Тиешле ниятсез кылынган гамәлләр дөрес булмый. Чөнки гамәлсез ният өчен әҗер бирелә, ә ниятсез гамәл юкка чыга. Гамәлгә карата ният тәндәге җанга тиң: тән җансыз яши алмый, ә җан тәнсез дә юкка чыкмый».

5. Ахирәттә әҗер, бу дөньяда ярдәм алу һәм уңышка ирешү өчен, әлеге хәдис безне эчкерсезлеккә өнди.

6. Яхшы ният, ихласлык, Аллаһының ризалыгын алырга теләү сәбәпле һәр файдалы һәм яхшы гамәл гыйба-дәткә әверелә.

Ислам, иман һәм ихсан

( 2عَنْ عُمَرَ رَضِيَ اللَّهُ عَنْهُ أَيْضًا قَالَ : بَيْنَمَا نَحْنُ جُلُوسٌ عِنْدَ رَسُولِ اللَّهِ ( ذَاتَ يَوْمٍ إِذْ طَلَعَ عَلَيْنَا رَجُلٌ شَدِيدُ بَيَاضِ الثِّيَابِ شَدِيدُ سَوَادِ الشَّعَرِ ، لا يُرَى عَلَيْهِ أَثَرُ السَّفَرِ وَلا يَعْرِفُهُ مِنَّا أَحَدٌ ، حَتَّى جَلَسَ إِلَى النَّبِيِّ ( ، فَأَسْنَدَ رُكْبَتَيْهِ إِلَى رُكْبَتَيْهِ ؛ وَوَضَعَ كَفَّيْهِ عَلَى فَخِذَيْهِ ، وَقَالَ : يَا مُحَمَّدُ أَخْبِرْنِي عَنِ الإِسْلامِ ، فَقَالَ رَسُولُ اللَّهِ ( : الإِسْلامُ أَنْ تَشْهَدَ أَنْ لا إِلَهَ إِلاَّ اللَّهُ وَأَنَّ مُحَمَّدًا رَسُولُ اللَّهِ ، وَتُقِيمَ الصَّلاةَ ، وَتُؤْتِيَ الزَّكَاةَ ، وَتَصُومَ رَمَضَانَ ، وَتَحُجَّ الْبَيْتَ إِنِ اسْتَطَعْتَ إِلَيْهِ سَبِيلاً ، قَالَ : صَدَقْتَ ، فَعَجِبْنَا لَهُ يَسْأَلُهُ وَيُصَدِّقُهُ ، قَالَ : فَأَخْبِرْنِي عَنِ الإِيمَانِ ، قَالَ : أَنْ تُؤْمِنَ بِاللَّهِ ، وَمَلائِكَتِهِ ، وَكُتُبِهِ ، وَرُسُلِهِ ، وَالْيَوْمِ الآخِرِ ، وَتُؤْمِنَ بِالْقَدَرِ خَيْرِهِ وَشَرِّهِ  قَالَ : صَدَقْتَ ، قَالَ : فَأَخْبِرْنِي عَنِ الإِحْسَانِ ، قَالَ : أَنْ تَعْبُدَ اللَّهَ كَأَنَّكَ تَرَاهُ فَإِنْ لَمْ تَكُنْ تَرَاهُ فَإِنَّهُ يَرَاكَ  ، قَالَ : فَأَخْبِرْنِي عَنِ السَّاعَةِ ، قَالَ : مَا الْمَسْؤُولُ عَنْهَا بِأَعْلَمَ مِنَ السَّائِل ، قَالَ : فَأَخْبِرْنِي عَنْ أَمَارَاتِهَا ، قَالَ : أَنْ تَلِدَ الأَمَةُ رَبَّتَهَا ، وَأَنْ تَرَى الْحُفَاةَ الْعُرَاةَ الْعَالَةَ رِعَاءَ الشَّاءِ يَتَطَاوَلُونَ فِي الْبُنْيَانِ  ، ثُمَّ انْطَلَقَ ، فَلَبِثْتُ مَلِيًّا ، ثُمَّ قَالَ : يَا عُمَرُ ، أَتَدْرِي مَنِ السَّائِلُ  ؟ قُلْتُ : اللَّهُ وَرَسُولُهُ أَعْلَمُ ، قَالَ : فَإِنَّهُ جِبْرِيلُ أَتَاكُمْ يُعَلِّمُكُمْ دِينَكُمْ(
Гомәр разыяллаһү ганһү сөйләгән: «Бервакыт без Пәйгамбәр янында утырганда, көтмәгәндә безнең янга күз явын алырдай ак киемле, кап-кара чәчле кеше килде. Аның кыяфәтенә караганда, мосафир дип әйтеп булмый иде, без беребез дә аны танымадык. Ул, тезләре Пәйгам-бәр галәйһиссәләмнекенә тиеп торырлык итеп, аның кар-шына утырды, кулларын үз тезләренә куйды һәм: «Әй Мө-хәммәт, миңа Ислам турында сөйлә!» – диде. «Ислам – «Аллаһыдан башка илаһ юк, Мөхәммәт – Аның Илчесе» дип әйтү, намаз уку, зәкят түләү, Рамазанда ураза тоту, булдыра алсаң Йортка хаҗ кылу ул », – дип җавап бирде Мөхәммәт галәйһиссәләм. Әлеге кеше: «Син дөрес әйт-тең», – диде. Без аның Пәйгамбәр галәйһиссәләмгә сорау бирүенә һәм үзе аның сүзләрен раславына аптырадык. Ан-нары ул: «Хәзер миңа иман турында сөйлә!» – дип әйтте. Аллаһының Илчесе галәйһиссәләм: «Иман – Аллаһыга, Аның фәрештәләренә, Аның язуларына, Аның пәйгамбәр-ләренә, соңгы Көнгә, яхшының да, начарның да алдан билгеләнүенә ышануың ул», – диде. Теге кеше тагын: «Син дөрес әйттең», – диде. Аннары: «Миңа ихсан турын-да сөйлә!» – диде. Аллаһының Илчесе галәйһиссәләм: «Ихсан – Аллаһыны күрмәсәң дә, Аны күргән кебек гый-бадәт кылу ул. Син Аны күрмәсәң дә, Ул һичшиксез сине күрә», – дип җавап бирде. Шуннан соң ул: «Хәзер миңа Сәгать турында сөйлә!» – диде. Аллаһының Илчесе: «Ул турыда соралучы кеше сораучыдан күбрәк белми», – дип әйтте. Кеше: «Алайса миңа аның галәмәтләрен сөйлә», – диде. Аллаһының Илчесе: «Кыямәт якынаюның галәмәт-ләре – кол хатынның үз хуҗабикәсен тудыруы; яланаяк, ялангач, ярлы көтүчеләрнең биек өй төзүдә бер-берсе бе-лән ярышулары», – дип җавап бирде. Әлеге кеше китеп күпмедер вакыт үткәч, Пәйгамбәр: «Әй Гомәр, миңа кем сорау биргәнлеге сиңа мәгълүмме?» – дип сорады. Мин: «Аллаһ һәм Аның Илчесе бу турыда яхшырак беләләр», – дидем. Ул: «Чынлыкта, бу – Җәбраил, сезне динегезгә өй-рәтергә килгән!» – дип әйтте».

Хәдиснең әһәмияте

Ибне Дәкыйк Гыйд әйткән: «Бу – ачык һәм яшерен гамәлләр турында сөйләүче бөек хәдис. Барлык шәригать фәннәре аңа кайтарылалар һәм аннан тармакланалар. Чөн-ки ул сөннәт гыйлемен үз эченә ала һәм сөннәтнең анасы булып тора. Шуның кебек үк, бөтен Коръәннең мәгънәсен үз эченә туплаганга күрә, «Фатиха»ны да «Коръәннең ана-сы» дип атыйлар».

Хәдисне аңлау

1. Киемеңә һәм тышкы кыяфәтеңә игътибарлы булу.

Мәчеткә кергәнче яки гыйлем алу мәҗлесендә кат-нашканчы чиста кием кию яхшы. Мондый мәҗлесләрдә һәм галимнәр янында әдәп кагыйдәләрен үтәргә кирәк. Җәбраил галәйһиссәләм кешеләргә сүзләре белән бергә үз гамәлләре һәм тышкы кыяфәте белән дә дәрес бирергә килгән.

2. Ислам нәрсә ул?

«Ислам» сүзе Аллаһы Тәгаләгә итәгать итүне һәм буйсынуны аңлата. Шәригать күзлегеннән Ислам биш ба-ганага таяна: «Аллаһыдан башка илаһ юк, Мөхәммәт – Аның Илчесе» дип шәһадәт бирү; үз вакытында, бөтен шартларын үтәп, намаз уку; зәкят түләү; рамазанда ураза тоту; мөмкинчелеге булган кешегә үз гомерендә бер мәр-тәбә Изге Йортка хаҗ кылу.

3. Иман нәрсә ул?

Гарәп телендә «иман» сүзе эчке килешү яки раслауны аңлата. Шәригать күзлегеннән караганда, иман – Аллаһы-ның булуына, Аның бер икәненә, иптәшләре-тиңдәшләре юк икәнлегенә тирән ышану.

Шулай ук, Аның мәхлукларыннан булган фәрештәлә-ренә ышану. Алар Аллаһының мөхтәрәм коллары, Аңа итәгатьсезлек күрсәтмиләр, Аның боерыкларын үтиләр. Фәрештәләрне Аллаһ нурдан яраткан, алар ризык аша-мыйлар, җенесләргә бүленмиләр, үрчемиләр. Аларның са-нын Аллаһыдан башка беркем дә белми.

Моннан тыш, иман – Аллаһының Язуларына, кешеләр үзгәрткәнче, аларның Аллаһының шәригате булуларына ышану.

Иман – Аллаһ Үзенен мәхлуклары белән идарә итәргә җибәргән, аларга Язулар биргән пәйгамбәрләргә, аларның гөнаһ кылудан Аллаһ Үзе саклаган кешеләр булуга ыша-ну.

Иман – Аллаһ кешеләрне кабердән чыгарачак, гамәл-ләре өчен хисап кылачак, әҗер-җәза бирәчәк Кыямәт кө-ненә ышану.

Иман – галәмдәге барлык нәрсәнең Аллаһының тәкъ-дире белән булуына ышану.

Югарыда әйтелгән нәрсәләр иман нигезләренә керә-ләр. Аларга ышанучы котылачак һәм уңышка ирешәчәк. Моны инкарь итүче хак юлдан тайпылачак һәм бәхетсез-леккә дучар булачак. Аллаһы Тәгалә әйткән:

( يَا أَيُّهَا الَّذِينَ آمِنُوا بِاللَّهِ وَرَسُولِهِ وَالْكِتَابِ الَّذِي نَزَّلَ 
عَلَى رَسُولِهِ وَالْكِتَابِ الَّذِي أَنْزَلَ مِنْ قَبْلُ وَمَنْ يَكْفُرْ بِاللَّهِ 
وَمَلائِكَتِهِ وَكُتُبِهِ وَرُسُلِهِ وَالْيَوْمِ الآخِرِ فَقَدْ ضَلَّ ضَلالاً بَعِيدًا (
«Әй иман китерүче бәндәләр! Аллаһыга, Аның Илче-сенә, Ул Үзенең Пәйгамбәренә җибәргән Язуга, Ул элек җибәргән Язуга ышаныгыз. Аллаһыга, Аның фәрештәлә-ренә, Аның Язуларына, Аның пәйгамбәрләренә Кыямәт көненә ышанмаучы үтә адашуга биреләчәк».
 

4. Ислам һәм иман.

Шулай итеп, аңлашылганча, «Ислам» һәм «иман» лексик яктан да, шәригать күзлегеннән дә ике төрле сүз. Әмма шәригать моңа киңрәк карый: кайчакта Ислам – иман дип, иман Ислам дип килергә мөмкин. Чөнки Ислам-сыз – иман, имансыз Ислам мәгънәсез була. Алар бер-бер-сеннән аерылгысыз. Димәк, һичшиксез йөрәк белән ыша-нырга, әгъзалар белән гамәл кылырга кирәк.

5. Ихсан нәрсә ул?

Ихсан – бер Аллаһыга гына эчкерсез һәм камил гый-бадәт ул. Ягъни, кеше гыйбадәт кылганда Аллаһыны күр-гән кебек кылырга тиеш. Моны булдыра алмасаң, «Ул си-не күзәтеп тора» дип уйларга кирәк.

6. Кыямәт һәм аның галәмәтләре. 

Кыямәтнең кайчан булачагын Аллаһыдан башка бер-кем дә белми. Шуңа күрә, Пәйгамбәр галәйһиссәләм Җәб-раилгә болай дигән: (مَا الْمَسْؤُولُ عَنْهَا بِأَعْلَمَ مِنَ السَّائِلِ( «Бу ту-рыда соралучы кеше сораучыдан күбрәк белми». Әмма Пәйгамбәр галәйһиссәләм аның якынаюын күрсәтүче бер-ничә галәмәтне искә алган:

а) Билгеле бер вакытта әхлакый таркаулык барлыкка килү. Шул чакта балалар ата-аналарын тыңламый башлая-чак, хуҗалар колларына караган кебек караячак.

б) Бөтен нәрсә үзенең капма-каршысына әвереләчәк, бөтен нәрсәдә тәртип бетәчәк: иң түбән кешеләр әлеге җәмгыятьнең җитәкчеләре булачак; эшли белмәгән кеше-ләргә эш тапшырылачак; кешеләрнең акчалары күбәячәк, алар байлыкка күмеләчәкләр, бер-берсе алдында үзләре-нең биек биналары белән мактанышачаклар; көтүче һәм шуның кебек мохтаҗлыкта яшәүче кешеләр башкаларның яхшылык кылулары сәбәпле кешеләр өстенә күтәреләчәк-ләр һәм алар белән идарә итәчәкләр.

7. Гыйлем мәсьәләсе.

Мөселман үзе өчен бу яки теге дөньяда файда китерә торган нәрсә турында гына сорый, кирәкмәгән сораулар бирми. Гыйлем алучылар мәҗлесенә килеп, кешеләр нәр-сәне булса да белүгә мохтаҗ булып та, ул нәрсә турында сорамаганнарын күрүче кеше нәкъ шулай эшләргә тиеш. Җавапны белсә дә, башкаларга файдалы булсын өчен аңа сорау бирергә кирәк. Әгәр кешедән ул белмәгән нәрсә ту-рында сорасалар, «Мин белмим», – дип әйтергә кирәк. Бу аның тәкъвалыгын һәм дөрес гыйлемгә ия икәнлеген күр-сәтәчәк.

8. Тәрбия ысуллары.

Сорау бирү һәм җавап алу тәрбиянең уңышлы ысул-ларыннан санала. Бу турыда күп хәдисләрдә сөйләнә. Пәй-гамбәребез галәйһиссәләм сәхабәләрен шул ысул белән тәрбияләгән. Мондый юл белән тыңлаучыларның игътиба-рын яуларга һәм акылларын дөрес җавап кабул иттерергә мөмкин.

Исламның терәкләре һәм бөек нигезләре

( 3عَنْ أَبِي عَبْدِ الرَّحْمَنِ عَبْدِ اللَّهِ بْنِ عُمَرَ بْنِ الْخَطَّابِ رَضِيَ اللَّهُ عَنْهُمَا 
قَالَ : سَمِعْتُ رَسُولَ اللَّهِ ( يَقُولُ : بُنِيَ الإِسْلامُ عَلَى خَمْسٍ : شَهَادَةٍ 
أَنْ لا إِلَهَ إِلاَّ اللَّهُ وَأَنَّ مُحَمَّدًا رَسُولُ اللَّهِ ، وَإِقَامِ الصَّلاةِ ، وَإِيتَاءِ الزَّكَاةِ ، 
وَحَجِّ الْبَيْتِ ، وَصَوْمِ رَمَضَانَ( 
Әбү Габдеррахман Габдуллаһ бине Гомәр бине Хат-тап разыяллаһү ганһү сөйләгән: «Мин Аллаһының Илчесе-нең болай дигәнен ишеттем: «Ислам биш терәккә нигезлә-нә: «Аллаһыдан башка илаһ юк, Мөхәммәт – Аның Илче-се» дип шәһадәт бирү, намаз уку, зәкят түләү, хаҗ кылу, Рамазанда ураза тоту».
 

Исламның терәкләре турындагы хәдис бөек хәдисләр исәбенә керә, Исламның бер нигезе булып тора, аның хө-кемнәрен үз эченә ала. Изге Коръәндә дә шул ук терәкләр турында сөйләнелә.

Хәдисне аңлау

1. Исламның төзелеше.

Аллаһының Илчесе кешене көферлектән чыгаручы, җәннәткә лаеклы итүче Исламны нык бинага тиңләгән. 

Ул бинаның терәкләре түбәндәгеләр:

а) «Аллаһыдан башка илаһ юк һәм Мөхәммәт – Аның Илчесе» дип шәһадәт бирү. 

Мондый шәһадәт Аллаһының барлыгын, берлеген та-нуны, Пәйгамбәрнең Аллаһ Илчесе икәненә ышануны күз алдында тота. Бу терәк башкаларына карата нигез ролен үти.

Пәйгамбәр галәйһиссәләм әйткән:

(مَنْ شَهِدَ اَنْ لا إِلَهَ إِلاَّ اللَّهُ وَأَنَّ مُحَمَّدًا عَبْدُهُ رَسُولُهُ مُخْلِصًا دَخَلَ الْجَنَّةَ(
«Ихлас белән «Аллаһыдан башка илаһ юк, Мөхәммәт – Аның колы һәм илчесе» дип әйтүче җәннәткә керәчәк».
б) Намаз уку. Ягъни бөтен шартларын, кагыйдәләрен үтәп, үз вакытында, даими рәвештә намаз уку. 

Бу эшләр намаз мөселманның күңеленә уңышлар ки-терсен, җирәнгеч нәрсәләрдән читләштерсен өчен кирәк. Аллаһ әйткән: ( وَأَقِمِ الصَّلاةَ إِنَّ الصَّلاةَ تَنْهَى عَنِ الْفَحْشَاءِ وَالْمُنْكَرِ ( 
«... намаз укы! Дөреслектә, намаз фәхеш һәм яман эшләр-дән тыя».

Намаз – мөселманның билгесе. Аллаһының Илчесе галәйһиссәләм әйткән: (بَيْنَ الرَّجُلِ وَبَيْنَ الشِّرْكِ وَالْكُفْرِ تَرْكُ الصَّلاةِ( «Намаз кешене көферлектән һәм ширектән читләштерә».

в) Зәкят түләү. 

Ягъни, байлыгы билгеле бер күләмдә булган кешенең ярлыларга матди ярдәм күрсәтүе. Мөэминнәрне тасвир-лап, Аллаһы Тәгалә әйткән: ( وَالَّذِينَ هُمْ لِلزَّكَاةِ فَاعِلُونَ ( «... алар зәкят түлиләр...»
 ( وَالَّذِينَ فِي أَمْوَالِهِمْ حَقٌّ مَعْلُومٌ . لِلسَّائِلِ وَالْمَحْرُومِ ( 
«... аларның байлыгыннан сораучы һәм мәхрүм өчен мәгъ-лүм өлеш чыгарылган».

Шулай итеп, зәкят – матди чыгымнар таләп итүче, иҗтимагый гаделлекне саклаучы, хәерчелек белән көрә-шергә ярдәм итүче гыйбадәт.

г) Хаҗ. 

Ягъни, Аллаһының Илчесе  галәйһиссәләм аңлаткан билгеле бер йолаларны үтәү өчен шәүвәл, зөлкагъдә айла-рында, зөлхиҗҗәнең беренче көнендә Хәрам мәчетенә ба-ру. Гыйбадәтнең бу төре матди чыгымнар һәм физик ты-рышлык таләп итә. Аерым бер кешегә дә, җәмгыятькә дә зур файда китерә. Моннан тыш, хаҗ – мөселманнарның зур җыелышы, башка ил мөселманнары белән аралашу форсаты. Аллаһы Тәгалә әйткән:

( وَأَذِّنْ فِي النَّاسِ بِالْحَجِّ يَأْتُوكَ رِجَالاً وَعَلَى كُلِّ ضَامِرٍ يَأْتِينَ مِنْ كُلِّ فَجٍّ عَمِيقٍ . لِيَشْهَدُوا مَنَافِعَ لَهُمْ وَيَذْكُرُوا اسْمَ اللَّهِ فِي أَيَّامٍ مَعْلُومَاتٍ عَلَى مَا رَزَقَهُمْ مِنْ بَهِيمَةِ الأَنْعَامِ فَكُلُوا مِنْهَا وَأَطْعِمُوا الْبَائِسَ الْفَقِيرَ (
«Хаҗның фарызлыгын кешеләргә игълан ит! Алар үзләренә файдалы нәрсәдә катнашу өчен, билгеле көннәр-дә – Ул биргән корбанны чалган вакытта, Аның исемен телгә алу өчен, синең янга җәяүләп һәм ябык дөяләргә утырып, озын юллар белән киләчәкләр. Ул корбан) хай-ванның итен ашагыз һәм ярлы кешене дә ашатыгыз».

Менә шуңа күрә дә, хаҗ өчен зур әҗер вәгъдә ител-гән, ә Пәйгамбәр галәйһиссәләм: «Кабул булган хаҗ өчен җәннәттән башка әҗер булмаячак», – дигән.

Хаҗ һиҗрәтнең алтынчы елында Аллаһының түбән-дәге сүзләре иңгәннән соң фарыз кылына:

( وَلِلَّهِ عَلَى النَّاسِ حِجُّ الْبَيْتِ مَنِ اسْتَطَاعَ إِلَيْهِ سَبِيلاً (
«Кешеләрнең Аллаһыга карата бурычларына, әгәр алар моны үти алсалар, хаҗ кылу керә».

д) Рамазанда ураза тоту. 

Ураза һиҗрәтнең икенче елында түбәндәге сүзләре иңгәннән соң фарыз кылына:

( شَهْرُ رَمَضَانَ الَّذِي أُنْزِلَ فِيهِ الْقُرْآنُ هُدًى لِلنَّاسِ 
وَبَيِّنَاتٍ مِنَ الْهُدَى وَالْفُرْقَانِ فَمَنْ شَهِدَ مِنْكُمُ الشَّهْرَ فَلْيَصُمْهُ (
«Рамазан аенда кешеләргә һидаят булган, шул һи-даятьне аңлатучы һәм аеручы Коръән иңде. Рамазанга ирешкән һәрберегез ураза тотсын...»

Гыйбадәтнең әлеге төре рухны сафландыра, тәнне сә-ламәтләндерә, гөнаһларны гафу итә, җәннәткә керергә бу-лыша. Аллаһының Илчесе галәйһиссәләм әйткән:

(مَنْ صَامَ رَمَضَانَ إِيمَانًا وَاحْتِسَابًا غُفِرَ لَهُ مَا تَقَدَّمَ مِنْ ذَنْبِهِ(
«Аллаһының әҗеренә ышану һәм өмет белән Рама-занда ураза тотучының элеккеге гөнаһлары гафу ителә».

2. Ислам нигезләренең үзара бәйләнеше. 

Иманның нигезләре дип аталган барлык нәрсәне үтәү-че мөселман була. Ул тулы иманга ия. Берсен дә үтәмәүче, һичшиксез – кяфер. Галимнәрнең гомуми фикере буенча, аларның берсен булса да инкарь итүче мөселман булмый. Аларның барысын да танучы, ләкин беренчесеннән кала, кайсын булса да үтәмәүче бозык фасикъ) була. Барысын да үтәп, аларны сүздә генә танучы, сүздә генә ышанучы – икейөзле монафыйк) була.

3. Гыйбадәтнең максаты. 

Исламда төрле гыйбадәтләрнең максаты тышкы га-мәлләр генә түгел. Мәсәлән, кешене бозыклыктан тыймау-чы намаз файда бирмәячәк. Ураза тотучы ялганласа, ура-засыннан файда булмаячак. Дан казанырга теләп бирелгән зәкят, кылынган хаҗ кабул булмаячак. Әмма әлеге гыйба-дәтләр файда китермәсә, алардан баш тартырга кирәк ди-гән сүз түгел. Монда гыйбадәтнең максаты булган эчкер-сезлеккә этәрү генә күз алдында тотыла.

4. Иманның тармаклары. 

Ислам бу хәдистә сөйләнгән нәрсәләр белән генә чик-ләнми. Алардан башка да бик күп төрләре бар. Пәйгамбәр галәйһиссәләм әйткән: (الإِيمَانُ بِضْعٌ وَسَبْعُونَ شُعْبَةً(«Иман җит-мештән артык тармакны үз эченә ала».

5. Хәдистән аңлашылганча, Ислам – ышану белән га-мәл кылуның кушылмасы ул. Шуңа күрә, иманнан башка гына гамәлләр файдасыз була, гамәлсез иман да була ал-мый.

Кешенең үсешенең чорлары

( 4عَنْ أَبِي عَبْدِ الرَّحْمَنِ عَبْدِ اللَّهِ بْنِ مَسْعُودٍ رَضِيَ اللَّهُ عَنْهُ قَالَ : حَدَّثَنَا رَسُولُ اللَّهِ ( وَهُوَ الصَّادِقُ الْمَصْدُوقُ : إِنَّ أَحَدَكُمْ يُجْمَعُ خَلْقُهُ فِي بَطْنِ أَمِّهِ أَرْبَعِينَ يَوْمًا نُطْفَةً ، ثُمَّ يَكُونُ عَلَقَةً مِثْلَ ذَلِكَ ، ثُمَّ يَكُونُ مُضْغَةً مِثْلَ ذَلِكَ ، ثُمَّ يُرْسَلُ إِلَيْهِ الْمَلِكُ فَيَنْفَخُ فِيهِ الرُّوحَ وَيُؤْمَرُ بِأَرْبَعِ كَلِمَاتٍ بِكَتْبِ رِزْقِهِ وَأَجَلِهِ وَعَمَلِهِ وَشَقِيٌّ أَوْ سَعِيدٌ فَوَاللَّهِ الَّذِي لا إِلَهَ غَيْرُهُ إِنَّ أَحَدَكُمْ لَيَعْمَلُ بِعَمَلِ أَهْلِ الْجَنَّةِ حَتَّى مَا يَكُونَ بَيْنَهُ وَبَيْنَهَا إِلاَّ ذِرَاعٌ ، فَيَسْبِقُ عَلَيْهِ الْكِتَابُ فَيَعْمَلُ بِعَمَلِ أَهْلِ النَّارِ فَيَدْخُلُهَا ، وَإِنَّ أَحَدَكُمْ لَيَعْمَلُ بِعَمَلِ أَهْلِ النَّارِ حَتَّى مَا يَكُونَ بَيْنَهُ وَبَيْنَهَا إِلاَّ ذِرَاعٌ ، فَيَسْبِقُ عَلَيْهِ الْكِتَابُ ، فَيَعْمَلُ بِعَمَلِ أَهْلِ الْجَنَّةِ فَيَدْخُلُهَا(
Әбү Габдеррахман Габдуллаһ бине Мәсгут разыял-лаһү ганһү сөйләгән: «Гадел һәм ышанычлы Пәйгамбәр безгә әйтте: «Дөреслектә, һәрберегез аңа карынында кы-рык көн орлык тамчысы булып, шул кадәр үк вакыт оеш-кан кан булып, аннары шуның кадәр үк ит кисәге булып оеша. Аннары аның янына фәрештә килеп җан өрә. Аңа фәрештәгә) дүрт төрле нәрсәне язарга боерыла: баланың ризыгын, гомер озынлыгын, эшләрен, бәхетле яки бәхет-сез булачагын. Аннан башка илаһ булмаган Аллаһ белән ант итәм, дөреслектә, һәрберегез җәннәткә терсәк озынлы-гында гына калганчы җәннәт әһелләре гамәлен кыла ала, шуннан соң тәкъдиргә язылганы өстен чыга һәм ул җәһән-нәм әһелләре гамәлләрен кыла башлый да җәһәннәмгә ке-рә. Дөреслектә, һәрберегез утка терсәк озынлыгы калган-чы җәһәннәм әһелләре гамәлләрен кыла ала, шуннан соң тәкъдиргә язылганы өстен чыга да, ул җәннәт әһелләре га-мәлләрен кыла башлап, җәннәткә керә».

Хәдиснең әһәмияте

Әлеге хәдис кешенең яралуының беренче мизгеллә-реннән алып җәннәткә яки җәһәннәмгә кергән вакытына кадәр тормышын үз эченә ала.

Хәдисне аңлау

1. Яралгының үсеш чорлары. 

Хәдистән аңлашылганча, яралгы һәрберсе кырыгар көннән торган өч чор үтә. Беренче кырык көндә ул мәни тамчысы хәлендә була, икенчесендә – оешкан кан, дүртен-чесендә ит кисәгенә әверелә. Шуннан соң фәрештә аңа җан өрә һәм алда әйтелгән дүрт нәрсәне яза. Үзенең Кита-бында Аллаһы Тәгалә шулай ук, яралгының шул чорларны үткәндәге үзгәрешләрен тасвирлый:

( يَا أَيُّهَا النَّاسُ إِنْ كُنْتُمْ فِي رَيْبٍ مِنَ الْبَعْثِ فَإِنَّا خَلَقْنَاكُمْ 
مِنْ تُرَابٍ ثُمَّ مِنْ نُطْفَةٍ ثُمَّ مِنْ عَلَقَةٍ ثُمَّ مِنْ مُضْغَةٍ (
«Әй кешеләр! Әгәр дә сез яңадан терелүдә шикләнсә-гез, исегезгә төшерегез – Без сезне туфрактан, аннары ор-лык тамчысыннан, аннары – оешкан каннан, аннары ит ки-сәгеннән яраттык...»

( وَلَقَدْ خَلَقْنَا الإِنْسَانَ مِنْ سُلالَةٍ مِنْ طِينٍ . ثُمَّ جَعَلْنَاهُ نُطْفَةً فِي قَرَارٍ مَكِينٍ . 
ثُمَّ خَلَقْنَا النُّطْفَةَ عَلَقَةً فَخَلَقْنَا الْعَلَقَةَ مُضْغَةً فَخَلَقْنَا الْمُضْغَةَ عِظَامًا فَكَسَوْنَا الْعِظَامَ 
لَحْمًا ثُمَّ أَنْشَأْنَاهُ خَلْقًا آخَرَ فَتَبَارَكَ اللَّهُ أَحْسَنُ الْخَالِقِينَ (
«Без кешене кызыл балчыктан яраттык, аннары орлык тамчысы итеп ышанычлы урынга урнаштырдык. Аннары шул тамчыдан оешкан кан ясадык. Аннары каннан ит ки-сәге ясадык. Шуннан соң әлеге ит кисәгендә сөяк барлык-ка китердек һәм аны ит белән урап алдык. Аннары Без аны башка мәхлук иттек. Яратучыларның иң күркәме, Аллаһ, мөбарәк булды!»

Әлеге аятьтә Аллаһы Тәгалә хәдистә искә алынган дүрт чор турында гына түгел, тагын өч башка чор турында да сөйли. Гомуми саны җиде була. Ибне Габбас бик еш: «Кеше җиде нәрсәдән яратылган», – дип әйткән һәм әлеге аятьне укыган.

Әгәр дә Аллаһ теләгән булса, Ул бер мизгелдә генә ярата алыр иде. Әмма Ул кешене шулай бер чордан икенче чорга күчереп яраткан. Бу Аның Галәмне яратуына ох-шаш. Болай ярату Аллаһының кодрәтен күрсәтә. Мондый эзлеклелекне үтәп, Аллаһы Тәгалә колларын гамәлләрдә ашыкмаска һәм сак булырга өйрәтә. Кеше рухи камиллек-кә әкренләп кенә ирешергә мөмкин икәнне аңлый.

2. Җан өрү.

Барлык галимнәрнең дә фикеренчә, яралгыга җан өрү бала яралып йөз егерме көн үткәч була. Бу – дүрт ай ту-лып, бишенче ай башланган вакыт. Әлеге хәл аталыкны тану кирәк булган очракта искә алына. Бала хәрәкәтләнә башлаган очракта, ата ананы тиешле нәрсәләр белән тәэ-мин итәргә тиеш. Ире үлгәннән соң хатын-кызның дүрт ай да ун көн никахлаша алмавының максаты шуннан гыйба-рәт. Аның йөклеме, йөкле түгелме икәнен билгеләү өчен нәкъ шуның кадәр вакыт кирәк. 

Җан – кешегә гомер бирүче нәрсә ул. Бу – Аллаһы-ның боерыгы. Хак Тәгалә Үзенең Китабында болай дигән: (وَيَسْأَلُونَكَ عَنِ الرُّوحِ قُلِ الرُّوحُ مِنْ أَمْرِ رَبِّي وَمَا أُوتِيتُمْ مِنَ الْعِلْمِ إِلاَّ قَلِيلاً  ( «Алар синнән җан турында сорыйлар. Әйт: «Җан минем Раббым-ның боерыгыннан, ә сезгә аз гына гыйлем бирелде».

Мөслимнең «Сахих»ына шәрехләрендә Нәвәви әйтә: «Агачның сыеклыгы яшел ботак белән кушылган кебек җан да юка матдә булып, физик тән аша үтеп кереп, аның белән тоташа».

Газәли: «Җан – тәндә тулы хокукка ия булган чиста асыл ул», – дигән.

3. Бала төшерүне тыю.

Барлык галимнәрнең фикеренчә, җан кергәннән соң бала төшерү – хәрам. Мөселман мондый җинаятьне эш-ләргә тиеш түгел. Чөнки бу тулысынча формалашкан, яшәү күренешләре булган адәм. Аборт нәтиҗәсендә, ярал-гы тере килеш чыкса, аннары үлсә, аның өчен түләү дия) тулы күләмдә булырга тиеш. Шундый яралгы үле килеш чыкса, гаепле кеше азрак күләмдә түләргә мөмкин.

Яралгыга җан кергәнче аборт ясауга килгәндә, бу да хәрам санала. Күп фикыһ галимнәре шул фикердә тора. Моңа дәлил итеп алар кешенең яратылышы орлыкның аналыкка урнашуыннан ук башлануын күрсәтүче дөрес хәдисләрне китерәләр. Мәсәлән:

(إِذَا مَرَّ بِالنُّطْفَةِ ثِنْتَانِ وَأَرْبَعُونَ لَيْلَةً ، بَعَثَ اللَّهُ إِلَيْهَا مَلِكًا .

فَصَوَّرَهَا وَخَلَقَ سَمْعَهَا وَبَصَرَهَا وَجِلْدَهَا وَلَحْمَهَا وَعِظَامَهَا(
«Орлык аналыкка урнашып кырык ике көн үткәч, Ал-лаһ аңа фәрештә җибәрә. Шул фәрештә аңа сурәт кертә, ишетү, күрү сәләте, тире, ит һәм сөяк бирә».

Ибне Рәҗәп әйткән: «Балага җан кермәгән булса, кай-бер галимнәр хатын-кызга аннан котылуны рөхсәт иткән-нәр. Алар моны җенси мөнәсәбәтне бүлүгә тиңләгәннәр. Әмма мондый фикерләрне нигезсез дип санарга кирәк. Чөнки яралгы инде барлыкка килгән, хәтта формалашкан бала да булырга мөмкин. Ә җенси мөнәсәбәтне бүлгәндә яралгы әле гомумән булмый. Бүлү аның барлыкка килүенә комачаулый гына. Ләкин әгәр Аллаһ аны барлыкка ките-рергә теләсә, комачаулый да алмый».

Газәли әйткән: «Җенси мөнәсәбәтне бүлүне аборт һәм сабыйны тереләй күмү белән чагыштырырга ярамый. Чөнки болар – тере затка карата җинаять. Ана карынын-дагы яралгы өч чорны үтә. Беренчесе – орлык аналыкка үтеп, анда күкәй күзәнәк белән кушылуы һәм тереклек итәргә әзер булуы. Әлеге үсеш барышын туктатырга те-ләүче кеше җинаять кыла. Әгәр орлык оешкан канга әве-релгән булса, әлеге җинаять җирәнгечрәк була. Яралгыга инде җан кергән һәм ул формалашкан булса, бу җина-ятьнең җирәнгечлеге тагын да арта. Тере бала туганнан соң аңа карата кылынган җинаять җирәнгеч булуның соң-гы чигенә җитә».

4. Аллаһы Тәгаләнең гыйлеме.

Бәндәләр яратылганчы ук Аллаһы Тәгалә алар белән нәрсә буласын белә. Иманга, итәгатькә яки бәхетсезлеккә караган нәрсә генә булмасын, алар барысы да Аллаһының белүе һәм теләге белән булачак. Коръәннең күп аятьлә-реннән һәм хәдисләрдән аңлашылганча, кешенең язмышы алдан языла. Гали ибне Әбү Талип разыяллаһү ганһү әйт-кән: «Бервакыт Пәйгамбәр галәйһиссәләм болай диде:

(مَا مِنْكُمْ مِنْ نَفْسٍ إِلاَّ وَقَدْ عُلِمَ مَنْزِلُهَا مِنَ الْجَنَّةِ وَالنَّارِ( «Сезнең ара-да җәннәттә яки җәһәннәмдә нинди урын алачагы билгеле булмаган кеше юк». Кешеләр: «Әй Аллаһының Илчесе, алайса безгә нигә яхшы эшләр эшләргә кирәк? Моңа гына таяну яхшырак түгелме?» – дип сорадылар.  Ул  әйтте:   

 (لا اعْمَلُوا فَكُلٌّ مُيَسَّرٌ لِمَا خُلِقَ لَهُ( «Юк. Гамәл кылыгыз! Чөнки һәрберегезгә үзе нәрсә өчен яратылган булса, шуны кылу җиңеләйтеләчәк». Шуннан соң түбәндәге аятьләрне укы-ды: ( فَأَمَّا مَنْ أَعْطَى وَاتَّقَى . وَصَدَّقَ بِالْحُسْنَى ( «Садака бирүче һәм Аллаһыдан куркучы, яхшырагын сайлаучыга килгәндә...»

Шулай итеп, Аллаһының гыйлеме бәндәсен сайлау ирегеннән мәхрүм итми. Чөнки белү ул кешегә турыдан-туры тәэсир итми торган сыйфат. Икенче яктан, Аллаһы Тәгалә кешеләргә Үзенә ышанырга һәм итәгать итәргә бо-ерган, көферлекне һәм итәгатьсезлекне хәрам кылган. Бу хәл бәндәгә сайлау иреге бирелүен күрсәтә. Чөнки алай булмаса, Аллаһ боерыкларны һәм тыюларны файдасызга, заяга биргән булыр иде. Ә мондый хәл була алмый. 

Аллаһы Тәгалә әйткән:

( وَنَفْسٍ وَمَا سَوَّاهَا . فَأَلْهَمَهَا فُجُورَهَا وَتَقْوَاهَا .

قَدْ أَفْلَحَ مَنْ زَكَّاهَا . وَقَدْ خَابَ مَنْ دَسَّاهَا (
«Җан белән, аны яраклы итеп яраткан, аңа гөнаһ һәм тәкъвалыкны аңлаткан Зат белән ант итәм. Аны пакьләүче уңышка ирешәчәк, яшерүче югалту кичерәчәк».

5. Язмышка сылтау.

Аллаһы Тәгалә Үзенә ышанырга һәм итәгать итәргә боерган, көферлекне һәм итәгатьсезлекне тыйган. Бу – безгә боерылган нәрсәләр. Аның безгә тәкъдирдә язганы-на килгәндә, без бу турыда бернәрсә дә белмибез һәм моңа җаваплылыгыбыз да юк. Шуңа күрә, адашкан, кяфер һәм бозык кешеләр моңа сылтарга тиеш түгел. Аллаһы Тәгалә әйткән: ( وَقُلِ اعْمَلُوا فَسَيَرَى اللَّهُ عَمَلَكُمْ وَرَسُولُهُ وَالْمُؤْمِنُونَ ( «Әйт: «Телә-гәнегезне эшләгез, Аллаһ, Аның Илчесе һәм мөэминнәр һичшиксез сезнең гамәлләрегезне күрәчәкләр...»

Тәкъдирдә язылган нәрсә тормышка ашкач, аңа сыл-тауга килгәндә, моны эшләү рөхсәт ителә. Чөнки бу мөэ-мингә тынычлык табарга, Аның карарына буйсынырга яр-дәм итә.

6. Эшләрне ахырына карап бәялиләр.

Аллаһының Илчесе галәйһиссәләм әйткән:

(إِنَّمَا الأَعْمَالَ بِالْخَوَاتِيمِ( «Дөреслектә, эшләрне ахырлары-на карап кына хөкем итәргә була».

Әгәр кешегә язмышында Аллаһыга итәгать итәргә язылган булса, ул билгеле бер вакыт Аңа ышанмаса да, го-мере беткәнче Аллаһ аны итәгатькә китерәчәк. Кеше шул хәлендә үләчәк һәм җәннәткә керәчәк. Көферлеккә төшү язылган кеше билгеле бер вакыт ышанырга һәм итәгатьлек күрсәтергә мөмкин. Ләкин соңыннан Аллаһ аны ярдәмсез калдыра һәм ул кяферләр гамәлләрен кыла башлый да, җә-һәннәмгә керә.

7. Мәгълүм булганча, Пәйгамбәр галәйһиссәләм еш кына Аллаһыга түбәндәге доганы кылган:

(يَا مُقَلِّبَ الْقُلُوبِ ثَبِّتْ قَلْبِي عَلَى دِينِكَ(
«Әй йөрәкләрнең халәтен үзгәртүче, минем йөрәгем-не Үзеңнең динеңә беркет». Йә мүкаллибәл-кулүб сәббит кальби галә диникә).

Пәйгамбәр галәйһиссәләм әйткән:

(إِنَّ قُلُوبَ بَنِي آدَمَ كُلُّهَا بَيْنَ إِصْبَعَيْنِ مِنْ أَصَابِعِ 
الرِّحْمَنِ كَقَلْبٍ وَاحِدٍ يُصَرِّفُهُ حَيْثُ يَشَاءُ(
«Дөреслектә, бәндәләрнең йөрәкләре Ул теләгәнчә идарә итә торган бер йөрәк кебек Рәхимленең ике бармак арасында торалар». Шуннан соң Аллаһыга түбәндәге дога-ны кылган: (اللَّهُمَّ يَا مَصَرِّفَ الْقُلُوبِ صَرِّفْ قُلُوبَنَا عَلَى طَاعَتِكَ( «Әй йө-рәкләр белән идарә итүче, безнең йөрәкләребезне Үзенә буйсындыр!» Әллаһүммә йә мусаррифәл-кулүб, сарриф кулүбәнә галә тагатик!)

8. Ибне Хәҗәр бине Хәйтами әйткән: «Дөреслектә, гомернең начар тәмамлануына кешеләргә мәгълүм бул-маган теге яки бу эчке тискәре сыйфат илтә. Кеше күңе-лендә яхшы сыйфатлар булган килеш җәһәннәм әһеле га-мәлләрен дә кылырга мөмкин. Ул сыйфатлар аның гоме-ренең ахырында калкып чыгачаклар һәм начар тәмам-лануга китерәләр». Габделгазиз бине Давыт: «Бервакыт мин үлем хәлендәге кеше янында булдым. Аңа шәһадәт әйтергә киңәш биреп торалар иде. Ләкин ул аларга ышан-мавын әйтте», – дигән. Габделгазиз ул кеше турында со-раштыра башлаган. Мәрхүмнең эчкече булуы ачыкланган. Габделгазиз бик еш: «Гөнаһлардан куркыгыз, чөнки алар аны көферлеккә төшерделәр», – дия торган булган».

9. Әлеге хәдис яралгының ана карынында үсешенең төрле чорларын күрсәтә. Бу анатомия һәм эмбриология өлкәсендә безнең заманыбызда табылган ачышлар белән дә раслана. Болар Коръәннең һәм сөннәтнең фәнни өлкәдә югары урын алып торуын күрсәтә.

Бидгатьләр кертүнең дөрес 

булмаганлыгы турында

( 5 عَنْ أُمِّ الْمُؤْمِنِينَ أُمِّ عَبْدِ اللَّهِ عَائِشَةَ رَضِيَ اللَّهُ عَنْهَا قَالَتْ : قَالَ رَسُولُ اللَّهِ 
صَلَّى اللَّهُ عَلَيْهِ وَسَلَّمَ : مَنْ أَحْدَثَ فِي أَمْرِنَا هَذَا مَا لَيْسَ مِنْهُ فَهُوَ رَدٌّ(
Гайшә анабыз сөйләгән: «Аллаһының Илчесе галәйһис-сәләм әйткән: «Безнең эшебезгә яңа һәм аңа бәйләнеше булмаган нәрсә кертүченең шул эше кире кагылачак». 

Хәдиснең әһәмияте

Бу хәдис – Исламның бөек нигезләренең берсе. «Га-мәлләр нияткә карап билгеләнәләр» дигән хәдис гамәлнең эчке ягын бәяләсә, без тикшерә торган хәдис гамәлләрнең тышкы ягын билгеләүче булып тора. Аннан аңлашылган-ча, Аллаһының һәм Аның Илчесенең боерыгына туры кил-мәгән һәр гамәл кабул ителмәячәк. Димәк, дингә нинди булса да яңалык кертүче үзе дингә бәйләнешле түгел.

Нәвәви әйткән: «Әлеге хәдисне истә тотарга һәм на-чар нәрсәнең нигезсез булуын раслау өчен аны кулланыр-га кирәк».

Хәдисне аңлау

1. Ислам ул – иярү, төрле яңалыклар кертү түгел.

Аллаһының Илчесе галәйһиссәләм Исламны фанатик-ларның артык катлауландыруларыннан һәм бозуларыннан тыйган. Әлеге хәдиснең эчтәлеге Коръәннең күп аятьләре белән раслана. Алардан аңлашылганча, уңышка ирешү һәм котылу өчен Пәйгамбәр галәйһиссәләмнең сөннәтенә бернинди өстәмәләр һәм үзгәрешләр кертмичә иярергә ки-рәк. Мәсәлән, Аллаһы Тәгалә әйткән:

( قُلْ إِنْ كُنْتُمْ تُحِبُّونَ اللَّهَ فَاتَّبِعُونِي يُحْبِبْكُمُ اللَّهُ (
«Әйт: «Әгәр сез Аллаһыны яратсагыз, миңа иярегез. Шул вакытта Аллаһ сезне яратыр...»

( وَأَنَّ هَذَا صِرَاطِي مُسْتَقِيمًا فَاتَّبِعُوهُ وَلا تَتَّبِعُوا السُّبُلَ فَتَفَرَّقَ بِكُمْ عَنْ سَبِيلِهِ (
«Дөреслектә, бу – Минем туры юлым, аңа иярегез һәм сезне Аның юлыннан тайпылдыручы башка юлларга ияр-мәгез».

Үзенең вәгазьләрендә Пәйгамбәр галәйһиссәләм бик еш болай дигән:

(فَأَحْسَنُ الْكَلامِ كَلامُ اللَّهِ وَأَحْسَنُ الْهَدْيِ هَدْيُ مُحَمَّدٍ أَلا وَإِيَّاكُمْ 
وَمُحْدَثَاتُ الأُمُورِ فَإِنَّ شَرَّ الأُمُورِ مُحْدَثَاتُهَا وَكُلُّ مُحْدَثَةٍ بِدْعَةٌ وَكُلُّ بِدْعَةٍ ضَلالَةٌ(
«Иң яхшы сүзләр – Аллаһының сүзләре. Иң яхшы һи-даять – Мөхәммәтнең һидаяте. Сезгә яңа уйлап чыгарыл-ган эшләрдән сакланырга кирәк. Чөнки һәр яңа эш – бид-гать. Ә һәр бидгать – адашу. Һәр адашу утта тәмамлана-чак».

2. Кире кагылучы гамәлләр.

Хәдистә «Аллаһының һәм Пәйгамбәр галәйһиссәләм-нең боерыгына туры килмәүче һәр гамәл кире кагылачак» диелә. Ягъни, бөтен гамәлләр шәригать хөкемнәре белән бәйле булырга һәм алар белән билгеләнергә тиеш. Яңа уйлап чыгарылган эшләр ике төргә бүленәләр. Бер яктан Аллаһыга гыйбадәтнең төрләренә, икенче яктан кешеләр арасындагы мөнәсәбәтләргә карыйлар:

а) гыйбадәтнең төрләренә килгәндә, Аллаһының һәм Аның Илчесенең боерыкларына туры килмәүче һәр гамәл кылучысына әйләнеп кайтачак. Аллаһы Тәгалә әйткән:

( أَمْ لَهُمْ شُرَكَاءُ شَرَعُوا لَهُمْ مِنَ الدِّينِ مَا لَمْ يَأْذَنْ بِهِ اللَّهُ (
«... Әллә аларның Аллаһ рөхсәт итмәгәнне дөрес дип санаучы иптәшләре бармы?»

Мондый гыйбадәтләргә – Аллаһыга музыка тыңлау, бию ярдәмендә якынаерга тырышучыларны кертергә була. Ул кешеләр Аллаһының рәхмәтенә ирешү өчен гыйбадәт-нең төрле төрләрен уйлап чыгаручы мөшрик гарәпләрне хәтерләтәләр. Андый гыйбадәтләр турында Аллаһ бернин-ди күрсәтмә дә иңдермәгән. Алар турында Аллаһы Тәгалә болай дигән: ( وَمَا كَانَ صَلاتُهُمْ عِنْدَ الْبَيْتِ إِلاَّ مُكَاءً وَتَصْدِيَةً ( «Аларның Йорт янындагы намазлары сызгыру һәм кул чабудан гына гыйбарәт булган...»

Кайберәүләрнең фикеренчә, гыйбадәт белән шөгыль-ләнеп Аллаһыга якыная торган эшләр чикләнмәгән рәвеш-тә булалар. Мәсәлән, Пәйгамбәр галәйһиссәләм вакытын-да бер кеше билгеле бер вакыт ураза тотарга, кояш астын-да калырга, утырмаска, күләгәгә кермәскә нәзер әйткән. Ләкин Пәйгамбәр аңа утырырга, күләгәдә булырга, ә ура-заны ахырга кадәр җиткерергә боерган.

б) кешеләр арасындагы мөнәсәбәтләргә караган эш-ләргә килгәндә, тулысынча шәригатькә каршы килгәне инкарь ителә. Мәсәлән, Пәйгамбәр галәйһиссәләм исән вакытта бер кеше үзенә тиешле зина өчен җәзаны акча һәм мал түләүгә алыштыруларын сораган. Әмма Пәйгамбәр галәйһиссәләм аның сүзләрен шунда ук инкарь иткән.

Бервакыт Пәйгамбәр галәйһиссәләм янына бер кеше килгән дә: «Минем улым фәлән кешенең ялчысы иде. Ул аның хатыны белән зина кылган. Мин аның гөнаһын йо-лып алдым», – дигән. Моңа Пәйгамбәр галәйһиссәләм бо-лай дип әйткән: 

(الْمِائَةُ وَالْخَادِمُ رَدٌ عَلَيْكَ ، وَعَلَى ابْنِكَ جِلْدُ مِائَةٍ وَتَغْرِيبُ عَامٍ(
«Бу йөз сарык һәм кол сиңа кайтарылачаклар. Ә си-нең улың йөз тапкыр суктырылырга һәм бер елга сөргенгә сөрелергә тиеш».

Бу бөтен килешүгә дә карый. Әгәр дә ул шәригать бе-лән тыелган булса, яки аны төзүчеләр әһәмиятле бер шартны үтәмәсәләр, мондый килешү дөрес булмый.

3. Рөхсәт ителгән эшләр һәм шелтәгә лаеклы бидгать .

Моның белән беррәттән шәригать хөкемнәренә кар-шы килмәүче, киресенчә аның белән расланучы яңалыклар да бар. Мондый эшләр аларны кылучыга кайтарылмаячак. Алар мактаулы саналалар. Сәхабәләр мондый гамәлне күп кылганнар, аларны хәләл дип санаганнар, дөреслегендә бердәм фикердә торганнар. Әбү Бәкер разыяллаһү ганһү хәлифә булган чакта Коръән туплауны, Госман разыял-лаһү ганһү вакытында аның күчерелеп хәлифәтнең төрле почмакларга җибәрелүен моңа мисал итеп китерергә була. Икенче мисал – грамматика, мирас, арифметика, тәфсир, иснәд, хәдис һ.б. фәннәр буенча әсәрләр язу.

Начар яңалыкны яки мәкрүһ дип, яки хәрам дип са-нарга мөмкин. Хәрам бидгать Исламның максатларына каршы килә, кешене көферлеккә яки адашуга илтә. Начар бидгатьләргә билгеле бер нәрсәләрне өстен күреп, алардан бәрәкәт сорау, чишмә, агач, каберләрне изгеләштерү керә.

Бервакыт сәхабәләр Хөнәен сугышы алдыннан мөш-рикләр изге дип санаган һәм көч алырга теләп коралларын асып куйган махсус күгән агачы яныннан узган: «Әй Ал-лаһының Илчесе, безгә дә шундый агач ясачы», – дигән-нәр. Пәйгамбәр галәйһиссәләм әйткән:

(سُبْحَانَ اللَّهِ ، هَذَا كَمَا قَالَ قَوْمُ مُوسَى اجْعَلْ لَنَا إِلَهًا كَمَا 
لَهُمْ آلِهَةٌ ، وَالَّذِي نَفْسِي بِيَدِهِ لَتَرْكَبُنَّ سَنَّةَ مَنْ كَانَ قَبْلَكُمْ(
«Аллаһыга дан! Бу миңа: «Аларның илаһларына тиң илаһ ярат!» – дип әйтүче Мусаның кабиләдәшләрен хәтер-ләтә. Җаным Аның кулында булган Зат белән ант итәм, сез үзегезгә кадәр яшәүчеләрнең гадәтләрен тотасыз!»

4. Инде күптәннән килеп кергән бидгатьләрне тотучы кешеләр: «Мин дингә бернинди яңалык та кертмәдем», – дип әйтәләр, без аларга әлеге хәдисне китерәбез:

(مَنْ عَمِلَ عَمَلاً لَيْسَ عَلَيْهِ أَمْرُنَا فَهُوَ رَدٌّ(
«Безнең эшебезгә туры килмәүче гамәл кылучының эше кире кагылачак».

5. Аның аркасында диндә бидгать барлыкка килүче кеше әлеге гөнаһ өчен җаваплы була, аның эше кире кай-тарылачак.

6. Теге яки бу гамәлнең хәрамлыгы аның таркатучы тәэсирен күз алдына тота.

7. Ислам дине камил һәм аның бернинди кимчелеге дә юк.

Хәләл һәм хәрам

( 6عَنْ أَبِي عَبْدِ اللَّهِ النُّعْمَانِ بْنِ بَشِيرٍ رَضِيَ اللَّهُ عَنْهُمَا قَالَ : سَمِعْتُ رَسُولَ اللَّهِ صَلَّى اللَّهُ عَلَيْهِ وَسَلَّمَ يَقُولُ : إِنَّ الْحَلالَ بَيِّنٌ وَإِنَّ الْحَرَامَ بَيِّنٌ وَبَيْنَهُمَا مُشْتَبَهَاتٌ لا يَعْلَمُهُنَّ كَثِيرٌ مِنَ النَّاسِ ، فَمَنِ اتَّقَى الشُّبُهَاتِ اسْتَبْرَأَ لِدِينِهِ وَعِرْضِهِ ، وَمَنْ وَقَعَ فِي الشُّبُهَاتِ وَقَعَ فِي الْحَرَامِ ، كالرَّاعِي يَرْعَى حَوْلَ الْحِمَى يُوشِكُ أَنْ يَرْتَعَ فِيهِ ، أَلا وَإِنَّ لِكُلِّ مَلِكٍ حِمًى أَلا وَإِنَّ حِمَى اللَّهِ مَحَارِمُهُ ، أَلا وَإِنَّ فِي الْجَسَدِ مُضْغَةً إِذَا صَلَحَتْ صَلَحَ الْجَسَدُ كُلُّهُ وَإِذَا فَسَدَتْ فَسَدَ الْجَسَدُ كُلُّهُ ، أَلا وَهِيَ الْقَلْبُ(
Әбү Габдуллаһ Ногъман бине Бәшир разыяллаһү ган-һү сөйләгән: «Мин Аллаһының Илчесенең болай дигәнен ишеттем: «Дөреслектә, хәләл дә билгеле; хәрам да билге-ле. Алар арасында шикле нәрсәләр бар. Болар турында күп кешеләрнең төгәл фикере юк. Шикледән сакланучы динен һәм намусын саклау өчен аннан котыла. Шикле белән шө-гыльләнүче хәрамны да кылуга киләчәк. Чөнки ул тыю-лык янында көтү көтеп, көтүе менә-менә тыюлыкка керүче көтүчегә тиң. Һәр патшаның шундый тыюлыгы бар. Ә Ал-лаһының тыюлыгы – Аның кешеләргә хәрам кылган нәр-сәләре. Дөреслектә, кеше тәнендә ит кисәге бар. Ул яхшы булса, бөтен тәнне дә яхшы итә. Начар булса, бөтен тән дә яраксызга чыга. Ул ит кисәге – йөрәк».

Хәдиснең әһәмияте

Әлеге хәдис бик әһәмиятле урын алып тора һәм үз эченә күп файда туплаган. Ул Ислам нигезендә яткан хә-дисләр исәбенә керә. Күп кешеләр аны «Исламның өчтән бере» диләр. Ә Әбү Давыт: «Чиреге», – ди. Әмма хәдиснең мәгънәсен төшенгән кеше аның бөтен Исламны үз эченә алганын аңлар. Чөнки ул хәдистә хәләл, хәрам һәм шикле-нең нәрсә икәне аңлатылган. Болар барысы да Ислам шә-ригатен, аның нигезләрен, тармакларын аңлауны таләп итә.

Хәдисне аңлау.

1. Хәләл дә билгеле, хәрам да билгеле. Алар арасында шикле нәрсәләр бар.

Нәвәви әйткән: «Бөтен эшләр дә өч төркемгә бүленә. Беренчесенә хәләллеге кешедән яшерен булмаган хәләл нәрсәләр керә. Мисал итеп, ипи ашау, сүз сөйләү, йөрү һ.б.-ны китерергә була. Икенчесенә, ачык хәрам булган. Ягъни, аракы эчү, зина кылу һ.б.ш. эшләр керә. Шиклегә хәләллеге яки хәрамлыгы ачык булмаган гамәлләр карый. Шуңа күрә, күп кешеләр аларны аңлый алмый. Ә галим-нәр андый гамәлләр турында аятьләр, хәдисләр яки ча-гыштыру кыяс) нигезендә хөкем итәләр. Берәр эш хәләл белән хәрам арасында урталыкта булса, аның турында аять, хәдис яки галимнәрнең фикере булмаса, мөҗтәһит үзе җавап эзли, шәригать нигезендә аның хәләллеге яки хәрамлыгы турында нәтиҗә чыгара».

Шикледән баш тарту – тәкъвалык билгесе. Байлыгы-ның ничек табылуында шикләнгән кеше белән сәүдә киле-шүе төзүдән баш тартуны моңа мисал итеп китерергә бу-ла. Кардәш булудан куркып, зур шәһәрдәге хатын-кызга өйләнмәү, пычрак булуыннан куркып, чүлдә су эчмәү ке-бек булу ихтималы аз булган нәрсәләрдән баш тартуга килгәндә, бу – тәкъвалык билгесе түгел, ә шайтан вәсвәсә-сенең нәтиҗәсе.

2. Шикленең төрләре. 

Ибне Мөнзир аларны өч төргә бүлә:

а) Кешегә башта хәрам дип мәгълүм булган, соңын-нан хәләлме – юкмы дип шикләнә башлаган нәрсә. Мон-дый гамәлләрне тулы ышаныч булганда гына эшләргә ярый. Берсе мөшрик тарафыннан чалынган ике сарыкның итен ашарга шикләнүне мисал итеп китерергә була.

б) Беренчесенең капма-каршысы. Хәләл булып, аны тыюның зарури икәнендә шикләнү. Мәсәлән, хатын белән аерылышуның талак) хәрам икәнлегендә шикләнүе, тәһа-рәтле кешенең исәпкә алмаска да мөмкин булган нәрсә бе-лән нәҗесләнүе.

в) Хәләллеге дә, хәрамлыгы да шик уяткан нәрсә. Моннан тыелу яхшырак. Пәйгамбәребез галәйһиссәләм нәкъ шулай эшләгән:

(إِنَّي لأَنْقَلِبُ إِلَى أَهْلِي فَأَجِدُ التَّمْرَةَ سَاقِطَةً عَلَى فِرَاشي
فَأَرْفَعُهَا لآكُلَهَا . ثُمَّ أَخْشَى أَنْ تَكُونَ مِنَ الصَّدَقَةِ فَأُلْقِيهَا(
«Дөреслектә, кайчакта мин өйгә кайтам да, ятагыма хөрмә төшкәнен күрәм. Мин башта ашарга дип аны күтә-рәм. Ләкин аннары ул садаканың бер өлешедер дип шик-ләнә башлыйм да аннан баш тартам».

3. Тугрылыклы кешеләрнең шикледән баш тарту ту-рында әйткән сүзләре.

Әбү Дәрдә: «Иң камил тәкъвалык – бәндәсенең тузан бөртеге кадәр нәрсәдә дә Аллаһыдан куркуы. Хәләл бул-ган нәрсәдән дә бер өлеше хәрам дип аннан баш тартса, ул үзен хәрамнан саклый», – дигән.

Хәсән Басри әйткән: «Хәрам булудан куркып күп хә-ләлдән баш тарткан вакытта тәкъвалар үзләренең тәкъва-лыкларын югалтмаячак».

Суфьян Сәүри: «Гадәттә кешеләр курыкмаган нәрсә-ләрдән курыкканнары өчен аларны тәкъвалар Аллаһыдан куркучылар) дип атыйлар», – дип әйткән.

Ибне Гомәр разыяллаһү ганһү: «Мин үземне хәрам-нан үзем җимерә алмаслык хәләлдән төзелгән киртә белән аерып куяр идем», – дигән.

Суфьян бине Уяйнә әйткән: «Үзен хәләл киртә белән хәрамнан аерганчы, хәрамнан һәм аңа охшаш нәрсәдән баш тартканчы, бәндә иманның хакыйкый асылын аңлама-ячак».

Мәгълүм булганча, Әбү Бәкер разыяллаһү ганһү бел-мичә ниндидер шикле әйбер ашаган, белгәч аны косып чыгарган.

4. Һәр хуҗаның үз тыюлыгы була. Аллаһы Тәгаләнең җирдәге тыюлыгы – Аның бәндәләренә билгеләгән хәрам-нары. Гадәттә, гарәп хакимнәре, чыннан да, үз көтүләре өчен билгеләнгән көтүлекләрне саклаганнар, аларга якы-наючыларны җәзалаганнар. Хакимнең җәзасыннан курку-чы көтүен әлеге җирдән алып киткән. Ә моннан курык-маучылар тыюлыкка якынаеп, көтүне шуның янында көт-кәннәр. Шуның нәтиҗәсендә, үзләре дә теләмичә, тиздән чикләрне үтәп кергәннәр һәм җәзаланганнар.

Шул ук рәвештә Аллаһының да җирдә тыюлыгы бар. Бу тыюлар – гөнаһ һәм барлык хәрам нәрсәләр. Болардан нәрсә булса да эшләүче дөньяда да, Ахирәттә дә Аллаһы-ның җәзасына лаеклы. Аларга якынаючы, шикле нәрсәләр эшләүче хәрамны кылуга бик якын.

5. Йөрәкнең тугрылыгы.

Тәннең тугры булуы йөрәкнең тугры булуына бәйле. Чөнки анатомия һәм медицина ягыннан караганда, йөрәк – кеше тәненең иң әһәмиятле әгъзасы. Кеше яшәешнең тышкы күренешенең чыганагы. Йөрәк сәламәт булган-да ул әгъзаларны дөрес итеп кан белән тәэмин итә, кеше го-мумән сәламәт була.

Әлеге хәдисне дәлил итеп, шәфигыйлар: «Акылның нигезе йөрәктә, кешенең башта булган нәрсәсе шуннан чыга», – диләр. Алар, шулай ук, Аллаһы Тәгаләнең түбән-дәге сүзләрен дә дәлил итеп китерәләр:

( لَهُمْ قُلُوبٌ لا يَفْقَهُونَ بِهَا (
«Аларның йөрәкләре бар, ләкин аңламыйлар...»

Әбү Хәнифә мәзһәбендәге галимнәр: «Акылның уры-ны – баш мие», – диләр. Табиблар да шул ук фикердә бу-лып, ми эшчәнлеге бозылуның акыл таркалуга китерүен дәлил итәләр. Хәзерге заман анатомиясе һәм медицинасы күрсәткәнчә, фикер йөртүнең чыганагы бары тик ми генә. Чөнки хисләр мидән чыгучы боерыклар ярдәмендә генә эшли башлыйлар.

Шуңа да карамастан, йөрәк бөтен әгъзаларның, шул исәптән, минең дә яшәү чыганагы булып кала. Әлеге хә-дистә йөрәкнең дөреслеге, тугрылыгы турында сүз бара. Үз чиратында йөрәкнең дөреслеге җанның тугрылыгын күз алдында тота.

Ибне Мүләккыйн болай дип яза: «Йөрәкнең тугрылы-гы биш эштә чагыла: фикер йөртеп, Коръән уку; ач карын; төнге намазлар уку; кояш чыгар алдыннан Аллаһыга дога кылу; тугры кешеләр белән аралашу. Мин моңа хәләл ри-зык ашауны да өстим. Бу әле телгә алынган нәрсәләрнең башында тора. «Ризык – гамәлнең орлыгы. Ул хәләл бул-са, гамәл хәләл була, хәрам булса – гамәл дә хәрам, шикле булса, гамәл дә шикле була», – дип әйтүченең сүзләре нинди гүзәл!»

Сәламәт йөрәккә ия булу – кешенең Аллаһы Тәгалә каршында уңышка ирешүчеләрдән булуының галәмәте. Аллаһ әйткән: (يَوْمَ لا يَنْفَعُ مَالٌ وَلا بَنُونَ . إِلاَّ مَنْ أَتَى اللَّهَ بِقَلْبٍ سَلِيمٍ  ( 
«... байлык та, балалар да файда китермәгән ул Көндә Ал-лаһ янына сәламәт йөрәк белән килүче генә котылачак».

Пәйгамбәр галәйһиссәләм еш кына болай дип дога кылган: (اللَّهُمَّ إِنِّي أَسْأَلُكَ قَلْبًا سَلِيمًا( «Әй Аллаһ, йөрәгемне сә-ламәт кылуыңны сорыйм!» Әллаһүммә инни әс-әлүлүкә кальбән сәлимән).

Нәвәви әйткән: «Йөрәкнең сәламәтлеге аның нәфрәт, усаллык, хөсетлек, саранлык, тәкәбберлек, башкалардан көлү, рияга омтылу, шөһрәт яуларга теләү, хәйләкәрлек, комсызлык, тәкъдирдән канәгать булмау кебек сыйфатлар-дан котылуы белән генә тормышка аша».

Ибне Рәҗәп: «Авырулардан һәм бозыклыклардан азат булган йөрәк кенә сәламәт санала. Мондый йөрәктә Алла-һыга мәхәббәттән, Аннан һәм Аннан ерагайтучы нәрсә-ләрдән куркудан башка бер әйбер дә юк», – дигән.

Хәсән Басри бер кешегә: «Йөрәгеңне сәламәтләндер. Чөнки Аллаһыга бәндәләреннән аларның йөрәкләре сәла-мәт булу гына кирәк», – дип әйткән.

Ибне Рәҗәп әйткән: «Йөрәкнең дөрес булуы әгъзалар белән кылына торган гамәлләрнең дә дөрес булуына ките-рә. Йөрәк дөрес булса, анда Аллаһының ирегеннән башка бернәрсә дә калмаса, башка әгъзалар да Ул теләгән эш белән шөгыльләнәчәк. Ул яратмаган һәм шикле нәрсәләр-дән баш тартачак».

7. Әлеге хәдис хәләл эшне эшләргә, хәрам эштән тыелырга, шикледән ерак торырга, динне һәм намусны сакларга, кешеләрдә начар фикер тудыра торган нәрсәләр кылмаска өндәргә кирәк икәнен күрсәтә.

8. Акылны һәм йөрәкне камилләштерүгә чакыра.

9. Хәрамга илтүче юлларны яба, хәрамны тормышка ашыру ысулларын тыя.

Дин – нәсыйхәт

( 7عَنْ أَبِي رُقْيَةَ تَمِيمِ بْنِ أَوْسٍ الدَّارِيِّ رَضِيَ اللَّهُ عَنْهُ : أَنَّ النَّبِيِّ ( قَالَ : الدِّينُ النَّصِيحَةُ ، قُلْنَا : لِمَنْ ؟ قَالَ : لِلَّهِ ، وَلِكِتَابِهِ ، وَلِرَسُولِهِ ، وَلأَئِمَّةِ 
الْمُسْلِمِينَ ، وَعَامَّتِهِمْ(
Әбү Рокая Тәмим бине Әүс Дәри әйткән: «Бервакыт Пәйгамбәр галәйһиссәләм: «Дин – эчкерсезлек ул», – ди-де. Без: «Кемгә карата?» – дип сорадык. Ул: «Аллаһыга, Аның Китабына, Пәйгамбәренә, мөселман җитәкчеләренә һәм гомумән бөтен мөселманнарга карата», – дип әйтте».

Хәдиснең әһәмияте

Бу хәдис Пәйгамбәребез галәйһиссәләм генә әйтә ал-ган сүзләрне үзенә туплаган. Ул күп сүзле түгел, ләкин ул бик күп мәгънә һәм файданы үз эченә алган. Күргәнебез-чә, шәригатьнең башка хөкемнәре әлеге хәдиснең хәтта бер өлеше дә түгел, ә бер җөмләсе генә. Монда «Аның Ки-табына карата эчкерсезлек» дигән җөмлә күз алдында то-тыла. Чөнки Аллаһының Китабы бөтен нигезләрне һәм тармакларны үз эченә алган. Шулай итеп, кеше аңа ышан-са, аның эчтәлеге белән гамәл кылачак, эчкерсез булачак, ул кеше шәригатьнең бөтен хөкемнәрен дә үтәячәк. Алла-һы Тәгалә әйткән: ( مَا فَرَّطْنَا فِي الْكِتَابِ مِنْ شَيْءٍ ( «Без бу Китапта бернәрсә дә төшереп калдырмадык».

Менә шуңа күрә дә, галимнәр: «Әлеге хәдис Ислам-ның үзәге», – дигәннәр.

Хәдисне аңлау

1. Аллаһыга карата эчкерсезлек күрсәтү. 

Мондый эчкерсезлек Аллаһыга ышануны, Аның тиң-дәшләре булуны инкарь итүне, Аның исем, сыйфатларына ышануны, Аңа гыйбадәт кылуны, Аллаһ өчен сөю яки кү-рә алмауны, Аллаһыга итәгать итүче кешеләр белән дус булуны үз эченә ала. Әгәр мөселман боларны сүзендә һәм эшендә кулланса, бу аңа дөньяда да, Ахирәттә дә файда китерәчәк. Ә Аллаһ Үзе безнең эчкерсезлегебезгә мохтаҗ түгел.

2. Аллаһының Китабына карата эчкерсезлек.

Ул Аллаһыдан иңгән Язуларга ышануда, Коръәннең соңгы Язу икәнен тануда чагыла. Аллаһы Тәгалә әйткән:

( إِنَّا نَحْنُ نَزَّلْنَا الذِّكْرَ وَإِنَّا لَهُ لَحَافِظُونَ ( «Дөреслектә, Без Коръ-әнне иңдердек һәм Без аны саклыйбыз».

Мөселманнарның Коръәнгә эчкерсез булулары мон-нан гыйбарәт:

а) Аны уку һәм ятлау. Коръән уку гыйлем алуга, җан-ны сафландыруга, тәкъвалыкны арттыруга ярдәм итә. Коръән укыган өчен кеше зур әҗер һәм Кыямәт көнендә көтеп торганда шәфәгать кылыну хокукы алачак. Аллаһы-ның Илчесе әйткән: (اقْرَؤُوا الْقُرْآنَ ، فَإِنَّهُ يَأْتِي يَوْمَ الْقِيَامَةِ شَفِيعًا لأَصْحَابِهِ( «Коръән укыгыз! Чөнки Кыямәт көнендә ул үзен укучы-ларга шәфәгатьче булып киләчәк».

Аны ятлауга килгәндә, моның ярдәмендә йөрәкләр нурлана, ул мөселман зур ихтирам казана. Кыямәт көнен-дә аның дәрәҗәсе Коръәннән ничә сүрә ятлавы белән бил-геләнәчәк. Аллаһының Илчесе галәйһиссәләм әйткән:

(يُقَالَ لِصَاحِبِ الْقُرْآنِ اقْرَأْ وَارْتَقِ وَرَتِّلْ كَمَا كُنْتَ
 تُرَتِّلُ فِي الدُّنْيَا فَإِنَّ مَنْزِلَكَ عِنْدَ آخِرِ آيَةٍ تَقْرَؤُهَا(
«Коръән белүчегә: «Укы, күтәрел, аны дөньяда вакыт-та укыган кебек бөтен кагыйдәләренә туры китереп укы. Синең урының соңгы аятьне укыган җирдә булачак», – дип әйтеләчәк».

б) Аны матур тавыш белән дөрес итеп уку. Моның яр-дәмендә укыган нәрсә тирәнрәк тәэсир калдыра, йөрәк ях-шырак ишетә. Пәйгамбәр галәйһиссәләм әйткән:

(لَيْسَ مِنَّا مَنْ لَمْ يَتَغَنَّ بِالْقُرْآنِ(
«Коръәнне көйләп укымаучы бездән түгел».

в) Аның мәгънәләрен аңларга тырышу. Аллаһы Тәга-лә болай дигән: ( أَفَلا يَتَدَبَّرُونَ الْقُرْآنَ أَمْ عَلَى قُلُوبٍ أَقْفَالُهَا ( «Алар Коръән турында фикер йөртмиләрмени? Әллә аларның йө-рәкләрендә йозак бармы?»

г) Киләчәктә Коръәнне саклауны үз өсләренә ал-сыннар өчен, яңа буын мөселманнарын аңа өйрәтү. Баш-каларга Коръән өйрәтү – безне бәхеткә илтә торган юл. Аллаһының Илчесе әйткән: (خَيْرُكُمْ مَنْ تَعَلَّمَ الْقُرْآنَ وَعَلَّمَهُ( «Сез-нең иң яхшыгыз – Коръәнне өйрәнүче һәм аны башкаларга өйрәтүче».

д) Коръәнне аңларга һәм аны гамәлдә кулланырга ты-рышу. Чөнки гамәлсез генә аңлаудан файда юк. Без белә торып та, гамәл кылмыйбыз икән, бу бик начар эш була-чак. Чөнки Аллаһы Тәгалә болай дигән:

( يَا أَيُّهَا الَّذِينَ آَمَنُوا لِمَ تَقُولُونَ مَا لا تَفْعَلُونَ . كَبُرَ مَقْتًا عِنْدَ اللَّهِ أَنْ تَقُولُوا مَا لا تَفْعَلُونَ (
«Әй иман китергән бәндәләр! Нигә сез үзегез кылма-ган нәрсәне сөйлисез? Сезнең кылмыйча сөйләвегез Алла-һыда зур нәфрәт уята!»

3. Аллаһының Илчесенә карата эчкерсез булу.

Бу Мөхәммәт галәйһиссәләмнең пәйгамбәрлегенә, ул алып килгән Коръәнгә, аның сөннәтенә ышанудан гый-барәт. Мондый эчкерсезлек аңа карата мәхәббәт һәм итә-гатьтә чагыла. Чөнки Аллаһының Илчесен ярату – Алла-һыны ярату дигән сүз ул. Аллаһы Тәгалә әйткән:

( قُلْ إِنْ كُنْتُمْ تُحِبُّونَ اللَّهَ فَاتَّبِعُونِي يُحْبِبْكُمُ اللَّهُ ( «Әйт: «Аллаһыны яратсагыз, миңа иярегез. Шунда сезне Аллаһ яратыр...»

 ( مَنْ يُطِعِ الرَّسُولَ فَقَدْ أَطَاعَ اللَّهَ ( «Пәйгамбәргә буйсынучы Аллаһыга буйсына».

Пәйгамбәр галәйһиссәләм вафат булганнан соң, аңа ышану Пәйгамбәрнең тормыш юлын укуны, әхлак сый-фатларын үзеңдә булдырырга тырышуны, аның сөннәтенә иярүне, аны таратуны, ялганчы һәм бидгатьчеләрдән сак-лауны таләп итә.

4. Мөселман җитәкчеләренә карата эчкерсез булу.

Җитәкчеләргә мөселманнарның хакимнәре, яки алар-ның хәлифләре, яки галимнәр керә.

Әгәр дә җитәкчеләр Аллаһыга итәгатьсезлеккә чакыр-масалар, мөселман илләрендә мөселманнар үз җитәкчелә-ренә буйсынырга тиеш. Аллаһы Тәгалә әйткән:

( يَا أَيُّهَا الَّذِينَ آمَنُوا أَطِيعُوا اللَّهَ وَأَطِيعُوا الرَّسُولَ وَأُولِي الأَمْرِ مِنْكُمْ (
«Әй иман китергән бәндәләр! Аллаһыга итәгать ите-гез һәм Пәйгамбәргә итәгать итегез! Шулай ук, сезнең арадагы Коръән белән гамәл кылып, Коръән дәлилләре бе-лән әмер итүче хакимгә итәгать итегез!»

Безнең аларга карата эчкерсезлегебез аларга иярүдән, аларны сөюдән гыйбарәт булырга тиеш. Безгә аларны кылган яхшы эшләре өчен сөю кирәк. Мәсәлән, барлык кешеләрне дә үз җитәкчелекләре астына җыйганнары өчен. Әгәр халык таркаулыкка килсә, кешеләр аларның на-чар хакимлек итүе сәбәпле вафат булса, без аларга нәф-рәтләнергә бурычлы. Шулай ук, җитәкчеләргә яхшы ки-ңәшләр бирергә кирәк. Чөнки хакимнең залим икәнен күр-сәтмәгән халыкта һәм халкын мәсхәрәләүче, киңәшләрне тыңламаучы, хакыйкатьтән борылучы хакимдә яхшылык юк. Халык җитәкчесенә карата эчкерсез булудан туктагач, җитәкче залимга әверелгәч, бу ялагайлыкка, бөлгенлеккә төшүгә, җиңелүгә һәм кимсетелүгә илтәчәк. Кешеләр Ис-ламнан тайпылса, аның хөкемнәре үзгәртелсә, мондый хәл һичшиксез килеп чагачак.

Хәзерге хәлне төзәтергә омтылучы галимнәргә кил-гәндә, алар Коръәнгә һәм сөннәткә карата эчкерсезлек күрсәтү өчен җаваплы. Моннан тыш, алар кайбер мәсь-әләләрне дөрес аңлатмаучы галимнәрнең фикерләрен кире кагарга, хәдисләрнең кайсы дөрес, кайсы юк икәнен аңла-тырга тиеш.

Галимнәр җитәкчеләргә эчкерсез киңәшләр бирергә, Коръән һәм сөннәт белән идарә итәргә чакырырга, хатала-рын күрсәтергә бурычлы. Аллаһ алардан моның өчен җа-вап алачак. Аллаһының Илчесе әйткән:

(أَفْضَلُ الْجِهَادِ كَلِمَةُ حَقٍّ عِنْدَ سُلْطَانٍ جَائِرٍ( «Иң яхшы җиһат – залим җитәкче янында әйтелгән дөрес сүз».

Ул кешеләр үзләренең ялган мактаулары белән җи-тәкчене адаштырсалар, Аллаһ һичшиксез алардан бу ту-рыда сораячак. Гыйлемле җитәкчеләргә ярдәм итү бер хәл, бу дөньяның көчләренең ялагаена әверелү икенче эш.

5. Гомумән, бөтен мөселманнарга карата эчкерсез бу-лу.

Бу Ахирәт һәм дөнья тормышында алар мәнфәгатенә туры килә торган нәрсәләрне күрсәтүдән гыйбарәт. Кызга-нычка каршы, хәзерге заманда мөселманнар киңәш бирү бурычына салкын карыйлар. Төп игътибарны дөнья мәсь-әләләренә биреп, Ахирәтне оныталар. Мөселманнарга карата эчкерсез булу сүзләр генә чикләнмәскә, гамәлләрне дә үз эченә алырга тиеш. Ислам җәмгыяте гаепләрне яше-рү, төрле тайпылышлардан саклану, файдага юнәлдерү, яхшыга өндәү, начардан тыю чарасы ул.

6. Эчкерсезлекнең әһәмиятле төре. 

Мөселманнарның үзара мөнәсәбәтләрендә эчкерсез-лекнең иң әһәмиятле төре – кешенең башкаларга эчкерсез киңәш бирүе. Пәйгамбәр галәйһиссәләм әйткән:

(إِذَا اسْتَنْصَحَ أَحَدُكُمْ أَخَاهُ فَلْيَنْصَحْهُ(
«Кем дә булса үз кардәшенә киңәш сорап мөрәҗәгать итсә, ул аңа киңәш бирсен».

Эчкерсезлекнең тагын бер чагылышы кардәшең бул-маганда аңа ярдәм итү, аны саклау. 

Пәйгамбәр галәйһиссәләм әйткән:

 (حَقُّ الْمُؤْمِنِ عَلَى الْمُؤْمِنِ ... وَإِذَا غَابَ أَنْ يَنْصَحَ لَهُ( «Кеше булма-ганда аңа карата эчкерсезлек күрсәтү – мөэминнәрнең бер-берсенә карата булган бурычларыннан».

7. Галимнәрнең эчкерсезлек турындагы сүзләре. 

Хәсән Басри әйткән: «Ул эшли алмаган эшкә өнди башлаганчы, берегез дә кардәшенә карата тулысынча их-лас булмаячак».

Пәйгамбәр галәйһиссәләмнең бер сәхабәсе әйткән:
(وَالَّذِي نَفْسِي بِيَدِهِ إِنَّ أَحَبَّ عِبَادِ اللَّهِ إِلَى اللَّهِ الَّذِينَ يُحَبِّبُونَ اللَّهَ إِلَى
 عِبَادِهِ ، وَيُحَبِّبُونَ عِبَادَ اللَّهِ إِلَى اللَّهِ ، وَيَسْعَوْنَ فِي الأَرْضِ بَالنَّصِيحَةِ(
«Җаным Аның кулында булган Зат белән ант итәм, Аллаһының Аңа иң сөекле бәндәләре – Аллаһыга бәндә-ләрен сөекле итәргә, бәндәгә Аллаһыны сөекле итәргә, җирдә кешеләргә карата эчкерсезлек күрсәтергә тырышу-чылар».

Әбү Бәкер Мөзәнни: «Ураза да, намаз да Әбү Бәкер-не башка сәхабәләрдән өстен итмәде. Ләкин аны күңелен-дә булган нәрсә өстен итте. Ә аның күңелендә Аллаһыга карата мәхәббәт һәм Аның мәхлукларына карата эчкерсез-лек бар иде», – дигән.

Фодаил бине Ияд: «Күп намаз укучы һәм еш ураза тотучы безнең өчен хакыйкатькә ирешүче саналмый. Киң күңелле саф йөрәкле һәм кешеләргә карата ихласлы бәндә хакыйкатькә ирешүче була», – дип әйткән.

8. Эчкерсезлек күрсәтүнең әдәбе.

Ислам кардәшеңә карата эчкерсез булырга һәм аңа яшерен рәвештә нәсыйхәт бирергә куша. Чөнки кардәше-нең гаепләрен яшерүченең Аллаһ ике дөньяда да гөнаһла-рын яшерәчәк. Тугрыларның берсе: «Кардәшенә күзгә-күз киңәш бирүче эчкерсезлек күрсәтә. Аны бөтен кеше ал-дында вәгазьләүче кардәшен шелтәли генә», – дигән.

Фодаил бине Ияд әйткән: «Мөэмин гаепләрне яшерә һәм яхшы киңәш бирә. Ә бозык кеше мыскыл итә һәм шелтәли».

9. Әлеге хәдиснең файдасы.

Ибне Баттал әйткәнчә, әлеге хәдистән без түбәндәге нәрсәләрне беләбез: «Диннең асылы ихласлыктан гыйба-рәт. Ә диннең чагылышы эштә дә, сүздә дә бар».

«Эчкерсезлек күрсәтү – фарыз кифая ул: аны эшләү-чегә әҗер булачак, ә башкаларга аны үтәү бурычы йөклән-мәгән».

«Эчкерсезлекне булдыра алган кадәр үтәргә кирәк. Әгәр киңәш бирүче киңәше кабул ителәчәген, аны үтәя-чәкләрен һәм ул күңелсезлектән котылачагын белә икән, моны эшләү зарури. Әгәр кеше моның өчен аңа зарар ки-лер дип курыкса, ул үзе теләгәнчә эшли ала».

Җиңеллектә булу һәм авырлыклар тудырмау

( 8عَنْ أَبِي هُرَيْرَةَ عَبْدِ الرَّحْمَنِ بْنِ صَخْرٍ رَضِيَ اللَّهُ عَنْهُ قَالَ : سَمِعْتُ رَسُولَ اللَّهِ ( يَقُولُ : مَا نَهَيْتُكُمْ عَنْهُ فَاجْتَنِبُوهُ ، وَمَا أَمَرْتُكُمْ بِهِ فَأْتُوا مِنْهُ مَا اسْتَطَعْتُمْ ، فَإِنَّمَا أَهْلَكَ الَّذِينَ مِنْ قَبْلِكُمْ كَثْرَةُ مَسَائِلِهِمْ وَاخْتِلافُهُمْ عَلَى أَنْبِيَائِهِمْ(
Әбү Һөрәйрә сөйләгән: «Мин Пәйгамбәрнең болай дигәнен ишеттем: «Мин сезгә тыйган нәрсәдән сакланы-гыз. Мин боерган нәрсәнең булдыра алганын кылыгыз. Чөнки сезгә кадәр яшәүчеләрне күп сорау бирүләре һәм пәйгамбәрләре белән килешмәүләре һәлак итте».

Хәдиснең әһәмияте

Галимнәр әйтүенчә, бу бик әһәмиятле һәм файдалы хәдис. Бу аны ятлауга һәм өйрәнүгә лаеклы итә.

Нәвәви болай дип язган: «Ул – Исламның иң әһә-миятле нигезләренең берсе. Пәйгамбәр галәйһиссәләмнең кыска булып та, күп мәгънәне үз эченә туплаган сүзләре исәбенә керә».

Ибне Һәҗәр Хәйтами әйткән: «Бу – диннең нигезлә-ренә, Ислам терәкләренә караган бөек хәдис. Шуңа күрә, аны истә тотарга һәм аңа игътибарлы булырга кирәк».

Әлеге хәдис кешеләрне Аллаһының шәригатенә ия-рергә өнди. Ул Коръән кушканнарны төгәл итеп, кимлек яки артыклык кертмичә үтәргә боера.

Пәйгамбәр галәйһиссәләм ни өчен шулай әйткән:

Пәйгамбәрнең болай дип әйтүенең сәбәбе икенче бер хәдистә аңлатыла: Әбү Һөрәйрә разыяллаһү ганһү сөйлә-гән: «Бервакыт Аллаһының Илчесе галәйһиссәләм безгә вәгазь сөйләде һәм:

(أَيُّهَا النَّاسُ قَدْ فَرَضَ اللَّهُ عَلَيْكُمُ الْحَجَّ فَحُجُّوا ، فَقَالَ رَجُلٌ : أَكُلَّ عَامٍ يَا رَسُولَ اللَّهِ ؟ فَسَكَتَ ، حَتَّى قَالَهَا ثَلاثًا ، فَقَالَ رَسُولُ اللَّهِ ( : لَوْ قُلْتُ نَعَمْ لَوَجَبَتْ وَلَمَا اسْتَطَعْتُمْ  ، ثُمَّ قَالَ : ذَرُونِي مَا تَرَكْتُكُمْ ، فَإِنَّمَا هَلَكَ مَنْ كَانَ قَبْلَكُمْ بِكَثْرَةِ سُؤَالِهِمْ وَاخْتِلافِهِمْ عَلَى أَنْبِيَائِهِمْ ، فَإِذَا أَمَرْتُكُمْ بِشَيْءٍ فَأْتُوا مِنْهُ مَا اسْتَطَعْتُمْ ، وَإِذَا نَهَيْتُكُمْ عَنْ شَيْءٍ فَدَعُوهُ(
«Әй кешеләр, Аллаһ сезгә хаҗны фарыз кылды, аны үтәгез!» – диде. Бер кеше: «Ел саенмы, әй Аллаһының Ил-чесе?» – дип сорады. Әлеге кеше соравын өч мәртәбә ка-батлаганчы Пәйгамбәр эндәшмичә утырды. Аннары: «Әгәр мин «Әйе», – дисәм, бу сезнең бурычыгыз булачак, ләкин сез аны үти алмаячаксыз бит», – диде. Моннан соң ул: «Сезгә кадәр яшәүчеләрне күп сорау бирүләре һәм пәйгамбәрләре белән килешмәве һәлак итте. Шуңа күрә, мин сезгә берәр нәрсә боерсам, аның булдыра алганын кы-лыгыз. Берәр нәрсәдән тыйсам, аннан баш тартыгыз!» – дип өстәде.

Сорау бирүче Әкрагъ бине Хәбис разыяллаһү ганһү булган дип риваять кылына.

Хәдисне аңлау

1. «Мин сезгә тыйган нәрсәдән сакланыгыз». 

Тыю дигән сүз Коръәндә һәм сөннәттә төрле мәгънә-дә килә. Әлеге очракта галимнәр тарафыннан тыелганлык-ны белдерү өчен кулланыла торган ике мәгънә кулланыла. Ягъни: нинди дә булса гамәлнең тулысынча тыелган, хә-рам булуы яки ул эшнең теләнмәгән, мәкрүһ булуы.

а) тулы мәгънәдәге тыю, хәрам кылу. 

Аллаһ һәм Пәйгамбәр тарафыннан тулысынча хәрам кылынган берникадәр эшләр бар. Шәригать хөкемнәрен үтәргә бурычлы булган кешегә аларны кылу тыела. Эшлә-сә, дөньяда да, Ахирәттә дә шәригать буенча җәза карал-ган.

Моңа мисал итеп зина кылу, хәмер эчү, риба, хаксыз кеше үтерү, гаурәтләрне күрсәтү, ялган, гайбәт, бозыклык тарату һ.б.ш. эшләрне китерергә була.

Болардан өлешчә дә, тулысынча да тыелырга кирәк. Аларны эшләргә мәҗбүр ителмәгәндә, беркайчан да эш-ләргә ярамый. Мәҗбүр булганда да, шәригатьтә билгелән-гән шартларны үтәп кенә кылырга ярый.

б) Теләнмәгән, мәкрүһ булган гамәлләр.

Кайвакытта шәригать нинди дә булса гамәлләрне тыя, ләкин шунда ук аларның теләнмәгән, мәкрүһ икәннәрен күрсәтә. Кеше шундый гамәлләрне кылса, аның өчен җә-зага тартылмаячак.

Мисал итеп, җәмәгать яки җомга намазына баручы кешегә чи суган яки сарымсак ашауны китерергә була.

Әлеге төр гамәлләрне кылу тулысынча яки өлешчә рөхсәт ителә. Моның өчен зарури булу шарт түгел. Әмма тәкъва мөселманга мөмкинчелеге булганда болардан баш тарту яхшырак.

2. Зарурлык хәрам эшне хәләл итә. 

Инде белгәнебезчә, тулысынча хәрам кылынган нәр-сәдән һичшиксез баш тартырга кирәк. Әмма кайбер вакыт-та кеше хәрам эшне эшләргә мәҗбүр булырга мөмкин. Чөнки алай эшләмәсә, ул үзен һәлак итәчәк. Мондый оч-ракта шәригать гадәттә хәрам булган нәрсәне хәләл итә, кешене гөнаһ кылган өчен шелтәләми. Аллаһы Тәгалә әйт-кән: ( فَمَنِ اضْطُرَّ غَيْرَ بَاغٍ وَلا عَادٍ فَلا إِثْمَ عَلَيْهِ إِنَّ اللَّهَ غَفُورٌ رَحِيمٌ ( «Кем дә булса хәрамның үзен теләмичә һәм чикләрне үтмичә моны ашарга мәҗбүр булса, аңа гөнаһ булмаячак. Дөреслектә, Аллаһ – Гафу итүче, Мәрхәмәтле».

Әлеге аятьне кулланып һәм тиешле нәтиҗәләр ясап, галимнәр фикыһның бер кагыйдәсен чыгарганнар. Ул бо-лай яңгырый: «Зарурлык хәрамны хәләл итә».

Мисал өчен ашарына булмаган һәм башка нәрсә таба алмаучының үләксә ашавын, дәваланганда гаүрәтләрне күрсәтүне, мохтаҗлык сәбәпле урлаучының кулын кис-мәүне китерергә була. Әмма кешеләрнең холкының төрле булуы турында да онытмаска кирәк. Күп вакытта алар бу хәдисне гомумиләштерәләр, зарурлыкның нәрсә икәнен аңламыйлар, аның ни дәрәҗәдә рөхсәт ителүен белмиләр. Кешеләрне әлеге хаталардан саклау өчен фикыһ галимнә-ре зарурлыкның билгеләмәсен уйлап тапканнар: Кешене куркыныч хәлгә куючы, аңа һәлакәт янаучы яки ниндидер әгъзаны югалту, авыруның көчәюе кебек кешенең яшәү өчен кирәкле мәнфәгатьләрен тәэмин итүне юкка чыгару-чы очраклар зарурлык дип атала.

Шул ук вакытта, галимнәр зарурлыкның дәрәҗәсен дә билгеләгәннәр. Кешегә хәвеф-хәтәрдән сакланырга яр-дәм итү өчен хәрам кылынганны эшләү рөхсәт ителә. Ул хәл беткәч, кешегә хәрам эшне кылу зарур саналмый. Га-лимнәр аны бу кагыйдәгә туплаганнар: «Зарурлыкның чикләре аның дәрәҗәсе белән билгеләнә». Әлеге кагыйдә-нең нигезендә Аллаһы Тәгаләнең түбәндәге сүзләре ята:

(  غَيْرَ بَاغٍ وَلا عَادٍ( «... хәрамның үзен теләмичә һәм чик-ләрне үтмичә...»

Шулай итеп, үләксә ашарга мәҗбүр булган кеше аны туйганчы ашарга яки киләчәк өчен җыеп куярга тиеш тү-гел. Табиб алдында чишенергә мәҗбүр булучы авырткан һәм карау кирәк булган урыннарны гына күрсәтергә тиеш. Шулай ук, дәвалауга мохтаҗ булган хатын-кыз, шундый дәвалаучы хатын-кыз булганда ир кеше табибка барырга тиеш түгел.

Дөнья байлыгын арттырырга омтылуның, зиннәтле нәрсәләр алуның, башкалардан калышмаска теләүнең за-рурлыкка бернинди катнашы да юк. Мәсәлән, кешенең ак-часы аз икән, аны риба белән шөгыльләнергә мәҗбүр дип санап булмый. Фатиры кечкенә кешенең дә зиннәтле йорт юнәлтү өчен хәрам-хәләлне күрмичә эшләргә хакы юк. Хатын-кыз өйдән читтә эшләргә мәҗбүр булса, ул шәри-гать тыйганнарны эшләмәскә тиеш. Чөнки фикыһның икенче кагыйдәсе болай яңгырый: «Файдалы нәрсә табуга караганда начарлыкны бетерүгә өстенлек бирелә». Мон-нан аңлашылганча, кешегә берәр мәсьәләне хәл итәргә ки-рәк икән, бу аңа ришвәт бирергә рөхсәт ителә дигән сүз түгел. Кем беләндер аралашасың икән, аның белән аракы-лы мәҗлесләрдә утырырга ярамый.

3. Боерыкларның төрләре.

Аллаһының Китабында һәм сөннәттә «боеру әмер)» дигән сүз төрле мәгънәдә кулланыла. Галимнәрнең фике-ренчә, «боеру» төшенчәсенең нигезендә таләп итү ята. Боеру ике төп мәгънәгә ия: мәҗбүр итү, фарыз кылыну һәм этәрү. Пәйгамбәр галәйһиссәләмнең (وَمَا أَمَرْتُكُمْ بِهِ( 
«... мин сезгә боерган эшләрдән...» дигән сүзләреннән яки фарыз кылыну, яки этәрү, кызыктыру күз алдында тотыла.

а) Үтәү мәҗбүри булган боерык.

Монда Аллаһының Пәйгамбәре аркылы мөселманнар-га боерылган, мөселманнардан гамәл кылуны таләп иткән әмерләр күз алдында тотыла. Кеше боларны үтәмәгән өчен җәзаланачак, үтәсә әҗерле булачак. Әлеге әмер таләп иткән гамәл «вәҗеп» дип атала.

Мисал итеп, намаз уку, зәкят түләү, хаҗ кылу, ураза тоту, шәригать кушканны үтәү тыйганнан тыелу, гаиләне тәэмин итү һ.б.ш. эшләрне китерергә була.

Мондый боерыкларны үтәү мәҗбүри, аларны үтәмәү зарури шартлар һәм сәбәпләр булганда гына рөхсәт ителә.

б) Этәрүне белдергән боерык.

Аллаһ һәм Аның Илчесе галәйһиссәләм мөселманнар-га күп гамәл кылырга боерганнар. Әлеге төр гамәлләрнең тәкъдим ителгән икәннәрен күрсәткәннәр. Ягъни, аларны кылу мәҗбүр түгел. Кылмаса, аңа гөнаһ булмый; кылса, аның өчен әҗер алачак. Мондый боерык таләп иткән эш тәкъдим ителгән, ягъни мәндүб дип атала. 

Мәсәлән, биш вакыт фарыз намаздан тыш ирекле на-мазлар уку, азан әйтү, гаиләне мул итеп тәэмин итү, уң кул белән ашау һ.б.ш. эшләр. Аллаһы Тәгалә мөселманнан бу эшләрне эшләүне таләп итә. Ләкин ул таләп катгый тү-гел, тәкъдим итү рәвешендә. Шулай да, мондый боерык-ларны тайпылышсыз үтәсә, яхшырак. Үтәмәгән очракта җәза булмаса да, ул шелтәгә лаеклы саналачак.

4. Авырлыклар җиңеллеккә китерәләр.

Мәгълүм булганча, Аллаһының шәригатенең максаты – кешене ике дөньяда да бәхеткә ирештерү. Моның өчен ул бәндәләрнең эшләрен җиңеләйтә, авырлыкларны бете-рә. Аллаһы Тәгалә әйткән: ( يُرِيدُ اللَّهُ بِكُمُ الْيُسْرَ وَلا يُرِيدُ بِكُمُ الْعُسْرَ ( «... Аллаһ сезгә җиңеллек тели һәм авырлык теләми...» 

( وَمَا جَعَلَ عَلَيْكُمْ فِي الدِّينِ مِنْ حَرَجٍ ( «... Аллаһ сезгә диндә бер-нинди авырлык та булдырмаган...»

Пәйгамбәр галәйһиссәләм әйткән: (إِنَّ الدِّينَ يُسْرٌ( «Дө-реслектә, бу дин җиңел».
 (يَسِّرُوا وَلا تُعَسِّرُوا( «...җиңеләйте-гез һәм авырлык тудырмагыз...»

Шәригатьтән ачык күренгәнчә, Аллаһ Рамазанда мо-сафирга һәм авыруга ураза тотмаска, мосафирга намазны кыскартырга һәм кушарга; су булмаса, тәяммүм кылырга рөхсәт итә. Мондый хөкемнәрне галимнәр «рөхсәтләр» дип атыйлар.

Фикыһ галимнәре әлеге һәм башка хәдисләргә тая-нып, «авырлык җиңеллеккә китерә» дигән кагыйдә чы-гарганнар.

Әлеге авырлыклар шул хәлдә калган мөселманның бурычларын үтәүне җиңеләйтүнең сәбәбе булалар. Мәсә-лән, пычрак булсалар да, алардан арыну бик авыр булган нәрсәләргә шәригатьтә игътибар бирелми. Монда ярадан һәм сызлавыктан чыккан кан, урам пычрагы күз алдында тотыла. Бу төр нәҗестән арыну кешене котылгысыз рә-вештә авыр хәлгә куя, аның гыйбадәт кылуын катлаулан-дыра. Шуңа күрә, җиңеләйтүгә омтылучы шәригать мон-дый нәрсәләрне исәпкә алмый.

* Җиңеләйтүгә нигез булган авырлыкның дәрәҗәсе.

Кайбер мөселманнар өчен әлеге сорау аңлаешсыз ка-ла. Шуның нәтиҗәсендә, алар кечкенә генә авырлык та җиңеләйтүгә сәбәп була, бурычларны үтәүне туктатуны аклый дип саныйлар. Еш кына дингә тиешле игътибар бирмәүче кешеләр моның белән акланалар. Шул сәбәпле галимнәр безгә авырлыкларның төрләрен аңлатканнар, җиңеләйтүнең сәбәбен билгеләүче кагыйдә чыгарганнар.

1) кайбер гыйбадәтләргә авырлыклар үз табигатьлә-реннән үк хас була. Шуңа күрә, мондый авырлыклар ул бурычларны калдыруга яки җиңеләйтүгә сәбәп була ал-мый.

Мәсәлән, ашыйсы килү сәбәпле беркем дә Рамазанда уразаны туктата алмый. Сәламәт һәм бай кешенең юл авырлыгыннан куркып, яки гаиләсе белән аерылышасы килмичә, хаҗга бармау хокукы юк. Яхшылыкка өндәүче, начарлыктан тыючы да, кешеләр үзен рәнҗетүдән куркып бу эштән баш тартырга тиеш түгел. Бу авырлыклар әлеге эшләрнең юлдашы, алар тормышта адым саен диярлек оч-рыйлар һәм кешедән артык күп көч куюны таләп итмиләр. Әгәр мондый эшләр җиңеләйтүнең сәбәбе булса, бурыч-лар да, шәригать хөкемнәре дә булмас иде. Кешеләр бу дөньяда да, Ахирәттә дә әҗер алмаслар иде.

2) Башка төрле авырлыклар да бар. Алар гамәлнең үз табигатеннән түгел. Монда сүз гадәттә дини бурычларны үтәгәндә очрамый торган көтелмәгән авырлыклар турында бара. Болар ике төрле була:

Беренчесе: кешегә аз гына авырлык тудыручы нәр-сәләр. Мәсәлән, кыска сәфәр, җиңелчә авыру, матди ке-ремнән мәхрүм булу куркынычы. Мондый авырлыклар ди-ни бурычларны үтәүгә берничек тә тәэсир итәргә тиеш тү-гел. Чөнки бу гыйбадәтне үтәүче мөселман ике дөньяда да ала торган әҗер аның авырлыкларын баса. Шуңа күрә дә, мондый очракта әлеге гыйбадәтне кылу калдыручы кара-ганда яхшырак.

Икенче төр: кешенең гомерен, малын яки намусын куркыныч астына куя торган зуррак авырлык. Мисал итеп хаҗ кылырга мөмкинчелеге булган, ләкин юлда караклар белән очрашуда, яисә ул киткәнне генә көтеп торып гаилә-сенә зарар китерәчәк кеше бар икәнен белүчене китерергә була. Шәригать мондый авырлыкларны гына исәпкә ала. Әлеге төр авырлыкларның гадәттә булу ихтималы аз. Әм-ма аларга игътибар итмәсәң, бу кешенең шәригать билге-ләгән мәнфәгатьләрен үтәүгә зарар китерергә мөмкин.

5. Җиңеллек авырлык белән алыштырылмый.

Бу, шулай ук, галимнәр тарафыннан әлеге хәдистән чыгарылган кагыйдә булып тора.

Ибне Сүбки: «Әлеге кагыйдә – Пәйгамбәр галәйһис-сәләмнең (وَمَا أَمَرْتُكُمْ بِهِ فَافْعَلُوا مِنْهُ مَا اسْتَطَعْتُمْ( «... мин сезгә бе-рәр нәрсә боерсам, аның булдыра алганын үтәгез...» дигән сүзләреннән алынган иң мәшһүр кагыйдәләрнең берсе...», – дип әйткән.

Кайбер вакытта мөселман дини бурычларын тулы-сынча үти алмаска, ә өлешчә үтәү аңа бернинди дә авыр-лык тудырмаска мөмкин. Мондый очракта булдыра алга-нын эшләргә кирәк. Гыйбадәтнең бер өлешен эшли алмау аннан тулысынча баш тартуга сәбәп түгел.

Әлеге кагыйдәнең кулланышына берничә мисал ките-реп була. Мәсәлән, мөселманга тәһарәт алырга кирәк бу-лып, суы аз булса, ул кеше башта булган суны кулланырга тиеш. Әгәр суны кулланганчы тәяммүмгә керешсә, тәям-мүме дөрес булмаячак. Кеше гаурәтен өлешчә генә кап-ларлык кием тапса, аның белән ул булдыра алган кадәр капланырга бурычлы. Уразада көндез сәламәтләнүче кеше дә, күреме беткән хатын да шул вакыттан кояш баеган-чыга кадәр ураза тотарга тиеш. Уразаның калган өлешен башка чакта каза кылырга кирәк.

Әлеге кагыйдәнең дөреслеген түбәндәге хәдис тә рас-лый: Гыймран бине Хөсәен разыяллаһү ганһү сөйләгән: «Минем геморроем бар иде. Шуңа күрә, Пәйгамбәрдән ни-чек намаз уку турында сорадым. Ул әйтте:

(صَلِّ قَائِمًا ، فَإِنْ لَمْ تَسْتَطِعْ فَقَاعِدًا ، فَإِنْ لَمْ تَسْتَطِعْ فَعَلَى جَنْبٍ(
«Басып укы, булдыра алмасаң утырып укы, моны да булдыра алмасаң, бер ягыңа ятып укы».

* Тулысынча буйсыну һәм тиешенчә иярү. Шәригать-тә билгеләнгән бөтен нәрсәләр – тыюлар, боерыклар – ба-рысы да адәм баласының кулыннан килә торган эшләр. Аллаһы Тәгалә бәндәләренә алар эшли ала торган гамәл-ләрне генә фарыз кыла. Чөнки Аллаһы Тәгалә әйткән:

( لا يُكَلِّفُ اللَّهُ نَفْسًا إِلاَّ وُسْعَهَا ( «Аллаһ һәрбер җанга ул күтә-рә ала торган эшне генә йөкли».

Мөселман Ул тыйган эшләрдән тыелып кына Алла-һыга буйсына, Аның боерыкларын үти ала. Бу турыда сөй-ләнде инде. Аллаһы Тәгалә әйткән:

( وَمَا آتَاكُمُ الرَّسُولُ فَخُذُوهُ وَمَا نَهَاكُمْ عَنْهُ فَانْتَهُوا (
«Сезгә Пәйгамбәр алып килгән нәрсәне алыгыз, ул тыйганнан тыелыгыз!»

Аллаһының кайбер боерыкларын үтәмәүче, кайбер тыюларына буйсынмаучыны буйсынмаучы яки шәригать-кә каршы килүче кеше дип атап була.

Пәйгамбәр галәйһиссәләмгә генә хас булган нәрсә-ләрдән кала мөселман аңа охшарга тырышырга тиеш. Ал-лаһы Тәгалә әйткән:

( لَقَدْ كَانَ لَكُمْ فِي رَسُولِ اللَّهِ أُسْوَةٌ حَسَنَةٌ لِمَنْ 
كَانَ يَرْجُو اللَّهَ وَالْيَوْمَ الآخِرَ وَذَكَرَ اللَّهَ كَثِيرًا (
«Аллаһыга, Кыямәт көненә өметләнүче, Аллаһыны еш искә алучы өчен Аллаһының Илчесе бик гүзәл үр-нәк».
 Әлеге аятьтә сүз өметләнү генә түгел, курку ту-рында да бара).

Аллаһының Илчесе галәйһиссәләм әйткән: 

(وَمَا أَمَرْتُكُمْ بِهِ فَافْعَلُوا مِنْهُ مَا اسْتَطَعْتُمْ( «... мин боерган нәрсә-ләрнең булдыра алганын эшләгез...»

Аллаһы Тәгалә болай дигән: ( فَاتَّقُوا اللَّهَ مَا اسْتَطَعْتُمْ ( «Алла-һыдан булдыра алган кадәр куркыгыз, тыңлагыз һәм итә-гать итегез».

Пәйгамбәр галәйһиссәләм әйткән:

(إِنَّكُمْ لَنْ تُطِيقُوا وَلَنْ تَفْعَلُوا كُلَّ مَا أُمِرْتُمْ بِهِ وَلَكِنْ سَدِّدُوا وَأَبْشِرُوا(
«Сез беркайчан да мин боерган барлык эшне эшли ал-маячаксыз һәм эшләмәячәксез. Ләкин дөрес юлга омтылы-гыз һәм шатланыгыз!»

Ягъни, үз гыйбадәтләрегезне кылганда дөреслектә һәм турылыкка омтылыгыз. Дөреслек дигәндә уртачалык һәм тайпылышларның булмавы күз алдында тотыла.

6. Хәрамнан тыелуга һәм зарарлы нәрсәне бетерүгә чакыру.

Шәригать даими рәвештә зарарга каршы торырга ча-кыра. Шуңа күрә, тыюларга боерыкларга караганда да күбрәк игътибар бирелә. Хәрам гамәлне кылуның аклануы булып гадәттән тыш зарур очрак кына тора ала.

Бүгенге көндә күп кеше дини гыйбадәтләрне кылса да, тулысынча хәрам булган эшләрне эшли. Мәсәлән, күр-гәнебезчә, ураза тотучы кеше риба белән шөгыльләнә, хаҗ кылган хатын-кыз урамга хаҗәтсез чыга, матурлыгын башкаларга күрсәтә. Шул ук вакытта алар гыйбадәтләре Аллаһының газабыннан коткара, «заманча яшәргә кирәк» дип саныйлар. Әмма бу шәригать кануннарына каршы ки-лә. Алардан күренгәнчә, гыйбадәтнең нигезе – хәрам эш-тән тыелу. Котылу өчен үз нәфесең белән көрәшергә ки-рәк. Аллаһының Илчесе әйткән: (اتَّقِ الْمَحَارِمَ تَكُنْ أَعْبَدَ النَّاسِ( «Хәрам эштән тыел һәм гыйбадәттә сиңа тиңнәр булмая-чак».

Гайшә анабыз әйткән: «Гыйбадәттә тырыш булучыны узып китәргә теләүче гөнаһлар кылуны туктатсын». Гомәр ибне Хаттаптан гөнаһ кылырга теләп тә аны кылмаучы ке-ше турында сорагач, ул: «Алар йөрәкләрен Аллаһ тәкъва-лыкка сынаган кешеләр. Аларга гафу ителү һәм бөек әҗер әзерләнгән», – дип җавап биргән.

Габдуллаһ бине Гомәр разыяллаһү ганһү: «Бер хәрам даниктан тиеннән) баш тарту Аллаһ юлында йөз меңне сарыф итүдән яхшырак», – дип әйткән.

Хәсән Басри: «Гыйбадәт кылучының Аллаһ тыйган-нан баш тартудан да яхшырак гыйбадәте юк», – дигән.

Гомәр бине Габделгазиз әйткән: «Төнге намазлар да, көндезге уразалар да, икесе бергә булганда да тәкъвалык-ны күрсәтми. Аллаһ боерганны үтәү, Ул хәрам кылганнан баш тарту гына тәкъвалык турында сөйли. Моның белән бергә изге гамәлләр дә кылынса, бер яхшылык икенчесенә өстәлә».

7. Файда табуга караганда зарарлыны бетерүгә өстен-лек бирелә.

Бу – хәрамны бетерү мәсьәләсенә Коръән һәм сөннәт-тә гадәттән тыш зур игътибар бирелгәнгә күрә, галимнәр тарафыннан чыгарылган бер кагыйдә. Аның мәгънәсе шуннан гыйбарәт: файдалы нәрсә һәлакәткә илтүчегә кар-шы торса, файдалыга игътибар бирү зарарлының тормыш-ка ашуына китерсә, зарарлыны бетерү өчен көч куярга ки-рәк.

Мисал итеп, хәмер ясаячагы алдан ук мәгълүм булган кешегә йөзем сатуны китереп була. Ул кеше башкаларга караганда күбрәк акча тәкъдим итсә дә, аңа сатарга яра-мый. Шулай ук, икътисади яктан файдасы бик зур булса да, аракы ясау һәм сату тыела.

Әлеге кагыйдәне тормышта куллануга тагын бер ми-сал – Пәйгамбәрнең хатын-кызга якын тугансыз мәхрәм-сез) ерак сәфәргә чыгарга рөхсәт итмәве.

Пәйгамбәр галәйһиссәләм әйткән: 

(لا يَحِلُّ لاِمْرَأَةٍ تُؤْمِنُ بِاللَّهِ وَالْيَوْمِ الآخِرِ، تُسَافِرُ مَسِيرَةَ يَوْمٍ ، إِلاَّ مَعَ ذِي مَحْرَمٍ(
«Аллаһыга һәм Кыямәт көненә ышанучы хатынга бер тәүлектән арткан сәфәргә мәхрәмсез чыгарга рөхсәт ител-ми».

Икенче бер төрле гамәлләрне кылу билгеле бер кү-ләмдә зарарлы. Әмма аларны эшләү зарарыннан зуррак булган файда китерә. Аларның файдасы күренеп торганга күрә, зарарына игътибар итәргә кирәкми. Моңа мисал итеп авырый торган берәр әгъзаны кисүне, ике якны дус-лаштыру максаты белән алдалауны китерергә була. Мон-дый очракларда ике начарның кечерәген сайлап алалар. Чөнки авыру әгъзаны кисеп алмасаң, ул ампутациягә кара-ганда да зуррак зарар китерәчәк. Шулай ук, кешеләр ара-сындагы талашулар да дошманлык һәм нәфрәткә китереп, бәлагә сәбәп булалар. Димәк, ул ялганнан зуррак начар-лык. Мондый ялган беркемгә дә зарар салмый, беркемнең дә хокукын киметми.

8. Халыкларның үлеменең сәбәбе.

Пәйгамбәребез галәйһиссәләм аңлатуынча, кайбер ва-кытта халыклар үлеменең сәбәбе сорауларның күплеге һәм уйлап чыгарылганлыгы, эшләрдәге каршылыклар, шә-ригатькә иярүдән баш тарту була. Аңлатып китик:

* Сораулар бирүне тыю һәм рөхсәт итү.

Үзләренә өстәмә гыйбадәтләр йөкләнер дип куркып, кирәкмәгән нәрсәләрне тикшерүләрен теләмәгәнгә, әһә-миятсез нәрсә белән шөгыльләнмәсеннәр өчен Пәйгамбәр күп сорау бирүне, файдасыз нәрсәләр турында сорауны тыйган. Моннан тыш, ул мөселманнарның безгә кадәр яшәгән милләтләр кебек бәхәсләшүләрен теләмәгән.

Мөгыйрә бине Шөгъбә разыяллаһү ганһү әйткән: «Аллаһының Илчесе галәйһиссәләм буш сүз сөйләүдән, күп сораулар бирүдән, акча исраф итүдән тыйды». 

Шуның өчен, бик сорыйсылары килсә дә, сәхабәләр аннан бернәрсә турында да сорамаганнар. Бәлки аларның сорау бирү ихтималы булмагандыр да. Чөнки алар Пәй-гамбәр янында яшәгәннәр, бөтен яңалыкларны белгәннәр. Аллаһы Тәгалә әйткән: ( يُبَيِّنُ اللَّهُ لَكُمْ أَنْ تَضِلُّوا ( «Сез адашма-сын өчен, Аллаһ сезгә аңлатма бирә».

Чыннан да, бу очракта әле булмаган нәрсәне сорау ха-җәте булмаган. Ләкин Пәйгамбәр галәйһиссәләм җиткер-гән нәрсәләрне аңлау ихтыяҗы булган. Аллаһы Тәгалә әйткән: ( لا تَسْأَلُوا عَنْ أَشْيَاءَ إِنْ تُبْدَ لَكُمْ تَسُؤْكُمْ ( «Әй иман китергән бәндәләр! Мәгълүм булгач, сезне борчыячак нәрсәләр ту-рында сорамагыз!»

Ибне Габбас әлеге сүзләрне аңлатып, «Коръән тулы-сынча иңгәнне көтегез, сез шунда үзегез сораган нәрсәләр-нең аңлатмасын табарсыз», – дип әйткән.

Мәдинәгә аның белән сөйләшү өчен килгән, сәхабә-ләр кебек аның янында озак яшәү мөмкинчелеге булмаган бәдәвиләргә Пәйгамбәр галәйһиссәләм теләсә нинди со-рау бирүне рөхсәт иткән. Чөнки Пәйгамбәр галәйһиссәләм ул кешеләрнең хәлләрен җиңеләйтергә, аларга гыйлем би-рергә теләгән.

Дин турында теләсә нинди сорау бирү мөмкинчеле-ген файдалану өчен аларның күбесе үз урыннарыннан кү-чеп килмәгән.

Нәввәс бине Симган разыяллаһү ганһү әйткән: «Мин Пәйгамбәр белән Мәдинәдә бер ел яшәдем. Сорау бирү мөмкинчелеге генә мине анда тулысынча күчеп китүдән тыйды. Чөнки безнең кайсыбыз гына күчеп килсә дә, ул Пәйгамбәргә сораулар бирә алмый иде». Ягъни, ул кеше Мәдинәдә кунак буларак яшәгән, бөтенләйгә анда күчеп килмәгән. Пәйгамбәргә теләсә нинди сорау бирү мөмкин-челеге генә аны моннан тыеп торган.

Әнәс разыяллаһү ганһү әйткән: «Безгә Пәйгамбәрдән нәрсә турында булса да сораштыру тыела иде. Шуңа күрә, берәр акыллы бәдәви килеп сораулар биреп без аны тың-ласак, моңа бик шатлана идек».

Әнәс шулай ук болай дип тә сөйләгән: «Бервакыт ниндидер бәдәви килде дә: «Ул Сәгать кайчан җитәчәк?» дип сорады. Пәйгамбәр галәйһиссәләм аңа болай диде:

(وَيْلَكَ ، وَمَا أَعْدَدْتَ لَهَا ؟ قَالَ : مَا أَعْدَدْتُ لَهَا إِلاَّ أَنِّي
 أُحِبُّ اللَّهَ وَرَسُولَهُ ، قَالَ : إِنَّكَ مَعَ مَنْ أَحْبَبْتَ(
«Кайгы сиңа, ә син аңа нәрсә әзерләдең?» Тегесе: «Аллаһыны һәм аның Илчесен яратудан башка бернәрсә дә әзерләмәдем», – дип әйтте. Шунда Пәйгамбәр галәй-һиссәләм: «Чынлыкта, син яраткан кешеләрең белән бергә булачаксың», – диде. Без: «Бездәме?» – дип сорадык. Ул: «Әйе», – диде. Бу көнне без бөек шатлык хис иттек».

9. Сорауларга караган хөкемнәр. 

Сораулар төрле була. Шуңа күрә, сәбәп һәм нәтиҗә-ләренә бәйле рәвештә аларга түбәндәге хөкемнәр карый:

а) Шәригать таләп иткән нәрсәләр түбәндәге төркем-нәргә бүленә:

* Һәр мөселман өчен фарыз булган нәрсәләр фарыз гайн). Ягъни, баш тартырга яки эндәшмәскә мөмкин бул-маган нәрсәләр – дин һәм шәригать хөкемнәре. Мәсәлән, балигълыкка ирешүче өчен тәһарәт, намаз хөкемнәре, сә-ламәт булган, мосафир булмаган кеше өчен ураза хөкем-нәре, җитәрлек малы нисап) булган кешегә зәкят хөкем-нәре; байлыгы булганнарга хаҗ хөкемнәре; сәүдәгәрләргә сату итү хөкемнәре һ.б.ш. Әлеге бурычларны үтәү йөклән-гән кешегә бу нәрсәләр турында сорау кирәк. Аллаһы Тә-галә әйткән: ( فَاسْأَلُوا أَهْلَ الذِّكْرِ إِنْ كُنْتُمْ لا تَعْلَمُونَ ( «... үзегез бел-мәсәгез, гыйлем ияләреннән сорагыз».

Пәйгамбәр галәйһиссәләм әйткән: 

(طَلَبُ الْعِلْمِ فَرِيضَةٌ عَلَى كُلِّ مُسْلِمٍ( «Гыйлем алу – һәр мөсел-манның бурычы».
 Монда ир кешеләр генә түгел хатын-кызлар да күз алдында тотыла.

* Сәләт буенча фарыз фарыз кифая). Ягъни бөтен ке-шегә дә фарыз булмыйча, кайберәүләрнең шөгыльләнүе дә җитә торган нәрсәләр. Бу очракта кешеләр гыйлемнә-рен арттыру өчен бирә торган сораулар күз алдында тоты-ла. Моның өчен фәтва чыгара алучы дин галимнәре кирәк. Алар мөселманнарны диннәрендә тотачаклар, хата һәм адашулардан саклаячаклар. Бу турыда Аллаһы Тәгалә бо-лай дигән:

( وَمَا كَانَ الْمُؤْمِنُونَ لِيَنْفِرُوا كَافَّةً فَلَوْلا نَفَرَ مِنْ كُلِّ فِرْقَةٍ مِنْهُمْ طَائِفَةٌ 
لِيَتَفَقَّهُوا فِي الدِّينِ وَلِيُنْذِرُوا قَوْمَهُمْ إِذَا رَجَعُوا إِلَيْهِمْ لَعَلَّهُمْ يَحْذَرُونَ (
«Бөтен мөселманнарга сугышка чыгарга кирәкми. Әгәр төркемнән бер өлеш кеше сугышка чыкса, икенче өлеш динне өйрәнергә омтылсын. Начардан саклансыннар өчен, тегеләр кайткач, аларны вәгазьләсеннәр».

Бу турыда Аллаһының Илчесе галәйһиссәләм әйткән:

(أَلا لِيُبَلِّغِ الشَّاهِدُ الْغَائِبَ( «Биредә булганнар булмаганнар-га сөйләргә тиеш».

Ибне Габбастан шундый зур гыйлемне ничек табуы турында сорагач, ул: «Миңа кызыксынучан тел, акыллы йөрәк бирелгән иде», – дигән.

* Тәкъдим ителә торган мәндүб) сораулар. Ягъни, мөселманга сорау теләнгән, яхшы саналган сораулар. Мо-ңа шулай ук, гыйбадәтнең дөреслегенә ышану өчен, нинди хәрамнардан тыелырга кирәкне белү өчен бирелә торган сораулар да керә.

б) Тыелган сораулар. 

Алар да төрле дәрәҗәләргә бүленәләр.

* Хәрам яки сорау гөнаһлы булган сораулар. Хәрам сорауларга түбәндәгеләр керә:

– Аллаһ бәндәләреннән яшергән нәрсәләрне сорау. Мәсәлән, Кыямәтнең вакыты турында, җанның асылы һәм табигате, тәкъдир турында һ.б.ш. нәрсәләр турында сорау.

– Буш сораулар, кешедән көлү яки авыр хәлгә кую өчен бирелгән сораулар.

Ибне Габбас сөйләгән: «Бервакыт Пәйгамбәр галәй-һиссәләмнән көлергә теләгән кайбер кешеләр аңа буш со-раулар бирә башладылар. Берсе: «Минем әтием кем?» – дип, дөясе югалган икенчесе: «Минем дөям кайда?» – дип сорады. Шул чакта Аллаһы Тәгалә түбәндәге аятьне иң-дерде: ( يَا أَيُّهَا الَّذِينَ آمَنُوا لا تَسْأَلُوا عَنْ أَشْيَاءَ إِنْ تُبْدَ لَكُمْ تَسُؤْكُمْ ( «Әй иман китергән бәндәләр! Мәгълүм булгач, сезне кайгырта-чак нәрсәләр турында сорамагыз!»

– Кирелек һәм кешене авыр хәлгә кую теләге белән могҗиза яки шундый гадәттән тыш нәрсә күрсәтүне сорау. 

– Четерекле, мәкерле сораулар.

Могавия разыяллаһү ганһү сүзләренә караганда, Пәйгамбәр мәкерле сораулар бирүне тыйган.

Ибне Нәсир: «Болар – галимнәр хаталансын һәм шу-ның нәтиҗәсендә явызлык һәм фетнәләр таралсын өчен бирелә торган сораулар», – дигән.

Хәсән Басри әйткән: «Һәрвакытта да четерекле мәсь-әләләргә кагылып, Аллаһының башка бәндәләрен сукы-райтучылар – иң начар кешеләр».

* Шелтәгә лаеклы мәкрүһ) сораулар. Ягъни, мөсел-манга сорамау яхшырак саналган, ләкин сораса да, гөнаһ саналмый торган сораулар күз алдында тотыла. Мәсәлән:

1. Җавапка мохтаҗ булмаган сораулар. 

Аларны бирү беркемгә дә файда китерми. Шуңа күрә, алардан баш тарту файда китермәү белән беррәттән сорау-чыга күңелсезлек тә китерергә мөмкин. Әбү Муса болай дип сөйләгән: «Бервакыт кешеләр Пәйгамбәр галәйһиссә-ләмгә ошамый торган сораулар бирә башладылар. Сорау-лар күбәйгәч, ул башта ачуланды, ә аннары болай диде:

(سَلُونِي عَمَّا شِئْتُمْ ، فَقَالَ رَجُلٌ : مَنْ أَبِي ؟ قَالَ : أَبُوكَ حُذَافَةُ ، فَقَامَ 
آخَرُ فَقَالَ : مَنْ أَبِي يَا رَسُولَ اللَّهِ ؟ قَالَ : أَبُوكَ سَالِمٌ مَوْلَى شَيْبَةَ(
«Миннән теләгән нәрсәгез турында сорагыз». Шул вакыт бер кеше: «Минем әтием кем?» – дип сорады. Ул: «Синең әтиең – Хөзәфә», – диде. Аннары икенчесе басты да: «Минем әтием кем, әй Аллаһының Илчесе?» – дип со-рады. Ул: «Синең әтиең Сәлим, Шәйбәнең иреккә җибә-релгән колы», – диде. Гомәр разыяллаһү ганһү Аллаһының Илчесенең битенә карап, аның ачуланганын күргәч: «Әй Аллаһының Илчесе, без Аллаһыга тәүбә итәбез», – диде.

2. Хәләл һәм хәрамның шәригать күрсәтмәгән якла-ры, нигә аларны кылырга яки алардан тыелырга кирәк икәнен аңлатмаган урыннары турында сорау. Мондый нәрсәләрне сорау ул гамәлләрнең фарыз кылынуына, мө-селманнарга авырлык тудыруына китерергә мөмкин. Бу эшнең сәбәпчесе сорау бирүче кеше булачак.

Аллаһының Илчесе галәйһиссәләм әйткән: 

(إِنَّ أَعْظَمَ الْمُسْلِمِينَ فِي الْمُسْلِمِينَ جُرْمًا ، مَنْ سَأَلَ عَنْ شَيْءٍ 
لَمْ يُحَرَّمْ عَلَى الْمُسْلِمِينَ ، فَحُرِّمَ عَلَيْهِمْ مِنْ أَجْلِ مَسْأَلَتِهِ(
«Элек мөселманнарга хәрам булмаган нәрсә турында сорап, шул соравы сәбәпле әлеге гамәл хәрам кылынучы кеше мөселманнарга каршы зур җинаять кыла».

Казый Ияд: «Монда «җинаять» дигәндә җәзага лаек-лы гөнаһ түгел, мөселманнарны авыр хәлгә куючы нәрсә күз алында тотыла», – дип әйткән.

Нәвәви болай дигән: «Әлеге тыю Пәйгамбәр галәй-һиссәләм яшәгән вакытта гына гамәлдә булган. Әмма шә-ригать тулысынча урнашкач сәбәбе бетү сәбәпле әлеге тыю үзенең көчен югалткан. Сәбәп дигәндә сорау сәбәпле нәрсәнең булса да хәрам кылыну ихтималы күз алдында тотыла. Чөнки Аллаһының Илчесе вафат булганнан соң вәхи иңү тәмамланган».

Бохари һәм Мөслим риваять кылган хәдис буенча бер кеше Пәйгамбәрдән хатынын икенче берәү белән тотып, шул ир кешене үтерүче турында сораган. Әлеге хәл зина турындагы аятьләр иңгәннән, зиначыны җәзалау өчен дүрт шаһитның булуы кирәк икәнлеге күрсәтелгәннән соң булган. Шуңа күрә, Пәйгамбәр галәйһиссәләм мондый со-раулар өчен ачуланган.

* Рөхсәт ителгән мөбах) сораулар.

Башка төргә кермәгән барлык сораулар әлеге төргә керәләр.

Хутаби Пәйгамбәр галәйһиссәләмнең «... мөселман-нарга карата зур җинаять кыла» дигән хәдисен болай дип аңлаткан: «Әлеге хәдистә уйлап чыгарылган сораулар би-рүче яки мохтаҗ булмаса да, зур үзсүзлелек күрсәтеп со-раучы турында сүз бара. Әгәр кеше үзенә кирәк булган нәрсәне сораса, бу гөнаһлы да, шелтәгә лаеклы да булмый. Чөнки Аллаһы Тәгалә болай дигән: ( فَاسْأَلُوا أَهْلَ الذِّكْرِ ( 
«... гыйлем ияләреннән сорагыз...»

10. Кирәкмәгән сораулар бирергә түгел, аңларга һәм итәгать итәргә тырыш.

Беренче чиратта мөселман Аллаһыдан һәм Пәйгамбә-ребездән булган нәрсәләрне эзләүгә игътибар бирергә ти-еш. Ә аннары әйтелгәнне аңларга һәм үзләштерергә тыры-шырга кирәк. Эш гыйлем өлкәсенә караса, моңа ышаныр-га, ә гамәли сорауларга караса, боерылганны үтәргә, тый-ганнан тыелырга кирәк. Болай эшләүче Пәйгамбәр галәй-һиссәләм сөйләгән Китап әһелләре хәлендә калачак.

Сәхабәләргә һәм аларга иярүчеләргә килгәндә, алар Коръән һәм сөннәттән файдалы гыйлем алып, алда сөй-ләнгәнчә эшләгәннәр.

Бер кеше Ибне Гомәр разыяллаһү ганһүдән Кара таш-ка тию турында сораган. Ибне Гомәр: «Мин Пәйгамбәр га-ләйһиссәләмнең аңа тигәнен һәм аны үпкәнен күрдем», – дигән. Теге кеше: «Ә анда кеше күп булып, мин аның яны-на килә алмасам?» – дип сораган. Ибне Гомәр: «Ул «әгәр...» дигәннәреңне Ямәндә калдыр. Мин Пәйгамбәр галәйһиссәләмнең аңа тигәнен һәм аны үпкәнен күрдем», – дип әйткән.

Ибне Гомәр разыяллаһү ганһү берәр нәрсә чынлап та булганчы, аны эшләүнең авыр булачагы турында фаразлар кылуның кирәк түгел икәнен аңлата. Чөнки мондый фараз-лар гамәл кылуга тәвәккәллекне киметәләр.

11. Булмаган нәрсәләр турында сорау.

Бары тик бәхәсләшү теләге белән генә түгел, гыйлем алу нияте белән бирелсә, бу сорау мактаулы санала. Шуңа күрә, сәхабәләр берәр нәрсә булганчы ук аның турында сорамаганнар, мондый сорауларга җавап бирмәгәннәр.

Бервакыт Гомәр разыяллаһү ганһү кешеләр янына чыккан да: «Мин сезгә әле булмаган нәрсә турында сорау-ны тыям. Чөнки без булган нәрсә белән мәшгуль», – ди-гән.

Ибне Гомәр разыяллаһү ганһү: «Әле булмаган нәрсә турында сорамагыз. Мин Гомәрнең әле булмаганны сорау-чыларны каргаганын ишеттем», – дигән.

Бервакыт Зәет: «Алайса, моны булганчыга кадәр кал-дырыгыз!» – дигән.

Аллаһының Илчесе галәйһиссәләм әйткән:

(لا تَعْجَلُوا بِالْبَلِيَّةِ قَبْلَ نُزُولِهَا ، فَإِنَّكُمْ إِنْ لا تَعْجَلُوا قَبْلَ نُزُولِهَا 
لا يَنْفَكُّ الْمُسْلِمِينَ وَفِيهِمْ إِذَا هِيَ نَزَلَتْ مَنْ إِذَا قَالَ وُفِّقَ وَسُدِّدَ ، 
وَإِنَّكُمْ أَنْ تَعْجَلُوهَا تَخْتَلِفْ بِكُمُ الأَهْوَاءُ فَتَأْخُذُوا هَكَذَا وَهَكَذَا(
«Бәла булганчыга кадәр аны китереп чыгармагыз. Сез моны эшләмәсәгез һәрвакытта да мөселманнар арасында бәла килгәндә ярдәм итмәүчеләр булачак. Әгәр бәла ките-реп чыгарсагыз, сезнең омтылышларыгыз төрле булачак һәм сез төрле юллар белән китәчәксез».

Сорау биргәндә моны Аллаһ өчен, гыйлем белән Аңа якынаю, Пәйгамбәр сөннәтенә иярү өчен бирергә кирәк. Болай эшләүче кешеләргә Аллаһ булышачак, дөрес юлга кертәчәк, белмәгәннәрен өйрәтәчәк.

12. Сәхабәләр кирәк өчен биргән сораулар.

Кайбер вакытта сәхабәләр берәр хәл булуы көтелеп, ул вакытта алар Пәйгамбәр галәйһиссәләмнән ерак булыр-лар дип куркып, булачак нәрсә турында сораганнар. Шуңа күрә дә, алар кирәк вакытта гамәлдә куллану өчен кирәкле хөкемнәр турында белергә теләгәннәр.

Моңа берничә мисал китерергә мөмкин:

Рафигъ бине Хәдиҗ сөйләгән: «Бервакыт мин: «Әй Аллаһының Илчесе, безгә иртәгә дошман белән очрашыр-га туры килер дип куркабыз. Ләкин безнең пычакларыбыз юк, безгә хайваннарны камыш белән чалырга ярыймы?» – дип сорадым. Ул болай диде:
(مَا أَنْهَرَ الدَّمَ وَذُكِرَ اسْمُ اللَّهِ عَلَيْهِ فَكُلُوهُ ، لَيْسَ السِّنَّ وَالظُّفُرَ(
«Кан чыгара торган нәрсә белән чалынган һәм Аллаһ исеме әйтелгән бөтен нәрсәне ашагыз! Ләкин теш һәм тырнак ярдәмендә үтерелгәнне ашамагыз».

Бервакыт бер кеше Пәйгамбәр галәйһиссәләмнән: «Әй Аллаһының Илчесе, диңгезгә йөзәргә чыкканда без үзебез белән суны аз алабыз. Аны тәһарәт өчен куллансак, сусыз калачакбыз. Безгә диңгез суы белән тәһарәт алырга ярамыймы?» – дип сораган. Аллаһының Илчесе галәйһис-сәләм әйткән: (هُوَ الطَّهُورُ مَاءُهُ الْحِلُّ مَيْتَتُهُ( «Диңгезнең суы пакь, ә үлгән тереклеге – хәләл».

Ягъни, шәригать буенча үтерелмәсәләр дә, диңгезнең үлгән балыкларын һәм башка тереклекләрен ашарга ярый.

13. Буйсыну котылу һәм уңышка илтә.

Пәйгамбәр галәйһиссәләм мөселманнарны пәйгамбә-ренә ышанмаучы, итәгать итмәүче, шуның өчен газаплы җәзага дучар булучы кешеләргә охшаудан саклый.

Мөселман өммәтенә түбәндәге сүзләрне әйтергә өй-рәтеп, Аллаһы Тәгалә аларга зур рәхмәт кылган:

( سَمِعْنَا وَأَطَعْنَا غُفْرَانَكَ رَبَّنَا وَإِلَيْكَ الْمَصِيرُ . لا يُكَلِّفُ اللَّهُ نَفْسًا إِلاَّ وُسْعَهَا لَهَا مَا كَسَبَتْ وَعَلَيْهَا مَا اكْتَسَبَتْ رَبَّنَا لا تُؤَاخِذْنَا إِنْ نَسِينَا أَوْ أَخْطَأْنَا رَبَّنَا وَلا تَحْمِلْ عَلَيْنَا إِصْرًا كَمَا حَمَلْتَهُ عَلَى الَّذِينَ مِنْ قَبْلِنَا رَبَّنَا وَلا تُحَمِّلْنَا مَا لا طَاقَةَ لَنَا بِهِ وَاعْفُ عَنَّا 
وَاغْفِرْ لَنَا وَارْحَمْنَا أَنْتَ مَوْلانَا فَانْصُرْنَا عَلَى الْقَوْمِ الْكَافِرِينَ (
«Без ишеттек һәм буйсындык. Гафу ит безне Раббы-быз! Без хөкемгә Сиңа кайтачакбыз! Раббыбыз, без оныт-сак яки хаталансак, безне шелтәләмә! Раббыбыз, безнең өстебезгә үзебезгә кадәр яшәүчеләргә куйган кебек йөкне куйма! Раббыбыз, безнең өстебезгә без булдыра алмый торган эшне йөкләмә! Безне коткар, гафу ит һәм мәрхәмәт кыл! Син – безнең Хуҗабыз, кяферләргә каршы безгә яр-дәм ит!»

Аллаһы Тәгалә мөселманнар турында әйткән:

( إِنَّمَا كَانَ قَوْلَ الْمُؤْمِنِينَ إِذَا دُعُوا إِلَى اللَّهِ وَرَسُولِهِ لِيَحْكُمَ بَيْنَهُمْ أَنْ يَقُولُوا سَمِعْنَا وَأَطَعْنَا وَأُولَئِكَ هُمُ الْمُفْلِحُونَ . وَمَنْ يُطِعِ اللَّهَ وَرَسُولَهُ وَيَخْشَ اللَّهَ وَيَتَّقِهِ فَأُولَئِكَ هُمُ الْفَائِزُونَ (
«Дөреслектә, хөкем итәр өчен мөэминнәрне Аллаһыга һәм Аның Илчесенә чакырсалар, алар: «Без ишеттек һәм итәгать кылдык», – диләр. Андыйлар уңышка ирешәчәк-ләр. Аллаһыга һәм Аның Илчесенә буйсынучылар, Аннан куркучылар уңыш казаначаклар».

Алар беркайчан да Бәни Исраилләрнең Мусага әйткән әлеге сүзләрен кабатламаганнар:

( إِنَّا لَنْ نَدْخُلَهَا أَبَدًا مَا دَامُوا فِيهَا فَاذْهَبْ أَنْتَ وَرَبُّكَ فَقَاتِلا إِنَّا هَاهُنَا قَاعِدُونَ (
«Алар анда булганда без ул шәһәргә кермәячәкбез. Син үзеңнең Раббың белән кер дә сугышыгыз. Без монда калачакбыз».

Әлеге сүзләр авырлыклар һәм күчеп йөрү кебек җәза-ларга сәбәп булган. Аллаһы Тәгалә әйткән:

( فَإِنَّهَا مُحَرَّمَةٌ عَلَيْهِمْ أَرْبَعِينَ سَنَةً يَتِيهُونَ فِي الأَرْضِ ( «Шунда ул Ис-раилгә Аллаһ вәгъдә иткән җир) аларга хәрам булачак. Аларга кырык ел җир буйлап адашып йөрерләр...»

Моннан тыш, итәгатьсезлекләре сәбәпле аларга күп ләззәтләр хәрам кылынган. Аллаһы Тәгалә әйткән:

( فَبِظُلْمٍ مِنَ الَّذِينَ هَادُوا حَرَّمْنَا عَلَيْهِمْ طَيِّبَاتٍ أُحِلَّتْ لَهُمْ وَبِصَدِّهِمْ عَنْ سَبِيلِ اللَّهِ كَثِيرًا (
«Яһүдиләрнең золымнары сәбәпле һәм еш кына Ал-лаһ юлыннан адаштырган өчен нигъмәтләрне хәрам кыл-дык».

14. Каршылыклардан саклау, бердәмлеккә чакыру.

Иманлы булган, Ислам динен тотучы кешеләрне Ал-лаһы Тәгалә бер өммәт итеп тасвирлый:

( إِنَّ هَذِهِ أُمَّتُكُمْ أُمَّةً وَاحِدَةً وَأَنَا رَبُّكُمْ فَاعْبُدُونِ (
«Сезнең өммәтегез– бердәм өммәт, ә Мин сезнең Раб-быгыз. Миңа гыйбадәт кылыгыз!»

Шулай итеп, мөселманнар явызлык, гаделсезлек, кө-ферлеккә каршы торырлык бердәм булырга тиешләр. Ал-лаһ та, Пәйгамбәр дә безнең өммәтне таркалуга илтүче фикер каршылыгыннан саклаган. Моннан тыш, Пәйгамбәр галәйһиссәләм мондый гамәлләрне «кяферләр эше», «кө-ферлеккә илтүче эшләр» дип санаган.

(لا تَرْجِعُوا بَعْدِي كُفَّارًا يَضْرِبُ بَعْضُكُمْ رِقَابَ بَعْضٍ(
«Мин вафат булганнан соң яңадан бер-берсенең ба-шын чабучы кяферләр кебек булмагыз».

Коръәндә дә әлеге сыйфатларның имансыз Китап әһелләренә хас икәнлеге әйтелә:

( وَلا تَكُونُوا كَالَّذِينَ تَفَرَّقُوا وَاخْتَلَفُوا مِنْ بَعْدِ مَا 
جَاءَهُمُ الْبَيِّنَاتُ وَأُولَئِكَ لَهُمْ عَذَابٌ عَظِيمٌ (
«Ачык дәлилләр килгәннән соң да бүленгән һәм фи-керләре каршы килгән кешеләр кебек булмагыз. Аларга зур газап әзерләнгән».

15. Җәмгыятьтән аерылучыга җәза.

Мөселманнар арасын бозучыларга, аларны таркатучы-ларга Ислам тәнкыйть белән карый. Аларга Кыямәт көнен-дә җәһәннәм уты белән яный. Аллаһы Тәгалә әйткән:

( وَمَنْ يُشَاقِقِ الرَّسُولَ مِنْ بَعْدِ مَا تَبَيَّنَ لَهُ الْهُدَى وَيَتَّبِعْ غَيْرَ 
سَبِيلِ الْمُؤْمِنِينَ نُوَلِّهِ مَا تَوَلَّى وَنُصْلِهِ جَهَنَّمَ وَسَاءَتْ مَصِيرًا (
«Туры юл ачык күренгәннән соң Пәйгамбәргә каршы торучы һәм мөэминнәр юлыннан бармаучыны Без кяфер-ләр янына юнәлдерәбез һәм җәһәннәм утына кертәбез. Бу – начар язмыш».

Пәйгамбәр галәйһиссәләм болай дигән:

(مَنْ خَرَجَ مِنَ الطَّاعَةِ وَفَارَقَ الْجَمَاعَةَ ، فَمَاتَ ، مَاتَ مِيتَةً جَاهِلِيَّةً(
«Итәгатьтән чыгучы һәм җәмгыятьтән аерылучы үл-гәндә җаһилияттәгеләр кебек үләчәк».
 Ягъни, кяфер бу-лып үләчәк.

16. Берлек юлы шәригатьне үтәү аркылы ята.

Үзенең Китабында Аллаһы Тәгалә кешегә тормы-шында кирәк булган бөтен яхшылыкның нигезен күрсәтә. Ә Пәйгамбәр Коръәндә кыскача язылган барлык нәрсәне тәфсилләп аңлаткан. Шулай итеп, мөселман өммәте бер-дәм булсын өчен, аңа Аллаһының Китабына һәм Пәйгам-бәрнең сөннәтенә кайтырга, Аллаһыга буйсынырга кирәк. Аллаһы Тәгалә әйткән: ( وَاعْتَصِمُوا بِحَبْلِ اللَّهِ جَمِيعًا وَلا تَفَرَّقُوا ( «Ба-рыгыз да Аллаһының бавына тотыныгыз, бүленмәгез!»

Монда «Аллаһының бавы» дигән сүз күчерелмә мәгънәдә кулланыла. Ягъни, Исламның котылу чарасы икәнен күрсәтү өчен, батучыларга ыргытыла торган бау бе-лән тиңли.)

Ислам ярдәмендә әлеге өммәт бердәмлеккә килгән чәчәк аткан, күтәрелгән. Аллаһы Тәгалә әйткән:

( وَاذْكُرُوا نِعْمَةَ اللَّهِ عَلَيْكُمْ إِذْ كُنْتُمْ أَعْدَاءً فَأَلَّفَ بَيْنَ قُلُوبِكُمْ فَأَصْبَحْتُمْ بِنِعْمَتِهِ إِخْوَانًا (
«... Аллаһының сезгә күрсәткән нигъмәтләре турында онытмагыз: сез дошман булганда Ул сезнең йөрәкләрегез-не килешүгә китерде, Аның рәхмәте белән сез кардәшләр булдыгыз».

Моннан тыш, Аллаһының һидаяте ярдәмендә кешеләр котылуга һәм уңышка килделәр. Аллаһы Тәгалә әйткән:

( وَكُنْتُمْ عَلَى شَفَا حُفْرَةٍ مِنَ النَّارِ فَأَنْقَذَكُمْ مِنْهَا ( «Сез утлы упкын-ың кырыенда идегез, Ул сезне аннан коткарды».

Бу өммәт акыл чакыруына колак салган, үзенең тор-мыш тәҗрибәсенә мөрәҗәгать иткән, шуның өчен аңа үзе өмет иткән һидаять бирелгән. Аллаһы Тәгалә әйткән:

( كَذَلِكَ يُبَيِّنُ اللَّهُ لَكُمْ آيَاتِهِ لَعَلَّكُمْ تَهْتَدُونَ (
«Сез туры юлдан барсын өчен, Аллаһ сезгә Үзенең могҗизаларын аңлата».

Әлеге мәсьәләгә гомумән килгәндә Аллаһының тү-бәндәге сүзләре дә җитә:

وَأَنَّ هَذَا صِرَاطِي مُسْتَقِيمًا فَاتَّبِعُوهُ وَلا تَتَّبِعُوا السُّبُلَ فَتَفَرَّقَ 
بِكُمْ عَنْ سَبِيلِهِ ذَلِكُمْ وَصَّاكُمْ بِهِ لَعَلَّكُمْ تَتَّقُونَ (
«Дөреслектә, бу – Минем туры юлым. Аңа иярегез, сезне Аның юлыннан адаштыра торган башка юллар белән бармагыз. Бу – сез тәкъва булсын өчен Мин сезгә боерган нәрсәләр».

Ә Пәйгамбәр галәйһиссәләмнең әлеге сүзләре җитә:

(تَرَكْتُ فِيكُمْ أَمْرَيْنِ لَنْ تَضِِلُّوا مَا مَسَكْتُمْ بِِهِمَا : كِتَابَ اللَّهِ وَسُنَّةَ نَبِيِّهِ(
«Мин сезнең арада ике нәрсә калдырдым: Аллаһының Китабы һәм Аның Пәйгамбәренең сөннәте. Аларга тотын-сагыз, беркайчан да туры юлдан тайпылмассыз».

17. Диндәге каршылыклар.

Өммәт таркалуның әһәмиятле сәбәпләреннән берсе – гыйлем турындагы бәхәсләр, гыйбадәтләрне кеше күрсен өчен кылу. Моның нәтиҗәсендә өммәт эчендә төп мәсь-әләләр буенча каршылыклар килеп чыга. Аның төрле юл белән баручы әгъзалары бер-берсеннән аерылалар. Шуңа күрә дә, Коръән безгә шәригать хөкемнәрен үтәргә боера. Без шәригать кушканны үтибез, аңа каршы килгән фикер-ләр, фәтваларны кабул итмибез.

Аллаһы Тәгалә әйткән:

( شَرَعَ لَكُمْ مِنَ الدِّينِ مَا وَصَّى بِهِ نُوحًا وَالَّذِي أَوْحَيْنَا إِلَيْكَ وَمَا 
وَصَّيْنَا بِهِ إِبْرَاهِيمَ وَمُوسَى وَعِيسَى أَنْ أَقِيمُوا الدِّينَ وَلا تَتَفَرَّقُوا فِيهِ (
«Ул Нухка, сиңа, Ибраһимга, Гайсәгә боерган нәрсәне диндә сезгә дә йөкләде: дин боерыкларын үтәгез, бүлгә-ләнмәгез!»

Пәйгамбәр галәйһиссәләмгә килгәндә, ул безне Коръ-әнне өйрәнергә, аның мәгънәсен аңларга тырышырга өн-ди. Коръәнне тәфсир кылганда бәхәс килеп чыкса, йөрәк-ләр чистарганчы, акыл сафланганчы эзләнүләрне куеп то-рырга, шул вакытта гына Аллаһының Китабына кайтырга боера.

Аллаһының Илчесе галәйһиссәләм әйткән:

(اقْرَؤُوا الْقُرْآنَ مَا ائْتَلَفَتْ عَلَيْهِ قُلُوبُكُمْ ، فَإِذَا اخْتَلَفْتُمْ فَقُومُوا عَنْهُ(
«Коръән турында йөрәкләрегез килешүдә булганда аны укыгыз. Әгәр аерылсагыз, аны калдырыгыз».

Пәйгамбәр галәйһиссәләм үлем хәлендә булганда да, таркалуларны булдырмаска тырышкан. Мәгълүм булган-ча, ул сәхабәләренә аннан соң беркайчан да юлдан тай-пылмаячак нәрсәне язарга тәкъдим иткән. Ләкин сәхабә-ләр шул вакытта нәрсә яздырырга кирәклеге турында бә-хәсләшә башлаганнар. Ул язганын ертып ташлаган да: «Минем янымнан китегез!» – дигән. Шул рәвешчә, Пәй-гамбәр галәйһиссәләм аларны бәхәстән коткарырга һәм таркалуның югалтуларга китерүен күрсәтергә теләгән.

Шуңа күрә, Ибне Габбас: «Бөтен бәла алар арасында бәхәс килеп чыгуда һәм аларның тавыш куптаруында. Бу Пәйгамбәргә алар өчен язу язып бирергә комачаулаган», – дип бик еш әйтә торган булган.

18. Үз теләкләреңә иярүнең зарары.

Әгәр диндәге бәхәсләрнең сәбәбе үз файдаң артыннан куу, теләкләреңә иярү, кирелек һәм гаделсезлек булса, бу – иң начары. Шуның өчен Коръәндә үзләренең гамәлләре белән диндә таркаулыкларга һәм мөселманнар арасын бо-зуларга китерелә. Андыйларны Аллаһ Исламнан читләш-терә, Үзенең Илчесеннән аера. Коръәндә болай диелгән:

( إِنَّ الَّذِينَ فَرَّقُوا دِينَهُمْ وَكَانُوا شِيَعًا لَسْتَ مِنْهُمْ فِي شَيْءٍ 
إِنَّمَا أَمْرُهُمْ إِلَى اللَّهِ ثُمَّ يُنَبِّئُهُمْ بِمَا كَانُوا يَفْعَلُونَ (
«Дөреслектә, үз диннәренә таркалу керткән һәм фир-каларга бүленгән кешеләргә синең бернинди катнашың да юк. Аларның эшләрен Аллаһ хәл итә, ә аннары кылган эш-ләрен аңлата».

Монда Аллаһ Мөхәммәт галәйһиссәләмгә мөрәҗәгать итеп, аның әлеге кешеләр өчен җаваплы түгел икәнен күр-сәтә.

Алда сөйләп үтелгән нәрсәләрдә бернинди нигезсез булган бәхәсләр турында сүз бара. Андый бәхәсләр ха-лыкларның һәлак булуларының сәбәбе булган. Аллаһы-ның Илчесе галәйһиссәләм әйткән: 

(فَإِنَّمَا أَهْلَكَ الَّذِينَ مِنْ قَبْلِكُمْ كَثْرَةُ مَسَائِلِهِمْ ، وَاخْتِلافُهُمْ عَلَى أَنْبِيَائِهِمْ(
«...сезгә кадәр яшәүчеләрне күп сорау бирүләре һәм пәйгамбәрләре белән килешмәүләре һәлак итте».

Аллаһы Тәгалә әйткән:

( وَلا تَكُونُوا كَالَّذِينَ تَفَرَّقُوا وَاخْتَلَفُوا مِنْ بَعْدِ مَا جَاءَهُمُ الْبَيِّنَاتُ (
«Ачык дәлилләр килгәннән соң бүленүчеләр һәм кар-шы килүчеләр кебек булмагыз».

(وَمَا تَفَرَّقَ الَّذِينَ أُوتُوا الْكِتَابَ إِلاَّ مِنْ بَعْدِ مَا جَاءَتْهُمُ الْبَيِّنَةُ  ( «Ачык дә-лил килгәннән соң Китап бирелүчеләр аерылдылар».

Теге яки бу дәлил белән нигезләнгән каршылыкларга килгәндә, бу бүлектә алар турында сүз бармый. Андый бү-ленүләр өммәтнең таркалуына китермиләр. Киресенчә, шәригатьнең сыгылмалы икәнен күрсәтәләр.

Ибне Гомәр разыяллаһү ганһү сөйләгән: «Чокыр янындагы сугыштан Әхзәб) өйгә кайткач, Пәйгамбәр га-ләйһиссәләм безгә әйтте: (لا يُصَلِّيَنَّ أَحَدُكُمُ الْعَصْرَ إِلاَّ فِي بَنِي قُرَيْظَةَ( «Берегез дә икенде намазын Бәнү Курайза кабиләсеннән башка урында укымасын!»

Юлда булганда әлеге намаз вакыты җитте дә, кайбер-ләре: «Без шул кабиләгә барып җиткәнче намаз укымый-быз», – диделәр, икенчеләре: «Без монда укыйбыз, чөнки бездән бу таләп ителмәде», – дип әйттеләр. Бу турыда Пәйгамбәргә сөйләгәч, ул аларның берсен дә ачулан-мады.

19. Әлеге хәдистә булдыра алган кешегә гомеренә бер мәртәбә хаҗ кылу фарыз икәнлеге әйтелә.

Яхшы һәм хәләл нәрсә генә кабул була

( 9عَنْ أَبِي هُرَيْرَةَ رَضِيَ اللَّهُ عَنْهُ قَالَ : قَالَ رَسُولُ اللَّهِ ( : إِنَّ اللَّهَ طَيِّبٌ لا يَقْبَلُ إِلاَّ طَيِّبًا ، وَإِنَّ اللَّهَ أَمَرَ الْمُؤْمِنِينَ بِمَا أَمَرَ بِهِ الْمُرْسَلِينَ فَقَالَ تَعَالَى : ( يَا أَيُّهَا الرُّسُلُ كُلُوا مِنَ الطَّيِّبَاتِ وَاعْمَلُوا صَالِحًا ( وَقَالَ تَعَالَى : ( يَا أَيُّهَا الَّذِينَ آمَنُوا كُلُوا مِنْ طَيِّبَاتِ مَا رَزَقْنَاكُمْ ( ثُمَّ ذَكَرَ الرَّجُلَ يُطِيلُ السَّفَرَ أَشْعَثَ أَغْبَرَ يَمُدُّ يَدَيْهِ إِلَى السَّمَاءِ يَا رَبُّ يَا رَبُّ ، وَمَطْعَمُهُ حَرَامٌ ، وَمَشْرَبُهُ حَرَامٌ ، وَمَلْبَسُهُ حَرَامٌ ، وَغُذِيَ بِالْحَرَامِ ، فَأَنَّى يُسْتَجَابُ لَهُ(
Әбү Һөрәйрә разыяллаһү ганһү сөйләгән: «Аллаһы-ның Илчесе әйтте: «Әй кешеләр, Аллаһ – Яхшы һәм Ул яхшыдан башканы кабул итми. Дөреслектә, Аллаһ мөэ-миннәргә пәйгамбәрләргә боерган нәрсәне боерган. Алла-һы Тәгалә әйткән: «Әй пәйгамбәрләр! Яхшыны ашагыз һәм изге гамәлләр кылыгыз».

Аллаһы Тәгалә, шулай ук, әйткән: «Әй иман китерү-челәр! Без сезгә биргән яхшыларны ашагыз...»
 Шуннан соң, Пәйгамбәр галәйһиссәләм тузанга баткан, тузгыган чәчле, озак вакыт сәфәрдә булган кешене искә алды. Ул кеше кулларын күккә таба күтәрә һәм: «Әй Раббым, әй Раббым!» – дип кабатлый. Әмма аның ашаганы – хәрам, эчкәне – хәрам, киеме – хәрам, ул хәрам белән туклан-дырылган. Аңа ничек итеп җавап бирелсен соң?»

Хәдиснең әһәмияте

Әлеге хәдис Исламның нигезләренә һәм хөкемнәренә карый. Хәләлне кабул иткәндә һәм хәрамнан баш тарткан-да аңа таянырга кирәк. Бу хәдис мөэминнәр җәмгыятен тө-зүгә зур файда китерә. Шул җәмгыятьтә һәр кеше үзенә теләгәнне кардәшенә дә тели, шәригать билгеләгән чик-ләрне үтми, яхшы, хәләл нәрсәләр белән генә канәгать-ләнә.

Хәдисне аңлау

1. Кабул булачак яхшы нәрсә.

Пәйгамбәр галәйһиссәләм әйткән: 

(أَيُّهَا النَّاسُ إِنَّ اللَّهَ طَيَّبٌ لا يَقْبَلُ إِلاَّ طَيِّبًا(
«Әй кешеләр, Аллаһы Тәгалә – Яхшы, Ул яхшыдан башканы кабул итми...» Әлеге сүзләр эшләргә, матди бай-лыкларга, сүзләргә һәм фикерләргә дә карыйлар.

Аллаһы Тәгалә яхшы, начардан, мәсәлән, риядан азат эшне генә, шулай ук яхшы, хәләл матди байлыкларны гы-на кабул итә. Пәйгамбәр галәйһиссәләм кешеләрне хәләл кәсеп ителгән малдан садака бирергә чакырган. Шуңа кү-рә, ул әйткән: (وَلا يَقْبَلُ اللَّهُ إِلاَّ طَيِّبًا( «... Аллаһ яхшыдан баш-каны кабул итми...» Ягъни, садаканың хәләл булганы гына Аллаһыга ирешә.

Сүзләрнең дә яхшысы гына Аллаһыга барып җитә. Аллаһы Тәгалә әйткән: ( إِلَيْهِ يَصْعَدُ الْكَلِمُ الطَّيِّبُ وَالْعَمَلُ الصَّالِحُ يَرْفَعُهُ ( «Аңа яхшы сүз барып җитә, ә изге гамәл аны күтәрә».

Аллаһы Тәгалә сүзләрне яхшыга һәм яманга бүлгән:

( أَلَمْ تَرَى كَيْفَ ضَرَبَ اللَّهُ مَثَلاً كَلِمَةً طَيِّبَةً كَشَجَرَةٍ طَيِّبَةٍ (
«Син Аллаһның яхшы сүзне тәүхид сүзен) яхшы агач кебек мисал итеп китергәнен күрмисеңмени?»

( وَمَثَلُ كَلِمَةٍ خَبِيثَةٍ كَشَجَرَةٍ خَبِيثَةٍ (
«Ә начар сүз көфер сүз) начар агачка тиң».

Мөэминнәрдән һәм чисталардан кала Аллаһ каршына беркем дә уңышка ирешмәячәк. ( الَّذِينَ تَتَوَفَّاهُمُ الْمَلائِكَةُ طَيِّبِينَ ( 
«... аларның җаннарын фәрештәләр чиста килеш ала-лар...»

Алар җәннәткә кергәндә, фәрештәләр болай дип сә-ламләячәкләр: ( سَلامٌ عَلَيْكُمْ طِبْتُمْ فَادْخُلُوهَا خَالِدِينَ ( «Сәлам ты-нычлык) сезгә! Сез чиста булдыгыз, җәннәткә мәңгегә ке-регез!»

Пәйгамбәр галәйһиссәләмнең «Аллаһ яхшыдан баш-каны кабул итми...» дигән сүзләре турында Ибне Рәҗәп әйткән: «Мөэмин турында тулаем әйткәндә, аның йөрәге дә, теле дә, тәне дә чиста була. Чөнки йөрәгендә иман яши, теле Аллаһыны искә ала, башка әгъзалары изге гамәлләр кыла. Ул гамәлләр иманның нәтиҗәләре һәм аның өлешләре».

2. Нинди гамәлләр кабул ителәләр һәм яхшы санала-лар?

Мөэминнең гамәлләре яхшы булсын һәм кабул ител-сен өчен, аның ризыгы яхшы һәм хәләл булырга тиеш. Чөнки хәрам әйбер гамәлләрне боза, аларның кабул булу-ына комачаулый. Шуңа күрә, Аллаһының Илчесе башта болай дигән: (أَيُّهَا النَّاسُ إِنَّ اللَّهَ طَيِّبٌ لا يَقْبَلُ إِلاَّ طَيِّبًا( «Әй кешеләр! Аллаһ – Яхшы, Ул яхшыдан башканы кабул итми». Ә ан-нары моңа өстәгән: (وَإِنَّ اللَّهَ أَمَرَ الْمُؤْمِنِينَ بِمَا أَمَرَ بِهِ الْمُرْسَلِينَ( «Дө-реслектә Аллаһ мөэминнәргә пәйгамбәрләргә боерган нәр-сәләрне боерган». Аллаһы Тәгалә әйткән:
( يَا أَيُّهَا الرُّسُلُ كُلُوا مِنَ الطَّيِّبَاتِ وَاعْمَلُوا صَالِحًا ( «Әй пәйгамбәрләр! Яхшыны ашагыз һәм изге гамәлләр кылыгыз».

 ( يَا أَيُّهَا الَّذِينَ آمَنُوا كُلُوا مِنْ طَيِّبَاتِ مَا رَزَقْنَاكُمْ ( «Әй иман китерү-челәр! Без сезгә биргән яхшы нәрсәләрне ашагыз».

Ягъни пәйгамбәрләргә һәм алар җибәрелгән кешеләр-гә яхшы, хәләл нәрсәләр белән тукланырга, изге гамәлләр кылырга боерылды. Ризыклары хәләл булганда, эшләре дә изге булачак. Әгәр ризыклары хәрам булса, гамәлләре ни-чек кабул булсын?

Ибне Габбас сөйләгән: «Бервакыт Аллаһының Илчесе янында мин: ( يَا أَيُّهَا النَّاسُ كُلُوا مِمَّا فِي الأَرْضِ حَلالاً طَيِّبًا ( «Әй кеше-ләр, җирдә булган нәрсәләрнең хәләл, яхшы булганнарын ашагыз...»
 дигән аятьне укыдым. Шуннан соң Сәгъд би-не Әбү Вәккас урыннан торды да: «Әй Аллаһының Илче-се, Аллаһыдан минем догаларын кабул булуны сорачы», – диде. Пәйгамбәр болай дип җавап бирде:

(يَا سَعْدُ ، أَطِبْ مَطْعَمَكَ تَكُنْ مُسْتَجَابَ الدَّعْوَةِ ، وَالَّذِي نَفْسُ 
مَحَمَّدٍ بِيَدِهِ إِنَّ الْعَبْدَ لَيَقْذِفُ اللُّقْمَةَ الْحَرَامَ فِي جَوْفِهِ مَا يَتَقَبَّلُ اللَّهُ مِنْهُ 
عَمَلاً أَرْبَعِينَ يَوْمًا وَأَيُّمَا لَحْمٍ نَبَتَ مِنْ سُحْتٍ فَالنَّارُ أَوْلَى بِهِ(
«Әй Сәгъд, синең ашаган ризыгың хәләл булсын, шул чагында догаларын кабул булачак. Мөхәммәтнең җаны Аның кулында булган Зат белән ант итәм, Аллаһының бәндәсе бер кисәк хәрам ризык йотса, Аллаһ аның дога-сын кырык көн кабул итмәячәк. Хәрамнан төзелгән һәр бәндәнең ите утка иң лаеклы».

3. Кабул булмау.

Кайбер хәдисләрдә гамәлләрнең кабул булмавы ту-рында сөйләнелә. Кайчакта әлеге кабул булмауның сәбәбе аның дөрес кылынмавы икәнлеге күрсәтелә. Аллаһының Илчесе әйткән: (لا يَقْبَلُ اللَّهُ صَلاةَ أَحَدِكُمْ إِذَا أَحْدَثَ حَتَّى يَتَوَضَّأَ( «Тә-һарәт алганчы, Аллаһ нәҗесләнгән кешенең намазын ка-бул итми».

Ә кайбер хәдистә «кабул булмый» дигәндә, аның Ал-лаһының әҗеренә лаеклы булмавы күз алдында тотыла. Мәсәлән, бер хәдисендә Пәйгамбәр галәйһиссәләм болай дигән: «Ире ачуланган хатынның, күрәзәчегә баручының, хәмер эчүченең намазы кырык көн кабул булмый».

Ә без тикшерә торган хәдистә «Ул яхшыдан башканы кабул итми...» диелә.

Икенче хәдистә Пәйгамбәр галәйһиссәләм: «Урлан-ган акчага сатып алган кием белән намаз укучының нама-зы кабул булмаячак», – дигән.

Әлеге хәдисләрдә бу гамәлләрнең әҗере камил бул-мавы турында сөйләнелә. Әмма кеше үзенең фарызын үтә-ве сәбәпле алар кабул булачаклар.

4. Кеше хәрамнан ничек котыла ала?

Мөселман хәрам акчаларның хуҗасы кем булуын бе-лә алмаса яки ул кешене табарга мөмкнчелеге булмаса, ул аларны садака итеп таратырга тиеш. Аның әҗере акчаның хуҗасына була. Мәлик бине Динар сөйләгән: «Бервакыт мин Гата бине Әбү Рабаһка хәрам акчага хуҗа булып, аның кемнеке икәнен белмәүче, ләкин аннан котылырга теләүче турында сорау бирдем. Ул: «Аңа ул акчаларны са-дака итеп таратырга кирәк, һәм мин ул әҗер алыр дип әйт-мим», – диде».

Имам Шәфигый «мондый акчаларны таратырга тү-гел, хуҗасы табылганчы сакларга кирәк» дип санаган.

Ибне Рәҗәб: «Аларны садака итеп тарату дөресрәк. Чөнки акчаны юкка чыгару, әрәм итү тыела. Ә аларны бик озак вакыт саклау әрәм итүгә һәм залимнәр кулына тап-шыруга тиң. Ул акчалар хуҗасы өчен бирелеп, аңа Ахи-рәттә файда китерсен өчен садакадан башка нәрсә түгел. Чөнки хуҗасы аларны бу дөньяда куллана алмый»,– дип әйткән.

5. Дога кабул булуның кайбер сәбәпләре.

а) озын сәфәр.

Сәфәр узе үк дога кабул булуның сәбәбе санала.

Пәйгамбәр галәйһиссәләм әйткән:

(ثَلاثُ دَعَوَاتٍ يُسْتَجَابُ لَهُنَّ لا شَكَّ فِيهِنَّ : دَعْوَةُ 
الْمَظْلُومِ ، وَدَعْوَةُ الْمُسَافِرِ ، وَدَعْوَةُ الْوَالِدِ لِوَلَدِهِ(
«Өч доганың кабул булуына шик юк: рәнҗетелүченең догасы, мосафирның догасы, атаның балалары өчен дога-сы».

Сәфәр озак дәвам итсә, аның кабул булачагының их-тималы тагын да арта. Чөнки мондый очракларда кеше ту-ган якларын сагына, төрле авырлыклар кичерә. Шул сә-бәпле аның итәгате арта. Ә итәгать – дога кабул булуның әһәмиятле сәбәпләреннән берсе.

б) Кулларны югары күтәрү.

Бу дога кылу кагыйдәләре исәбенә керә. Пәйгамбәр галәйһиссәләм әйткән:

(إِنَّ اللَّهَ حَيٌّ كَرِيمٌ يَسْتَحْيِي إِذَا رَفَعَ الرَّجُلُ إِلَيْهِ يَدَيْهِ أَنْ يَرُدَّهُمَا صِفْرًا خَائِبَتَيْنِ(
«Дөреслектә, Аллаһ оялчан һәм юмарт. Аңа таба үзе-нең кулларын күтәргән кеше аларны төшерсә һәм аның өметләре акланмаса, Аллаһыга оят була».

Яңгыр сорап дога кылганда Пәйгамбәр култык асты-ның аклыгы күренерлек дәрәҗәдә кулларын күккә таба кү-тәргән. Ә Бәдер сугышында мөшрикләргә каршы ярдәм сорап дога кылганда, ул кулын шул хәтле югары күтәргән, хәтта җилкәләреннән япмасы төшеп киткән.

в) Аллаһыга ялварып дога кылу. 

Бу очракта Аллаһыны еш искә алу күз алдында то-тыла.

Пәйгамбәр галәйһиссәләм әйткән:

(إِذَا قَالَ الْعَبْدُ : يَا رَبُّ أَرْبَعًا ، قَالَ اللَّهُ لَبَّيْكَ عَبْدِي ، سَلْ تُعْطَهُ(
«Бәндә дүрт тапкыр, «Әй, Раббым!» – дип әйткәннән соң, Аллаһ: «Мин ишетәм сине, әй бәндәм, сора һәм Мин сиңа шуны бирәчәкмен!» – ди».

6. Дога кабул булуга комачаулый торган нәрсәләр.

Әлеге хәдистә Пәйгамбәр галәйһиссәләм хәрам ри-зык, эчемлек, кием дога кабул булуга комачаулавын күр-сәтә. Пәйгамбәр галәйһиссәләм (فَأَنَّى يُسْتَجَابُ لَهُ( «... Аңа ничек җавап бирелсен?» – дип сорап, әлеге эшнең булу ихтималы аз икәнен, ләкин бөтенләй үк юк түгел икәнен күрсәтә.

7. Дога – гыйбадәтнең асылы. Чөнки кеше башка бер-кемгә дә өметләнмәгәндә Аллаһыга дога кыла. Бералла-лыкның һәм эчкерсезлекнең хакыйкый асылы шуннан гыйбарәт тә инде. Моннан да югарырак гыйбадәт юк.

8. Әлеге хәдис хәләл нәрсәне сарыф итүнең зарурлы-гын, башка төрлене сарыф итүдән саклануның кирәклеген күрсәтә.

9. Аллаһыга дога кылырга теләүче хәләл нәрсә генә ашарга, хәләл кием генә кияргә тиеш.

10. Аллаһ мөэминнәрдән яхшы нәрсәне кабул итә, ул нәрсәләрне арттыра һәм бәрәкәт бирә.

Уртача булу һәм шикледән баш тарту

( 10عَنْ أَبِي مُحَمَّدٍ الْحَسَنِ بْنِ أَبِي طَالِبٍ ، سِبْطِ رَسُولِ اللَّهِ ( 
وَرَيْحَانَتِهِ رَضِيَ اللَّهُ عَنْهُمَا ، قَالَ : حَفِظْتُ مِنْ رَسُولِ اللَّهِ ( : دَعْ 
مَا يَرِيبُكَ إِلَى مَا لا يَرِيبُكَ(
Пәйгамбәр галәйһиссәләмнең сөеклесе һәм оныгы Әбү Мөхәммәт Хәсән бине Гали бине Әбү Талип разыял-лаһү ганһү әйткән: «Мин Аллаһының Илчесенең болай ди-гәнен ишеттем: «Үзеңдә шик уяткан нәрсәне ташла, шик уятмаганына мөрәҗәгать ит».

Хәдиснең әһәмияте

Әлеге хәдис Пәйгамбәр галәйһиссәләмнең аз сүзле булып та, үз эченә күп мәгънә туплаган, аның хикмәтенең чагылышы булган хәдисләре исәбенә керә. Бу сүзләргә ул Ислам диненең бер нигезен – һәрвакытта да шикледән баш тартырга һәм шиксез булганына таянырга кирәклеген – салган. Менә шуңа күрә дә, Ибне Һәҗәр Хәйтами: «Әлеге хәдис динең бөек нигезе һәм тәкъвалар таяна торган тәкъ-валыкның асылы булып тора. Ул безне шикләр караңгы-лыгыннан һәм ышаныч нурын каплаучы карашлардан сак-лый», – дип яза.

Хәдисне аңлау

1. Шикледән баш тарту.

Гыйбадәткә, кешеләр белән мөгамәләләргә, никах-лашу кебек хөкемнәргә караган мәсьәләләрдә шикледән баш тарту, гел хәләлгә генә юнәлү мөселманны тәкъва-лыкка илтә. Ә тәкъвалык шайтан вәсвәсәсеннән саклый, ике дөньяда да бәхетле итә. Хәләл нәрсә мөэминнең күңе-лендә бернинди шик тә уятмый. Аның җаны хәләл нәрсәгә ирешкәндә бәхет кичерә. Ә шикле нәрсәгә якынаючы ке-ше тышкы яктан тыныч күренсә дә, аның күңеле борчылу, тангысызлык, шикләнү белән тулган. Әгәр ук кеше шикле нәрсәне даими рәвештә эшләргә гадәтләнсә, ул зур югалту һәм тулысынча һәлакәткә дучар булачак. Чөнки соңыннан ул хәрамны кылырга да җөрьәт итәчәк. Тыюлык янында йөрүче теләсә кайсы мизгелдә аңа кереп китә ала бит.

2. Безгә кадәр яшәгәннәрнең әйткән сүзләре.

Аларның сүзләренә караганда, ул кешеләр шиксез хә-ләл булган нәрсәгә тотынганнар, шикледән баш тарткан-нар, тәкъвалык белән аерылып торганнар.

Әбү Зәр Гыйфари разыяллаһү ганһү әйткән: «Кеше-нең хәрам булыр дип куркып, хәләлнең бер өлешеннән баш тартуы аның тәкъвалыгы турында сөйли».

Үзенең тәкъвалыгы белән аерылып торган Әбү Габ-деррахман Гамри: «Бәндәгә тәкъвалык хас булса, ул шик-сез нәрсә файдасына шикледән баш тарта», – дигән.

Хәссән бине Әбү Синан: «Тәкъвалыктан да җиңел нәрсә юк: синдә берәр нәрсә шик уятса, аннан баш тарт», – дип әйткән. Хәбәр ителгәнчә, Язид бине Зүрәйгъ әти-сенең биш йөз меңлек мирасыннан баш тарткан. Чөнки әтисе җитәкчеләрнең эшләрен алып барган булган. Язид вафат булганчы пальма яфракларыннан чыпта үргән.

Бервакыт Мисвәр бине Мәхрам сату өчен күп итеп ашамлык сатып алган. Ләкин көз көне яңгыр болытлары күргәч, бу аңа ошамаган. Шунда ул: «Мөселманнарга фай-да китерә торган нәрсә миңа ошамыймени?!» – дигән дә, шул товарлардан бернинди керем дә алмаска ант иткән. Бу турыда Гомәр бине Хаттап разыяллаһү ганһү «Аллаһ сиңа әҗер бирсен!» – дигән.

Кайбер кешеләр: «Әлеге сүзләр артыклыкның, кирә-геннән артык тәкъвалыкның мисалы», – дип әйтергә мөм-киннәр. Аларга без болай дип җавап бирәбез: хәләлнең чи-ген чыкмас өчен, хәрамнан баш тарту өчен мөселман өм-мәте һәрвакытта да тиешле үрнәккә лаек. Мөселман өммә-тендә кешеләрне шикледән ерагаерга өнди торган сүзләр-гә һәм эшләргә урын булмаса, алар һичшиксез шикле һәм хәрам эшләрне кыю рәвештә эшләр иде.

3. Шикләнү һәм ышаныч арасындагы каршылык.

Шикле ышанычлы нәрсәгә каршы торса, без ышаныч-лысына таянырга, шикледән баш тартырга тиеш.

Шәригатьнең «Шикле ышанычлыны юкка чыгармый» дигән кагыйдәсе нәкъ шул турыда сөйли дә. Мисал итеп тәһарәт алган, ә аннары шул тәһарәте турында шикләнүче кешене китерергә була. Мондый очракта ул тәһарәт алган санала. Пәйгамбәр галәйһиссәләм әйткән:

(إِذَا وَجَدَ أَحَدُكُمْ فِي بَطْنِهِ شَيْئًا فَأَشْكَلَ عَلَيْهِ ، أَخَرَجَ مِنْهُ شَيْءٌ 
أَمْ لا ، فَلا يَخْرُجَنَّ مِنَ الْمَسْجِدِ حَتَّى يَسْمَعَ صَوْتًا أَوْ يَجِدَ رِيحًا(
«Берәрегез эчендә нәрсәдер эчәк газлары) бар икә-нен сизсә, ләкин аның чыкканмы, юкмы икәнен билгеләү авыр булса, аның тавышын ишеткәнче яки исен сизгәнче мәчеттән китмәсен».

4. Туры юлда булучы шикленең янында туктап кала.

Шикле нәрсәне ачыкларга чакыруыбыз туры юлда бу-лучыларга юнәлгән. Башта хәрам эшне эшләп, аннары бер өлеше шикле булган нәрсәдән баш тартуга килгәндә, мон-дый кешедән хәрам эшне туктатуны таләп итәргә тиешбез. Шуңа күрә дә, Гыйракта яшәүчеләр Ибне Гомәр разыял-лаһү ганһүдән озынборынның каны турында сорагач, ул әйткән: «Алар Хөсәенне үтергәч, миннән озынборынның каны турында сорыйлар. Ә мин Пәйгамбәрнең болай дигә-нен ишеттем: (هُمَا رَيْحَانَتَيَّ مِنَ الدُّنْيَا( «Бу дөньяда алар Хәсән белән Хөсәен) минем иң кадерлеләрем».

Бер кеше Бишер бине Хәристән өйләнгән, ләкин әни-се аерылырга куша торган кеше турында сорагач ул: «Әле-ге кеше һәрвакытта да, бөтен эштә дә әнисенә буйсына икән, аңа хатыны белән аерылырга гына кала; ул шулай эшләсен. Әгәр әнисенә буйсынып, хатыны белән аерылса, аннары әнисенә барып, аны кыйнарлык булса, аерылма-сын», – дигән.

5. Дөреслек – тынычлык, ялган – шикле.

Пәйгамбәр галәйһиссәләм әйткән:

(فَإِنَّ الصِّدْقَ طُمَأْنِينَةٌ وَإِنَّ الْكَذِبَ رِيبَةٌ(
«Дөреслектә, хаклык – тынычлык, ялган – шикле».

Аның сүзләреннән аңлашылганча, кешенең соравына җавап бирергә яки берәр мәсьәлә буенча фәтва чыгарырга кирәк булса, тулысынча гадел булу тиеш. Мондый очрак-ларда гаделлекнең билгесе – йөрәкнең тынычлыгы, ялган-ның билгесе йөрәкнең шикләнүе, моның белән килешмәве булачак.

6. Әлеге хәдис фикерләүдә һәм тормыштагы эшләрдә безне ышанычка нигезләнергә боера.

7. Хәләл, гадел һәм хакыйкый булган нәрсәләр ты-нычлыкка һәм канәгатьлеккә илтәләр. Ә ялган һәм хәрам шик, тынычсызлык, нәфрәт уята.

Файдалы нәрсәләр белән шөгыльләнү

( 11عَنْ أَبِي هُرَيْرَةَ رَضِيَ اللَّهُ عَنْهُ قَالَ : قَالَ رَسُولُ اللَّهِ ( :
 مِنْ حُسْنِ إِسْلامِ الْمَرْءِ تَرْكُهُ مَا لا يَعْنِيهِ(
Әбү Һөрәйрә сөйләгән: «Аллаһының Илчесе әйтте: «Кешенең үзенә кагылмаган нәрсә белән шөгыльләнмәве аның Исламны дөрес тануын күрсәтә».

Хәдиснең әһәмияте

Әлеге аз һәм файдалы сүзләр безгә бу дөнья һәм Ахи-рәт бәхете өчен кирәкле нәрсәләрне аңлата. Галимнәр әй-түенчә, бу сүзләр Пәйгамбәр галәйһиссәләмнең моңарчы беркем дә әйтмәгән аз күләмле, ләкин тирән мәгънәле хә-дисләре исәбенә керә. Бу хәдис диннең яртысын үз эченә алган. Чөнки дин ул – нәрсәдер эшләү һәм нәрсәдәндер баш тарту. Монда баш тарту турында сөйләнә.

Хәдисне аңлау

1. Иң камил дәүләт төзү.

Исламның максаты – сәламәт дәүләт төзү, кешеләрне килешүдә яшәтү, ызгышлар турында оныттыру. Моннан тыш, Ислам җәмгыятьнең һәр вәкиленең иминлеген тәэ-мин итәргә омтыла. Ә кешеләр арасы бозылу, җәмгы-ятьнең таралуы, кешеләрнең куркыныч хәлдә калуы кебек нәрсәләргә килгәндә, күп очракта моңа кешеләрнең үзлә-ренә карамаган эшләргә катнашуы сәбәп була. Менә шуңа күрә дә, мөселманның туры юлда булуының бер галәмәте – аның үзенә кагылмаган эшләргә катнашмавы.

2. Кешенең үзенә кагылмаган нәрсә белән шөгыльлә-нүе – көчне бушка әрәм итү һәм иман зәгыйфьлегенең билгесе.

Бу дөньяда кеше башка кешеләр арасында яши. Аны алар белән күпсанлы һәм төрле эшләр, мөнәсәбәтләр бәй-ләп тора. Мөселман һәр кылган эше, һәр яшәгән сәгате, һәр әйткән сүзе өчен җавап бирә. Икенче яктан, кеше үзен чорнап алган бөтен нәрсә белән шөгыльләнсә, бу аның фа-рызларын үтәвенә, үзе җаваплы булган эшне эшләвенә ко-мачау итәчәк. Шуның нәтиҗәсендә, ул бу дөньяда да, Ахирәттә дә шелтәләнәчәк.

Әнәс бине Мәлик сөйләгән: «Сәхабәләрдән бер кеше үлгәч, икенчесе: «Аны җәннәт белән шатландырырлар», – диде. Аңа Пәйгамбәр галәйһиссәләм болай дип җавап бир-де: (أَوَلا يَدْرِي فَلَعَلَّهُ تَكَلَّمَ فِيمَا لا يَعْنِيهِ أَوْ بَخِلَ بِمَا لا يَنْقُصُهُ( «Син бит моны белмисең! Бәлки ул, үзенә кагылмаган нәрсәне сөй-ләгәндер яки үзендә артыгы белән булганга саранланган-дыр?»

Пәйгамбәр галәйһиссәләм Әбү Зәргә әйткән:
(بِحَسْبِ امْرِئٍ مِنَ الشَّرِّ مَا يَجْهَلُ مِنْ نَفْسِهِ وَيَتَكَلَّفُ مَا لا يَعْنِيهِ ( «Бу турыда гыйлеме булмаган килеш үзенә кагылмаган нәрсә белән шөгыльләнүче җитәрлек явызлык кыла».

3. Файдасыздан баш тарту котылуга илтә.

Үзенең бурычларын, җаваплылыгын белүче мөселман үз-үзе белән мәшгуль, ул үзенә ике дөньяда да файда ки-терә торган эшләрне генә кыла; буш яки артык нәрсә-ләрдән баш тарта, әһәмиятлесенә генә игътибар итә.

Әгәр дә без кеше өчен әһәмиятле нәрсәләрнең әһә-миятсезләренә караганда азрак икәнен белсәк, үзенә ка-гылган нәрсә белән генә шөгыльләнүче кешенең бик күп зарарлы һәм гөнаһлы эшләрдән котылуын аңлыйбыз. Бу аның Исламны дөрес тотуының, иман ныклыгының, тәкъ-валыгы дөрес икәнлегенең билгесе.

Аллаһының Илчесе галәйһиссәләм әйткән:
(إِذَا أَحْسَنَ أَحَدُكُمْ إِسْلامَهُ فَكُلُّ حَسَنَةٍ يَعْمَلُهَا تُكْتَبُ لَهُ بِعَشْرِ 
أَمْثَالِهَا إِلَى سَبْعِمِائَةِ ضِعْفٍ ، وَكُلُّ سَيِّئَةٍ يَعْمَلُهَا تُكْتَبُ لَهُ بِمِثْلِهَا(
«Сезнең берәрегез Исламны тиешенчә тотса, ул эшлә-гән һәрбер яхшы эш өчен – уннан җитмешкә кадәр яхшы эш, ә һәр начар эш өчен бер начар эш эшләү язылачак».

Имам Мәлик сөйләгән: «Бервакыт кешеләр Локман-нан: «Бу дәрәҗәгә ирешергә сиңа нәрсә ярдәм итте?» – дип сораганнар. Ул: «Мин гадел идем, амәнәтне тапшыр-дым, миңа кагылмаган нәрсә белән шөгыльләнмәдем», – дип җавап биргән».

4. Аллаһ белән мәшгуль булган йөрәк үзенә кагылма-ган эшләрдән читләшә.

Аллаһыны күргән кебек гыйбадәт кылучыны, Аның якынлыгын тоючыны бу эше үзенә кагылмаган бөтен нәр-сәдән читләштерә.

Хәсән Басри әйткән: «Аллаһының Үз бәндәсеннән бо-рылуының билгесе – Аның бәндәсен аңа кагылмаган эш белән шөгыльләнергә мәҗбүр итүе».

5. Нинди эшләр кешегә кагыла, ниндиләре кагылмый.

Кешегә түбәндәге нәрсәләр карый: тормышны тәэмин итү өчен кирәк нәрсәләр – ашау-эчү, киеме, яшәү урыны һ.б.ш.; Ахирәттә котылуга бәйле әйберләр. Ә калганнар аңа кагылышлы түгел.

Мәсәлән, дөнья кирәк-ярагының зарури булганнан ар-тып киткәне кешегә кагылмый дип санала. Моңа байлык-ны күбәйтергә омтылу, дәрәҗә яуларга тырышу, кеше-ләрнең үзен мактавын сөю һ.б. керә. Мөселманның эчкер-сезлегенең билгесе – мондый омтылышлардан баш тартуы.

Кешегә кагылмый торган эшләрдән: бәндәгә бу дөнь-яда да, Ахирәттә дә файда китерми торган хәләл нәрсәләр. Мәсәлән уеннар, мәзәкләр һ.б. Мөселманга мондый эш-ләрдән баш тарту яхшырак. Чөнки алар кадерле вакытны әрәм итә. Кешегә болар өчен дә җавап бирергә туры ки-ләчәк.

Мөселманның артык сүзләр сөйләве аның хәрам сүз-ләр сөйләвенә дә китерергә мөмкин. Шуңа күрә, мөсел-манга тавыш-гаугадан, бәхәсләрдән качу хас. Бервакыт Мөгаз разыяллаһү ганһү Пәйгамбәр галәйһиссәләмнән: «Әй Аллаһының Илчесе, бездән сөйләнгән нәрсәләребез өчен соралачакмы?» – дип сораган. Аллаһының Илчесе га-ләйһиссәләм әйткән:

(ثَكِلَتْكَ أُمُّكَ يَا مُعَاذُ ، وَهَلْ يَكُبُّ النَّاسَ فِي النَّارِ عَلَى 
وُجُوهِهِمْ ، أَوْ عَلَى مَنَاخِرِهِمْ إِلاَّ حَصَائِدُ أَلْسِنَتِهِمْ(
«Анаң синнән мәхрүм булсын, әй Мөгаз, кешеләрне гайбәт сүзләрдән башка нәрсә өчен йөзләре белән җәһән-нәм утына ыргытачаклармыни?!»

«Анаң синнән мәхрүм булсын» дигәнне туры мәгъ-нәдә аңларга ярамый. Ул аптырауны белдергән).

Икенче хәдистә Пәйгамбәр галәйһиссәләм әйткән:

(كَلامُ ابْنُ آدَمَ عَلَيْهِ ، لا لَهُ . إِلاَّ الأَمْرَ بِالْمَعْرُوفِ ،

 وَالنَّهْيَ عَنِ الْمُنْكَرِ ، وَذِكْرَ اللَّهِ عَزَّ وَجَلَّ(
«Адәм баласының яхшылыкка өндәү белән начарлык-тан тыю, Аллаһыны искә алу сүзләреннән кала башка сүз-ләре аның өчен түгел, аңа каршы булачак».

6. Әлеге хәдис мөселманга күркәм эшләр белән шө-гыльләнү, буш, начар эшләрдән баш тарту хас икәнен күр-сәтә.

7. Хәдис җанны тәрбияли, төрле бозыклардан коты-лырга, файдасыз нәрсәдән баш тартырга ярдәм итә.

Иман һәм Ислам буенча кардәшлек

( 12عَنْ أَبِي حَمْزَةَ أَنَسِ بْنِ مَالِكٍ رَضِيَ اللَّهُ عَنْهُ خَادِمِ رَسُولِ اللَّهِ ( 
قَالَ : لا يُؤْمِنُ أَحَدُكُمْ حَتَّى يُحِبَّ لأَخِيهِ مَا يُحِبُّ لِنَفْسِهِ(
Пәйгамбәр галәйһиссәләмнең ялчысы Әбү Хәмзә Әнәс бине Мәлик тапшыруынча, Пәйгамбәр галәйһиссә-ләм әйткән: «Кардәшенә дә үзенә теләгәнне теләмичә, бе-регез дә иманлы булмаячак».
 

Ягъни, иманы камил булмаячак.

Хәдиснең әһәмияте

Үз вакытында Мәгъриб мәликиләренең имамы булган Әбү Мөхәммәт Габдуллаһ бине Әбү Зәйд әйткән: «Бөтен яхшы әхлак сыйфатларының чыганагы дүрт хәдистән гый-барәт. Беренчесе: Пәйгамбәр галәйһиссәләмнең

(مَنْ كَانَ يُؤْمِنَ بِاللَّهِ وَالْيَوْمِ الآخِرِ فَلْيَقُلْ خَيْرًا أَوْ لِيَصْمُتْ(
«Аллаһыга һәм Кыямәт көненә ышанучы кеше яхшы сүз әйтсен яки эндәшмәсен!» дигән сүзе.

Икенчесе: (مِنْ حُسْنِ إِسْلامِ الْمَرْءِ تَرْكُهُ مَا لا يَعْنِيهِ( «Кешенең Исламны дөрес тотуының билгесе – аның үзенә кагылма-ган нәрсәдән баш тартуы».

Өченчесе: (لا تَغْضَبْ( «Ачуланма!»

(لا يُؤْمِنَ أَحَدُكُمْ حَتَّى يُحِبَّ لأَخِيهِ مَا يُحِبُّ لِنَفْسِهِ(
«Кардәшенә дә үзенә теләгәнне теләмичә, берегез дә иманлы булмаячак».

Бәлки шуңа күрә дә, имам Нәвави әлеге дүрт хәдисне үзенең «Кырыгына» керткәндер.

Хәдисне аңлау

1. Мөселман өммәтенең бердәмлеге.

Исламның максатларының берсе – кешеләрнең сөю һәм дуслык белән яшәүләре, кешенең гомуми мәнфәгать-ләрне кайгыртуы. Моның ярдәмендә гаделлек хөкем сөрә, кешеләр күңеленә тынычлык урнаша. Әмма болар җәмгы-ятьнең һәр әгъзасы үзенә теләгәнне башкаларга да телә-гәндә генә тормышка ашачак. Шуңа күрә, Пәйгамбәр га-ләйһиссәләм мондый теләкне иман белән бәйли, «иман-ның бер үзлеге» дип атый.

2. Камил иман.

Иманның нигезе йөрәкнең ышануы, аның Аллаһы Тә-галәгә буйсынуы, фәрештәләргә, Язуларга, пәйгамбәрләр-гә, Кыямәт көненә, тәкъдиргә ышану белән тормышка ашырыла. Ул башка бернәрсәгә дә бәйле түгел. Әлеге хә-дистә Пәйгамбәр галәйһиссәләм аңлатуынча, кеше башка-ларга да иминлек, яхшы тормыш, Аллаһының нигъмәт би-рүен теләмәсә, йомшак, нәфрәттән ерак булмаса, иманның тамырлары йөрәктә урнашмаячак. Иман үзе камиллеккә ирешмәячәк. Мондый камиллеккә ирешергә түбәндәге нәрсәләр булыша:

а) Хәләл нигъмәтләргә һәм дини бурычларны үтәүгә килгәндә, мөселман үзенә теләгәнне башкаларга да теләр-гә, үзе яратмаган начар һәм гөнаһлы нәрсәләрне теләмәскә тиеш.

Мөгаз сүзләре буенча, ул бервакыт Пәйгамбәр галәй-һиссәләмнән иманның кайсы чагылышы иң яхшысы бу-луы турында сораган. Пәйгамбәр галәйһиссәләм әйткән:

(وَأَنْ تُحِبَّ لِلنَّاسِ مَا تُحِبُّ لِنَفْسِكَ ، وَتَكْرَهَ لَهُمْ مَا تَكْرَهُ لِنَفْسِكَ(
«... башкаларга да үзеңә теләгәнне теләвең, үзеңә те-ләмәгәнне теләмәвең».

б) кардәше дини бурычын үтәгәндә хата җибәрсә яки диндә кимчелек кылса, мөселман аны төзәтергә тырышыр-га тиеш.

в) Ул үзе дә кардәшенә карата гадел булырга, аның хакларын үтәргә, үзе башкалардан көткән гаделлекне баш-каларга карата да кулланырга тиеш.

Пәйгамбәр галәйһиссәләм әйткән:

(فَمَنْ أَحَبَّ أَنْ يُزَحْزَحَ عَنِ النَّارِ وَيُدْخَلَ الْجَنَّةَ ، فَلْتَأْتِهِ مَنِيَّتُهُ وَهُوَ يُؤْمِنَ 
بِاللَّهِ وَالْيَوْمِ الآخِرِ . وَلْيَأْتِ إِلَى النَّاسِ الَّذِي يُحِبُّ أَنْ يُؤْتَى إِلَيْهِ(
«Үзен уттан саклауларын һәм җәннәткә кертүләрен теләүче үлгән көнендә Аллаһыга һәм Кыямәт көненә ыша-нучы булсын, кешеләр үзенә нинди мөнәсәбәттә булула-рын теләсә, үзе дә аларга шундый мөнәсәбәттә булсын».

3. Мөселманның киң күңеллелеге һәм кешелелеклеге.

Әйткәнебезчә, мөселманның иманы камил булуның билгесе – аның үзенә теләгән нигъмәтләрне башкаларга да теләве генә түгел, үзе сөйләмәгәннәрне башкаларга да теләмәве. Мәсәлән, ул кяфернең Ислам кабул итүен тели, киләчәктә дә аның кяфер, бозык булып калуын теләми.

Пәйгамбәр галәйһиссәләм әйткән:

(وَأَحِبَّ لِلنَّاسِ مَا تُحِبُّ لِنَفْسِكَ تَكُنْ مُسْلِمًا ( «... кешеләргә дә үзеңә теләгәнне телә һәм син мөселман булырсың».

Шуңа күрә дә, Аллаһыдан кяферләрне туры юлга бас-тыруны сорау яхшы санала.

4. Яхшы эшләрдә ярышу – иман билгесе.

Кемдә булса яхшы эшләрдә, күркәм сыйфатларда бер кешедән өстенрәк булса, ул Аллаһыдан аны куып җитүен сорый ала. Бу иманның ким булуы яки хөсетлек турында сөйләми. Киресенчә, иманның камиллеген күрсәтә. Чөнки Аллаһы Тәгалә әйткән: ( وَفِي ذَلِكَ فَلْيَتَنَافَسِ الْمُتَنَافِسُونَ ( «... моңа омтылуда бер-берсе белән ярышсыннар».

5. Үрнәк дәүләт – иман нәтиҗәләренең берсе.

Иманның эчкерсезлеген һәм Исламның дөрес икәнен күрсәтү өчен Пәйгамбәр галәйһиссәләм һәр кешене баш-каларга яхшылык теләргә чакыра. Моны тормышка ашыру нәтиҗәсендә үрнәк дәүләт төзеләчәк. Чөнки һәр кеше башкаларга үзендә булган нигъмәтләрне теләсә, ул аларга яхшылыклар эшләячәк, рәнҗетүдән сакланачак. Бу очрак-та кешеләр дә аны яратачаклар, шулай ярдәм итәчәкләр, рәнҗетүдән сакланачаклар. Нәтиҗәдә, кешеләр арасында мәхәббәт булачак, золым юкка чыгачак. Пәйгамбәр галәй-һиссәләм әйткән:

(تَرَى الْمُؤْمِنِينَ فِي تَرَاحُمِهِمْ وَتَوَادِّهِمْ وَتَعَاطُفِهِمْ كَمَثَلِ الْجَسَدِ 
إِذَا اشْتَكَى عُضْوًا تَدَاعَى لَهُ سَائِرُ جَسَدِهِ بِالسَّهَرِ وَالْحُمَّى(
«Күргәнеңчә, мәрхәмәт, мәхәббәт һәм кызгану күрсә-түләрендә мөэминнәр бер тәнгә тиң: аның берәр әгъзасы авырта башласа, башка әгъзалар да йокысызлык һәм биз-гәк белән җавап бирәчәк».

Шул вакытта Аллаһы Тәгалә мөэминнәр җәмгыятен бу дөньяда данга, хөрмәткә, хакимлеккә китерәчәк, ә Ахи-рәттә аларны күркәм әҗер көтеп торачак.

6. Имансыз җәмгыять җирәнгеч җәмгыять санала.

Кешеләр күңелендә иман кимесә, үзенең камиллеген югалтса, җаннар башкаларга да яхшылык теләмәсә, моның урынына көнчелек һәм ялганга омтылу барлыкка киләчәк. Мондый очракта җәмгыятьтә үз-үзеңне ярату хөкем сөрә-чәк, кешеләр адәм сурәтендәге бүреләргә әвереләчәк, әх-лакый такалу килеп чыгачак. Мондый өммәткә Аллаһы-ның түбәндәге сүзләре генә туры киләчәк:

( أَمْوَاتٌ غَيْرُ أَحْيَاءٍ وَمَا يَشْعُرُونَ أَيَّانَ يُبْعَثُونَ (
«Алар потлар) тере түгел, үле, алар кайчан тергезелә-чәкләрен белмиләр».

7. Әлеге хәдистә сөйләнелгән нәрсәләр: 

а) Ул кешеләр күңелен берләшүгә һәм хезмәт итүгә чакыра. Чөнки бу – Исламның иң әһәмиятле максатларның берсе.

б) Хөсетлек иманның камиллеге белән бергә була ал-маганга күрә, ул хөсетлеккә нәфрәт тудыра. Чөнки көнче кеше кемнең дә булса нигъмәттә үзеннән өстен булуын, тигез булуын теләми, хәтта кайчакта әлеге нигъмәттән мәхрум булуын тели.

в) Иман арта да, кими дә ала. Артуга – итәгать итү, кимүгә гөнаһлар кылу илтә.

Мөселман гомеренең кагылгысызлыгы

( 13عَنْ أَبِي مَسْعُودٍ رَضِيَ اللَّهُ عَنْهُ قَالَ : قَالَ رَسُولُ اللَّهِ ( لا يَحِلُّ دَمُ امْرِئٍ مُسْلِمٍ يَشْهَدُ أَنْ لا إِلَهَ إِلاَّ اللَّهُ وَأَنِّي رَسُولُ اللَّهِ إِلاَّ بِإِحْدَى ثَلاثٍ : الثَّيِّبُ الزَّانِي ، وَالنَّفْسُ بِالنَّفْسِ ، وَالتَّارِكُ لِدِينِهِ الْمُفَارِقُ لِلْجَمَاعَةِ(
Ибне Мәсгут сүзләрен риваять кылулары буенча, Ал-лаһының Илчесе әйткән: «Өч очракны санамаганда, «Ал-лаһыдан башка илаһ юк һәм Мөхәммәт – Аллаһының Ил-чесе» дип шаһитлек бирүче мөселманның канын кою ты-ела. Ул очраклар: өйләнгән кешенең зина кылуы, җан өчен җан белән түләгәндә; берәр кеше диненнән чыгып, җәм-гыятьне ташлап киткәндә».

Хәдиснең әһәмияте

Әлеге хәдис Исламның законнар чыгара торган нигезе санала. Ул туры юлда булучы, бозыклыклардан азат кеше-нең гомерен саклый. Әгәр әлеге кеше җәмгыять тормы-шына зарар китерә башласа, җәмгыятьне таркатучы затка әверелсә, ул яшәү хокукыннан мәхрум ителә.

Ибне Хәҗәр Хайтами әйткән: «Әлеге хәдис иң әһә-миятле нәрсә – кеше тормышына – караганга күрә, әһәми-ятле нигезләрнең берсе санала. Ул кешенең гомерен сак-лауны нигез итеп күрсәтеп, нәрсә хәләл, нәрсә хәрам икәнне аңлата. Бу акылга да туры килә. Чөнки аңа кеше-ләрнең иң гүзәл сурәттә яратылган рәвешләрен саклау хас».

Хәдисне аңлау

1. Мөселман гомеренең кагылгысызлыгы.

«Аллаһыдан башка илаһ юк һәм Мөхәммәт – Аның илчесе» дип шаһитлек бирүче, Аллаһының берлеген, Мө-хәммәтнең пәйгамбәрлеген танучы кеше саклау астында була. Беркемгә дә аның канын кою, аны үтерү рөхсәт ителми. Мөселман үзен әлеге хокуклардан мәхрум итә торган өч гөнаһның берсен кылганчы шул саклау астында булачак. Ул гөнаһларга түбәндәгеләр керә:

а) Аңлы рәвештә хаксыз кеше үтерү;

б) Никахта булган килеш зина кылу;

в) Диннән чыгу;

2. Ташлар ыргытып үтерү рәҗем). 

Галимнәрнең бердәм фикере буенча, никахтагы кеше-нең зина кылуының җәзасы үтергәнче ташлар ыргыту бу-лырга тиеш. Чөнки ул зиначы башка кешенең намусына кул суза, хәләл юл белән ләззәтләнү мөмкинлегенә ия бу-ла торып, шундый түбәнлек кыла, нәселне бозып кеше-леккә каршы җинаять эшли. Аллаһы Тәгалә әйткән:

( وَلا تَقْرَبُوا الزِّنَى إِنَّهُ كَانَ فَاحِشَةً وَسَاءَ سَبِيلاً ( «Зинага якынайма-гыз. Дөреслектә, ул – бозыклык һәм начар юл».

Никахта торучы мүхсыйн) дигәндә азат, балигъ, акыллы, җенси мөнәсәбәтләрне табигый юл белән үтәүче, никахны дөрес итеп төзүче кеше күз алдында тотыла.

Әлеге хөкемнең нигезе итеп Пәйгамбәр галәйһиссә-ләмнең сүзләре һәм эшләре алына. Мәсәлән, аның ташлар ыргытып үтерүе турында күп мәгълүмат бар. Мөслим һәм башка мөхәддисләр китергән хәдискә караганда, Пәйгам-бәр Гамид кабиләсеннән бер хатынны ташлар атып үтерү белән җәзаларга боерган. Моннан тыш, Пәйгамбәр галәй-һиссәләм Әнәскә әйткән: 

(وَاغْدُ يَا أُنَيْسُ عَلَى امْرَأَةِ هَذَا فَإِنِ اعْتَرَفَتْ فَارْجُمْهَا(
«Әй Әнәсчек якын итеп әйтү), ул кешенең хатынына бар. Әгәр гаебен таныса, аны ташлар атып үтер».

Әнәс әлеге хатын янына барган, тегесе гаебен таны-ган. Шуннан соң аны таш атып үтергәннәр.

Ибне Габбас Аллаһының түбәндәге сүзләреннән өземтә истинбат – берәр мәсьәлә Коръән һәм сөннәттә ка-ралмаса, шуларга нигезләнеп хөкем чыгару) чыгарган:
( يَا أَهْلَ الْكِتَابِ قَدْ جَاءَكُمْ رَسُولُنَا يُبَيِّنُ لَكُمْ كَثِيرًا 
مِمَّا كُنْتُمْ تُخْفُونَ مِنَ الْكِتَابِ وَيَعْفُو عَنْ كَثِيرٍ (
«Әй китап әһелләре! Сезгә үзегезнең Китапларыгызда яшергән күп нәрсәне аңлатучы һәм хәзер зарур булмаган күп нәрсәне аңлатмыйча калдыручы Безнең Пәйгамбәре-без килде».

Ибне Габбас әйткән: «Ташлар белән бәреп үтерүнең кирәклегенә ышанмаучы Коръәнгә дә ышанмый, хәтта аңа игътибар да итми». Шуннан соң ул әлеге аятьне укыган һәм: «Ташлар ыргыту Китап әһелләре яшергән нәрсәләр исәбенә керә», – дигән.

3. Тиңдәше белән түләү кыйсас).

Галимнәренең бердәм фикере буенча, мөселманны аң-лы рәвештә үтерүче тиңдәше белән җәзалауга лаеклы. Ал-лаһы Тәгалә әйткән: ( وَكَتَبْنَا عَلَيْهِمْ فِيهَا أَنَّ النَّفْسَ بِالنَّفْسِ ( «Без алар-га Тәүратта «җан өчен җан» дип яздык...»

( وَلَكُمْ فِي الْقِصَاصِ حَيَاةٌ يَا أُولِي الأَلْبَابِ ( «Әй акыл ияләре, сез саклансын өчен тиңдәше белән түләүдә сезгә яшәү бар».

Шулай итеп, шәригать хөкемнәрен үтәргә тиешле бәндә аңлы рәвештә хаксызга кеше үтерсә, ул җәзала-нырга тиеш. Монда аларның нинди җенестән булуларында аерма юк. Пәйгамбәр галәйһиссәләм әйткән: 

(أَنَّ الرَّجُلَ يُقْتَلُ بِالْمَرْأَةِ( «Чынлыкта, хатын-кызны үтергән өчен ир кеше җәзалана».

Хәбәр ителгәнчә, Пәйгамбәр галәйһиссәләм кыз бала-ны үтергән яһүдне җәзаларга боерган.

Үтерелгән кешенең туганнары җинаятьчене гафу ит-сәләр, аңа карата әлеге җәза кулланылмый.

4. Диннән чыккан өчен җәза. 

Мөселманнарның бердәм фикере буенча, кеше дин-нән чыкса, үзенең көферлегендә нык торса, тәүбәгә килер-гә тәкъдим ителгәннән соң да, Исламга кайтмаса, аны җә-заларга кирәк. Моңа нигез итеп без тикшерә торган һәм тагын бер хәдис алына. Ул хәдистә Пәйгамбәр галәйһис-сәләм болай дигән: (مَنْ بَدَّلَ دِينَهُ فَاقْتُلُوهُ( «Үз динен алышты-ручыны үтерегез».

5. Җинаятьләр өчен кем җәзаларга тиеш?

Тиңдәше белән түләүне казый боерыгы белән мәрхү-нең якын туганы вәли) башкара. Диннән чыгучыны һәм зиначыны җәзалауга карата да боерыкны казый чыгарырга тиеш. Якын туган казый рөхсәтеннән башка җәзаласа, ул кеше дә сабак йөзеннән җәзага тартыла. Ләкин аны үте-рергә ярамый. Чөнки алар хаклары булганга үтергәннәр.

6. Әлеге хәдистә нәрсә турында сөйләнелә:

а) Хәдис кешеләрне мөселман җәмгыяте булып яшәр-гә, аннан аерылмаска өйрәтә.

б) Әлеге өч җинаятькә нәфрәт уята, аларны кылудан саклый.

в) Аллаһыга карата курку тәрбияли. Аның бөтен нәр-сәне дә күрүен белдерә.

г) Исламда җәзалау тыю сурәтендә була. Аларның максаты – җинаятьләрне булдырмау, җәмгыятьне саклау.

д) Хәнәфиләр фикеренчә, тиңдәше белән түләү кы-лыч ярдәмендә генә башкарылырга тиеш. Шәфигыйлар әйтүенчә, үтерүче нинди юл белән үтергән булса, аны да шулай ук җәзаларга кирәк. Әмма туганы кылычны сайлап алырга тиеш.

Яхшы сүз сөйләү, кунакны һәм күршене хөрмәтләү

( 14عَنْ أَبِي هُرَيْرَةَ رَضِيَ اللَّهُ عَنْهُ : أَنَّ رَسُولَ اللَّهِ ( قَالَ : مَنْ كَانَ يُؤْمِنُ بِاللَّهِ وَالْيَوْمِ الآخِرِ فَلْيَقُلْ خَيْرًا أَوْ لِيَصْمُتْ ، وَمَنْ كَانَ يُؤْمِنُ بِاللَّهِ وَالْيَوْمِ الآخِرِ فَلْيُكْرِمْ جَارَهُ ، وَمَنْ كَانَ يُؤْمِنُ بِاللَّهِ وَالْيَوْمِ الآخِرِ فَلْيُكْرِمْ ضَيْفَهُ(
Әбү Һөрәйрә сөйләвенчә, Пәйгамбәр галәйһиссәләм әйткән: «Аллаһыга һәм Соңгы көнгә ышанучы яхшы сүз генә әйтсен яки эндәшмәсен. Аллаһыга һәм Соңгы көнгә ышанучы кеше күршесен хөрмәтләсен. Аллаһыга һәм Соңгы көнгә ышанучы кеше кунагын яхшы кабул ит-сен».

Хәдиснең әһәмияте

Ибне Хәҗәр әйткән: «Әлеге хәдис Пәйгамбәрнең кыска, ләкин тирән мәгънәле сүзләре исәбенә керә. Ул сүздә һәм эштә тәкъвалык күрсәтүгә караган өч нәрсәгә кагыла».

Хәдисне аңлау

1. Кеше һәм аның җәмгыять белән бәйләнеше.

Бу дөньяда бәндә үзе белән нинди дә булса мөнәсә-бәттә булган кешеләр арасында яши. Ул үзе дә кешеләргә мохтаҗ, кешеләр дә аңа мохтаҗ. Ислам әлеге мөнәсәбәт-ләрнең дөрес нигезгә корылуын, дөрес юнәлештә үсүен тели. Әлеге хәл кешеләр бер-берсен хөрмәт иткәндә, бер-берсенең хокукларын саклаганда гына тормышка аша ала. Яхшы мөнәсәбәттә булу матур сүзләр әйтүне, яхшы күр-шелекне, кунакчылыкны үз эченә ала. Пәйгамбәребез га-ләйһиссәләм безне шуңа юнәлдергән дә.

2. Кешенең башка сыйфатлары белән беррәттән яхшы сүз әйтүе яки эндәшмәве иманының камиллеге турында сөйли. Пәйгамбәр галәйһиссәләм безне тәкъвалыкның иң файдалы эшенә өйрәтә. Ул әйткәнчә, мөселман үзенә бу дөньяда яки Ахирәттә файда китерә торган, димәк, бөтен җәмгыятьне бәхеткә илтә торган нәрсәләр турында сөй-ләшә. Башка кешегә зарар китерә яки аны рәнҗетә торган сүзләрдән саклана. Пәйгамбәр галәйһиссәләм әйткән:

(لا يَسْتَقِيمُ إِيمَانُ عَبْدٍ حَتَّى يَسْتَقِيمَ قَلْبُهُ وَلا يَسْتَقِيمُ قَلْبُهُ حَتَّى يَسْتَقِيمَ لِسَانُهُ(
«Йөрәгендә тугрылык булмыйча, бәндәнең иманы тугры булмаячак. Теле тугрылыкта булмыйча йөрәге туг-ры булмаячак».

(لا يَبْلُغُ الْعَبْدُ حَقِيقَةَ الإِيمَانِ حَتَّى يَخْزِنَ مِنْ لِسَانِهِ( «Бәндә телен сакламыйча, иманның хакыйкатенә ирешмәячәк».

3. Сүзнең күплеге һәлакәтнең сәбәбе була. 

Без инде Пәйгамбәр галәйһиссәләмнең түбәндәге сүз-ләрен китергән идек: (مِنْ حُسْنِ إِسْلامِ الْمَرْءِ تَرْكُهُ مَا لا يَعْنِيه( «Ке-шенең Исламны дөрес тотуының билгесе – аның үзенә ка-гылмаган нәрсәдән баш тартуы».

Шулай ук, кешенең үзенә кагылмаган эш белән шө-гыльләнүе аның гамәлләрен юкка чыгаруын, ә җәннәтне аның өчен хәрам итүен билгеләп үткән идек. Берәр сүз әйткәнче, башта аны яхшылап уйларга кирәк. Әгәр әйтәсе сүзе яхшы булса, хакыйкатькә туры килсә, әҗергә лаеклы булса – әйтсен. Сүзе начарлыкка илтсә яки ялган таралуга сәбәп булса, әйтүдән тыелып торсын. Бу аның өчен яхшы-рак һәм куркынычсызрак булачак. Чөнки әҗер алганчы яки җәзаланганчы аңа һәр сүзе өчен җавап бирергә туры киләчәк. Аллаһ әйткән: (مَا يَلْفِظُ مِنْ قَوْلٍ إِلاَّ لَدَيْهِ رَقِيبٌ عَتِيدٌ  ( «Кеше нәрсә генә әйтмәсен, моны һичшиксез фәрештә язачак».

Һәр кешегә бөтен яхшы һәм яман эшләрне язучы ике фәрештә беркетелгән.

Аллаһының Илчесе галәйһиссәләм әйткән:

(إِنَّ الْعَبْدَ لَيَتَكَلَّمُ بِالْكَلِمَةِ مِنْ رِضْوَانِ اللَّهِ لا يُلْقِي لَهَا بَالاً يَرْفَعُهُ اللَّهُ بِهَا دَرَجَاتٍ ،
 وَإِنَّ الْعَبْدَ لَيَتَكَلَّمُ بِالْكَلِمَةِ مِنْ سَخَطِ اللَّهِ لا يُلْقِي لَهَا بَالاً يَهْوِي بِهَا فِي جَهَنَّمَ(
«Дөреслектә, бәндә үзе дә игътибар итмичә Аллаһыга кирәкле сүзне әйтергә мөмкин. Ләкин Аллаһ аны моның өчен күп дәрәҗәләргә күтәрә. Бәндә үзе дә игътибар итми-чә Аллаһының ачуын чыгара торган сүз әйтергә мөмкин. Ләкин моның өчен ул җәһәннәмгә кертеләчәк».

(وَهَلْ يَكُبُّ النَّاسَ عَلَى مَنَاخِرِهِمْ فِي النَّارِ إِلاَّ حَصَائِدُ أَلْسِنَتِهِمْ(
«... Гайбәт сүзләрдән кала башка нәрсә өчен кешеләр йөзләре белән җәһәннәмгә ыргытылачаклармыни?»

Монда гайбәт кенә түгел, бөтен тыелган сүзләр керә.

4. Ничек сөйләшү турында.

Нәрсә турында булса да сөйләшкәндә кеше күп ка-гыйдәне үтәргә тиеш. Шулар исәбеннән:

а) Мөселман файда китерә торган нәрсәләр турында гына сөйләшергә, төрле хәлләрдә дә хәрам сүз сөйләүдән тыелырга тиеш. Мөэминнәрне тасвирлап, Аллаһы Тәгалә әйткән: ( وَالَّذِينَ هُمْ عَنِ اللَّغْوِ مُعْرِضُونَ ( «... алар буш сүздән сакла-налар...»

«Буш сүз» дигәндә гайбәт, кешене яманлау кебек башкаларның намусын пычратучы сүзләр күз алдында то-тыла.

б) Хәтта хәләл нәрсәләрне сөйләшкәндә дә азсүзле-лек. Чөнки күп сүз хәрам яки шелтәгә лаеклы нәрсәгә ил-тә.

Пәйгамбәр галәйһиссәләм әйткән:
(لا تُكْثِرِ الْكَلامَ بِغَيْرِ ذِكْرِ اللَّهِ ، فَإِنَّ كَثْرَةَ الْكَلامِ بِغَيْرِ ذِكْرِ اللَّهِ
 قَسْوَةٌ لِلْقَلْبِ ، وَإِنَّ أَبْعَدَ النَّاسِ مِنَ اللَّهِ الْقَلْبُ الْقَاسِي(
«Аллаһыны искә алу сүзләреннән кала, күп сүз сөй-ләмә. Чөнки Аллаһыны искә алудан башка күп сүз сөйләү – каты күңеллелек билгесе. Ә Аллаһыдан иң ерак кеше – каты күңелле кеше».

Гомәр разыллаһү ганһү: «Күп сөйләүче күп начар сүз-ләр әйтә, күп начар сүзләр әйтүче күп гөнаһ кыла. Ә күп гөнаһ кылучыга иң кулай урын – ут».

в) Зарури булганда, аеруча хакыйкатьне аңлату, ях-шыга өндәү, начарлыктан тыю кирәк булганда сүз әйтүнең мәҗбүрлеге.

Бу сүзләрне әйтү иң яхшы әдәп сыйфатларыннан са-нала. Ә алардан баш тарту – итәгатьсезлек һәм гөнаһ. Чөн-ки хакыйкатькә бәйле нәрсәне әйтмәүче – телсез шайтан.

5. Күршегә игътибарлы булу һәм аны кайгырту.

Иман камиллегенең бер билгесе – күршегә яхшылык-лар кылу һәм аны рәнҗетүдән саклану. Аллаһы Тәгалә күршене хөрмәтләүне Үзенә генә гыйбадәт кылу белән бәйләгән:

( وَاعْبُدُوا اللَّهَ وَلا تُشْرِكُوا بِهِ شَيْئًا وَبِالْوَالِدَيْنِ إِحْسَانًا وَبِذِي الْقُرْبَى وَالْيَتَامَى 
وَالْمَسَاكِينِ وَالْجَارِ ذِي الْقُرْبَى وَالْجَارِ الْجُنُبِ وَالصَّاحِبِ بِالْجَنْبِ (
«Аллаһыга гына гыйбадәт кылыгыз, Аңа бернәрсә бе-лән дә ширек кылмагыз, ата-анага, кардәшләргә, ятимнәр-гә, мохтаҗларга, күршенең кардәш булганына да, булмага-нына да, иптәшкә дә яхшылык эшләгез».

Кардәш булмаган күрше дигәндә яки ерак туган, яки ерак күрше, иптәш дигәндә юлдаш яки уртак эштә, шир-кәттә катнашучы күз алдында тотыла.

Шулай итеп, шәригать күршегә изгелек кылуны гына таләп итми. Исламда күрше белән мөнәсәбәткә моңа кадәр мөнәсәбәтләр тарихында бер дә күренмәгән зур әһәмият бирелә. Түбәндәге хәдискә игътибар белән карагыз! Пәй-гамбәр галәйһиссәләм әйткән:

(مَا زَالَ جِبْرِيلُ يُوصِينِي بِالْجَارِ حَتَّى ظَنَنْتُ أَنَّهُ سَيُوَرِّثُهُ(
«Җәбраил күрше турында миңа шул кадәр күп нәсый-хәт бирде, мин хәтта аны варисларымның берсе итәр дип уйладым».
 Ягъни, ул озак итеп күршенең хакларын аң-латты да, мин «күрше варислар исәбенә керә» дип уйла-дым.

6. Күршене рәнҗетү иманның һәлакәткә илтүче ким-челеге турында сөйли.

Исламда күршене рәнҗетү тыела. Бу Аллаһының җә-засына илтүче бер зур гөнаһ дип карала. Ибне Мәсгут сөй-ләгән: «Бервакыт Аллаһының Илчесеннән: «Кайсы гөнаһ иң зур санала?» – дип сораганнар. Ул әйткән:
(أَنْ تَجْعَلَ لِلَّهِ نِدًّا وَهُوَ خَلَقَكَ( «Сине яраткан Аллаһыга кемне дә булса тиңләү». Аннары: «Аннан соң?» – дип со-раганнар. Ул әйткән: (أَنْ تَقْتُلَ وَلَدَكَ مَخَافَةَ أَنْ يَطْعَمَ مَعَكَ( «Үзең белән ашар» дип куркып балаңны үтерү». Аннары: «Ан-нан соң?» – дип сораганнар. Ул әйткән: (أَنْ تُزَانِيَ حَلِيلَةَ جَارِكَ( «Күршеңнең хатынын зинага күндерү».

Бервакыт Пәйгамбәр галәйһиссәләм әйткән:

(وَاللَّهِ لا يُؤْمِنُ ، وَاللَّهِ لا يُؤْمِنُ ، وَاللَّهِ لا يُؤْمِنُ(
«Аллаһ белән ант итәм, ышанмый! Аллаһ белән ант итәм, ышанмый! Аллаһ белән ант итәм, ышанмый!» Ан-нан: «Кем, әй Аллаһының Илчесе?» – дип сораганнар. Ул болай дигән: (مَنْ لا يَأْمَنُ جَارُهُ بَوَائِقَهُ( «Күршесе аның явызлы-гыннан имин булмаучы».

Әбү Һөрәйрә сөйләгән: «Бервакыт кемдер: «Әй Алла-һының Илчесе, фәлән хатын-кыз төннәрен намаз укый, көндез ураза тота, ләкин күршеләрен рәнҗетеп начар сүз-ләр әйтә», – дигән. Моңа Пәйгамбәр галәйһиссәләм әйт-кән: (هِيَ فِي النَّارِ( «Ул утта булачак». Аннан соң: «Фәлән хатын-кыз фарыз намазларын гына укый, Рамазанда гына ураза тота, ярлыларга кипкән эремчек кисәкләре генә би-рә. Моннан тыш бернинди яхшылык та кылмый, ләкин ул күршеләрен рәнҗетерлек бер сүз дә әйтми», – дигәннәр. Ул әйткән: (هِيَ فِي الْجَنَّةِ( «Әлеге хатын җәннәткә керә-чәк».

7. Күршегә яхшылык кылу ысуллары бар. Мәсәлән:

а) Мохтаҗ күршегә булышу. Гомәр разыяллаһү ганһү әйткән: «Мөэмин ач күршесе турында онытып, туйганчы ашамый». Пәйгамбәр галәйһиссәләм әйткән: 

(مَا آمَنَ بِي مَنْ بَاتَ شَبْعَانَ وَجَارُهُ إِلَى جَنْبِهِ جَائِعٌ وَهُوَ يَعْلَمُ(
«Күршесе ач икәнне белә торып, тук килеш йокларга ятучы миңа ышанмый».

Әбү Зәр әйткән: «Минем иң сөекле дустым Пәйгам-бәр галәйһиссәләм) киңәш биреп миңа әйтте:

(إِذَا طَبَخْتَ مَرَقَةً ، فَأَكْثِرْ مَاءَهَا ، وَتَعَاهَدْ جِيرَانَكَ(
«Шулпа пешерсәң, суны күбрәк куш. Аннары күр-шеңнең гаиләсенә игътибар ит һәм аларны тиешенчә сый-ла».

б) Аңа ярдәм итү һәм файда китерергә тырышу. Гәрчә бу эш үзеңнең ниндидер хокукларыңнан баш тартуны таләп итсә яки ниндидер югалтуга китерсә дә. Пәйгамбәр галәйһиссәләм әйткән: (لا يَمْنَعْ أَحَدُكُمْ جَارَهُ أَنْ يَغْرِزَ خَشَبَةً فِي جِدَارِه( «Берегез дә үз диварына агач казык кадакларга теләгән күршесенә комачауламасын».

в) Аңа бүләкләр бирү. Аеруча моңа берәр сәбәп бул-ган очракта. Аллаһының Илчесе галәйһиссәләм әйткән:

(لا تَحْقِرَنَّ جَارَةٌ لِجَارَتِهَا وَلَوْ فِرْسَنَ شَاةٍ(
«Бер күрше хатын да икенчесенә сарык тәпие булса да бүләк итү форсатын ычкындырмасын». Ягъни, сарык тәпие кебек аз итле, кечкенә нәрсәне булса да, бүләк итү мөмкинчелегенә салкын карамасын, төрле хәлләрдә дә бү-ләк итсен.

8. Кунакны хөрмәт итү – кешенең иманының билгесе.

Бер хәдисендә Пәйгамбәр галәйһиссәләм мөселман-ның кунагын хөрмәтләргә тиеш икәнен аңлаткан. Болай эшләсә, ул Аллаһыга ышанган һәм Аңа тәвәккәл кылган санала. Аллаһының Илчесе әйткән:

(مَنْ كَانَ يُؤْمِنُ بِاللَّهِ وَالْيَوْمِ الآخِرِ فَلْيُكْرِمْ ضَيْفَهُ( «Аллаһыга һәм Соңгы көнгә ышанучы кеше кунагын хөрмәтләсен».

Кунакчыллык – Исламдагы яхшы әдәп сыйфатлары-ның берсе. Ул сыйфат күбрәк пәйгамбәрләргә һәм тугры-лыклыларга хас булган. Кунакчыллыкның хуҗаның юмартлыгы яки кунакның хакы булуы турында галимнәр-нең фикере төрле.

Имам Әхмәт һәм Ләйс аны «хуҗа бер көн һәм бер төн үтәргә тиешле бурыч» дип санаганнар. Алар түбәндәге хәдискә таянганнар: (لَيْلَةُ الضَّيْفُ حَقٌّ عَلَى كُلِّ مُسْلِمٍ( «Һәр мө-селман төн дәвамында кунакчылык күрсәтергә тиеш».
 Ягъни, бер тәүлек.

Гокъбә бине Әмир разыяллаһү ганһү сөйләгән: «Бер-вакыт без Пәйгамбәр галәйһиссәләмнән: «Әй Аллаһының Илчесе, син безне дәгъват кылырга) җибәрәсең дә, без үзебезгә кунакчыллык күрсәтмәүче кешеләрдә туктала-быз. Син бу турыда нәрсә әйтәсең?» – дип сорадык. Җавап итеп, Пәйгамбәр галәйһиссәләм болай диде:

(إِنْ نَزَلْتُمْ بِقَوْمٍ فَأَمَرُوا لَكُمْ بِمَا يَنْبَغِي لِلضَّيْفِ فَاقْبَلُوا ، 
فَإِنْ لَمْ يَفْعَلُوا ، فَخُذُوا مِنْهُمْ حَقَّ الضَّيْفِ الَّذِي يَنْبَغِي لَهُمْ(
«Сез берәр кавемдә тукталсагыз, сезне тиешенчә ку-нак итәргә боерылса, моны кабул итегез. Алар моны эшлә-мәсәләр, алардан кунакка тиешлене алыгыз».

Моннан тыш, алар Пәйгамбәрнең «Кунагын хөрмәт итсен» дигән хәдисне китерәләр. Чөнки бу – боерык, ә бо-ерык фарызлыкны күрсәтә.

Иң таралган, мәшһүр фикер – яхшы әдәп сыйфаты бу-ларак, кунакчыллык күрсәтү яхшы эш санала, ләкин ул бо-ерык түгел. Пәйгамбәр галәйһиссәләм «хөрмәт итсен», – дип әйткән, икенче риваятьтә: «яхшылык кылсын», – ди-гән. Шулай итеп, ике очракта да фарыз эш турында сүз бармый. Чөнки хөрмәт күрсәтү дә, яхшылык кылу да ях-шы әхлак сыйфатларына керәләр.

9. Хуҗа һәм кунак үтәргә тиеш булган әдәп кагый-дәләре.

Хуҗа үтәргә тиешле әдәп кагыйдәләренә кунакны күргәндә шатлык күрсәтү, аның белән матур итеп сөйлә-шү, үзендә булган нәрсә белән кунак итү керә. Бер тәүлек ул кунакны гадәттә гаилә әгъзаларын сыйлаганнан яхшы-рак сыйларга тиеш. Ә тагы ике көн артык тырышлык куй-мыйча, гаиләсенең хакларын чикләмичә, гадәттәге кебек тукландырырга кирәк. Пәйгамбәр галәйһиссәләм әйткән:

(الضِّيَافَةُ ثَلاثَةُ أَيَّامٍ ، وَجَائِزَتُهُ يَوْمٌ وَلَيْلَةٌ ، وَمَا أَنْفَقَ عَلَيْهِ بَعْدَ ذَلِكَ فَهُوَ صَدَقَةٌ(
«Кунакчыллык күрсәтү өч көн тәшкил итә. Бер көн аңа әҗер булачак. Ә моннан артыграгы – садака». 
Ягъни, бер тәүлектән артык кунак итү хуҗаның бу-рычы түгел. Ул моны үз теләге белән генә эшли.

Кунакның бурычларына килгәндә, алар – хуҗаны кысрыкламау һәм мәшәкатьләмәү. Ул өч көннән дә артык-ка тукталса яки хуҗаның ашатырга ризыгы юк икәнен бе-лә торып та, һаман китмәсә, аны мәшәкатьли. Аллаһының Илчесе галәйһиссәләм әйткән:

(لا يَحِلُّ لِرَجُلٍ مُسْلِمٍ أَنْ يُقِيمَ عِنْدَ أَخِيهِ حَتَّى يُؤْثِمَهُ( قَالُوا : يَا رَسُولَ 
اللَّهِ وَكَيْفَ يُؤْثِمُهُ ؟ قَالَ : ( يُقِيمُ عِنْدَهُ ، وَلا شَيْءَ لَهُ يَقْرِيهِ بِهِ (
«Мөселманга кардәше янында аны гөнаһка кертерлек озак вакытка калырга ярамый». Кешеләр: «Әй Аллаһының Илчесе, ул аны ничек итеп гөнаһка кертә ала соң?» – дип сораганнар. Пәйгамбәр галәйһиссәләм: «Кешедә аны аша-тырлык нәрсә калмаганчы торып», – дигән.

10. Әлеге хәдисне гамәлдә куллануның әһәмияте.

Бу хәдистән белгән нәрсәләрне гамәлдә куллану бик тә әһәмиятле. Чөнки, ул кешеләрне килешүгә илтә, йөрәк-ләрне берләштерә, аларда нәфрәт һәм усаллыкны бетерә. Кешеләр барысы да күршеләр булып яшиләр, еш кына бер-берсенә кунакка йөриләр. Һәр кеше күршесенә, куна-гына хөрмәт күрсәтсә, җәмгыятьнең эше яхшырачак, ке-шеләрнең хәле җиңеләячәк.

Ачуланма, җәннәтле булырсың

( 15عَنْ أَبِي هُرَيْرَةَ رَضِيَ اللَّهُ عَنْهُ أَنَّ رَجُلاً قَالَ لِنَّبِيِّ ( : 
أَوْصِنِي ، قَالَ : لا تَغْضَبْ فَرَدَّدَ مِرَارًا ، قَالَ : لا تَغْضَبْ(
Әбү Һөрәйрә тапшыруынча, бер кеше Пәйгамбәр га-ләйһиссәләмнән: «Киңәш бир!» – дип сораган. Пәйгамбәр галәйһиссәләм: «Ачуланма!» – дигән. Шуннан соң теге ке-ше үтенечен берничә тапкыр кабатлаган. Ләкин Пәйгам-бәр һаман: «Ачуланма!» – дип җавап кайтарган.

Әлеге кеше Әбү Дәрдә булган дип риваять кылына. Ул әйткән: «Бервакыт мин: «Әй Аллаһының Илчесе, миңа җәннәткә керергә ярдәм итәчәк эшне күрсәт», – дидем. Ул: «Ачуланма, һәм җәннәтле булырсың», – дип җавап бир-де».

Шулай ук, әлеге кеше Җәрия бине Кудәмә булган дип тә риваять кылалар. Ул әйткән: «Бервакыт мин Пәйгам-бәргә: «Әй Аллаһының Илчесе, миңа мин аңларлык кыска нәрсә әйт», – дидем. Ул: (لا تَغْضَبْ( «Ачуланма!» – дип җавап бирде. Шуннан соң, мин үтенечемне берничә тап-кыр кабатладым. Ләкин ул һаман: (لا تَغْضَبْ( «Ачуланма!» – диде. Шулай итеп, мондый очраклар берничә булып, әлеге сораулар белән Пәйгамбәргә берничә кеше мөрәҗә-гать итү ихтималы бар.

Хәдиснең әһәмияте

Җәрҗәни әйткән: «Әлеге хәдис бөек хәдис санала. Ул Пәйгамбәрнең кыска, ләкин тирән мәгънәле сүзләре исә-бенә керә. Чөнки ул дөнья һәм Ахирәт нигъмәтләрен бер-ләштергән».

Хәдисне аңлау

1. Мөселманның әхлакый сурәте

Мөселман – күркәм әхлак сыйфатлары хас булган ке-ше ул. Ул тыйнаклык белән бизәлә, башкаларның рәнҗе-түләренә түзә, аларны гафу итә, ачуын тыя, төрле хәлдә дә көләч йөзен саклый. Үзеннән киңәш сораган сәхабәсенә Пәйгамбәр галәйһиссәләм шундый киңәш биргән дә инде.

2. Җәннәткә омтылу.

Үзеннән җәннәткә илтүче юлны күрсәтүне сораучы кешегә, Пәйгамбәр галәйһиссәләм: «Ачуланма!» – дип җа-вап бирә. Димәк, Коръәндә сөйләнгән югары әхлак сый-фатларын, Пәйгамбәрнең сыйфатларын үзендә булдырыр-га тырыш. Чөнки син аларны үзеңдә булдырсаң, алар си-нең табигатеңә әвереләчәк. Ул вакытта берәр нәрсә сине ачуландырса, син ачуга бирелмәячәксең, Аллаһының риза-лыгына илтүче юлны беләчәксең.

3. Тыйнаклык һәм басынкылык уңышка илтәләр.

Әй котылуга омтылучы мөселман, әгәр синең кеше-лек табигатең өстен чыга башласа, явыз көчләр үзен күр-сәтә башласа, ачуың үзеңә хуҗа булырлык дәрәҗәдә аңа бирелмә! Сиңа үз нәфесең белән көрәшергә, ачуга бирел-мәскә, мөселманнарның әхлагы турында онытмаска кирәк. Мөселманны Аллаһ болай дип тасвирлый:

( وَسَارِعُوا إِلَى مَغْفِرَةٍ مِنْ رَبِّكُمْ وَجَنَّةٍ عَرْضُهَا السَّمَوَاتُ وَالأَرْضُ أُعِدَّتْ لِلْمُتَّقِينَ . الَّذِينَ يُنْفِقُونَ فِي السَّرَّاءِ وَالضَّرَّاءِ وَالْكَاظِمِينَ الْغَيْظَ وَالْعَافِينَ عَنِ النَّاسِ وَاللَّهُ يُحِبُّ الْمُحْسِنِينَ (
«Раббыгызның гафуына һәм тәкъвалар өчен әзерлән-гән, киңлеге күкләргә һәм җиргә тигез булган җәннәткә омтылыгыз. Ул тәкъвалар авыр чакта да, рәхәт чакта да малларын сарыф итәләр, ачуларын басалар, кешеләрне га-фу итәләр. Чөнки Аллаһ изгелек кылучыларны ярата!»

Ачуыңны басып син Аллаһының ачуыннан котыла аласың. Шулай итеп, син тәкъваларга кушыласың һәм җәннәт әһелләре янында мәңгегә каласың.

Габдуллаһ бине Гомәр разыяллаһү ганһү бервакыт Пәйгамбәр галәйһиссәләмнән: «Мине Аллаһының газа-быннан нәрсә саклый ала?» – дип сораган. Ул: «Ачулан-ма!» – дип җавап биргән.

Хәсән Басри: «Дүрт сыйфатка ия булучыны Аллаһ шайтаннан саклый һәм аңа утны хәрам кыла. Алар – те-ләге булганда, курыкканда, дәрт хис иткәндә яки ачулан-ганда үзеңә хуҗа булу», – дигән.

4. Ачу бөтен начарлыкны үз эченә ала. 

Әлеге хәдистән аңлашылганча, ул кеше аңа мөрәҗә-гать итеп киңәш сорагач, Пәйгамбәр галәйһиссәләм: «Ачуланма!» – дигән. Мөселман ул киңәшне кабул иткән, әмма тагын да файдалырак киңәшкә мохтаҗ дип, сорау бирүен дәвам иткән. Ул күпме генә сораса да, Пәйгамбәр: «Ачуланма!» – дигән.

Бу хәдиснең икенче риваятендә әлеге кеше: «Пәйгам-бәр галәйһиссәләм үзенең шул сүзләрен әйткәч, мин уй-ландым һәм ачуның бөтен начарлыкның үзәге икәнен аң-ладым», – дигән. Ягъни, әгәр кеше ачуланмаса, ул бөтен начарлыктан котыла, алардан котылгач, бөтен яхшылыкка ирешә.

Бер кеше Пәйгамбәр галәйһиссәләмнән: «Кайсы га-мәл иң яхшысы?» – дип сорагач, Пәйгамбәр галәйһиссә-ләм: «Булдыра алсаң, ачуланмаудан гыйбарәт булган ях-шы әхлак», – дигән.

5. Ачу – көчсезлек, басынкылык – көч. 

Көчсезлекнең билгесе – кешенең көчле гәүдәле булса да, бик тиз ачуга бирелүе. Аллаһының Илчесе әйткән:

(لَيْسَ الشَّدِيدُ بِالصُّرَعَةِ إِنَّمَا الشَّدِيدَ الَّذِي يَمْلِكَ نَفْسَهُ عِنْدَ الْغَضَبِ(
«Күпләрне җиңүче көчле түгел, ачуланганда үзенә ху-җа булучы – көчле».

6. Ачуның нәтиҗәләре.

Ачу – шелтәгә лаеклы начар сыйфат, начар холыкның күренеше. Кеше ачуга бирелсә, ул аның һәлакәтчел тәэси-ренең корбанына әверелә. Ул беренче чиратта ачуланучы-га, аннары бөтен җәмгыятькә начар тәэсир итә.

а) Ачу билгеле бер кешегә физик, рухи һәм әхлакый зарар китерә. Моны аңлау өчен ачуланучы кешене күз ал-дына китерергә кирәк: аның төсе үзгәрә, каны кайный, му-ен тамырлары кабара, куллары калтырый, хәрәкәтләре тәртипсез, сүзләре бәйләнешсез була. Аның теленнән бо-зык сүзләр чыга, кайчакта ук көфер сүзләр дә әйтә. Мон-нан тыш, ачуланганда ул тәртипсезлекләр эшли, акчасын җилгә очыра, тәненә зарар китерә ала.

б) Бөтен җәмгыятькә китергән зарарына килгәндә, ачу кешеләр күңелендә нәфрәт уята, кешеләрне бер-берсенә карата котырта. Бу мөселманнар арасы бозылуга, бер-бе-реңнең кайгысына шатлануга китерә.

7. Ачудан котылу юллары.

Ачу – кешенең тумыштан ук килә торган сыйфаты. Әмма чын мөселман сәбәпләрен бетереп яки аны басып, аннан котыла.

а) Ачуның сәбәпләре. Алар бик күп һәм төрле. Болар-га тәкәбберлек, башкалардан көлү, мыскыл итү, уен-көл-кенең күплеге, кешенең үзенә карамаган эшләр хакында бәхәсләшүе, артык байлыкка һәм югары урынга омтылу керә.

б) Ачудан котылуның күп төрле юллары бар:

* Үзеңнең нәфесеңне басынкылык, сабырлык, эшләр-дә-сүзләрдә һәм фикерләрдә сак булу. Боларның барысы-ның да мисалы – Аллаһының Илчесе галәйһиссәләм.

Бер хәдистә хәбәр ителгәнчә, бервакыт Пәйгамбәр янына әле Исламда булмаган Зәет бине Сәгыйнә килгән дә, аның пәйгамбәрлек сыйфатларына ияме-юкмы икәнен тикшерергә теләгән. Әле килешенгән вакыт җитмәсә дә, Зәет Пәйгамбәрнең әҗәтен түләвен таләп итә башлаган. Пәйгамбәр аңа ачык йөз һәм елмаю белән җавап биргән. Гомәр разыяллаһү ганһү әлеге кешене ачулана башлаган. Пәйгамбәр галәйһиссәләм Гомәргә дә, Зәеткә дә нәсый-хәт булырлык сүзләрне әйткән:

(أَنَا وَهُوَ كُنَّا إِلَى غَيْرِ هَذَا مِنْكَ أَحْوَجُ أَنْ تَأْمُرَنِي
 بِحُسْنِ الْقَضَاءِ وَتَأْمُرَهُ بِحُسْنِ التَّقَاضِي(
«Без башкага күбрәк мохтаҗ идек, әй Гомәр: синең миңа бурычны тиешенчә түләргә боеруыңа, ә аңа тиешен-чә әҗәт түләүне таләп итүеңә». Шуннан соң, Пәйгамбәр галәйһиссәләм әлеге әҗәтне кайтаруны гына түгел, Гомәр разыяллаһү ганһү Зәетне куркыткан өчен аңа өстәмә акча түләгән. Бу Зәетнең Исламга килүенә, Аллаһының газа-быннан һәм җәһәннәмнән котылуына сәбәп булган.

Берәр нәрсә кешенең ачуын чыгарса, ул аның нәтиҗә-ләре турында уйлап, үзен тыярга тиеш. Чөнки Аллаһы Тәгалә әйткән: ( وَالْكَاظِمِينَ الْغَيْظَ وَالْعَافِينَ عَنِ النَّاسِ وَاللَّهُ يُحِبُّ الْمُحْسِنِينَ ( «... алар ачуларын тыялар һәм кешеләрне гафу итәләр. Чөнки Аллаһ изгелек кылучыларны ярата!»

Пәйгамбәр галәйһиссәләм әйткән:

(مَنْ كَظَمَ غَيْظًا وَهُوَ يَسْتَطِيعُ أَنْ يُنَفِّذَهُ دَعَاهُ اللَّهُ يَوْمَ الْقِيَامَةِ
 عَلَى رُؤُوسِ الْخَلائِقِ حَتَّى يُخَيِّرَهُ فِي أَيِّ الْحُورِ شَاءَ(
«Ачуланырга мөмкинчелеге булып та, ачуын тыеп ка-лучыга Кыямәт көнендә Аллаһ үзе теләгән хур кызын сай-лап алырга тәкъдим итеп, аңа үзенең мәхлуклары каршын-да мөрәҗәгать итәчәк».

(وَمَا مِنْ جُرْعَةٍ أَحَبُّ إِلَيَّ مِنْ جُرْعَةِ غَيْظٍ يَكْظِمُهَا عَبْدٌ ،
 وَمَا كَظَمَهَا عَبْدٌ لِلَّهِ إِلاَّ مَلأَ اللَّهُ جَوْفَهُ إِِيمَانًا(
«Бөтен нәрсәгә караганда да Мин бәндәмнең ачуын басканын яратам. Чөнки Аллаһ ризалыгы өчен ачуын тый-ган вакытта Аллаһ аның җанын иман белән тутыра».

Икенче риваятьтә болай диелгән: (مَلأَهُ اللَّهُ أَمْنًا وَإِيمَانًا( «Аллаһ аны тынычлык һәм иман белән тутыра».

* Аллаһыдан шайтанның зарарыннан коткаруын со-рау. Аллаһы Тәгалә әйткән:

( وَإِمَّا يَنْزَغَنَّكَ مِنَ الشَّيْطَانِ نَزْغٌ فَاسْتَعِذْ بِاللَّهِ إِنَّهُ سَمِيعٌ عَلِيمٌ (
«Әгәр сине шайтан вәсвәсәләндерсә, Аллаһыдан яр-дәм сора! Чөнки Ул – Ишетүче, Белүче».

Бервакыт Пәйгамбәр галәйһиссәләм барында ике ке-ше талаша башлаганнар. Берсенең йөзе кызарып чыккан. Моны күргәч, Пәйгамбәр галәйһиссәләм әйткән:

(إِنِّي لأَعْرِفُ كَلِمَةً لَوْ قَالَهَا لَذَهَبَ عَنْهُ الَّذِي يَجِدُ : أَعُوذُ بِاللَّهِ مِنَ الشَّيْطَانِ الرَّجِيمِ(
«Мин кеше аларны әйткәч, һичшиксез, тынычланачак сүзләрне беләм. Алар: «Ләгънәт кылынган шайтаннан Ал-лаһыга сыенам».

* Ачуланган вакыттагы гәүдә торышын үзгәртергә кирәк. Пәйгамбәр галәйһиссәләм әйткән:

(إِذَا غَضِبَ أَحَدُكُمْ وَهُوَ قَائِمٌ فَلْيَجْلِسْ ، فَإنْ ذَهَبَ عَنْهُ الْغَضَبُ وَإِنْ إِلاَّ فَلْيَضْطَجِعْ(
«Берәрегез басып торганда ачуланса, утырсын; ачуы басылмаса, ятсын».

Әлеге сүзләрнең мәгънәсе шуннан гыйбарәт – басып торучы кеше утыручыга яки ятучыга караганда үч алуга якынрак.

* Эндәшмәскә кирәк. Чөнки үзләрнең сүзләренә җа-вап итеп ул ачуын тагын да арттыра торган сүзләр ише-тергә мөмкин. Яки берәр начар сүз әйтәчәк тә, ачуы сүрел-гәч, шул сүзне әйткәне өчен үкенәчәк. Пәйгамбәр галәй-һиссәләм: (إِذَا غَضِبَ أَحَدُكُمْ فَلْيَسْكُتْ( «Әгәр берәрегез ачу-ланса, эндәшмәсен» – дигән.

* Тәһарәт алырга кирәк. Чөнки ачу тән температура-сын югарырак итә. Ә су аны суыта һәм гадәти хәлгә ките-рә. Үзенең бер вәгазендә Пәйгамбәр галәйһиссәләм болай дигән: (أَلا إِنَّ الْغَضَبَ جَمْرَةٌ تَتَوَقَّدُ فِي قَلْبِ ابْنِ آدَمَ( «Дөреслектә, ачу – Адәм баласының йөрәгендә янучы утлы күмер ул».

Моннан тыш, тәһарәт – Аллаһыны искә алуга бәйле булган гыйбадәтләрнең берсе. Ул вакытта кеше күңелендә ачу уты кабызучы шайтан артка чигенә.

Пәйгамбәр галәйһиссәләм әйткән:

(إِنَّ الْغَضَبَ مِنَ الشَّيْطَانِ ، وَإِنَّ الشَّيْطَانَ خُلِقَ مِنَ النَّارِ ،
 وَإِنَّمَا تُطْفَأُ النَّارُ بِالْمَاءِ ، فَإِذَا غَضِبَ أَحَدُكُمْ فَلْيَتَوَضَّأْ(
«Дөреслектә, ачу – шайтаннан. Ә шайтан уттан яра-тылган. Берәрегезнең ачуы чыкса, тәһарәт алсын!»

8. Аллаһ ризалыгы өчен ачулану.

Мөселманга котылу тиеш булган, шелтәгә лаеклы ачу – үзең өчен үч алырга теләү ул. Ә дин тыюлары бозылган-да, бозык эшләр күргәндә, кемдер гыйбадәткә салкын ка-раганда, мөселманга зарар китерергә теләгәндә ачулану мактаулы һәм кирәкле эш санала. Аллаһы Тәгалә әйткән:

( قَاتِلُوهُمْ يُعَذِّبْهُمُ اللَّهُ بِأَيْدِيكُمْ وَيُخْزِهِمْ وَيَنْصُرْكُمْ عَلَيْهِمْ 
وَيَشْفِ صُدُورَ قَوْمٍ مُؤْمِنِينَ . وَيُذْهِبْ غَيْظَ قُلُوبِهِمْ (
«Алар белән көрәшегез. Аллаһ аларны сезнең кулы-гыз белән җәзалар, аларны җиңәргә ярдәм итәр, мөэмин-нәрнең күңелен дәвалар, йөрәкләреннән ачуны алып таш-лар».

Бер сәхабә әйткән: «Пәйгамбәр пәрдә артында утыр-ган кыздан да оялчанрак иде. Әмма ул үзенә ошамаган нәрсәне күрсә, без моны аның йөзеннән белә идек». Бохари.

Шулай ук, Пәйгамбәрнең беркайчан да ачуланмавы, ләкин Аллаһының тыюлары бозылса, бернәрсә дә аның ачуын баса алмавы риваять кылына. 
9. Ачуланучы кеше үз гамәлләре өчен җавап бирергә тиеш.

Ачуланучы кеше башка берәүнең әйберен ватса, шул әйбер бәясен түләргә тиеш. Белә торып һәм хаксыз кеше үтерсә, ул тиңдәше белән җәзалана кыйсас). Үзенең кө-ферлеген игълан итсә, ул тәүбә иткәнгә кадәр аны диннән чыгучы дип санарга кирәк. Берәр нәрсә белән ант исә, аның анты дөрес булачак. Талак әйтсә, аерылган санала-чак.

10. Хәдистә сөйләнелгән нәрсәләр:

Мөселман нәсыйхәт алырга, яхшылыкның төрле өлешләрен белергә, файдалы гыйлемгә омтылырга тиеш.

Моннан тыш, кешеләрне аз сөйләргә, күп эшләргә, яхшы үрнәккә ияреп үзеңне тәрбияләргә өнди.

Бөтен эшне яхшы эшләргә кирәк

( 16عَنْ أَبِي يَعْلَى شَدَّادِ بْنِ أَوْسٍ رَضِيَ اللَّهُ عَنْهُ ، عَنْ رَسُولِ اللَّهِ ( قَالَ : 
إِنَّ اللَّهَ كَتَبَ الإِحْسَانَ عَلَى كُلِّ شَيْءٍ ، فَإِذَا قَتَلْتُمْ فَأَحْسِنُوا الْقِتْلَةَ ، وَإِذَا ذَبَحْتُمْ فَأَحْسِنُوا الذِّبْحَةَ ، وَلْيُحِدَّ أَحَدُكُمْ شَفْرَتَهُ وَلْيُرِحْ ذَبِيحَتَهُ(
Әбү Ягълә Шәддәд бине Әүс тапшырганча, Пәйгам-бәр галәйһиссәләм әйткән: «Дөреслектә, Аллаһ бөтен эш-не яхшы итеп эшләргә боерды. Сезгә үтерергә туры килсә, яхшы ысул белән үтерегез. Корбан чалсагыз, яхшы итеп чалыгыз. Һәрберегез үзенең пычагын яхшылап үткенләсен һәм хайванны газаптан коткарсын».

Әлеге хәдис – диннең нигезләреннән берсе. Ул Ис-ламның бөтен хөкемнәрен яхшы башкарырга боера. Эш-ләр бөтенесе дә ике төрле була: беренчеләре ризык табуга һәм кешеләр белән мөнәсәбәтләргә карый, икенчеләре Ахирәт тормышына карый. Ике төрле эшне дә яхшы баш-каручы зур уңышка ирешәчәк һәм ике дөньяда дә бәхет-леләр арасында булачак.

Хәдисне аңлау

1. Бөтен эшне яхшылап эшләү кирәк. Ягъни, шәри-гатьтә билгеләнгән бөтен эшне төгәл һәм тулысынча эш-ләү зарури. Аллаһы Тәгалә әйткән: ( إِنَّ اللَّهَ يَأْمُرُ بِالْعَدْلِ وَالإِحْسَانِ ( «Дөреслектә, Аллаһ гаделлектә булырга һәм изге гамәлләр кылырга боера...»
 ( وَأَحْسِنُوا إِنَّ اللَّهَ يُحِبُّ الْمُحْسِنِينَ ( «Яхшылык кылыгыз! Дөреслектә, Аллаһ яхшылык кылучыларны яра-та».

Яхшы итеп эшләү фарызны үтәгәндә дә, хәрамнан тыелганда да, кешеләр арасындагы мөнәсәбәтләрдә дә ки-рәк. Кеше эшләрен дөрес итеп – тулысынча һәм кагыйдә-ләргә туры китереп эшләсә, аның гамәлләре кабул булачак һәм юмарт итеп бүләкләнәчәк.

2. Яхшы итеп үтерергә кирәк. 

Ягъни, үтерү тиешле кешене үтергәндә тиз һәм җи-ңел ысул белән үтерергә кирәк. Хак белән үтерүгә тиңдә-ше белән түләү кыйсас) һәм җинаять өчен үтерү худуд) керә.

а) Тиңдәше белән түләү җәзасын кулланганда гаепле-нең кыяфәтен бозарга ярамый. Үтерүче үзенең корбанын аңлы рәвештә ямьсезләгән булса да, ул җинаятьчене кы-лыч белән үтерергә кирәк. Мәлик, Шәфигый һәм Әхмәт җинаятьче корбанын ничек үтергән булса, аны да шулай үтерергә кирәк дип санаганнар. Әнәс разыяллаһү ганһү сөйләгән: «Көмеш бизәнгечләр таккан бер кыз Мәдинә урамына чыккан. Ниндидер яһүд аңа таш аткан. Ул баланы Пәйгамбәр галәйһиссәләм янына алып килгәндә ул инде үлем хәлендә иде. Пәйгамбәр галәйһиссәләм аннары:
(فُلانٌ قَتَلَكِ( «Сине фәлән үтердеме?» – дип сорады. Ул башын күтәрде. Пәйгамбәр өч тапкыр: (فُلانٌ قَتَلَكِ( «Сине фәлән үтердеме?» ­ дип сорагач, башын селкеде. Шунда Пәйгамбәр галәйһиссәләм әлеге кешене китерергә боерды. Аның башын ташка куйдылар да, аны икенче таш белән суктылар».

Сәүри, Әбү Хәнифә һәм имам Әхмәт үтерүчене кы-лыч белән генә җәзаларга кирәк дип санаганнар. Әхмәт икенче төрле фикер дә әйткән: үтерүче ничек үтергән бул-са, аны да шулай ук үтерергә кирәк. Ләкин корбанын ян-дыру һәм кыяфәтен бозу очраклары моннан искәрмә бу-лып тора. Мондый очракларда гаеплене кылыч белән җә-заларга кирәк. Чөнки шәригать буенча кешенең кыяфәтен бозу һәм яндыру тыела.

б) Көферлек өчен җәзалауга килгәндә, галимнәрнең күбесе гаепленең кыяфәтен бозуга каршы. Монда электән үк кяфер булган яки диннән чыккан кеше арасында аерма юк.

3. Тере затларны яндыруны тыю.

Бохари хәбәр иткәнчә, Пәйгамбәр галәйһиссәләм башта ут белән җәзалауны рөхсәт иткән. Ләкин моны со-ңыннан тыйган. Пәйгамбәр галәйһиссәләм әйткән:

(لا تُعَذِّبُوا بِعَذَابِ اللَّهِ( «Беркемне дә Аллаһы Тәгаләнең газабы белән газапламагыз».

Әлеге сүзләрдән аңлашылганча, Пәйгамбәрнең ки-ңәшләре яндыручы бомбалар җибәрүне тыя торган киле-шүләрне узып киткән. Мондый килешүләр күп дәүләтләр тарафыннан үтелмиләр һәм кәгазьдә генә кала бирәләр.

Исламда яндыруны тыю кешеләргә генә түгел, хайван һәм бөҗәкләргә дә карый. Габдуллаһ бине Мәсгут сөйлә-гән: «Бервакыт без Пәйгамбәр белән яндырылган кырмыс-ка оясы яныннан узып киткәндә ул ачуланды һәм әйтте:

(لا يَنْبَغِي لِبَشَرٍ أَنْ يُعَذِّبَ بِعَذَابِ اللَّهِ عَزَّ وَجَلَّ(
«Дөреслектә, кешегә беркемне дә Аллаһы Тәгаләнең газабы белән җәзалау ярамый!»

Шуңа күрә, галимнәрнең күбесе хәтта бөҗәкләрне ян-дыруга да начар караганнар. Ибраһим Нәһәи: «Чаянны ян-дыру аның кыяфәтен бозуга тиң», – дигән. Өмме Дәрдә борчаларны яндыруны тыйган. Имам Әхмәт: «Тере балык-ны утта кыздыру ярамый», – дигән. Шулай ук: «Саранча-ны кыздыру кечерәк бозыклык. Чөнки аның каны юк», – дип тә әйткән.

4. Кайсы очракта хайваннарга ук яки башка нәрсә бе-лән ау тыела? 

Монда хайванны нәрсәгә булса да бәйләп, аңа үлгән-че ук яки башка нәрсә белән кадау күз алдында тотыла. Пәйгамбәр галәйһиссәләм болай эшләүне тыйган. Берва-кыт тавыкка таш атучы кешеләр яныннан узганда Ибне Гомәр: «Кем болай эшли? Пәйгамбәр галәйһиссәләм бо-лай эшләүчегә ләгънәт кылды», – дигән».

5. Тере затларны мишень итеп куллануны тыю. 

Әбү Һөрәйрә сүзләренә караганда, Пәйгамбәр башта ук атып, аннары аның итеп ашауны тыйган. Атарга теләсә, башка бугазларга, ә аннары атарга мөмкин икәнлеген аң-латкан.

6. Хайван бугазлауның яхшы ысулы.

Исламда хайван чалуның мөселман үтәргә тиеш бул-ган билгеле бер кагыйдәләре бар. Бу – бөтен нәрсәне дә яхшы итеп, йомшаклык белән үтәүнең кирәклеге турында кагыйдәнең гамәлдә кулланышы. Шул кагыйдәләрнең берсе нигезендә үтерү коралы очлы булсын, җан тизрәк чыксын өчен пычакны яхшы итеп кайрарга кирәк. Ибне Гомәр разыяллаһү ганһү сөйләгән: «Аллаһының Илчесе пычакларны яхшылап кайрарга һәм аларны хайваннарга күрсәтмәскә боерды. Ул болай диде: (إِذَا ذَبَحَ أَحَدُكُمْ فَلْيُجْهِزْ( «Берәрегез корбан чалса, аны тизрәк чалсын».
Әлеге кагыйдәләргә корбан өчен билгеләнгән хайван-га карата йомшак булу да керә. Әбү Сәгыйд Ходри разы-яллаһү ганһү әйткән: «Бервакыт Аллаһының Илчесе га-ләйһиссәләм сарыкны колагыннан өстерәп баручы кеше яныннан узганда болай диде: (دَعْ أُذُنَهَا وَخُذْ بِسَالِفَتِهَا( «Кола-гына тимә, ялыннан тот».

Имам Әхмәт: «Хайваннараны корбан чалу урынына йомшак итеп алып килергә, пычакны яшерергә, аны чалу вакытында гына чыгарырга кирәк», – дигән.

Яхшы итеп чалу муендагы кан тамырларын кисүне күз алдында тота. Пәйгамбәр галәйһиссәләм шайтан сызы-гын калдыруны, ягъни, чалганда тирене генә кисеп, та-мырларны калдыруны тыйган.

Моннан тыш, хайванарны яхшы тәрбияләү – аларга артык йөк төямәү, сөтен сауганда баласына да җитәрлек сөт калдыру ул.

7. Алда сөйләгәннәрдән аңлашылганча, әлеге хәдисне Исламның иң әһәмиятле нигезләренең берсе дип санарга була. Чөнки ул бөтен нәрсәне яхшы итеп эшләргә боера.

Тәкъвалык һәм күркәм әхлак

( 17 عَنْ أَبِي ذَرٍّ جُنْدُبِ بْنِ جُنَادَةَ ، وَأَبِي عَبْدِ الرَّحْمَنِ  مُعَاذِ بْنِ جَبَلٍ رَضِيَ اللَّهُ عَنْهُمَا ، عَنْ رَسُولِ اللَّهِ ( قَالَ : اتَّقِ اللَّهَ حَيْثُمَا كُنْتَ ، وَأَتْبِعِ السَّيِّئَةَ الْحَسَنَةَ تَمْحُهَا ، وَخَالِقِ النَّاسَ بِخُلُقٍ حَسَنٍ(
Әбү Зәр Җөндүп бине Җөнәдә һәм Әбү Габдеррахман Мөгаз бине Җәбәл сүзләре буенча, Пәйгамбәр галәйһиссә-ләм әйткән: «Кайда гына булсаң да, Аллаһыдан курык, на-чар эштән соң аны сөртерлек яхшы гамәл кыл. Кешеләр белән мөнәсәбәтләрдә яхшы әхлаклы бул».

Хәдисне аңлау

1. Әлеге сүзләрнең әйтелү сәбәбе.

Бу сүзләр Аллаһының Илчесе тарафыннан Әбү Зәргә һәм Мөгаз бине Җәбәлгә киңәш итеп әйтелгәннәр. Төрле юллар һәм төрле сәбәпләр белән тапшырылганнар:

а) Мөгазне Йәмәнгә җибәрәндә Пәйгамбәр галәйһис-сәләм әйткән: 

(اتَّقِ اللَّهَ حَيْثُمَا كُنْتَ ، قَالَ : زِدْنِي ، قَالَ : أَتْبِعِ السَّيِّئَةَ الْحَسَنَةَ 
تَمْحُهَا ، قَالَ : زِدْنِي ، قَالَ : خَالِقِ النَّاسَ بِخُلُقٍ حَسَنٍ(
«Кайда гына булсаң да Аллаһыдан курык». Мөгаз: «Тагын?» – дигән. Пәйгамбәр галәйһиссәләм әйткән: «На-чар эштән соң аны сөртерлек яхшы гамәл кыл». Мөгаз: «Тагын?» – дигән. Пәйгамбәр галәйһиссәләм: «Кешеләр белән мөнәсәбәтләрдә яхшы әхлаклы бул!» – дип әйткән.

б) Әбү Зәр сөйләгән: «Бервакыт мин: «Әй Аллаһының Илчесе, миңа киңәш бир!» – дидем. Ул әйтте:
(إِذَا عَمِلْتَ سَيَّئَةً فَأَتْبِعْهَا حَسَنَةً تَمْحُهَا ، قَالَ : قُلْتُ : يَا رَسُولَ اللَّهِ ، 
أَمِنَ الْحَسَنَاتِ لا إِلَهَ إِلاَّ اللَّهُ ؟ قَالَ : هِيَ أَفْضَلُ الْحَسَنَاتِ(
«Берәр начарлык эшләсәң, аның артыннан ук шул на-чарлыкны сөртерлек яхшылык кыл». Мин: «Әлеге яхшы эшләргә: «Аллаһыдан башка илаһ юк» дип әйтү керәме?» – дип сорадым. Пәйгамбәр: «Бу – аларның иң яхшысы», – дип җавап бирде».

2. Җирдә кеше Аллаһ хөрмәтләгән хәлифә булып то-ра.

Аллаһы Тәгалә кешене яратканнан соң аңа хисапсыз нигъмәтләр биргән. Ул кешеләрдән пәйгамбәрләр сайлап куйган, аларга күктән вәхи иңдергән. Шуның белән кеше-ләргә бәхеткә илтүче юлларны күрсәткән. Ул Үзенә генә гыйбадәт кылырга, Аннан башка беркемгә да табынмаска, Ул боерганны үтәргә, тыйганнан тыелырга, яхшылыклар кылырга, начарлыкны туктатырга ашыгырга боерган. Шу-лай ук, Аллаһ һәр кешене гомуми кешелек бәхете өчен ты-рышырга, мөнәсәбәтләрнең мәхәббәт, үзара ярдәм, кар-дәшлеккә нигезләнгән булуына чакырган. Болар ярдәмен-дә кеше уңышка ирешә, ә гомумән кешеләр ике дөньяда да бәхет табачаклар. Нәтиҗәдә, кеше җирдәге мактаулы хә-лифлеккә киләчәк. Ул хәлифлеккә хәтта Аллаһыга иң якын фәрештәләр дә ирешә алмаган. Аллаһы Тәгалә әйт-кән: ( وَإِذْ قُلْنَا لِلْمَلائِكَةِ اسْجُدُوا لآدَمَ فَسَجَدُوا ( «Без фәрештәләргә: «Адәмгә сәҗдә кылыгыз!» – дидек. Бөтенесе дә сәҗдә кылдылар».

3. Үзгәрмәс нәсыйхәт

Әлеге ике сәхабә безгә шундый гүзәл бүләк калдыр-ганнар. Ул бүләк аларның Пәйгамбәр галәйһиссәләм авы-зыннан ишеткән сүзләре. Бәлки ул киңәш башта алар ике-се өчен генә булгандыр. Әмма соңыннан ул бөтен өммәт өчен нәсыйхәткә әверелгән. Чөнки бу киңәш үз эченә зур файданы туплаган, ул ике дөнья бәхетенә дә илтә ала. Әлеге нәсыйхәттә Аллаһының хаклары искә алына, бәндә хаклары вәгъдә ителә.

4. Тәкъвалык котылуга илтә.

Әлеге нәсыйхәт этәргән иң әһәмиятле нәрсә – тәкъва-лык. Чөнки бөтен яхшылык, теләсә нинди бозыклыктан котылу шуннан гыйбарәт. Шул киңәшкә иярү нәтиҗәсен-дә кешеләр Аллаһының ярдәменә хаклы булалар. Аллаһы Тәгалә әйткән: ( إِنَّ اللَّهَ مَعَ الَّذِينَ اتَّقَوْا وَالَّذِينَ هُمْ مُحْسِنُونَ ( «Дөрес-лектә, Аллаһ тәкъвалар һәм изге гамәл кылучылар белән бергә».

Моның өчен Ул киң ризык һәм авырлыклардан коты-лу вәгъдә иткән: (وَمَنْ يَتَّقِ اللَّهَ يَجْعَلْ لَهُ مَخْرَجًا . وَيَرْزُقْهُ مِنْ حَيْثُ لا يَحْتَسِبُ (
«Аллаһыдан куркучыга Ул чыгу юлын күрсәтәчәк һәм көтмәгән җирдән ризык бирәчәк».

Шул сәбәпле Ул аны дошманнарыннан саклаячак. Ал-лаһы Тәгалә әйткән: ( وَإِنْ تَصْبِرُوا وَتَتَّقُوا لا يَضُرُّكُمْ كَيْدُهُمْ شَيْئًا ( «Сез сабыр һәм тәкъва булсагыз, аларның хәйләләре сезгә зарар китермәс».

Аллаһы Тәгалә тәкъваларга Үзенең рәхмәтенә өмет-ләнү хокукын биргән: ( وَرَحْمَتِي وَسِعَتْ كُلَّ شَيْءٍ فَسَأَكْتُبُهَا لِلَّذِينَ يَتَّقُونَ ( «... Минем рәхмәтем бөтен нәрсәне үз эченә ала. Мин аны тәкъваларга бирәчәкмен...»

Аллаһы Тәгалә Үзеннән куркырга боерган. Куркучы-ны гафу итәчәген әйткән: ( هُوَ أَهْلُ التَّقْوَى وَأَهْلُ الْمَغْفِرَةِ ( «Ул Үзеннән курку тиешле һәм Ул Үзе гафу итүче Зат».

Ахирәттә Аллаһ тәкъваларны Үзенә якын урынга ур-наштырачак: ( إِنَّ الْمُتَّقِينَ فِي جَنَّاتٍ وَنَهَرٍ . فِي مَقْعَدِ صِدْقٍ عِنْدَ مَلِيكٍ مُقْتَدِرٍ ( «Дөреслектә, тәкъвалар бакча һәм елга эчендә, Кодрәтле Хуҗа каршында хак мәҗлестә булачаклар».

Тәкъвалыкның күркәмлеге һәм нәтиҗәләре турында сөйләүче бик күп аять һәм хәдис бар. Моңа аптырарга да кирәкми. Чөнки тәкъвалык пәйгамбәрләр һәм илчеләр юлы. Аллаһы Тәгаләт әйткән: ( أُولَئِكَ الَّذِينَ هَدَى اللَّهُ فَبِهُدَاهُمُ اقْتَدِهِ ( «Алар – Аллаһ туры юлдан алып баручылар, аларның һи-даятенә ияр!»

Бу – Аллаһының бөтен колларына булган киңәше. Аларны үтәүче уңышка ирешәчәк һәм отачак. Моннан баш тартучы һәлак булачак һәм югалтулар кичерәчәк. Ал-лаһы Тәгалә әйткән:

( وَلَقَدْ وَصَّيْنَا الَّذِينَ أُوتُوا الْكِتَابَ مِنْ قَبْلِكُمْ وَإِيَّاكُمْ أَنِ اتَّقُوا اللَّهَ وَإِنْ 
تَكْفُرُوا فَإِنَّ لِلَّهِ مَا فِي السَّمَوَاتِ وَمَا فِي الأَرْضِ وَكَانَ اللَّهُ غَنِيًّا حَمِيدًا (
«Без сезгә кадәр яшәүчеләргә һәм сезгә Аллаһыдан куркырга боердык. Әгәр иман китермәсәгез, күкләрдәге һәм җирдәге нәрсәләр Аллаһыныкы бит. Аллаһ – Бай, Мактауга Лаеклы».

5. Тәкъвалыкның хакыйкый асылы.

«Тәкъвалык» – кисәтү өчен кулланыла торган күп мәгънәле сүз. Ул Ислам алып килгән, иманга, гыйбадәткә, кешеләр белән мөгамәләгә, әхлакка бәйле булган бөтен нәрсәне үз эченә ала. Аллаһы Тәгалә әйткән:

( لَيْسَ الْبِرَّ أَنْ تُوَلُّوا وُجُوهَكُمْ قِبَلَ الْمَشْرِقِ وَالْمَغْرِبِ وَلَكِنَّ الْبِرَّ مَنْ آمَنَ بِاللَّهِ وَالْيَوْمِ الآخِرِ وَالْمَلائِكَةِ وَالْكِتَابِ وَالنَّبِيِّينَ وَآتَى الْمَالَ عَلَى حُبِّهِ ذَوِي الْقُرْبَى وَالْيَتَامَى وَالْمَسَاكِينَ وَابْنَ السَّبِيلِ وَالسَّائِلِينَ وَفِي الرِّقَابِ وَأَقَامَ الصَّلاةَ وَآتَى الزَّكَاةَ وَالْمُوفُونَ بِعَهْدِهِمْ إِذَا عَاهَدُوا وَالصَّابِرِينَ فِي الْبَأْسَاءِ وَالضَّرَّاءِ وَحِينَ الْبَأْسِ أُولَئِكَ الَّذِينَ صَدَقُوا وَأُولَئِكَ هُمُ الْمُتَّقُونَ (
«Тәкъвалык сезнең көнчыгышка һәм көнбатышка юнәлүегездә түгел. Тәкъвалык Аллаһыга, Кыямәт көненә, фәрештәләргә, Китапка, пәйгамбәрләргә ышануда. Мал сөйсәң дә, аны якыннарга, ятимнәргә, мохтаҗларга, моса-фирларга, мескеннәргә, кол азат итүгә сарыф итүеңдә. Шулай ук, намаз укуыңда, зәкят түләвеңдә. Тәкъвалар ки-лешүләренә тугры калалар, мохтаҗлыкта да, бәладә дә, куркыныч вакытта да сабыр итәләр. Болар гаделләр һәм тәкъвалар».

Шулай итеп, тәкъвалык ул гади сүз яки дәлилсез дәгъва гына түгел. Ул Аллаһыга итәгать итү һәм Аны тиң-ләмәүдән баш тарту. Безгә кадәр яшәүче тугрылыклы ке-шеләр бу сүзгә мондый аңлатма биргәннәр: тәкъва булу – Аллаһыга буйсыну, Аңа итәгатьсезлектән баш тарту, Аны истә тоту һәм онытмау, Аңа шөкер итү һәм яхшылыкның кадерен белмәүче булмау. Ул тугрылыклы кешеләр моны ачык һәм яшерен рәвештә, төрле хәлләрдә дә үтәгәннәр. Аллаһының түбәндәге чакыруына җавап кайтарганнар:

( يَا أَيُّهَا الَّذِينَ آمَنُوا اتَّقُوا اللَّهَ حَقَّ تُقَاتِهِ وَلا تَمُوتُنَّ إِلاَّ وَأَنْتُمْ مُسْلِمُونَ (
«Әй иман китергән бәндәләр! Аллаһыдан тиеш бул-ганча куркыгыз. Мөселман булмаган хәлдә үлмәгез!»

6. Тәкъвалык камиллегенең галәмәте.

Аның бер галәмәте – шикле һәм хәрам белән катнаш-кан нәрсәдән баш тарту. Пәйгамбәр галәйһиссәләм әйт-кән: (فَمَنِ اتَّقَى الشُّبَهَاتِ اسْتَبْرَأَ لِدِينِهِ وَعِرْضِهِ( «Шикледән баш тар-тучы үзенең динен һәм намусын саклады димәк»

Хәрамга илтү куркынычы булганда, күп хәләлдән баш тарту да моңа керә. Хәсән Басри: «Хәрамнан куркып, күп кенә хәләлдән баш тарткан вакытта тәкъвалар үз тәкъ-валыкларын югалтмаячаклар», – дигән.

7. Тәкъвалыкның зарури шартлары.

Мөселман Аллаһының динен белмичә тәкъвалыкка тулы мәгънәдә ирешә алмаячак һәм ул үзенең нәтиҗәлә-рен китермәячәк. Чөнки кешегә Аллаһыдан ничек курка-сын белергә кирәк. Аллаһы Тәгалә әйткән:

( إِنَّمَا يَخْشَى اللَّهَ مِنْ عِبَادِهِ الْعُلَمَاءُ (
«Аллаһыдан Аның белүче бәндәләре генә курка».

Надан кеше үзенә нәрсә эшлисен, нәрсәдән баш тар-тасын белмәгәнгә күрә, гыйлем иң яхшы гыйбадәт, җән-нәткә илтүче юл санала. Аллаһының Илчесе әйткән:

(فَضْلُ الْعَالِمِ عَلَى الْعَابِدِ كَفضْلِي عَلَى أَدْنَاكُمْ(
«Галим кешенең гыйбадәт кылучыдан өстенлеге ми-нем сезнең иң түбәнегездән өстенлегем кебек».

(مَنْ سَلَكَ طَرِيقًا يَلْتَمِسُ فِيهِ عِلْمًا ، سَهَّلَ اللَّهُ لَهُ بِهِ طَرِيقًا إِلَى الْجَنَّةِ(
«Аллаһының гыйлемен эзләп нинди дә булса юлга ба-сучыга моның өчен җәннәт юлы җиңеләйтеләчәк».

(مَنْ يُرِدِ اللَّهُ بِهِ خَيْرًا يُفَقِّهْهُ فِي الدِّينِ(
«Аллаһ кешегә яхшылык теләсә, аны дингә кертә».

8. Тәкъва мөэмин гөнаһлары өчен тәүбә итә, изге га-мәл кылырга ашыга.

Кеше нәрсәдер онытып, яки игътибарсызлык күрсә-теп, яки шайтан вәсвәсәсенә бирелеп итәгатьсезлек күрсә-тә һәм гөнаһ кыла ала. Мондый очракларда тәкъвалык билгесе – кешенең тәүбә итәргә һәм Аллаһыдан гафу со-рарга ашыгуы. Мөэминнәрне тасвирлап, Аллаһ әйткән:

( وَالَّذِينَ إِذَا فَعَلُوا فَاحِشَةً أَوْ ظَلَمُوا أَنْفُسَهُمْ ذَكَرُوا اللَّهَ فَاسْتَغْفَرُوا لِذُنُوبِهِمْ وَمَنْ يَغْفِرُ الذُّنُوبَ إِلاَّ اللَّهُ وَلَمْ يُصِرُّوا عَلَى مَا فَعَلُوا وَهُمْ يَعْلَمُونَ . أُولَئِكَ جَزَاؤُهُمْ مَغْفِرَةٌ مِنْ رَبِّهِمْ (
«Нинди булса да бозыклык кылучы яки үз-үзен рәнҗетү-че, Аллаһыны искә төшереп үз гөнаһлары өчен гафу сора-са – Аллаһыдан башка гөнаһларны кем кичерә ала? – Бо-зыклыгында нык тормаса һәм тәүбәсе кабул булачагын белсә, андыйларның әҗере Аллаһының гафу итүе була-чак».
 ( إِنَّ الَّذِينَ اتَّقَوْا إِذَا مَسَّهُمْ طَائِفٌ مِنَ الشَّيْطَانِ تَذَكَّرُوا فَإِذَا هُمْ مُبْصِرُونَ ( «Дөреслектә, тәкъваларга шайтан вәсвәсәсе ирешсә, алар Аллаһыны искә төшерәләр һәм бөтенесен дөрес итеп күрә башлыйлар».

Тәүбә иткәч һәм Аллаһыдан гафу итүне сорагач, тәкъ-ва мөселман гөнаһысын йолыр өчен мөмкин кадәр изгелек кылырга ашыга. Чөнки ул Аллаһының болай дигән вәгъдә-сенә ышана: (إِنَّ الْحَسَنَاتِ يُذْهِبْنَ السَّيِّئَاتِ  ( «Дөреслектә, яхшы гамәлләр начарларын юкка чыгаралар».

Бу рәвештә гамәл кылучы Пәйгамбәрнең түбәндәге боерыгын үти: (أَتْبِعِ السَّيِّئَةَ الْحَسَنَةَ تَمْحُهَا( «... начар эштән соң аны сөртерлек изге гамәл кыл...»

Итәгать нуры итәгатьсезлек караңгылыгын тарата.

Намаз уку, ураза тоту, хаҗ кылу, зәкят түләү, Ислам дәгъватын тарату, Аллаһыны искә алу кебек изге эшләр белән даими мәшгуль булу мөселманның хаталарын гафу итә. Берничә мисал китерәбез:

Пәйгамбәр галәйһиссәләм әйткән:

(مَنْ صَامَ رَمَضَانَ إِيمَانًا وَاحْتِسَابًا ، غُفِرَ لَهُ مَا تَقَدَّمَ مِنْ ذَنْبِهِ(
«Аллаһының әҗеренә ышанып һәм өметләнеп Рама-занда ураза тотучының элекке гөнаһлары гафу ителә».
 Монда кечкенә хата, кимчелекләр күз алдында тотыла. 
Бервакыт Пәйгамбәр галәйһиссәләм сәхабәләренә бо-лай дигән:

( أَلا أَدُلُّكُمْ عَلَى مَا يَمْحُو اللَّهُ بِهِ الْخَطَايَا وَيَرْفَعُ بِهِ الدَّرَجَاتِ؟ قَالُوا : 
بَلَى يَا رَسُولَ اللَّهِ ، قَالَ : إِسْبَاغُ الْوُضُوءِ عَلَى الْمَكَارِهِ ، وَكَثْرَةُ 
الْخُطَا إِلَى الْمَسَاجِدِ ، وَانْتِظَارُ الصَّلاةِ بَعْدَ الصَّلاةِ (
«Аллаһының нәрсә ярдәмендә хаталарны сөртүен һәм кешене югары дәрәҗәләргә күтәрүен хәбәр итимме?» Сә-хабәләр: «Әйе, Аллаһының Илчесе!» – дигәннәр. Пәйгам-бәр галәйһиссәләм әйткән: «Бу – кешегә ошамаса да тәһа-рәт алу, мәчет юнәлешендә күп адымнар һәм намаздан соң икенче намазны көтеп тору».

Пәйгамбәр галәйһиссәләм әйткән:

(مَنْ حَجَّ هَذَا الْبَيْتَ فَلَمْ يَرْفُثْ وَلَمْ يَفْسُقْ رَجَعَ كَيَوْمِ وَلَدَتْهُ أُمُّهُ(
«Хатынына якынаймыйча һәм гөнаһлы эшләр эшлә-мичә бу йортка хаҗ кылучы анасы тудырган көндәге кебек булачак».

10. Тәүбә итү – зур гөнаһлар гафу ителүнең зарури шарты.

Барлык галимнәрнең дә уртак фикере буенча, яхшы гамәлләр кечкенә гөнаһларны гафу итә. Зур гөнаһларга килгәндә, алар өчен һичшиксез тәүбә итәргә кирәк. Алла-һы Тәгалә әйткән: ( وَإِنِّي لَغَفَّارٌ لِمَنْ تَابَ وَآمَنَ وَعَمِلَ صَالِحًا ثُمَّ اهْتَدَى ( «Дөреслектә, Мин тәүбә итүче, иман китерүче, изге гамәл-ләр кылучы, аннары туры юлга басучыны гафу итәм».

Әлеге очракта бәндәләрнең хакларын бозу белән бәй-ле булмаган гөнаһ күз алдында тотыла. Әгәр бу хаклар ка-раклык, ачулану, үтерү һ.б. гөнаһлар сәбәпле бозыла икән, тәүбә белән бергә кешегә тиешлесен бирергә, аларның бә-хиллеген алырга кирәк. Шул шартлар үтәлгәндә Аллаһы-ның тәүбәне кабул итәчәкә, ул гөнаһларны сөртү генә түгел, аларны изге гамәлгә әверелдерәчәк. Аллаһы Тәгалә әйткән: ( إِلاَّ مَنْ تَابَ وَآمَنَ وَعَمِلَ عَمَلاً صَالِحًا فَأُولَئِكَ يُبَدِّلُ اللَّهُ سَيِّئَاتِهِمْ حَسَنَاتٍ ( «... Тәүбә итеп, иман китереп, изге гамәлләр кылучылар-дан кала. Аллаһ андыйларның начар гамәлләрен яхшыга алыштыра...»

Әгәр нәрсә дә булса тулысынча үтәлмәсә яки гөнаһ рәнҗетелүче тарафыннан гафу ителмәсә, тиңдәше белән түләү Кыямәт көненә кадәр кичектереләчәк.

Аллаһының Илчесе галәйһиссәләм әйткән:

(يَخْلُصُ الْمُؤْمِنُونَ مِنَ النَّارِ ، فَيُحْبَسُونَ عَلَى قَنْطَرَةٍ بَيْنَ الْجَنَّةِ وَالنَّارِ ، فَيُقَصُّ لِبَعْضِهِمْ مِنْ بَعْضٍ مَظَالِمُ كَانَتْ بَيْنَهُمْ فِي الدُّنْيَا ، حَتَّى إِذَا هُذِّبُوا وَنَقُوا أُذِنَ لَهُمْ فِي دُخُولِ الْجَنَّةِ(
«Мөэминнәрне уттан коткарганнан соң алар җәннәт белән җәһәннәм арасындагы күпердә тоткарланачаклар. Шунда дөньядагы үзара золымнары өчен бер-берсе алдын-да хисап кылачаклар. Төзәтелгәч һәм чистарынгач, аларга җәннәткә керергә рөхсәт итәчәкләр».

Кешенең кечкенә гөнаһлары булмаса, аның изге га-мәлләре зур гөнаһларына тәэсир итеп, аларны киметәчәк-ләр. Әгәр кеше кечкенә гөнаһ та, зур гөнаһ та кылмаган булса, Аллаһ аның әҗерен арттырачак.

11. Кешелекнең нигезендә әхлаклык ята.

Әлеге киңәшне биреп, Пәйгамбәр галәйһиссәләм без-не аерым бер кешенең һәм бөтен җәмгыятьнең хәлен тәр-типкә сала торган нәрсәгә илтә. Сүз кешеләр белән яхшы мөнәсәбәттә булу һәм аларның сиңа ничек карауларын те-ләсәң, аларга үзеңнең шулай каравың турында бара. Мон-дый очракта җәмгыятьнең һәр әгъзасы тыныч кына үзенең бурычларын үтәү белән шөгыльләнәчәк, аның эшләре тәр-типкә салыначак, хакыйкый хәзинәләр өстен чыгачак, ке-шелек чәчәк атачак.

Әхлаклык халыклар тормышында зур роль уйнаганга күрә, Ислам аңа югары урын билгели һәм аңа зур игътибар бирә. Күп хәдис һәм аятьләр кешеләрне матур әхлаклы бу-лырга чакыралар, аның яхшылыгын аңлаталар. Мисал итеп түбәндәге аятьләрне китерергә була. Аллаһы Тәгалә әйткән: ( خُذِ الْعَفْوَ وَأْمُرْ بِالْعُرْفِ وَأَعْرِضْ عَنِ الْجَاهِلِينَ ( «Гафу итүгә то-тын, яхшылыкка өндә һәм наданнардан читләш!»

( ادْفَعْ بِالَّتِي هِيَ أَحْسَنُ فَإِذَا الَّذِي بَيْنَكَ وَبَيْنَهُ عَدَاوَةٌ كَأَنَّهُ وَلِيٌّ حَمِيمٌ (
«... начарлыкка яхшылык белән җавап бир. Шул чакта синең дошманлашкан кешең якын дустың кебек булыр».

Хәдисләргә килгәндә, бервакыт Пәйгамбәр галәйһис-сәләм әйткән:

(أَلا أُخْبِرُكُمْ بِأَحَبِّكُمْ إِلَيَّ وَأَقْرَبِكُمْ مِنِّي مَجْلِسًا يَوْمَ الْقِيَامَةِ ؟ فَسَكَتَ الْقَوْمُ 
فَأَعَادَهَا مَرَّتَيْنِ أَوْ ثَلاثًا ، قَالَ الْقَوْمُ : نَعَمْ يَا رَسُولَ اللَّهِ ، قَالَ : أَحْسَنُكُمْ خُلُقًا(
«Сезгә мин иң каты сөячәк һәм Кыямәт көнендә миңа иң якын булачак кеше турында хәбәр биримме?» Кешеләр эндәшмәгәннәр, Пәйгамбәр галәйһиссәләм соравын ике яки өч тапкыр кабатлаган. Шул чакта кешеләр: «Әйе, Ал-лаһының Илчесе», – дигәннәр. Пәйгамбәр галәйһиссәләм: «Ул сезнең иң яхшы холыклыгыз», – дигән.

Икенче хәдистә Пәйгамбәр галәйһиссәләм болай ди-гән: (خِيَارُكُمْ أَحَاسِنُكُمْ أَخْلاقًا( «Сезнең иң яхшыгыз – иң яхшы холыклыгыз».
 ( أَكْمَلُ الْمُؤْمِنِينَ إِيمَانًا أَحْسَنُهُمْ خُلُقًا( «Мөэминнәр арасында иң камил иманга ия булучы – сезнең иң яхшы холыклыгыз».

Мисал итеп башка аять һәм хәдисләрне китерергә бу-лыр иде. Аларның барысының да асылы түбәндәге хәдис-тә чагыла: (إِنَّمَا بُعِثْتُ لأُتَمِّمَ مَكَارِمَ الأَخْلاقِ( «Мин күркәм холык-ларны камиллеккә җиткерү өчен җибәрелдем».

12. Яхшы әхлак тәрбияләү.

Кеше үзендә яхшы әхлак сыйфатлары тәрбияләргә сә-ләтле. Пәйгамбәр галәйһиссәләм Мөгазгә болай дигән:

(حَسِّنْ خُلُقَكَ لِلنَّاسِ(
«Кешеләр белән мөнәсәбәттә яхшы холыклы бул».

Башка риваятьтә: (وَلْتُحْسِنْ خُلُقَكَ مَا اسْتَطَعْتَ ( «... холкың-ны булдыра алган кадәр яхшырт», – диелә. Холыкны ях-шыртуга төрле ысуллар белән ирешеп була.

Аларның иң яхшысы – Пәйгамбәр галәйһиссәләмнең әхлакый сыйфатларын үзеңдә булдырырга тырышу. Чөнки болай эшләргә безгә Аллаһ Үзе боерган:

( لَقَدْ كَانَ لَكُمْ فِي رَسُولِ اللَّهِ أُسْوَةٌ حَسَنَةٌ (
«Аллаһының Илчесе галәйһиссәләм сезнең өчен күр-кәм үрнәк...»

Аллаһының Илчесенең әхлак сыйфатлары шундый бөек булган, хәтта Үзенең Китабында Аллаһ болай дигән:

( وَإِنَّكَ لَعَلَى خُلُقٍ عَظِيمٍ (
«... Дөреслектә, син – югары әхлаклы кеше».

Моннан тыш, яхшы әхлак тәкъва, галим, күркәм хо-лыклы кешеләр белән аралашу, бозык бәндәләрдән чит-ләшү сәбәпле барлыкка килә.

Аллаһы Тәгалә әйткән:

( وَاصْبِرْ نَفْسَكَ مَعَ الَّذِينَ يَدْعُونَ رَبَّهُمْ بِالْغَدَاةِ وَالْعَشِيِّ يُرِيدُونَ وَجْهَهُ وَلا تَعْدُ عَيْنَاكَ عَنْهُمْ تُرِيدُ زِينَةَ الْحَيَاةِ الدُّنْيَا وَلا تُطِعْ مَنْ أَغْفَلْنَا قَلْبَهُ عَنْ ذِكْرِنَا وَاتَّبَعَ هَوَاهُ وَكَانَ أَمْرُهُ فُرُطًا (
«Раббыңа омтылып, иртән һәм кичен Аңа дога кылу-чылар белән кал. Дөнья тормышының зиннәтләренә омты-лып, алардан күзеңне алма. Күңелен Безне искә алудан га-фил иткән һәм нәфесенә ияргән кешегә буйсынма: ул аз-гынлыкның чигенә чыкты».

13. Яхшы әхлак сыйфатларының мисаллары.

Яхшы холыклылык кардәшлекне саклау, гафу итү, башкалар бирмәсәләр дә кешеләргә матди ярдәм итүдә чагыла. Гокъбә бине Әмир Җухани сөйләгән: «Бервакыт Аллаһының Илчесе миңа әйтте:
(يَا عُقْبَةُ ، أَلا أُخْبِرُكَ بِأَفْضَلِ أَخْلاقِ أَهْلِ الدُّنْيَا وَالآخِرَةِ 
تَصِلُ مَنْ قَطَعَكَ وَتُعْطِي مَنْ حَرَمَكَ وَتَعْفُو عَمَّنْ ظَلَمَكَ(
«Әй Гокъбә, сиңа ике дөньяда яшәүчеләрнең дә яхшы сыйфатларын хәбәр итимме? Ул синең белән кардәшлекне өзүче белән кардәшлекне саклау, сине мәхрүм итүчегә би-рү, сиңа золым кылучыны гафу итү».

Икенче риваятьтә: (وَتَصْفَحَ عَمَّنْ شَتَمَكَ( «Сине ачулану-чыны гафу итү», – дип әйткән.

Яхшы холыклылыкның тагын бер галәмәте – ачык йөз, басынкылык, кешеләр белән яхшы мөнәсәбәттә булу, алар турында начар уйламау, аларга зарар китермәү. Ал-лаһының Илчесе әйткән: 

(لا تَحْقِرَنَّ مِنَ الْمَعْرُوفِ شَيْئًا ، وَلَوْ أَنْ تَلْقَى أَخَاكَ بِوَجْهٍ طَلْقٍ(
«Бернинди яхшы эшкә дә, шул исәптән кардәшеңне ачык йөз белән каршы алуга да, салкын карама».
 
(فَلْيُمْسِكْ عَنِ الشَّرِّ ، فَإِنَّهُ لَهُ صَدَقَةٌ( «Зарар китерүдән саклан-сын, бу аңа садака булачак».

Аллаһы Тәгаләнең ярдәм итүе һәм саклавы

( 18عَنْ أَبِي الْعَبَّاسِ عَبْدِ اللَّهِ بْنِ عَبَّاسٍ رَضِيَ اللَّهُ عَنْهُمَا قَالَ : كُنْتُ خَلْفَ النَّبِيِّ ( يَوْمًا ، فَقَالَ : يَا غُلامُ ، إِنِّي أُعَلِّمُكَ كَلِمَاتٍ : احْفَظِ اللَّهَ يَحْفَظْكَ ، احْفَظِ اللَّهَ تَجِدْهُ تُجَاهَكَ ، إِذَا سَأَلْتَ فَاسْأَلِ اللَّهَ ، وَإِذَا اسْتَعَنْتَ فَاسْتَعِنْ بِاللَّهِ ، وَاعْلَمْ أَنَّ الأُمَّةَ لَوِ اجْتَمَعَتْ عَلَى أَنْ يَنْفَعُوكَ بِشَيْءٍ ، لَمْ يَنْفَعُوكَ إِلاَّ بِشَيْءٍ قَدْ كَتَبَهُ اللَّهُ لَكَ ، وَإِنِ اجْتَمَعُوا عَلَى أَنْ يَضُرُّوكَ بِشَيْءٍ ، لَمْ يَضُرُّوكَ إِلاَّ بِشَيْءٍ قَدْ كَتَبَهُ اللَّهُ عَلَيْكَ ، رُفِعَتِ الأَقْلامُ وَجَفَّتِ الصُّحُفُ رَوَاهُ التِّرْمِذِيُّ وَقَالَ : حَدِيثٌ حَسَنٌ صَحِيحٌ . وَفِي رِوَايَةِ غَيْرِ التِّرْمِذِيِّ : احْفَظِ اللَّهَ تَجِدْهُ أَمَامَكَ ، تَعَرَّفْ إِلَى اللَّهِ فِي الرَّخَاءِ يَعْرِفْكَ فِي الشِّدَّةِ ، وَاعْلَمْ أَنَّ مَا أَخْطَأَكَ لَمْ يَكُنْ لِيُصِيبَكَ ، وَمَا أَصَابَكَ لَمْ يَكُنْ لِيُخْطِئَكَ ، وَاعْلَمْ أَنَّ النَّصْرَ مَعَ الصَّبْرِ ، وَأَنَّ الْفَرَجَ مَعَ الْكَرْبِ ، وَأَنَّ مَعَ الْعُسْرِ يُسْرًا(
Әбүл Габбас Габдуллаһ бине Габбас разыяллаһү ган-һү сөйләгән: «Бервакыт мин ат өстендә Пәйгамбәр галәй-һиссәләм артында утырганда ул болай диде: «Әй бала, мин сиңа берничә сүз өйрәтәм: Аллаһыны исеңдә тот һәм Ул да сине саклаячак. Аллаһыны исеңдә тот һәм син Аны үз алдыңда күрәчәксең. Берәр нәрсә сорарга теләсәң, Ал-лаһыдан сора; ярдәм сорарга теләсәң, Аллаһыга мөрәҗә-гать ит. Бел, әгәр бөтенесе дә җыелып, сиңа файдалы эш эшләргә теләсәләр, алар сиңа Аллаһ язганны гына ките-рәчәкләр. Әгәр бөтенесе дә җыелып, сиңа зарар китерергә теләсәләр, алар сиңа Аллаһ язган зарарны гына китерә-чәкләр. Чөнки каләмнәр күтәрелгән, ә битләр кипкән ин-де».

Икенче риваятьтә болай диелә: «Аллаһыны исеңдә тот һәм син Аны үз алдында күрерсең. Яхшы вакытта Ал-лаһыны танырга омтыл, Ул сине кайгы вакытыңда белә-чәк. Бел, синең яныңнан узып китүче нәрсә сиңа ирешергә тиеш түгел, ә сиңа ирешкән нәрсә синең яннан узып ки-тәргә тиеш түгел. Бел, сабырлык җиңүгә илтә, кайгы уры-нына шатлык, авырлык урынына җиңеллек килә».

Хәдиснең әһәмияте

Ибне Рәҗәп: «Әлеге хәдис бөек нәсыйхәтне һәм ни-гезләрне үзенә туплый. Ул нигез диннең әһәмиятле эшлә-ре исәбенә керә» – дип яза. Галимнәрнең берсе: «Мин бу хәдис турында фикер йөрттем. Ул мине шундый тетрән-дерде, шуннан соң мин озак вакыт фикеремне туплый ал-мадым. Кызганычка каршы кешеләр бу хәдисне белмиләр һәм аның мәгънәсен тулысынча аңламыйлар».

Хәдисне аңлау

1. Пәйгамбәр галәйһиссәләм мөэминнәрнең үрнәк буының төзүгә әһәмият бирә.

Пәйгамбәр һәрвакытта да мөэминнәр, аеруча яшьләр күңеленә дөньяга дөрес караш сеңдерергә теләгән. Шуңа күрә дә, Пәйгамбәр галәйһиссәләмне тасвирлап, Аллаһы Тәгалә әйткән:

( لَقَدْ جَاءَكُمْ رَسُولٌ مِنْ أَنْفُسِكُمْ عَزِيزٌ عَلَيْهِ مَا 
عَنِتُّمْ حَرِيصٌ عَلَيْكُمْ بِالْمُؤْمِنِينَ رَءُوفٌ رَحِيمٌ (
«Сезгә үзегездән пәйгамбәр килде Аңа сезнең авыр хәлегезне күрү кыен, ул сезгә яхшылык тели, мөэминнәргә карата ул шәфкатьле һәм мәрхәмәтле».

Бервакыт Пәйгамбәр галәйһиссәләмнең агасының улы Габдуллаһ бине Габбас разыяллаһү ганһү аның артын-да утырганда, Пәйгамбәр галәйһиссәләм аңа күркәм ки-ңәшләр биргән. Алар мөселманны Аллаһының боерыкла-рын үтәргә, Аннан гына ярдәм сорарга өндәгәннәр. Мо-ның нәтиҗәсендә ул кыю һәм куркусыз булырга, гел дө-ресен сөйләргә тиеш булган. Чөнки бөтен нәрсә Аллаһ ку-лында, кешеләрнең берсе дә Аның рөхсәтеннән башка икенче берәүгә зарар яки файда китерә алмый.

2. Үзгәрмәс сүзләр һәм хикмәтле ысул.

Пәйгамбәр галәйһиссәләм Ибне Габбаска: (يَا غُلامُ( «Әй бала егет)», – дип мөрәҗәгать итә. Болай эшләп ул аның фикерләр туплавын, аңа йөрәге белән омтылуын те-ли. Аннан соң: (إِنِّي أُعَلِّمُكَ كَلِمَاتٍ( «Мин сиңа берничә сүз өйрәтәм» – ди. Чыннан да, бу берничә сүз генә, ләкин алар диннең бөек нигезләрен өйрәтәләр, акылны сафландыра-лар, ышанычны арттыралар.

3. Аллаһыны истә тот һәм Ул сине саклаячак

Аллаһының бөтен боерыкларын үтә, Ул билгеләгән чикләрдә тукта, аларга берничек тә якын килмә һәм алар-ны бозма. Аллаһ сиңа фарыз кылганны үтә, моңа салкын карама. Ул хәрам кылганнан тыел. Шул вакытта Аллаһ си-не һәм динеңне саклаганны күрерсең. Моны син генә тү-гел, синең үрнәгеңә ияргән якыннарың, балаларың, кар-дәшләрең дә күрер. Аллаһы Тәгалә әйткән:

( لَهُ مُعَقِّبَاتٌ مِنْ بَيْنِ يَدَيْهِ وَمِنْ خَلْفِهِ يَحْفَظُونَهُ مِنْ أَمْرِ اللَّهِ ( «Мондый кешегә аның алдыннан һәм артыннан баручы, аны Аллаһ боерыгы белән саклаучы фәрештәләр куелган».

Ягъни, Аллаһы Тәгаләнең бәндәне төрле яктан чор-нап алып, аны саклаучы фәрештәләре бар. Нәселне саклау турында Аллаһы Тәгалә әйткән: ( وَكَانَ أَبُوهُمَا صَالِحًا ( «Алар-ның аталары изге кеше иде».

Әгәр син Аллаһыны бу дөньяда истә тотсаң, ул сине Ахирәттә истә тотачак, сине җәһәннәмнән саклаячак, киң-леге күкләргә һәм җиргә тигез булган җәннәткә кертәчәк. Аллаһы Тәгалә әйткән:

( وَسَارِعُوا إِلَى مَغْفِرَةٍ مِنْ رَبِّكُمْ وَجَنَّةٍ عَرْضُهَا السَّمَوَاتُ وَالأَرْضُ أُعِدَّتْ لِلْمُتَّقِينَ (
«Раббыбызның гафуын яулап алырга һәм киңлеге күкләргә һәм җиргә тигез булган, тәкъвалар өчен әзерлән-гән җәннәткә ашыгыгыз...»

Фәрештәләр сиңа сәлам бирәчәкләр, үзләренең ихти-рамнарын белдерәчәкләр:

( هَذَا مَا تُوعَدُونَ لِكُلِّ أَوَّابٍ حَفِيظٍ . مَنْ خَشِيَ الرَّحْمَنَ بِالْغَيْبِ وَجَاءَ بِقَلْبٍ 
مُنِيبٍ . ادْخُلُوهَا بِسَلامٍ ذَلِكَ يَوْمُ الْخُلُودِ . لَهُمْ مَا يَشَاءُونَ فِيهَا وَلَدَيْنَا مَزِيدٌ (
«Әйтеләчәк: «Менә сезгә вәгъдә ителгән нәрсә – һәр тәүбә итүчегә, Аллаһының боерыгын истә тотучыга, үзе генә калганда Рәхимледән куркучыга, саф күңел белән Ал-лаһыга килүчегә. Җәннәткә иминлек белән керегез! Бу – мәңгелек Көне. Аларга җәннәттә үзләре теләгән нәрсә әзерләнгән. Ә Бездә болар тагын да күп».

( وَالْحَافِظُونَ لِحُدُودِ اللَّهِ وَبَشِّرِ الْمُؤْمِنِينَ ( «Аллаһының боерыкла-рын үтәүче мөэминнәрне шатландыр!».

Пәйгамбәр галәйһиссәләм сәхабәләрен Аллаһыдан үзләрен саклауларын сорарга өйрәткән. Бәрра бине Газиб-кә йоклар алдыннан бу сүзләрне әйтергә кушкан:
(بِاسْمِكَ رَبِّي وَضَعْتُ جَنْبِي وَبِكَ أَرْفَعُهُ ، إِنْ أَمْسَكْتَ نَفْسِي 
فَارْحَمْهَا ، وَإِنْ أَرْسَلْتَهَا فَاحْفَظْهَا بِمَا تَحْفَظُ بِهِ عِبَادَكَ الصَّالِحِينَ(
«Раббым, Синең исемең белән яттым һәм Синең исе-мең белән торам. Әгәр Син минем җанымны алсаң, аңа рә-химле бул. Җибәрсәң, аны Үзеңнең тугрылыклы бәндәлә-реңне саклаган кебек сакла».

Гомәр разыяллаһү ганһү сөйләве буенча, Пәйгамбәр галәйһиссәләм аны болай дияргә өйрәткән:

(اللَّهُمَّ احْفَظْنِي بِالإِسْلامِ قَائِمًا ، وَاحْفَظْنِي بِالإِسْلامِ قَاعِدًا ، وَاحْفَظْنِي بِالإِسْلامِ رَاقِدًا (
«Әй Аллаһ, мин басып тоганда мине Ислам ярдәмен-дә сакла. Мин утырганда мине Ислам ярдәмендә сакла. Мин йоклаганда мин Ислам ярдәмендә сакла».

4. Аллаһының ярдәме.

Аллаһ Үзен истә тотучы кеше янында булачак, аңа яр-дәм итәчәк, саклаячак. Пәйгамбәр галәйһиссәләм әйткән:

(احْفَظِ اللَّهَ تَجِدْهُ تُجَاهَكَ( «Аллаһыны истә тот һәм син Аны үз алдыңда күрәчәксең».

Аллаһы Тәгалә әйткән: 

( إِنَّ اللَّهَ مَعَ الَّذِينَ اتَّقَوْا وَالَّذِينَ هُمْ مُحْسِنُونَ (
«Дөреслектә, Аллаһ тәкъвалар һәм изге гамәл кылу-чылар белән бергә».

Катәдә: «Аллаһ Үзеннән куркучы белән булачак. Ә янында Аллаһ булган кеше җиңелмәс фиркада булачак. Аның белән йокламаучы сакчы һәм беркемне дә юлдан яз-дырмаучы юл күрсәтүче булачак», – дигән.

Әмма Аллаһының ярдәменең зарури шарты – Аның боерыкларын үтәү һәм Ул тыйганнардан тыелу. Шуны үтәүчегә Аллаһ ярдәм итәчәк. Үзенә итәгатьсезлек күрсә-түчене ярдәмсез калдырачак һәм түбәнлеккә төшерәчәк Аллаһы Тәгалә әйткән: ( إِنْ تَنْصُرُوا اللَّهَ يَنْصُرْكُمْ وَيُثَبِّتْ أَقْدَامَكُمْ ( «Сез Аллаһ диненә булышсагыз, Ул да сезгә булышачак һәм аякларыгызны диндә беркеткәч».

( إِنْ يَنْصُرْكُمُ اللَّهُ فَلا غَالِبَ لَكُمْ وَإِنْ يَخْذُلْكُمْ فَمَنْ ذَا الَّذِي يَنْصُرُكُمْ مِنْ بَعْدِهِ (
«Аллаһ сезгә ярдәм итсә, беркем дә сезне җиңә алмая-чак. Ул сезне ярдәмсез калдырса, моннан соң кем сезгә ярдәм итәр?»

5. Картлыгыңнан алда булучы яшьлегең.

Яшь һәм көчле вакытында Аллаһыны истә тотучыны, картаеп көчсезләнгәч Аллаһ истә тотачак. Аңа ишетү, кү-рү сәләте, акыл бирәчәк, Кыямәт көнендә мактаулы урын билгеләячәк, бернинди күләгә булмаган көндә Үз гареше-нең күләгәсенә яшерәчәк. Аллаһының Илчесе әйткән:

(سَبْعَةٌ يُظِلُّهُمُ اللَّهُ فِي ظِلِّهِ يَوْمَ لا ظِلَّ إِلاَّ ظِلُّهُ :

إِمَامٌ عَدْلٌ ، وَشَابٌّ نَشَأَ فِي عِبَادَةِ اللَّهِ عَزَّ وَجَلَّ(
«Башка бернинди дә күләгә булмаган Көндә Аллаһ җиде кешене Үз күләгәсенә яшерәчәк: гадел җитәкчене, Аллаһы Тәгаләгә гыйбадәт кылып үскән кешене...»

Бәлки шуңа күрә дә, яшьлекне дөрес куллансын өчен агасының бәлигъка ирешеп килә торган улына Пәйгамбәр шундый киңәш биргәндер. Ул әйткән:

(اغْتَنِمْ خَمْسًا قَبْلَ خَمْسٍ ، شَبَابَكَ قَبْلَ هَرَمِكَ(
«Биш нәрсә белән очрашканчы биш нәрсәне куллан: картлыгың җиткәнче яшьлегеңне...»

Яшьләрнең җәмгыятьнең өмете икәнен искә алсак, әлеге сүзләрнең тагы да әһәмиятлерәк икәне күренә. Яшь-ләр ярдәмендә хакыйкать, гаделлек чакыруы тормышка ашырылачак. Ялганчы, бозык кешеләр күбрәк яшьләрне юлдан яздырырга тырышалар. Кеше һәм җеннәр вәсвәсә-сеннән саклану өчен яшьләр аерым бер игътибарга һәм ях-шы киңәшкә мохтаҗ.

6. Шөкер итүче бәндәләр генә Аллаһының ярдәменә лаеклы.

Ышанучы, Аллаһының саклавын, ярдәмен, кайгырту-ын тоючы бәндә шөкер итүче санала. Ул Аллаһының үзе-нә мәрхәмәт кылуын аңлаганга күрә, Аның боерыкларына буйсына, Аллаһ тыйганнардан тыела. Андый кеше төрле вәсвәсәләр белән әйләндереп алынса да, аларга каршы тора, алардан читләшә; Аллаһының нигъмәтәре үзенә да-ими килеп торуын тели, аларның Аллаһыдан гына икәнен аңлый. Аллаһы Тәгалә әйткән: ( وَمَا بِكُمْ مِنْ نِعْمَةٍ فَمِنَ اللَّهِ ( «Сез-дә булган бөтен нигъмәтләр – Аллаһыдан...»

Аллаһыны тану кешене Аңа якынайта. Шуның нәти-җәсендә Ул аның догасына җавап бирә, аңа сораганын бирә, бәла-казалардан һәм иминлегенә янаган нәрсәләрдән яклый. Пәйгамбәр галәйһиссәләм әйткән:

(تَعَرَّفْ إِلَى اللَّهِ فِي الرَّخَاءِ يَعْرِفْكَ فِي الشِّدَّةِ(
«... яхшы вакытта Аллаһыны танырга омтыл, Ул сине бәла вакытында беләчәк».

(مَنْ سَرَّهُ أَنْ يَسْتَجِيبَ اللَّهُ لَهُ عِنْدَ الشَّدَائِدِ وَالْكُرَبِ فَلْيُكْثِرِ الدُّعَاءَ فِي الرَّخَاءِ(
«Бәла-каза вакытында Аллаһ үзенә җавап бирүен те-ләгән кеше шатлык вакытында Аңа еш мөрәҗәгать ит-сен».

Мондый бәндә турында Аллаһы Тәгалә болай дигән:

(وَإِنْ سَأَلَنِي لأُعْطِيَنَّهُ ، وَلإِنِ اسْتَعَاذَ بِي لأُعِيذَنَّهُ( «... ул Миннән берәр нәрсә сораса, Мин аңа моны бирәчәкмен. Миннән саклау сораса, Мин һичшиксез аны саклачакмын».

7. Ярдәм сорау, дога кылу бер Аллаһыга гына бу-лырга тиеш.

Пәйгамбәребез галәйһиссәләм үзенең агасының улы-на һәм үзенә иярүче барлык мөэминнәргә бер Аллаһы Тә-галәгә генә дога кылырга куша. Аннан башка беркемгә дә шөкер итү, гафу итүне сорау, сәҗдә-рөкүгъ кылу тыела. Пәйгамбәр галәйһиссәләм әйткән: «Берәр нәрсә сорарга теләсәң, Аллаһыдан сора. Ярдәм сорарга теләсәң, Алла-һыга мөрәҗәгать ит...»

Пәйгамбәребез тапшыруы буенча, Аллаһы Тәгалә әйткән: (مَنْ يَدْعُونِي فَأَسْتَجِيبَ لَهُ وَمَنْ يَسْأَلُنِي فَأُعْطِيَهُ وَمَنْ يَسْتَغْفِرُنِي فَأَغْفِرَ لَهُ( «Миңа дога кылучыга Мин җавап бирәм, Миннән нәрсә булса да сораучыга шуны бүләк итәм, Миннән гафу со-раучыны гафу итәм».

8. Якын һәм Җавап бирүчегә дога кылу.

Бары тик Аллаһы Тәгаләгә генә дога кылынырга ти-еш. Чөнки Ул гына болай дигән: (  ادْعُونِي أَسْتَجِبْ لَكُمْ ( «Миңа дога кылыгыз, Мин сезгә җавап бирәм!»

Ул Үзенә дога кылган өчен мөэмин бәндәләрен мак-таган: ( إِنَّهُمْ كَانُوا يُسَارِعُونَ فِي الْخَيْرَاتِ وَيَدْعُونَنَا رَغَبًا وَرَهَبًا وَكَانُوا لَنَا خَاشِعِينَ ( «Дөреслектә, Алар изгелек кылырга ашыктылар, яхшы-лыкны теләп һәм газабыбыздан куркып, Безгә дога кылды-лар, Безнең алда түбәнчелек күрсәттеләр».

Аллаһ бәндәләренә якын булу сәбәпле дә, Аңа дога кылырга кирәк. Аллаһы Тәгалә әйткән:

( وَاسْأَلُوا اللَّهَ مِنْ فَضْلِهِ إِنَّ اللَّهَ كَانَ بِكُلِّ شَيْءٍ عَلِيمًا (
«... Аллаһыдан Аның рәхмәте турында сорагыз. Чөн-ки Аллаһ бөтен нәрсәне белә».

Аллаһы Тәгалә үтенечләрдән армый. Чөнки Аның хә-зинәләре тулы һәм мәңге саекмас. Ул әйткән:
( مَا عِنْدَكُمْ يَنْفَدُ وَمَا عِنْدَ اللَّهِ بَاقٍ ( «Сездә булган нәрсә бетүче, ә Аллаһыныкы мәңгелек».

Моннан тыш, бәндә Аңа дога кылудан туктаса, Ул ачулана. Бу сүзләрдән соң бүләк итү арытачак һәм үтенеч-ләр ачуын чыгарачак кешедән сорап буламы инде? 

10. Аллаһыдан башка затка юнәлгән догалар мәсхәрә булып әйләнеп кайта.

Кешедән нәрсә дә булса сорасалар, ул яки бирә, яки баш тарта. Бирсә, сораган өчен гаепли. Бирмәсә, сораучы-ны кимсетә. Болар барысы да мөселманның күңелен рән-җетә. Аны кимсетә, намусын пычрата. Шуңа күрә дә, ке-шеләр Исламга тугрылыклы булырга дип Пәйгамбәргә ант иткәндә ул еш кына «кешеләрдән бернәрсә дә сорамаска, үтенмәскә» дип вәгъдә алган. Бер төркем сәхабә бу эшне вәгъдә иткәннәр. Алар арасында Әбү Бәкер Сыйддикъ, Әбү Зәр, Сәүбән, Гауф бине Мәлик тә булган. Аларның камчылары яки дөянең муенчагы төшсә дә, алар беркай-чан да, беркемнән дә аны алып бирүне үтенмәгәннәр.

11. Җиңелмәс көчле Затка дога кылу.

Булыша алырлык көчле затка гына ярдәм сорап мөрә-җәгать итәләр. Ә Аллаһының бәндәсе бөтен эштә дә яр-дәмгә мохтаҗ. Мондый ярдәмне бары тик Аллаһ кына би-рә ала. Ә башкалар үзләреннән зарарны җибәрә дә, файда китерә дә алмыйлар. Аллаһ ярдәм иткән кеше ярдәм ите-лүче саналачак. Ә Аллаһ ярдәм итмәүче гомумән ярдәмсез калачак. Аллаһы Тәгалә әйткән:

( إِنْ يَنْصُرْكُمُ اللَّهُ فَلا غَالِبَ لَكُمْ وَإِنْ يَخْذُلْكُمْ فَمَنْ ذَا الَّذِي يَنْصُرُكُمْ مِنْ بَعْدِهِ (
«Аллаһ сезгә ярдәм итсә, сезне беркем дә җиңә алмас. Әгәр Ул сезне ярдәмсез калдырса, сезгә Аннан башка кем ярдәм итәр?»

Моннан тыш, бәндәләрнең йөрәкләре дә Аллаһ ку-лында. Ул алар белән Үзе теләгәнне эшли. Шуңа күрә, Ал-лаһыга дога кылырга кирәк. Аллаһы Тәгалә әйткән:

( وَمَنْ يَتَوَكَّلْ عَلَى اللَّهِ فَهُوَ حَسْبُهُ (
«Аллаһыга тәвәккәл кылучыга Ул да җитәчәк».

Шулай булгач, бөтен эштә дә Аңа гына мөрәҗәгать итсеннәр. Аллаһы Тәгалә әйткән: ( إِيَّاكَ نَعْبُدُ وَإِيَّاكَ نَسْتَعِينُ ( «Без Сиңа гына гыйбадәт кылабыз һәм Синнән генә ярдәм со-рыйбыз...»

12. Аллаһыдан башка заттан ярдәм сорау көчсезлек билгесе.

Ярдәм сорау сораучы кешенең көчсезлеген, мохтаҗ-лыгын күрсәтә. Әмма мондый көчсезлекне Аллаһ каршын-да гына күрсәтергә мөмкин. Гыйбадәтнең асылы шуннан гыйбарәт тә инде. Әгәр Аллаһыдан башка затка мөрәҗә-гать итәләр икән, бу файдасыз хурлыкка әвереләчәк. Мон-нан тыш ярдәм сорау – әлеге кешенең синең хаҗәтеңне үти алуын, ниндидер файда китерә яки зарарны бетерә алуын тану ул. Әмма Аллаһыдан башка беркем дә әлеге эшләрне эшли алмый. Бәндәдән ярдәм сораучы ышаныч-сыз нәрсәгә таяна. Аллаһы Тәгалә әйткән:

( وَإِنْ يَمْسَسْكَ اللَّهُ بِضُرٍّ فَلا كَاشِفَ لَهُ إِلاَّ هُوَ وَإِنْ يُرِدْكَ بِخَيْرٍ فَلا رَادَّ لِفَضْلِهِ (
«Әгәр Аллаһ сиңа зарар китерсә, беркем дә сине мон-нан коткара алмый. Ул сиңа яхшылык теләсә, беркем дә Аның рәхмәтен кире ала алмый...»

( مَا يَفْتَحِ اللَّهُ لِلنَّاسِ مِنْ رَحْمَةٍ فَلا مُمْسِكَ لَهَا وَمَا يُمْسِكْ فَلا مُرْسِلَ لَهُ مِنْ بَعْدِهِ (
«Аллаһының кешеләргә күрсәткән рәхмәтен беркем дә тоткарламый. Аллаһ тоткарлаганны Аннан соң беркем дә җибәрә алмый...»

13. Тәкъдиргә ышану кешедә тынычлык урнаштыра.

Аллаһының үзен саклавына һәм ярдәм итүенә ышан-ган бәндә кешеләр яки башка затлар кылган нәрсәләрдән курыкмый. Ул барлык яхшылыкның да, начарлыкның да Аллаһ тәкъдире белән булуын, файда яки зарарның Аның теләгенә бәйле булуын белә. Аллаһы Тәгалә әйткән:

( قُلْ كُلٌّ مِنْ عِنْدِ اللَّهِ ( «Әйт: «Бөтенесе да Аллаһыдан».

Ә бәндәләр үзләренең җәзалануларына яки әҗер алу-ларына сәбәп кенә булалар. Пәйгамбәр галәйһиссәләм әйткән:

(وَاعْلَمْ أَنَّ الأُمَّةَ لَوِ اجْتَمَعَتْ عَلَى أَنْ يَنْفَعُوكَ بِشَيْءٍ ، لَمْ يَنْفَعُوكَ 
إِلاَّ بِشَيْءٍ قَدْ كَتَبَهُ اللَّهُ لَكَ ، وَإِنِ اجْتَمَعُوا عَلَى أَنْ يَضُرُّوكَ بِشَيْءٍ ، 
لَمْ يَضُرُّوكَ إِلاَّ بِشَيْءٍ قَدْ كَتَبَهُ اللَّهُ عَلَيْكَ(
«Бел, бөтенесе җыелып, сиңа файда китерергә теләсә-ләр, Алар сиңа Аллаһ язган файданы гына китерә алалар. Алар җыелып, сиңа зарар китерергә теләсәләр, Аллаһ тәкъдирдә язган зарарны гына китерәләр».

Аллаһы Тәгалә әйткән:

( وَإِنْ يَمْسَسْكَ اللَّهُ بِضُرٍّ فَلا كَاشِفَ لَهُ إِلاَّ هُوَ 
وَإِنْ يَمْسَسْكَ بِخَيْرٍ فَهُوَ عَلَى كُلِّ شَيْءٍ قَدِيرٌ (
«Аллаһ сиңа зарар китерсә, Аннан башка моннан кот-каручы булмаячак. Ул сиңа яхшылык бирсә – Ул бөтен нәрсәне булдыра ала».

Шулай итеп, Аллаһ язмаган булса, беркем дә сиңа за-рар китерә алмый. Чөнки беркем дә сине Аның газабын-нан саклый алмый. Файда китерү мәсьәләсендә дә шулай ук. Аллаһы Тәгалә әйткән:

( مَا أَصَابَ مِنْ مُصِيبَةٍ فِي الأَرْضِ وَلا فِي أَنْفُسِكُمْ إِلاَّ فِي كِتَابٍ مِنْ قَبْلِ أَنْ نَبْرَأَهَا (
«Җирдә яки сезнең белән нинди генә бәла булмасын, Без дөньяны яратканчы ук ул инде Китапка язылган».

Пәйгамбәр галәйһиссәләм әйткән:

(لِكُلِّ شَيْءٍ حَقِيقَةٌ وَمَا بَلَغَ عَبْدٌ حَقِيقَةَ الإِيمَانِ حَتَّى يَعْلَمَ 
أَنَّ مَا أَصَابَهُ لَمْ يَكُنْ لِيُخْطِئَهُ وَمَا أَخْطَأَهُ لَمْ يَكُنْ لِيُصِيبَهُ(
«Һәр эшнең хакыйкый асылы бар. Бәндә үзенә иреш-кән нәрсәнең үзен үтеп китә алмавын һәм үзен үтеп кит-кән нәрсәнең үзенә ирешә алмавын аңлаганга кадәр, иман-ның хакыйкый асылына ирешә алмаячак».

14. Тәкъдиргә ышану кешегә кыюлык бирә.

Зарарның да, файданың да тәкъдиргә язылганын бел-гәч, кеше икеләнүсез Аллаһ боерган эшләргә юнәлә, сүз-ләр үзенә зарарга булса да, дөресен генә әйтә. Ул кыю бу-ла, үлемнәр курыкмый, исән калырга өметләнми. Аллаһ әйткән:  (  قُلْ لَنْ يُصِيبَنَا إِلاَّ مَا كَتَبَ اللَّهُ لَنَا هُوَ مَوْلانَا وَعَلَى اللَّهِ فَلْيَتَوَكَّلِ الْمُؤْمِنُونَ(
«Әйт: «Безгә  Аллаһ  язганнан  башка  нәрсә  ирешми Ул –

безнең Хуҗабыз. Мөэминнәр Аллаһыга тәвәккәл кылсын-нар».
 ( أَيْنَمَا تَكُونُوا يُدْرِكْكُمُ الْمَوْتُ وَلَوْ كُنْتُمْ فِي بُرُوجٍ مُشَيَّدَةٍ ( «Кайда гына булсагыз да, хәтта югары урнашкан каланчада булса-гыз да, әҗәл сезгә ирешәчәк».

15. Буйсыну түгел – ышану, үз-үзеңне тынычландыру түгел – тәвәккәлләү.

Аллаһ безгә Үзенең тәкъдиренә ышану белән бергә га-мәл дә кылырга боерган. Аллаһы Тәгалә әйткән:

( وَقُلِ اعْمَلُوا فَسَيَرَى اللَّهُ عَمَلَكُمْ ( «Әйт: «Гамәл кылыгыз! Ал-лаһ сезнең гамәлләрегезне күрер...»

Безгә бөтен эштә дә үрнәк булган Пәйгамбәр аңлат-канча, мөселман гамәл кылырга, үзенең бөтен мөмкинче-лекләрен кулланырга тиеш. Әгәр кеше тәкъдиргә генә сылтап, максатка ирешү юлларын эзләми икән, димәк, ул Аллаһыга һәм Аның Илчесенә итәгать итми. Ризык табу-дан баш тарту үз-үзеңне тынычландыру һәм ялкаулык ту-рында сөйли. Ниндидер максатка ирешү өчен ризык эзләү һәм Аллаһыга гына таяну – тәвәккәлләү һәм ышану була. Пәйгамбәр галәйһиссәләм әйткән:  

(اعْمَلُوا ، فَكُلٌّ مُيَسَّرٌ لِمَا خُلِقَ لَهُ(
«Гамәл кылыгыз, һәр кешегә ул ни өчен яратылган булса, ул эшкә ирешү җиңеләйтеләчәк».

16. Сабырлык җиңүгә илтә.

Кешенең тормышы күп төрле көрәшләрдән тора. Ул күп санлы төрле-төрле дошманнар белән көрәшә. Әлеге көрәшләрдә җиңү аның сабырлык дәрәҗәсенә бәйле. Мак-сатка ирешү юлы сабырлык аркылы салынган, ул дошман-нарны җиңүнең файдалы коралы. Аллаһының сабырлыкны бәндәләрен сынау чарасы итүе шуның белән аңлашыла да инде. Аллаһы Тәгалә әйткән:

( وَلَنَبْلُوَنَّكُمْ حَتَّى نَعْلَمَ الْمُجَاهِدِينَ مِنْكُمْ وَالصَّابِرِينَ وَنَبْلُوَ أَخْبَارَكُمْ (
«Сезнең арадан көрәшүчеләрне һәм сабырларны белү өчен, Без һичшиксез сезне сынаячакбыз».

( لَتُبْلَوُنَّ فِي أَمْوَالِكُمْ وَأَنْفُسِكُمْ وَلَتَسْمَعُنَّ مِنَ الَّذِينَ أُوتُوا الْكِتَابَ مِنْ قَبْلِكُمْ 
وَمِنَ الَّذِينَ أَشْرَكُوا أَذًى كَثِيرًا وَإِنْ تَصْبِرُوا وَتَتَّقُوا فَإِنَّ ذَلِكَ مِنْ عَزْمِ الأُمُورِ (
«Сез, һичшиксез малыгызга һәм үзегезгә караган сы-науга дучар булачаксыз. Һичшиксез сезгә кадәр Язу би-релгәннәрдән һәм мөшрикләрдән күп начар сүз ишетерсез. Әгәр сабыр итсәгез һәм тәкъва булсагыз, бу – бик зур эш».

Тәкъвалар һәм гаделләр турында Аллаһы Тәгалә бо-лай дигән: ( وَالصَّابِرِينَ فِي الْبَأْسَاءِ وَالضَّرَّاءِ وَحِينَ الْبَأْسِ ( «... алар мох-таҗлык, бәла-каза һәм куркыныч вакытларда сабыр итә-ләр...»

Бер билгеләмә буенча, сабырлык – нәфесеңне тыю, ягъни аны акыл һәм шәригать таләпләренә буйсындыру ул. Коръән аятьләрен һәм хәдисләрне укыгач, «сабырлык-ның» еш очраганын һәм әлеге мәгънәдә кулланганын кү-рәбез. Әмма моннан тыш, ул әле уңышка һәм җиңүгә ире-шүне дә күз алдында тота.

Монда түбәндәге очраклар күз алдында тотыла:

а) Итәгать итүдә һәм итәгатьсезлектән баш тартуда сабыр булу.

Аллаһ боерганны үтәү һәм ул тыйганнан тыелу итә-гать итү була. Һичшиксез, боларны үтәү кеше күңеле өчен билгеле бер авырлыклар тудыра. Нәфес, дәрт һәм шайтан кебек дошманнарны җиңү өчен дә күп тырышлык куярга кирәк. Аллаһы Тәгалә әйткән: ( إِنَّ النَّفْسَ لأَمَّارَةٌ بِالسُّوءِ ( «... дө-реслектә, нәфес начарлыкка чакыра...»

( وَلا تَتَّبِعِ الْهَوَى فَيُضِلَّكَ عَنْ سَبِيلِ اللَّهِ ( «... теләкләреңә иярмә! Чөнки алар сине Аллаһ юлыннан адаштырачаклар».

( إِنَّ الشَّيْطَانَ لَكُمْ عَدُوٌّ (
«Дөреслектә, шайтан сезгә дошман...»

Әлеге яшерен дошманнар кеше каршына чыгып, аны вәсвәсәлиләр, ул теләгәнне бизиләр, итәгатьтән баш тар-тырга чакыралар. Бу дошманнар гамәлләрендә ныклык күрсәтәләр, армыйлар. Шул сәбәпле, кеше аларны җиңү өчен тырышлык куярга, нәфесен буйсынуга өндәргә тиеш. Болар барысы да сабырлык, авырлыкларны җиңү сәләтен, тырышлык күрсәтүне таләп итә. Аллаһы Тәгалә әйткән:

( وَاتَّبِعْ مَا يُوحَى إِلَيْكَ وَاصْبِرْ حَتَّى يَحْكُمَ اللَّهُ  ( «Сиңа вәхи кылын-ганга ияр һәм Аллаһ карар чыгарганчы сабыр ит...»

( رَبُّ السَّمَوَاتِ وَالأَرْضِ وَمَا بَيْنَهُمَا فَاعْبُدْهُ وَاصْطَبِرْ لِعِبَادَتِهِ (
«Ул – күкләр, җир һәм алар арасындагы нәрсәләрнең Раббысы. Аңа гыйбадәт кыл һәм гыйбадәттә сабыр бул!»

Пәйгамбәр галәйһиссәләм әйткән:

(وَالْمُجَاهِدُ مَنْ جَاهَدَ نَفْسَهُ فِي طَاعَةِ اللَّهِ(
«Аллаһ юлында сугышучы – Аллаһыга итәгатьтән чыкмыйча үз нәфесе белән көрәшүче».

Үз нәфесен Аллаһ канәгать була торган кысаларда саклаучы Аңа итәгатьтән чыкмый, нәфесен, шайтанны һәм теләкләрен җиңә. Мондый җиңү белән бернинди җиңүне дә чагыштырып булмый. Чөнки аның ярдәмендә кеше үз-үзе белән идарә итү мөмкинчелегенә ирешә, нәфесе әсир-легеннән котыла. Яшерен дошман белән көрәшү аны җиңү белән тәмамлана. Аллаһы Тәгалә әйткән:

( وَالَّذِينَ جَاهَدُوا فِينَا لَنَهْدِيَنَّهُمْ سُبُلَنَا ( «Безнең өчен көч түгүче-ләрне Без Үз юлыбыз белән алып барабыз».

Аллаһының Илчесе нинди дөрес сүзләр әйткән:

(وَالصَّبْرُ ضِيَاءٌ( «... сабырлык – нур...»

б) Бәла-каза вакытында сабыр итү.

Кешенең тормышында үзенә, малына, хатыны һәм балаларына караган бәла-казалар булып тора. Алар кешенең тынычлыгын һәм иминлеген бозалар. Һичшиксез, болар барысы да кешегә тәэсир итеп, аны өметсезлеккә тө-шерәләр. Аллаһы Тәгалә әйткән: ( وَإِذَا مَسَّهُ الشَّرُّ كَانَ يَئُوسًا ( 
«... аңа начарлык ирешсә, ул өметсезләнә».

( إِنَّ الإِنْسَانَ خُلِقَ هَلُوعًا . إِذَا مَسَّهُ الشَّرُّ جَزُوعًا (
«... кеше сабырсыз булып яратылды: аңа берәр начар-лык ирешсә, ул тынычсызлана».

Мондый хәлдә булган кеше җиңелүгә ирешә алмый. Менә шуңа күрә дә, Аллаһы Тәгалә кешеләргә кыю бу-лырга, ягъни бәла-каза каршында нык торырга, көчсезлек-тән, тар күңеллелектән өстен булырга, сабырлык күрсәтер-гә боера. Аллаһы Тәгалә әйткән:

( وَلَنَبْلُوَنَّكُمْ بِشَيْءٍ مِنَ الْخَوْفِ وَالْجُوعِ وَنَقْصٍ مِنَ الأَمْوَالِ وَالأَنْفُسِ 
وَالثَّمَرَاتِ وَبَشِّرِ الصَّابِرِينَ . الَّذِينَ إِذَا أَصَابَتْهُمْ مُصِيبَةٌ قَالُوا إِنَّا لِلَّهِ وَإِنَّا إِلَيْهِ 
رَاجِعُونَ . أُولَئِكَ عَلَيْهِمْ صَلَوَاتٌ مِنْ رَبِّهِمْ وَرَحْمَةٌ وَأُولَئِكَ هُمُ الْمُهْتَدُونَ (
«Без сезне курку, ачлык, малның югалуы, якыннар-ның үлүе, җиләк-җимешләр белән саныйбыз. Ләкин кайгы килгәндә: «Дөреслектә, Без Аллаһыныкы һәм Аңа әйләнеп кайтачакбыз», – дип әйтүче сабырларны шатландыр. Ан-дыйларга Раббыларының рәхмәте һәм мәрхәмәте иңә. Шу-ның белән алар туры юлга керәләр».

Мондый кешеләргә, аеруча кайгының беренче мизгел-ләрендә сабырлык, ныклык күрсәтүчеләргә дан, хөрмәткә юл күрсәтелә. Пәйгамбәр галәйһиссәләм әйткән:

(إِنَّمَا الصَّبْرُ عِنْدَ الصَّدْمَةِ الأُولَى( «Дөреслектә, сабырлыкны борчуның беренче мизгелләрендә күрсәтергә кирәк».

Тормыш чынбарлыгы белән очрашу, үзләренә төшкән бәланы ике дөньяда да файда китерә торган яхшылыкка әверелдерү өчен андый сабыр кешеләр бу вакыйгалардан җиңүче булып чыгалар. Шулай итеп, бәла алар өчен рәх-мәткә тиң була. Пәйгамбәр галәйһиссәләм әйткән:

(عَجَبًا لأَمْرِ الْمُؤْمِنِ ، إِنَّ أَمْرَهُ كُلَّهُ خَيْرٌ ، وَلَيْسَ ذَاكَ لأَحَدٍ إِلاَّ لِلْمُؤْمِنِ ، 
إِنْ أَصَابَتْهُ سَرَّاءُ شَكَرَ فَكَانَ خَيْرًا لَهُ ، وَإِنْ أَصَابَتْهُ ضَرَّاءُ صَبَرَ فَكَانَ خَيْرًا لَهُ(
«Мөэминнең хәле гаҗәеп. Чөнки аның өчен бөтен нәр-сә дә яхшылык була. Мөэминнән кала беркемгә дә мондый нәрсә бирелмәгән. Аны берәр нәрсә шатландырса, ул Ал-лаһыга шөкер итә һәм бу аның өчен изгелек була. Аңа бә-ла килсә, ул сабыр итә. Бу да аның өчен яхшылык була».

Мондый очракларда үз-үзеңне тотуның үрнәген безгә Пәйгамбәр галәйһиссәләм күрсәтә. Бервакытны аның кы-зы кемнедер: «Минем улым үлем хәлендә, безнең янга кил», – дип әйтергә җибәрә. Шунда Пәйгамбәр кызын сә-ламләргә һәм болай дип әйтергә боера:

(إِنَّ لِلَّهِ مَا أَخَذَ وَلَهُ مَا أَعْطَى وَكُلُّ شَيْءٍ عِنْدَ اللَّهِ بِأَجَلٍ مُسَمَّى فَالْتَصْبِرْ وَلْتَحْتَسِبْ(
«Дөреслектә, Аллаһ алган нәрсә дә, бүләк иткән нәр-сә дә Аныкы. Ул Аллаһ) һәр нәрсәгә билгеле бер вакыт билгеләгән. Шулай булгач, ул сабыр итсен һәм Аллаһы-ның әҗеренә өметләнсен».

в) Кешеләр күрсәткән авырлыкларга сабыр итү.

Бәндә төрле кешеләр арасында яши. Аларның һәрбер-сенең үз холкы, үз тәрбиясе. Димәк. Алар һичшиксез аңа зарар китерәчәкләр, рәнҗетәчәкләр. Шул сәбәпле кеше көчсезләнсә, ул югалтулар кичерәчәк, аның тормышы җә-һәннәмгә әйләнәчәк. Мондый борчуларны җиңеп чыкса, сабырлык күрсәтсә, кешеләрне гафу итсә, уңышка ирешә-чәк, бәхетле булачак. Аллаһы Тәгалә әйткән:

( فَاعْفُوا وَاصْفَحُوا حَتَّى يَأْتِيَ اللَّهُ بِأَمْرِهِ ( «Аллаһ әмер биргәнче га-фу итегез һәм киңкүңелле булыгыз!»

Ягъни, мәрхәмәтле бул һәм үзеңә ошамаган күп нәр-сәне күрмә. ( ادْفَعْ بِالَّتِي هِيَ أَحْسَنُ فَإِذَا الَّذِي بَيْنَكَ وَبَيْنَهُ عَدَاوَةٌ كَأَنَّهُ وَلِيٌّ حَمِيمٌ (
«... начарлыкка яхшылык белән җавап бир. Шул чакта си-нең дошманлашкан кешең якын дустың кебек булыр».

Моннан тыш, сабырлык – батырлык галәмәте. Алла-һы Тәгалә әйткән: ( وَلَمَنْ صَبَرَ وَغَفَرَ إِنَّ ذَلِكَ لَمِنْ عَزْمِ الأُمُورِ ( «Сабыр булучыга һәм гафу итүчегә килгәндә, дөреслектә, бу – га-мәлләрдәге тәвәккәллектән».

Бары тик Аллаһыга ышанган, Аннан ярдәм сораган кешеләр генә сабырлык күрсәтәләр. Аллаһы Тәгалә әйт-кән: ( وَجَعَلْنَا بَعْضَكُمْ لِبَعْضٍ فِتْنَةً أَتَصْبِرُونَ وَكَانَ رَبُّكَ بَصِيرًا ( «Сабырлык күрсәтәсезме, юкмы икәнне белү өчен Без сезне бер-бе-регезгә сынау фетнә) кылдык. Синең Раббың – Күрүче».

Шулай ук, бу эшне Аллаһының әҗеренә өметләнүче-ләр генә булдыра ала. ( وَالَّذِينَ صَبَرُوا ابْتِغَاءَ وَجْهِ رَبِّهِمْ ( «... алар Раббыларына омтылып, сабырлык күрсәтәләр...»

г) Дәгъват кылуда сабыр булу.

Аллаһы Тәгалә пәйгамбәрләренә дәгъват эшендә са-быр булырга боерган. Аллаһы Тәгалә әйткән:

( وَأْمُرْ أَهْلَكَ بِالصَّلاةِ وَاصْطَبِرْ عَلَيْهَا ( «Гаилә әгъзаларыңа намаз укырга, аны укыганда сабыр булырга боер!»
 

( وَأْمُرْ بِالْمَعْرُوفِ وَانْهَ عَنِ الْمُنْكَرِ وَاصْبِرْ عَلَى مَا أَصَابَكَ (
«... яхшылыкка өндә, начарлыктан тый һәм үзеңә ирешкән нәрсәләргә сабыр бул...»

Аллаһы Тәгалә Үзенең Пәйгамбәренә болай дигән:

( وَاهْجُرْهُمْ هَجْرًا جَمِيلاً (
«... аларны күркәм рәвештә ташлап кит».

Шулай итеп, Аллаһы Тәгаләгә чакыручы кеше сабыр булырга, дәгъват юлындагы кыенлыкларны җиңел киче-рергә тиеш. Аллаһы Тәгалә әйткән:

( فَاصْبِرْ إِنَّ وَعْدَ اللَّهِ حَقٌّ وَلا يَسْتَخِفَّنَّكَ الَّذِينَ لا يُوقِنُونَ (
«Сабыр ит. Дөреслектә, Аллаһының вәгъдәсе – хак. Иманда нык булмаучылар сине дулкынланырга мәҗбүр итмәячәкләр».

Әлеге кеше тизрәк нәтиҗәгә ирешергә теләп, вакый-галарны ашыктырса, уңышсызлыкка очраячак, бөтен ты-рышканлыгы әрәм китәчәк. 

Аллаһы Тәгалә Үзенең Пәйгамбәренә болай дигән:

 ( فَاصْبِرْ كَمَا صَبَرَ أُولُوا الْعَزْمِ مِنَ الرُّسُلِ وَلا تَسْتَعْجِلْ لَهُمْ ( «Элекке пәйгамбәрләр сабыр булган кебек, син дә сабыр бул! Аларга кяферләргә) газап сорарга ашыкма».

( فَاصْبِرْ صَبْرًا جَمِيلاً . إِنَّهُمْ يَرَوْنَهُ بَعِيدًا . وَنَرَاهُ قَرِيبًا (
«Тиешенчә сабыр ит! Алар Кыямәт көнен ерак дип саныйлар. Ә Без аны якын дип күрәбез».

17. Сабырлыкның нәтиҗәләре.

Алда сөйләгәннәрдән аңлашылганча, сабырлык канә-гатьлеккә, бәхет хисенә, данга, яхшылыкка илтә. Сабыр-лык сәбәпле кеше Аллаһының ярдәменә һәм мәхәббәтенә лаек була. Моннан тыш, кеше сабырлыкның нәтиҗәләрен Ахирәттә да татыячак, моның өчен хисапсыз мәңгелек ләззәтләр кичерәчәк. Аллаһы Тәгалә әйткән:

( إِنَّمَا يُوَفَّى الصَّابِرُونَ أَجْرَهُمْ بِغَيْرِ حِسَابٍ ( «Дөреслектә, сабырлар үз әҗерләрен хисапсыз күп алачаклар».

Бу әҗерләр киңлеге күкләргә һәм җиргә тигез, фә-рештәләр белән бизәлгән җәннәттә булачак. Аллаһы Тәга-лә әйткән:

( جَنَّاتُ عَدْنٍ يَدْخُلُونَهَا وَمَنْ صَلَحَ مِنْ آبَائِهِمْ وَأَزْوَاجِهِمْ وَذُرِّيَّاتِهِمْ وَالْمَلائِكَةُ
يَدْخُلُونَ عَلَيْهِمْ مِنْ كُلِّ بَابٍ . سَلامٌ عَلَيْكُمْ بِمَا صَبَرْتُمْ فَنِعْمَ عُقْبَى الدَّارِ (
«Алар тугры аталары, хатыннары һәм балалары белән җәннәт бакчасына керәчәкләр. Алар янына бөтен капкадан да фәрештәләр керәчәк һәм: «Сабыр булганыгыз өчен сез-гә сәлам!» – диячәк. Бу җәннәт нинди зур нигъмәт!»

Аллаһ аларга мөрәҗәгать итәчәк, Үзенең гафу итүен, ризалыгын бирәчәк: ( إِنِّي جَزَيْتُهُمُ الْيَوْمَ بِمَا صَبَرُوا أَنَّهُمْ هُمُ الْفَائِزُونَ ( «Дөреслектә, Мин бүген аларны сабыр булганнары өчен бүләклим: алар – уңышка ирешүчеләр!»

( وَبَشِّرِ الصَّابِرِينَ . الَّذِينَ إِذَا أَصَابَتْهُمْ مُصِيبَةٌ قَالُوا إِنَّا لِلَّهِ 
وَإِنَّا إِلَيْهِ رَاجِعُونَ . أُولَئِكَ عَلَيْهِمْ صَلَوَاتٌ مِنْ رَبِّهِمْ وَرَحْمَةٌ (
«... кайгы килгәндә: «Без Аллаһыныкы һәм Аңа әйлә-неп кайтачакбыз», – дип әйтүче сабырларны шатландыр. Аларга Раббыларының рәхмәте һәм мәрхәмәте булачак».

Байлык та, балалар да беркемгә дә файда китерми торган Көндә Аллаһ Үзе каршына сәламәт йөрәк белән килгән бәндәгә биргән нәрсәләрнең иң яхшысы – сабыр-лык. Пәйгамбәребез галәйһиссәләм бик дөрес әйткән:

(مَا أُعْطِيَ أَحَدٌ عَطَاءً خَيْرًا وَأَوْسَعَ مِنَ الصَّبْرِ( «Беркемгә дә сабыр-лыктан да яхшырак һәм юмартрак бүләк бирелмәде».

18. Кайгыга алмашка шатлык килә. Кайбер вакытта кеше өстенә төрле бәлалар, сынаулар төшә һәм алар авыр булу сәбәпле ул кеше кайгыга, төшенкелеккә бирелә. Бу – мөэмин җәннәт юлын яхшы итеп үтсен өчен Аллаһының сынавы. Әгәр ул сынауны үтсә, сабыр булса, Аллаһының әҗеренә өметләнсә, Аллаһ аның борчуын таратачак, авыр-лыклардан азат итәчәк. Мондый хәлдә мөэмин нурның ка-раңгылык эченнән чыгаруын, борчуның яхшылыкка илтү-ен аңлаячак. Аллаһы Тәгалә әйткән:

( أَمْ حَسِبْتُمْ أَنْ تَدْخُلُوا الْجَنَّةَ وَلَمَّا يَأْتِكُمْ مَثَلُ الَّذِينَ خَلَوْا مِنْ 
قَبْلِكُمْ مَسَّتْهُمُ الْبَأْسَاءُ وَالضَّرَّاءُ وَزُلْزِلُوا حَتَّى يَقُولَ الرَّسُولُ 
وَالَّذِينَ آمَنُوا مَعَهُ مَتَى نَصْرُ اللَّهِ أَلا إِنَّ نَصْرَ اللَّهِ قَرِيبٌ (
«Сез үзегезгә кадәр яшәүчеләр кебек сыналмыйча җәннәткә керербез дип уйладыгызмы? Алар өстенә авыр-лыклар һәм бәлалар төште. Ул сынаулар шул дәрәҗәдә булдылар, хәтта пәйгамбәр һәм ышанучылар: «Аллаһы-ның ярдәме кайчан килә соң?» – дип әйттеләр. Дөреслек-тә, Аллаһының ярдәме якын!»

( وَهُوَ الَّذِي يُنَزِّلُ الْغَيْثَ مِنْ بَعْدِ مَا قَنَطُوا وَيَنْشُرُ رَحْمَتَهُ (
«Ул – кешеләр өметсезлеккә бирелгәннән соң, яңгыр иңдерүче һәм Үзенең рәхмәтен таратучы».

Моны яхшырак аңлар өчен бәлки сиңа Табук сугы-шына сәбәпсез бармаган Кәгъб бине Мәлик һәм аның ип-тәшләре турындагы хикәянең эчтәлеген белергә кирәктер. Сугышка бармаган өчен Пәйгамбәр галәйһиссәләм аларга байкот игълан итәргә боера. Моның нәтиҗәсендә аларны бик каты кайгы биләп ала. Аллаһы Тәгалә әйткән:

( ضَاقَتْ عَلَيْهِمُ الأَرْضُ بِمَا رَحُبَتْ وَضَاقَتْ عَلَيْهِمْ 
أَنْفُسُهُمْ وَظَنُّوا أَنْ لا مَلْجَأَ مِنَ اللَّهِ إِلاَّ إِلَيْهِ (
«... җирнең бөтен киңлекләре аларга тар булды. Алар-ның җаннары кысылды һәм алар Аллаһыга мөрәҗәгать итүдән башка Аннан качу урыны юк икәнен белделәр».

Аннары аларга җиңеллек һәм мәрхәмәт килгән:

( ثُمَّ تَابَ عَلَيْهِمْ لِيَتُوبُوا إِنَّ اللَّهَ هُوَ التَّوَّابُ الرَّحِيمُ ( «Киләчәктә дә тәүбә итсеннәр өчен Аллаһ аларга рәхимле булды. Дөрес-лектә, Аллаһ – Тәүбәләрне кабул итүче, Мәрхәмәтле!»

19. Авырлык урынына җиңеллек килә.

Күргәнебезчә, әлеге хәдистә сөйләнгән бөтен нәрсә-ләр дә бер-берсе белән бәйле. Мәсәлән, авырлык борчу ту-дыра, ә җиңеллек шатлыкның сәбәбе була. Болар барысы да сабырлык таләп итәләр. Алардан соң алмашка җиңү һәм уңыш килә. Бу – Аллаһының бәндәләренә күрсәткән рәхмәте һәм мәрхәмәте. Аллаһы Тәгалә әйткән:

( فَإِنَّ مَعَ الْعُسْرِ يُسْرًا . إِنَّ مَعَ الْعُسْرِ يُسْرًا (
«Дөреслектә, авырлыктан соң – җиңеллек килә. Авыр-лыктан соң – җиңеллек килә».

Шуңа күрә, Аллаһы Тәгалә бәндәләренә җиңеллектән башка нәрсә боермаган. Аллаһы Тәгалә әйткән:

( يُرِيدُ اللَّهُ بِكُمُ الْيُسْرَ وَلا يُرِيدُ بِكُمُ الْعُسْرَ ( «Аллаһ сезгә җиңеллек тели һәм авырлык теләми...»
 ( وَمَا جَعَلَ عَلَيْكُمْ فِي الدِّينِ مِنْ حَرَجٍ ( «... Ул сезгә диндә бернинди авырлык та яратмаган...»

Шулай итеп, Аллаһының сүзләреннән күренгәнчә, авырлыклар һәм кайгылар мәңгелек түгел. Әгәр кеше Ал-лаһ язганны тиеш дип кабул итсә, Ул кушканнарны үтәсә, тыйганнарыннан тыелса, Аңа гына тәвәккәл кылса, Аллаһ аның авырлыкларын җиңеллеккә алыштырачак. Аллаһы Тәгалә әйткән: ( وَمَنْ يَتَوَكَّلْ عَلَى اللَّهِ فَهُوَ حَسْبُهُ ( «Аллаһыга тәвәк-кәл кылучыга Ул да җитәчәк...»

20. Әлеге хәдисне аңлау.

Әгәр дә утырып йөри торган хайван яки транспорт ча-расы көчле, бердән дә артыграк кешене утырта ала икән, хуҗага үзе янына тагын кеше утыртырга мөмкин. Хай-ванга авыр икәнлеге күренсә, болай эшләргә ярамый.

Хәдистә нәрсә турында сөйләнә:

1. Укытучы өйрәтә башлаганчы ук, укучысының игъ-тибарын җәлеп итә алса, бу – бик яхшы. Болай эшләү аңа күбрәк тәэсир итәчәк, гыйлемгә омтылышы артачак.

2. Хакыйкатьтән тайпылмаучыга һәм аңа чакыручыга залимнәрнең зарары да, ялганчыларның хәйләләре дә зыян китермәячәк.

3. Мөселман итәгать итәргә, шәригать тыйганнан ты-ярга, яхшылыкка өндәргә, начар нәтиҗәләр белән куркы-тучы имансыз кешеләргә ышанмаска тиеш. Чөнки тәкъ-диргә язылган нәрсә һичшиксез булачак.

Оят – иманнан

( 19عَنْ أَبِي مَسْعُودٍ عُقْبَةَ بْنِ عَمْرٍو الأَنْصَارِيِّ الْبَدْرِيِّ رَضِيَ اللَّهُ عَنْهُ قَالَ : قَالَ رَسُولُ اللَّهِ ( : إِنَّ مِمَّا أَدْرَكَ النَّاسُ مِنْ كَلامِ النُّبُوَّةِ الأُولَى : إِذَا لَمْ تَسْتَحْيِ فَاصْنَعْ مَا شِئْتَ(
Әбү Мәсгут Гукъбә бине Гамр Әнсари Бәдри сүзләре буенча, Аллаһының Илчесе галәйһиссәләм әйткән: «Дө-реслектә, беренче пәйгамбәрлектән кешеләргә түбәндәге сүзләр килеп ирешкән: әгәр дә оялмасаң, теләсәң нәрсә эшлә».

Хәдиснең әһәмияте

«Оят» дигән сүз кешенең шелтәгә лаеклы эштән ты-елуын, моңа нәфрәтен белдергәнгә күрә, әлеге әхлак сый-фатына иярү һәр бозык һәм гөнаһлы нәрсәдән баш тартуга тиң. Икенче яктан, оят – кешеләр омтыла торган яхшы сыйфатларның берсе, ул иманның камиллеген һәм тулы-лыгын күрсәтә. Бер хәдисендә Пәйгамбәр галәйһиссәләм болай дигән: (وَالْحَيَاءُ شُعْبَةٌ مِنَ الإِيمَانِ( «... оялчанлык – иман тармакларының берсе».
 (الْحَيَاءُ لا يَأْتِي إِلاَّ بِخَيْرٍ( «... оят ях-шылыктан башка нәрсә дә алып килми».

Имам Нәвәви әйткән: «Әлеге хәдис – Исламның ниге-зе. Ул күрсәткәнчә, шәригать боерыгы мәҗбүр вәҗеп) һәм тәкъдим ителә торган мәндүб) була. Боларны эшләү-дән баш тарту – оят. Шәригатьтә тәкъдим ителә торган нәрсәләр хәрам яки мәкрүһка бүленә. Боларны эшләү – оят. Рөхсәт ителгән мобах) эшләргә килгәндә, аларны эш-ләүдән оялу да, эшләү дә рөхсәт ителә. Шулай итеп, әлеге хәдис биш хөкемне үз эченә ала».

Хәдисне аңлау

1. Пәйгамбәрләр мирасы.

Оялчанлык күркәм сыйфатларның нигезендә ята. Ул изгелек кылуның һәм начарлыктан баш тартуның этәреч көче булып тора. Шуңа күрә дә, ул пәйгамбәрләрнең үз-гәрмәс, берсеннән берсенә тапшырылучы мирасы исәбенә керә. Өммәтебез пәйгамбәрләрдән оялчанлыкны мирас итеп алган икән, без дә оялчанлык күрсәтергә тиеш.

2. Хәдиснең мәгънәсе.

Күренекле галимнәр фикеренчә, әлеге хәдисне өч төрле итеп аңлатырга була.

Беренче мәгънәсе. Монда янау төсмере булган боерык күз алдында тотыла. Пәйгамбәр галәйһиссәләм гүя: «Оя-тың булмаса, нәрсә теләсәң, шуны эшлә. Ләкин Алла-һының җәзасы кырыс булыр», – дип әйтә. Мондый сүзләр Коръәндә дә бар: ( اعْمَلُوا مَا شِئْتُمْ ( «Теләсәгез нәрсә эшлә-гез...»

Икенче мәгънә. Пәйгамбәр галәйһиссәләмнең түбән-дәге сүзләрендәге кебек боерык:
(مَنْ كَذَبَ عَلَيَّ مُتَعَمِّدًا فَلْيَتَبَوَّأْ مَقْعَدَهُ مِنَ النَّارِ(
«Белә торып минем турыда ялганлаучы уттан үзенең урынын алсын». Бу очракта хәдиснең мәгънәсе болай бу-ла: оялчанлык бозыклык эшләүдән тыеп тора. Бернәрсә-дән дә оялмаучы үзе теләгәнен кылачак, бозык эшләр эш-ләячәк.

Өченче мәгънә. Хәләл дип санау рәвешендәге боерык. Әлеге очракта хәдиснең мәгънәсе болай була: әгәр дә син Аллаһ һәм кешеләр алдында нәрсәне дә булса эшләргә оялмыйсың икән, ул эшне эшлә, бу рөхсәт ителә. Чөнки шәригать тыймаган нәрсә хәләл санала.

Беренче мәгънә дөресрәк булса кирәк. Имам Нәвәви – өченчесен, ә кайбер галимнәр икенчесен дөрес дигәннәр.

3. Оялчанлыкның ике төре.

а) Тумыштан ук килә торган оялчанлык. Әлеге сый-фатка ия булучы әхлакның иң югары дәрәҗәләренә күтә-релә, гөнаһ эшләүдән тыела, начар холыктан саклана. Шу-ңа күрә, оялчанлык яхшылыкның чыганагы һәм иманның бер тармагы санала. Пәйгамбәр галәйһиссәләм әйткән:

(وَالْحَيَاءُ شُعْبَةٌ مِنَ الإِيمَانِ( «Оялчанлык – иманның бер тар-магы». 

Пәйгамбәр галәйһиссәләм үзе, ата-анасы чит күзләр-дән яшереп пәрдә артында тоткан, яшь кыздан да оялчан-рак булган. 

Гомәр разыяллаһү ганһү сөйләгән: «Оялучы кеше яшеренә, яшеренүче кеше тәкъвалыкта була, ә тәкъвалык-та булучы иминлектә була».

б) Үзеңдә булдырылган оялчанлык. Мондый оялчан-лык Аллаһыны, Аның бөеклеген, якынлыгын тану, күзләр-нең кая каравын, йөрәкләрдә нәрсә яшеренүен белү сәбәп-ле барлыкка килә. Мондый оялчанлыкны булдырырга те-ләүче кеше иманның бөек дәрәҗәләренә ирешә. Әлеге төр оялчанлык Аллаһының нигъмәтләрен күрү, моның өчен Аңа шөкер итүнең аз икәнен тану белән дә ирешелә. Пәй-гамбәр галәйһиссәләм әйткән:

(الاسْتِحْيَاءُ مِنَ اللَّهِ حَقَّ الْحَيَاءِ أَنْ تَحْفَظَ الرَّأْسَ وَمَا وَعَى ، وَتَحْفَظَ 
الْبَطْنَ وَمَا حَوَى ، وَتَتَذَكَّرَ الْمَوْتَ وَالْبِلَى ، وَمَنْ أَرَادَ الآخِرَةَ تَرَكَ زِينَةَ 
الدُّنْيَا ، فَمَنْ فَعَلَ ذَلِكَ فَقَدِ اسْتَحْيَى يَعْنِي مِنَ اللَّهِ حَقَّ الْحَيَاءِ(
«Аллаһыдан оялу – башны һәм аның эчендәге нәрсә-ләрне саклау, корсак һәм аның эчендәге нәрсәләрне сак-лау, үлем һәм сынауларны истә тоту ул. Ахирәткә омты-лучы бу дөнья зиннәтләреннән баш тарта. Болай эшләүче Аллаһыдан чын оялу белән ояла».

4. Шелтәгә лаеклы оялчанлык турында.

Оялчанлык кешене бозыклыклардан тыйса, мактаулы сыйфат була. Чөнки ул иманны камилләштерә, изгелектән башка нәрсәгә илтми. Оялчанлык акыл кысаларыннан чыкса, кешене борчыса, җан оялырга кирәкмәгән нәрсә-ләрдән баш тартса, бу шелтәгә лаеклы сыйфат була. Мон-дый оялчанлык гыйлем алырга һәм ризык табарга кома-чаулый. Бервакыт Бишр бине Кәгъб Әдәви Гыймран бине Хөсәенгә: «Без кайбер китапларда оялчанлыкның тыныч-лыкка илтүен һәм үзеңне Аллаһ алдында лаеклы итеп то-тарга ярдәм итүен күрәбез. Әмма аларда шулай ук оялчан-лыкның көчсезлеккә китерүе турында да языла», – дип әйткән. Моны ишеткәч, Гыймран ачуланып: «Мин сиңа Пәйгамбәрнең сүзләрен тапшырам, ә син аларга каршы киләсең», – дигән. Димәк, мактаулы оялчанлык турында сөйләгәндә Пәйгамбәр галәйһиссәләм яхшылык кылуга һәм начарлыктан тыелуга илтә торган оялчанлыкны күз алдында тоткан. Аллаһының һәм бәндәләрнең хакларын бозуга илтә торган көчсезлеккә килгәндә, аның чыганагы оялчанлык түгел, зәгыйфьлек һәм тар күңеллелек.

5. Мөселман хатын-кызның оялчанлыгы. Мөселман хатын-кызы үзен оялчанлык белән бизи һәм ирләр белән бергә җирне төзекләндерүдә яңа буынны тәрбияләү дә катнаша. Монда аның сәламәт хатын-кыз табигатенең пакьлеге дә зур роль уйный. Коръәндә Аллаһы Тәгалә Шө-гаепнең ике кызының берсе турында сөйли. Ул Муса га-ләйһиссәләмне чакырырга килә Аллаһы Тәгалә аның ту-рында болай дигән:

( فَجَاءَتْهُ إِحْدَاهُمَا تَمْشِي عَلَى اسْتِحْيَاءٍ قَالَتْ إِنَّ أَبِي يَدْعُوكَ لِيَجْزِيَكَ أَجْرَ مَا سَقَيْتَ لَنَا (
«Шунда ике кызның берсе аның янына оялып яңадан килде һәм: «Минем әтием безнең өчен сарыкларны эчер-гәнгә сиңа бәясен түләргә чакыра», – диде».

Ул Муса янына әтисенең кушуы буенча, ирләр белән очрашканда саф, әдәпле кызга ничек йөрү тиеш булса, шул рәвештә килде. Аның үз-үзен тотышында тыйнаксыз-лык, матурлыгыңны кешеләргә күрсәтергә теләү, мактану юк иде. Ул шулай хәрәкәт итеп кенә калмый, сөйләшкән-дә дә ачык итеп, төртелмичә сөйли. Үз-үзен бу рәвешчә тотарга аны чиста, сәламәт табигате этәрә. Ир кешеләр белән очрашырга, алар белән сөйләшергә туры килгәндә әдәпле кыз табигый оялу кичерә. Әмма үзенең чисталыгы һәм саф күңеллелеге сәбәпле ул вәсвәсәләндерә торган оялу кичерми, ачык итеп зарури булган кадәр сөйли.

Үзен ир кеше кебек тотучы, мөсеманча киенеп йөр-мәүче, кирәк булмаганда да ирләр белән аралашучы ха-тын-кызга килгәндә, «Алар Коръән һәм Ислам мәктәбендә укымаганнар, оялчанлык һәм Аллаһыга итәгатьне оятсыз-лык, итәгатьсезлек һәм бозыклыкка алыштырган», – дип әйтеп була.

6. Оялчанлыкның нәтиҗәләре.

Яхшылык – оялчанлыкның нәтиҗәләреннән. Кеше бөтен эшләрендә дә оялчанлыктан чыкмаса, димәк, аның яхшылыгы табигый.

Аның нәтиҗәләренең тагын берсе – тугрылык. Әхнәф бине Кайс: «Беркайчан да кешедә ике сыйфат: ялганчылык һәм кыюлык бергә була алмый», – дигән. Кыюлыкның нә-тиҗәләре гаделлек, тугрылык, оялчанлык һәм яхшылык.

7. Оялчанлыкның капма-каршысы.

Оялчанлыкның капма-каршысы – оятсызлык. Бу на-чар сыйфат. Ул кешене начар нәрсәгә юнәлергә, шелтә һәм ачулануларга игътибар итмәскә этәрә.

Оятсыз кеше ахыр чиктә начар нәрсәләрне ачык итеп кыла башлый. Пәйгамбәр галәйһиссәләм әйткән:

(كُلُّ أُمَّتِي مُعَافًى إِلاَّ الْمُجَاهِرِينَ( «Бозыклыкны ачык итеп кы-лучылардан кала минем өммәтем аннан котылачак».

Наданлык күрсәтеп, Аллаһыдан да, кешеләрдән дә оялмаучыны каты җәза һәм көч куллану гына тыя ала. Чөнки кешеләр арасында оялу сизмичә, курку хисен генә сизүчеләр дә бар. Моңа аптырарга да кирәкми. Оятсызлык – кешенең сәламәт табигатеннән тайпылышы бит ул.

8. Ата-ананың һәм тәрбиячеләрнең бурычлары.

Ислам җәмгыятендә ата-аналар һәм тәрбиячеләр оял-чанлык кебек сыйфатны булдыру өчен бөтен көчләрен ку-ярга тиешләр. Моның өчен бөтен тәрбия ысулларын кул-ланырга кирәк. Ул ысулларга балаларны, аларның үз-үзен тотышларын күзәтү, оялчанлыкка каршы килгән күренеш-ләрне төзәтү, аларга тугры иптәләр табу, яхшы китапларга юнәлдерү һ.б. керә.

9. Әлеге хәдис оялчанлыкта яхшылыктан башка нәрсә юк икәнен күрсәтә. Шулай булгач, оялчанлыгы күп булган кешедә яхшылык та күп.

10. Дин хөкемнәрен өйрәткәндә, хакыйкатьне эзлә-гәндә оялырга кирәкми. Аллаһы Тәгалә әйткән:

( وَاللَّهُ لا يَسْتَحْيِي مِنَ الْحَقِّ ( «... Аллаһ хактан оялмый».

Тугры булу истикамә) һәм иман

( 20عَنْ أَبِي عَمْرٍو ، وَقِيلَ : أَبِي عَمْرَةَ ، سُفْيَانَ بْنِ عَبْدِ اللَّهِ الثَّقَفِيِّ رَضِيَ اللَّهُ عَنْهُ قَالَ : قُلْتُ : يَا رَسُولَ اللَّهِ ، قُلْ لِي فِي الإِسْلامِ قَوْلاً ، لا أَسْأَلُ عَنْهُ أَحَدًا غَيْرَكَ . قَالَ : قُلْ آمَنْتُ بِاللَّهِ ثُمَّ اسْتَقِمْ(
Әбү Гамр Суфьян бине Габдуллаһ Сәкафи разыяллаһү ганһү әйткән: «Бервакыт мин: «Әй Аллаһының Илчесе, миңа Ислам турында мин синнән соң беркемнән дә сора-маслык сүзләр әйт», – дидем. Ул: «Мин Аллаһыга ышан-дым», – дип әйт тә, аннары тугры бул!» – диде».

Хәдиснең әһәмияте

Сораучы кешегә кыскача гына җавап бирсә дә, Пәй-гамбәр галәйһиссәләм Исламның бөтен нигезен дә ике сүзгә – иманга һәм тугрылыкка сыйдыра алган. Мәгълүм булганча, Ислам – Аллаһының берлеген тану тәүхид) һәм итәгать итү ул.

Тәүхид «Мин Аллаһыга ышандым» дигән сүзләрне әйтү белән барлыкка килә. Ә итәгать итү өчен тугры бу-лырга – Аллаһының барлык боерыкларын да үтәргә, Ул тыйганнан тыелырга кирәк. Аллаһы Тәгалә әйткән:

( فَاسْتَقِيمُوا إِلَيْهِ وَاسْتَغْفِرُوهُ ( «Аңа карата тугры булыгыз, Ан-нан гафу сорагыз...»

Хәдисне аңлау

1. Тугрылык нәрсә ул?

Пәйгамбәрнең «Мин Аллаһыга ышандым», – дип әйт тә, аннары тугры бул!» дигән сүзләре Аллаһының түбән-дәге сүзләренә карый.

( إِنَّ الَّذِينَ قَالُوا رَبُّنَا اللَّهُ ثُمَّ اسْتَقَامُوا تَتَنَزَّلُ عَلَيْهِمُ الْمَلائِكَةُ أَلاَّ تَخَافُوا وَلا تَحْزَنُوا (
«Дөреслектә: «Раббыбыз – Аллаһ», – дип әйтеп, анна-ры тугры булучыларга фәрештәләр иңә һәм: «Курыкмагыз да, кайгырмагыз да», – дип әйтәләр».

( إِنَّ الَّذِينَ قَالُوا رَبُّنَا اللَّهُ ثُمَّ اسْتَقَامُوا فَلا خَوْفٌ عَلَيْهِمْ وَلا هُمْ يَحْزَنُونَ (
«Дөреслектә: «Раббыбыз – Аллаһ», – дип әйт, тугры булучыларга курку  һәм кайгы булмас».

Әбү Бәкер Сыйтдикъ Аллаһының «... аннары тугры булганнар...» дигән сүзен болай дип аңлата: «Алар Аллаһ белән бергә бернәрсәгә дә гыйбадәт кылмаганнар». 

Бервакыт Гомәр разыяллаһү ганһү мөнбәрдән:
( إِنَّ الَّذِينَ قَالُوا رَبُّنَا اللَّهُ ثُمَّ اسْتَقَامُوا (
«Раббыз – Аллаһ», – дип әйтеп, аннары тугры булу-чылар...» дигән аятьне укыган да: «Алар Аллаһыга тай-пылышсыз итәгать иткәннәр, төлке кебек боргаланмаган-нан», – дип әйткән. Әлеге сүзләрдән аңлашылганча, тугры булу – камил бераллалыктан тайпылмау ул.

Кушәйри: «Тугры булу эшләрдә камиллеккә ирешер-гә, яхшы эшләрне тәртипкә салырга ярдәм итә. Тугры булмаучының тырышлыгы әрәмгә китә, омтылышы фай-дасыз була», – дип әйткән. Вәсити: «Бу – һәр яхшы нәрсә үз камиллегенә ирешә торган сыйфат», – дигән.

2. Тугры булу камил була алмый.

Әгәр тугры булу аң камиллегенең иң югары дәрәҗәсе булып, ул сүзләрдә һәм эшләрдә чагыла, бидгать һәм ада-шулардан саклый икән, димәк, кеше беркайчан да чын мәгънәсендә тугры була алмаячак. Тугрылыкка юнәлгәндә ул һичшиксез ниндидер хаталар җибәрәчәк. Шуңа күрә, Аллаһы Тәгалә болай дигән: ( فَاسْتَقِيمُوا إِلَيْهِ وَاسْتَغْفِرُوهُ ( «Аңа ка-рата тугры булыгыз, Аннан гафу сорагыз...»

Гафу сорарга боеру үзе үк кимчелекләр булуның ко-тылгысыз икәнен, тәүбә итәргә кирәклеген күрсәтеп тора.

Пәйгамбәр галәйһиссәләм әйткән: (سَدِّدُوا وَقَارِبُوا( «... дөрес нәрсәгә тотыныгыз һәм якынаегыз...».

«... дөрес нәрсәгә тотыныгыз һәм якынаегыз...» дигә-не «үзегез даими рәвештә үти алмаслык нәрсәне эшлә-мәгез, уртача булыгыз» дигәнне аңлата. Дөрес нәрсә – сүзләрнең, гамәлләрнең максатларның дөреслеге ул. «... якынаегыз...» дигәне «үзегез өчен көн саен эшли алырлык кулай эшне табыгыз» дигәнне белдерә.

3. Йөрәкнең тугрылыгы.

Тугрылыкның нигезнедә тәүхидтән тайпылмаучы йө-рәкнең тугрылыгы ята. Әгәр дә йөрәк Аллаһыны тануда, Аннан куркуда, Аңа өмәтләнүдә тугры булса, башка әгъ-залар да Аллаһыга итәгать итүдә тугры булалар. Аллаһы-ның Илчесе галәйһиссәләм әйткән:

(أَلا إِنَّ فِي الْجَسَدِ مُضْغَةً ، إِذَا صَلَحَتْ صَلَحَ الْجَسَدُ
 كُلُّهُ ، وَإِذَا فَسَدَتْ فَسَدَ الْجَسَدُ كُلُّهُ ، أَلا وَهِيَ الْقَلْبُ(
«Тәндә бер ит кисәге бар. Әгәр ул сәламәт булса, бөтен тән дә сәламәт була. Әгәр бозылса, бөтен тән дә бозыла. Ул – йөрәк».

4. Телнең тугрылыгы.

Йөрәктән соң, башка әгъзаларга караганда да телгә тугры булу кирәгрәк. Пәйгамбәр галәйһиссәләмнең бер сәхабәсе: «Әй Аллаһының Илчесе, минем өчен иң куркы-ныч әйбер нәрсә?» – дип сораган. Пәйгамбәр галәйһиссә-ләм кулы белән телен тотып күрәткән. 
Икенче хәдистә Пәйгамбәр галәйһиссәләм болай ди-гән: (لا يَسْتَقِيمُ إِيمَانُ عَبْدٍ حَتَّى يَسْتَقِيمَ قَلْبُهُ وَلا يَسْتَقِيمُ قَلْبُهُ حَتَّى يَسْتَقِيمَ لِسَانُهُ( «Кешенең йөрәге тугры булганчы, иманы дөрес булмая-чак. Теле тугры булганчы, йөрәге тугры булмаячак».

(إِذَا أَصْبَحَ ابْنُ آدَمَ فَإِنَّ الأَعْضَاءَ كُلُّهَا تُكَفِّرُ اللِّسَانَ وَتَقُولُ : اتَّقِ اللَّهَ فِينَا 
فَإِنَّمَا نَحْنُ بِكَ ، فَإِنِ اسْتَقَمْتَ اسْتَقَمْنَا ، وَإِنِ اعْوَجَجْتَ اعْوَجَجْنَا(
«Кеше иртә белән йокыдан торганда аның бөтен әгъ-залары телгә мөрәҗәгать итеп: «Безнең хакта Аллаһыдан курык. Чөнки без барыбыз да сиңа бәйле. Син тугры бул-саң, без дә тугры булабыз. Син тугрылыктан тайпылсаң, без дә тайпылырбыз!» – дип әйтерләр».

5. Тугры булуның файдасы.

Тугры булу нәфес һәм дәртең белән көрәшкәндә нык булу, җиңү, кыю булу, уңышны белдерә.

Шуңа күрә, тугры кеше бу дөньяда ук үзенә фәрештә-ләр төшеп, курку һәм борчуларны алуларына, җәннәт бе-лән шатландыруларына хокуклы. Аллаһы Тәгалә әйткән:

( إِنَّ الَّذِينَ قَالُوا رَبُّنَا اللَّهُ ثُمَّ اسْتَقَامُوا تَتَنَزَّلُ عَلَيْهِمُ الْمَلائِكَةُ أَلاَّ تَخَافُوا وَلا تَحْزَنُوا وَأَبْشِرُوا بِالْجَنَّةِ الَّتِي كُنْتُمْ تُوعَدُونَ . نَحْنُ أَوْلِيَاؤُكُمْ فِي الْحَيَاةِ الدُّنْيَا وَفِي الآخِرَةِ 
وَلَكُمْ فِيهَا مَا تَشْتَهِي أَنْفُسُكُمْ وَلَكُمْ فِيهَا مَا تَدَّعُونَ . نُزُلاً مِنْ غَفُورٍ رَحِيمٍ (
«Дөреслектә «Раббыбыз – Алаһ», – дип әйтеп, аннары тугры булучыларга фәрештәләр төшеп: «Курыкмагыз, борчылмагыз һәм үзегезгә вәгъдә ителгән җәннәткә шат-ланыгыз. Без – сезнең бу дөньядагы һәм Ахирәттәге шәфә-гатьчеләрегез. Ахирәттә сезгә гафу итүче һәм Мәрхә-мәтленең бүләге булган, җаныгыз теләгән һәм үзегез та-ләп иткән нәрсә булачак».
 

6. Тугры булуның әһәмияте.

Тугры булуның әһәмиятенең иң ачык дәлиле – моны үтәүне Пәйгамбәр галәйһиссәләмнең боеруы. Аллаһ әйт-кән: ( فَاسْتَقِمْ كَمَا أُمِرْتَ ( «Сиңа боерылганча тугры бул!»

Ибне Габбас разыяллаһү ганһү: «Бөтен Коръәндә Пәйгамбәр галәйһиссәләм өчен әлеге аятькә караганда да авыррак аять иңмәде», – дигән. Ул боерыкны үтәүнең авыр булуы күз алдында тотыла).

Пәйгамбәрнең сәхабәләре аңа: «Синең чәчең иртә агарды», – дигәч, ул болай дип әйткән: (شَيَّبَتْنِي هُودٌ وَأَخَوَاتُهَا( «Минем чәчемне «Һүд» һәм аңа охшаш сүрәләр агартты».

Хәсән сөйләгән: «Әлеге аять иңгәннән соң, Пәйгам-бәр галәйһиссәләм тагын да күбрәк тырышлык куя баш-лады, без аның көлгәнен башка күрмәдек».

7. Әлеге хәдис бераллалыкта һәм Аллаһыга гына гыйбадәт кылуда тугры булырга боера.

8. Сәхабәләрне динне өйрәнергә, иманнарын сакларга өйрәтә.

Җәннәткә илтүче юл

( 21عَنْ أَبِي عَبْدِ اللَّهِ جَابِرِ بْنِ عَبْدِ اللَّهِ الأَنْصَارِيِّ رَضِيَ اللَّهُ عَنْهُمَا أَنَّ رَجُلاً سَأَلَ رَسُولَ اللَّهِ ( فَقَالَ : أَرَأَيْتَ إِذَا صَلَّيْتُ الصَّلَوَاتِ الْمَكْتُوبَاتِ ، وَصُمْتُ رَمَضَانَ ، وَأَحْلَلْتُ الْحَلالَ ، وَحَرَّمْتُ الْحَرَامَ ، وَلَمْ أَزِدْ عَلَى ذَلِكَ شَيْئًا ، أَأَدْخُلُ الْجَنَّةَ ؟ قَالَ : نَعَمْ(
Әбү Габдуллаһ Җәбир бине Габдуллаһ Әнсари разы-яллаһү ганһү сүзләрен риваять кылулары буенча, бер кеше Пәйгамбәр галәйһисәләмнән: «Әйт әле, әгәр мин биш фа-рыз намазны укысам, Рамазанда ураза тотсам, хәләлне – хәләл, хәрамны – хәрам дип санасам, моңа бер нәрсә дә өстәмәсәм, мин җәннәткә керәмме?» – дип сораган. Пәй-гамбәр галәйһиссәләм: «Әйе», – дигән.
 

Хәдиснең әһәмияте

«Кырык хәдис»кә үзенең шәрехендә Җүрҗани: «Әле-ге хәдис Исламга бәйле бөтен нәрсәне үзенә туплаганга күрә, ул аның бер нигезе санала һәм югары урын алып то-ра. Бөтен эшләр дә яки йөрәк гамәле яки тән гамәле була. Аларның һәрберсе яки хәләл, яки хәрам санала. Кеше хә-ләлне – хәләл дип, хәрамны хәрам дип исәпләсә, ул бөтен дини бурычларны үтәячәк һәм имин килеш җәннәткә ке-рәчәк», – дип әйткән.

Хәдисне аңлау

1. Аллаһының Илчесе галәйһиссәләм галәмнәр өчен рәхмәт булып тора.

Аллаһы Тәгалә Үзенең пәйгамбәре Мөхәммәт галәй-һиссәләмне кешеләрне утка илтүче адашулардан коткару-чы, җәннәткә илтүче ачык һәм җиңел юлга бастыручы итеп җибәргән Аллаһ бу юлның чикләрен билгеләгән һәм кешеләргә шуны узмаска кушкан. Ул чикләр янында тук-таучы һәм аларны үтәүчене алар максатына илтәчәк. Әле-ге чикләрне бозучы упкынга төшәчәк. Аллаһы Тәгалә бил-геләгән һәм кешеләргә боерган нәрсә кешенең кулыннан килә. Чөнки Ул бәндәләенә җиңеллек тели, ә авырлык те-ләми. Боларның барысын да Пәйгамбәр галәйһиссәләмнең хәдисләреннән аңлап була.

2. Җәннәткә омтылу һәм аңа илтүче юлларны эзләү.

Җәбир разыяллаһү ганһү сөйләве буенча, әлеге мөэ-мин киңлеге белән күкләр һәм җиргә тигез булган, тәкъва-лар өчен әзерләнгән җәннәткә керергә теләгән. Ул җән-нәткә илтүче юлны сорау өчен Пәйгамбәр галәйһиссәләм янына килгән. Пәйгамбәр галәйһиссәләм шул юлны күр-сәткән. Моның ярдәмендә теге кешенең теләге тормышка ашкан.

Башка күп сәхабәләр дә Пәйгамбәр галәйһиссәләмгә шундый үтенеч белән мөрәҗәгать иткәннәр.

Бер кеше Пәйгамбәр галәйһиссәләмгә килеп: «Миңа нинди эш җәннәткә керергә ярдәм итәчәк?» – дип сораган. Җавап итеп ул әйткән: 

(تَعْبُدُ اللَّهَ لا تُشْرِكُ بِهِ شَيْئًا ، وَتُقِيمُ الصَّلاةَ ، وَتُؤْتِي الزَّكَاةَ ، وَتَصِلُ الرَّحِمَ(
«Аллаһыга гыйбадәт кыл, Аннан башка беркемгә дә гыйбадәт кылма намаз укы, зәкят түлә һәм кардәшлекне сакла!»

Икенче риваятьтә: «... кардәшекне сакла...» дигән җөмлә урынына (وَتَصُومَ رَمَضَانَ( «Рамазанда ураза тот!» – диелгән.

Ибне Мунтафыйк сөйләгән: «Пәйгамбәр галәйһиссә-ләм Гарәфәттә булганда мин аның янына килдем дә: «Мин синнән ике нәрсә сорыйм: мине нәрсә уттан коткарачак һәм җәннәткә керергә ярдәм итәчәк?» – дип әйттем. Ул болай диде:

(لإِنْ كُنْتَ أَوْجَزْتَ فِي الْمَسْأَلَةِ لَقَدْ أَعْظَمْتَ وَأَطْوَلْتَ فَاعْقِلْ عَنِّي إِذًا . اعْبُدِ اللَّهِ لا تُشْرِكْ بِهِ شَيْئًا ، وَأَقِمِ الصَّلاةَ الْمَكْتُوبَةَ ، وَأَدِّ الزَّكَاةَ الْمَفْرُوضَةَ ، وَصُمْ رَمَضَانَ ، وَمَا تُحِبُّ أَنْ يَفْعَلَهُ بِكَ النَّاسُ فَافْعَلْهُ بِهِمْ وَمَا تَكْرَهُ أَنْ يَأْتِيَ إِلَيْكَ النَّاسُ فَذَرِ النَّاسَ مِنْهُ(
«Синең соравың кыска, ләкин син ирешү юлы озын булган бөек эш турында сорыйсың. Хәзер мин сиңа әйткән нәрсәләрне истә калдыр: Аллаһыга гыйбадәт кыл, фарыз намазларын укы, фарыз зәкят түлә, Рамазанда ураза тот, кешеләр үзеңә нинди мөнәсәбәттә булуларын теләсәң, син дә аларга шундый мөнәсәбәттә бул! Үзең өчен яратмаган нәрсәләрдән кешеләрне дә азат ит».

3. Котылуның нигезендә фарызларны үтәү һәм хәрам-нан саклану ята.

Шулай итеп, Ногман Пәйгамбәрдән фарыз намазлар-ны үтәсә, җәннәткә керәчәкме-юкмы икәнен сораган. Чөн-ки намаз – мөселман өчен фарыз. Аллаһы Тәгалә әйткән:

( إِنَّ الصَّلاةَ كَانَتْ عَلَى الْمُؤْمِنِينَ كِتَابًا مَوْقُوتًا (
«Дөреслектә, намаз мөэминнәр өчен билгеле вакытла-ры белән фарыз кылынган».

Фарыз булган ураза турында сораган. Аллаһ әйткән:

( شَهْرُ رَمَضَانَ الَّذِي أُنْزِلَ فِيهِ الْقُرْآنُ هُدًى لِلنَّاسِ وَبَيِّنَاتٍ
 مِنَ الْهُدَى وَالْفُرْقَانِ فَمَنْ شَهِدَ مِنْكُمُ الشَّهْرَ فَلْيَصُمْهُ (
«Бу Рамазан аенда кешеләргә һидаять булган, шул һи-даятькә аңлатма һәм аеруча булган Коръән иңгән. Әлеге ай җиткәндә юлда булмаучылар ураза тотсын...»

Шулай ук, хәләл яки хәрамның чикләрендә туктаса, хәләлне хәрам, хәрамны хәләл кылмаса җәннәткә керәчәк-ме-юкмы икәнелеге турында сораган. Моннан тыш, ул өс-тәмә яхшы эшләр: мәсәлән, өстәмә намаз, кайбер шелтәгә лаеклы нәрсәләрдән баш тарту кебек эшләрне үтәмәсә, әлеге фарыз гамәлләре генә хыяллану чиге булган җәннәт-кә керергә, Аллаһының ачуыннан котылырга ярдәм итәме икәнен белергә теләгән.

Пәйгамбәр галәйһиссәләм аңа җанын тынычландыра, илһамландыра торган җавап бирә: «Әйе», – ди. Ягъни те-ләгеңә ирешү һәм җәннәткә керү өчен сиңа әлеге эшләр җитәчәк. Пәйгамбәр галәйһиссәләм тапшырганча, Аллаһы Тәгалә әйткән: (وَمَا تَقَرَّبَ إِلَيَّ عَبْدِي بِشَيْءٍ أَحَبُّ إِلَيَّ مِمَّا افْتَرَضْتُهُ عَلَيْهِ( «Минем бәндәм Миңа якынаю өчен кылган эшләрнең иң сөеклесе Мин аңа фарыз кылган нәрсәләр».

Мөэминнәр бәхетле. Чөнки Аллаһы Тәгалә аларга шатлыклы хәбәр бирә: ( وَالْحَافِظُونَ لِحُدُودِ اللَّهِ وَبَشِّرِ الْمُؤْمِنِينَ ( «Мөэ-миннәр – Аллаһының хөкемнәрен үтәүчеләр, мөэминнәр-не шатландыр!»

Аллаһының Илчесе галәйһиссәләм әйткән:

(مَا مِنْ عَبْدٍ يُصَلِّي الصَّلَوَاتِ الْخَمْسَ وَيَصُومُ رَمَضَانَ وَيُخْرِجُ الزَّكَاةَ 
وَيَجْتَنِبُ الْكَبَائِرَ السَّبْعَ إِلاَّ فُتِّحَتْ لَهُ أَبْوَابُ الْجَنَّةِ فَقِيلَ لَهُ ادْخُلْ بِسَلامٍ(
«Биш вакыт намаз укучы, Рамазанда ураза тотучы, зәкя түләүче һәм җиде зур гөнаһны кылмаучы бәндә алдында җәннәт ишекләре ачыла һәм аңа: «Тынычлык бе-лән кер!» – дип әйтәчәкләр. Шуннан соң түбәндәге аятьне укыган:(  إِنْ تَجْتَنِبُوا كَبَائِرَ مَا تُنْهَوْنَ عَنْهُ نُكَفِّرْ عَنْكُمْ سَيِّئَاتِكُمْ وَنُدْخِلْكُمْ مُدْخَلاً كَرِيمًا(
«Сезгә хәрам кылынган зур гөнаһлардан тыелсагыз, Без сезнең начар эшләрегезне гафу итәбез һәм сезне мактаулы капкалардан кертәбез»
».

Бервакыт Пәйгамбәр галәйһиссәләм әйткән:

(اجْتَنِبُوا السَّبْعَ الْمُوبِقَاتِ  . قَالُوا : يَا رَسُولَ اللَّهِ وَمَا هُنَّ ؟ قَالَ : الشِّرْكُ بِاللَّهِ ، وَالسِّحْرُ ، وَقَتْلُ النَّفْسِ الَّتِي حَرَّمَ اللَّهُ إِلاَّ بِالْحَقِّ ، وَأَكْلُ الرِّبَا ، وَأَكْلُ مَالِ الْيَتِيمِ ،
 وَالتَّوَلِّي يَوْمَ الزَّحْفِ ، وَقَذْفُ الْمُحْصَنَاتِ الْمُؤْمِنَاتِ الْغَافِلاتِ(
«Һәлакәткә илтүче җиде гөнаһны кылудан сакланы-гыз!» Кешеләр: «Әй Аллаһының Илчесе, бу нинди гөнаһ-лар?» – дип сораганнар. Ул: «Аллаһыдан башка затка гый-бадәт кылу, сихер, хаксыз кеше үтерү, риба, ятимнәр ма-лын ашау, һөҗүм көнендә артка чигенү, гыйффәтле мөэ-минә хатын-кызларны зина кылуда гаепләү» дип җавап биргән».

4. Бу – җиңел дин.

Пәйгамбәр галәйһиссәләмнең мондый җаваплары Ис-ламның җиңеллеген, Аллаһының кешеләргә авыр нәрсә йөкләмәвен күрсәтәләр. Аллаһы Тәгалә әйткән:

( يُرِيدُ اللَّهُ بِكُمُ الْيُسْرَ وَلا يُرِيدُ بِكُمُ الْعُسْرَ ( «Аллаһ сезгә җиңеллек тели һәм авырлык теләми».
 ( لا يُكَلِّفُ اللَّهُ نَفْسًا إِلاَّ وُسْعَهَا ( «Ал-лаһ кешегә көченнән килмәслек эш йөкләми».

( وَمَا جَعَلَ عَلَيْكُمْ فِي الدِّينِ مِنْ حَرَجٍ ( «... Ул сезгә диндә бер-нинди авырлык та тудырмаган...»

Шәригать кешеләргә йөкләгән бурычлар җиңеллек белән аерылып тора һәм кеше мөмкинчелекләренең чиген-нән чыкмый. Чөнки алар барысы да Хикмәтле һәм Галим-нән килгәннәр. Бу дөньяда бәхеткә ирешү һәм Ахирәттә котылу өчен акыллы кешегә тыңларга һәм итәгать итәргә генә кала.

5. Мөселманның гаделлеге һәм эчкерсезлеге.

Сорау бирүче Ногман эчтән дә, тыштан да эчкерсез-лек күрсәтүче мөэминнең мисалы булып тора.

Ул үзенең күңеле ятмаган, чыннан да үтәмәгән изге гамәлләрне кылган булып күренергә теләмәгән. Бары тик котылырга һәм уңышка ирешергә генә теләгән. Моның өчен барысын да эшләргә әзер булган.

Әлеге хәдиснең башка риваятендә, Ногман: «Аллаһ белән ант итәм, мин моңа бернәрсә дә өстәмим», – дигән. Чөнки Аллаһының ризалыгын Ул фарыз кылган гамәлләр-не генә үтәп тә алып була. Әмма бу Аллаһ җиңеләйткән кешеләргә генә җиңел була, ә күңелләренә Аллаһ мөһер суккан кешеләргә бу авыр тоелачак. Аллаһ әйткән:

( وَاسْتَعِينُوا بِالصَّبْرِ وَالصَّلاةِ وَإِنَّهَا لَكَبِيرَةٌ إِلاَّ عَلَى الْخَاشِعِينَ . 
الَّذِينَ يَظُنُّونَ أَنَّهُمْ مُلاقُو رَبِّهِمْ وَأَنَّهُمْ إِلَيْهِ رَاجِعُونَ (
«Сабырлыкка һәм намазга сыеныгыз! Намаз Раббыла-ры белән очрашырга, Аңа кайтачакларына ышанган ба-сынкы кешеләрдән кала башкалар өчен авыр».

Иман күңелләренә үтеп кергән әлеге кешеләр күп тапкырлар мондый эчкерсезлек күрсәткәннәр, икейөзлек-нең нәрсә икәнен белмәгәннәр, шәригать мәсьәләләрендә аз гына да йомшаклык күрсәтмәгәннәр. Пәйгамбәр галәй-һиссәләм аларны күп мәртәбә җәннәт белән шатландыр-ган.

Бервакыт Пәйгамбәр галәйһиссәләм янына Димәм би-не Сәгъләбә исемле бәдәви килгән дә ничә намаз уку ки-рәклеге турында сораган. Пәйгамбәр галәйһиссәләм: «Биш», – дигән. Бәдәви: «Башка намазлар укырга ки-рәкме?» –  дип  кызыксынган.  Пәйгамбәр  галәйһиссәләм:

(لا ، إِلاَّ أَنْ تَطَّوَّعَ( «Әгәр үзең теләмәсәң, кирәкми», – дигән. Аннан соң ул кеше башка дини бурычларның саны ту-рында сораган. Пәйгамбәр галәйһиссәләм аңа нәрсә эш-ләргә кирәклеге турында сөйләгән. Бәдәви: «Мин тагы нәрсә дә булса эшләргә тиешме?» – дип сораган. Пәйгам-бәр галәйһиссәләм: (لا ، إِلاَّ أَنْ تَطَّوَّعَ( «Әгәр үзең эшләргә теләмәсәң, кирәкми», – дигән. Шунда бәдәви: «Аллаһ бе-лән ант итәм, мин моннан артык бернәрсә дә эшләмим, Аллаһ боерган эшләрдән бернәрсә дә киметмим», – дип әйткән. Пәйгамбәр галәйһиссәләм:  (أَفْلَحَ إِنْ صَدَقَ( «Дөре-сен сөйләсә, ул уңышка ирешәчәк», – дигән.

 Мөслим китергән риваятьтә Пәйгамбәр галәйһиссә-ләм: (إِنْ تَمَسَّكَ بِمَا أُمِرَ بِهِ دَخَلَ الْجَنَّةَ( «Үзенә боерылган нәр-сәләргә тотынса, җәннәткә керәчәк», – дигән.

Ике «Сахих»та да китерелә торган риваятьтә:
(مَنْ سَرَّهُ أَنْ يَنْظُرَ إِلَى رَجُلٍ مِنْ أَهْلِ الْجَنَّةِ ، فَلْيَنْظُرْ إِلَى هَذَا(
«Җәннәт әһелен күрергә теләүче кеше әлеге бәндәгә карасын», – дигән.

6. Зәкят һәм хаҗ.

Зәкят – Исламның аерым бер мәгънәгә ия булган ба-ганасы. Аллаһы Тәгалә әйткән:

( خُذْ مِنْ أَمْوَالِهِمْ صَدَقَةً تُطَهِّرُهُمْ وَتُزَكِّيهِمْ بِهَا ( «Аларның малла-рыннан зәкят садакаларын ал. Аның белән син аларны чистартырсың һәм эшләрен төзәтерсең».

Мөгазне Йәмәнгә җибәргәндә Пәйгамбәр галәйһиссә-ләм аңа болай дип тә әйткән:

(فَأَخْبِرْهُمْ أَنَّ اللَّهَ قَدْ فَرَضَ عَلَيْهِمْ زَكَاةً تُؤْخَذُ مِنْ أَغْنِيَائِهِمْ فَتُرَدُّ عَلَى فُقَرَائِهِمْ(
«... Аллаһ аларга зәкят түләүне фарыз кылганлыгы ту-рында сөйлә. Ул зәкятне байлардан алырга һәм фәкыйрь-ләренә бирергә кирәк».

Аллаһының Изге Йортына хаҗ кылу да шундый ук хөкемдә. Аллаһы Тәгалә әйткән:

( وَلِلَّهِ عَلَى النَّاسِ حِجُّ الْبَيْتِ مَنِ اسْتَطَاعَ إِلَيْهِ سَبِيلاً (
«Булдыра алсалар, хаҗ кылу – кешеләрнең Аллаһ каршындагы бурычларыннан».

Пәйгамбәр галәйһиссәләм болай дигән:

(أَيُّهَا النَّاسُ قَدْ فَرَضَ اللَّهُ عَلَيْكُمُ الْحَجَّ فَحُجُّوا(
«Әй, кешеләр! Аллаһ сезгә хаҗны фарыз кылды. Шу-лай булгач, аны үтәгез!»

Әлеге ике бурычны үтәү – кешенең котылуының һәм газапсыз җәннәткә керүенең зарури шарты. Ибне Монта-фикъ Пәйгамбәрдән үзенә җәннәткә керергә нәрсә ярдәм итүен сорагач, Мөхәммәт галәйһиссәләм әйткән:

(اتَّقِ اللَّهَ وَلا تُشْرِكْ بِهِ شَيْئًا ، وَتُقِيمُ الصَّلاةَ ،
 وَتُؤَدِّي الزَّكَاةَ ، وَتَحُجُّ الْبَيْتَ ، وَتَصُومَ رَمَضَانَ(
«Аллаһыдан курык, Аллаһыдан башкага гыйбадәт кылма, намаз укы, зәкят түлә, Аллаһ Йортына хаҗ кыл, Ра-мазанда ураза тот!»

Сорау биргәндә Ногъман хаҗ белән зәкятькә ураза һәм намазга биргән кадәр игътибар бирми. Моңа берничә сәбәп булырга мөмкин. Беренчедән, бәлки ул вакытта зә-кят түләү һәм хаҗ кылу фарыз кылынмаган булгандыр. Икенчедән, ул ярлы булу сәбәпле зәкят һәм хаҗ аңа фарыз булмау ихтималы бар. Өченчедән, зәкят белән хаҗны баш-ка дини бурычлар исәбенә кертергә мөмкин. Ул: «Хәләлне хәләл дип, хәрамны хәрам дип санаячакмын», – дигән.

7. Намаз белән уразаның әһәмияте.

Әлеге кешенең соравын намаздан башлавы сәхабә-ләрнең намазга ихтирам белән карауларын, аңа зур игъти-бар бирүләрен күрсәтә. Башкача булырга да мөмкин түгел. Чөнки намаз – диннең терәге, мөселманны башкалардан аеручы. Пәйгамбәр галәйһиссәләм әйткән:

(رَأْسُ الأَمْرِ الإِسْلامُ ، وَعُمُودُهُ الصَّلاةُ( «Бу эшнең диннең) башы – Ислам, аның терәге – намаз».

(مَنْ صَلَّى صَلاتَنَا ، وَاسْتَقْبَلَ قِبْلَتَنَا ، وَأَكَلَ ذَبِيحَتَنَا ،
 فَذَلِكَ الْمُسْلِمُ الَّذِي لَهُ ذِمَّةُ اللَّهِ وَرَسُولِهِ(
«Намазны безнең кебек укучы, безнең кыйблабызга юнәлүче һәм без чалган корбанны ашаучы мөселман була. Ул Аллаһының һәм Аның Пәйгамбәренең саклавы астын-да».

Ураза турында

Ураза намаздан соң икенче урында тора. Әмма ул на-маздан түбәнрәк дәрәҗәдә түгел. Барлык галимнәрнең дә фикеренчә, ураза – Исламның нигезләренең берсе, диннең зарури өлеше. Шуңа күрә дә, Ногъман уразаны намаздан соң ук искә ала. Мөселман намазны көнгә биш мәртәбә укыса, уразага ул елга бер тапкыр гына әйләнеп кайтып, аны бер ай дәвамында үти. Уразада мөселман ачлык һәм сусау кичерә, үзендә сабырлык һәм ихтыяр көче кебек сыйфатлар тәрбияли. Моннан тыш, ул кеше үз нәфесенең колы булудан туктый, матди байлык хакимлегеннән ары-на, мохтаҗлыкка төшкәннәрнең хәлен аңлый. Ураза ярдә-мендә кешеләр бер-берсенә ярдәм итәләр, алар арасында тигезлек һәм гаделлек урнаша. Шуңа күрә дә, Пәйгамбәр галәйһиссәләм әйтүенчә, ураза Аллаһының бу сүзләренә лаек: (كُلُّ عَمَلِ ابْنِ آدَمَ لَهُ إِلاَّ الصِّيَامَ ، فَإِنَّهُ لِي وَأَنَا أَجْزِي بِهِ ، وَالصِّيَامُ جُنَّةٌ( «Уразадан кала Адәм баласының бөтен эше дә үзе өчен эшләнә. Ә ураза – Минем өчен. Мин аңа әҗерне Үзем бе-леп бирәчәкмен. Ураза – калкан ул».

Чыннан да, ураза гөнаһлардан саклый, уттан коткара, гөнаһлар йолынуның сәбәбе була, җәннәткә керергә ярдәм итә. Пәйгамбәр галәйһиссәләм әйткән:

(مَنْ صَامَ رَمَضَانَ إِيمَانًا وَاحْتِسَابًا ، غُفِرَ لَهُ مَا تَقَدَّمَ مِنْ ذَنْبِهِ(
«Аллаһының әҗеренә ышаныч һәм өмет белән ураза тотучының элекке гөнаһлары гафу ителә».

Әбү Үмәмә болай дип сөйләгән: «Бервакыт мин Алла-һының Илчесе галәйһиссәләм янына килдем дә: «Миңа җәннәткә илтә торган эшне күрсәт», – дидем.  Ул  әйтте: (عَلَيْكَ بِالصَّوْمِ فَإِنَّهُ لا عِدْلَ لَهُ( «Сиңа ураза тотарга кирәк. Чөнки аңа тиң бернәрсә дә юк». Аннары мин аның янына тагын килдем, ул шулай ук җавап бирде: (عَلَيْكَ بِالصَّوْمِ( «Сиңа ураза тотарга кирәк».

Уразадан баш тарту турында

Галимнәрнең бердәм фикере буенча, уразаның фарыз-лыгын танымыйча, аны үтәмәүче кяфер санала. Андый ке-шегә диннән чыгучыга булган кебек мөнәсәбәттә булырга кирәк. Чөнки Коръән һәм сөннәттә уразаның фарызлыгын күрсәтүче дәлилләр бар.

Кешенең аклану өчен шәригатькә караган дәлиле бул-маса, галимнәрнең фикере буенча, ул бозык фасыйк) са-нала. Аңа тәүбә итәргә һәм моңа бүтән әйләнеп кайтмаска кирәк.

Сәбәпсез ураза тотмаучы кешене Рамазан беткәнче зинданда тотарга, көндез ашау-эчү бирмәскә кирәк.

8. Гыйбадәтнең дәрәҗәләре.

Иман – камиллекнең нигезе. Җәннәткә керү мөмкин-челеге иманга һәм бераллалыкны тануга бәйле. Аллаһыга, Аның пәйгамбәрләренә, Язуларына, фәрештәләренә, Кы-ямәт көненә, тәкъдиргә ышанган һәм Аллаһыдан башкага гыйбадәт кылмыйча вафат булган кеше һичшиксез җән-нәткә керәчәк. Икенче яктан, дини бурычларны үтәмәү, хәрам эшләр эшләү кешегә җәннәткә газапсыз гына керү-гә комачаулый. Аллаһының Илчесе галәйһиссәләм әйткән:

(مَا مِنْ عَبْدٍ قَالَ : لا إِلَهَ إِلاَّ اللَّهُ ثُمَّ مَاتَ عَلَى ذَلِكَ إِلاَّ دَخَلَ الْجَنَّةَ(
«Аллаһыдан башка илаһ юк» дип әйтүче һәм шуннан тайпылмыйча вафат булучы бәндә һичшиксез җәннәткә керәчәк».

(مَنْ شَهِدَ أَنْ لا إِلَهَ إِلاَّ اللَّهُ وَحْدَهُ لا شَرِيكَ لَهُ ، وَأَنَّ مُحَمَّدًا عَبْدُهُ وَرَسُولُهُ ، 
وَأنَّ عِيسَى عَبْدُ اللَّهِ وَرَسُولُهُ وَكَلِمَتُهُ أَلْقَاهَا إِلَى مَرْيَمَ وَرُوحٌ مِنْهُ ، وَالْجَنَّةُ حَقٌّ 
وَالنَّارُ حَقٌّ ، أَدْخَلَهُ اللَّهُ الْجَنَّةَ عَلَى مَا كَانَ مِنَ الْعَمَلِ(
«Аллаһыдан башка илаһ юк, Мөхәммәт – Аның колы һәм пәйгамбәре, Гайсә – Аллаһының колы һәм пәйгамбә-ре, Аның Мәрьямгә мөрәҗәгать иткән сүзе, Аннан булган рух. Җәннәт – хак, җәһәннәм – хак» дип шәһадәт бирүче-не, нәрсә генә эшләсә дә, Аллаһ җәннәткә кертәчәк». Ягъни, ул кеше кылган гөнаһлары өчен җәзаланырга мөм-кин, ләкин ахыр чиктә ул җәннәткә керәчәк).

Фарызны үтәү һәм хәрамнан баш тарту уттан саклау-чы булачак.

Дини бурычларны үтәү, хәрамнан тыелу гыйбадәтнең нигезе булып тора. Болай эшләүче кеше иң зур уңышка ирешәчәк.

Гамр бине Мурра Җүхани разыяллаһү ганһү сөйләгән: «Бервакыт Пәйгамбәр галәйһиссәләм янына ниндидер ке-ше килде дә: «Әй Аллаһының Илчесе, Мин Аллаһыдан башка илаһ юк, син – Аллаһының Илчесе» дип шәһадәт бирдем, биш вакыт намаз укыйм, үз малымнан зәкят тү-лим һәм Рамазанда ураза тотам», – диде. Пәйгамбәр галәй-һиссәләм:(مَنْ مَاتَ عَلَى هَذَا كَانَ مَعَ النَّبِيِّينَ وَالصِّدِّيقِينَ وَالشُّهَدَاءِ يَوْمَ الْقِيَامَةِ(  «Ата-анасын хөрмәтләүне туктатмаса, Кыямәт көнендә болардан читләшмичә үлүче пәйгамбәрләргә, турыларга һәм шаһитләргә шулай якын булачак», – дип әйтте һәм ике бармагын югары күтәрде».

Өстәмә нәфел) гыйбадәтләр кылу Аллаһыга якынай-та һәм камиллек дәрәҗәсен арттыра.

Сөннәткә салкын карауның, аның күркәмлеген, закон-лы көчкә ия икәнен танымауның сәбәбе булмаса, өстәмә гыйбадәт кылмаган өчен мөселманны җәзаламаячаклар. Әлеге сәбәпләргә бәйле булса, бу көферлек, диннән чыгу-ның күренеше була. Моның өчен ул кешене тәүбә итте-рергә, фарыздан тыш өстәмә гыйбадәтләр кылырга мәҗ-бүр итәргә кирәк. Әмма, кеше шәригатьнең моны таләп итүенә ышанса, ләкин ялкаулык сәбәпле бер өстәмә гамәл дә кылмаса, бу аның бозыклыгы турында сөйли. Андый кешенең шәһадәт бирүе кабул ителми. Чөнки ул дингә һәм аның йолаларына салкын карый. Моннан тыш, үл үзен зур әҗердән мәхрүм итә.

Котылырга һәм Аллаһ алдында югары дәрәҗәле бу-лырга теләүче кеше өстәмә гыйбадәтләрне кылудан баш тартмый, фарыз гамәлне тәкъдим ителә торганнарыннан аермый.

Пәйгамбәр галәйһиссәләмнең бөтен сәхабәләре дә шулай эшләгәннәр, Аллаһының түбәндәге сүзләренә ияр-гәннәр:  ( وَمَا آتَاكُمُ الرَّسُولُ فَخُذُوهُ وَمَا نَهَاكُمْ عَنْهُ فَانْتَهُوا ( «Сезгә Пәй-гамбәр биргәнне алыгыз, ул сезне тыйганнан баш тар-тыгыз».

Алар Аллаһының әҗерен һәм рәхмәтен алырга теләп, итәгатьсезлектән һәм нигъмәттән мәхрүм булудан куркып, шулай эшләгәннәр.

Сәхабәләрдән соң килгән тугрылар да шулай эшлә-гәннәр. Үзләренең эшләрендә алар мәҗбүр вәҗеп), тәкъ-дим ителүче мәндүб), рөхсәт ителүче мөбах), тыелган хәрам) һәм шелтәгә лаеклы мәкруһ) гамәлләрне бер бер-сеннән аерганнар. Аларның һәрберсен аңлатып, мөселман-ның гамәле дөресме-юкмы, бозыкмы икәнелеге турында хөкем чыгарганнар.

Күргәнебезчә, Пәйгамбәребез галәйһиссәләм әлеге кешенең «Мин моңа бернәрсә дә өстәмәячәкмен» дигән сүзен хуплаган, өстәмә гыйбадәтләрнең күркәмлегенә аның игътибарын юнәлдермәгән. Ул моны әлеге кешенең хәлен җиңеләйтү өчен эшләгән. Мөхәммәт галәйһиссәләм һәрвакытта да кеше күңеленә өмет салган, аларга карата киң күңелле булган. Әмма ул тәкъва мөэмин фарыз гый-бадәтләр белән Аллаһыга табынса, аның йөрәге өстәмә гыйбадәтләргә дә этәрәчәген белгән.

Пәйгамбәр галәйһиссәләм Аллаһы Тәгаләдән риваять кылган:

(وَمَا يَزَالُ عَبْدِي يَتَقَرَّبُ إِلَيَّ بِالنَّوَافِلِ حَتَّى أُحِبَّهُ ، فَإِذَا أَحْبَبْتُهُ كُنْتُ سَمْعَهُ
 الَّذِي يَسْمَعُ بِهِ ، وَبَصَرَهُ الَّذِي يُبْصِرُ بِهِ ، وَيَدَهُ الَّتِي يَبْطِشُ بِهَا ، وَرِجْلَهُ الَّتِي 
يَمْشِي بِهَا ، وَإِنْ سَأَلَنِي لأُعْطِيَنَّهُ ، وَلَئِنِ اسْتَعَاذَ بِي لأُعِيذَنَّهُ(
«... Мин аны ярата башлаганчы Минем бәндә Миңа өстәмә гыйбадәтләр ярдәмендә якынаячак. Мин аны ярат-кач, ул ишетә торган колак, ул күрә торган күз, ул тота торган кул, ул йөри торган аяк булачакмын. Ул Миннән берәр нәрсә сораса, Мин һичшиксез аны бирәм; Миннән ярдәм сораса, ярдәм итәм; Миңа дога кылса, догасына җа-вап бирәм!»

Ягъни, Аллаһ Үз бәндәсенә әлеге әгъзалар белән кы-лына торган бөтен эшләрдә дә ярдәм итәчәк, Үзе яратма-ган эшләрне кылудан саклаячак.

Камиллекнең баскычларыннан менә-менә көндез кур-кусыз сугышчы, ә төнлә – басынкы һәм куркучы гыйбадәт кылучы булачак. 

Аллаһы Тәгалә әйткән:

( تَتَجَافَى جُنُوبُهُمْ عَنِ الْمَضَاجِعِ يَدْعُونَ رَبَّهُمْ خَوْفًا وَطَمَعًا وَمِمَّا رَزَقْنَاهُمْ يُنْفِقُونَ (
«Алар куркып һәм өметләнеп яннарында яткан урын-нарыннан торып намаз укыйлар. Без биргән нәрсәләрдән садака бирәләр».

9. Хәләл яки хәрам дип игълан итү – бары тик Аллаһының гына хакы.

Белгәнебезчә, иманның нигезе – Аллаһ рөхсәт иткән нәрсәне – хәләл, Ул тыйган тыйганны хәрам дип санау. Әгәр кеше үзен шәригатьтә хәләл булганны хәрам дияргә, ә хәрамны хәләл дияргә хаклы дип саный икән, димәк, ул Аллаһының хокукына кул суза. Мондый кеше Исламнан чыга, Аллаһ һәм Аның Илчесе галәйһиссәләм аннан читтә торалар. Аллаһы Тәгалә әйткән:

( يَا أَيُّهَا الَّذِينَ آمَنُوا لا تُحَرِّمُوا طَيِّبَاتِ مَا أَحَلَّ 
اللَّهُ لَكُمْ وَلا تَعْتَدُوا إِنَّ اللَّهَ لا يُحِبُّ الْمُعْتَدِينَ (
«Әй иман китергән бәндәләр! Аллаһ сезгә хәләл кыл-ган нигъмәтләрне хәрам кылмагыз һәм чикләрне үтмәгез. Дөреслектә, Аллаһ чиктән чыгучыларны сөйми!»

Хәбәр ителгәнчә, әлеге аять үзләренә кайбер нигъ-мәтләне тыярга теләүче сәхабәләргә карата иңгән. Пәй-гамбәр галәйһиссәләм аларга болай дип җавап биргән:

(لَكِنِّي أُصَلِّي وَأَصُومُ وَأُفْطِرُ ، وَأَتَزَوَّجُ النِّسَاءَ ، فَمَنْ رَغِبَ عَنْ سُنَّتِي فَلَيْسَ مِنِّي(
«Ләкин мин намаз да укыйм, йоклыйм да, ураза да то-там, аны туктатам да, хатын-кызлар белән дә никахлашам. Минем сөннәтемә иярергә теләмәүче миннән түгел».

10. Антны үтәү һәм бозу.

Берәр яхшы нәрсә эшләргә ант итүчегә шул эшне эш-ләү яхшы. Чөнки Аллаһы Тәгалә болай дигән: 

( وَاحْفَظُوا أَيْمَانَكُمْ ( «... антларыгызда торыгыз!»

Фарыз эштән баш тарту өчен яки гөнаһ кылу өчен ант итүчегә килгәндә, ул үзенең антын бозарга, ант иткән нәрсәсен эшләмәскә тиеш. 

Пәйгамбәр галәйһиссәләм әйткән: 

(مَنْ حَلَفَ عَلَى مَعْصِيَةٍ فَلا يَمِينَ لَهُ( «Гөнаһ эшләргә ант итүче антын үтәргә тиеш түгел!»

Кеше үзе өчен фарыз булмаган яхшы эшне эшләмәскә ант итсә, бу антны бозу яхшырак. 

Пәйгамбәр галәйһиссәләм әйткән:

(مَنْ حَلَفَ عَلَى يَمِينٍ فَرَأَى غَيْرَهَا خَيْرًا مِنْهَا ، فَلْيَأْتِ الَّتِي هُوَ خَيْرٌ فَلْيُكَفِّرْ عَنْ يَمِينِهِ(
«Берәр нәрсә эшләргә ант итеп, икенче эшнең моннан яхшырак икәнен күрүче яхшырак эшне эшләсен. Аннары антын йолып алсын».

11. Хәдис нәрсәгә өйрәтә.

Мөселман үзе белмәсә, галим кешеләрдән Ислам шә-ригате, фарыз, хәләл, хәрам эшләр турында сорарга тиеш.

Әлеге хәдис өйрәнүчегә карата киң күңелле булырга, яхшы нәрсәләр хәбәр итәргә өйрәтә.

Һәр яхшы эш – садака

( 22عَنْ أَبِي مَالِكٍ الْحَارِثِ بْنِ عَاصِمٍ الأَشْعَرِيِّ  رَضِيَ اللَّهُ عَنْهُ قَالَ :  قَالَ رَسُولُ اللَّهِ ( : الطُّهُورُ شَطْرُ الإِيمَانِ ، وَالْحَمْدُ لِلَّهِ تَمْلأُ الْمِيزَانَ ، وَسُبْحَانَ اللَّهِ وَالْحَمْدُ لِلَّهِ تَمْلآنِ أَوْ تَمْلأُ مَا بَيْنَ السَّمَوَاتِ وَالأَرْضِ ، وَالصَّلاةُ نُورٌ ، وَالصَّدَقَةُ بُرْهَانٌ ، وَالصَّبْرُ ضِيَاءٌ ، وَالْقُرْآنُ حُجَّةٌ لَكَ أَوْ عَلَيْكَ ، كُلُّ النَّاسِ يَغْدُو ، فَبَائِعٌ نَفْسَهُ ، فَمُعْتِقُهَا(
Әбү Мәлик Харис бине Гасыйм Әшгари сүзләре буен-ча, Аллаһының Илчесе әйткән: «Чистарыну – иманның яр-тысы, «Аллаһыга мактау» сүзләре Мизанны тутыра, «Ал-лаһыга дан һәм Аллаһыга мактау» сүзләре күкләр һәм җир арасында бушлыкны тутыра. Намаз – нур, садака – иман-га) дәлил, сабырлык – балкыш, Коръән – синең өчен яки сиңа каршы булган дәлил. Бөтен кешеләр дә иртә белән үз эшләре буенча чыгып китәләр. Үз җанын сата яки аны коткара, яки аны һәлак итә».

Хәдисне аңлау

1. Олы хикмәт.

Пәйгамбәр галәйһиссәләмгә аз сүзгә дә күп мәгънә салу мөмкинчелеге бирелгән булган. Ул еш кына сәхабә-ләренә бөтен яхшылыкны үз эченә алган, барлык бозык-лыктан тыйган кыска һәм ачык киңәшләр биргән. Әлеге хәдис тә искиткеч күрсәткечләрне, хикмәт һәм нәсыйхәт үрнәкләрен үзенә туплаган.

2. Чисталык һәм аның әҗере.

Чисталык гыйбадәтнең зарури шарты һәм Аллаһыга мәхәббәтнең билгесе Пәйгамбәр галәйһиссәләм аңлатуын-ча, мөселманның тәнен һәм киемен чистартуы – иманның мөһим бер чыгылышы. Болай эшләп, мөэмин Аллаһыга итәгать күрсәтә һәм Аллаһының түбәндәге чакыруына җа-вап бирә: ( يَا أَيُّهَا النَّاسُ اعْبُدُوا رَبَّكُمُ الَّذِي خَلَقَكُمْ ( «Әй кешеләр! Сез-не яраткан Раббыгызга гыйбадәт кылыгыз...»

( يَا أَيُّهَا الَّذِينَ آمَنُوا إِذَا قُمْتُمْ إِلَى الصَّلاةِ فَاغْسِلُوا وُجُوهَكُمْ وَأَيْدِيَكُمْ إِلَى 
الْمَرَافِقِ وَامْسَحُوا بِرُءُوسِكُمْ وَأَرْجُلَكُمْ إِلَى الْكَعْبَيْنِ وَإِنْ كُنْتُمْ جُنُبًا فَاطَّهَّرُوا (
«Әй иман китергән бәндәләр! Намазга керешкәндә битегезне һәм терсәккә кадәр кулыгызны юыгыз, башы-гызны сөртегез, ашык сөягенә кадәр аякларыгызны юы-гыз. Җөнүб булсагыз, тулысынча юыныгыз».
 
( وَثِيَابَكَ فَطَهِّرْ ( «Киемеңне пакьлә»

Мөэмин Аллаһ каршына чиста һәм тәкъва килеш ки-леп басып һичшиксез Аллаһының мәхәббәтен казана. Ал-лаһы Тәгалә әйткән: ( إِنَّ اللَّهَ يُحِبُّ التَّوَّابِينَ وَيُحِبُّ الْمُتَطَهِّرِينَ ( «Дө-реслектә, Аллаһ тәүбә итүчеләрне һәм чистарынучыларны сөя».

а) Иманның яртысы.

Пәйгамбәр галәйһиссәләм чистарынуның, мәсәлән, тәһарәт алуның Аллаһ янында күбәюен, хәтта иман өчен тиешле әҗер кадәр булырга мөмкин икәнен аңлаткан. Чөн-ки иман элек кылган зур һәм кечкенә гөнаһларны сөртә. Ә чистарыну, аеруча тәһарәт алу элекеге кечкенә гөнаһлар-ны сөртә.

Аллаһының Илчесе галәйһиссәләм әйткән:

(مَنْ تَوَضَّأَ فَأَحْسَنَ الْوُضُوءَ خَرَجَتْ خَطَايَاهُ 
مِنْ جَسَدِهِ ، حَتَّى تَخْرُجَ مِنْ تَحْتِ أَظْفَارِهِ(
«Яхшы итеп тәһарәт алучының тәненнән хата-кимче-лекләре чыгып китәчәк, хәтта тырнак асларыннан да чыга-чак».

Иман ширек, икейөзлелек кебек эчке пычраклардан арыну чарасы булып тора. Чистарыну тышкы пычраклар-дан арындыра. Шуңа күрә, Кыямәт көнендә ул мөэмин-нәрнең билгесе булачак. Пәйгамбәр галәйһиссәләм әйт-кән:

(إِنَّ أُمَّتِي يُدْعَوْنَ يَوْمَ الْقِيَامَةِ غُرًّا مُحَجَّلِينَ مِنْ آثَارِ 
الْوُضُوءِ ، فَمَنِ اسْتَطَاعَ مِنْكُمْ أَنْ يُطِيلَ غُرَّتَهُ فَلْيَفْعَلْ(
«Дөреслектә, Кыямәт көнендә минем өммәтемнең тә-һарәт эзләре өчен аларга «гурран мүхәҗҗимин» маңга-енда ак йолдыз һәм кул-аякларында ак боҗра булучылар) дип мөрәҗәгать итәчәкләр. Шулай булгач, йолдызын арт-тыра алучы моны эшләсен».

Ягъни, аларның маңгай чәчләре, кул-аяклары балкып торачак.

б) Чистарыну – иманның яртысы.

Бер шәрех буенча, әлеге хәдистә «иман» дигәндә на-маз күз алдында тотыла. Болай итеп шәрех кылуның ниге-зе – Аллаһы Тәгаләнең түбәндәге сүзләре: 

( وَمَا كَانَ اللَّهُ لِيُضِيعَ إِيمَانَكُمْ (
«... Аллаһ сезнең иманыгызны һәлак итми...»
 Бу аятьтә «иманыгыз» дигәндә Бәйтел-Мәкъдискә юнәлеп укылган намаз күз алдында тотыла. Мондый фикердә то-ручы галимнәр тәһарәт – намазның яртысы, чөнки намаз дөрес булуның шарты дип санаганнар. Ә нәрсәнең буласа да шарты аның яртысы санала.

в) Тәһарәт – җәннәт ачкычы.

Аллаһы Тәгалә Үзенең Китабында кяферләрнең мө-селманнарга кушылмаган өчен җәһәннәмгә керәчәген хә-бәр итә: ( مَا سَلَكَكُمْ فِي سَقَرَ . قَالُوا لَمْ نَكُ مِنَ الْمُصَلِّينَ ( «... алардан: «Сезне җәһәннәм утына нәрсә кертте?» – дип сораячаклар. Алар: «Без намаз укучылар булмадык», – дип җавап бирә-чәкләр».

Шулай итеп, намаз – утан котылу һәм җәннәткә керү юлы, ә тәһарәт – намаз ачкычы. Димәк, тәһарәт берүк ва-кытта җәннәт ачкычы да булып тора.

Аллаһының Илчесе галәйһиссәләм әйткән:

(مَا مِنْ مُسْلِمٍ يَتَوَضَّأُ فَيُحْسِنُ وُضُوءَهُ ، ثُمَّ يَقُومُ فَيُصَلِّي 
رَكْعَتَيْنِ ، مُقْبِلٌ عَلَيْهَا بِقَلْبِهِ وَوَجْهِهِ ، إِلاَّ وَجَبَتْ لَهُ الْجَنَّةُ(
«Яхшы итеп тәһарәт алып, йөрәге һәм йөзе белән юнәлеп ике рәкәгать намаз укыган һәм мөселманга җәннәт тиеш була».

(مَا مِنْكُمْ مِنْ أَحَدٍ يَتَوَضَّأُ أَوْ فَيُسْبِغُ الْوُضُوءَ ثُمَّ يَقُولُ : أَشْهَدُ أَنْ لا إِلَهَ إِلاَّ اللَّهُ 
وَأَنَّ مُحَمَّدًا عَبْدُ اللَّهِ وَرَسُولُهُ ، إِلاَّ فُتِّحَتْ لَهُ أَبْوَابُ الْجَنَّةِ الثَّمَانِيَةُ ، يَدْخُلُ مِنْ أَيِّهَا شَاءَ(
«Тиешенчә тәһарәт алып: «Аллаһыдан башка илаһ юк, Мөхәммәт – Аллаһының колы һәм Аның Илчесе» дип әйтүченең алында җәннәтнең сигез капкасы ачылачак һәм ул теләгәннән керәчәк».

г) Тәһарәт – иманның сыйфаты.

Тәһарәт иманның бер яшерен сыйфаты булып тора. Бары тик мөэмин генә аны даими үти. Аллаһының Илчесе әйткән: (لَنْ يُحَافِظَ عَلَى الْوُضُوءِ إِلاَّ مُؤْمِنٌ( «Мөэминнән кала бер-кем дә һәрвакыт тәһарәтле була алмаячак».

Тәһарәт алу бары тик тышкы күренеш кенә түгел. Кайбер вакытта ул кеше өчен авыр булган нәрсәләр белән бергә килә. Шуңа күрә, аны даими үтәүче җәннәткә баш-калардан алда керәчәк.

Бервакыт иртә белән уянгач, Аллаһының Илчесе га-ләйһиссәләм Билалны чыгарган да болай дигән:

(يَا بِلالُ بِمَ سَبَقْتَنِي إِلَى الْجَنَّةِ ؟ إِنِّي دَخَلْتُ الْجَنَّةَ الْبَارِحَةَ فَسَمِعْتُ خَشْخَشَتَكَ أَمَامِي(
«Әй Билал, син җәннәткә ничек миннән алда керә ал-дың? Дөреслектә, кичә мин җәннәткә кердем дә, үз ал-дыма синең аяк киемеңнең тавышын ишеттем!» Билал: «Әй Аллаһының Илчесе, мин һәрвакыт азан әйткәч, ике рәкагать намаз укыйм һәм һәрвакыт тәһарәт белән йө-рим», – дип җавап биргән. Шунда Пәйгамбәр галәйһиссә-ләм: (بِهَذَا( «Менә шуның өчен икән», – дигән.

д) Чистарыну – амәнәт ул.

Пәйгамбәр галәйһиссәләм әйткән:

(فَإِنَّ اللَّهَ لَمْ يَأْتَمِنِ ابْنَ آدَمَ عَلَى شَيْءٍ مِنْ دِينِهِ غَيْرَهَا(
«Аллаһ тәһарәттән кала бернәрәне дә Үз диненнән амәнәт итеп бирмәгән». Моның сәбәбе шуннан гыйбарәт – тәһарәт тәнгә бәйле булган рухи һәм шәригать кушкан эш санала. Бары тик Аллаһ кына ул эшнең шаһите була. Ә кешеләрдән бу эш турында тәһарәт алучы үзе генә белә. Ул кешенең гамәлләре яки ниятләре нәтиҗәсендә генә бо-зыла. Күп очракта кешенең гамәлләрен беркем дә күрми, ниятләре дә яшерен була. Шуңа күрә, нәҗесне чистарту өммәнәтне тапшыруга бәйле

е) Йөрәкне чистарту.

Рухи чисталык булмаса, тән чисталыгы берни түгел. Шуңа күрә, тәнне чистарту йөрәкне чистарту, изге ният-ләр, дөрес омтылышлар, яхшы гамәлләр белән бергә бу-лырга тиеш. Газәли әлеге хәдистәге чистарынуны йөрәк-нең ялган, көнчелек, нәфрәт һ.б. чирләрдән котылуы дип аңлата. Чөнки моның ярдәмендә иман саклана. Шуны өчен ул чистарынуны итәгатьсезлек һәм гөнаһлардан баш тарту дип аңлата. Коръәндә Аллаһы Тәгалә бозыклыктан читлә-шүче Лут пәйгамбәр һәм аның гаиләсен болай дип тасвир-лый: ( إِنَّهُمْ أُنَاسٌ يَتَطَهَّرُونَ ( «... дөреслектә, алар – чистарынуга омтылучы кешеләр».

3. Аллаһыны искә алу.

Аллаһыны еш искә алуның әҗере Кыямәт көнендә Мизанның тәинкәсен тутырачак. Шул сәбәпле ул бозык эшләр тәлинкәсен басачак, ә кеше Аллаһ каршында коты-лучы һәм якын булачак. Аллаһының Илчесе галәйһиссә-ләм әйткән:

(وَالْحَمْدُ لِلَّهِ تَمْلأُ الْمِيزَانَ ، وَسُبْحَانَ اللَّهِ وَالْحَمْدُ 
لِلَّهِ تَمْلآنِ أَوْ تَمْلأُ مَا بَيْنَ السَّمَوَاتِ وَالأَرْضِ(
«Аллаһыга мактау» сүзе Мизанны тутырачак, «Алла-һыга дан һәм Аллаһыга мактау» сүзләре күкләр һәм җир арасындагы бушлыкны тутырачак...» Мөслим риваятендә болай диелә: «Аллаһыга дан» һәм «Аллаһ бөек» сүзләре күк һәм җирне тутырачак».

Тирмизи риваятендә Пәйгамбәр галәйһиссәләм әйт-кән: (وَلا إِلَهَ إِلاَّ اللَّهُ لَيْسَ لَهَا دُونَ اللَّهِ حِجَابٌ حَتَّى تَخْلُصَ إِلَيْهِ( «Аллаһы-дан башка илаһ юк» дигән сүзләргә Аллаһыга ирешергә комачаулаучы бернинди чик тә юк».

Әлеге дүрт гыйбарәне әйтүнең күркәмлеге турында бик күп хәдис бар. Мәсәлән, Аллаһының Илчесе галәйһис-сәләм әйткән:

(إِنَّ اللَّهَ اصْطَفَى مِنَ الْكَلامِ أَرْبَعًا : سُبْحَانَ اللَّهِ ، وَالْحَمْدُ لِلَّهِ ، وَلا إِلَهَ إِلاَّ اللَّهُ ، وَاللَّهُ أَكْبَرُ ، مَنْ قَالَ : سُبْحَانَ اللَّهِ ، كُتِبَتْ لَهُ عِشْرُونَ حَسَنَةً ، وَحُطَّتْ عَنْهُ عِشْرُونَ سَيِّئَةً ، وَمَنْ قَالَ : اللَّهُ أَكْبَرُ مِثْلُ ذَلِكَ ، وَمَنْ قَالَ: لا إِلَهَ إِلاَّ اللَّهُ مِثْلُ ذَلِكَ ، وَمَنْ قَالَ : الْحَمْدُ لِلَّهِ رَبِّ الْعَالَمِينَ مِنْ قِبَلِ نَفْسِهِ ، كُتِبَ أَوْ كُتِبَتْ لَهُ ثَلاثُونَ حَسَنَةً ، وَحُطَّ أَوْ حُطَّتْ عَنْهُ بِهَا ثَلاثُونَ سَيِّئَةً(
«Дөреслектә, бөтен сүзләрнең Аллаһ дүртесен сайлап алган: «Аллаһыга дан», «Аллаһыга мактау», «Аллаһыдан башка илаһ юк», «Аллаһ бөек». Шуңа күрә, «Аллаһыга дан» дип әйтүчегә егерме изге гамәл языла, егерме начар гамәле сөртелә. «Аллаһ бөек», «Аллаһыдан башка илаһ юк», «Аллаһыга мактау» дип әйтүчегә дә шулай ук була. Ә «Галәмнәрнең Раббысы Аллаһыга мактау» дип чын кү-ңелдән әйтүчегә утыз изге гамәл языла, утыз начар гамәле сөртелә».

Шулай итеп, әйткәненә ышанып, мәгънәсен уйлап әлеге сүзләрне әйтүчегә бөек әҗер язылачак. Чөнки күк-ләр һәм җир арасын тутырыр өчен чыннан да зур әйбер кирәк. Аллаһының Илчесе галәйһиссәләм әйткән:

(مَا قَالَ عَبْدٌ لا إِلَهَ إِلاَّ اللَّهُ قَطُّ مُخْلِصًا إِلاَّ فُتِّحَتْ لَهُ
 أَبْوَابُ السَّمَاءِ حَتَّى تُفْضِيَ إِلَى الْعَرْشِ مَا اجْتَنَبَ الْكَبَائِرَ(
«Бәндә чын күңелдән: «Аллаһыдан башка илаһ юк», – дип әйтсә, зур гөнаһлар кылмаган булса, аның өчен һич-шиксез күк капкалары ачыла һәм әлеге сүзләр Аллаһының Гарешенә ирешә».

Шуңа күрә дә, галимнәр әлеге дүрт гыйбарәне нәти-җәләре мәңге булган изге гамәл дип саныйлар. Аллаһы Тәгалә әйткән:

( الْمَالُ وَالْبَنُونَ زِينَةُ الْحَيَاةِ الدُّنْيَا وَالْبَاقِيَاتُ الصَّالِحَاتُ خَيْرٌ عِنْدَ رَبِّكَ ثَوَابًا وَخَيْرٌ أَمَلاً (
«Байлык һәм балалар – бу дөньяның зиннәтләре. Ләкин нәтиҗәләре мәңгелек булган изге эшләр Раббың алдында әҗерләре белән яхшырак һәм аларга өметләнү хә-ерлерәк».

Йөрәкнең тынычлыгы

Мөселманның йөрәге тынычлансын һәм барлык га-мәлләрдә дә ул туры юлда булсын өчен, Аллаһыны искә алганда чын йөрәктән, әлеге сүзләрнең мәгънәләрен аңлап әйтү кирәк. Аллаһы Тәгалә әйткән:

( الَّذِينَ آمَنُوا وَتَطْمَئِنُّ قُلُوبُهُمْ بِذِكْرِ اللَّهِ أَلا بِذِكْرِ اللَّهِ تَطْمَئِنُّ الْقُلُوبُ (
«... Иман китергәннәрнең Аллаһыны искә алу сәбәпле йөрәкләре тынычлана. Дөреслектә, Аллаһыны искә алу йөрәкләрне тынычландыра».

Еш искә алу

Йөрәкнең тыныч булуына мөэмин бик мохтаҗ. Шуңа күрә, Аның белән бәйләнештә булу, Аның ризалыгын, яр-дәмен алу, Аңа тәвәккәлләү өчен мөэмин Аллаһыны бик еш искә алырга тиеш. Болай эшләүчене Аллаһ Үзнең пат-шалыгында искә алачак, Үзенең рәхмәтен бирәчәк, туры юлга кертәчәк. Аллаһы Тәгалә әйткән:

( يَا أَيُّهَا الَّذِينَ آمَنُوا اذْكُرُوا اللَّهَ ذِكْرًا كَثِيرًا . وَسَبِّحُوهُ بُكْرَةً وَأَصِيلاً . هُوَ الَّذِي 
يُصَلِّي عَلَيْكُمْ وَمَلائِكَتُهُ لِيُخْرِجَكُمْ مِنَ الظُّلُمَاتِ إِلَى النُّورِ وَكَانَ بِالْمُؤْمِنِينَ رَحِيمًا (
«Әй иман китергән бәндәләр! Аллаһыны еш искә алыгыз, иртән һәм кичен Аны мактап тәсбих әйтегез. Сез-не караңгылыктан нурга чыгару өчен Аллаһ һәм Аның фә-рештәләре сезгә салават әйтәләр. Ул мөэминнәргә карата мәрхәмәтле».

4. Намаз – нур.

Намаз нык итеп билгеләнгән бурыч һәм Исламның бер шарты булып тора. Пәйгамбәр галәйһиссәләм аңлат-канча, намаз – нур ул. Намаз үзен үтәүчегә изгелеккә юл күрсәтә, гөнаһлардан тыя, туры юлга кертә. Аллаһы Тәга-лә әйткән: ( إِنَّ الصَّلاةَ تَنْهَى عَنِ الْفَحْشَاءِ وَالْمُنْكَرِ ( «Дөреслектә, намаз фәхеш һәм ярамаган эшләрдән тыя».

Намаз һидәят һәм хаклык юлын яктырта торган рухи нур гына түгел, туры юлга һәм дөрес әдәпкә илтә торган матди нур да. Аның ярдәмендә мөселман хөрмәт яулый һәм эчке матурлыкка ирешә. Ә Кыямәт көнендә намазның нуры аның йөзен яктыртачак. Аллаһы Тәгалә әйткән:

( نُورُهُمْ يَسْعَى بَيْنَ أَيْدِيهِمْ وَبِأَيْمَانِهِمْ ( «... аларның нурлары алла-рында һәм уң якларында була...»

Аллаһыга карата ихлас, көнгә биш мәртәбә Аның кар-шысына басучы, басынкылык күсәтүче бәндә кешеләргә карата да ихлас була, яхшы әхлак сыйфатлары белән аеры-лып тора. Аллаһ аның йөзен нурлы итә, күңеленә нур сала.

 Аллаһы Тәгалә әйткән: ( سِيمَاهُمْ فِي وُجُوهِهِمْ مِنْ أَثَرِ السُّجُودِ ( «Аларның йөзләрендә сәҗдә эзләре булачак».

Аллаһының Илчесе галәйһиссәләм болай дигән:

(مَنْ صَلَّى الصَّلاةَ لِوَقْتِهَا وَأَسْبَغَ لَهَا وُضُوءَهَا وَأَتَمَّ لَهَا قِيَامَهَا وَخُشُوعَهَا وَرُكُوعَهَا وَسُجُودَهَا خَرَجَتْ وَهِيَ بَيْضَاءَ مُسْفِرَةً تَقُولُ : حَفِظَكَ اللَّهُ كَمَا حَفِظْتَنِي(
«Кеше намаз алдыннан тәһарәт алып, тиешле җирдә басып – басынкылык күрсәтеп, тиешле рөкугъ һәм сәҗдә-ләрне кылып намаз укыса, ул намаз чиста һәм нурлы ки-леш югарыга ашачак һәм: «Син мине саклаган кебек Ал-лаһ та сине сакласын!» – дип әйтәчәк».

Җәмәгать намазының һәм мәчеттә үтәлгән намаз-ның нуры

Кеше даими рәвештә җәмәгать намазында катнашса, нур өстенә нур өстәлә. Шундый намаз мәчеттә укылса, бу нур тагын да тулы була. Ул кеше уңышка ирешә, тәкъ-валар белән бергә беренчеләрдән булып җәннәткә керә. Пәйгамбәр галәйһиссәләм әйткән:

(مَنْ صَلَّى الصَّلَوَاتِ الْخَمْسَ فِي جَمَاعَةٍ جَازَ عَلَى الصِّرَاطِ كَالْبَرْقِ 
اللاَّمِعِ فِي أَوَّلِ زُمْرَةٍ مِنَ السَّابِقِينِ وَجَاءَ يَوْمَ الْقِيَامَةِ كَالْقَمَرِ لَيْلَةَ الْبَدْرِ(
«Биш вакыт намазны башкалар белән үтәүче Сиратны ялтыраучы яшен кебек беренчеләр төркеме белән үтәчәк һәм Кыямәт көнендә тулган ай кебек киләчәк».

(بَشِّرِ الْمَشَّائِينَ فِي الظُّلَمِ إِلَى الْمَسَاجِدِ بِالنُّورِ التَّامِّ يَوْمَ الْقِيَامَةِ(
«Караңгыда мәчеткә баручыларны Кыямәт көнендәге нур белән шатландыр».

Күз нуры һәм борчудан котылу

Намаз – бәндәнең Раббысы белән бәйләнеше һәм Аның белән яшерен әңгәмәсе ул. Шуңа күрә, намаз тәкъ-валар өчен күз нуры булып тора. Алар намазда ял итәләр, тынычланалар, авыр хәл булганда аңа таяналар. Аллаһы-ның Илчесе галәйһиссәләм әйткән:

 (وَجُعِلَتْ قُرَّةُ عَيْنِي فِي الصَّلاةِ( «Намаз минем өчен шатлык һәм күз нуры».

Күңелсез берәр хәл булса, ул болай дигән:

(يَا بِلالُ أَقِمِ الصَّلاةَ أَرِحْنَا بِهَا( «Әй Билал, намазга камәт әйт һәм безне намаз белән шатландыр».

Садака – дәлил борһан) ул

«Борһан» сүзе кояш нурын аңлата. Пәйгамбәр галәй-һиссәләм әйткән:

(إِنَّ رُوحَ الْمُؤْمِنِ تَخْرُجُ مِنْ جَسَدِهِ لَهَا بُرْهَانٌ كَبُرْهَانِ الشَّمْسِ(
«Мөэминнең җаны чыкканда аңа кояш нуры кебек нур юлдаш була». Шуңа күрә, ышанычлы дәлилне «бор-һан» дип йөртәләр. Бу ул күрсәткән нәрсәнең ачык икәнен аңлата. Шул рәвешчә, садака иманның хаклыгының һәм җанның иманлы икәненең дәлиле була.

Пәйгамбәр галәйһиссәләм әйткән:

(ثَلاثٌ مَنْ فَعَلَهُنَّ فَقَدْ طَعِمَ طَعْمَ الإِيمَانِ : مَنْ عَبَدَ اللَّهَ وَحْدَهُ ، 
وَأَنَّهُ لا إِلَهَ إِلاَّ اللَّهُ ، وَأَعْطَى زَكَاةَ مَالِهِ طَيِّبَةً بِهَا نَفْسُهُ ، رَافِدَةً عَلَيْهِ كُلَّ عَامٍ(
«Өч төрле эшне эшләүче иманның тәмен татыячак: «Аллаһыдан башка илаһ юк» дип бер Аллаһыга гына гый-бадәт кылу; кәнәгать булып, малыннан зәкят түләү; ел са-ен мал белән башкаларга ярдәм итү».

Нәфес малны бик ярата, аны таратырга саранлана. Әгәр нәфес малны Аллаһ ризалыгы өчен бирергә рөхсәт итә икән, бу аның Аллаһыга ышануын күрсәтә.

Чистарыну һәм тугрылык

Матди пычраклыктан арынучы, сүз белән Аллаһыга шөкер итүче, гыйбадәттә Аллаһыга тиешлесен түләүче ке-ше рухи пычраклыктан да арына. Ул рухи пычракка ком-сызлык һәм саранлык керә. Кеше йөрәгендә иман һәм са-ранлык бергә була алмаганга күрә, мөселман һәрвакытта да юмартлык һәм киңкүңеллелек күрсәтә. Аллаһы Тәгалә әйткән: ( وَمَنْ يُوقَ شُحَّ نَفْسِهِ فَأُولَئِكَ هُمُ الْمُفْلِحُونَ ( «... үз комсызлы-гыннан арынучылар уңышка ирешәчәк».

Шуңа күрә, садака, хәйрия эшләренә акча сарыф итү эшләре фарыз яки ирекле гамәл булуына карамастан ке-шенең иманлы икәнен уңышка ирешәчәген күрсәтәләр.

Аллаһы Тәгалә әйткән:

( قَدْ أَفْلَحَ الْمُؤْمِنُونَ . الَّذِينَ هُمْ فِي صَلاتِهِمْ خَاشِعُونَ .
 وَالَّذِينَ هُمْ عَنِ اللَّغْوِ مُعْرِضُونَ . وَالَّذِينَ هُمْ لِلزَّكَاةِ فَاعِلُونَ (
«Намазларында басынкы булган, буш сүздән саклану-чы, зәкят түләүче мөэминнәр котылачак...»

6. Сабырлык – балкыш ул.

Балкыш – җылыта һәм януга илтә ала торган нур. Са-бырлык та балкыш. Чөнки нәфескә сабыр итү бик авыр, ул нәфес белән көрәшүне, аның теләгенә каршы килүне та-ләп итә.

Сабырлык җиңүгә илтүче юл булып тора

Мөселман сабыр булган вакытта дөрес юлда булуын дәвам итә. Бу дөньяда кешене төрле бәла-казалар, бәхет-сезлекләр көтеп тора. Алар барысы да аннан көч һәм нык-лык таләп итәләр. Шуңа күрә, сабырлык күрсәтү башка бер көч белән дә чагыштырып булмый торган сыйфат са-нала. Шул сәбәпле сабыр мөэминнәр Аллаһының макта-вына һәм Аның өстәмә әҗеренә лаеклы булалар. Аллаһы Тәгалә Әюп галәйһиссәләмне тасвирлап болай дигән:

( إِنَّا وَجَدْنَاهُ صَابِرًا نِعْمَ الْعَبْدُ إِنَّهُ أَوَّابٌ ( «Дөреслектә Без аны сабыр килеш таптык. Аллаһының искиткеч колы! Ул һәр-вакытта да Аллаһыга мөрәҗәгать итә».

( وَبَشِّرِ الصَّابِرِينَ . الَّذِينَ إِذَا أَصَابَتْهُمْ مُصِيبَةٌ قَالُوا إِنَّا لِلَّهِ وَإِنَّا إِلَيْهِ رَاجِعُونَ .
 أُولَئِكَ عَلَيْهِمْ صَلَوَاتٌ مِنْ رَبِّهِمْ وَرَحْمَةٌ وَأُولَئِكَ هُمُ الْمُهْتَدُونَ (
«Кайгы килгәндә: «Дөреслектә, Без Аллаһыныкы һәм дөреслектә, Аңа әйләнеп кайтачакбыз», – диюче мөэмин-нәрне шатландыр. Аларга Раббыларының рәхмәте һәм мәрхәмәте иңә. Алар – туры юлдан баручылар».

7. Дәлил буларак Коръән.

Коръән – мөселманны туры юлга чыгаручы, аны бое-рыкларга һәм тыюларга өндәүче юл һәм һидәят. Болай эшләүче кеше Коръән укып файда ала, Коръән аны бу дөньяда котылуга илтә, ә Ахирәттә аны коткаручы дәлил була. Коръән юлыннан тайпылучыга, аның нәсыйхәтлә-реннән читләшүчегә килгәндә, Кыямәт көнендә ул аңа каршы булачак. Чөнки кешенең туры юлдан тайпылуы аның үзенә каршы шаһитлек бирәчәк. АллаһыТәгалә әйт-кән: ( إِنَّ هَذَا الْقُرْآنَ يَهْدِي لِلَّتِي هِيَ أَقْوَمُ ( «Дөреслектә, бу Коръән иң дөрес булган нәрсәгә илтә...»

Аллаһының Илчесе галәйһиссәләм әйткән:

(وَقَدْ تَرَكْتُ فِيكُمْ مَا لَنْ تَضِلُّوا بَعْدَهُ إِنِ اعْتَصَمْتُمْ بِهِ ، كَتَابُ اللَّهِ(
«Мин үземнән соң сезнең арада сез аңа тотынсагыз беркайчан да адашмаячак нәрсә калдырам, ул – Аллаһы-ның Китабы».
 (اقْرَؤُوا الْقُرْآنَ ، فَإِنَّهُ يَأْتِي يَوْمَ الْقِيَامَةِ شَفِيعًا لأَصْحَابِهِ( «Коръәнне укыгыз! Чөнки ул Кыямәт көнендә укучысына шәфәгатьче булып киләчәк».

Мөэминнең сәламәтләнүе һәм кяфер белән мона-фыйкның авыруы.

Аллаһының Китабында мөэмин тән һәм җан авыру-ларыннан шифа таба. Ул Коръән укыган, аның турында фикер йөрткән саен аның җаны сафлана, йөрәге шатлана. Ә кяфер Коръәнне ишеткәч курка, җанын борчу биләп ала, ул үлем килде дип уйлый. Аллаһы Тәгалә әйткән:

( وَنُنَزِّلُ مِنَ الْقُرْآنِ مَا هُوَ شِفَاءٌ وَرَحْمَةٌ لِلْمُؤْمِنِينَ وَلا يَزِيدُ الظَّالِمِينَ إِلاَّ خَسَارًا (
«Без Коръәннән мөэминнәргә шифа һәм рәхмәт бул-ган нәрсәләр иңдердек. Алар залимнәрнең хәсрәтләрен ге-нә арттыра».

Безгә кадәр яшәүчеләрнең берсе: «Коръән укырга утыручыларның берсе дә шул ук хәлдә урыныннан тор-мый: ул яки нәрсәнедер таба, яки нәрсәнедер югалта», – дип әйткән дә югарыда китерелгән аятьне укыган.

Җәннәт юлы

Хәдиснең ахырында Пәйгамбәр галәйһиссәләм төрле кешеләргә караган аңлатмалар биргән. Бөтен кешеләр ир-тә һәм кичне каршы алалар, ләкин аларның хәле бертигез түгел. Алар арасында төнен яки көнен Аллаһыга итәгать итеп үткәрүчеләр бар. Мондый кешенең җаны һәм акылы азат, ул ирекле фикер йөртә. Алар расында төн яки көнен Аллаһыга итәгатьсезлек белән үткәрүчеләр дә бар. Андый кеше үзен һәлакәткә илтә, җанын очсыз бәягә сата. Бу хәл аның өчен дөньяда бәхетсезлеккә, Ахирәттә әсир булуга илтә. Чөнки бу дөньяда ул үз дәртенең һәм теләкләренең әсире булган, шайтанына һәм нәфесенә буйсынган. Алла-һының Илчесе әйткән: (كُلُّ النَّاسِ يَغْدُو فَبَائِعٌ نَفْسَهُ فَمُعْتِقُهَا أَوْ مُوبِقُهَا( «Бөтен кешеләр дә иртә белән үз эшләре буенча чыгып ки-тәләр Үз нәфесен сатучы яки аны азат итә, яки һәлак итә».

Шулай итеп, һәр кеше нәфесен яки һәлак итәргә, яки коткарырга омтыла. Аллаһыга итәгать итәргә омтылучы җанын Аллаһыга сата һәм аны газаптан коткара. Аллаһыга итәгатьсезлеккә омтылучы җанын башкаларга сата, аның урынына бәхетсезлек ала, аны гөнаһлар упкынына ташлап, газапка юлыктыра. Аллаһы Тәгалә әйткән:

( وَنَفْسٍ وَمَا سَوَّاهَا . فَأَلْهَمَهَا فُجُورَهَا وَتَقْوَاهَا . 
قَدْ أَفْلَحَ مَنْ زَكَّاهَا . وَقَدْ خَابَ مَنْ دَسَّاهَا (
«Җан белән һәм аны төзек иткән аңа гөнаһ һәм тәкъ-валыкны өйрәткән Зат белән ант итәм. Нәфесен чистар-тучы уңышка ирешәчәк, аны яшергән һәлак булачак».

Итәгать итү җанны чистарта һәм югары күтәрә. Ә итәгатьсезлек аны яшерә һәм бастыра. Шуның нәтиҗә-сендә ул түбәнлеккә төшә һәм җиргә күмелгәнгә тиң була. Аллаһы Тәгалә әйткән:

( قُلْ إِنَّ الْخَاسِرِينَ الَّذِينَ خَسِرُوا أَنْفُسَهُمْ وَأَهْلِيهِمْ 
يَوْمَ الْقِيَامَةِ أَلا ذَلِكَ هُوَ الْخُسْرَانُ الْمُبِينُ (
«Әйт: «Дөреслектә, Кыямәт көнендә җаныннан һәм гамәлләреннән мәхрум булучылар үзләрен хәсрәткә сал-дылар. Бу чыннан да ачык хәсрәт».

Кабул булачак һәм котылуга илтәчәк шәһадәт

Җанын уттан коткару өчен мөэмин Аллаһыга мөрәҗә-гать итә. Пәйгамбәр галәйһиссәләм әйткән:

(مَنْ قَالَ حِينَ يُصْبِحُ أَوْ يُمْسِي : اللَّهُمَّ إِنِّي أَصْبَحْتُ أُشْهِدُ حَمَلَةَ عَرْشِكَ وَمَلائِكَتَكَ وَجَمِيعَ خَلْقِكَ أَنَّكَ أَنْتَ اللَّهُ لا إِلَهَ إِلاَّ أَنْتَ وَأَنَّ مُحَمَّدًا عَبْدُكَ وَرَسُولُكَ أَعْتَقَ اللَّهُ رُبْعَهُ مِنَ النَّارِ ، فَمَنْ قَالَهَا مَرَّتَيْنِ أَعْتَقَ اللَّهُ نِصْفَهُ ، وَمَنْ قَالَهَا ثَلاثًا أَعْتَقَ ثَلاثَةَ أَرْبَاعِهِ ، فَإِنْ قَالَهَا أَرْبَعًا أَعْتَقَهُ اللَّهُ مِنَ النَّارِ(
«Иртән яки кичен: «Әй Аллаһ, дөреслектә, мин бу ир-тәдә кичтә) Сине, Синең Гарешеңне күтәрүчеләрне, Си-нең фәрештәләреңне, Син яраткан барлык мәхлукларны Синең Аллаһ булуыңа, Синнән башка илаһ булмавына, Мөхәммәтнең Синең колың һәм пәйгамбәрең икәненә ша-һит булырга чакырам» диючене Аллаһ – чирек өлеш, ике тапкыр әйтүчене – яртылаш, өч тапкыр әйтүчене – дүрттән өч өлеш, дүрт тапкыр әйтүчене тулысынча уттан коткара-чак».

Мондый шәһадәт кеше күңелендә Аллаһыдан курку, Аңа итәгать итү теләге, итәгатьсезлектән курку уята. Бу аның уттан читләшүенә, Аллаһының ризалыгына якынла-шуга сәбәп була.

Пәйгамбәр галәйһиссәләм әйткән:

(مَنْ قَالَ إِذَا أَصْبَحَ : سُبْحَانَ اللَّهِ وَبِحَمْدِهِ أَلْفَ مَرَّةٍ فَقَدِ
 اشْتَرَى نَفْسَهُ مِنَ اللَّهِ وَكَانَ مِنْ آخِرِ يَوْمِهِ عَتِيقًا مِنَ النَّارِ(
«Иртә белән меңәр мәртәбә: «Аллаһыга дан һәм мак-тау» дип әйтүчегә җанын Аллаһыдан сатып алган һәм ул көн беткәч үзен уттан азат иткән».

Аллаһыдан башка беркемгә дә җанны сатарга ярамый.

Дөреслектә, мөэминнең абруе зур, бәясе югары. Мәх-луклар арасында аның җанына тиешле бәяне бирүче бул-маганга күрә, ул җанын Аллаһыдан башка беркемгә дә сатмый. Чөнки Аллаһ белән бәндә арасындагы килешү ин-де әллә кайчан төзелгән. Аллаһы Тәгалә әйткән:

( إِنَّ اللَّهَ اشْتَرَى مِنَ الْمُؤْمِنِينَ أَنْفُسَهُمْ وَأَمْوَالَهُمْ بِأَنَّ لَهُمُ الْجَنَّةَ (
«Дөеслектә, Аллаһ җәннәт вәгъдә итеп, мөэминнәр-нең җаннарын һәм малларын сатып алды...»

Шуңа күрә дә, әлеге кешеләр әҗерләрен тулысынча алганчы, Аллаһыга ярарга тырышалар. Аның ачуын ките-рә торган нәрсәләрдән сакланалар. Андый кешеләрне бу дөнья кызыктырмый, аның байлыклары алдамый, үлем куркынычы гамәлдән туктатмый. Аллаһы Тәгалә әйткән:

( وَمِنَ النَّاسِ مَنْ يَشْرِي نَفْسَهُ ابْتِغَاءَ مَرْضَاةِ اللَّهِ وَاللَّهُ رَءُوفٌ بِالْعِبَادِ (
«Кешеләр арасында Аллаһының ризалыгын алырга теләп җаннарын сатучылар бар. Аллаһ үз колларына кара-та мәрхәмәтле».

( مِنَ الْمُؤْمِنِينَ رِجَالٌ صَدَقُوا مَا عَاهَدُوا اللَّهَ عَلَيْهِ فَمِنْهُمْ 
مَنْ قَضَى نَحْبَهُ وَمِنْهُمْ مَنْ يَنْتَظِرُ وَمَا بَدَّلُوا تَبْدِيلاً (
«Мөэминнәрнең арасында Аллаһыга биргән вәгъдәлә-ренә тугры булучылар бар. Алар арасында вәгъдәләрен үтәүчеләр дә, үз вәгъдәсенә хыянәт итмичә, көтеп тору-чылар да бар».
 «...вәгъдәләрен үтәүчеләр...» дигәне «дин өчен һәлак булучылар» дип тә тәфсир ителә).

8. Әлеге хәдис нәрсәгә юнәлдерә.

1. Иман – сүз һәм гамәлдән гыйбарәт. Ул арта да, ки-ми дә ала. Аны изге гамәлләр һәм Аллаһыга итәгать итү арттыра, ә итәгатьсезлек һәм гөнаһлар киметә.

2. Гамәлләр Кыямәт көнендә үлчәнәчәк. Алар җиңел һәм авыр була. Аллаһы Тәгалә әйткән:

(كَلِمَتَانِ حَبِيبَتَانِ إِلَى الرَّحْمَنِ خَفِيفَتَانِ عَلَى اللِّسَانِ ثَقِيلَتَانِ 
فِي الْمِيزَانِ : سُبْحَانَ اللَّهِ وَبِحَمْدِهِ ، سُبْحَانَ اللَّهِ الْعَظِيمِ(
«Мәрхәмәтле яраткан ике сүз бар, алар тел өчен җи-ңел, ә Үлчәүдә авыр булачак. Ул сүзләр: «Аллаһыга дан һәм Аңа мактау», «Бөек Аллаһыга дан».

(مَا مِنْ شَيْءٍ يُوضَعُ فِي الْمِيزَانِ أَثْقَلُ مِنْ حُسْنِ الْخُلُقِ( «Үлчәүгә ях-шы холыкка караганда да авыррак нәрсә салынмаячак».

3. Бөтен шартларын, фарызларын әдәпләрен үтәп Пәйгамбәр галәйһиссәләмнең үрнәгенә ияреп үз вакытын-да намаз укырга кирәк.

4. Төрле яхшы эшләргә мөмкин кадәр күп мал түгәр-гә, мохтаҗларның ихтияҗларын канәгатьләндерергә, тол-ларга, ятимнәргә, ярлыларга матди ярдәм итәргә кирәк. Әлеге садакалар Аллаһ ризалыгы өчен генә бирелергә ти-еш.

5. Авырлыкларга, аеруча, дәгъват эшендә очраганна-рына сабыр итәргә кирәк. Аллаһы Тәгалә әйткән:

( وَاصْبِرْ عَلَى مَا أَصَابَكَ  ( «...сиңа ирешкән нәрсәләргә сабыр бул...»
 (فَاصْبِرْ كَمَا صَبَرَ أُولُوا الْعَزْمِ مِنَ الرُّسُلِ  ( «Элеккеге пәйгам-бәрләрнең тәвәккәлләре сабыр иткән кебек сабыр бул»

6. Коръән – мөселманнар өчен төп канун. Аны укыр-га, мәгънәсен аңларга, ул кушканча гамәл кылырга кирәк.

7. Мөселман үз вакытын, гомерен дөрес итеп файда-ланырга, Аллаһыга гыйбадәт кылырга, үзенә ике дөньяда да файда бирә торган нәрсәләргә генә игътибар бирергә тырыша.

Золымны тыю

( 23عَنْ أَبِي ذَرٍّ الْغِفَارِيِّ رَضِيَ اللَّهُ عَنْهُ ، عَنِ النَّبِيِّ ( فِيمَا يَرْوِيهِ عَنْ رَبِّهِ عَزَّ وَجَلَّ أَنَّهُ قَالَ : يَا عِبَادِي إِنِّي حَرَّمْتُ الظُّلْمَ عَلَى نَفْسِي وَجَعَلْتُهُ بَيْنَكُمْ مُحَرَّمًا فَلا تَظَالَمُوا . يَا عِبَادِي كُلُّكُمْ ضَالٌّ إِلاَّ مَنْ هَدَيْتُهُ ، فَاسْتَهْدُونِي أَهْدِكُمْ . يَا عِبَادِي كُلُّكُمْ جَائِعٌ إِلاَّ مَنْ أَطْعَمْتُهُ ، فَاسْتَطْعِمُونِي أُطْعِمْكُمْ . يَا عِبَادِي كُلُّكُمْ عَارٍ إِلاَّ مَنْ كَسَوْتُهُ ، فَاسْتَكْسُونِي أَكْسِكُمْ . يَا عِبَادِي إِنَّكُمْ تُخْطِئُونَ بِاللَّيْلِ وَالنَّهَارِ ؛ وَأَنَا أَغْفِرُ الذُّنُوبَ جَمِيعًا ، فَاسْتَغْفِرُونِي أَغْفِرْ لَكُمْ .  يَا عِبَادِي إِنَّكُمْ لَنْ تَبْلُغُوا ضَرِّي فَتَضُرُّونِي ، وَلَنْ تَبْلُغُوا نَفْعِي فَتَنْفَعُونِي . يَا عِبَادِي لَو أَنَّ أَوَّلَكُمْ وَآخِرَكُمْ وَإِنْسَكُمْ وَجِنَّكُمْ كَانُوا عَلَى أَتْقَى قَلْبِ رَجُلٍ وَاحِدٍ مِنْكُمْ مَا زَادَ ذَلِكَ فِي مُلْكِي شَيْئًا . يَا عِبَادِي لَو أَنَّ أَوَّلَكُمْ وَآخِرَكُمْ وَإِنْسَكُمْ وَجِنَّكُمْ كَانُوا عَلَى أَفْجَرِ قَلْبِ وَاحِدٍ مِنْكُمْ مَا نَقَصَ ذَلِكَ مِنْ مُلْكِي شَيْئًا . يَا عِبَادِي لَوْ أَنَّ أَوَّلَكُمْ وَآخِرَكُمْ وَإِنْسَكُمْ وَجِنَّكُمْ قَامُوا فِي صَعِيدٍ وَاحِدٍ ، فَسَأَلُونِي ، فَأَعْطََيْتُ كُلَّ وَاحِدٍ مَسْأَلَتَهُ مَا نَقَصَ ذَلِكَ مِمَّا عِنْدِي إِلاَّ كَمَا يَنْقُصُ الْمِخْيَطُ إِذَا أُدْخِلَ الْبَحْرَ . يَا عِبَادِي إِنَّمَا هِيَ أَعْمَالُكُمْ أُحْصِيهَا لَكُمْ ثُمَّ أُوَفِّيكُمْ إِيَّاهَا ، فَمَنْ وَجَدَ خَيْرًا فَلْيَحْمَدِ اللَّهَ ، وَمَنْ وَجَدَ غَيْرَ ذَلِكَ فَلا يَلُومَنَّ إِلاَّ نَفْسَهُ( 

Әбү Зәр Гыйфәри сүзләре буенча, Пәйгамбәр галәй-һиссәләм Аллаһының түбәндәге сүзләрен тапшырган: «Әй колларым, Мин Үземәдә дә, сезнең арада да гаделсезлекне тыйдым. Шулай булгач, бер-берегезгә золым кылмагыз! Әй колларым, Мин туры юлга керткәннәрдән кала, сез ба-рыгыз да адашкан идегез. Шулай булгач, Миннән туры юлга кертүне сорагыз, Мин сезне шунда юнәлдерермен! Әй колларым, Мин тукланнарганнан кала, барыгыз да ач булачаксыз. Миннән тукландыруны сорагыз, Мин сезне тукландырачакмын! Әй колларым, Мин киендергәннән ка-ла, сез барыгыз да ялангач булачаксыз, Мин сезне киенде-рермен! Әй колларым, чынлыкта сез төнен һәм көнен гө-наһ кыласыз, ә Мин гөнаһларны гафу итәм. Миннән гафу итүне сорагыз! Мин гафу итәрмен! Әй колларым, сез бер-кайчан да Миңа зарар да, файда да китерә алмыйсыз! Әй колларым, әгәр сезнең беренчеләрегез дә, соңгыларыгыз да, кешеләр дә, җеннәр дә сезнең иң тәкъвагызның Мө-хәммәт галәйһиссәләм) йөрәге кебек тәкъва булса, бу Мин ия булган нәрсәгә бернәрсә дә өстәмәс иде! Әй колларым, әгәр сезнең беренчеләрегез дә, соңгыларыгыз да, кешеләр дә, җеннәр дә сезнең иң бозыгыгызның Иблис) йөрәге ке-бек бозык булса, бу Мин ия булган нәрсәдән бернәрсәне дә киметмәс иде! Әй колларым, әгәр сезнең беренчеләре-гез дә, соңгыларыгыз да, кешеләр дә, җеннәр дә бер урын-га басып, Миннән берәр нәрсә сорасалар, Мин һәрберсенә ул сораган нәрсәне бирсәм дә, диңгезгә төшерелгән инә диңгезнең суын күпмегә киметмәсә, бу Миндә булганны шул кадәргә киметер иде! Әй колларым, дөреслектә, бу сезнең Мин хисаплыйсы эшләрегез, аннары Мин сезгә аның өчен җитәрлек әҗер бирәм. Нигъмәткә ирешүче Ал-лаһыны мактасын, бүтән нәрсәгә ирешүче үзеннән башка кешене гаепләмәсен!»

Хәдиснең әһәмияте

Әлеге кодси хәдис Исламның бөтен нигезләрен, тар-макларын, әхлак кануннарын үз эченә ала. Бу хәдисне тап-шыручы барлык кешеләр дә Димәшкъта яшәгәннәр. Әх-мәт бине Хәнбәл: «Шамда яшәүчеләр өчен бу хәдистән дә күркәмрәк хәдис юк», – дигән.

Хәдисне аңлау

1. Кодси хәдиснең билгеләмәсе.

Аллаһының сүзләрен үз эченә алган Пәйгамбәребезгә кайчакта Җәбраил галәйһиссәләм аркылы, кайчакта вәхи белән тапшырылып, ул үзе теләгән сүзләр белән сөйләгән хәдис «кодси хәдис» дип атала. Ул башка хәдисләрдән Пәйгамбәр галәйһиссәләмнең Раббысының сүзләрен рива-ять кылуы белән аерылып тора.

Әлеге билгеләмәдән күренгәнчә, «кодси хәдис» Коръ-ән Кәримнән күп нәрсә белән аерылып тора:

а) Кодси хәдистән аермалы буларак Коръәннең язылу рәвешенә дә, мәгънәсенә дә ирешеп булмый.

б) Эчендә Коръән укылган намаз дөрес булачак, ә хә-дис кодси укылганы дөрес булмаячак

в) Коръәнне танымаучы бәндә кяфер, ә кодси хәдис-нең берәрсен танымаучы – фәсикъ бозык) була.

г) Коръәннең рәвеше дә, сүзләре дә Аллаһыдан. Ә кодси хәдиснең сүзләре Пәйгамбәр галәйһиссәләмнән, мәгънәсе Аллаһыдан.

д) Коръәнгә госел-тәһарәтле кешеләр генә кагыла ала, ә кодси хәдискә карата мондый шарт юк.

г) Коръәннең мәгънәсен генә тапшырырга ярамый, ә кодси хәдиснең ярый.

ж) Тәһарәтсез кешегә Коръәнне укырга да, үзе белән йөртергә дә ярамый, ә кодси хәдисне – ярый.

з) Коръәннән бер генә хәреф укыган өчен дә ун изге-лек кылган әҗер языла. Ә кодси хәдисне укыган өчен генә әҗер бирелми.

Кодси хәдисләр йөздән артык исәпләнә. 

2. Аллаһ Үзенә гаделсезлекне тыйган.

Әлеге хәдистән ачык күренгәнчә, Аллаһы Тәгалә Үзе-нә бәндәләренә карата гаделсез булуны тыйган.

Аллаһы Тәгалә янә әйткән: ( وَمَا أَنَا بِظَلاَّمٍ لِلْعَبِيدِ ( «Мин Үз колларыма золым итүче түгел».
 ( إِنَّ اللَّهَ لا يَظْلِمُ النَّاسَ شَيْئًا ( «Дөреслектә, Аллаһ кешеләргә карата бер эштә дә гадел-сез түгел».
 ( إِنَّ اللَّهَ لا يَظْلِمُ مِثْقَالَ ذَرَّةٍ ( «Дөреслектә, Аллаһ беркемне дә тузан бөртеге кадәр дә рәнҗетми».

3. Бәндәләргә гаделсезлек күрсәтүне тыю.

Аллаһы Тәгалә бәндәләренә бер-берсенә карата га-делсез булуны тыйган. Гаделсезлек ике төрле була:

Беренчесе: җанның үз-үзенә карата гаделсезлеге. Аның иң бөек чагылышы – күпаллалык ширек). Аллаһы Тәгалә әйткән: ( إِنَّ الشِّرْكَ لَظُلْمٌ عَظِيمٌ ( «... дөреслектә, ширек – иң зур гаделсезлек!»

Ширек китерүче кеше мәхлукны Аллаһ дәрәҗәсенә күтәрә, аңа Аллаһ белән беррәттән гыйбадәт кыла.

Ширеккә караган гаделсезлектән соң икенче урында итәгатьсезлек, кечкенә һәм зур гөнаһлар кылу тора. Чөнки бу – җанга караган гаделсезлек, ул аны ике дөньяда да җә-зага һәм һәлакәткә илтә.

Икенчесе: башкаларга карата гаделсезлек күрсәтү. Пәйгамбәр галәйһиссәләм күп хәдисендә гаделсезлекнең тыелган булуы турында сөйли һәм кешеләрне моның бе-лән кисәтә. Аллаһының Илчесе галәйһиссәләм әйткән:

(إِنَّ الظُّلْمَ ظُلُمَاتٌ يَوْمَ الْقِيَامَةِ( «Дөреслектә, гаделсезлек Кыямәт көнендә куе караңгылык булачак».

Пәйгамбәр галәйһиссәләм әйткән:

(إِنَّ اللَّهَ لَيُمْلِي لِلظَّالِمِ حَتَّى إِذَا أَخَذَهُ لَمْ يُفْلِتْهُ(
«Аллаһы Тәгалә гаделсез кешенең вакытын кичекте-реп тора, әмма Ул аны эләктереп алганнан соң бүтән җи-бәрми», – дигән дә түбәндәге аятьне укыган:

( وَكَذَلِكَ أَخْذُ رَبِّكَ إِذَا أَخَذَ الْقُرَى وَهِيَ ظَالِمَةٌ إِنَّ أَخْذَهُ أَلِيمٌ شَدِيدٌ (
«Раббыңның гаделсезлек күрсәткән авыл кешеләренә газабы шундый. Дөреслектә, Аллаһының тотуы газаплы һәм каты!»

Һичшиксез, Исламның төп максаты – кешеләр ара-сында гаделлек урнаштыру. Идарә итү эше гаделлеккә ни-гезләнергә тиеш. Гаделсезлек халыклар таркалуның, мәдә-ниятләр җимерелүнең сәбәбе була. Инде Аллаһының газа-бына дучар итүе турында әйтеп торасы да юк.

4. Аллаһыга ихтыяҗ.

Файда алу һәм зарарлы нәрсәләрдән саклану өчен бө-тен кешеләр дә Аллаһыга мохтаҗ. Алар шулай ук Аның һидаятенә, дөньяда ризык бирүенә, Ахирәттә гафу итүенә ихтыяҗ кичерәләр. Бәндәнең хакыйкый халәте өч рәвештә чагыла:

1. Аллаһыга дога кылуда. Чөнки Аллаһы Тәгалә бән-дәләр Үзенә мохтаҗлыкларын таныганны, ике дөнья ха-җәтләрен, шул исәптән ашау-эчү, кием-салым, һидәят һәм гафу сораганны ярата.

2. Һидәятне сорауда.

3. Аллаһыга тулысынча буйсынуда. Бу Ул тыйганнан тыелуда, Ул боерганны үтәүдә чагыла.

Аллаһының рәхмәтенең киңлеге

( 24عَنْ أَبِي ذَرٍّ رَضِيَ اللَّهُ عَنْهُ أَنَّ نَاسًا مِنْ أَصْحَابِ رَسُولِ اللَّهِ ( ، قَالُوا لِلنَّبِيِّ ( : يَا رَسُولَ اللَّهِ ، ذَهَبَ أَهْلُ الدُّثُورِ بِالأُجُورِ ، يُصَلُّونَ كَمَا نُصَلِّي ، وَيَصُومُونَ كَمَا نَصُومُ ، وَيَتَصَدَّقُونَ بِفُضُولِ أَمْوَالِهِمْ . قَالَ : ( أَوَلَيْسَ قَدْ جَعَلَ اللَّهُ لَكُمْ مَا تَصَدَّقُونَ ؟ إِنَّ لَكُمْ بِكُلِّ تَسْبِيحَةٍ صَدَقَةٌ ، وَكُلِّ تَكْبِيرَةٍ صَدَقَةٌ ، وَكُلِّ تَحْمِيدَةٍ صَدَقَةٌ ، وَكُلِّ تَهْلِيلَةٍ صَدَقَةٌ ، وَأَمْرٍ بِالْمَعْرُوفِ صَدَقَةٌ ، وَنَهْيٍ عَنِ الْمُنْكَرِ صَدَقَةٌ ، وَفِي بُضْعِ أَحَدِكُمْ صَدَقَةٌ . قَالُوا : يَا رَسُولَ اللَّهِ ، أَيَأْتِي أَحَدُنَا شَهْوَتَهُ وَيَكُونُ لَهُ فِيهَا أَجْرٌ ؟ قَالَ : أَرَأَيْتُمْ لَوْ وَضَعَهَا فِي حَرَامٍ ، أَكَانَ عَلَيْهِ وِزْرٌ ؟ فَكَذَلِكَ إِذَا وَضَعَهَا فِي الْحَلالِ كَانَ لَهُ أَجْرٌ(
Әбү Зәр разыяллаһү ганһү сүзләрен риваять кылула-ры буенча бервакыт Пәйгамбәр галәйһиссәләм янына сә-хабәләрнең бер төркеме килгән дә: «Әй Аллаһының Илче-се, байлар безнең кебек намаз укысалар да, ураза тотсалар да, малларының артыгыннан садака биргәнгә күрә, бөтен әҗерләрне алалар», – дигән. Пәйгамбәр галәйһиссәләм: «Аллаһ сезнең өчен садака итеп таратырлык нәрсәне әзер-ләмәгәнмени? Дөреслектә, һәр данлау, һәр бөекләү, һәр мактау, һәр «Аллаһыдан башка илаһ башка илаһ юк» ди-гән сүз, яхшыга өндәү, начардан тыю, хәтта җенси мөнә-сәбәткә керүегез дә сезнең өчен садака була», – дип җавап биргән. Кешеләр: «Әй Аллаһының Илчесе, безнең берәре-без үзенең теләген канәгатьләндерсә, моның өчен әҗер аламыни?!» – дип сораганнар. Пәйгамбәр галәйһиссәләм: «Әйтегезче, берәрегез үзенең теләген хәрам юл белән ка-нәгатьләндерсә, җәзаланыр идеме? Шулай ук ул теләгәнен хәләл юл белән канәгатьләндергән өчен әҗер алачак», – дигән.

Хәдиснең әһәмияте

«Кырык» исемле китапка үзенең шәрехендә Ибне Һә-җәр Хәйтами болай дип яза: «Бу – бөек хәдис. Чөнки ул диннең кыймәтле нигезләрен үз эченә ала».

Хәдисне аңлау

Аллаһы Тәгалә әйткән: ( وَفِي ذَلِكَ فَلْيَتَنَافَسِ الْمُتَنَافِسُونَ ( «... ярышучылар моңа омтылуда ярышсыннар».

Изгелеккә ирешүдә һәм изге гамәлләр кылуда ярышу рөхсәт ителгән һәм файдалы эш санала. Мөселман моңа омтылырга тиеш.

Әлеге хәдистә хәйрия эшләре белән шөгыльләнү, са-дака бирү мөмкинлеге булмаган сәхабәләр турында сүз ба-ра. Алар Пәйгамбәрнең (الصَّدَقَةُ بُرْهَانٌ( «Садака – дәлил ул» дигән һәм башка хәдисләрен ишеткәннәр. Киңлеге күкләр һәм җиргә тигез булган җәннәткә керү өчен алар да садака бирергә теләгәннәр. Алар бай иптәшләренең тау-тау мал-ларны Аллаһ юлына сарыф итүен күргәннәр, үзләренең дә алар хисабыннан буласы килгән. Ул кешеләрнең байлыкка омтылу өчен яки хөсетлек сәбәпле түгел, ә Аллаһыга якы-наю өчен бай буласы килгән. Шул сәбәпле алар Пәйгам-бәр янына килеп, садака итеп бирергә маллары юк икәнен сөйләгәннәр. Алар: ذَهَبَ أَهْلُ الدُّثُورِ بِالأُجُورِ «Әй Аллаһының Ил-чесе, байлар бөтен әҗерне алалар», – дигәннәр. Ягъни, «Бер төрле намаз укысак та, ураза тотсак та, алар садака таратканга, ә безнең таратырга бернәрсәбез дә булмаганга күрә, безгә бернинди әҗер дә булмый» дияргә теләгәннәр.

1. Бөек хикмәт һәм игелекнең киң капкалары.

Аллаһының Илчесе әлеге кешеләрнең Раббылары кар-шында югары урын алырга теләүләрен аңлый. Шуңа күрә, аларның җаннарын Аллаһ биргән хикмәт ярдәмендә дәва-лый. Ул аларны шатландыра һәм нигъмәтнең капкалары киң икәнен, садака әҗеренә тигез гамәлләр барлыгын аң-лата. Мондый гамәлләр кылучының хәле садака бирүчене-кенә  тигез,  ә кайчакта  артыграк та  әле.  Аллаһ  әйткән:  ( لا يُكَلِّفُ اللَّهُ نَفْسًا إِلاَّ وُسْعَهَا ( «Аллаһ җанга ул булдыра ала тор-ган нәрсәне генә йөкли».
 ( لا يُكَلِّفُ اللَّهُ نَفْسًا إِلاَّ مَا آتَاهَا ( «Аллаһ беркемгә дә Үзе бүләк иткәннән күбрәкне йөкләми».

Пәйгамбәр галәйһиссәләм ул кешеләрдән болай дип сорый: (أَوَلَيْسَ قَدْ جَعَلَ اللَّهُ لَكُمْ مَا تَصَدَّقُونَ( «Аллаһ сезгә садака итеп таратырлык нәрсәне әзерләмәгәнмени?»

Чыннан да, кеше бирә ала торган садака төрләре бик күп. Мәсәлән – гаиләне тәэмин итү яки матди чыгымнар белән бәйле булмаган садака.

2. Аллаһыны искә алу – җан өчен иң яхшы садака.

Әгәр сезгә байлык бирелмәгән икән, Аллаһы Тәгалә-не данлагыз, бөекләгез, мактагыз, «Аллаһыдан башка илаһ юк» дип әйтегез. Әлеге гыйбарәләрнең әҗере садака әҗе-ренә тигез булачак. Моннан да зуррак нинди әҗер булырга мөмкин. Аллаһы Тәгалә әйткән:

( وَالْبَاقِيَاتُ الصَّالِحَاتُ خَيْرٌ عِنْدَ رَبِّكَ ثَوَابًا وَخَيْرٌ أَمَلاً (
«... ләкин нәтиҗәләре мәңгелек булган изге гамәлләр Раббың алдында әҗере белән яхшырак һәм аларга өмет-ләнү әйбәтрәк».
 
( وَلَذِكْرُ اللَّهِ أَكْبَرُ ( «Аллаһыны искә алу – иң әһәмиятле-се».
 Ягъни, Аллаһыны искә алган өчен иң зур әҗер бире-ләчәк. Аллаһының Илчесе галәйһиссәләм әйткән:

(مَا مِنْ يَوْمٍ وَلا لَيْلَةٍ وَلا سَاعَةٍ إِلاَّ لِلَّهِ فِيهَا صَدَقَةٌ يَمُنُّ بِهَا عَلَى مَنْ 
يَشَاءُ مِنْ عِبَادِهِ ، وَمَا مَنَّ اللَّهُ تَعَالَى عَلَى عَبْدِهِ مِثْلَ أَنْ يُلْهِمَهُ ذِكْرَهُ(
«Аллаһ Үзенең теләгән бәндәсенә садака бирмәгән көн, төн яки сәгать юк. Аллаһ Үзенең бәндәсенә Үзен искә алуның кирәклеген сеңдерүдән дә кыйммәтлерәк бүләк бирмәгән».

Бервакыт Пәйгамбәр галәйһиссәләмнән: «Кыямәт кө-нендә Аллаһ алдында кайсы бәндәләр иң лаеклы булачак-лар дип сораганнар. Ул әйткән: (الذَّاكِرُونَ اللَّهَ كَثِيرًا وَالذَّاكِرَاتُ( «Аллаһыны еш искә алучы ирләр һәм хатыннар».

3. Изгелеккә чакыру – җәмгыятькә карата садака.

Шулай ук, яхшылыкка өндәү, начарлыктан тыюны из-гелеккә чакыру дип әйтергә була. Әлеге капкалар киң итеп ачылган. Бу фарыз кифаяны үтәү садака бирүдән азрак әҗерле түгел, хәтта күбрәк тә. Аллаһының Илчесе галәй-һиссәләм әйткән: (كُلُّ مَعْرُوفٍ صَدَقَةٌ( «Шәригать яхшы дип тапкан бөтен нәрсә – садака».

Башкача була да алмый. Чөнки яхшылыкка өндәү, на-чарлыктан тыю сәбәпле әлеге өммәт кешеләргә тәкъдим ителгән иң яхшы өммәт булган. Аллаһы Тәгалә әйткән:

( كُنْتُمْ خَيْرَ أُمَّةٍ أُخْرِجَتْ لِلنَّاسِ تَأْمُرُونَ بِالْمَعْرُوفِ وَتَنْهَوْنَ عَنِ الْمُنْكَرِ وَتُؤْمِنُونَ بِاللَّهِ (
«Сез дөньяга килгән иң яхшы өммәт буддыгыз. Чөнки сез яхшылыкка чакырасыз, начарлыктан тыясыз һәм Алла-һыга ышанасыз».

4. Аллаһының рәхмәтенең киңлеге. 

Ниятләр эчкерсез, максатлар дөрес булса, Аллаһ сезгә һәр көне һәм һәр төнне ала торган әҗер билгеләгән. Алла-һының Илчесе әйткән: (نَفَقَةُ الرَّجُلِ عَلَى أَهْلِهِ صَدَقَةٌ( «Кешенең гаиләсенә тоткан малы садака».

(وَلَسْتَ تُنْفِقُ نَفَقَةً تَبْتَغِي بِهَا وَجْهَ اللَّهِ إِلاَّ أُجِرْت
َ بِهَا ، حَتَّى اللُّقْمَةَ تَجْعَلُهَا فِي فِي امْرَأَتِكَ(
«Син Аллаһ ризалыгы өчен нәрсә генә сарыф итсәң дә, һичшиксез аның өчен әҗер алачаксың. Шул исәптән, хатының авызына салган ризык кисәге өчен дә».

Һәр кеше үзен һәм хатынын хәрам эш кылудан саклау өчен аның белән якынлык кыла. Моннан тыш, кеше бары тик үзенең теләген канәгатьләндерәм дип кенә уйласа да, аңа бу эше өчен әҗер әзерләнгән. Әмма аның нияте дөрес булырга һәм ул Аллаһ тыйган нәрсәләрдән ерак булырга тиеш.

5. Гамәлләр ният белән генә билгеләнәләр.

Аллаһының мөселманга күрсәткән бөек рәхмәте ярдә-мендә кешенең гамәлләре изге ният сәбәпле гыйбадәт әве-релә. Мәсәлән, ул тән сәламәтлеген саклау өчен хәләл нәрсә ошаса, эчсә, бу гыйбадәт була. Моның өчен әҗер билгеләнгән. Аеруча бу эш алдыннан «Аллаһының исеме белән» дип әйтсә, Аны мактаса, данласа, шөкер итсә.

Кеше хатыны белән якынлык кылганда зинадан сак-лану, изге бала табу кебек яхшы максатларны күз алдында тотса, бу гыйбадәт кебек язылачак. Аллаһының Илчесе га-ләйһиссәләм әйткән:

(لَوْ أَنَّ أَحَدَكُمْ إِذَا أَتَى أَهْلَهُ قَالَ : بِسْمِ اللَّهِ ، اللَّهُمَّ جَنِّبْنَا 
الشَّيْطَانَ وَجَنِّبِ الشَّيْطَانَ مَا رَزَقْتَنَا ، فَقُضِيَ بَيْنَهُمَا وَلَدٌ لَمْ يَضُرَّهُ(
«Берәрегез хатыны белән якынлык кылганда: «Аллаһ исеме белән. Әй Аллаһ, безне шайтаннан сакла, Син безгә биргән нәрсәне дә шайтаннан сакла», – дип әйтсә һәм аларга бала табу насыйп булса, шайтан аңа зарар китер-ми».

Моннан тыш, Аллаһ тыйганнан сакланучы кешенең әҗере арта һәм үсә. Аларны сыйфатлап, Аллаһы Тәгалә әйткән: ( وَالَّذِينَ إِذَا ذُكِّرُوا بِآيَاتِ رَبِّهِمْ لَمْ يَخِرُّوا عَلَيْهَا صُمًّا وَعُمْيَانًا ( «... Раббыларының аятьләрен ишетсәләр чукрак һәм сукыр ке-бек йөзтүбән ятмыйлар».

( إِنَّمَا الْمُؤْمِنُونَ الَّذِينَ إِذَا ذُكِرَ اللَّهُ وَجِلَتْ قُلُوبُهُمْ وَإِذَا
 تُلِيَتْ عَلَيْهِمْ آياتُهُ زَادَتْهُمْ إِيمَانًا وَعَلَى رَبِّهِمْ يَتَوَكَّلُونَ (
«Мөэминнәр – Аллаһыны искә алганда йөрәкләре куркучылар. Коръән аятьләре укылганда бу аларга иман өсти. Алар Раббыларына тәвәккәл кылалар».

6. Изгелекнең капкалары күп төрле.

Изгелекнең капкалары һәм садаканың төрләре әлеге хәдистә искә алганнары белән генә чикләнми. Моннан тыш, мөселман шөгыльләнә алган һәм садака әҗере кебек үк әҗерле булган гамәлләр бар. Аллаһының Илчесе галәй-һиссәләм әйткән:

(لَيْسَ مِنْ نَفْسِ ابْنِ آدَمَ إِلاَّ عَلَيْهَا صَدَقَةٌ فِي كُلِّ يَوْمٍ طَلَعَتْ فِيهِ الشَّمْسُ ، قِيلَ : يَا رَسُولَ اللَّهِ ، مِنْ أَيْنَ لَنَا صَدَقَةٌ نَتَصَدَّقُ بِهَا ؟ فَقَالَ : إِنَّ أَبْوَابَ الْخَيْرِ لَكَثِيرَةٌ : التَّسْبِيحُ وَالتَّحْمِيدُ وَالتَّكْبِيرُ وَالتَّهْلِيلُ وَالأَمْرُ بِالْمَعْرُوفِ وَالنَّهْيُ عَنِ الْمُنْكَرِ وَتُمِيطُ الأَذَى عَنِ الطَّرِيقِ وَتُسْمِعُ الأَصَمَّ وَتَهْدِي الأَعْمَى  وَتَدُلُّ الْمُسْتَدِلَّ عَلَى حَاجَتِهِ  وَتَسْعَى بِشِدَّةِ  سَاقَيْكَ  مَعَ اللَّهْفَانِ الْمُسْتَغِيثِ وَتَحْمِلُ بِشِدَّةِ  ذِرَاعَيْكَ  مَعَ الضَّعِيفِ ، فَهَذَا كُلُّهُ صَدَقَةٌ مِنْكَ عَلَى نَفْسِكَ(
«Кояш чыккан һәр көнне садака тиеш булмаган бер генә җан да юк». Кешеләр: «Әй Аллаһының Илчесе, без бирәчәк садаканы каян алыйк?» – дип сораганнар. Ул: «Изгелекнең капкалары күп төрле: Аллаһыны данлау, Аны мактау, Аны бөекләү, «Аллаһыдан башка илаһ юк» дигән сүзләрне әйтү, яхшылыкка өндәү, начарлыктан тыю, юл-дан кешеләргә зарарлы нәрсәләрне алу, чукракка әйтелгән сүзне аңлату, сукырны юлга чыгару, күрсәтмә сораучыга ул мохтаҗ булган нәрсәгә күрсәтү, ярдәм сораучы борчу-лы кеше янына бару, көчсез кешегә ярдәм итү – болар ба-рысы да синнән үзең өчен булган садака».

(تَكُفُّ شَرَّكَ عَنِ النَّاسِ فَإِنَّهَا صَدَقَةٌ( «Кешеләргә зарар китерү-не туктат, бу садака булачак».

(تَبَسُّمَكَ فِي وَجْهِ أَخِيكَ لَكَ صَدَقَةٌ ، وَإِفْرَاغُكَ مِنْ دَلْوِكَ فِي دَلْوِ أَخِيكَ لَكَ صَدَقَةٌ(
«Кардәшеңә елмаюың садака була, үз чиләгеңнән кар-дәшең чиләгенә су салу садака була».

7. Әлеге хәдис нәрсәгә этәрә?

1. Авыр хәлләрдә хикмәткә мөрәҗәгать итәргә, ке-шеләргә шатлыклы хәбәрләр китерергә кирәк.

2. Әлеге хәдистә Аллаһыны искә алу сүзләренең садака әҗеренә тигез икәнлеге искә алына.

Без тикшерә торган хәдиснең башка риваятендә бо-лай диелгән:

(أَلا أُحَدِّثُكُمْ بِأَمْرٍ إِنْ أَخَذْتُمْ أَدْرَكْتُمْ مَنْ سَبَقَكُمْ ، وَلَمْ يُدْرِكْكُمْ أَحَدٌ بَعْدَكُمْ ، 
وَكُنْتُمْ خَيْرَ مَنْ أَنْتُمْ بَيْنَ ظَهْرَانَيْهِ ، إِلاَّ مَنْ عَمِلَ مِثْلَهُ : تُسَبِّحُونَ وَتَحْمَدُونَ وَتُكَبِّرُونَ خَلْفَ كُلِّ صَلاةٍ ثَلاثًا وَثَلاثِينَ(
«Сезгә үзегездән алда булганнарны куып җитәргә яр-дәм итә торган нәрсәләр турында сөйлимме? Әлеге сүз-ләрне әйтмәсәләр, сездән соң булганнар сезне куып җитә алмаячаклар. Һәр намаздан соң «Аллаһыга дан», «Аллаһы-га мактау», «Аллаһ бөек» дип әйтегез!»

3. Гаиләсен һәм үзен авыр хәлгә куймаса, ярлы кеше дә нинди дә булса садака бирергә тиеш. Ә бай кеше күп мал сарыф итсә дә, Аллаһыны искә алу аңа әҗерен арт-тыруның сәбәбе булачак.

4. Кеше үзе, гаиләсе мохтаҗ булган малдан садака бирү шелтәгә лаеклы эш санала. Ә садака бирү үзе тәэмин итәргә тиешле кешеләрнең хакларын бозуга илтсә, ул хә-рам да булырга мөмкин. Пәйгамбәр галәйһиссәләм әйт-кән: (خَيْرُ الصَّدَقَةِ مَا كَانَ عَنْ ظَهْرِ غِنًى وابْدَأْ بِمَنْ تَعُولُ( «Иң яхшы са-дака – муллыктан бирелгәне. Үзең тәэмин итәргә тиеш булганнардан башла».

5. Малы булган, садака бирә алган кешегә садака бирү яхшырак. Чөнки садаканың файдасы башкаларга да була. Ә Аллаһыны искә алу белән шөгыльләнүче әҗерне үзенә генә ала. Әгәр кеше садаканы искә алу белән берләштерсә, Аллаһ алдында моның әҗере бик зур була.

Әлеге хәдиснең Мөслим китергән риваятендә хәбәр ителгәнчә, ярлы сәхабәләр Аллаһының Илчесе галәйһис-сәләм янына яңадан әйләнеп кайтканнар да: «Бай кардәш-ләребез безнең нәрсә эшләгәнебезне ишеткәннәр дә. Шу-лай ук эшли башлаганнар», – дигәннәр. Моңа Аллаһының Илчесе болай дип җавап биргән: (ذَلِكَ فَضْلُ اللَّهِ يُؤْتِيهِ مَنْ يَشَاءُ( «Бу – Аллаһының теләгән кешесенә күрсәтә торган рәхмә-те».

6. Малын сарыф итүче, Аллаһыга шөкер итүче бай һәм Аллаһының әҗеренә өметләнеп, сабыр итүче ярлы иң күркәм кеше санала.

7. Мөселман өммәтендә яхшылыкка өндәү һәм начар-лыктан тыю мөмкинлек буенча фарыз санала.

8. Хатыныңа яхшы мөнәсәбәттә булырга, аның хакла-рын үтәргә кирәк. Шулай ук, хатын-кыз да иренә яхшы мөнәсәбәттә булырга, аның яхшылыгының кадерен белер-гә тиеш.

9. Әлеге хәдис кешене үзенә кирәкле нәрсәне сорарга, шулай итеп, камиллек дәрәҗәсенә ирешергә ярдәм итә.

10. Фәтва соралучы кеше моңа начар карамаса һәм бу әдәп кагыйдәләрен бозмаса, фәтва сораучыга үзе өчен яшерен калган нәрсәләр турында да сорарга кирәк.

11. Шәкерткә мәгълүм булмаган нәрсәләр турында сөйләгәндә күрсәтмәләрнең мәгънәләрен аңлатырга ки-рәк.

12. Әлеге хәдис чагыштыру кыяс) хөкеменең дөрес икәнен аңлата.

Кешеләрне үзара дуслаштыру

( 25عَنْ أَبِي هُرَيْرَةَ رَضِيَ اللَّهُ عَنْهُ قَالَ : قَالَ رَسُولُ اللَّهِ ( : كُلُّ سُلامَى مِنَ النَّاسِ عَلَيْهِ صَدَقَةٌ كَلَّ يَوْمٍ تَطْلُعُ فِيهِ الشَّمْسُ : تَعْدِلُ بَيْنَ اثْنَيْنِ صَدَقَةٌ ، وَتُعِينُ الرَّجُلَ فِي دَابَّتِهِ فَتَحْمِلُهُ عَلَيْهَا أَوْ تَرْفَعُ لَهُ مَتَاعَهُ صَدَقَةٌ ، وَالْكَلِمَةُ الطَّيِّبَةُ صَدَقَةٌ ، وَبِكُلِّ خَطْوَةٍ تَمْشِيهَا إِلَى الصَّلاةِ صَدَقَةٌ ، وَتُمِيطُ الأَذَى عَنِ الطَّرِيقِ صَدَقَةٌ(
Әбү Һөрәйрә сүзләре буенча, Аллаһының Илчесе га-ләйһиссәләм әйткән: «Кеше тәнендәге һәр буын кояш чыккан һәр көнне садака бирергә тиеш. Ике кеше арасын-да бәхәс чыкканда гаделлек күрсәтүең – садака, кешегә хайван өстенә менгәндә яки аның кирәк-ярагын куярга бу-лышуың – садака, яхшы сүз – садака, намазга юнәлгән һәр адым – садака, юлдан кешеләргә зарарлы нәрсәне алу – са-дака».
 

Хәдиснең әһәмияте

Исламның иң әһәмиятле максаты – мөселманнарның йөрәкләрен берләштерү, аларның көчләрен арттыру, дош-маннарны җиңүне тәэмин итү. Бу максатларның берсен дә үзара ярдәмнән башка тормышка ашырып булмый. Әлеге хәдис бу эшкә үзенең зур өлешен кертә. Кешеләрне бил-геле бер сүзләргә һәм эшләргә чакыра. Хәдистәге хөкем-нәр түбәндәге аять һәм Пәйгамбәрнең хәдисендә дә чагы-ла: ( وَتَعَاوَنُوا عَلَى الْبِرِّ وَالتَّقْوَى وَلا تَعَاوَنُوا عَلَى الإِثْمِ وَالْعُدْوَانِ ( «Яхшылык һәм тәкъвалыкта бер-берегезгә ярдәм итегез, гөнаһта һәм дошманлыкта ярдәм итмәгез».

(مَثَلُ الْمُؤْمِنِينَ فِي تَوَادِّهِمْ وَتَرَاحُمِهِمْ وَتَعَاطُفِهِمْ مَثَلُ الْجَسَدِ ،
 إِذَا اشْتَكَى مِنْهُ عُضْوٌ ، تَدَاعَى لَهُ سَائِرُ الْجَسَدِ بِالسَّهَرِ وَالْحُمَّى(
«Үзара мәхәббәттә, мәрхәмәттә һәм бер-берсен кыз-гануда мөэминнәр бер тән кебек: берәр әгъза авыртса, тән-нең башка әгъзалары моңа йокысызлык һәм бизгәк белән җавап бирә».

Хәдисне аңлау

1. Аллаһының кешенең сөякләрен һәм буыннарын барлыкка китерү сәләте.

Аллаһ кешене иң матур сурәттә яраткан. Аның тәнен һәм буыннарын камил иткән. Шуңа күрә, сөякләре, тәне-нең күзәнәкләре, канының составы турында уйлап, Алла-һының бөеклеген танырга боерган. Аллаһы Тәгалә әйткән:

( سَنُرِيهِمْ آيَاتِنَا فِي الآفَاقِ وَفِي أَنْفُسِهِمْ حَتَّى يَتَبَيَّنَ لَهُمْ أَنَّهُ الْحَقُّ (
«Без Коръәннең хак икәнен аңлаганчы, аларга Үзебез-нең җирдә һәм күктә булган могҗизаларыбызны күрсәтә-чәкбез».
 ( وَفِي أَنْفُسِكُمْ أَفَلا تُبْصِرُونَ ( «... сезнең җаныгызда га-ләмәтләр бар. Сез күрмисезмени?»

Аерым алганда, бу хәдистә Пәйгамбәр галәйһиссәләм буыннар турында искә ала. Игътибарны аларның билгеле бер тәртиптә, матур, сыгылмалы, хәрәкәтчән булуына юнәлдерә. Менә шуңа күрә дә, Аллаһы Тәгалә һәрбер каршы торучыга һәм кяфергә аны бу нигъмәттән мәхрум итү белән яный: ( بَلَى قَادِرِينَ عَلَى أَنْ نُسَوِّيَ بَنَانَهُ ( «Әйе. Без алар-ның бармак башларын тигезли алабыз».

Ягъни: Без аларның кул-аяк бармакларын дөя тәпие яки ишәк тоягы кебек бербөтен итә алабыз. Шуннан соң кеше үзенең аерым-аерым бармаклары белән башкарган бер эшне дә үти алмаячак.

Әлеге хәл протезлар ясаучы фабрикада эшләүче бер көнбатыш инженерына Аллаһының барлыгына ышанырга һәм дингә килергә ярдәм итә. Ул бервакыт үзенең кечкенә кызының кулларын игътибар белән күзәтә дә, Аллаһының яраткан нәрсәсен протезлар җитештерү өлкәсендәге иң яңа казанышлар белән чагыштыра. Икесе арасында бик зур аерманы күреп, бу аның Аллаһ диненә килүенә сәбәп була. Бу турыда «Гыйлем дингә чакыра» дигән китапта сөйләнелә).

2. Тән әгъзаларының сәламәтлеге өчен шөкер итү.

Әгъзаларның, сөякләрнең буыннарның сәламәтлеге һәм сизү әгъзаларның дөрес эшчәнлеге зур нигъмәт булып тора. Моның өчен без Аллаһы Тәгаләгә шөкер итәргә ти-еш. Аллаһы Тәгалә әйткән:

( يَا أَيُّهَا الإِنْسَانُ مَا غَرَّكَ بِرَبِّكَ الْكَرِيمِ . الَّذِي خَلَقَكَ 
فَسَوَّاكَ فَعَدَلَكَ . فِي أَيِّ صُورَةٍ مَا شَاءَ رَكَّبَكَ (
«Әй кеше! Сине яраткан, төзек кылган, һәр әгъзаңны үлчәп яраткан, сиңа үзе теләгән сурәт биргән Юмарт Раб-бың турында сине ни адаштырды?»

( ثُمَّ لَتُسْأَلُنَّ يَوْمَئِذٍ عَنِ النَّعِيمِ  ( «Аннары сез Кыямәт көнендә нигъмәтләр турында соралырсыз».

Ибне Габбас: «Монда «нигъмәт» дигәндә тән сәла-мәтлеге, яхшы ишетү һәм күрү күз алдында тотыла. Бу ту-рыда алардан яхшырак белсә дә, Аллаһ бәндәләреннән мо-ны нәрсәгә куланганнары турында сораячак. Аллаһы Тәга-лә әйткән: ( إِنَّ السَّمْعَ وَالْبَصَرَ وَالْفُؤَادَ كُلُّ أُولَئِكَ كَانَ عَنْهُ مَسْئُولاً ( «... Дө-реслектә, ишетү, күрү һәм йөрәк бу турыда соралачак-лар»,
 – дип әйткән.

Ибне Мәсгут: «Нигъмәт – иминлек һәм сәламәтлек ул»,– дигән.

Пәйгамбәр галәйһиссәләм болай дип әйткән:

(إِنَّ أَوَّلَ مَا يُسْأَلُ عَنْهُ يَوْمَ الْقِيَامَةِ - يَعْنِي الْعَبْدُ مِنَ 
النَّعِيمِ - أَنْ يُقَالَ لَهُ : أَلَمْ نُصِحَّ لَكَ جِسْمَكَ(
«Дөреслектә, Кыямәт көнендә Аллаһ бәндәсеннән иң беренче болай дип сораячак: «Без синең тәнеңне сәламәт итеп яратмадыкмыни?»

Әбү Дәрдә: «Сәламәтлек – тәннең үсеше ул», – дигән.

Алда сөйләгәннәргә дә карамастан, күп кешеләр бу бөек нигъмәтләргә игътибар бирмиләр, үзләренең имин-лек, сәламәтлек, муллык белән ләззәтләнүләрен оныталар. Шуның нәтиҗәсендә, алар Раббыларына тиешенчә шөкер итмиләр.

3. Шөкер итүнең төрләре.

Аллаһы Тәгаләгә гамәлләре һәм яхшылыклары өчен шөкер итү әлеге яхшылыкларның артуына һәм даими бу-луына китерә: ( وَإِذْ تَأَذَّنَ رَبُّكُمْ لَئِنْ شَكَرْتُمْ لأَزِيدَنَّكُمْ ( «Менә Раббы-гыз: «Дөреслектә, сез шөкер итсәгез, Мин һичшиксез сезгә артырачакмын», – дип хәбәр бирде».

Әмма тел белән генә шөкер итү җитми, гамәлләр бе-лән дә шөкер итәргә кирәк. Зарури шөкер итү ике төрле була:

а) Фарыз шөкер итү.

Аның асылы боерыкларны үтәүдән, хәрамнардан тые-лудан гыйбарәт. Тән сәламәтлеге һәм башка шундый эш-ләр өчен боларны үтәү җитә.

Әбү Әсвәд сөйләгән: «Без бервакыт Әбү Зәр янында булганда ул: «Һәр көнне һәр буын садака бирергә тиеш: намаз уку – садака, ураза – садака, хаҗ – садака, Аллаһы-ны данлау – садака, Аны бөекләү – садака...». – диде».

Пәйгамбәр галәйһиссәләм әйткән:

(فَإِنْ لَمْ يَفْعَلْ فَلْيُمْسِكْ عَنِ الشَّرِّ فَإِنَّهُ لَهُ صَدَقَةٌ(
«... боларны эшләмәсә, начар эшләр эшләүдән саклан-сын. Бу аңа садака булачак».

Әлеге сүзләрдән аңлашылганча, бәндәгә үзенең рәх-мәтен белдерү өчен бернинди начар эш эшләмәү дә җитә. Әмма ул боларны фарызны үтәп, хәрамнан тыелганда гы-на эшли алачак. Чөнки дини бурычларан баш тарту зур на-чарлык санала. Шуңа күрә, безгә кадәр яшәүче тугрылык-лы кешеләрнең берсе: «Шөкер итү – гөнаһлардан баш тар-ту ул», – дигән. Икенчеләр: «Шөкер итү Аллаһының нигъ-мәтләрен Аңа итәгатьсезлек күрсәтү өчен кулланмауда чагыла», – дигәннәр.

б) Теләнгән шөкер итү.

Ул фарызны үтәү, хәрамнан баш тартудан тыш нәрсә булса да эшләүдән гыйбарәт. Шуңа күрә, Пәйгамбәр га-ләйһиссәләм төнлә шул кадәр күп намаз укыган, хәтта үк-чәләре яргаланып беткән. Гайшә анабыз аннан: «Нигә син алай эшлисең? Аллаһ синең элеккеге һәм булачак гөналар-ны гафу итте бит», – дип сораган. Пәйгамбәр галәйһиссә-ләм әйткән: (أَفَلا أَكُونُ عَبْدًا شَكُورًا( «Миңа шөкер итүче бән-дә булырга кирәкмимени?»

4. Хәдистә телгә алынган садака төрләре.

Фарыз һәм ирекле шөкер итү бәндәләр өчен садака дип игълан ителгәнгә күрә, бу Аллаһының бәндәләренә өстәмә рәхмәте һәм мәрхәмәте санала. Аллаһ шөкер итүне садакага тиңләп, Үзенең мәрхәмәтен арттырган. Әмма, әйткәнебезчә, садака мал таратуга гына кайтып калмый. Башкаларга файда китерә торган бөтен нәрсә – кешеләрне дуслаштыру, кешегә хайванга транспортка) утырырга ярдәм итү, шулай ук, намазга бару кебек кешенең үзенә генә файда китерә торган нәрсәләр садака була.

Әлеге хәдистә садаканың түбәндәге төрләре искә алына:

1. Үзара дошманлашкан кешеләргә карата гадел булу.

Бу гадел хөкем чыгарудан, кешеләрне хәләл юл белән дуслаштырудан, хәләлне хәрам дип, хәрамны хәләл дип игълан итмәүдән гыйбарәт. Әлеге ысул Аллаһыга якына-юның иң яхшы чарасы һәм гыйбадәтнең бер төре. Аллаһы Тәгалә әйткән: ( إِنَّمَا الْمُؤْمِنُونَ إِخْوَةٌ فَأَصْلِحُوا بَيْنَ أَخَوَيْكُمْ ( «Мөэмин-нәр – кардәшләр. Шуңа күрә, үзегеңнең дошманлашкан кардәшләрегезне дуслаштырыгыз».

( لا خَيْرَ فِي كَثِيرٍ مِنْ نَجْوَاهُمْ إِلاَّ مَنْ أَمَرَ بِصَدَقَةٍ أَوْ مَعْرُوفٍ أَوْ إِصْلاحٍ بَيْنَ النَّاسِ (
«Садака таратырга, яхшылыкка өндәргә, кешеләрне үзара дуслашырга чакырмаса, күп яшереп әңгәмәләрдән файда юк».

Пәйгамбәр галәйһиссәләм бервакыт үзенең сәхабәлә-ренә болай дигән:

(أَلا أُخْبِرُكُمْ بِأَفْضَلَ مِنْ دَرَجَةِ الصَّلاةِ وَالصِّيَامِ 
وَالصَّدَقَةِ  ؟ قَالُوا : بَلَى ، قَالَ : إِصْلاحُ ذَاتِ الْبَيْنِ(
«Сезгә намаз, ураза, садака дәрәҗәсеннән дә яхшырак булган нәрсәне хәбәр итимме?» Алар: «Әйе», – дигәннәр. Пәйгамбәр галәйһиссәләм: «Фикер каршылыкларын бете-рү», – дип әйткән. Кешеләрне дуслаштыру садакага тиң. Чөнки ул җирәнгеч сүзләрдән һәм эшләрдән саклый.

Шуңа күрә, бу гамәл мөмкинчелек буенча фарыз фа-рыз кифая) була. Ә Ислам мөселманнар арасында килешү булдыруга омтыла. Моның өчен хәтта ялганларга да рөх-сәт ителә.

2. Хайванга утырырга ярдәм итү.

Монда утырырга, кирәк-ярак төяргә ярдәм итү, утыр-тып бару турында сүз бара. Әлеге гамәлләр узара ярдәм һәм киң күңеллелеккә бәйле булганга күрә, бу гамәлләр садака һәм шөкер итү саналалар.

3. Яхшы сүз.

Төчкерүчегә изгелек теләү, беренче булып сәлам би-рү, Аллаһыны искә алу шундый сүзләрдән санала. Аллаһ әйткән: ( إِلَيْهِ يَصْعَدُ الْكَلِمُ الطَّيِّبُ وَالْعَمَلُ الصَّالِحُ يَرْفَعُهُ ( «Аңа Аллаһы-гы) яхшы сүз ирешә. Аларны изге гамәлләр күтәрә».

Дога кылу, үтенү дә бу сүзләргә керә:
( قَوْلٌ مَعْرُوفٌ وَمَغْفِرَةٌ خَيْرٌ مِنْ صَدَقَةٍ يَتْبَعُهَا أَذًى (
«Яхшы сүз һәм гафу итү үзеннән соң рәнҗетү килгән садакадан яхшырак. Ә Аллаһ – Бай һәм Басынка».

Монда ярдәм сорауга каршы әйтелгән яхшы сүз һәм мохтаҗның хәле турында кешегә сөйләмәү күз алдында тотыла.

Әлеге сүзләр исәбенә кешеләр белән булган яхшы әң-гәмәләр керә. Чөнки бу мөминнең күңелен шатландыра, аңа иң зур әҗерләрнең берсе бирелә. Аллаһының берлеге турындагы шәһадәт сүзләре дә бу бүлеккә керә. Аллаһы Тәгалә әйткән:

( أَلَمْ تَرَى كَيْفَ ضَرَبَ اللَّهُ مَثَلاً كَلِمَةً طَيِّبَةً 
كَشَجَرَةٍ طَيِّبَةٍ أَصْلُهَا ثَابِتٌ وَفَرْعُهَا فِي السَّمَاءِ (
«Аллаһының яхшы сүзне шәһадәтне) мисал итеп та-мыры нык булган, ботаклары күккә ирешүче агачка тиң-ләвен күрмисеңмени?»

Шулай итеп, Аллаһыны искә алу, Аңа дога кылу, мө-селманны лаеклы эш өчен мактау, җитәкче каршында мө-селманга шәфәгать кылу, яхшы киңәшләр, дөрес юл күр-сәтү, ишетүчене шатландыручы, берләштерүче һәрбер сүз яхшы сүз хисабына керә.

4. Даими рәвештә мәчетләргә бару.

Әлеге сүзләр мәчеттә җәмәгать намазында катна-шырга, анда игътикәф кылырга, Кәгъбаны тәваф кылырга, мәчетләрдә дәресләрдә катнашырга, вәгазьләрне тыңларга этәрә. Пәйгамбәр галәйһиссәләм әйткән:

(مَنْ غَدَا إِلَى الْمَسْجِدِ أَوْ رَاحَ ، أَعَدَّ اللَّهُ لَهُ فِي الْجَنَّةِ نُزُلاً كُلَّمَا غَدَا أَوْ رَاحَ(
«Мәчеткә баручыга яки кайтучыга барган яки кайткан саен Аллаһ җәннәттә сый әзерләп куя».

Җәбир разыяллаһү ганһү болай дип сөйләгән: «Үз ва-кытнда мәчет янындагы җирләр буш иде. Бәнү Сәләмә ка-биләсе кешеләре мәчеткә якынрак килеп урнашырга те-ләделәр. Бу хәл Пәйгамбәр галәйһиссәләмгә ирешкәч, ул әйтте:

(إِنَّهُ بَلَغَنِي أَنَّكُمْ تُرِيدُونَ أَنْ تَنْقَلِبُوا قُرْبَ الْمَسْجِدِ ، قَالُوا : نَعَمْ يَا رَسُولَ اللَّهِ ، قَدْ 
أَرَدْنَا ذَلِكَ . فقَالَ : يَا بَنِي سَلِمَةَ ، دِيَارَكُمْ تُكْتَبْ آثَارُكُمْ ، دِيَارَكُمْ تُكْتَبْ آثَارُكُمْ(
«Сезнең мәчеткә якынрак урнашырга теләвегез ха-кындагы хәбәр миңа килеп җитте». Тегеләр: «Әйе, Алла-һының Илчесе, без шулай эшләргә теләгән идек», – дигән-нәр. Пәйгамбәр галәйһиссәләм: «Әй Бәнү Сәләмә, үз өй-ләрегездә калыгыз, сезнең эзләрегез дә языла бит. Өйлә-регездә калыгыз, сезнең эзләрегез дә языла бит», – дип җавап биргән. Әлеге кешеләр: «Безнең күченүебез безгә шатлык китермәс иде», – дигәннәр.

Икенче риваятьтә Пәйгамбәр галәйһиссәләм әйткән:

(إِنَّ لَكُمْ بِكُلِّ خَطْوَةٍ دَرَجَةٌ( «Дөреслектә, сезгә һәр адым өчен бер дәрәҗә языла».

Мәчеттә барганда авырлыклар булса, моның әҗере тагын да арта. Бу аеруча кичке һәм иртәнге намазларга ка-рый. Пәйгамбәр галәйһиссәләм әйткән:

(بَشِّرِ الْمَشَّائِينَ فِي الظُّلَمِ إِلَى الْمَسَاجِدِ بِالنُّورِ التَّامِّ يَوْمَ الْقِيَامَةِ(
«Караңгыда мәчеткә баручыларны Кыямәт көнендәге тулы нур белән шатландыр».

5. Юлдан зарарлы нәрсәләрне алу.

Монда кешеләр йөри торган юлдан таш, чәнечкә, нәҗес нәрсәләрне алу күз алдында тотыла. Әлеге төр са-дака өчен башка төләргә караганда әзерәк әҗер биреләчәк. Чөнки Аллаһының Илчесе галәйһиссәләм болай дигән:

(الإِيمَانُ بِضْعٌ وَسَبْعُونَ شُعْبَةً أَفْضَلُهَا لا إِلَهَ إِلاَّ اللَّهُ وَأَوْضَعُهَا إِمَاطَةُ الأَذَى عَنِ الطَّرِيقِ(
«Иман җитмештән артык тармактан гыйбарәт. Аның иң югарысы – Аллаһыдан башка илаһ юк икәнлеге турын-да шәһадәт бирү, иң түбәне – юлдан кешеләргә зарарлы булган нәрсәләрне алу».

Әгәр һәр мөселман Пәйгамбәр галәйһиссәләмнең әле-ге киңәшен тотса, чүп-чарны махсус урыннарга гына таш-ласа, юллардан зарарлы нәрсәләрне алса, алар яши торган урын иң чиста, иң матур урын булыр иде.

6. Ирекле иртәнге намаз доха намазы) тән сәламәт-леге өчен шөкер итүне алыштыра ала.

Без тикшерә торган хәдиснең башка риваять буенча, Пәйгамбәр галәйһиссәләм болай дигән:

(يُصْبِحُ كُلُّ سُلامَى مِنَ أَحَدِكُمْ صَدَقَةٌ ، فَكُلُّ تَسْبِيحَةٍ صَدَقَةٌ ، وَكُلُّ تَحْمِيدَةٍ صَدَقَةٌ ، وَكُلُّ تَهْلِيلَةٍ صَدَقَةٌ ، وَكُلُّ تَكْبِيرَةٍ صَدَقَةٌ ، وَأَمْرٌ بِالْمَعْرُوفِ صَدَقَةٌ ، وَنَهْيٌ عَنِ الْمُنْكَرِ صَدَقَةٌ ، وَيُجْزِئُ مِنْ ذَلِكَ رَكْعَتَانِ يَرْكَعُهَمَا مِنَ الضُّحَى(
«Иртә җитү белән сезнең һәрберегезнең һәр буыны садака бирергә тиеш: Аллаһыны һәр данлау – садака, Ал-лаһыны һәр мактау – садака, «Аллаһыдан башка илаһ юк» дип әйтү – садака, Аллаһыны һәр бөекләү – садака, яхшы-лыкка чакыру – садака, начарлыктан тыю – садака. Ләкин боларның барысын да кеше үти торган өстәмә иртәнге на-маз доха) алыштыра ала».

Әлеге намазның иң аз рәкәгате – ике, иң күбе – сигез. Сөннәт буенча һәр ике рәкәгатеннән соң сәлам бирергә кирәк. Доха намазын кояш офыктан соңгы озынлыгы күтә-релгәннән өйләгә әз генә вакыт кылганчы укырга була.

Фарыз намазга кадәр һәм намаздан соң үтәлә торган өстәмә намазлардан аермалы буларак, ул фарыз намазлар-ның хаталарын төзәтү чарасы саналмый. Моннан тыш, башка намазлар Аллаһыга шөкер итүне белдерү өчен генә укылмыйлар. Ә доха намазы махсус шуның өчен билге-ләнгән.

7. Аллаһы Тәгаләне күрсәткән рәхмәтләре өчен мак-тау.

Аллаһының Илчесе галәйһиссәләм болай дигән:

(مَنْ قَالَ حِينَ يُصْبِحُ : اللَّهُمَّ مَا أَصْبَحَ بِي مِنْ نِعْمَةٍ أَوْ بِي أَحَدٍ مِنْ خَلْقِكَ فَمِنْكَ وَحْدَكَ لا شَرِيكَ لَكَ ، فَلَكَ الْحَمْدُ وَلَكَ الشُّكْرُ ، فَقَدْ أَدَّى شُكْرَ يَوْمِهِ ، وَمَنْ قَالَ مِثْلَ ذَلِكَ حِينَ يُمْسِي فَقَدْ أَدَّى شُكْرَ لَيْلَتِهِ(
«Иртә белән: «Әй Аллаһ, бу иртәдә миңа яки Үзеңнең башка мәхлугыңа күрсәткән нигъмәтең Синнән генә. Си-нең тиңдәшең юк! Мактау Сиңа һәм шөкер Сиңа!» – дип әйтүче әлеге көн өчен шөкер итә. Әлеге сүзләрне кич бе-лән әйтүче Аллаһыга бу төн өчен шөкер итә».

(مَا أَنْعَمَ اللَّهُ عَلَى عَبْدٍ نِعْمَةً فَقَالَ : الْحَمْدُ لِلَّهِ إِلاَّ كَانَ الَّذِي أَعْطَاهُ أَفْضَلَ مِمَّا أَخَذَ(
«Аллаһ бәндәсенә берәр нигъмәт күрсәтсә һәм бәндә: «Аллаһыга мактау» дип әйтсә, аның биргән нәрсәсе алганыннан яхшырак була».

Әлеге хәдискә таянып, кайбер галимнәр: «Аллаһыны мактау Аның нигъмәтләреннән яхшырак», – диләр. Чөнки монда муллык, яшәү өчен ризык табу кебек дөньяви нигъ-мәтләр турында сүз бара. Ә мактау кешегә дин өлкәсендә нигъмәт бирелгәнлеге турында сөйли. Алар икесе дә – Ал-лаһының нигъмәте. Әмма Аллаһының бәндәсенә күрсәтеп, аны Үзенә шөкер итәргә этәрә торган нигъмәт дөнья нигъ-мәтләреннән яхшырак. Әгәр нигъмәтләр күрсәтү шөкер итү белән бергә булмый икән, алар бәлага әйләнәләр.

8. Садака биргәндә Аллаһыга карата эчкерсез булу.

Һәр яхшы эшне Аллаһ ризалыгы өчен генә эшләү – кешенең моның өчен әҗер алуының сәбәбе. Аллаһы Тәга-лә әйткән:

( لا خَيْرَ فِي كَثِيرٍ مِنْ نَجْوَاهُمْ إِلاَّ مَنْ أَمَرَ بِصَدَقَةٍ أَوْ مَعْرُوفٍ أَوْ إِصْلاحٍ 
بَيْنَ النَّاس ِوَمَنْ يَفْعَلْ ذَلِكَ ابْتِغَاءَ مَرْضَاةِ اللَّهِ فَسَوْفَ نُؤْتِيهِ أَجْرًا عَظِيمًا (
«Берәр кеше садака таратырга чакырмаса, яхшылыкка өндәмәсә, кешеләрне дуслаштырмаса, күп яшерен әңгәмә-ләрдән файда юк. Боларны Аллаһының ризалыгын алыга омтылып эшләүчегә Без бөек әҗер берәбез».

Бервакыт Пәйгамбәр галәйһиссәләм садака, яхшы сүзләр сөйләү, көчсезгә ярдәм итү, башкаларны рәнҗет-мәү турында искә алган да, аннары болай дигән:

(وَلَّذِي نَفْسِي بِيَدِهِ مَا مِنْ عَبْدٍ يَعْمَلُ بِخَصْلَةٍ مِنْهَا يُرِيدُ بِهَا 
مَا عِنْدَ اللَّهِ إِلاَّ أَخَذَتْ بِيَدِهِ يَوْمَ الْقِيَامَةِ حَتَّى يَدْخُلَ الْجَنَّةَ(
«Җаным Аның кулында булган Зат белән ант итәм! Әлеге гамәлләрне Аллаһыда булган нәрсәгә өметләнеп эшләүчене Кыямәт көнендә шул гамәле кулыннан тотачак һәм җәннәткә кермичә җибәрмәячәк».

Хәсән Басри һәм Ибне Сирин әйтүенчә кешенең ти-ешле нияте булмаса да, шәригать яхшы дип тапкан эшне эшләгән өчен ул кеше әҗер алачак. Хомәйд бине Зәнҗә-вия сөйләвенчә, бервакыт Хәсәннән: «Бер кешедән ул яратмаган кеше нәрсә дә булса сораса, тегесе оялып бирсә, аңа әҗер буламы?» – дип сораганнар. Ул: «Бу яхшы нәр-сәгә керә, ә яхшы эшкә һичшиксез әҗер булачак», – дип җавап биргән.

9. Әлеге хәдиснең максаты анда телгә алынган садака төрләре белән генә чикләнү түгел, анда язылмаганнарына да игътибар бирү. Кешегә яки Аллаһының башка мәхлук-ларына файда китерү шундайларга керә. Пәйгамбәр галәй-һиссәләм әйткән: (فِي كُلِّ كَبِدٍ رَطْبَةٍ أَجْرٌ( «Һәр тере җан өчен әҗер була». (إِنَّ اللَّهَ كَتَبَ الإِحْسَانَ عَلَى كُلِّ شَيْءٍ( «Дөреслектә, Аллаһ һәр нәрсәне яхшы эшләргә боерган...»

10. Хәдистә Аллаһының кешегә сәламәтлек биреп зур нигъмәт күрсәтүе, шуның өчен кешегә Аңа шөкер итәргә кирәклеге турында сөйләнелә. Шөкер итүнең төрләре бик күп. Алар берүк вакытта садака да булып тора.

Яхшылык һәм гөнаһ

( 26عَنِ النَّوَّاسِ بْنِ سَمْعَانَ رَضِيَ اللَّهُ عَنْهُ عَنِ النَّبِيِّ ( قَالَ : الْبِرُّ حُسْنُ 
الْخُلُقِ ، وَالإِثْمُ مَا حَاكَ فِي نَفْسِكَ وَكَرِهْتَ أَنْ يَطَّلِعَ عَلَيْهِ النَّاسُ(
Нәввәс бине Сәмган разыяллаһү ганһү сүзләрен тап-шырулары буенча, Аллаһының Илчесе галәйһиссәләм әйт-кән: «Яхшылык – яхшы холык ул, ә гөнаһ – синең күңе-леңне борчыган, дулкынландырган, ләкин син кешеләр бе-лүен теләмәгән нәрсә».

(وَعَنْ وَابِصَةَ بْنِ مَعْبَدٍ رَضِيَ اللَّهُ عَنْهُ قَالَ : أَتَيْتُ رَسُولَ اللَّهِ ( فَقَالَ : جِئْتَ تَسْأَلُ عَنِ الْبِرِّ ؟ قُلْتُ : نَعَمْ . فَقَالَ : اسْتَفْتِ قَلْبَكَ ، الْبِرُّ مَا طْمَأَنَّتْ إِلَيْهِ النَّفْسُ وَاطْمَأَنَّ إِلَيْهِ الْقَلْبُ ، وَالإِثْمُ مَا حَاكَ فِي النَّفْسِ وَتَرَدَّدَ فِي الصَّدْرِ وَإِنْ أَفْتَاكَ النَّاسُ وَأَفْتَوْكَ(
Вәбиса бине Мәгъбәд разыяллаһү ганһү сөйләгән: «Бервакыт мин Аллаһының Илчесе галәйһиссәләм янына килдем һәм ул миннән: «Син яхшылык турында сорарга килдеңме?» – дип сорады. Мин: «Әйе», – дидем. Ул: «Бу турыда үзеңнең йөрәгеңнән сора. Чөнки яхшылык ул – си-нең җаның һәм йөрәгең ышанган нәрсә, ә гөнаһ – кешеләр дөрес дип әйтсәләр дә, җанны борчыган, дулкынландыр-ган нәрсә», – диде».

Хәдиснең әһәмияте

Ибне Һәҗәр Хәйтами әйткән: «Әлеге хәдис Пәйгам-бәрнең кыска, ләкин тирән мәгънәле сүзләре исәбенә керә. Моннан тыш, бу аларның иң кыскасы. Чөнки яхшылык сү-зе бөтен яхшы эшләргә, шәригать яхшы дип тапкан гамәл-ләргә карый. Ә «гөнаһ» сүзе – кечкенә һәм зур начар эш-ләргә, бозык гамәлләргә карата кулланыла. Шуңа күрә, Пәйгамбәр галәйһиссәләм бер-берсенә каршы булган нәр-сәләрне каршы куйган».

Хәдисне аңлау

Нәввәс бине Сәмган разыяллаһү ганһү сүзләреннән риваять кылган хәдистә Пәйгамбәр галәйһиссәләм яхшы-лыкны – яхшы холык дип, ә Вабиса тапшырган хәдистә җан һәм йөрәк ышанган нәрсә дип аңлата. Әлеге сүзне төрлечә аңлатуның сәбәбе яхшылыкны төрле мәгънәдә кулланып булуда:

а) Яхшылык дигәндә кешеләргә файда китерү өчен алар белән аралашу күз алдында тотыла. Кайчакта ул ата-анага хөрмәт күрсәтүне аңлата. Әмма күбрәк гомумән бөтен кешегә дә яхшылык күрсәтүне белдерә.

Бәхз бине Хәким сөйләве буенча аның бабасы: «Әй Аллаһының Илчесе, хөрмәт итүгә иң күбе кем лаек?» – дип сораган. Пәйгамбәр галәйһиссәләм: «Әниең», – дип җавап биргән. Ул: «Ә аннары кем?» – дип сораган. Пәй-гамбәр галәйһиссәләм: «Әтиең», – дигән. Ул: «Аннары?» – дип сораган. Пәйгамбәр галәйһиссәләм: «Сиңа иң якын булучы, һәм шулай якынлык дәрәҗәсенә карап алга та-ба», – дигән.

Бервакыт Пәйгамбәр галәйһиссәләмнән: «Хаҗ вакы-тындагы яхшылык нәрсәдә чагыла?» – дип сораганнар. Ул: (إِطْعَامُ الطَّعَامِ وَإِفْشَاءُ السَّلامِ( «Кешеләрне сыйлауда һәм сә-лам таратуда», – дигән.

Әлеге хәдиснең башка риваятендә: 
(طِيبُ الْكَلامِ وَإِطْعَامُ الطَّعَامِ( «Яхшы сүзләр әйтүдә һәм кешеләрне сыйлауда», – диелгән.

Габдуллаһ бине Гомәр разыяллаһү ганһү еш кына: «Яхшылык – җиңел нәрсә. Ул – йөзнең елмаюы һәм йом-шак сүзләр», – дип әйткән.

«Яхшылык» һәм «тәкъвалык» дигән сүзләр бергә кил-сә, яхшылык кешеләргә яхшы эшләр эшләүне, ә тәкъва-лык Аллаһыга Буйсынуны, Ул тыйганнан тыелуны белде-рә. Яхшылык дини бурычларны үтәүне, тәкъвалык – хә-рамнан баш тартуны аңлатырга да мөмкин. Аллаһы Тәгалә әйткән: ( وَتَعَاوَنُوا عَلَى الْبِرِّ وَالتَّقْوَى ( «Бер-берегезгә яхшылыкта һәм тәкъвалыкта ярдәм итегез...»

б) Яхшылык бөтен төр яшерен һәм ачык гыйба-дәтләрне аңлата ала. Аллаһы Тәгалә әйткән:

( وَلَكِنَّ الْبِرَّ مَنْ آمَنَ بِاللَّهِ وَالْيَوْمِ الآخِرِ وَالْمَلائِكَةِ وَالْكِتَابِ وَالنَّبِيِّينَ وَآتَى الْمَالَ عَلَى حُبِّهِ ذَوِي الْقُرْبَى وَالْيَتَامَى وَالْمَسَاكِينَ وَابْنَ السَّبِيلِ وَالسَّائِلِينَ وَفِي الرِّقَابِ وَأَقَامَ الصَّلاةَ وَآتَى الزَّكَاةَ وَالْمُوفُونَ بِعَهْدِهِمْ إِذَا عَاهَدُوا وَالصَّابِرِينَ فِي الْبَأْسَاءِ وَالضَّرَّاءِ وَحِينَ الْبَأْسِ أُولَئِكَ الَّذِينَ صَدَقُوا وَأُولَئِكَ هُمُ الْمُتَّقُونَ (
«Яхшылык Аллаһыга ышанудан, Кыямәт көненә, фә-рештәләргә, Язуга, пәйгамбәрләргә ышанудан; малны сө-югә карамастан аны якыннарга, ятимнәргә, мохтаҗларга, мосафирларга, садака сораучыларга, кол азат итүгә сарыф итүдән; намаз укудан, зәкят түләүдән гыйбарәт. Тәкъвалар үз антларында торалар, мохтаҗлыкта, кайгыда һәм куркы-ныч вакытында сабырлык күрсәтәләр. Болар – гадел булу-чылар, алар – тәкъвалар».

2. Табигый үзлек ярдәмендә хакыйкатьне тану.

Пәйгамбәрнең (الْبِرُّ مَا اطْمَأَنَّ إِلَيْهِ الْقَلْبُ وَاطْمَأَنَّتْ إِلَيْهِ النَّفْسُ( «...яхшылык – җан һәм йөрәк ышанган нәрсә...» дигән сүзләреннән аңлашылганча, Аллаһы Тәгалә Үзенең бәндә-ләренә хакыйкатьне тану сәләтен, аңа омтылышны биргән, хакыйкатькә беренчел мәхәббәт сеңдергән. Пәйгамбәр га-ләйһиссәләм әйткән: (كُلُّ مَوْلُودٍ يُولَدُ عَلَى الْفِطْرَةِ( «Һәр сабый үзенең табигый үзлеге фитра) белән туа».

Әлеге хәдисне тапшыручы Әбү Һөрәйрә разыяллаһү ганһү әйткән: «Теләсәгез бу аятьне укыгыз:

(فِطْرَةَ اللَّهِ الَّتِي فَطَرَ النَّاسَ عَلَيْهَا  ( «Кешеләрне шундый итеп яраткан Аллаһ биргән табигый үзлек белән».

Бу аятьтә Аллаһ бөтен кешегә биргән табигый үзлек дигәндә Аллаһының барлыгын һәм берлеген тану тәүхид) күз алдында тотыла.

Аллаһы Тәгалә хәбәр итүенчә, Аны искә алу белән мөэминнең күңеле тынычлана, иман нуры белән киңәя. Шуңа күрә дә, күңелендә шик туганда кеше Аллаһыны искә ала, күңеленә тынычлык салган нәрсә – яхшылык – турында сөйли. Башкача булса, ул эш гөнаһлы. Аллаһы Тәгалә әйткән: ( أَلا بِذِكْرِ اللَّهِ تَطْمَئِنُّ الْقُلُوبُ ( «Дөреслектә, Алла-һыны искә алу сәбәпле күңелләр тынычлана».

3. Гөнаһның ике үзлеге.

Гөнаһлы эшнең ике үзлеге була. Аның беренчесе – эч-ке үзлек. Монда гөнаһ кылганнан соң була торган борчу һәм җирәнү турында сүз бара. Пәйгамбәр галәйһисәләм әйткән: (وَالإِثْمُ مَا حَاكَ فِي النَّفْسِ( «Гөнаһ – синең күңелеңне борчыган нәрсә ул».

Ибне Мәсгут: «Гөнаһлы эш йөрәкне җәрәхәтли», – дигән.

Гөнаһлы эшнең тышкы күренеше – ниндидер гамә-леңне мөхтәрәм кешеләр белгәнен теләмәү. Ләкин монда гадәти оялу түгел, дини сәбәпләр аркасында оялу шарт. Әгәр ике үзлек тә булып, гөнаһ эш аны кылучы кеше тара-фыннан гаеп саналса, бу гөнаһны танырга ярдәм итәчәк.

4. Фәтваны үтәү яки үтәүдән баш тарту.

Әгәр күңелендә булган, хис иткән нәрсәгә каршы килсә, мөселман фәтваны үтәүдән баш тартырга тиеш. Чөнки фәтва ул үзе тәкъвалык билгесе дә, яхшылык бил-гесе дә түгел. Фәтва чыгаручы кеше аны тышкы күренеш-ләргә карап кына чыгара. Ә кеше үзе турында мөфти бел-мәгән нәрсәләрне дә белә. Икенчедән, Аллаһ ул кешенең күңеленә хакыйкатьне тану сәләтен бирергә мөмкин. Ә мөфтинең үз мәнфәгатьләрен күздә тотып, шәригать күр-сәтмәләренә таянмыйча хөкем чыгару ихтималы бар. Нә-вәви: «Син малының күп өлеше хәрам юл белән табылган кешедән бүләк алсаң, күңелеңдә аның хәләлегенә шик уянса, мөфти аны хәләл дип хөкем чыгарса да, бу шикне бетермәчәк. Шулай ук, берәр хатын бер егеткә фәлән – кызның аның сөт кардәше булуы турында хәбәр бирүе дә шул ук хөкемдә. Хәтта мөфти ул егет белән кыз арасын-дагы никахның дөрес булуы турында карар чыгарса да, бу шикне бетермәчәк. Шуңа күрә, кешеләр биргән киңәшләр-гә игътибар итмичә, тәкъвалыкта булырга кирәк», – дигән.

Әмма фәтва шәригатьнең тиешле күрсәтмәсе белән расланса, күңеленә ошамаса да, ул аны үтәргә тиеш. Ми-сал итеп, шәригать кайбер дини бурычларны үтәмәскә яки кыскартырга рөхсәт иткән очракны китерергә була. Мәсә-лән, авыру яки мосафир булганда ураза тотмау, сәфәрдә намазларны кыскарту Коръән яки сөннәттә кешегә күрсәт-мә бирелсә, аңа Аллаһыга һәм Пәйгамбәргә итәгать итәргә генә кала. Аллаһы Тәгалә әйткән:

( وَمَا كَانَ لِمُؤْمِنٍ وَلا مُؤْمِنَةٍ إِذَا قَضَى اللَّهُ وَرَسُولُهُ أَمْرًا أَنْ يَكُونَ لَهُمُ الْخِيَرَةُ مِنْ أَمْرِهِمْ (
«Аллаһ һәм Аның Илчесе инде карар чыгарган булса-лар, мөэмингә дә, мөэминәгә дә бер эштә дә сайлау иреге юк...»

Кеше бу хөкемнәрне шатлык һәм итәгать белән кабул итәргә тиеш. Аллаһы Тәгалә әйткән:

( فَلا وَرَبِّكَ لا يُؤْمِنُونَ حَتَّى يُحَكِّمُوكَ فِيمَا شَجَرَ بَيْنَهُمْ ثُمَّ 
لا يَجِدُوا فِي أَنْفُسِهِمْ حَرَجًا مِمَّا قَضَيْتَ وَيُسَلِّمُوا تَسْلِيمًا (
«Юк, синең Раббың белән ант итәм. Алар үзләренең бәхәсләрендә сине казый иткәнче, синең хөкемнәреңә кар-шы килүләрен туктатканчы һәм сиңа тулысынча буйсын-ганчы, алар иман китермәячәкләр».

5. Аллаһының могҗизасы

Вәбиса разыяллаһү ганһү китергән хәдистә Пәйгам-бәр галәйһиссәләмнең зур могҗизасы турында сөйләнә. Вәбиса разыяллаһү ганһү килеп сөйли башлаганчы ук Пәйгамбәр галәйһиссәләм аның ни өчен килгәнен белгән. Ул әйткән: (جِئْتَ تَسْأَلُ عَنِ الْبِرِّ وَالإِثْمِ( «Син яхшылык һәм гө-наһ турында сорарга килдеңме?»

Әбү Күгаем риваяте буенча, Вәбиса болай дип сөйлә-гән: «Бервакыт мин Аллаһының Илчесе янына гөнаһ һәм яхшылык турында сорау нияте белән килдем. Мин аның янына якынлаша башлагач, кешеләр: «Әй Вәбиса, Алла-һының Илчесен тынычлыкта калдыр!» – диделәр. Мин: «Миңа аның янына килергә рөхсәт итегез. Чөнки минем аның янына бик барасым килә», – дидем. Шунда Пәйгам-бәр галәйһиссәләм : «Кил монда, әй Вәбиса», – дип әйтте. Мин тезләребез бер-беребезнекенә тиярлек дәрәҗәдә аның янына килдем. Шуннан соң ул: «Әй Вәбиса, синең нәрсәгә килгәнеңне әйтергәме?» – диде. Мин: «Әйт, Аллаһының Илчесе», – дип җавап бирдем. Пәйгамбәр галәйһиссәләм әйтте:  (جِئْتَ تَسْأَلُ عَنِ الْبِرِّ وَالإِثْمِ( «Син миннән яхшылык һәм гөнаһ турында сорарга килдең». Мин: «Әйе», – дигәч, ул үзенең бармакларын тоташтырды да, минем күкрәгемә суккалый-суккалый болай диде:
(اسْتَفْتِ نَفْسَكَ اسْتَفْتِ قَلْبَكَ يَا وَابِصَةُ ، الْبِرُّ مَا مَا طْمَأَنَّتْ إِلَيْهِ النَّفْسُ وَاطْمَأَنَّ إِلَيْهِ الْقَلْبُ ، وَالإِثْمُ مَا حَاكَ فِي النَّفْسِ وَتَرَدَّدَ فِي الصَّدْرِ وَإِنْ أَفْتَاكَ النَّاسُ وَأَفْتَوْكَ(
«Үзенең җаныңнан, үзенең йөрәгеңнән сора, әй Вәби-сә! Яхшылык – синең җаның һәм йөрәгең тыныч булган нәрсә ул. Гөнаһ – кешеләр син дөрес эшлисең дип әйтсә-ләр дә, җанны борчуын һәм йөрәгеңне дулкынландыруын дәвам иткән нәрсә».

6. Кешеләргә тиешле урыннарын бирү.

Пәйгамбәр галәйһиссәләм Вәбисага ул сораган нәрсә-не йөрәк белән аңлау кирәклеге турында әйткән, аның җа-ны белән боларны аңлаячагын белгән. Чөнки моны саф йө-рәкле акыллы кеше генә аңлый алган. Табигате буенча ту-пас, аңлау сәләте түбән булган кешегә килгәндә, ул мон-дый ысул белән җавап ала алмаган. Ул кеше боерык һәм тыюларны тәфсилләп сөйләгәч кенә аңлаячак. Әлеге ми-салдан күренгәнчә, Аллаһының Илчесе галәйһиссәләм сә-хабәләрен бик гүзәл итеп тәрбияләгән. Алар белән аңлау сәләтләрен исәпкә алып сөйләшкән, кешеләргә аларның дәрәҗәләренә туры килә торган урынын бирергә боерган.

7. Иң матур холык.

Аллаһының Илчесе галәйһиссәләм иң яхшы, иң лаек-лы, иң гүзәл холык белән аерылып торган. Чөнки ул Коръ-әндә язылган әхлак сыйфатларын үтәүнең тере мисалы булган. Шуңа күрә, Үзенең Пәйгамбәрен мактап, Аллаһы Тәгалә болай дигән: ( وَإِنَّكَ لَعَلَى خُلُقٍ عَظِيمٍ ( «... дөреслектә, син – гүзәл холыклы кеше».

Гайшә анабыз: «Аның холкы Коръән иде», – дип әйт-кән. Пәйгамбәр галәйһиссәләм Коръән боерыкларын үтә-гән, ул тыйганнардан тыелган. Шуның нәтиҗәсендә Коръ-әнне гамәлдә куллану аның тумыштан хас булган сыйфа-тына әверелгән.

8. Әлеге хәдис кешеләрне матур әхлак сыйфатларын үзләрендә булдырырга боера. Чөнки яхшы холык – яхшы-лыкның бер үзлеге.

9. Исламда йөрәкнең югары бәяләнүе күрсәтелә. Бе-рәр нәрсә эшләгәнче, киңәш сорап йөрәккә мөрәҗәгать итәргә куша.

10. Дин – эчке тәнкыйтьче һәм гөнаһлардан тотып то-ручы көч ул. Ә кешеләр билгеләнгән кануннар – тышкы тотып торучы.

11. Дин кешене гөнаһ эшләрдән тыя. Чөнки ул җанга Раббысы белән бергә кешене күзәтергә боера. Ә законнар бары тик тышкы күренешкә карап кына кеше турында хө-кем чыгаралар.

Сөннәткә иярү һәм бидгатьләрдән баш тарту

( 27عَنْ أَبِي نَجِيحٍ الْعِرْبَاضِ بْنِ سَارِيَةَ رَضِيَ اللَّهُ عَنْهُ قَالَ : وَعَظَنَا رَسُولُ اللَّهِ ( مَوْعِظَةً وَجِلَتْ مِنْهَا الْقُلُوبُ ، وَذَرَفَتْ مِنْهَا الْعُيُونُ ، فَقُلْنَا : يا رَسُولَ اللَّهِ ، كَأَنَّهَا مَوْعِظَةُ مُوَدِّعٍ ، فَأَوْصِنَا . قَالَ : أُصِيكُمْ بِتَقْوَى اللَّهِ عَزَّ وَجَلَّ ، وَالسَّمْعِ وَالطَّاعَةِ ، وَإِنْ تَأَمَّرَ عَلَيْكُمْ عَبْدٌ ، فَإِنَّهُ مَنْ يَعِشْ مِنْكُمْ فَسَيَرَى اخْتِلافًا كَثِيرًا ، فَعَلَيْكُمْ بِسُنَّتِي وَسُنَّةِ الْخُلَفَاءِ الرَّاشِدِينَ الْمَهْدِيِّينَ ، عَضُّوا عَلَيْهَا بِالنَّوَاجِذِ ، وَإِيَّاكُمْ وَمُحْدَثَاتُ الأُمُورِ ، فَإِنَّ كُلَّ بِدْعَةٍ ضَلالَةٌ(
Әбү Нәҗих Гыйрбад бине Сәрия разыяллаһү ганһү сөйләгән: «Бервакыт Аллаһының Илчесе галәйһиссәләм безгә йөрәкләребезне куркыткан, күзләребездән яшь агыз-ган вәгазь белән мөрәҗәгать итте. Без: «Әй Аллаһының Илчесе, бу саубуллашучының вәгазенә охшаган. Шулай булган безгә киңәшләр бир!» – дидек. Ул: «Минем нәсый-хәтләрем: Аллаһы Тәгаләдән куркыгыз, кол боерса да тыңлагыз һәм итәгать итегез! Дөреслектә, безнең озак яшәгәнегез бик күп фетнәләр күрер. Шуңа күрә, сезгә ми-нем сөннәтемә һәм туры юлдан баручы тугры хәлифләр-нең сөннәтенә тоткырга, моннан тайпылмаска, бидгать-ләрдән баш тартырга кирәк. Чөнки һәр бидгать – адашу ул!» – дип әйтте».

Хәдиснең әһәмияте

Бу хәдис Пәйгамбәрнең сәхабәләренә һәм гомумән бөтен кешеләргә булган киңәшләрен үз эченә ала. Ул – Аллаһыдан курку, мөселман әмирләренә буйсыну. Мон-нан тыш, Пәйгамбәр галәйһиссәләм өммәтенә, сөннәтне үтәсә, туры юлдан барса, адашу һәм бидгатьләрдән сак-ланса, котылу һәм һидәят киләчәген хәбәр итә.

Хәдисне аңлау

1. Тәэсирле вәгазьнең үзлекләре.

2. Вәгазь – яхшы киңәш һәм нәтиҗәләр турында ис-кәртү ул. Вәгазь тәэсирле булсын, йөрәккә үтеп керсен өчен ул түбәндәге таләпләргә туры килергә тиеш: 

а) Тема сайлау.

Кешеләрне дин һәм дөнья эшләрендә файда китерә торган нәрсәләр белән вәгазьләргә кирәк. Хөкемнәр, җәза-лар белән генә чикләнмичә, аларга тормышта кирәк була торган нәрсәләрне хикмәт һәм гыйлем белән җиткерү за-рури. Җомга һәм гает намазлары белән генә чикләнү мө-селманнарынң диннән тайпылуына сәбәп була. Аеруча бу вәгазьләр хезмәт вазыйфасын үтәү рәвешендә генә сөй-ләнгән, чын дәгъват булмаган очракта.

Әгәр дә без уңышка ирешергә телибез икән, Аллаһы-ның Илчесе безгә үрнәк булырга тиеш. Ул сәхабәләрен җомга һәм гает көннәрендә генә түгел, башка форсатлар белән дә вәгазьләгән, Аллаһы Тәгаләнең түбәндәге боеры-гын үтәгән:  ( ادْعُ إِلَى سَبِيلِ رَبِّكَ بِالْحِكْمَةِ وَالْمَوْعِظَةِ الْحَسَنَةِ ( «Раббың юлына хикмәт һәм гүзәл вәгазь ярдәмендә чакыр...»

б) Матур вәгазь.

Кирәкле бөтен мәгънәне җиткерү, тыңлаучылар кола-гына ирештерү өчен күркәм телле булу кирәк. Аллаһы Тә-галә әйткән: ( وَعِظْهُمْ وَقُلْ لَهُمْ فِي أَنْفُسِهِمْ قَوْلاً بَلِيغًا ( «... аларны вә-газьлә һәм җаннарына барып җитә торган сүзләр сөй-лә!»

Әлеге хәдиснең башка риваятендә «Пәйгамбәр галәй-һиссәләм безгә матур сүзле вәгазь белән мөрәҗәгать ит-те...» диелә.

в) Кыскалык.

Вәгазьне артык озакка сузу, кешеләрнең эчләрен по-шырганга, ярсытканга, шуның нәтиҗәсендә, аның файда-сы югалганга күрә, Пәйгамбәрнең вәгазьләре кыска, ләкин тәэсирле булган. Җәбир бине Сәмүра разыяллаһү ганһү: «Мин еш кына Пәйгамбәр галәйһиссәләм белән намаз укый идем. Аның намазлары һәм вәгазьләре уртача озын-лыкта иде», – дигән.

Әбү Давытның «Сөнән»ендә китерелгән хәдистә: «Пәйгамбәр галәйһиссәләм беркайчан да җомга вәгазьлә-рен озын итмәгән, алар берничә генә сүздән торганнар», – диелә.

г) Яхшы форсатны һәм уңайлы вакытны куллану.

Пәйгамбәрнең вәгазьләре беркайчан да даими бул-маган, ул кешеләргә вакыт-вакыт кына вәгазь сөйләгән. Әбү Вәил әйткән: «Гадәттә Габдуллаһ бине Мәсгут безгә пәнҗешәмбе көннәрендә вәгазь сөйли иде. Бер кеше аңа: «Әй Әбү Габдеррахман, дөреслектә без синең нәсыйхәтлә-реңне яратабыз һәм аларга омтылабыз. Ләкин без син көн саен вәгазь сөйләгәнне телибез», – дигән. Габдуллаһ ибне Мәсгут: «Сезне туйдыру куркынычы гына миңа көн саен вәгазь сөйләргә комачаулый. Дөреслектә, Аллаһының Ил-чесе безнең эчебезне пошырукдан куркып, вакыт-вакыт кына вәгазь сөйләде».

2. Уңышка ирешәчәк вәгазьченең сыйфатлары.

Вәгазь тәэсирле булсын, кешенең ваемсыз җанын, йоклаучы намусын уята алсын өчен, ул яхшы вәгазьче та-рафыннан сөйләнергә тиеш. Яхшы вәгазьченең шартлары:

а) Ул үзенең сүзләренә ышанырга, чын күңелдән аларны тыңлаучыларга җиткерергә тырышырга, тыңлау-чыларга үз сүзенә ышанганлыгын күрсәтергә тиеш. Мо-ның тышкы күренешләре – тавышы, интонациясе, йөзенең үзгәрүе. Вәгазь сөйләгән вакытта Пәйгамбәрнең Кыяфәте үзгәрә торган булган. Җәбир бине Габдуллаһ әйткән: «Пәйгамбәр галәйһиссәләм кешеләргә вәгазь сөйләгәндә һәм Кыямәт көнен исләренә төшергәндә, ул бик ярсый һәм тавышын күтәрә, күзләре кызара, әйтерсең: «Иртән һәм кичен көтегез!» – дип дошман гаскәре турында кисәтә иде».

б) Ул бозыклыклардан азат, сәламәт йөрәккә ия бу-лырга, сүзләре чын йөрәктән чыгарга тиеш. Ә йөрәге һәм җаны яшерен авыруга дучар булган кешегә килгәндә, аның сүзләре бер колактан кереп икенчесеннән чыга. Бер-вакыт Хәсән Басри Басра мәчетендә вәгазь сөйләгән кеше-не ишеткән. Ләкин аның сүзләре Хәсән Басрига бернинди дә тәэсир итмәгән. Кешеләр чыгып беткәч, ул: «Яки синең йөрәгең авыру, яки минеке», – дигән.

в) Аның сүзләре гамәлләренә туры килергә тиеш. Чөнки вәгазь сөйләүченең матур сүзләре ошаса, алар аның гамәлләрен дә күзәтәчәкләр. Сүзләре эшләренә туры кил-сә, аның үрнәгенә иярәчәкләр. Сүзләре эшләренә каршы килүен күрсәләр, аның турында начар сүзләр таратачаклар һәм аннан йөз чөерчәкләр. Кемдер: «Сүз белән вәгазьләү-ченең сүзләре әрәм китәчәк, эшләр белән вәгазьләүче уңышка ирешәчәк», – дип бик дөрес әйткән.

Кешене адашудан тыеп калу өчен Аллаһы Тәгаләнең түбәндәге сүзләренә мөрәҗәгать итү җитә:

( يَا أَيُّهَا الَّذِينَ آمَنُوا لِمَ تَقُولُونَ مَا لا تَفْعَلُونَ . كَبُرَ مَقْتًا عِنْدَ اللَّهِ أَنْ تَقُولُوا مَا لا تَفْعَلُونَ (
«Әй иман китергән бәндәләр! Нигә сез үзегез эшлә-мәгән нәрсәне сөйлисез. Сезнең эшләмәгәнне сөйләвегез Аллаһыда зур нәфрәт уята».

3. Сәхабәләрнең күркәмлеге, аларның йөрәкләренең тугрылыгы.

Сәхабәләрнең вәгазь сөйләгәндә куркулары, күзлә-реннән аккан яшьләре, аларның күркәмлеге, тугрылыгы, иманнарының югары дәрәҗәдә булуының билгесе. Ал-лаһы Тәгалә әйткән:

( وَإِذَا سَمِعُوا مَا أُنْزِلَ إِلَى الرَّسُولِ تَرَى أَعْيُنَهُمْ تَفِيضُ مِنَ الدَّمْعِ مِمَّا عَرَفُوا مِنَ الْحَقِّ (
«Алар Пәйгамбәргә иңгәнне тыңлаганда хакыйкатьне белгәнгә күзләре яшь белән тулганын күрерсең».

Гомумән, мөэминнәрне мактап, Хак Тәгалә әйткән:

( إِنَّمَا الْمُؤْمِنُونَ الَّذِينَ إِذَا ذُكِرَ اللَّهُ وَجِلَتْ قُلُوبُهُمْ وَإِذَا تُلِيَتْ عَلَيْهِمْ آياتُهُ زَادَتْهُمْ إِيمَانًا (
«Мөэминнәр – Аллаһыны искә алганда йөрәкләре куркучылар. Аның аятьләре укылганда бу аларның иман-нарын арттыра...»

4. Тәкъвалыкта булуның күркәмлеге.

Тәкъвалык шәригать боерыкларын үтәүдә, хәрамнан тыелуда чагыла. Ә тәкъвалыкта булуның зарурлыгы ту-рында сөйләү Пәйгамбәрнең төп максаты булган. Чөнки даими тәкъвалык ике дөньяда да бәхеткә илтә. Аллаһы Тәгалә әйткән: ( وَلَقَدْ وَصَّيْنَا الَّذِينَ أُوتُوا الْكِتَابَ مِنْ قَبْلِكُمْ وَإِيَّاكُمْ أَنِ اتَّقُوا اللَّهَ ( «Бу сездән алда Язу бирелгәннәргә һәм сезгә Аллаһы-дан куркырга боерабыз».

5. Тыңлау һәм итәгать итү – нәсыйхәт.

Аллаһы Тәгалә Үзенең Китабында мөселманнарга шә-ригать хуплаган эшләрдә әмирләренә буйсынырга боер-ган: ( يَا أَيُّهَا الَّذِينَ آمَنُوا أَطِيعُوا اللَّهَ وَأَطِيعُوا الرَّسُولَ وَأُولِي الأَمْرِ مِنْكُمْ ( «Әй иман китергән бәндәләр, Аллаһыга итәгать итегез, һәм Аның Рәсүленә итәгать итегез! Шулай ук, Коръән белән гамәл кылып, Коръән дәлилләре белән әмер итүче хакимият ия-ләренә итәгать итегез!»

Яхшылыкның бер өлеше булса да, Пәйгамбәр галәй-һиссәләм итәгать итү турында аерым бер киңәш бирә. Мө-селманнарның әлеге киңәшне даими үтәүләре бу дөньяда бәхетле булырга, аларның тормыш мәнфәгатьләрен кай-гыртырга ярдәм итә. Гали ибне Әбү Талип разыяллаһү ганһү: «Җитәкченең яхшы яки бозык булуына карамастан, аннан кала беркем дә кешеләрнең хәлен тәртипкә сала ал-мый. Әгәр бозык булса, мөэмин үзенең Раббысына гыйба-дәт кылырга һәм билгеле бер вакытка кадәр шул җитәкче-гә түзеп торырга тиеш», – дип әйткән. Мөселманнарның җитәкчеләренә буйсынмаулары, итәгатьсезлеккә омтылу-лары аларны хәлсезләндерде, фетнәләр чыгуга сәбәп бул-ды.

Пәйгамбәр галәйһиссәләм: (وَلَوِ اسْتُعْمِلَ عَلَيْكُمْ عَبْدٌ( «... сезгә җитәкче итеп колны куйсалар да», – дип әйткән. Әлеге хәдиснең Бохари китергән риваятендә болай диел-гән: (اسْمَعُوا وَأَطِيعُوا وَإِنِ اسْتُعْمِلَ عَلَيْكُمْ عَبْدٌ حَبَشِيٌّ كَأَنَّ رَأْسَهُ زَبِيبَةٌ( «Сез-гә җитәкче итеп башы йөземгә тиң хәбәшине куйсалар да, тыңлагыз һәм итәгать итегез!»

Галимнәр фикеренчә, моны ике төрле аңлап була:

Бер төркем галимнәр Пәйгамбәрнең әлеге сүзләре ки-ләчәктә булачак мөселманнар арасындагы каршылыклар турында сөйли дип саныйлар. Бу очракта, итәгать итәргә боеру ике начарның кечерәген сайлап алу боерыгын аң-лата. Чөнки идарә итүе дөрес булмаган колның хакими-ятенә түзеп тору фетнә чыгарудан яхшырак. Икенчеләр «әлеге сүзләр чынбарлыкка бәйле булмаган мисаллар гы-на» дип санаган. Чөнки мондый идарә итү дөрес булмый. Икенче хәдистә Пәйгамбәр галәйһиссәләм моңа охшаш мисал китерә:

(مَنْ بَنَى لِلَّهِ مَسْجِدًا ، وَلَوْ كَمَفْحَصِ قَطَاةٍ لِبَيْضِهَا ، بَنَى اللَّهُ لَهُ بَيْتًا فِي الْجَنَّةِ(
«Тавык оясы кадәр генә булса да, мәчет төзүчегә Ал-лаһы Тәгалә җәннәттә өй төзеп куячак».

Чөнки мәчет кебек тавык оясы була алмый.

6. Пәйгамбәрнең һәм тугры хәлифәләрнең сөннәтенә иярүнең зарурлыгы.

Сөннәт – иярү юлы дигән сүз. Ул ышану сүз һәм эш-ләрдә Пәйгамбәргә, тугры хәлифәләргә иярүдән гыйбарәт. Пәйгамбәр галәйһиссәләм үзенең сөннәтен тугры хәлифә-ләр сөннәте белән бәйли. Чөнки ул аларның Коръән һәм сөннәткә нигезләнгән ысуллары дөрес булачагын белгән. Барлык галимнәрнең дә фикеренчә «туры юлдан баручы тугры хәлифә» дигән сыйфат дүрт хәлифәгә карата кул-ланыла ала: Әбү Бәкер, Гомәр, Госман, Гали.

7. Бидгатьләрдән саклау.

Пәйгамбәр галәйһиссәләм әйткән:

(مَنْ أَحْدَثَ فِي أَمْرِنَا هَذَا مَا لَيْسَ مِنْهُ فَهُوَ رَدٌّ(
«Кем дә булса безнең эшебезгә шәригатькә) яңа, аңа бәйле булмаган нәрсә кертсә, ул кире кагылачак». Әлеге хәдиснең шәрехләреннән аңлашылганча, бу – диннең бөек нигезе. Берәр яңалык кертеп, аны дин белән бәйләүченең шул бидгате кире кайтарылачак. Мондый яңа эш шелтәле һәм хаталы бидгать санала. Бидгать сүзе ике мәгънәгә ия: шәригатьтәге һәм гади мәгънә.

Бидгать сүзе ике мәгънәгә ия. Шәригатьтә «бидгать» сүзе Аллаһ һәм Пәйгамбәр галәйһиссәләм диненә каршы килә торган яңалыкны аңлата. Шул бидгать турында Пәй-гамбәр галәйһиссәләм: «Һәр бидгать – адашу», – дип әйт-кән.

Гадәти кулланышта «бидгать» – тиңдәше булмаган уйлап табылган нәрсәне аңлата. Сәхабәләр күп яңалыклар-ны кабул иткәннәр. Мисал итеп, Гомәр разыяллаһү ганһү-нең кешеләрнең Рамазанда тәравих намазына җыелганна-рын күреп: «Бу яхшы яңалык бидгать)», – дип әйткәнен китерүгә була. Шул вакытта Үбәй бине Кәгъб разыяллаһү ганһү: «Ләкин элек мондый нәрсә юк иде бит», – дигәч, Гомәр разыяллаһү ганһү: «Беләм, ләкин бу яхшы эш», – дигән. Ягъни, бу эш элек эшләнмәсә дә, ул нигездә шәр-игатькә карый.

Әбү Бәкер разыяллаһү ганһү исән чакта Коръәнне туплау, зәкят түләмәүчеләр белән сугышу, кешеләрнең бер Коръән янына җыю, Госман разыяллаһү вакытында Коръән нөсхәләрен төрле илләргә җибәрү һ.б.ш. яңалык-лар да шушы хөкемгә керә.

8. Саубуллашканда файдалы һәм ике дөньяда да бә-хеткә илтә торган киңәшләр бирү гадәтнең нигезендә шу-шы хәдис ята.

9. Әлеге хәдис нигезсез яңалыкларны тыя.

Яхшылык капкалары һәм һидәят юллары

28 (عَنْ مُعَاذِ بْنِ جَبَلٍ رَضِيَ اللَّهُ عَنْهُ قَالَ : قُلْتُ : يَا رَسُولَ اللَّهِ ، أَخْبِرْنِي بِعَمَلٍ يُدْخِلُنِيَ الْجَنَّةَ وَيُبَاعِدُنِي عَنِ النَّارِ ، قَالَ : لَقَدْ سَأَلْتَ عَنْ عَظِيمٍ ، وَإِنَّهُ لَيَسِيرٌ عَلَى مَنْ يَسَّرَهُ اللَّهُ تَعَالَى عَلَيْهِ : تَعْبُدُ اللَّهَ لا تُشْرِكُ بِهِ شَيْئًا ، وَتُقِيمُ الصَّلاةَ ، وَتُؤْتِي الزَّكَاةَ ، وَتَصُومُ رَمَضَانَ ، وَتَحُجُّ الْبَيْتَ . ثُمَّ قَالَ : أَلا أَدُلُّكَ عَلَى أَبْوَابِ الْخَيْرِ : الصَّوْمُ جُنَّةٌ ، وَالصَّدَقَةُ تُطْفِئُ الْخَطِيئَةَ كَمَا يُطْفِئُ الْمَاءُ النَّارَ ، وَصَلاةُ الرَّجُلِ فِي جَوْفِ اللَّيْلِ ، ثُمَّ تَلا : تَتَجَافَى جُنُوبُهُمْ عَنِ الْمَضَاجِعِ – حَتَّى بَلَغَ – يَعْمَلُونَ . ثُمَّ قَالَ : أَلا أُخْبِرُكَ بِرَأْسِ الأَمْرِ وَعَمُودِهِ وَذِرْوَةِ سَنَامِهِ  ؟ قُلْتُ : بَلَى يَا رَسُولَ اللَّهَ ، قَالَ : رَأْسُ الأَمْرِ الإِسْلامُ ، وَعَمُودُهُ الصَّلاةُ ، وَذِرْوَةُ سِنَامِهِ الْجِهَادُ .  ثُمَّ قَالَ : أَلا أُخْبِرُكَ بِمِلاكِ ذَلِكَ كُلِّهِ  ؟ قُلْتُ : بَلَى يَا رَسُولَ اللَّهِ ، فَأَخَذَ بِلِسَانِهِ وَقَالَ : كُفَّ عَلَيْكَ هَذَا ، قُلْتُ : يَا نَبِيَّ اللَّهِ ، وَإِنَّا لَمُؤَاخَذُونَ بِمَا نَتَكَلَّمُ بِهِ ؟ فَقَالَ : ثَكِلَتْكَ أُمُّكَ ، وَهَلْ يَكُبُّ النَّاسَ فِي النَّارِ عَلَى وُجُوهِهِمْ – أَوْ قَالَ : عَلَى مَنَاخِرِهِمْ – إِلاَّ حَصَائِدُ أَلْسِنَتِهِمْ(
Мөгаз бине Җәбәл разыяллаһү ганһү әйткән: «Бер-вакыт мин: «Әй Аллаһының Илчесе, миңа җәннәткә ке-рергә һәм уттан коткарырга ярдәм итә торган эшне әйт!» – дидем. Пәйгамбәр галәйһиссәләм болай диде: «Син бөек эш турында сорадың, ләкин Аллаһы Тәгалә җиңеләйтү-чегә ул җиңел булачак: Аллаһыга гыйбадәт кыл, Аңа ши-рек кылма, намаз укы, зәкят түлә, Рамазан аенда ураза тот, Йортка хаҗ кыл!» Аннары: «Сиңа яхшылык капкаларын күрсәтимме? Ул – калкан булган ураза, су утны сүндергән кебек гөнаһларны сүндерүче садака һәм кешенең караңгы төндә укыган намазы дип әйтте дә түбәндәге аятьне укы-ды: «... алар яннары белән яткан җирләреннән торып, Ал-лаһыдан куркып һәм Аңа өметләнеп намаз укыйлар, Без биргән нәрсәләрдән садака бирәләр. Алар эшләгән эш өчен нинди шатлыклы нәрсә әзерләнгәнен беркем бел-мәс».
Аннан соң болай диде: «Сиңа бу эшнең башы, ба-ганасы һәм түбәсе турында хәбәр биримме?» Мин: «Әйе, әй Аллаһының Илчесе», – дидем. Ул: «Әлеге эшнең башы – Ислам, терәге – намаз, түбәсе – җиһад». Аннары: «Сиңа аларның төп өлеше турында хәбәр биримме?» – диде. Мин: «Әйе, әй Аллаһының Илчесе», – дидем. Ул үзенең теленнән тотты да: «Үзеңдә менә бу нәрсәне тыеп тор!» – дип әйтте. Мин: «Әй Аллаһының Илчесе, бездән сөйләгән нәрсәләребез өчен соралачакмы?» – дип сорадым. Пәйгам-бәр галәйһиссәләм: «Анаң синнән мәхрүм булсын! Гайбәт сүзләрдән башка нәрсә өчен кешеләрне утка йөзләре бе-лән ыргытачаклармени?!» – диде.

Хәдиснең әһәмияте

Әлеге хәдистә җәннәткә керергә һәм уттан коткарыр-га ярдәм итә торган эшләр турында сөйләнелә. Бу бик тә әһәмиятле эш. Чөнки Аллаһы Тәгалә пәйгамбәрләрне, Язуларны кешеләрне уттан коткару һәм җәннәткә кертү өчен җибәрелгән. Шуңа күрә, Пәйгамбәр галәйһиссәләм Могаз разыяллаһү ганһүгә: «Син миннән бөек эш турында сорадың», – дип әйткән. Шундый ук сорау бирүче икенче кешегә болай дигән: 
(لإِنْ كُنْتَ أَوْجَزْتَ فِي الْمَسْأَلَةِ لَقَدْ أَعْظَمْتَ وَأَطْوَلْتَ(
«Синең соравың кыска булса да, бик әһәмиятле һәм аңа озак итеп җавап бирергә туры киләчәк».

Хәдисне аңлау

1. Мөгазның изге эшләргә игътибары.

Мөгаз разыяллаһү ганһүнең мондый сорау бирүе аның изге гамәлләргә зур игътибар күрсәтүе, аларны Пәй-гамбәрдән белергә тырышуы турында сөйли. Әлеге сорау, шулай ук, аның күркәм телле булуын күрсәтә. Чөнки ул кыска да, төгәл дә булган. Ә Пәйгамбәр галәйһисәләм аны шул соравы өчен мактап, болай дигән:  (لَقَدْ سَأَلْتَ عَنْ عَظِيمٍ( «Дөреслектә, син бөек эш турында сорадың».

2. Гамәлләр – җәннәткә керү сәбәпләренең берсе.

Сорау биргәндә Мөгаз разыяллаһү ганһү: «Миңа нин-ди гамәл җәннәткә керергә ярдәм итәчәк?» – дип сораган.

Аллаһы Тәгалә әйткән:

( وَتِلْكَ الْجَنَّةُ الَّتِي أُورِثْتُمُوهَا بِمَا كُنْتُمْ تَعْمَلُونَ ( «Менә сез кылган эш өчен сезгә мирас итеп бирелгән җәннәт».

Пәйгамбәрнең (لا يَدْخُلُ أَحَدُكُمُ الْجَنَّةَ بِعَمَلِهِ( «Гамәлләре ярдәмендә генә беркем дә җәннәткә керә алмаячак» дигән сүзләренә килгәндә, алар гамәлләре белән генә беркемнең дә җәннәткә лаеклы булмаячагын күрсәтә. Әлеге гамәл-ләрнең кабул булуы кирәк. Ә ул эшләр Аллаһының бәндә-ләренә күрсәткән рәхмәте һәм мәрхәмәте ярдәмендә генә кабул булачак. Монда тыш яхшы гамәлләрне кылу да Ал-лаһ ярдәмендә башкарыла: Аллаһ туры юлдан баруны җи-ңеләйткән кеше туры юлга баса һәм гамәл кыла башлый, ә Аллаһ җиңеләйтмәүче юлдан яза һәм бер гамәл дә кыл-мый. Аллаһы Тәгалә әйткән:

( فَأَمَّا مَنْ أَعْطَى وَاتَّقَى . وَصَدَّقَ بِالْحُسْنَى . فَسَنُيَسِّرُهُ لِلْيُسْرَى . 
وَأَمَّا مَنْ بَخِلَ وَاسْتَغْنَى . وَكَذَّبَ بِالْحُسْنَى . فَسَنُيَسِّرُهُ لِلْعُسْرَى (
«Тиешлесен биргән һәм тәкъва булган, иң яхшыны Аллаһының берлеген) таныган кешегә килгәндә, Без аңа җиңеллеккә юлны җиңеләйтәчәкбез. Саранланган, Аллаһ биргәнне сарыф итмәгән, иң яхшыны ялган дип санаучыга килгәндә, Без аңа авырлыкка юлны җиңеләйтәбез».

3. Исламның баганаларын үтәү.

Пәйгамбәр Мөгазның соравына җавап биргәндә Алла-һыга табыну, намаз уку, зәкят түләү, ураза һәм хаҗ кебек гамәлләрнең җәннәткә керүгә сәбәп булачак гамәлләр икәнен күрсәтә. Бу гамәлләр турында без алдагы хәдисләр турында сөйләгән идек инде.

4. Яхшылыкның капкалары.

Ибне Мәҗә китергән хәдистә җәннәт турында сөйлә-нелгән. Пәйгамбәр галәйһиссәләм Мөгаз разыяллаһү ган-һүгә Аллаһының мәхәббәтен яуларга ярдәм итә торган өс-тәмә гамәлләр кылу кирәклеге турында сөйли. Аллаһының Илчесе тапшырганча, Аллаһы Тәгалә әйткән:

( وَمَا تَقَرَّبَ إِلَيَّ عَبْدِي بِشَيْءٍ أَحَبَّ إِلَيَّ مِمَّا افْتَرَضْتُ
 عَلَيْهِ وَمَا يَزَالُ عَبْدِي يَتَقَرَّبُ إِلَيَّ بِالنَّوَافِلِ حَتَّى أُحِبَّهُ (
«Миңа омтылып бәндәм эшләгән эшләрнең Минем өчен иң сөеклесе – Мин аңа боерган нәрсәләр. Мин аны яратканчыга кадәр ул тиешледән артык нәфел) гамәлләр кылып Миңа якынаячак».

а) Ураза – калкан ул.

Бу очракта Рамазандагы фарыз ураза түгел, ирекле ураза турында сүз бара. Әлеге ураза Ахирәттә уттан кал-кан булачак. Чөнки мөселман Аллаһ боерыгына буйсы-нып, үзенең теләкләрен канәгатьләнүдән тыела. Шул сә-бәпле ул Аллаһ билгеләгән чикләр янында туктарга өйрә-нә, тәкъвалыкка якыная, нәфесенә хуҗа була башлый, гө-наһлардан арына.

б) Садака гөнаһларны каплый.

Инде әйтеп үткәнчә, монда зәкят түгел, гади садака, гөнаһларның кечкенәләре күз алдында тотыла. Зур гөнаһ-ларны бары тик тәүбәгә килү генә кичерә. Икенче кешене рәнҗетүгә бәйле булган гөнаһлардан шул кешедән гафу сорап, бәхилләшеп кенә арынып була. Аллаһының Илчесе әйткән: (صَدَقَةُ السِّرِّ تُطْفِئُ غَضَبَ الرَّبِّ( «Дөреслектә, яшерен би-релә торган садака Аллаһының ачуын сүндерә».

Гөнаһларны сүндерү ярдәмендә кешенең өметләре арта йөрәге нурлана, гамәлләре чистара. Шул сәбәпле са-дака башка гамәлләр өчен капкага әверелә.

в) Төнге намаз.

Монда күпмедер йоклап алгач укыла торган төнге на-маз турында сөйләнелә. Төнге намазның күркәмлеге ту-рында сөйләүче бик күп аять һәм хәдисләр бар. Шуңа кү-рә, Пәйгамбәр галәйиссәләм дәлил итеп

( تَتَجَافَى جُنُوبُهُمْ عَنِ الْمَضَاجِعِ ( «...яннарына яткан җирләрен-нән торып намаз укучылар..»,
 дигән аятьне китерә. Баш-ка аятьтә Аллаһы Тәгалә болай дигән:

( إِنَّ الْمُتَّقِينَ فِي جَنَّاتٍ وَعُيُونٍ . آخِذِينَ مَا آتَاهُمْ رَبُّهُمْ إِنَّهُمْ كَانُوا قَبْلَ ذَلِكَ 
مُحْسِنِينَ . كَانُوا قَلِيلاً مِنَ اللَّيْلِ مَا يَهْجَعُونَ . وَبِالأَسْحَارِ هُمْ يَسْتَغْفِرُونَ (
«Дөреслектә, тәкъвалар чишмәләр арасында җәннәт бакчаларында булачак, Раббылары бүләк иткән нәрсәләр-не алачак. Чөнки алар эле яхшы эшләр эшләгәннәр, төннә аз гына йоклаганнар, таң атканда гафу итүне сораган-нар».

Аллаһының Илчесе галәйһиссәләм әйткән:

(أَفْضَلُ الصَّلاةِ بَعْدَ الصَّلاةِ الْمَكْتُوبَةِ الصَّلاةُ فِي جَوْفِ اللَّيِلِ(
«Фарыз намаздан соң иң яхшы намаз – төн уртасында укыла торган ирекле намаз».

(عَلَيْكُمْ بِقِيَامِ اللَّيْلِ فَإِنَّهُ دَأْبُ الصَّالِحِينَ قَبْلَكُمْ وَإِنَّ قِيَام
َ اللَّيْلِ قُرْبَةٌ إِلَى اللَّهِ وَمَنْهَاةٌ عَنِ الإِثْمِ وَتَكْفِيرٌ لِلسَّيِّئَاتِ(
«Сезгә төнлә намаз укырга кирәк. Чөнки төнге намаз сезгә кадәр яшәгән тугры кешеләрнең гадәте булган. Төн-ге намаз Аллаһыга якынаю чарасы булып тора, ул гөнаһ-тан тыя, начар гамәлләрне йолып ала».

Төнге намаз укуның иң яхшы вакыты – төн азагы, төн уртасы. Чөнки Пәйгамбәр галәйһиссәләм болай дигән:

(وَصَلاةُ الرَّجُلِ فِي جَوْفِ اللَّيْلِ(
«Кешенең төн уртасында укыган намазы». Ягъни, төн уртасына якын булган теләсә кайсы вакыт.

5. Ислам диненең башы, баганасы һәм түбәсе.

Мөгазның күзләрендә тагын да күбрәк белем алу те-ләген күреп, Аллаһының Илчесе аңа мисаллар ярдәмендә ачык киңәш бирә. Пәйгамбәр киңәшен «Сиңа сөйләргә-ме..?» дип сораудан башлый. Бу файдалы тәрбия чарасы, ул гыйлем алучының игътибарын арттыра, аны да гыйлем алу өчен сорау бирергә этәрә.

Пәйгамбәр галәйһисәләм тапшырган гыйлем түбән-дәге нәрсәләрне үз эченә ала:

а) Бу эшнең башы – Ислам. Әлеге сүзләрне аңлатып, башка хәдисендә Пәйгамбәр галәйһиссәләм болай дигән:

(إِنَّ رَأْسَ هَذَا الأَمْرِ أَنْ تَشْهَدَ أَنْ لا إِلَهَ إِلاَّ اللَّهُ 
وَحْدَهُ لا شَرِيكَ لَهُ وَأَنَّ مُحَمَّدًا عَبْدُهُ وَرَسُولُهُ(
«Бу эшнең башы синең «Аллаһыдан башка илаһ юк һәм Мөхәммәт – Аның колы һәм илчесе» дип шәһадәт би-рүеңдә».

Ягъни, бу диндә иң төп нәрсә әлеге ике шәһадәт. Бо-ларны эчке яктан да, тышкы яктан да танымаучының Ис-ламга бернинди катнашы да юк. Шулай ук, әлеге диннең башы – Ислам һәм аның биш терәге дип тә әйтәләр.

б) Аның баганасы – намаз.

Чатыр үзен тотып торучы таяк ярдәмендә генә тора алган кебек, намаз да диннең терәге. Таяк чатырны күтәр-гә һәм куллануга яраклы иткән кебек, намаз да динне кү-тәрә, аның ачык итә, намаз укучыны Аллаһ янындагы юга-ры дәрәҗәгә ирештерә.

в) Аның түбәсе – дин өчен көрәшү монда корал бе-лән сугышу гына күз алданда тотылмый. Исламда булган нәрсәләрнең иң бөеге – җиһат. Чөнки аның ярдәмендә Ал-лаһының сүзе өстен чыга, Ислам башка диннәрдән алда була. Бервакыт, Әбү Зәр разыяллаһү ганһү: «Әй Аллаһы-ның Илчесе, минем өчен иң яхшы эш кайсы?» – дип сора-гач, Пәйгамбәр болай дигән: (إِيمَانٌ بِاللَّهِ وَجِهَادٌ فِي سَبِيلِ اللَّهِ( «Аллаһыга ышану, ә аннары Аллаһ юлында көрәшү».

6. Телеңә игътибарлы булу.

Пәйгамбәр галәйһиссәләм Мөгазга биргән киңәшнең ахырында телнең әлеге бөтен гамәлләр белән идарә итүен, аларны камилләштерүен күрсәтә, шуңа күрә, телгә игъ-тибарлы булырга куша. Аллаһының Илчесе әйткән:

(مَنْ كَانَ يُؤْمِنُ بِاللَّهِ وَالْيَوْمِ الآخِرِ فَلْيَقُلْ خَيْرًا أَوْ لِيَصْمُتْ(
«Аллаһыга һәм Соңгы көнгә ышанучы кеше яхшы әй-бер сөйләсен яки эндәшмәсен».

Бер кеше: «Әй Аллаһының Илчесе, миңа җәннәткә ке-рергә ярдәм итә торган эшне күрсәт», – дигән. Җавап итеп Пәйгамбәр галәйһиссәләм:
(أَمْسِكْ هَذَا – وَأَشَارَ إِلَى لِسَانِهِ – فَقَالَ : ثَكِلَتْكَ أُمُّكَ ، 
هَلْ يَكُبُّ النَّاسَ عَلَى مَنَاخِرِهِمْ إِلاَّ حَصَائِدُ أَلْسِنَتِهِمْ(
«Моны тотып тор», – дип әйткән дә, теленә күрсәт-кән. Теге кеше соравын кабатлаган. Пәйгамбәр галәйһис-сәләм әйткән: «Әниең синнән мәхрүм булсын! Гайбәттән башка нәрсә өчен кешеләрне утка йөзләре белән ыргыта-чаклармыни?!»

Хәдистән аңлашылганча, күп очракта кешеләр теллә-ре белән сөйләгән нәрсә өчен утка керәчәкләр. Чөнки гө-наһлы сүзләрнең берсе – ширек. Ә бу Аллаһы Тәгалә кар-шында иң зур гөнаһ. Белмичә Аллаһ турында сөйләү, ял-ган шәһадәт бирү, мәхлукларны Аллаһыга тиңләү, сихер, гайбәт, ялган, һ.б. нәрсәләр дә әлеге бүлеккә керәләр.

Аллаһының Илчесе галәйһиссәләм әйткән:

(أَكْثَرُ مَا يَلِجُ بِهِ الإِنْسَانُ النَّارَ الأَجْوَفَانِ الْفَمُ وَالْفَرْجُ(
«Күбесенчә кешеләрне ике нәрсә – авыз һәм җенес әгъзалары өчен утка керәчәкләр».

Бервакыт Гомәр разыяллаһү ганһү Әбү Бәкер разыял-лаһү ганһү янына кергән дә аның үз телен тартып торга-нын күргән. Гомәр разыяллаһү ганһү: «Тукта, Аллаһ сине гафу итсен!» – дигән. Әбү Бәкер: «Бу – мине һәлакәткә ил-тергә мөмкин булган нәрсә», – дип әйткән.

Хәсән Басри: «Тел – тәннең әмире. Ул башка әгъза-ларга карата берәр җинаять кылса, алар да аны кылачак-лар; ул тыелса, алар да тыелачаклар», – дигән.

7. Фарызларны үтәгәннән соң тәкъвалыкны иң яхшы эшләре.

Мәлик һәм Әбү Хәнифә фикеренчә, фарыз намазлар-дан соң иң яхшы эш гыйлем, ә аннары – җиһат. Ә Шәфи-гый иң яхшы эш фарыз һәм ирекле намаз дип санаган. Имам Әхмәт «Аллаһ юлында көрәшү» – дигән.

Мәгълүм булганча, Пәйгамбәрдән күп тапкыр кайсы эшнең яхшы булуы турында сораганнар. Ул кайвакытта: «Үз вакытында укылган намаз», – дип, кайчакта «Җиһат», «Ата-ананы хөрмәт итү», – дип җавап биргән. Чөнки бу сораулар төрле вакытта төрле хәлдәге кешеләр тарафын-нан бирелгәннәр.

8. Әлеге хәдистә сәхабәләрнең пәйгамбәрдән киңәш сораганнары, ә аның киңәшләр биргәнлеге күрсәтелә. Моннан тыш, хәдис Аллаһының бәндәсенә беренче чират-та биш вакыт намаз укырга кирәклеген, моның җәннәткә керергә, җәһәннәмнән котылырга ярдәм итәчәге күрсәте-лә.

9. Тел афәте, кешенең теле өчен җавап бирәчәге, на-чар эшләрнең җәһәннәмгә илтүе искә алына.

Аллаһының чикләре һәм тыюлары

( 29عَنْ أَبِي ثَعْلَبَةَ الْخُشَنِيِّ جُرْثُومِ بْنِ نَاشِرٍ رَضِيَ اللَّهُ عَنْهُ ، عَنْ رَسُولِ اللَّهِ ( قَالَ : إِنَّ اللَّهَ تَعَالَى فَرَضَ فَرَائِضَ فَلا تُضَيِّعُوهَا ، وَحَدَّ حُدُودًا فَلا تَعْتَدُوهَا ، وَحَرَّمَ أَشْيَاءَ فَلا تَنْتَهِكُوهَا ، وَسَكَتَ عَنْ أَشْيَاءَ – رَحْمَةً لَكُمْ غَيْرَ نِسْيَانٍ – فَلا تَبْحَثُوا عَنْهَا(
Әбү Сәгъләбә Хушәни Җүрсүм бине Нәшир риваять кылуы буенча, Аллаһының Илчесе әйткән: «Дөреслектә, Аллаһы Тәгалә кешеләргә дини бурычларны үтәүне йөк-ләгән. Шулай булгач, аларга салкын карамагыз! Чикләр билгеләгән, аларны үтмәгез! Кайбер нәрсәләрне хәрам кылган, аларны эшләмәгез! Үзенең рәхмәте белән, ләкин оныту сәбәпле түгел, кайбер нәрсәләр турында әйтми кал-дырган, аларны эзләмәгез!»

Хәдиснең әһәмияте

Әлеге хәдис кыска, ләкин тирән мәгънәле хәдисләр исәбенә керә. Кемдер: «Әлеге хәдис кебек диннең нигезлә-рен дә, тармакларын да үз эченә алган хәдис юк. Чөнки Пәйгамбәр галәйһиссәләм Аллаһының хөкемнәрен дүрт өлешкә бүлгән: фарызлар, хәрамнар, чикләр, әйтелмичә калган нәрсәләр», – дигән. Ибне Сәмган: «Әлеге хәдис бе-лән яшәүче кеше әҗер һәм җәзадан котылачак. Чөнки фа-рызны үтәүче хәрамнан тыелучы, чикләр янында туктау-чы, үзеннән яшеренгәннәрне эзләүдән баш тартучы тулы-сынча изгелектә булачак, бөтен дини бурычларын үтәячәк. Шәригать хөкемнәре әлеге хәдистә телгә алынган төрләр-нең чигенә чыкмый», – дип әйткән. 

Хәдисне аңлау

1. Дини бурычларны үтәү.

Аллаһ бәндәләренә үтәүне боерган, шул боерык Коръән һәм хәдис белән расланучы гамәлләр, мәсәлән, на-маз, зәкят, ураза, хаҗ, фарыз гамәл була.

Фарыз ике төрле була: беренчесе – фарыз гаен – һәр мөселманга фарыз булган эш. Мәсәлән, намаз, зәкят, ура-за. Икенчесе – фарыз кифая – кайбер мөселманнан шө-гыльләнсә, башкалар өстеннән төшә торган гамәл. Болар-ны беркем дә үтәмәсә, гөнаһ бөтен кешегә дә төшәчәк. Җеназа намазында катнашу, сәламгә җавап бирү, яхшыга өндәү, начарлыктан тыелуны мисал итеп китерергә була.

2. Аллаһының чикләрендә тукталу.

«Чикләр» дигәндә кешеләрне хәрам эшләрдән тыючы билгеле бер җәзалар күз алдында тотыла. Мәсәлән, зина кылу, караклык, хәмер эчү өчен җәза.

Мәккәне яулап алган елны Үсәмә ибне Зәет разыял-лаһү ганһү Бәнү Мәхзүм кавеменнән булган хатын-кызны якларга теләп, Пәйгамбәргә мөрәҗәгать иткән. Пәйгамбәр галәйһиссәләм: (أَتَشْفَعُ فِي حَدٍّ مِنْ حُدُودِ اللَّهِ( «Аллаһ билгелә-гән җәзага караган эштә син шәфәгать кыласыңмы?» – дип сораган.

Ул әлеге хатын өчен билгеләнгән җәза – кул кисүне күз алдында тоткан. Бу – Аллаһ Тәгалә билгеләгән җәза, димәк, әлеге җәзаларга бернәрсә өстәргә дә, киметергә дә ярамый. Исерткеч эчкән өчен кырык камчыдан сиксәнгә кадәр артыру рөхсәт ителә. Ләкин Пәйгамбәр галәйһиссә-ләм дә, Әбү Бәкер разыяллаһү ганһү да кырык камчы бе-лән генә чикләнгәннәр.

Гомәр разыяллаһү ганһү идарә иткән чорда кешеләр хәмерне күбрәк куллана башлаганнар. Шуңа күрә, җәза һәм тыю йөзеннән күбрәк камчылауга лаеклы булганнар. Ә Гали ибне Әбү Талип: «Катылык та, аннан баш тарту да сөннәткә туры килә», – дигән. Чөнки Пәйгамбәрбез галәй-һиссәләм Гомәр разыяллаһү ганһү үрнәгенә иярергә кушкан: (اقْتَدُوا بِاللَّذَيْنِ مِنْ بَعْدِي أَبِي بَكْرٍ وَعُمَرَ( «Миннән соң бу-лачак ике кешедән Әбү Бәкер һәм Гомәрдән үрнәк алы-гыз».
 (عَلَيْكُمْ بِسُنَّتِي وَسُنَّةِ الْخُلَفَاءِ الرَّاشِدِينَ الْمَهْدِيِّينَ( «... сезгә ми-нем сөннәтемә һәм туры юлдан бара торган тугры хәли-фәләр сөннәтенә иярергә кирәк...»

Әлеге кырыслыкны бөтен сәхабәләр дә бердәм хупла-ганнар. Гали разыялаһү ганһү Гомәргә әйткән: «Әй мөэ-миннәрнең әмире, хәмер эчүче акылсыз сүзләр сөйли, акылсыз сүзләр сөйләүче яла яга. Ә Коръәндә яла ягучыга сиксән камчы сугу билгеләнгән: 

( وَالَّذِينَ يَرْمُونَ الْمُحْصَنَاتِ ثُمَّ لَمْ يَأْتُوا بِأَرْبَعَةِ شُهَدَاءَ فَاجْلِدُوهُمْ 
ثَمَانِينَ جَلْدَةً وَلا تَقْبَلُوا لَهُمْ شَهَادَةً أَبَدًا وَأُولَئِكَ هُمُ الْفَاسِقُونَ (
«Дүрт шаһит китермичә гыйффәтле хатын-кызга яла ягучыларны сиксән камчы сугу белән җәзалагыз. Беркай-чан да аларның шаһитлекләрен кабул итмәгез. Чөнки алар бозыклар».

3. Хәрамга якынаюны тыю.

Монда Коръән Кәримдә һәм сөнәттә хәрамны ачык итеп күрсәткән эшләр, мәсәлән, ялган шаһитлек бирү, ятим малын үзләштерү, риба күз алдында тотыла. Аллаһы Тәгалә әйткән: ( قُلْ إِنَّمَا حَرَّمَ رَبِّيَ الْفَوَاحِشَ مَا ظَهَرَ مِنْهَا وَمَا بَطَنَ ( «Әйт: «Дөреслектә, минем Раббым ачык һәм яшерен бозык эш-ләрне хәрам кылды...»

Ә Пәйгамбәр галәйһиссәләм болай дигән:

(كُلُّ مُسْكِرٍ حَرَامٌ( «Һәр исерткеч – хәрам».

(فَإِنَّ دِمَاءَكُمْ وَأَمْوَالَكُمْ وَأَعْرَاضَكُمْ عَلَيْكُمْ حَرَامٌ(
«... дөреслектә сезнең гомерегез дә, малыгыз да, наму-сыгыз да сезнең өчен кагылыгыз».

Әлеге тыелган нәрсәләргә игътибар белән караучы аларның аз икәнен, барысының да җирәнгеч булуын кү-рер. Аллаһы Тәгалә әйткән: 

( يَا أَيُّهَا الَّذِينَ آمَنُوا لا تُحَرِّمُوا طَيِّبَاتِ مَا أَحَلَّ اللَّهُ لَكُمْ (
«Әй имам китергән бәндәләр! Аллаһ сезгә рөхсәт ит-кән яхшы нәрсәләрне тыймагыз...»

4. Аллаһының бәндәләренә күрсәткән мәрхәмәте.

Аллаһының кайбер нәрсәләр турында әйтми калды-руы, аларны хәләлгә дә, хәрамга дә кертмәве. Аның бән-дәләренә карата күрсәткән рәхмәте һәм мәрхәмәте турын-да сөйли. Кеше мондый гамәлләрне кылса, гөнаһлы бул-мый; баш тартса да, гөнаһ булмый. Әйтми калдыруның сә-бәбе хата да, онытучанлык та түгел, Аллаһ болардан өс-тен. Аллаһы Тәгалә әйткән: ( وَمَا كَانَ رَبُّكَ نَسِيًّا ( «Синең Раб-бың онытмый».
 ( لا يَضِلُّ رَبِّي وَلا يَنْسَى ( «Минем Раббым ха-таланмый да, онытмый да».

5. Тикшеренү һәм күп сораулар бирү тыела.

Бәлки сорау бирү һәм тикшерү Пәйгамбәр галәйһис-сәләм яшәгән вакытка гына карагандыр. Чөнки Аллаһ әйт-мәгән нәрсәләр турында сораштыру ул эшнең хәрам кы-лынуына сәбәп була алган. Аллаһы Тәгалә әйткән:

( يَا أَيُّهَا الَّذِينَ آمَنُوا لا تَسْأَلُوا عَنْ أَشْيَاءَ إِنْ تُبْدَ لَكُمْ تَسُؤْكُمْ (
«Әй иман китергән бәндәләр! Мәгълүм булса, сезне күңелсезләндерә торган нәрсәләр турында сорамагыз».

Әлеге хәдиснең хәзерге заманда да гамәлдә булуы мөмкин. Ә тыю дин эшләрендә зарури булмаган тирәнә-юләргә карый. Бервакыт Пәйгамбәр галәйһиссәләм әйт-кән:

(ذَرُونِي مَا تَرَكْتُكُمْ ، فَإِنَّمَا هَلَكَ مَنْ كَانَ قَبْلَكُمْ 
بِكَثْرَةِ سُؤَالِهِمْ وَاخْتِلافِهِمْ عَلَى أَنْبِيَائِهِمْ(
«Мин әйтмәгән нәрсә турында миннән сорамагыз. Дөреслектә, сезгә кадәр яшәүчеләрне күп сорау бирүләре һәм пәйгамбәрләре белән килешмәүләре генә һәлак ит-те».

«Тирәнәюче» дигәндә кирәкмәгән нәрсәне тирәннен тикшерүче яки төрле тармакларны җентекләп өйрәнүче күз алдында тотыла. Габдуллаһ бине Мәсгут: «Беркайчан да тикшермәгез дә, тирәнәймәгез дә. Сезгә булган нәрсәгә тотынырга кирәк», – дип әйткән.

Үзеңә кагылмаган нәрсә белән шөгыльләнү – яшерен гаеб) нәрсәләрне тикшерергә, белергә тырышу ул. Бо-ларны тикшерү һичшиксез икеләнүгә, шикләнүгә ките-рәчәк. Ибне Исхак: «Үзләре ишетмәгән нәрсәләрне кулла-нып, Аллаһ турында да, мәхлуклар турында да фикер йөр-тү тыела. Мәсәлән Аллаһы Тәгалә ( وَإِنْ مِنْ شَيْءٍ إِلاَّ يُسَبِّحُ بِحَمْدِهِ ( «... Аны мактап, Аны данламаган бер нәрсә дә юк»,
 – дип әйткән. «Җансыз нәрсәләр аны ничек данлыйлар?» – дияргә ярамый. Чөнки Аллаһ бу турыда хәбәр иткән һәм Ул моны Үзе теләгәнчә тормышка ашыра», – дип әйткән.

6. Әлеге хәдистә фарыз нәрсәне эшләргә, билгеләнгән чикләрне үтмәскә, хәрамнан тыелырга, Аллаһ Үзенең рәхмәте белән кешеләргә әйтмәгән нәрсәләргә тирәнтен кермәскә боерыла.

Дөньядан баш тартуның асылы һәм нәтиҗәләре

( 30عَنْ أَبِي الْعَبَّاسِ سَهْلِ بْنِ سَعْدٍ السَّاعِدِيِّ رَضِيَ اللَّهُ عَنْهُ قَالَ : جَاءَ رَجُلٌ إِلَى النَّبِيِّ ( فَقَالَ : يَا رَسُولَ اللَّهِ ، دُلَّنِي عَلَى عَمَلٍ إِذَا عَمِلْتُهُ أَحَبَّنِيَ اللَّهُ وَأَحَبَّنِيَ النَّاسُ ، فَقَالَ : ازْهَدْ فِي الدُّنْيَا يُحِبَّكَ اللَّهُ ، وَازْهَدْ فِيمَا عِنْدَ النَّاسِ يُحِبَّكَ النَّاسُ(
Әбүл Габбас Сәһел бине Сәгъд Сәгыйди разыяллаһү ганһү әйткән: «Бервакыт Пәйгамбәр галәйһиссәләм янына ниндидер кеше килде дә: «Әй Аллаһының Илчесе, мин аны кылсам, мине Аллаһ һәм кешеләр сөячәк гамәлне күр-сәт», – диде. Пәйгамбәр галәйһиссәләм: «Бу дөньядан чит-ләш – сине Аллаһ яратыр. Кешеләрдә булганнан читләш, сине кешеләр сөярләр», – дип әйтте».

Хәдиснең әһәмияте

Әлеге хәдис Пәйгамбәрнең ике киңәшен үз эченә ала:

Беренчесе: бу дөньядан баш тарту Аллаһы Тәгаләнең бәндәсен сөюнең сәбәбе була.

Икенчесе: кешеләр кулында буланнан баш тарту алар-ның мәхәббәтенең һәм сөбенең сәбәбе була. Бәндәне Ал-лаһ яратса гына, ул уңышка ирешүче һәм ике дөньяда да бәхетле булачак. Ә Аллаһ яратуның төп шарты – Ахирәтне дөньяга караганда өстенрәк күрү.

Ибне Һәҗәр Хәйтами: «Бу – Исламның нигезе булган дүрт хәдиснең берсе», – дигән.

Хәдисне аңлау

1. «Читләшү зөһед) төшенчәсенең мәгънәсе. Безгә кадәр яшәүче тугры кешеләр һәм галимнәр дөньядан чит-ләшү дигәнне төрлечә аңлатканнар. Әмма аларның бары-сының да нигезендә имам Әхмәтнең Әбү Идрис Хәүләни разыяллаһү ганһүдән риваять кылган хәбәре ята. «Дөнья-дан баш тартуга хәләлне тыю һәм мал исраф итү белән ирешмиләр. Дөньядан читләшү – үз кулыңда булган нәр-сәгә караганда Аллаһ кулындагысына күбрәк өметләнү, бәла килсә аның өчен әҗер алырга; югалган нәрсә синең кулда калганчы Ахирәттә синең өчен әзерләнеп торуын теләү ул».

Әлеге сүзләрдә «читләшү» өч өлештән торган нәрсә буларак тасвирлана. Алар барысы да тышкы гамәлләргә түгел, йөрәк гамәлләренә карыйлар. Шуңа күрә, Әбү Сө-ләйман Дарани: «Беркем турында да «ул дөньядан читлә-шүгә ирешкән», – дип әйтмә, чөнки читләшү синең йөрә-геңдә», – дигән. Бу өч өлеш түбәндәгеләрдән гыйбарәт:

а) Бәндәнең Аллаһ кулында булган нәрсәгә караганда Аллаһ кулында булганына күбрәк өметләнүе. Моның чы-ганагы – ризык алырга чын күңелдән ышану. Чөнки Алла-һы Тәгалә әйткән:

( إِنَّ الَّذِينَ آمَنُوا وَعَمِلُوا الصَّالِحَاتِ سَيَجْعَلُ لَهُمُ الرَّحْمَنُ وُدًّا (
«Ризык бирүне Аллаһ үз өстенә алмаган бер генә тере зат та юк».
 ( فَلا تَغُرَّنَّكُمُ الْحَيَاةُ الدُّنْيَا ( «Күктә – Сезнең ризыгы-гыз һәм сезгә вәгъдә ителгән нәрсә».

б) Бәхетсезлек килгәндә, мәсәлән, мал яки бала югалтканда шул югалтуның үзендә калуына караганда Ал-лаһының әҗерен алуга күбрәк өметләнү. Моның чыганагы – тулы ышаныч; ул дөньядан читләшүне һәм аңа аз ом-тылуны күрсәтә.

Ибне Гомәр разыяллаһү ганһү тапшыруынча, Аллаһы-га дога кылып, Аллаһының Илчесе болай дигән:

(اللَّهُمَّ اقْسِمْ لَنَا مِنْ خَشْيَتِكَ مَا يَحُولُ بَيْنَنَا وَبَيْنَ مَعَاصِيكَ ، وَمِنْ طَاعَتِكَ 
مَا تُبَلِّغُنَا بِهِ جَنَّتَكَ ، وَمِنَ الْيَقِينِ مَا تُهَوِّنُ بِهِ عَلَيْنَا مُصِيبَاتِ الدُّنْيَا(
«Әй Аллаһ, безгә Үзеңә итәгатьсезлек күрсәтмәскә ярдәм итәчәк Үзеңнән курку бир! Үзенең җәннәтеңә илтә торган итәгать бир! Бу дөнья бәлаләрен җиңел итә торган ышаныч бир».

в) Бәндәнең кешеләр аны мактавы да, ачулануы да барыбер булган халәте. Ибне Мәсгут: «Ышану – Аллаһы-ны ачуландыра торган нәрсә белән кешеләргә ярарага ты-рышмавың ул», – дигән.

Хәсән Басри: «Теләсә кайсы кешене күргәндә: «Ул миннән яхшырак», – дип әйтүче дөньядан читләшүче бу-ла», – дигән. Әхмәт: «Дөньядан читләшү киләчәккә зур өмет баламау кешеләр кулындагыдан тулысынча баш тар-ту», – дип әйткән.

2. Дөньядан читләшүнең өлешләре.

Безгә кадәр яшәүче тугры кешеләрнең кайберләре читләшүне өч өлешкә бүлгәннәр:

а) Ширектән һәм Аллаһыдан кала башка затка гый-бадәт кылудан баш тарту.

б) Гөнаһ булган бөтен хәрамнан баш тарту.

в) Хәләлдән баш тарту.

Өченче өлештән аермалы буларак, беренче һәм икен-че өлеш фарыз снала.

Имам Әхмәт тә өч өлешкә бүлгән:

Беренчесе: хәрамнан баш тарту. Бу – гадәти кешеләр-нең читләшүе.

Икенчесе: хәләлнең артыгыннан баш тарту. Бу – сай-лап алынган кешеләрнең читләшүе.

Өченчесе: игътибарны Аллаһыдан җәлеп итә торган нәрсәләрдән баш тарту. Монысы – белүчеләрнең баш тар-туы.

3. Читләшүгә этәрә торган нәрсәләр.

а) Ахирәтне һәм Хисап көнендә үзеңнең Аллаһ кар-шында басып торуыңны күз алдында китерү. Харис разы-яллаһү ганһү Пәйгамбәргә: «Мин хакыйкый мөэмин бул-дым», – дигәч, ул: «Һәр хакыйкый мөэминнең хакыйкый асылы бар. Ә синең ышануыңның хакыйкый асылы нәр-сәдә?» – дип сораган. Харис: «Мин җанымны бу дөньядан алып киттем. Хәзер дөньяның ташлары минем өчен аның балчыгыннан аерылмый. Мин Раббымның Гарешен, хо-зурлыкта булучы җәннәт әһелләрен, утта газапланучы җә-һәннәм әһелләрен ачык күрәм кебек», – дип әйткән. Пәй-гамбәр галәйһиссәләм: «Әй Харис, син танып белгәнсең, моннан тайпылма», – дигән.

б) Бу дөнья ләззәтләре күңелләрне Аллаһыдан алып итүен, кешенең хәлен Аның алдында түбәнәйтүен, Хисап майданында озак басып торуга сәбәп булуын күз алдына китерү. Аллаһы Тәгалә әйткән: ( ثُمَّ لَتُسْأَلُنَّ يَوْمَئِذٍ عَنِ النَّعِيمِ ( «Ан-нары ул Көндә сез һичшиксез нигъмәтләр турында сорала-чаксыз».

в) Дөнья нигъмәтләрен табу белән бергә булган авыр-лык һәм хурлык; дөньядагы ялган, дөньяда тапканның тиз бетүе, түбән кешеләрнең күп булуы, дөньяның Аллаһ өчен бик түбән булуы.

Пәйгамбәр галәйһиссәләм әйткән:

(لَوْ كَانَتِ الدُّنْيَا تَعْدِلُ عِنْدَ اللَّهِ جَنَاحَ بَعُوضَةٍ ، مَا سَقَى كَافِرًا مِنْهَا شَرْبَةَ مَاءٍ(
«Әгәр бу дөнья Аллаһ өчен черки канаты кадәр булса, Аллаһ кяфергә бер йотым су да бирмәс иде».

(الدُّنْيَا مَلْعُونَةٌ مَلْعُونٌ مَا فِيهَا إِلاَّ ذِكْرَ اللَّهِ وَمَا وَالاهُ أَوْ عَالِمًا أَوْ مُتَعَلِّمًا(
«Аллаһыны искә алу, шуңа этәрүче эшләр, галим һәм гыйлем алучыдан кала бу дөнья һәм анда булган бөтен нәрсәләр ләгънәт кылынган».

Ягъни, файдалы гыйлем, Аллаһыга омтылу, Аны искә алудан кала бу дөнья һәм анда булган бөтен нәрсә Алла-һыдан читләшкән.

4. Бу дөньяга салкын карау.

Аллаһының аятьләрен һәм Пәйгамбәрнең хәдисләрен укыгач, дөньяда читләшүче кешенең аңа карата нәфрәте тагын да арта. Аллаһы Тәгалә әйткән:

( بَلْ تُؤْثِرُونَ الْحَيَاةَ الدُّنْيَا . وَالآخِرَةُ خَيْرٌ وَأَبْقَى (
«Ахирәт яхшырак һәм ышанычлырак булса да, сез бу тормышны артыграк күрәсез»

( قُلْ مَتَاعُ الدُّنْيَا قَلِيلٌ وَالآخِرَةُ خَيْرٌ لِمَنِ اتَّقَى (
«Әйт: «Бу дөньяның ләззәте тиз бетә, ә Ахирәт – тәкъвалар өчен иң яхшысы».

( فَلا تَغُرَّنَّكُمُ الْحَيَاةُ الدُّنْيَا وَلا يَغُرَّنَّكُمْ بِاللَّهِ الْغَرُورُ (
«Аллаһыга караган мәсьәләдә сезне дөнья тормышы кызыктырмасын һәм шайтан вәсвәсәләмәсен».

( وَفَرِحُوا بِالْحَيَاةِ الدُّنْيَا وَمَا الْحَيَاةُ الدُّنْيَا فِي الآخِرَةِ إِلاَّ مَتَاعٌ (
«Алар дөнья тормышына шатланалар, ләкин Ахирәт белән чагыштырганда ул вакытлы ләззәт кенә».

Җәбир бине Габдуллаһ сөйләгән: «Бервакыт Пәйгам-бәр галәйһиссәләм үзен сул һәм уң яктан әйләндереп ал-ган кешеләр белән базарда барганда колаклары киселгән үле кәҗә бәтиен күргән дә, аны күтәреп әйткән:
(أَيُّكُمْ يُحِبُّ أَنَّ هَذَا لَهُ بِدِرْهَمٍ ؟ فَقَالُوا : مَا نُحِبُّ أَنَّهُ لَنَا بِشَيْءٍ ، وَمَا نَصْنَعُ بِهِ ؟ قَالَ : أَتُحِبُّونَ أَنَّهُ لَكُمْ ؟ قَالُوا : وَاللَّهِ لَوْ كَانَ حَيًّا كَانَ عَيْبًا فِيهِ لأَنَّهُ أَسَكُّ ، فَكَيْفَ وَهُوَ مَيِّتٌ ؟ فَقَالَ : فَوَاللَّهِ لَلدُّنْيَا أَهْوَنُ عَلَى اللَّهِ مِنْ هَذَا(
«Моны кайсыгыз бер дирһәмгә сатып алырга тели?» Кешеләр: «Без аны бернинди акчага да сатып алырга те-ләмибез, без аның белән нәрсә эшлик соң?» – дигәннәр. Ул: «Сез аның үзегезгә булуын телисезме?» – дип сораган. Кешеләр: «Аллаһ белән ант итәбез, колаклары киселгән булганга күрә, без аны тере килеш тә аларга теләмибез. Ә үле килеш бөтенләй дә кирәк түгел», – дип әйткәннәр. Пәйгамбәр галәйһиссәләм: «Аллаһ белән ант итәм, бу дөнья Аллаһы Тәгаләгә сезнең өчен әлеге кәҗә бәтие тү-бән булганнан да түбәнрәк!» – диде».

Икенче хәдистә Пәйгамбәр галәйһиссәләм болай ди-гән:

(وَاللَّهِ مَا الدُّنْيَا فِي الآخِرَةِ إِلاَّ مِثْلُ مَا يَجْعَلُ أَحَدُكُمْ إِصْبَعَهُ فِي الْيَمِّ فَلْيَنْظُرْ بِمَ تَرْجِعُ(
«Аллаһ белән ант итәм, Ахирәткә карата бу дөньяның нинди икәнен белү өчен сезнең һәрберегез бармагын диң-гезгә тыксын һәм шуннан нәрсә чыгарганын карасын».

Ягъни, дөнья Ахирәт белән чагыштырганда диңгез бе-лән чагыштыргандагы бармактагы су кебек.

5. Әлеге дөньяны шелтәләү билгеле бер вакыт һәм урын белән бәйле түгел.

Коръәндәге һәм сөннәттәге дөньяны шелтәләү вакыт ягъни Кыямәткә кадәр бер-берсен алыштырып килүче көн һәм төн белән бәйле түгел. Чөнки Аллаһы Тәгалә Үзен ис-кә алсыннар һәм Үзенә шөкер итсеннәр өчен аларны бер-берсен алыштыра торган итеп яраткан.

Әлеге шелтәләү урынга, ягъни Аллаһ яшәү урыны һәм түшәк итеп яраткан җиргә дә бәйле түгел.

Шулай ук, ул чәчүлекләр, агачлар, җирдәге тере зат-ларга да карамый. Чөнки болар барысыда Аллаһының Үз бәндәләренә күрсәткән нигъмәтләре. Ул нигъмәтләр фай-да китереп кенә калмыйча, Аллаһы Тәгаләнең кодрәтенә дәлил дә булып торалар.

Бу шелтәләү кешеләрнең дөньяда кылган гамәлләренә карый. Чөнки аларның күбесе пәйгамбәрләр кушканга каршы килә. Аллаһы Тәгалә әйткән:

( اعْلَمُوا أَنَّمَا الْحَيَاةُ الدُّنْيَا لَعِبٌ وَلَهْوٌ وَزِينَةٌ وَتَفَاخُرٌ بَيْنَكُمْ وَتَكَاثُرٌ فِي الأَمْوَالِ 
وَالأَوْلادِ كَمَثَلِ غَيْثٍ أَعْجَبَ الْكُفَّارَ نَبَاتُهُ ثُمَّ يَهِيجُ فَتَرَاهُ مُصْفَرًّا ثُمَّ يَكُونُ حُطَامًا (
«Белегез, бу дөнья – уен, күңел ачу, бер-берең ал-дында мактану, байлык туплау һәм балалар күплеге белән ярышлу. Болар барысы да үсемлек үстерүчеләрне шатлан-дыручы яңгырга тиң. Ул үсемлекләр әлеге яңгыр ярдәмен-дә барлыкка киләләр, ә аннары кибәләр. Аннан соң син аларны саргайган килеш күрәсең, аннары алар чүп-чарга әйләнәләр».

Ибне Рәҗәп болай дигән: «Бу дөньяда кешеләр ике төркемгә бүленәләр:

Беренчесе: Аллаһының колларына бу дөньядан соң әҗер яки җәза өчен яратылганган Ахирәт бар икәненә ышанмаучылар. Алар турында Аллаһы Тәгалә әйткән:

( إِنَّ الَّذِينَ لا يَرْجُونَ لِقَاءَنَا وَرَضُوا بِالْحَيَاةِ الدُّنْيَا وَاطْمَأَنُّوا بِهَا وَالَّذِينَ
 هُمْ عَنْ آيَاتِنَا غَافِلُونَ . أُولَئِكَ مَأْوَاهُمُ النَّارُ بِمَا كَانُوا يَكْسِبُونَ (
«Аның белән очрашуга өметләнмичә бу дөнья белән генә канәгатьләнүчеләргә, аңа гына өметләнүчеләргә, Без-нең могҗизаларыбызга игътибар итмәүчеләргә шул кыл-ган эшләре өчен ут сыену урыны булачак».
 Ул кешеләр-нең максатлары – бу дөньяны файдалану, әҗәл килгәнче аның белән ләззәтләнү. 

Аллаһы Тәгалә әйткән:

( وَالَّذِينَ كَفَرُوا يَتَمَتَّعُونَ وَيَأْكُلُونَ كَمَا تَأْكُلُ الأَنْعَامُ وَالنَّارُ مَثْوًى لَهُمْ (
«...иман китермичә, бу дөнья белән ләззәтләнүчеләргә һәм хайваннар кебек ашаучыларга яшәү урыны ут була-чак!»

Алар арасында дөнья нигъмәтләренең кайгы-хәсрәткә китергәнен күреп, кешеләрне алардан баш тартуга чакыр-ганнары бар. Ул кешеләр: «Бу дөнья белән бәйле булган саен, аннан баш тарту да авыррак булачак», – дип әйтәләр. Аларның дөньядан баш тартуы шуннан гыйбарәт. 

Икенче төркемгә үлгәннән соң әҗер яки җәза өчен билгеләнгән Ахирәт бар икәненә ышанучылар керә. Алар пәйгамбәрләр билгеләгән дини кануннарга буйсыналар. Бу төркем кешеләре өч төрле була: үзләренә карата гадел-сез булучылар, уртачалар һәм Аллаһының рәхмәте белән изгелектә башкалардан алда булучылар.

Беренче төргә күпчелек кешеләр керә. Алар дөнья ләззәтләрен, байлыкларын тиеш булмаган юл белән таба-лар, аңа омтылалар. Ул зиннәтләр аларның төп максатла-рына әверелә. Андый бәндәләр уен-көлке, күңел ачу, бай-лык туплау белән шөгыльләнәләр. Аларның берсе дә бу дөньяның юлдагы тукталыш кына икәнен белми; Ахирәт-кә ышанса да, аңа әзерләнми.

Икенче төргә дөнья байлыкларын тиешенчә табучы, ләкин хәләл нәрсә белән кирәгеннән артык шөгыльләнүче керә. Ахирәттә моның өчен бернинди җәза алмаса да, аның дәрәҗәсе түбәнрәк булачак. Аллаһының Илчесе әйт-кән: (إِذَا أَحَبَّ اللَّهُ عَبْدًا حَمَاهُ الدُّنْيَا كَمَا يَظَلُّ أَحَدُكُمْ بَحْمِي سَقِيمَهُ الْمَاءَ( «Әгәр Аллаһ бәндәне яратса, сезнең һәрберегез авыруны судан тыеп торган кебек, Ул да сезне бу дөньядан тыеп то-ра».
 Монда су авыруга зарар китерә торган очрак күз алдында тотыла). (الدُّنْيَا سِجْنُ الْمُؤْمِنِ وَجَنَّةُ الْكَافِرِ( «Дөнья мөэ-мин өчен зиндан, кяфер өчен – җәннәт».

Өченче төргә бу дөньяның нәрсәгә яратылганын аң-лаучы кешеләр керә. Алар Аллаһы Тәгалә бу дөньяга бән-дәләрен урнаштыруның, ләззәтләрен күрсәтүнең сәбәбе сынау икәнне беләләр. Җирне бәндәләрне сынау өчен зин-нәтләгән икәнен әйткәннән соң, ул боларның туктаячагын һәм юкка чыгачагын әйткән: ( وَإِنَّا لَجَاعِلُونَ مَا عَلَيْهَا صَعِيدًا جُرُزًا ( «Дөреслектә, Без аның өстендә булган бөтен нәрсәне үсемлексез чүлгә әйләндерәбез».

Бу дөньяның ничек тәмамланасын белгән кеше үзенә Ахирәткә кирәк-ярак әзерли. Ә дөньядан ул мосафир сә-фәрендә канәгатьләнгән нәрсәләр белән канәгатьләнә. Пәйгамбәр галәйһиссәләм әйткән:

(مَا لِي وَمَا لِلدُّنْيَا مَا أَنَا فِي الدُّنْيَا إِلاَّ كَرَاكِبٍ اسْتَظَلَّ تَحْتَ شَجَرَةٍ ثُمَّ رَاحَ وَتَرَكَهَا(
«Минем бу дөньяда нинди эшем бар? Чынлыкта, мин монда агач күләгендә тукталып ял итүче, ә аннары аны ташлап китүче җайдак кебек».

Моннан тыш, бу төркемгә дөньядан кирәк кадәр генә әйбер алучы да керә. Дөньядан баш тартучыларның күбесе шулай эшләгәннәр. Алар кайбер хәләл нәрсәләрне үзләре-нә вакыт-вакыт кына рөхсәт иткәннәр. Аллаһының Илчесе әйткән: (حُبِّبَ إِلَيَّ مِنَ الدُّنْيَا النِّسَاءُ وَالطِّيبُ( «Бу дөньяда миңа ха-тын-кызларга һәм хушбуйларга мәхәббәт сеңдерелде».

Гайшә анабыз:

(نِعْمَتِ الدُّنْيَا لِمَنْ تَزَوَّدَ مِنْهَا لآخِرَتِهِ حَتَّى يُرْضِيَ رَبَّهُ عَزَّ وَجَلَّ 
وَبِئْسَتِ الدَّارُ لِمَنْ صَدَّتْهُ عَنْ آخِرَتِهِ وَقَصُرَتْ بِهِ عَنْ رِضَا رَبِّهِ(
«Пәйгамбәр галәйһиссәләм бу дөньядан хатын-кыз-ларны, хушбуйларны һәм ашамлыкларны яратты. Аңа ха-тын-кызлар һәм хушбуйлар насыйп булды. Ә азык насыйп булмады», – дигән.

«Раббысының ризалыгы өчен дөньядан Ахирәт кирәк-ярагы алучыга бу дөнья нинди гүзәл. Бу дөнья Ахирәттән читләштерүчегә һәм Аллаһының ризалыгын алырга кома-чаулаучыга дөнья нинди ямьсез!»

6. Аллаһының мәхәббәтен яулау.

Аллаһының мәхәббәтен без бу дөньядан баш тарту белән алабыз. Чөнки Ул Үзенә буйсынучыларны сөя. Аның мәхәббәте дөньяга мәхәббәт белән тиңдәш түгел. Дөнья – күңел ачу һәм уен-көлке йорты, ә Аллаһ аларны, гөнаһ эшләрне, шул гөнаһларны кылучыларны яратмый. Изгелек кылу һәм Аллаһыга якынаю өчен дөньяны сөю мактауга лаек. Пәйгамбәр галәйһиссәләм әйткән:

(نِعْمَ الْمَالُ الصَّالِحُ لِلْمَرْءِ الصَّالِحِ(
«Яхшы кешегә яхшы мал нинди гүзәл».

7. Кешеләрнең мәхәббәтен яулау.

Әлеге хәдис безгә кешеләрнең мәхәббәтен яулап алу ысулын өйрәтә. Моның өчен безгә кешеләр кулында бул-ган нәрсәләрдән баш татырга кирәк. Әгәр без алар ярата торган нәрсәне аларда калдырсак, алар да безне яратачак-лар. Чөнки аларның күбесе дөнья малын, ләззәтен сөя, бе-рәр кеше ул ярата торган нәрсәне алырга теләсә, ул аны күрә алмый башлый. Әгәр кеше ул бәндә белән бу турыда бәхәсләшми икән, ул аны ярата, аңа өстенлек бирә.

Хәсән Басри әйткән: «Бәндә башкалар кулындагыны теләгәнчегә кадәр, аларга карата киң күңелле булачак. Алар кулындагыны теләсә, кешеләр аңа салкын карый башлыйлар. Аның сүзләре аларга ошамый, аны әкренләп күрә алмый башлыйлар».

Бер бәдәви басралылардан: «Сезнең җитәкчегез кем?» – дип сораган. Алар: «Хәсән», – дигәннәр. Ул: «Ул нәрсә белән сезнең өстен идарә итә соң?» – диеп сораган. Алар: «Кешеләр аның гыйлеменә мохтаҗ, ә ул алар кулындагы дөнья малына мохтаҗ түгел», – дип җавап биргәннәр. Бә-дәви: «Искиткеч яхшы!» – дигән.

Беренче чиратта әлеге сыйфатларга җитәкчеләр һәм галимнәр ия булырга тиеш. Чөнки җитәкчеләр баш тартса, кешеләр аларны сөячәкләр, аларның юлыннан барып, чит-ләшүләреннән үрнәк алачаклар. Галимнәр дөньядан чит-ләшсә, кешеләр дә аларны сөячәкләр, аларның сүзләренә хөрмәт белән караячаклар, алар биргән боерыкларга буй-сыначаклар.

Бервакыт Гомәр разыяллаһү ганһү барында Ибне Сә-ләм Кәгъбтән: «Кеше гыйлем үзләштергәч һәм аны сак-лый башлагач, ул гыйлем кеше күңелендә нәрсәне бе-терә?» – дип сораган. Кәгъб: «Аның комсызлыгын, җаны-ның саранлыгын һәм кешеләр кулындагы нәрсәгә омтылу-ны бетерә», – дип җавап биргән. Гомәр разыяллаһү ганһү: «Син дөрес әйттең», – дигән.

8. Пәйгамбәр галәйһиссәләмнең сәхабәләренең дөнь-ядан читләшүче.

Әгәр без Пәйгамбәр галәйһиссәләмнең эшләреннән һәм үз-үзен тотышыннан читләшүгә мисал эзләсәк. Бу ми-салны башта ул биргән киңәшләрдән табабыз. Пәйгамбәр галәйһиссәләмнең Ахирәтнең яхшырак булуы турындагы сүзләре һәм гамәлләре – Аллаһының аны тәрбияләвенең нәтиҗәсе. Аллаһы Тәгалә әйткән:

(تَمُدَّنَّ وَلا عَيْنَيْكَ إِلَى مَا مَتَّعْنَا بِهِ أَزْوَاجًا مِنْهُمْ زَهْرَةَ 
الْحَيَاةِ الدُّنيَا وَأَبْقَى لِنَفْتِنَهُمْ فِيهِ وَرِزْقُ رَبِّكَ خَيْرٌ (
«Үзеңнең күзеңне бу дөнья зиннәтләренә – Без кайбе-рәүләргә сынау өчен җибәргән нәрсәләргә – юнәлдермә. Чөнки Раббыңның ризыгы яхшырак һәм мәңгелек».

Мәдинәгә күчкәнче дә, күчкәннән соң да, авырлык килгәндә дә, шатлыкта да Пәйгамбәр галәйһиссәләм бу дөнья ләззәтләреннән баш тарткан, Ахирәткә омтылып, тырышып гыбадәт кылган. Бу эштә сәхабәләр дә аңа ияр-гәннәр.

Бервакыт берәүнең: «Бу дөньядан баш тартучылар кая?» – дип соравына Ибне Гомәр разыяллаһү ганһү Пәй-гамбәр галәйһиссәләмнең каберенә төртеп күрсәткән.

9. Дөрес булмаган читләшү.

Исламча дөньядан читләшүнең ниндилеген без алда-гы бүләкләрдә аңлаттык инде. Ә дөрес булмаган читлә-шүгә килгәндә, ул – Аллаһының нигъмәтләреннән тулы-сынча баш тарту, аларга салкын карау, үзеңне аларны кул-ланудан мәхрүм итү. Кайбер мөселманнар мондый читлә-шүнең тәэсиренә бирелгәннәр. Габбаслылар идарә итүе көчсезләнгән чорда һәм соңрак ямаулы киемнәр киюче, эшчәнлектән баш тартучы, кәсеп итмәүче, садака исәбенә яшәүче кешеләр барлыкка килә. Ислам мондый чиктән чыгуны инкарь итсә дә, алар үзләрен чын читләшүче дип саныйлар.

Бүгенге көндә мөселманнар мондый фикерләрдән ко-тылдылар. Алар хәләл эшләргә, хәләл акчага омтылалар. Без, хәтта Ахирәт турында онытмасак иде дип кайгыра башладык.

Исламда зарарны бетерү

( 31عَنْ أَبِي سَعِيدٍ سَعْدِ بْنِ سِنَانٍ الْخُدْرِيِّ رَضِيَ اللَّهُ عَنْهُ :
 أَنَّ رَسُولَ اللَّهِ ( قَالَ : لا ضَرَرَ وَلا ضِرَارَ(
Әбү Сәгыйд Сәгъд бине Синән Худри разыяллаһү ганһү әйтүенчә, Аллаһының Илчесе сөйләгән: «Сәбәпсез зарар китерү дә, җавап итеп зарар китерү дә тыела».

Хәдисне аңлау

Әбү Давыт: «Әлеге хәдис фикыһ нигезен берсе булган хәдисләр исәбенә керә», – дигән.

Хәдиснең әһәмияте

1. Җәза бирү түгел, зарар китерү инкарь ителә.

Бу хәдистә хаксыз зарар китерү күз алдында тотыла. Ә тиешле вакытта, мәсәлән җинаятьчегә җәза йөзеннән за-рар китерү бу хөкемгә керми. Чөнки тиңдәше белән түләү Аллаһ тарафыннан рөхсәт ителгән.

( وَلَكُمْ فِي الْقِصَاصِ حَيَاةٌ يَا أُولِي الأَلْبَابِ لَعَلَّكُمْ تَتَّقُونَ  ( «Тиңдәше бе-лән түләүдә сезнең өчен яшәү бар, әй акыл ияләре»

Моннан тыш, зарарны бетерү җинаятьчене шул җина-яте өчен җәзалаудан гыйбарәт тә инде. Чөнки ул һәр кеше-гә һәм бөтен җәмгыятькә зарар китерүне бетерә.

2. Ислам зарарлы нәрсәне фарыз кылмый һәм файда-лыны тыймый.

Аллаһы Тәгалә беркайчан да Үзенең бәндәләренә за-рарлы нәрсәне фарыз кылмаган һәм файдалыдан тыйма-ган. Ул боерган нәрсәләр дин һәм дөнья эшләрендә нигъ-мәтләрдән гыйбарәт. Ә Ул тыйганы – дөнья һәм Ахирәт өчен зарарлы нәрсәләр. Аллаһ әйткән: ( قُلْ أَمَرَ رَبِّي بِالْقِسْطِ ( «Әйт: «Минем Раббым гадел булырга боерды».

( قُلْ إِنَّمَا حَرَّمَ رَبِّيَ الْفَوَاحِشَ مَا ظَهَرَ مِنْهَا وَمَا بَطَنَ (
«Әйт: «Дөреслектә, минем Раббым ачык һәм яшерен бозык эшләрне генә тыйды».

Әгәр акыллы кеше шәригатькә күз салса, Аллаһы Тә-галәнең бәндәләренә сәламәтлекләре һәм акыллары өчен кирәкле булган нәрсәләрне рөхсәт иткәнен, аларга зарар-лы булганын хәрам кылганын күрер. Аллаһ әйткән:

( قُلْ مَنْ حَرَّمَ زِينَةَ اللَّهِ الَّتِي أَخْرَجَ لِعِبَادِهِ وَالطَّيِّبَاتِ مِنَ الرِّزْقِ 
قُلْ هِيَ لِلَّذِينَ آمَنُوا فِي الْحَيَاةِ الدُّنْيَا خَالِصَةً يَوْمَ الْقِيَامَةِ (
«Әйт: «Аллаһының Үз бәндәләре өчен яраткан зин-нәтләрен һәм аларның ризыкларыннан яхшы нәрсәләрне кем хәрам кылды?» Әйт: «Бу дөньяда алар иман китерү-челәр өчен. Ахирәттә ул нигъмәтләр мөэминнәргә генә махсус».

Ягъни, бу дөньяда аның зиннәтләрен нигъмәтләрен мөэминнәр дә, кяферләр дә куллана. Ә Ахирәттә аларны мөэминнәр генә кулланачак.

Аллаһы Тәгалә әйткән:

( قُلْ لا أَجِدُ فِي مَا أُوحِيَ إِلَيَّ مُحَرَّمًا عَلَى طَاعِمٍ يَطْعَمُهُ إِلاَّ أَنْ يَكُونَ 
مَيْتَةً أَوْ دَمًا مَسْفُوحًا أَوْ لَحْمَ خِنْزِيرٍ فَإِنَّهُ رِجْسٌ أَوْ فِسْقًا أُهِلَّ لِغَيْرِ اللَّهِ بِهِ (
«Әйт: «Үләксә, аккан кан, пычрак саналган дуңгыз ите яки Аллаһыдан башканың исеме әйтелгән хәрам ит булмаса, мин үземә иңдерелгән нәрсәләрне үзем өчен хә-рам санамыйм».

3. Авырлыкларны бетерү.

Исламның зарарлы нәрсәләрдән баш тартуының дә-лиле – фарыз гамәлләрне үтәү гадәттән тыш авырлыклар тудырса, мөселманны авырлыклардан коткару, аның хәлен җиңеләйтү. Монда аптырарлык нәрсә юк. Чөнки бу дин – җиңеллек дине. Аллаһы Тәгалә әйткән:

( وَمَا جَعَلَ عَلَيْكُمْ فِي الدِّينِ مِنْ حَرَجٍ ( «Ул сезгә диндә бернинди авырлык та тудырмаган».
 ( لا يُكَلِّفُ اللَّهُ نَفْسًا إِلاَّ وُسْعَهَا ( «Аллаһ җанга аның көченнән килми торган нәрсәне йөкләми».

Бервакыт Аллаһының Илчесеннән: «Аллаһ кайсы динне катырак ярата?» – дип сораганнар. Ул әйткән:

(الْحَنَفِيَّةُ السَّمْحَةُ(
«Киң күңелле хакыйкый бераллалык динен».

Ягъни, авырлыгы булмаган, чиста бераллалык. Әгәр шартлар һәм вакыйгалар үзгәрүгә карамастан фарызны үтәү зарурлыгы үзгәрүсез калса, бу мөселманга зур зарар китерер иде.

Авырлык килгәндә мөселманның фарыз гамәлләре җиңеләюгә түбәндәге мисалларны китерергә була:

а) Авыруга яки су табу авыр булган очракта тәяммүм кылырга рөхсәт ителү. Аллаһы Тәгалә әйткән:

( يَا أَيُّهَا الَّذِينَ آمَنُوا إِذَا قُمْتُمْ إِلَى الصَّلاةِ فَاغْسِلُوا وُجُوهَكُمْ وَأَيْدِيَكُمْ إِلَى الْمَرَافِقِ وَامْسَحُوا بِرُءُوسِكُمْ وَأَرْجُلَكُمْ إِلَى الْكَعْبَيْنِ وَإِنْ كُنْتُمْ جُنُبًا فَاطَّهَّرُوا وَإِنْ كُنْتُمْ مَرْضَى أَوْ عَلَى سَفَرٍ أَوْ جَاءَ أَحَدٌ مِنْكُمْ مِنَ الْغَائِطِ أَوْ لامَسْتُمُ النِّسَاءَ فَلَمْ تَجِدُوا مَاءً فَتَيَمَّمُوا صَعِيدًا طَيِّبًا فَامْسَحُوا بِوُجُوهِكُمْ وَأَيْدِيكُمْ مِنْهُ مَا يُرِيدُ اللَّهُ لِيَجْعَلَ عَلَيْكُمْ مِنْ حَرَجٍ وَلَكِنْ يُرِيدُ لِيُطَهِّرَكُمْ وَلِيُتِمَّ نِعْمَتَهُ عَلَيْكُمْ لَعَلَّكُمْ تَشْكُرُونَ (
«Әй иман китергән бәндәләр! Намазга керешкәндә йөзләрегезне юыгыз, башыгызга мәсех кылыгыз, ашык аягына кадәр аякларны юыгыз. Җөнүб булсагыз, тулы-сынча чистарыныгыз. Сез авырсагыз, яки юлда булсагыз, яки берәрегез олы йомышын үтәсә яки хатын кызга кагылса, шуннан соң су таба алмаса, чиста җир белән йө-зегезне һәм кулыгызны сөртеп чистарыныгыз. Аллаһ сезгә авырлык тудырырга теләми, ләкин сезне чистартырга һәм сез шөкер итүчеләр итәргә сезгә Үзенең рәхмәтен тәмам кыла».

б) Юлда булучының яки авыруның ураза тотмавы. Аллаһы Тәгалә әйткән:

( شَهْرُ رَمَضَانَ الَّذِي أُنْزِلَ فِيهِ الْقُرْآنُ هُدًى لِلنَّاسِ وَبَيِّنَاتٍ مِنَ الْهُدَى وَالْفُرْقَانِ 
فَمَنْ شَهِدَ مِنْكُمُ الشَّهْرَ فَلْيَصُمْهُ وَمَنْ كَانَ مَرِيضًا أَوْ عَلَى سَفَرٍ فَعِدَّةٌ مِنْ أَيَّامٍ أُخَرَ 
يُرِيدُ اللَّهُ بِكُمُ الْيُسْرَ وَلا يُرِيدُ بِكُمُ الْعُسْرَ (
«Рамазан ае кешеләргә һидәят, шул һидәяткә аңлат-ма һәм аеручы булган Коръән иңгән ай. Әлеге ай җиткән-дә өйдә булучы кеше ураза тотсын. Авыручы яки юлда бу-лучы икенче айда шул кадәр үк көн ураза тотарга тиеш. Аллаһ сезгә җиңеллек тели һәм сезгә авырлык теләми...»

в) Әгәр кеше авыр хәлдә калса, Ислам ихрам хәлендә эшләү тыелган нәрсәләрне эшләгән өчен гөнаһ билгеләми. Аллаһы Тәгалә әйткән:

( وَأَتِمُّوا الْحَجَّ وَالْعُمْرَةَ لِلَّهِ فَإِنْ أُحْصِرْتُمْ فَمَا اسْتَيْسَرَ مِنَ الْهَدْيِ وَلا تَحْلِقُوا 
رُءُوسَكُمْ حَتَّى يَبْلُغَ الْهَدْيُ مَحِلَّهُ فَمَنْ كَانَ مِنْكُمْ مَرِيضًا أَوْ بِهِ أَذًى مِنْ رَأْسِهِ 
فَفِدْيَةٌ مِنْ صِيَامٍ أَوْ صَدَقَةٍ أَوْ نُسُكٍ (
«Хаҗ һәм гомрәне Аллаһ өчен кылыгыз һәм корбан тиешле урынга җиткәнче башларыгызны кырмагыз. Ә бе-рәрегез авырса яки башы авыртса, бетләп газапланса, ул башын кыра һәм моны ураза тоту, садака бирү, корбан ча-лу белән йолып ала».

г) Авыр хәлдә калган бурычлының бурыч түләү вакы-ты билгеле бер вакытка кичектерелә. Әгәр кеше хәләл юл белән акча алып тора, ләкин шул вакытта аны түли алмый икән, аның хәле җиңеләйгәнче бурыч бирүче түләү вакы-тын кичектереп торырга тиеш. Аллаһы Тәгалә әйткән:

( وَإِنْ كَانَ ذُو عُسْرَةٍ فَنَظِرَةٌ إِلَى مَيْسَرَةٍ (
«Бурычлы авыр хәлдә булса, хәле җиңеләйгәнче аның түләү вакытын кичектерегез».

Фикыһ галимнәре «бурычлы кешене аны югалту за-рар китерәчәк булган, мөлкәтне бирергә мәҗбүр итәргә ярамый» дигән нәтиҗәгә килгәннәр. Мәсәлән, ул мохтаҗ булган кием, йорт яки хезмәтчене алырга ярамый. Бу аның сәүдә өчен кирәк булган нәрсәләренә дә карый.

д) Хаҗга җәяү барырга ант итүче кеше әлеге эшнең фарыз түгел икәнен истә тотсын. Бервакыт Пәйгамбәр га-ләйһиссәләм ике улы ике ягыннан тотып бара торган карт-ны күргән дә: «Аңа нәрсә булды?» – дип сораган. Кеше-ләр: «Ул хаҗга җәяү барырга нәзер әйтте», – дигәннәр. Пәйгамбәр галәйһиссәләм әйткән: (إِنَّ اللَّهَ عَنْ تَعْذِيبِ هَذَا لَغَنِيٌّ( «Дөреслектә, Аллаһ әлеге кешенең үзен газаплавына мох-таҗ түгел». Шуннан соң аңа хайван өстенә утырып барыр-га боерган.

Гокъбә бине Әмир сөйләгән: «Үз вакытында минем анам Аллаһ Йортына кадәр җәяү барырга нәзер әйткән иде. Ул бу турыда Аллаһының Илчесеннән сорарга кушты. Мин сорагач, Пәйгамбәр галәйһиссәләм әйтте: 

(لِتَمْشِ وَلْتَرْكَبْ( «Җәяү дә барсын, хайван өстенә уты-рып та барсын».

Мондый нәзер әйтүчегә нәрсә эшләү кирәклеге ту-рында галимнәр төрле фикердә торалар.

Имам Әхмәт: «Аңа җәяү барырга кирәкми. Ул һәр оч-ракта да хайван өстенә утырып барырга тиеш. Бернинди йолым үтәү дә кирәкми», – дигән. Шулай ук, ул: «Өч көн ураза тотарга кирәк», – дип тә, «Вәгъдә бозуын йолып алырга тиеш», – дип тә әйткән.

Иң күп таралган фикер буенча, кеше булдыра алса, җәяү барырга тиеш. Булдыра алмаса, утырып. Моннан тыш бернинди йолым да үтәү кирәкми. Шәфигый мәзһәбе шул фикердә тора.

4. Зарар китерергә омтылу ике төр гамәлләрдә чагыла.

– Мөселман зарар китерүдән башка максатны күз алдында тотмаган гамәлләр. Мондый эшләрнең җирәнгеч һәм хәрам булуларында шик юк.

– Максат дөрес һәм законлы булган, ләкин тормышка ашыру юллары үзләре зарар китергән яки шул гамәлләр нәтиҗәсендә зарарлы нәрсә килеп чыккан очрак.

Гамәлләрнең беренче төре. Максаты зарар китерү ге-нә булган күп гамәлләр шәригатьтә тыела. Мәсәлән: 

а) Сату итүдә зарар китерергә тырышу:

1. Мәҗбүр булган кешегә сату. Монда кеше бе-рәр нәрсәгә мохтаҗ булып, акчасы булмау сәбәпле сатучыдан аны зуррак мәсәлән ике тапкыр артык) бәягә сатып алу турында сүз бара.

Мондый гамәлләр хәрам саналалар. Бервакыт Гали разыяллаһү ганһү кешеләрне болай дип вәгазьләгән: «Ке-шеләр өчен шундый бозыклык һәм гаделсезлек заманы җитәр, үзенә шул эш боерылмаган булса да, бай кеше үз кулындагы нәрсәгә теш-тырнагы белән ябышачак. Аллаһы Тәгалә әйткән: ( وَلا تَنْسَوُا الْفَضْلَ بَيْنَكُمْ ( «Бер-берегезгә яхшы-лык теләү турында онытмагыз».
 Пәйгамбәр галәйһиссә-ләм мәҗбүр булган кешегә сатуны тыйса да, ярлылар үз-ләрен бөлгенлеккә төшерә торган сәүдә килешүләре тө-зергә мәҗбүр булачаклар».

Аллаһының Илчесе галәйһиссәләм әйткән:

(إِنْ كَانَ عِنْدَكَ خَيْرٌ تَعُودُ بِهِ عَلَى أَخِيكَ ، وَإِلاَّ فَلا تَزِيدَنَّهُ هَلاكًا إِلَى هَلاكِهِ(
«Синдә яхшы нәрсә булса, аны кардәшеңә файдалы ит. Моны эшләмәсәң, аның һәлакәтенә һәлакәт өстәмә». Ягъни, мондый очракта аңа авырлык тудыру түгел, ул мохтаҗ булган нәрсәне аңа бирү урынлы булачак.

2. Түләү вакытын кичектереп сатып алынган нәрсәне азрак бәягә сату.

Мисал итеп мондый очракны китерергә мөмкин. Кул-да булган акчага мохтаҗ кеше үзенә әҗәткә акча биреп то-ручыны таба алмый. Ул акча табу максаты белән кулында булган товарны үз бәясеннән азрак суммага сатырга мәҗ-бүр була.

Ул кешенең әлеге товарны беренче сатучыдан башка кешегә сатуы турында имам Әхмәт: «Мин аны мәҗбүр булган кеше булыр дип куркам», – дигән.

Әгәр дә беренче сатучыга сатса, галимнәрнең бердәм фикере буенча, мондый килешү дөрес булмый. Аны про-цент алуга сәбәп кенә дип санаганнар. Мәлик, Әхмәт һәм Әбү Хәнифә шул фикердә торганнар. Алар дәлил итеп тү-бәндәге хәбәрне китерәләр. Бервакыт бер хатын Гайшәгә: «Мин Зәет бин Әркамнан сигез йөз дирһәмгә хезмәтче сатып алдым, акчаны соңырак бирергә килештек. Ләкин күпмедер вакыттан миңа ашыгыч рәвештә акча кирәк бул-ды. Акча түләү вакыты килеп җиткәнче үк, мин ул колны алты йөз дирһәмгә кире саттым», – дигән. Гайшә анабыз: «Син начар килешү төзегәнсең! Зәет бине Әркамгә әйт – тәүбә итмәсә, Аллаһы Тәгалә аның җиһадын да, Аллаһы-ның Илчесе белән кылган хаҗын да кабул итми!» – дип әйткән. Аннары аның янына, акланып Зәет килгән. Гайшә анабыз аңа түбәндәге аятьне укыган:

( فَمَنْ جَاءَهُ مَوْعِظَةٌ مِنْ رَبِّهِ فَانْتَهَى فَلَهُ مَا سَلَفَ (
«Раббысыннан вәгазь килгәч, шул эшләрен туктату-чының элекке гөнаһлары гафу ителә...»
 Ягъни, ул бир-гән акчалар анда калачак.

Бөтен имамнар да: «Аның сүзләреннән һәм Зәетне тыюыннан аңлашылганча, ул бу сүзләрне Аллаһының Ил-чесеннән ишеткән», – ди.

Шәфигый да әлеге өч имам белән килешкән, ләкин килешүдә риба алу максаты булуын шарт итеп куйган. Сәүдә килешүендә бу булмаса, шул килешү дөрес була.

3. Гадел булмаган бәя.

Яхшылап сатулаша белмәгән сатып алучы гадел итеп бәяләнмәгән товар сатып алса, сатучыга аны сатарга яра-маган булган. Мәлик һәм Әхмәт фикере буенча, сатып алучы теләсә, килешүне юкка чыгара ала. Бер кеше Пәй-гамбәргә үзен сатып алуда алдаулары турында хәбәр ит-кән. Пәйгамбәр галәйһиссәләм әйткән: 

(إِذَا بَايَعْتَ فَقُلْ لا خِلابَةَ( «Килешү төзегендә: «Алдаусыз! Лә хыйләбә)», – диеп әйт!»

Имам Әхмәт: «Хыйләбә – кешеләр гадәттә бер-берсен алдамый торган урында алдау ул. Мәсәлән, берәр кеше бер дирһәм тора торган нәрсәне биш дирһәмгә сатса». Мә-ликиләр: «Әгәр гадел итеп билгеләнмәгән бәя шул товар бәясенең өчтән береннән артып китсә, ул кеше әлеге ки-лешүне тарката ала», – дигәннәр.

б) Васыять.

Васыять ярдәмендә зарар китерү өч төрдә була ала:

1. Варисларның берсенә Аллаһ боерган күләмнән күбрәк мирас бирү, шуның белән калган варисларга зарар китерү. Пәйгамбәр галәйһиссәләм әйткән:

(إِنَّ اللَّهَ قَدْ أَعْطَى كُلَّ ذِي حَقٍّ حَقَّهُ فَلا وَصِيَّةَ لِوَارِثٍ(
«Хакы булган һәр кешегә Аллаһ хаклы булган нәрсә-сен бирде инде. Шуңа күрә, варисларның берсенә дә мах-сус васыять калдырырга кирәкми».

г) Чит кешегә мирас калдырып, шуның белән чын варисларның хакларын бозу. Законлы варислар ризалык бирмәсә, чит кешегә мирасның өчтән бердән күбрәген калдырырга ярамый. Пәйгамбәр галәйһиссәләм әйткән: 

(الثُّلُثُ وَالثُّلُثُ كَثِيرٌ(
«Өчтән бере, әле өчтән бер дә күп».

Мөселман үз гомерендә хәйрия эшләренә карата җи-бәргән хаталарын төзәтү өчен аңа чит кешегә өчтән бер өлешне бирергә рөхсәт ителә. Әмма ул кешенең максаты варисларын рәнҗетү булырга тиеш түгел. Алай булмаса, мондый васыять язу Аллаһ каршында гөнаһ булачак. Ал-лаһы Тәгалә әйткән: ( مِنْ بَعْدِ وَصِيَّةٍ يُوصَى بِهَا أَوْ دَيْنٍ ( «... васятьне биргәннән һәм бурычны түләгәннән соң...»

Мондый васять калдыру белән башкаларга зарар ки-терү ул кешенең гамәлләре юкка чыгуына һәм Аллаһының әҗереннән мәхрум булуына сәбәп булырга мөмкин.

Васыятьнең кешегә зарар китерү өчен төзелгәне ачык-ланса, аны үтәргә кирәкме соң? Галимнәрнең күпчелеге «үтәргә кирәк» дип саный, ә Мәлик: «аннан баш тартырга кирәк», – ди.

в) Никахта кайтару.

Ирнең хатынын кайтарып алу мөмкинчелеге булган талактан соң ирнең хатынын гыйддә вакытында кайтаруы күз алдында тотыла. Аллаһы Тәгалә әйткән:

( فَأَمْسِكُوهُنَّ بِمَعْرُوفٍ أَوْ سَرِّحُوهُنَّ بِمَعْرُوفٍ وَلا تُمْسِكُوهُنَّ 
ضِرَارًا لِتَعْتَدُوا وَمَنْ يَفْعَلْ ذَلِكَ فَقَدْ ظَلَمَ نَفْسَهُ (
«... аларны яхшылык белән калдырыгыз яки яхшылык белән җибәрегез. Зарар китерергә теләп һәм шуның белән Аллаһының боерыгын бозып аларны үзегездә калдырма-гыз. Болай эшләүче кеше үз-үзен рәнҗетә».

( وَبُعُولَتُهُنَّ أَحَقُّ بِرَدِّهِنَّ فِي ذَلِكَ إِنْ أَرَادُوا إِصْلاحًا (
«Дуслашырга теләсәләр, ирләре бу вакытта аларны кайтарып аларга хаклырак».

Әгәр кайтарып алуның максаты хатынга зарар китерү булса, ирнең мондый гамәле гөнаһлы була. Бу түбәндәгечә булырга мөмкин: ир кеше хатыны белән аерыла да, гыйддә вакыты беткәнче дип әйтерлек аны үзендә калдыра. Ә ан-нары никахны яңартырга теләмәсә дә, аны үзенә кайтарып ала. Шулай итеп, ул гыйддә вакытын суза, аның белән якынлык кылмыйча, хатынына икенче кешегә килүгә чы-гарга комачауламый. Мондый гамәлләр кабатланып то-рырга мөмкин Мәлик фикеренчә, кеше гыйддә вакыты беткәнче хатынын кайтарып алса, ә аннары якынлык кыл-мыйча тагын аерылса, моны гыйддәне сузу максаты белән эшләсә, гыйддә вакытын яңадан башларга кирәкми. Ире кайтарып алганчыга кадәр үткән вакыттан санарга кирәк.

Әхмәт: «Зарар китерергә теләгәнме, теләмәгәнме икә-ненә карамастан аны исәпкә алырга кирәк», – дигән.

Иң киң таралган фикер буенча, ирнең хатынын кайта-ру теләге булу-булмавына карамастан гыйддәне яңадан башларга кирәк. Әгәр ул кешенең шундый теләге бар икән, димәк, ул гөнаһ кыла.

г) Хатынга якынлык кылмаска ант итеп илә) аңа за-рар китерү.

Монда ирнең күпмедер вакыт яки гомумән беркайчан да хатыны белән якынлык кылмаска ант итүе турында сүз бара. Әгәр ул шундый ант биргәннән соң дүрт ай эчендә хатыны белән якынлык кылса, моны хатынны кайтарып алу дип карарга кирәк. Мондый очракта ул тәүбә итәргә һәм антын бозуын йолырга тиеш. Дүрт ай эчендә хатыны белән җенси мөнәсәбәткә керүдән баш тартса, моңа кар-шы килергә кирәк. Аллаһы Тәгалә әйткән:

( لِلَّذِينَ يُؤْلُونَ مِنْ نِسَائِهِمْ تَرَبُّصُ أَرْبَعَةِ أَشْهُرٍ فَإِنْ فَاءُوا فَإِنَّ 
اللَّهَ غَفُورٌ رَحِيمٌ . وَإِنْ عَزَمُوا الطَّلاقَ فَإِنَّ اللَّهَ سَمِيعٌ عَلِيمٌ (
«Хатыннары белән якынлык кылмаска ант итүчеләргә дүрт ай көтәргә кирәк. Алар моннан баш тартсалар, Аллаһ – Гафу итүче һәм Рәхимле. Талак кылсалар, Аллаһ – Ише-түче, Белүче».

Мондый очракта иргә каршы тору турында галимнәр ике фикердә.

Аларның иң мәшһүре буенча, андый ирне казый яны-на алып килергә һәм, яки хатынын кайтарырга, яки аеры-лырга боерырга кирәк. Ир кеше баш тартса, казый хаты-нын кайтарып ала торган талак билгеләргә тиеш.

Хәнәфиләр фикеренчә, ант итеп дүрт ай үткәч, ук аларны аерырга кирәк.

«Илә»гә охшаган очраклар да шуның кебек хәл ите-ләләр. Мәсәлән:

1. Бернинди дә ант бирмәгән ир дүрт ай дәвамында якынлык кылудан баш тартса, моның белән хатынына за-рар китерергә теләсә, мондый гамәлне ант итүче кебек дип карарга кирәк.

2. Хәнбәлиләр фикеренчә, шул дүрт ай эчендә бер генә тапкыр булса да якынлык кылу фарыз булып тора. Ире бернинди сәбәпсез моннан баш тартса, хатыны алар-ны аеруны таләп итсә, кайбер галимнәрнең фикеренчә мо-ны эшләргә кирәк.

3. Ирнең сәфәре җитди сәбәпсез озакка сузылса һәм хатыны аның кайтуын таләп итә; ә ире баш тартса, Мәлик һәм Әхмәт фикере буенча, казый аларны аерырга тиеш.

д) Бала имезгәндә зарар китерү.

Аллаһы Тәгалә әйткән:

( وَالْوَالِدَاتُ يُرْضِعْنَ أَوْلادَهُنَّ حَوْلَيْنِ كَامِلَيْنِ لِمَنْ أَرَادَ أَنْ يُتِمَّ الرَّضَاعَةَ 
وَعَلَى الْمَوْلُودِ لَهُ رِزْقُهُنَّ وَكِسْوَتُهُنَّ بِالْمَعْرُوفِ لا تُكَلَّفُ نَفْسٌ إِلاَّ وُسْعَهَا 
لا تُضَارَّ وَالِدَةٌ بِوَلَدِهَا وَلا مَوْلُودٌ لَهُ بِوَلَدِهِ (
«Баласын күкрәк белән имезүне теләгән атаның бала-ларын ана тулы ике ел имезергә тиеш. Ата кеше баласы-ның әнисен тиешле ризык һәм кием белән тәэмин итәргә тиеш. Беркемгә дә ул эшли алмый торган нәрсә йөкләнми. Бала өчен анага да, атага да зарар китерү тыела».

Әлеге аять анага да, атага да зарар китерүне тыя. Ана баласын имезергә хокуклы. Әгәр ир кеше хатыны белән ләззәтләнергә теләп, аңа баласын имезергә рөхсәт итми икән, бу рөхсәт ителә. Әгәр зарар китерү белән имездерт-мәсә, сиңа каршы торырга кирәк. Мондый гамәл гөнаһ са-нала. Әмма башка имезүче булмаса, яки бала башка ха-тынның күкрәген имүдән баш тартса, беркем дә ул ха-тынга баласын имезергә комачауларга тиеш түгел. Чөнки бу балага зарар китерер иде.

Икенче төр гамәлләр. 

Максатлары дөрес булса да, аларга башка кешегә за-рар китерү тиңдәш булган гамәлләр. Мәсәлән, үз мөлкә-теңне башкаларга зарар китерерлек итеп куллану; икенче кешегә аның кулындагы нәрсәне куллануга комачаулау.

Беренче төр: үз мөлкәтеңне башкаларга зарарлы итеп куллану. Бу ике рәвештә була ала:

1. Кеше гадәти булмаган гамәл кылса, киләчәктә дә аңа бу эшне эшләргә рөхсәт итәргә ярамый. Әгәр барыбер шулай эшләсә һәм зарар китерсә, ул шул зарары өчен тү-ләргә тиеш. Мәсәлән, бер кеше җиләс көндә үз җирендә ут якса һәм бу ут күршеләргә дә күчсә, ул дошманлык кыл-ган санала. Ул китергән зыяны өчен түләргә тиеш.

2. Гадәти эшне эшләгән очрак турында фикыһ галим-нәре торган фикердә торалар. Мәсәлән:

а) Кеше күршесенең коесы янында кое казу сәбәпле шул коеның суы бетсә, Мәлик белән Әхмәт ул кешене хә-рам эш кыла, әлеге коены күмәргә кирәк дип саныйлар. Аллаһының Илчесе әйткән: (لا تُضَارُّوا فِي الْحَفْرِ( «Кое казы-ганда бер-берегезгә зарар китермәгез».

б) Тәрәзә ачу һәм бөек бина төзү.

Кеше күршесе ягына карагы тәрәзәсен ачса; яисә ишек алдындагы нәрсәләрне күрергә ярдәм итә торган яи-сә каешны каплый торган биек бина төзесә, боларны эш-ләү тыела. Аллаһының Илчесе галәйһиссәләм әйткән:

(وَلا يَسْتَطِيلُ بِالْبِنَاءِ فَيَحْجِبُ عَنْهُ الرِّيحَ إِلاَّ بِإِذْنِهِ(
«Һава керергә комачаулаучы бинаны кеше күршесе рөхсәт белән генә төзесен». Имам Әхмәт һәм кайбер шә-фигыйлар да шундый ук фикердә торалар.

3. Кеше үзенең милкен кешеләргә зарар китерерлек итеп куллану очрагы. Мәсәлән, кеше нәрсәне булса да сел-кетсә яки шакылдаса, якын-тирәгә сасы исле нәрсә таш-ласа, ул кешегә каршы торырга кирәк.

4. Зарар китерә торган нәрсәне түләү юлы белән бе-терү. Мәсәлән, кешенең икенче кеше белән уртак бүлмәсе, мунчасы булып, аны куллану икенче кешегә зарар китер-сә, ул яки хокукларыннан баш тартырга, яки түләүгә риза булырга тиеш.

Сәмура бине Җүндүб разыяллаһү ганһү сүзләренә ка-раганда, ул бер кешенең бакчасында үсә торган кыска пальма агачларына хуҗа булган. Сәмура пальмалары яны-на килгәндә теге кешегә һәм аның гаиләсенә күп авыр-лыклар тудырган. Соңгы чиктә әлеге кеше пальмаларны аңа сатуын сораган. Ләкин Сәмура баш тарткан. Аннары шул пальмаларны башка җирдә үскәннәргә алыштыруын сораган. Әмма Сәмура моңа да риза булмаган. Теге кеше Пәйгамбәр галәйһиссәләм янына барган да, бу турында сөйләгән. Пәйгамбәр галәйһиссәләм Сәмурадан әлеге пальмаларны алыштыруны яки сатуны сораган. Сәмура каршы килгән. Ниһаять Пәйгамбәр галәйһиссәләм:

(لا يَحِلُّ لِمُسْلِمٍ أَنْ يَأْخُذَ عَصَا أَخِيهِ بِغَيْرِ طِيبِ نَفْسٍ مِنْهُ(
«Аларны сат һәм сиңа фәлән, фәлән нәрсәләр була», – дигән. Сәмура моңа да риза булмаган: «Син аңа зарар ки-терәсең», – дип әйткән. Ә теге кешегә: «Кайт та аның пальмаларын йолкып ташла», – дип боерган.

Әлеге хәдисне имам Әхмәт янында укыгач, ул: «Мон-дый зарар китерүче гамәлләр барысы да хәрам санала. Әлеге мәсьәләне хәл итәргә ул риза булса, ул төзәләчәк. Риза булмаса, хаким аны мәҗбүр итәргә тиеш. Чөнки бе-рәр кешегә файда китерә торган эш аның кардәшенә за-рарлы булырга тиеш түгел», – дип әйткән.

Бу хөкем өлешчә генә кулланып булмаган бөтен нәр-сәгә автомобиль, бина) карый.

Икенче төр. Монда кешегә үзенең милкеңне куллану-ны тыеп, аңа зарар китерү очрагы күз алдында тотыла. Бу очракта түбәндәге мәсьәләләрне тикшерергә кирәк:

а) Кеше күршесенә үзенең милкен кулланырга рөхсәт итмәгән очрак.

Үзенең милкеңне кулланырга теләүчегә бу зарар ки-терсә, әлеге эш рөхсәт ителми. Мәсәлән, үзендә булганнан артыкны күтәрә алмаучы, ышанычсыз диварга күршесе бүрәнә куярга теләсә, ул кеше күрсенә рөхсәт итмәскә ти-еш. Әгәр аңа зарар китермәсә, Шәфигый, Әбү Хәнифә һәм Мәлик фикеренчә, ул үзенең рөхсәтеннән башка күршесе-нә үз милкен кулланырга рөхсәт итәргә тиеш түгел. Чөнки Аллаһының Илчесе болай дигән:

(لا يَمْنَعْ أَحَدُكُمْ جَارَهُ أَنْ يَغْرِزَ خَشَبَةً فِي جِدَارِهِ(
«Кардәше рөхсәт итмәсә, мөселман аның хәтта тая-гын да алырга тиеш түгел».

Аллаһының Илчесе галәйһиссәләм кеше малын үз-ләштерүне катгый тыйган.

Имам Әхмәт: «Кеше моңа каршы килергә тиеш тү-гел», – дигән. Ике «Сахих»та да риваять кылынганча, Ал-лаһының Илчесе галәйһиссәләм әйткән:

«Аның диварына агач казык кадакларга кирәк булса, бер күрше икенчесенә комачауларга тиеш түгел».

Әлеге сүзләрне әйткәннән соң Әбү Һөрәйрә разыял-лаһү ганһү: «Нигә сез бу киңәшне тотудан баш тартасыз? Аллаһ белән ант итәм, мин ул сүзләрне сезгә кабатлаудан туктамыйм», – дигән.

б) Су, үлән, тоз һәм ут бирүдән баш тарту. Аллаһы-ның Илчесе әйткән: (لا تَمْنَعُوا فَضْلَ الْمَاءِ لِتَمْنَعُوا بِهِ فَضْلَ الْكَلإِ( «Үләннең артыгын ашауны комачаулау өчен суның арты-гын бирүдән баш тартмаска кирәк».

Монда уртак көтүлеккә хайваннар эчәчәк су чыганагы аркылы гына барып була торган очрак күз алдында тоты-ла. Су эчүне тыю көтүлекне куллануны тыюның сәбәбе булачак. Бер кеше: «Әй Аллаһының Илчесе, икенче кеше-гә нинди эшләрне эшләүдән баш тартырга ярамый?» – дип сораган. Пәйгамбәр: «Су бирүдән», – дигән. Теге кеше яңадан: «Әй Аллаһының Илчесе икенче кеше өчен нинди эшләрдән баш тартырга ярамый?» – дип сораган. Пәйгам-бәр галәйһиссәләм: «Тоз бирүдән», –дигән. Әлеге кеше соравын кабатлаган. Пәйгамбәр галәйһиссәләм: «Сиңа ях-шылык эшләргә кирәк», – дигән.

Аллаһының Илчесе галәйһиссәләм әйткән:

(الْمُسْلِمُونَ شُرَكَاءُ فِي ثَلاثٍ : فِي الْكَلإِ وَالْمَاءِ وَالنَّارِ(
«Мөселманнар өч төрле нәрсәгә уртак хуҗа булалар: үләнгә, суга һәм утка».

1. Су. Әбү Хәнифә һәм Шәфигый фикеренчә, агым суны да, чишмә суын да тыярга ярамый. Гәрчә сулык ур-нашкан җир кемнең дә булса милеге исәпләнсә дә. Әмма җир сугару өчен суны бушлай бирү мәҗбүри түгел.

Имам Әхмәт: «Аны эчәр өчен дә, хайваннар эчерер өчен дә, үсемлекләргә сибәр өчен дә бушлай бирергә ки-рәк», – дигән.

Мәлик әйтүенчә: «Су чыганагына яки агым суга ия булган кешегә, мохтаҗлардан кала, кемгә дә булса бушка су бирү мәҗбүри түгел. Әмма шәхси миллектә булган су-ның артыгын бирү – фарыз».

2. Үлән. Шәфигый: «Эшкәртелмәгән җир булмаса, шәхси миллекнең артыгын бирүдән баш тартырга ярый», – дигән. Әбү Хәнифә һәм Әхмәт фикеренчә, бернинди оч-ракта да баш тартырга ярамый.

3. Тоз. Ул беркемнеке дә булмаган җирдә булса, ягъ-ни ул беркем кулында да булмаса һәм аны табу беркемгә дә авырлык китермәсә, аны куллануны тыярга ярамый.

4. Ут. Артыгы булса, ут кабызу, яктырту, җылыну, ашарга әзерләү өчен кешегә бирүдән баш тартырга мөм-кин. Әмма болай эшләмәү яхшырак.

4. Фикыһның чиреге.

Фикыһ дүрт кагыйдәгә нигезләнә.

Беренчесе: Ышаныч шикләнү белән юкка чыкмый.

Бервакыт бер кеше Пәйгамбәргә намаз укыган вакыт-та тәһарәте бозылган кебек тоелуына зарланган. Пәйгам-бәр галәйһиссәләм әйткән:(لا يَنْصَرِفْ حَتَّى يَسْمَعَ صَوْتًا أَوْ يَجِدَ رِيحًا( «Тавышын ишеткәнче яки исен сизгәнче намаз урыныннан китмә», – дигән.

Моның сәбәбе шуннан гыйбрәт: кеше үзенең чиста-лыгына ышана икән, көтелмәгән шикләнү аның ышаны-чын юкка чыгарырга тиеш түгел.

Икенчесе: Авырлык җиңеллеккә илтә. 

Бу кагыйдәнең нигезендә Аллаһы Тәгаләнең түбәндә-ге сүзләре ята: ( وَمَا جَعَلَ عَلَيْكُمْ فِي الدِّينِ مِنْ حَرَجٍ ( «... Ул диндә сезгә бернинди авырлык та яратмады».

Өченчесе: Зарарны бетерергә кирәк.

Пәйгамбәр галәйһиссәләм әйткән:

«Сәбәпсез дә, җавап итеп тә, зарар китерергә яра-мый».

Дүртенчесе: Гадәткә хөкем итү хокукы бирелә.

Ибне Мәсгут әйткән: «Мөселманнар яхшы дип сана-ган эш Аллаһ каршында да якшы».

Алда сөйләгәннәрдән чыгып, әлеге хәдис фикыһның дүрттән берен тәшкил итә дип әйтергә мөмкин. Фикыһ га-лимнәре аны төп кагыйдә дип санаганнар һәм аннан төрле тармаклар чыгарганнар. Без искә алынган өч кагыйдә дә алар исәбенә керә. Укучылар игътибарына ул кагыйдә-ләрнең аңлатмаларын, аларга мисаллар тәкъдим итәбез.

Төп кагыйдә: Сәбәпсез дә, җавап итеп тә, зарар ки-терергә ярамый. 

Берәр кеше чит кешенең малын, милеген юкка чыгар-са, җавап итеп аның да милеген юкка чыгарырга ярамый. Чөнки болай эшләү файдасыз зар таралуга сәбәп булачак. Зарар китермәс өчен, гаепле кеше юк ителгән милекнең бәясен түләргә тиеш.

Моннан чыгарылган кагыйдәләр:

1. Булдыра алган кадәр зарар китерүдән баш тартырга кирәк.

Ягъни, зарарлы нәрсә килеп чыкканчы ук, аны бул-дырмый калу өчен тырышырга кирәк.

Бу кайгыйдәгә үзләренең бозыклыгы һәм әдәпсезлеге белән мәшһүр булган кешеләрне тәүбә иткәнчегә кадәр сак астына алу да керә. Моның максаты – җәмгыятькә алар китерә ала торган зарарны булдырмый калдыру.

2. Зарарны бетерергә кирәк.

Ягъни, китерелгән зарарның нәтиҗәләрен бетерергә кирәк. Мәсәлән, берәр кеше үзенең су агып төшә торган торбасын юлга чыгарып үтеп баручы кешеләргә зарар ки-терә икән, ул торбаны алып куярга кирәк. Ә берәр кешегә зарар китерсә, хуҗа бәясен түләргә тиеш.

3. Зарарны икенче зарар китерү юлы белән бетерергә ярамый.

Ягъни, китерелгән зарарны шундый ук яки начаррак зарар китерү юлы белән бетерү рөхсәт ителми. Мәсәлән, бүленми торган нәрсә булса яки бүлү бергә хуҗа булудан күбрәк зарар китерсә, милектәшне уртак милекне бүлергә мәҗбүр итәргә ярамый.

4. Зуррак зарарны кечерәге белән бетерергә ярый.

Ягъни, аның белән зуррак зарарны бетерергә мөмкин булса, кечерәк зарарны кылырга мөмкин. Мәсәлән, җыел-ган зәкят мохтаҗларның ихтияҗларын канәгатьләндерүгә җитмәсә, хакимгә байлар малыннан күбрәк өлеш алырга мөмкин. Чөнки артык алу белән байларга китерелгән зарар мохтаҗларны рәнҗетүдән кечерәк.

Ике кагыйдә нәкъ шундый ук мәгънәгә ия: Ике зарар-ны кечергән сайлап алырга кирәк һәм Ике начар эш белән берьюлы очрашырга туры килсә, зуррак зарар китерәчә-генә игътибар бирергә кирәк.
5. Бөтен кешегә дә зыянлы булган зарардан котылу максатында чикләнгән зарарга сабыр итәргә кирәк.

Мәсәлән, бу аларга зарар китерсә, башка кешеләргә зарар китермәс өчен гадел мөселман хакименә сәүдәгәр-ләрне товарны базар бәясеннән сатарга мәҗбүр итү хоку-кы бирелә

6. Файда китергәнче зарарны бетерүгә өстенлек бире-лә.

Ягъни, берьюлы зарарлы һәм файдалы нәрсә очраса, беренче чиратта зарарлыны бетерергә кирәк. Гәрчә, бу файдалыны югалтуга илтсә дә. Мәсәлән, икътисадый фай-дасы зур булса да, җәмгыять, әхлак, сәламәтлеккә зур за-рар китергәнгә күрә, наркотик, исерткеч матдәләрне, эчем-лекләрне сату тыела.

7. Бер нәрсәдә хәрамлыкны күрсәтүче һәм зарур-лыкны күрсәтүче дәлил булса, хәрамлыкны күрсәтүче һәм зарурлыкны күрсәтүче дәлил булса, хәрамлыкны күрсәтү-чесенә өстенлек бирелә. Мәсәлән, милектәш кешегә үз ми-леген иптәшенә зарар китерерлек итеп куллану. Кешенең үз хокукларында сөйләсә дә, иптәшнең хакы аларны эш-ләргә киртә булып тора.

8. Зарар китерүнең гамәлдән чыгу вакыты юк.

Ягъни зарар элеккедән яки күптән түгел урнашуына карамастан юкка чыгарылырга тиеш.

Шулай итеп, берәр нәрсә законсыз икән, ул зарар ки-тергәнгә күрә, аның күптәннән булуы исәпкә алынмый. Мисал итеп, кешенең тәрәзәсе бер нәрсә дә төзелмәгән ачыклыкка карап торып, күпмедер вакыттан шул ачыклык-ка йорт салынып, тәрәзәдән әлеге йорттагы хатын-кызлар-ны күреп булу очрагын китергә була. Ул кеше әлеге тәрә-зәсе күптәннән төзелгән булуга карамастан, аны каплап куярга кирәк.

Әлеге кагыйдә «Иске нәрсәне элеккедән килгән рәвеш-тә үзгәртерсез калдырырга кирәк» дигән кагыйдәне чик-ләүче булып тора.

Бу кагыйдә буенча, кешеләр кулында калырга тиеш. Мәсәлән, бер кешенең диварына беркетелгән бүрәнә күр-шесенеке булган очракта, күршесенә ул бүрәнәне алырга рөхсәт ителми. Аның ул урында күптәннән торуы анда хаклы рәвештә куелуын күрсәтә.

5. Әлеге хәдистән аңлашылганча, ике кеше низаглаш-салар, сугышсалар, дошманлашсалар, аларны тиңе белән түләтеп җәзаларга ярамый. Чөнки ул үзара зарар китерү булачак. Әмма һәрберсе үз гөнаһысы өчен җавап бирергә тиеш. Ә казыйга һәр гаепле яктан икенчесе файдасына тү-ләү алырга кирәк.

Исламда мәхкәмә эшләрен башкаруның нигезләре

( 32عَنِ ابْنِ عَبَّاسٍ رَضِيَ اللَّهُ عَنْهُمَا أَنَّ رَسُولَ اللَّهِ ( قَالَ : لَوْ يُعْطَى النَّاسُ بِدَعْوَاهُمْ لادَّعَى رِجَالٌ أَمْوَالَ قَوْمٍ وَدِمَاءَهُمْ ، لَكِنِ الْبَيِّنَةُ عَلَى الْمُدَّعِي وَالْيَمِينُ عَلَى مَنْ أَنْكَرَ(
Ибне Габбас разыяллаһү ганһү сүзләрен риваять кы-лулары буенча, Аллаһының Илчесе әйткән: «Кешеләргә дәгъва кылулары нигезендә генә алар таләп иткәнне бир-сәләр, алар һичшиксез икенче кешенең малына һәм гоме-ренә кул суза башлаганнар. Шуңа күрә, дәгъва кылучы дә-лил китерергә, ә инкарь итүче ант итәргә тиеш».

Мөслим риваятендә әлеге хәдис түбәндәге рәвештә килә:

«Кешеләргә теләгән нәрсәләрен дәгъвалары нигезен-дә генә бирә башласалар, алар һичшиксез башкаларның гомеренә һәм малына кул сузачаклар. Шулай булгач, дәлилсез гаепләнүче кеше ант итәргә тиеш».

Хәдиснең әһәмияте

Нәвави: «Әлеге хәдис шәригаь хөкемнәрнең иң әһә-миятле кагыйдәсе булып тора», – дигән. Шәйхелислам Ибне Дәкыйк Гыйд: «Бу хәдис бәхәсләр килеп чыкканда мөрәҗәгать итү өчен иң әһәмиятле чыганак булып тора», – дип әйткән.

Хәдисне аңлау

1. Ислам кануннарының бөеклеге.

Ислам – тормышның камил юлы. Ул саф бераллалык-тан, эчкерсез гыйбадәттән, яхшы әхлактан һәм бөек канун-нардан тора. Шул кануннар хакы булган һәр кешенең хак-лары үтәлүен, гомере, малы һәм намусы саклануны тәэ-мин итә.

2. Дәлил һәм аның төрләре.

Барлык галимнәрнең дә фикеренчә, дәлил дигәндә шаһитлек күз алдында тотыла. Шаһитлек тану яки инкарь итү үз күзе белән күрүче һәм шәхсән шунда булуга нигез-ләнгән.

Дәлилләр дәгъваның сәбәбенә һәм нәтиҗәләренә ка-рап бер-берсеннән аерылалар. Аллаһының шәригатендә дүрт төр дәлил турында сөйләнелә.

1. Зина кылуга шаһитлек бирү. 

Мондый очракта дүрт ир кешенең шаһитлеге шарт бу-лып тора, хатын-кызныкы кабул ителми Аллаһ әйткән:

( وَاللاَّتِي يَأْتِينَ الْفَاحِشَةَ مِنْ نِسَائِكُمْ فَاسْتَشْهِدُوا عَلَيْهِنَّ أَرْبَعَةً مِنْكُمْ (
«Зина кылган хатыннарыгызга каршы дүрт кешене шаһит итеп китерегез».

( وَالَّذِينَ يَرْمُونَ الْمُحْصَنَاتِ ثُمَّ لَمْ يَأْتُوا بِأَرْبَعَةِ شُهَدَاءَ فَاجْلِدُوهُمْ (
«Дүрт шаһит китермичә, гыйффәтле хатын-кызларны гаепләүчеләрне камчы белән сугыгыз».

2. Зинадан кала, шәригатьтә җәза билгеләнгән башка җинаятьләргә шаһитлек бирү. 

Мисал итеп, кеше үтерү, караклык, хәмер эчү, яла ягу кебек эшләрне китерергә була. Әлеге җинаятьләр фикыһта «худуд» дип атала. Әлеге очракта ике ир кешенең шаһит булуы кирәк, хатын-кызныкы, шулай ук, кабул ителми. Аллаһы Тәгалә әйткән: ( وَأَشْهِدُوا ذَوَيْ عَدْلٍ مِنْكُمْ ( «... шаһит итеп үзегездән ике ир кешене китерегез...»

3. Милек хакларын билгеләү өчен шаһитлек. 

Монда сату, арендага бирү, заем алу һ.б.ш. эшләр күз алдында тотыла. Әлеге очракта ике ир кешенең, яки бер ир кешенең, яки ике хатын-кызның шаһитлеге кабул ителә. Бурыч турындагы аятьтә Аллаһы Тәгалә болай дигән:

( وَاسْتَشْهِدُوا شَهِيدَيْنِ مِنْ رِجَالِكُمْ فَإِنْ لَمْ يَكُونَا 
رَجُلَيْنِ فَرَجُلٌ وَامْرَأَتَانِ مِمَّنْ تَرْضَوْنَ مِنَ الشُّهَدَاءِ (
«Шаһит итеп үзегездән ике ир кешене алыгыз. Ике ир кеше табылмаса, бер ир кешене һәм шаһит буларак канә-гатьләндерә торган ике хатын-кызны алыгыз».

Моңа нигезләнеп кайбер галимнәр, мәсәлән, хәнәфи-ләр «худуд»кә һәм тиңе белән түләү – «кыйсас»ка караган бөтен очракта да мондый шаһитлекне кабул итәргә ярый диләр.

4. Ир кешеләргә мәгълүм булмаган, мәсәлән, бала та-бу, гыйффәтлек, имезү кебек эшләрдәге шаһитлек. Мон-дый очракларда яннарында ир кеше булмаса да, хатын-кызларның шаһитлеге кабул ителә. Хәнәфиләр бер хатын-кызның да шаһитлеге җитә диләр. Гокъбә бине Газизнең кызына өйләнгәч, аның янына бер хатын килгән дә: «Дө-реслектә, мин Гокъбәне дә, ул өйләнгән кызны да имез-дем», – дигән. Гокъбә: «Мин белмәдем бит, син дә миңа бу турыда әйтмәдең», – дип җавап биргән. Аннары ул Мә-динәгә Пәйгамбәр галәйһиссәләм янына барган да әлеге эш турында сөйләгән. Аллаһының Илчесе галәйһиссәләм әйткән: (كَيْفَ وَقَدْ قِيلَ( «Ул кызның синең сөт кардәшең икәнлеге әйтелгәч, ничек ул синең хатының булып кала алсын?.» Шуннан соң Гокъбә аның белән аерылышкан, ә ул икенче кешегә кияүгә чыккан. Әлеге хатыннан кала беркем дә Гокъбәгә бу турыда әйтмәгән.

Хәнәфиләргә карамаган галимнәр фикеренчә, хатын-кызның шаһитлеге кабул булсын өчен алар берничә бу-лырга тиеш. Ә Гокъбәнең хатыны белән аерылушуның сә-бәбе – аның бик тәкъва булуы һәм һәр шикле нәрсәдән читләшүе дип саныйлар. Алар: «Дөреслектә, Аллаһының Илчесе аңа бу эшне боермады», – дигәннәр.

3. Исбатлау – гаепләүченең дәлиле, ант – гаепләнүче-нең дәлиле.

Мөселан казые, кешенең дәгъвачы яки гаепләнүче бу-луына карамастан, дәлилләр аның гаделлеге турында сөй-ләүче кеше файдасына хөкем чыгарырга тиеш. Шәригать исбатлауны дәгъвачының дәлиле итеп кабул итә. Ә гаеп-ләнүче үзенең гаепсезлеге турында ант итсә, бу аның дә-лиле була. Аллаһының Илчесе галәйһиссәләм әйткән:

(الْبَيِّنَةُ عَلَى الْمُدَّعِي وَالْيَمِينُ عَلَى الْمُدَّعَى عَلَيْهِ( «... дәгъвачы дәлил китерергә. Ә гаепләнүче ант итәргә тиеш».

Бервакыт Пәйгамбәр галәйһиссәләм гаепләүчегә әйт-кән: (شَاهِِدَاكَ أَوْ يَمِينُهُ( «Синең ике шаһитең яки аның анты кирәк».

4. Гаепләнүченең дәлиленә караганда дәгъвачының дәлиленә өстенлек бирелә.

Дәгъва судның бөтен зарури шартларына туры килә икән, аны казый тыңлый. Аннары ул гаепләнүчегә әлеге эш турында сорау бирә. Тегесе әйткәнне расласа, аңа кар-шы хөкем чыгара. Гаепләнүче гаебен инкарь итсә, казый дәгъвачыдан дәлил китерүен таләп итәргә тиеш. Дәлил ки-терелсә, гаепләнүченең инкарь итүенә карамастан, дәгъ-вачы файдасына хөкем чыгарыла. Дәгъвачы тиешле дә-лилләрне китерә алмаса һәм гаепләнүченең ант итүен та-ләп итсә, казый аны ант иттерергә тиеш. Гаепләнүче ант итсә, ул гаепсез саналачак һәм эш ябылачак.

Бервакыт үзенә дәгъва белән мөрәҗәгать иткән кеше-гә Пәйгамбәр галәйһиссәләм болай дигән:

(أَلَكَ بَيِّنَةٌ ؟ قَالَ : لا ، قَالَ : فَلَكَ يَمِينُهُ( «Синең дәлилең бар-мы?» Тегесе: «Юк», – дигәч, Пәйгамбәр галәйһиссәләм әйткән: «Сиңа аның гаепләнүченең) ант итүе кирәк».

Шулай итеп, Пәйгамбәр галәйһиссәләм беренче чи-ратта дагъвачыдан дәлил турында сораган. Аларның юк икәне ачыклангач, гаепләнүчегә ант итәргә кирәклеге турында әйткән. Димәк, дәгъвачының дәлилләрен гаеплә-нүченең дәлилләреннән алдарак тыңларга кирәк.

5. Антны дәгъвачыга кайтару.

Әгәр гаепләнүчедән ант итүне таләп итеп, ул моны эшләүдән баш тартса һәм казыйдан дәгъвачының ант итү-ен аннары үзе таләп иткән нәрсәсен алуын сораса, мондый таләпне үтәргә кирәкме?

Кайбер галимнәр, мәсәлән, шәфигыйлар әлеге таләп-не үтәргә кирәк дип санаганнар. Чөнки гаепләнүче ант итеп, акланырга хокуклы. Әгәр ул каршы якның анты ни-гезендә үзенә хөкем чыгаруларына риза икән, димәк, ул шул карар белән килешә.

Башка галимнәр, мәсәлән, хәнәфиләр фикеренчә, ант-ны дәгъвачыга кайтарырга кирәкми. Чөнки дәгъва белән мөрәҗәгать иткән кешегә Пәйгамбәр галәйһиссәләм болай дигән: (شَاهِدَاكَ أَوْ يَمِينُهُ لَيْسَ لَكَ إِلاَّ ذَاكَ( «Синең ике шаһидең яки аның анты кирәк; моннан артык аңа аннан бернәрсә дә тиеш түгел».

Моннан аңлашылганча, анты нигезендә дәгъвачы файдасына хөкем чыгарылмый.

(الْبَيِّنَةُ عَلَى الْمُدَّعِي وَالْيَمِينُ عَلَى الْمُدَّعَى عَلَيْهِ( «... дәгъвачы дәлил китерергә, ә гаепләнүче ант итәргә тиеш». 
Шулай итеп, Пәйгамбәр галәйһиссәләм ант һәм шун-дый эшләрне гаепләнүченең дәлиле итеп билгеләгән. Ди-мәк, ант итү гаеплегә генә карарга тиеш.

6. Баш тарткан очракта карар кабул итү.

Әгәр гаепледән ант итүне таләп иткәч, ул моннан баш тартса, хәнәфиләр һәм хәнбәлиләр фикеренчә, дәгъвачы-ның теләгенә туры килә торган хөкем чыгарырга кирәк. Алар Пәйгамбәрнең «... инкарь итүче ант итәргә тиеш» ди-гән сүзенә таяклар. Акыллы дини кеше үзенең бурычла-рын үтәүдән баш тартмаячак. Аның ант итүдән баш тар-туы дәгъвачы таләп иткән нәрсә белән килешүен күрсәтә.

Мәликиләр һәм шәфигыйлар фикеренчә, антыннан баш тарту сәбәпле гаепләнүчегә каршы хөкем чыгарырга ярамый, антны дәгъвачыга кайтарырга кирәк. Дәгъвачы ант итсә – ул теләгән нәрсәне бирергә, ант итмәсә – бир-мәскә кирәк. Дәлил итеп алар болай диләр: кеше асылда гаепсез санала, гаепләнүченең икенче кешенең хакларын бозуы расланганчы аны бер эшкә дә мәҗбүр итәргә яра-мый.

7. Гаепле кайчан ант итәргә тиеш?

Әбү Хәнифә. Шәфигый һәм Әхмәт әйтүенчә, һәр га-епле үзеннән таләп иткәч үк, ант бирергә тиеш. Бу очракта гаепләнүче белән башка кеше арасында аерма ясарга ки-рәкми.

Имам Мәлик: «Эшлекле мөнәсәбәтләргә, бурыч һ.б.ш. нәрсәләр бәйләп тормаса, яки мондый гаепләүләр аның өчен кылу ихтималы булган нәрсә санасалар, гаеп-ләнүче ант итәргә тиеш түгел», – дигән. Аның фикеренчә, гомуми мәнфәгатьләр турында уйларга, кешеләрнең үз дәгъваларын бер-берсенә зарар китерү чарасы итеп кул-лануларына юл куймаска кирәк. Шулай ук, оятсыз кеше-ләргә мөхтәрәм затларның намусларына кул сузып, алар-ны хөкемгә тартырга, хаксыз малларын үзләштерергә рөх-сәт итәргә ярамый.

8. Нәрсә белән ант итәргә?

Хөкем эшендә кемне дә булса ант иттерергә туры килсә, мөселман булу-булмавына карамастан, казый аны Аллаһ белән генә ант итерергә тиеш. Аллаһының Илчесе галәйһиссәләм әйткән: 

(إِنَّ اللَّهَ يَنْهَاكُمْ أَنْ تَحْلِفُوا بِآبَائِكُمْ ، فَمَنْ كَانَ حَالِفًا فَلْيَحْلِفْ بِاللَّهِ أَوْ لِيَصْمُتْ(
«Дөреслектә, Аллаһы Тәгалә сезгә ата-бабаларыгыз белән ант итүне тыя. Шуңа күрә, берәрегезгә ант итәргә кирәк булса, Аллаһ белән ант итсен яки эндәшмәсен».

Казый Аллаһының сыйфатларын искә алып, җитди ант иттерергә тиеш. Мәсәлән, ул: «Аннан башка илаһ бул-маган, яшерен һәм ачык нәрсәне Белүче, рәхимле һәм Мәрхәмәтле Аллаһ белән ант итәм» дип әйт!» – дия ала. Шулай ук, кеше мөселман булса, аннан Коръән белән ант итүне таләп итәргә мөмкин. Ләкин Коръәнгә карата үтә-лергә тиешле бөтен кагыйдәләрне үтәргә кирәк. Моннан тыш, кеше яһүд булса – аны Мусага Тәүрат иңдергән, на-сара булса – Гайсәгә Инҗил иңдергән Аллаһ белән ант ит-терергә була.

9. Ант итү кагыйдәләре.

Ант итүне таләп иткәнче казый башта ялган антның зарары турында үгет-нәсыйхәт бирсә, бу турыда сөйләүче аять-хәдисләр укыса яхшырак. Бохари һәм Мөслим китер-гән риваятьтә сөйләнгәчә, бервакыт ике хатын-кыз нинди-дер өйдә тегеп утырганнар. Шуларның берсе зур инә бе-лән кулын җәрәхәтләгән. Урамга йөгереп чыгып, бу эштә икенче хатынны гаепләгән. Әлеге мәсьәлә белән Ибне Габбаска мөрәҗәгать иткәч ул: «Аллаһыны исенә төшере-гез һәм Аның түбәндәге сүзләрен укыгыз:

( إِنَّ الَّذِينَ يَشْتَرُونَ بِعَهْدِ اللَّهِ ( «Дөреслектә Аллаһының антын сатучылар...»
 Шуннан соң ул хатынны вәгазьләгәннәр һәм ул гаебен таныган.

Үзенең ялганлаганын белүче кешедән ант итүне таләп итсәләр, ул Аллаһының ачуын чыгармас өчен гаебен та-нырга һәм ант итүдән сакланырга тиеш Аллаһының Илче-се галәйһиссәләм әйткән:

(مَنْ حَلَفَ عَلَى يَمِينِ صَبْرٍ ، يَقْتَطِعُ بِهَا مَالَ امْرئٍ مُسْلِمٍ ، لَقِيَ اللَّهَ وَهُوَ عَلَيْهِ غَضْبَانُ(
«Мөселманның малын үзләштерү өчен ант итеп, шул ант нигезендә хөкем чыгарылган кеше Аллаһыны үзенә ачуланган хәлдә очратачак».

Әгәр ул дөресен сөйләгәнен белсә, аңа ант итү яхшы-рак булачак. Чөнки кеше үзенең малын саклап кала алсын өчен Аллаһы Тәгалә аңа ант итүне рөхсәт иткән.

10. Бер шаһит һәм ант нигезендә хөкем чыгару.

Әгәр дәгъвачы үзенең дәлилләрен тулысынча китерә алмыйча, бер генә шаһит алып килсә ә дәгъва ике шаһит булганда гына нигезләнгән санала), икенче шаһит урыны-на аның антын кабул итәргә ярыймы?

Хәнәфиләр фикеренчә, бер шаһит һәм ант нигезендә генә бер очракта да хөкем чыгарырга ярамый. Чөнки һәр дәгъвага дәлилне тулысынча китерергә кирәк. Алай бул-маса, гаепләнүче ант итәргә тиеш, ә дәгъвачы беркайчан да ант итми. Алар Пәйгамбәрнең түбәндәге сүзләрен дә-лил итеп алалар: (شَاهِدَاكَ أَوْ يَمِينُهُ لَيْسَ لَكَ إِلاَّ ذَاكَ( «Яки синең ике шаһитең, яки аның анты кирәк. Моннан башка аннан сиңа бернәрсә дә тиеш түгел».

«... гаепләнүче ант итәргә тиеш...».

Мәлики, шәфигый, хәнбәлиләр фикеренчә, мәсьәлә милек хокукына һәм акчага бәйле башка нәрсәгә караса, бер шаһитнең күрсәтмәсен һәм дәгъвачының дәлилен ка-бул итәргә мөмкин. Дәлил итеп алар Аллаһының Илче-сенең ант һәм бер шаһит күрсәтмәсе ярдәмендә хөкем чы-гаруы турындагы хәдисне китерәләр. Аны Ибне Габбас сүзләреннән Мөслим риваять кылган.

11. Дәгъвачының шаһитләре дөресен сөйләргә ант итүе.

Белгәнбезчә, дәгъвачының дәлиле – аның исбатлавы. Имам Әхмәт: «Шаһитлар ниндидер шик уятса, казый дәгъ-вачыны күрсәтмәләре дөрес булуы турында ант иттерергә тиеш», – дигән. Бервакыт имам Әхмәттән бу турыда сора-ганнар. Ул: «Гали шулай эшли иде», – дигән. Сорау бирү-че: «Бу дөресме?» – дип сораган. Әхмәт: «Гали шулай эш-ли иде», – дигән. Ягъни, Гали разыяллаһү ганһү эшләгәч, бу ничек дөрес булмасын?!) Димәк, Гали разыяллаһү ган-һү дә шундый ук фикердә булган.

Моннан тыш, шундый очракларда казый шаһитләрне дә дөрес сөйләүләре турында ант иттерә ала.

12. Казыйның гыйлеме нигезендә кабул ителгән ка-рары.

Казый үзенә бирелгән дәгъваның эчтәлеге турында белсә дә, ул үзенең гыйлеме нигезендә генә хөкем чыга-рырга тиеш түгел. Ул дәгъвачы яки гаепле китергән ачык дәлилләр нигезендә генә карар чыгарырга тиеш. Гәрчә ул дәлилләр андагы мәгълүматларга каршы килсә дә. 

Аллаһының Илчесе галәйһиссәләм әйткән: 

(إِنَّمَا أَنَا بَشَرٌ ، وَإِنَّكُمْ تَخْتَصِمُونَ إِلَيَّ ، وَلَعَلَّ بَعْضُكُمْ أَنْ يَكُونَ 
أَلْحَنَ بِحُجَّتِهِ مِنْ بَعْضٍ ، فَأَقْضِيَ لَهُ عَلَى نَحْوِ مَا أَسْمَعُ(
«Чынлыкта, мин – бары тик кеше генә, ә сез миңа үзе-гезнең бәхәсләрегез белән киләсез. Бәлки берегез икенче-гезгә караганда яхшырак дәлил китерер һәм мин ишеткән сүзем нигезендә аның файдасына хөкем чыгарырмын».

Шулай итеп, Аллаһының Илчесе галәйһиссәләм ачык итеп әйткән: «Ул белгән нәрсәсе нигезендә түгел ишеткә-не нигезендә хөкем чыгара».

13. Хөкем карары хәрамны рөхсәт итәргә хәләлне тыярга тиеш түгел.

Әгәр казыйның дәлиле булса, ул шуның нигезендә хө-кем чыгарса. Чөнки ул, белгәнебезчә, үзенә ышанычлы булган күрсәтмәләргә иярергә, ә хөкем чыгарылган кеше шул хөкемне үтәргә тиеш. Әмма дәгъвачы ике ялган ша-һит китерсә яки гаепле ялган ант итсә, ул карар чынлыкта законга каршы да була ала. Мондый очракта хөкем аның файдасына чыгарылган кеше кулына кергән малны кулла-нырга тиеш түгел үзенең моңа хакы юк икәнне белсә). Җиңелүче якка да, үзенең хаклы икәнен белсә, хөкем мәх-рүм иткән нәрсәне куллану тыелмый.

Мәсәлән, ике шаһит бер хатынга талак кылынды дип ялган күрсәтмә бирсәләр, ә ир бу сүзләрне раслаудан баш тартса, ләкин казый аларны аерырга дип карар чыгарса, ул хатынга иреннән башка кешегә кияүгә чыгу рөхсәт ител-ми. Шулай ук, чынлап та талак булмаганга күрә, иренә ул хатын белән якынлык кылу тыелмый. Аллаһының Илчесе әйткән: (فَمَنْ قَضَيْتُ لَهُ بِحَقِّ أَخِيهِ شَيْئًا فَلا يَأْخُذْهُ ، فَإِنَّمَا أَقْطَعُ لَهُ قِطْعَةً مِنَ النَّارِ( «Берәрегезгә кардәшнеке булган нәрсәне бирсәм, моны алмасын. Чөнки аңа уттан бер өлеш бирелгән».

Шулай итеп, Аллаһының Илчесе галәйһиссәләм хө-кем үз файдасына чыгарылса да, үзенең моңа хокукы юк икәнен белгән кешегә кулына төшкән малны алудан тый-ган. Моның җәһәннәм утының бер өлеше икәнен күрсәт-кән.

14. Гадел хакимнең әҗере.

Эшнең һәр ягы белән танышу, үзенең эзләнүләре ни-гезендә тиешле хөкем чыгару – казыйның бурычы. Түбән-дәге хәдис нигезендә казый шулай эшләргә тиеш дип са-ныйбыз: (فَأَحْسِبُ أَنَّهُ صَادِقٌ فَأَقْضِي لَهُ بِذَلِكَ( «... мин аны дөрес сөйли дип исәплим дә, шуның нигезендә аның файдасына хөкем чыгарам».

Шуларны үтәсә, аның хөкеме гадел булачак, ул хата-лануына яки дөрес эшләвенә карамастан үз гамәле өчен әҗер алачак. Аллаһының Илчесе галәйһиссәләм әйткән:

(إِذَا حَكَمَ الْحَاكِمُ فَاجْتَهَدَ ثُمَّ أَصَابَ فَلَهُ أَجْرَانِ وَإِذَا حَكَمَ فَاجْتَهَدَ ثُمَّ أَخْطَأَ فَلَهُ أَجْرٌ(
«Әгәр казый тырышлык күрсәтеп хөкем чыгарса һәм шул хөкеме гадел булса, аңа ике әҗер булачак. Ул тыры-шып хөкем чыгарып та ялгышса, аңа бер әҗер бирелә-чәк».

15. Бер казый – җәннәткә, икесе җәһәннәмгә керәчәк.

Кеше казый хезмәтен башкаруның бер зарури шарты – аның хәрам-хәләлне белүе, шәригать буенча беренче чыганаклар белән эшли алу сәләте. Моннан тыш, ул дөрес хөкем чыгарырга тырышып, бөтен көчен куярга тиеш. Әгәр кеше шәригатьне белмичә, тырышлык куймыйча хө-кем итә икән, хөкеме дөрес булып чыкса да, ул гөнаһ кы-ла. Чөнки аның хөкеме очраклы рәвештә генә хаклыкка туры килгән. Хаклыкны белә торып та, дөнья байлыгы өчен яки нәфесенә ияреп, үч итәргә теләп ялган хөкем чы-гаручы казыйга зур кайгы.

Пәйгамбәр галәйһиссәләм әйткән:

(الْقُضَاةُ ثَلاثَةٌ : وَاحِدٌ فِي الْجَنَّةِ وَاثْنَانِ فِي النَّارِ ، فَأَمَّا الَّذِي فِي الْجَنَّةِ فَرَجُلٌ عَرَفَ الْحَقَّ فَقَضَى بِهِ ، وَرَجُلٌ عَرَفَ الْحَقَّ فَجَارَ فِي الْحُكْمِ فَهُوَ فِي النَّارِ ، وَرَجُلٌ قَضَى لِلنَّاسِ عَلَى جَهْلٍ فَهُوَ فِي النَّارِ(
«Казый өч төрле була. Берсе җәннәткә керә, ә икесе – җәһәннәмгә. Җәннәткә керүчегә килгәндә, ул – хакны бе-леп, аның белән хөкем итүче. Хакны белеп, гаделсез хөкем чыгаручы җәһәннәмгә керәчәк. Надан була торып, кеше-ләрне хөкем итүче дә җәһәннәмгә керәчәк».

Начар эшне бетерү – мөселманның бурычы

( 33عَنْ أَبِي سَعِيدٍ الْخُدْرِيِّ رَضِيَ اللَّهُ عَنْهُ قَالَ : سَمِعْتُ رَسُولَ اللَّهِ ( 
يَقُولُ : مَن رَأَى مِنْكُمْ مُنْكَرًا فَلْيُغَيِّرْهُ بِيَدِهِ ، فَإِنْ لَمْ يَسْتَطِعْ فَبِلِسَانِهِ ، فَإِنْ لَمْ يَسْتَطِعْ فَبِقَلْبِهِ ، وَذَلِكَ أَضْعَفُ الإِمَانِ(
Әбү Сәгыйд Худри сүзләрен риваять кылулары буен-ча, ул Аллаһының Илчесенең болай дип әйткәнен ишет-кән: «Сезнең берәрегез начар эш күрсә, аны үз кулы белән төзәтсен. Моны эшли алмаса, теле белән төзәтсен. Моны да эшли алмаса, йөрәге белән төзәтсен. Бу – иманның иң зәгыйфь чагылышы».

Хәдисне аңлау
1. Әбу Сәгыйд бу хәдисне нәрсәгә бәйле рәвештә ри-ваять кылган?

Мөслим риваять кылган хәдис буенча, Тарик бине Шиһаб разыяллаһу ганһү: «Ураза һәм корбан бәйрәмнәрен вәгазь белән беренче булып башлаучы Мәрван бине Хә-ким иде. Бу хәл булгач аның янына ниндидер кеше килде дә: «Намазны вәгазьгә кадәр үтәргә кирәк», – диде. Мәр-ван: «Без моннан баш тарттык инде», – дип җавап бирде. Шул вакыт Әбу Сәгыйд: «Әлеге кешегә килгәндә, ул үзе-нең бурычын үтәде», – дигән. Шуннан соң ул әлеге хәдис-не сөйләгән.

Җир йөзендә кешеләр барлыкка килгәннән алып анда хаклык белән ялган бер-берсеннән аерылгысыз. Кешеләр күңелендә иман уты сүнә башлаган саен Аллаһы Тәгалә аларга хаталардан арындыручы, хакыйкатькә чакыручыны җибәргән. Ул вакытта ялган тарафдарлары мәсхәрә ител-гәннәр. Әмма форсат чыгу белән алар активлашып, җир йөзендә бозыклык тарата башлаганнар.

Аллаһының Илчесе галәйһиссәләм әйткән:

(مَا مِنْ نَبِيٍّ بَعَثَهُ اللَّهُ فِي أَمَّةٍ قَبْلِي إِلاَّ كَانَ لَهُ مِنْ أُمَّتِهِ حَوَارِيُّونَ وَأَصْحَابٌ يَأْخُذُونَ بِسُنَّتِهِ وَيَقْتَدُونَ بِأَمْرِهِ ، ثُمَّ إِنَّهَا تَخْلُفُ مِنْ بَعْدِهِمْ خُلُوفٌ ، يَقُولُونَ مَا لا يَفْعَلُونَ ، وَيَفْعَلُونَ مَا لا يُؤْمَرُونَ ، فَمَنْ جَاهَدَهُمْ بِيَدِهِ فَهُوَ مُؤْمِنٌ ، وَمَنْ جَاهَدَهُمْ بِقَلْبِهِ فَهُوَ مُؤْمِنٌ ، وَلَيْسَ وَرَاءَ ذَلِكَ مِنَ الإِيمَانِ حَبَّةُ خَرْدَلٍ(
«Аллаһ миңа кадәр нинди генә халыкка нинди генә пәйгамбәр җибәрмәсен, һичшиксез аның сөннәтенә иярү-че һәм боерыгын үтәүче хәварилары һәм сәхабәләре бул-ган. Ә аларга алмашка алар эшләмәгәнне сөйләүче һәм бо-ерылмаганны үтәүче кешеләр килгән. Болар белән үз кул-лары белән сугышучы мөэмин була, йөрәге белән сугы-шучы да мөэмин була. Моннан соң горчица орлыгы кадәр дә иман юк!»

3. Начар эшне шелтәләү.

Мөселман өммәтенең бөтен әгъзалары фикеренчә, на-чар эшне танымау – фарыз. Шулай итеп, мөселман көчен-нән килгән кадәр начар эш белән килешмәвен күрсәтергә, аны кулы, теле, йөрәге белән үзгәртергә тырышырга тиеш.

а) Йөрәк белән шелтәләү.

Яхшыны һәм яманны танып белү, яманга йөрәгең бе-лән каршы тору һәр мөселман өстендә фарыз фарыз гаен). Бер очракта да, беркем дә алардан котылмый. Яхшы белән яманны танып белмәгән кеше һәлак булачак, ә яманга үзе-нең нәфрәтен белдермәүченең йөрәге иманын югарткан. Гали разыяллаһү ганһү болай дигән: «Җиһатка килгәндә, сез иң беренче кулыгыз белән кылына торган җиһаттан, аннары йөрәгегез белән кылына торган җиһаттан баш тар-тасыз. Кешенең йөрәге яхшыны белмәгәч һәм яманны ин-карь итмәгәч, асты өскә киләчәк».

б) Көч җитмәгәндә йөрәк белән шелтәләү.

Мөселманның кулы һәм теле белән шелтәләргә көче җитмәсә, йөрәге белән шелтәләү аның өстеннән бурычны төшерә. Ибне Мәсгут разыяллаһү ганһү: «Сезнең озак яшәгәнегез начарлыкны күреп, бернәрсә эшли алмаслык вакытка якын булачак. Ул эшнең йөрәгенә нәфрәтле бул-ганын бер Аллаһ кына беләчәк», – дигән.

«Көчсезлек» дигәндә кешенең үзенә яки малына зарар килер һәм ул моңа түзә алмас дип куркуы күз алдында то-тыла. Әгәр ул үзе белән шундый хәл булуына тулысынча ышанмый икән, йөрәк белән инкарь итү аны бу бурычтан азат итми. Ул һичшиксез кулы яки теле белән шелтә бел-дерергә тиеш булачак.

Әбү Сәгыйд Худри разыяллаһү ганһү сөйләгән: «Мин Аллаһ Илчесе галәйһиссәләмнең болай дигәнен ишеттем:

(إِنَّ اللَّهَ لَيَسْأَلُ الْعَبْدَ يَوْمَ الْقِيَامَةِ حَتَّى يَقُولَ : مَا مَنَعَكَ إِذْ رَأَيْتَ الْمُنْكَرَ أَنْ 
تُنْكِرَهُ ؟ فَإِذَا لَقَّنَ اللَّهُ حُجَّتَهُ ، قَالَ : يَا رَبِّ رَجَوْتُكَ وَفَرِقْتُ مِنَ النَّاسِ(
«Дөреслектә, Аллаһ һичшиксез Кыямәт көнендә бән-дәсенә сорау бирәчәк һәм: «Начарлыкны күргәндә аңа шелтә белдерергә сиңа комачаулауды?» – дип әйтәчәк. Аллаһ бәндәсенә акланырлык нәрсәне әйтеп җибәрсә, ул: «Әй Раббым, мин Сиңа өметләндем һәм кешеләрдән ку-рыктым», – дип әйтәчәк».

Ягъни: мин Синең гафу итүеңә һәм киң күңеллелеге-ңә ышандым. Ләкин кешеләр минем үземә яки малыма за-рар китерерләр дип курыктым.

в) Гөнаһлы эш белән килешү үзе дә гөнаһ булып тора.

Берәр нәрсәнең гөнаһ икәнен белүче һәм шуның бе-лән килешүче хәрамнарның иң җирәнгечен кыла. 
Аллаһының Илчесе галәйһиссәләм әйткән:

(إِذَا عُمِلَتِ الْخَطِيئَةُ فِي الأَرْضِ كَانَ مَن شَهِدَهَا فَكَرِهَهَا - وَقَالَ مَرَّةً – 
أَنْكَرَهَا كَانَ كَمَنْ غَابَ عَنْهَا ، وَمَنْ غَابَ عَنْهَا فَرَضِيَهَا كَانَ كَمَنْ شَهِدَهَا(
«Җир йөзендә гөнаһ эш кылынганда аны күрүче һәм аңа нәфрәтләнүче анда булмаучыга тиң була. ә анда бул-мыйча моның белән килешүче шунда булычыга тиң бу-ла».

Моның сәбәбе шуннан гыйбарәт: гөнаһлы белән ки-лешү шул эшне йөрәгең белән инкарь итмәүне күз ал-дында тота. Инде белгәнебезчә, мондый инкарь итү бөтен кеше өчен дә фарыз. Ул фарызны үтәмәүче зур гөнаһ кы-ла. Аллаһының Илчесе галәйһиссәләм әйткән:
(كَانَ مَنْ شَهِدَهَا فَكَرِهَهَا كَمَنْ غَابَ عَنْهَا(
«... аны күрүче һәм аңа нәфрәтләнүче анда булмау-чыга тиң...». Ягъни кул һәм тел белән шелтә белдерергә көченнән килмәсә, андый кешегә гөнаһ булмый.

г) Кул яки тел белән шелтә белдерү турында ике фи-кер.

1. Сәләт буенча фарыз фарыз кифая).

Начар эшне бер түгел, ә берничә кеше күрсә яки бел-сә, моны барысы да үзгәртергә тиеш булалар. Әмма бер-ничә кеше, хәтта бер генә кеше үзгәртсә дә, бу фарыз баш-калар өстеннән төшәчәк. Бу эшне беркем дә үтәмәсә, мо-ны эшли алып та эшләмәүче барлык кешегә дә гөнаһ була-чак. Аллаһы Тәгалә әйткән:

( وَلْتَكُنْ مِنْكُمْ أُمَّةٌ يَدْعُونَ إِلَى الْخَيْرِ وَيَأْمُرُونَ بِالْمَعْرُوفِ وَيَنْهَوْنَ عَنِ الْمُنْكَرِ (
«Сезнең арагызда яхшылыкка өндәүче, начарлыктан тыючы өммәт булсын».

2. Бөтен кеше өчен дә фарыз фарыз гаен).

Мөселман бер начар нәрсә күрсә, яки аның турында ишетсә, аны төзәтү ул кешегә фарыз була. Шулай ук, бер төркем кеше күреп тә, алардан бер генә кеше төзәтә алган очракта, ул аны төзәтергә тиеш. Төзәтмәсә, өстенә гөнаһ алачак.

4. Төзәтә алып та, төзәтмәүнең нәтиҗәсе.

Кешеләр начар эштә тыю мөмкинчелегенә салкын ка-расалар, җирдә бозыклык, итәгатьсезлек таралачак, әхлак-сыз кешеләр күбәячәк. Аллаһы Тәгалә әйткән:

( لُعِنَ الَّذِينَ كَفَرُوا مِنْ بَنِي إِسْرَائِيلَ عَلَى لِسَانِ دَاوُودَ وَعِيسَى ابْنِ مَرْيَمَ ذَلِكَ بِمَا 
عَصَوْا وَكَانُوا يَعْتَدُونَ . كَانُوا لا يَتَنَاهَوْنَ عَنْ مُنْكَرٍ فَعَلُوهُ لَبِئْسَ مَا كَانُوا يَفْعَلُونَ (
«Давыт һәм Мәрьям улы Гайсә аркылы иман китермә-гән Исраил балалары Аллаһыга итәгатьсезлек күрсәткән-нәре һәм аның кануннарын үтәмәгәннәре өчен ләгънәт кылынды. Алар кайберләре кыла торган начар эшләрдән бер-берсен тыймаганнан. Алар кылган эш нинди начар булган».

Аллаһының Илчесе галәйһиссәләм болай дигән:

(مَا مِنْ قَوْمٍ يُعْمَلُ فِيهِمْ بِالْمَعَاصِي ثُمَّ يَقْدِرُونَ عَلَى أَن
ْ يُغَيِّرُوا ثُمَّ لا يُغَيِّرُوا إِلاَّ يُوشِكُ أَنْ يَعُمَّهُمُ اللَّهُ مِنْهُ بِعِقَابٍ(
«Араларында гөнаһ кылынучы һәм шул хәлне үзгәртә алучы кешеләр булган, ләкин аны үзгәртмәүче халык Ал-лаһ барысын да җәзалауга лаеклы булачак».

(مَا مِنْ قَوْمٍ يُعْمَلُ فِيهِمْ بِالْمَعَاصِي هُمْ أَكْثَرُ مِمَّنْ يَعْمَلُهُ(
«Араларында гөнаһ кылына торган кешеләр саны бу-енча ул гөнаһны кылучылардан күбрәк».

(مَا مِنْ رَجُلٍ يَكُونُ فِي قَوْمٍ يُعْمَلُ فِيهِمْ بِالْمَعَاصِي يَقْدِرُونَ عَلَى
 أَنْ يُغَيِّرُوا عَلَيْهِ فَلا يُغَيِّرُوا إِلاَّ أَصَابَهُمُ اللَّهُ بِعِقَابٍ مِنْ قَبْلِ أَنْ يَمُوتُوا(
«Берәр кеше башкалар арасында гөнаһ кылып яшәсә һәм ул кешеләр мөмкинчелекләре була торып та, ул кыл-ганны үзгәртмәсәләр, Аллаһ һичшиксез аларны үлемнәре җиткәнче җәзалаячак».

Әлеге хәдиснең имам Әхмәт китергән риваяте буенча, Пәйгамбәр галйһиссәлам болай дигән:

(مَا مِنْ قَوْمٍ يُعْمَلُ فِيهِمْ بِالْمَعَاصِي هُمْ أَعَزُّ وَأَكْثَر
ُ مِمَّنْ يَعْمَلُهُ لَمْ يُغَيِّرُوهُ إِلاَّ عَمَّهُمُ اللَّهُ بِعِقَابٍ(
«Араларында гөнаһ кылына торган кешеләр көчләре һәм саннары буенча ул гөнаһ кылучылардан артык. Алар моны үзгәртсәләр, Аллаһ һичшиксез аларның барысын да җәзалаячак».

(مَثَلُ الْقَائِمِ عَلَى حُدُودِ اللَّهِ وَالْوَاقِعِ فِيهَا كَمَثَلِ قَوْمٍ اسْتَهَمُوا عَلَى سَفِينَةٍ فَأَصَابَ بَعْضُهُمْ أَعْلاهَا وَبَعْضُهُمْ أَسْفَلَهَا ، فَكَانَ الَّذِينَ فِي أَسْفَلِهَا إِذَا اسْتَقَوْا مِنَ الْمَاءِ مَرُّوا 
عَلَى مَنْ فَوْقَهُمْ فَقَالُوا : لَوْ أَنَّا خَرَقْنَا فِي نَصِيبِنَا خَرْقًا وَلَمْ نُؤْذِ مَنْ فَوْقَنَا ، فَإِنْ تَرَكُوهُمْ وَمَا أَرَادُوا هَلَكُوا جَمِيعًا ، وَإِنْ أَخَذُوا عَلَى أَيْدِيهِمْ نَجَوْا وَنَجَوْا جَمِيعًا(
«Аллаһының чикләре бозылмауны саклаучылар һәм шул чикләрне үтәүчеләрне корабта урын алу өчен шобага салучыларга тиңләп була. Шул шобага нәтиҗәсендә берсе югары катка, икенчеләре түбән катка урнаша. Астагылар су алырга теләгәндә аларга палубада урнашучылар аркы-лы узарга туры килгән. Ахыр чиктә алар: «Бәлки өстәге-ләрне мәшәкатьләмәс өчен безгә кораб төбендә тишек ти-шеп, шуннан су алырга кирәктер?», – дигәннәр. Әгәр өс-тәгеләр астагыларны шул хәлдә калдырсалар һәм тегеләре үз теләгәннәрен эшләсәләр, барысы да һәлак булачак. Алар тегеләрне кулларыннан тотып алсалар, үзләре дә исән калачаклар һәм башкаларны да коткарачаклар».

«Аллаһының чикләре бозылмауны саклаучылар» – Аллаһы Тәгалә тыйган гамәлләргә шелтә белдерүчеләр. «Кулларыннан тоталар», ягъни аларга комачаулыйлар.

Әлеге хәдистән аңлашылганча, үз җәмгыятендә кеше кыла торган һәр начар эш гомумән бөтен җәмгыятьнең иминлеген боза.

5. Хаталы төшенчәләрне төзәтү.

Күп мөселманнар начар эшкә шелтә белдермәүләрен акларга теләп, зур хата җибәрәләр. Алар Аллаһының тү-бәндәге сүзләре белән акланалар:

( يَا أَيُّهَا الَّذِينَ آمَنُوا عَلَيْكُمْ أَنْفُسَكُمْ لا يَضُرُّكُمْ مَنْ ضَلَّ إِذَا اهْتَدَيْتُمْ (
«Әй иман китергән бәндәләр! Сезгә үзегезнең җаны-гызны сакларга кирәк. Әгәр сез туры юлга бассагыз, ада-шучы сезгә зарар китермәячәк».

Дөрес итеп аңласаң бу аять үзе үк начар эшкә шелтә белдерергә боера. Бервакыт Әбү Бәкер разыяллаһү ганһү болай дигән: «Әй кешеләр, сез әлеге аятьне укыйсыз, лә-кин аны дөрес аңламыйсыз. Аллаһы Тәгалә әйткән:
( عَلَيْكُمْ أَنْفُسَكُمْ لا يَضُرُّكُمْ مَنْ ضَلَّ إِذَا اهْتَدَيْتُمْ (
«Сезгә үзегезнең җаныгызны сакларга кирәк. Әгәр сез туры юлга бассагыз, адашучы сезгә зарар китермәс». Ә без Пәйгамбәрнең болай дип әйткәнен ишеттек:

(إِنَّ النَّاسَ إِذَا رَأَوُا الظَّالِمَ فَلَمْ يَأْخُذُوا عَلَى يَدَيْهِ أَوْشَكَ أَنْ يَعُمَّهُمُ اللَّهُ بِعِقَابٍ(
«Дөреслектә, әгәр кешеләр залимне күреп, кулыннан тотып алмасалар, Аллаһ аларның барысын да җәзалауга якын булачаклар».

Нәвави: «Галимнәрнең күбесе әлеге аятьне түбәндәге-чә аңларга кирәк диләр: әгәр үзегезгә боерылган бурыч-ларыгызны үтәсәгез, башкаларның хаталары сезгә зарар итмәс. Мәсәлән Аллаһы Тәгалә әйткән:

( وَلا تَزِرُ وَازِرَةٌ وِزْرَ أُخْرَى ( «Беркем дә икенче кешенең гө-наһларын күтәрмәячәк».
 Шулай булгач, фарызлар исәбе-нә яхшыга өндәү һәм начардан тыюның да керүен оны-тырга ярамый», – дип әйткән.

6. Зарар китерүеннән куркып, шелтә белдермәү.

Мөселман үзе күргән яки белгән начар эшкә шелтә белдерергә сәләтле булса да, аны төзәтү зыянлы нәтиҗә-ләргә китерер һәм аның урынына тагы да зур начарлык ки-леп чыгар дип курыкса, мондый очракта аның өстеннән шелтәләү бурычы төшә. Бу очракта әлеге кагыйдәгә тая-нырга кирәк.

«Зарури булганда, зуррак зарар китерүдән сакланып, азрак зарар китерә торганын кылырга була».

Әмма шунысын да онытмаска кирәк: бурычны үтәү-дән без уйлап чыгарган куркынычлар түгел чын куркыныч кына азат итә.

7. Киңәш бирүчене тыңламаячагы алдан ук мәгълүм булган кешене яхшылыкка өндәү һәм начарлыктан тыю.

Галимнәрнең фикеренчә, яхшылыкка өндәүче яки на-чарлыктан тыючы кешегә аклану мөмкинчелеге булсын өчен, тыңламаячагы алдан ук билгеле булган кешене дә вәгазьләргә кирәк. Аллаһы Тәгалә әйткән: 

( فَذَكِّرْ إِنَّمَا أَنْتَ مُذَكِّرٌ ( «Исләренә төшер, син бары тик ис-кә төшерүче генә бит!»
 ( إِنْ عَلَيْكَ إِلاَّ الْبَلاغُ ( «Дөреслектә, син Аллаһ хөкемнәрен ирештерергә генә бурычлы».

( وَذَكِّرْ فَإِنَّ الذِّكْرَى تَنْفَعُ الْمُؤْمِنِينَ ( «Исләренә төшер! Чөнки искә төшерү мөэминнәргә файда китерә».

Аллаһы Тәгалә яһүдләргә шимбә көнне эшләүне тый-гач, кайберләре шул тыюны бозганнар. Ә икенчеләре вә-газьләре файда китермәячәген белсәләр дә, шул кешеләр-не вәгазьләгәннәр. Алар турында Аллаһы Тәгалә әйткән:

( وَإِذْ قَالَتْ أُمَّةٌ مِنْهُمْ لِمَ تَعِظُونَ قَوْمًا اللَّهُ مُهْلِكُهُمْ أَوْ مُعَذِّبُهُمْ
 عَذَابًا شَدِيدًا قَالُوا مَعْذِرَةً إِلَى رَبِّكُمْ وَلَعَلَّهُمْ يَتَّقُونَ (
«Кайберәүләр: «Сез ни өчен Аллаһ һәлак итәчәк яки каты җәзалаячак кешеләрне вәгазьлисез?» – дип әйттеләр. Алар: «Раббыгыз алдында аклану өчен, бәлки алар тәкъва булырлар», – дигәннәр».

Әлеге аять «Азапланма, бу эшләрне калдыр, мондый эшләр файда китермәячәк» дип әйтүчеләргә җавап булып тора. Ул кешеләр ялгышып Аллаһы Тәгаләнең түбәндәге сүзләренә таяналар: ( إِنَّكَ لا تَهْدِي مَنْ أَحْبَبْتَ ( «Дөреслектә, син яраткан кешеңне туры юлдан алып бара алмыйсың...»
 Алар әлеге аятьтә Пәйгамбәр галәйһиссәләм даими рәвеш-тә Исламга чакырган, ләкин тегесе күпаллалыктан чит-ләшмичә үлгән, Әбү Талип турында сүз барганын бел-миләр. Бу аять үзенә зур ярдәм күрсәткән агасы өчен кай-гырган Пәйгамбәргә юату итеп иңдерелгән. Әйе, Мөхәм-мәт галәйһисәләм яраткан кешесенең күңеленә һидәят са-ла алмый. Әмма бу әле өндәмәскә һәм тыймаска кирәк ди-гән сүз түгел. Башкача була да алмый. Чөнки Аллаһы Тә-галә әйткән: (وَإِنَّكَ لَتَهْدِي إِلَى صِرَاطٍ مُسْتَقِيمٍ  ( «... чынлыкта, син туры юлга юнәлдерәчәксең...»
 (فَاصْدَعْ بِمَا تُؤْمَرُ  ( «Үзеңә боерылганны үтә».

8. Хакыйкать сүзләрен курыкмыйча әйтү.

Чакырылучы кешенең нинди урын алып торуына, байлыгына карамыйча мөселман аны яхшылыкка чакы-рырга, начарлыктан тыярга тиеш. Шулай ук, кешеләр үзен шелтәләгәнгә игътибар итмәскә, үзе кичергән рухи һәм матди югалтуларга күз йомарга кирәк. Шуның белән бер-рәттән, бу эшкә хикмәт белән карау, һәр кешегә тиешле рәвештә мөрәҗәгать итү зарур. Аллаһының Илчесе әйт-кән: (أَلا لا يَمْنَعَنَّ رَجُلاً هَيْبَةُ النَّاسِ أَنْ يَقُولَ بِحَقٍّ إِذَا عَلِمَهُ( «Дөреслектә, кешеләрдән курку бәндәгә хакыйкатьне әйтергә комачау-ламаска тиеш». Әлеге сүзләрне тапшыргач, Әбү Сәгыйд разыяллаһү ганһү елап җибәргән һәм: «Аллаһ белән ант итәм, без шелтәгә лаеклы нәрсәләрне күрдек, ләкин ку-рыктык», – дигән.

Бу хәдиснең башка риваяте буенча, Аллаһының Ил-чесе галәйһиссәләм әйткән:

(فَإِنَّهُ لا يُقَرِّبُ مِنْ أَجَلٍ وَلا يُبَاعِدُ مِنْ رِزْقٍ أَنْ يَقُولَ بِحَقٍّ أَوْ يُذَكِّرَ بِعَظِيمٍ(
«Дөреслектә, хак сүзне әйтү һәм әһәмиятле нәрсә бе-лән вәгазьләү әҗәлне якынайтмый һәм ризыкны ерагайт-мый».

9. Җитәкчеләрне өндәү һәм тыю.

Яхшылыкка өндәү һәм начарлыктан тыю – мөселман өммәтенең бурычы һәм хакы. Җитәкчеләр кул астында-гыларга боерырга һәм тыярга тиеш булган кебек үк, өммәт тә үзенең җитәкчеләрен яхшылыкка өндәргә тиеш.

Сәгыйд бине Җөбәйр сөйләгән: «Бервакыт мин Ибне Габбастан: «Миңа җитәкчене яхшылыкка өндәргә һәм на-чарлыктан тыярга кирәкме?» – дип сорадым. Ул: «Җитәк-че сине үтерер дип курыксаң, кирәкми», – диде. Мин аңа тагын шул ук сорауны бирдем, ул шулай ук җавап бирде. Аннары тагын шул хәл кабатланды һәм ул: «Әгәр син һич-шиксез моны эшләргә тиеш булсаң, бу сезнең арада кал-сын», – дип өстәде».

Имам Хәрамәйн: «Әгәр җитәкче кеше кул астындагы-ларны ачык рәвештә рәнҗетә һәм бернинди сүз дә аны әлеге эшеннән тыя алмый икән, абруйлы кешеләр үзара аны урыныннан төшерү турында сөйләшергә тиеш», – дип әйткән. Нәвави: «Бу эш зуррак зарар китерүдән курык-масаң, әлеге киңәшне үтәргә кирәк», – дигән.

Әбү Бәкер разыяллаһү ганһү: «Мин сезнең иң яхшы-гыз булмасам да, мине сезнең әмирегез итеп куйдылар. Әгәр минем эшләрем яхшы булса, миңа ярдәм итегез. Әгәр начар булсалар, мине төзәтегез. Сезгә караган мәсь-әләләрдә мин Аллаһыга буйсынган очракта, миңа буй-сыныгыз! Мин Аллаһыга буйсынмасам, сезгә дә миңа итә-гать итәргә кирәкмәячәк», – дип әйткән.

10. Фетнә чыгару түгел, эчкерсез киңәш бирү.

Начар эшне үзгәртергә кирәк дигәндә бәла-казаларга һәм кан коюга китерә торган корал белән сугышу түгел, эчкерсез киңәш, күз алдында тотыла. 

Бервакыт Аллаһының Илчесе галәйһиссәләм әйткән:

(الدِّينَ النَّصِيحَةُ ، قُلْنَا : لِمَنْ ؟ قَالَ : لِلَّهِ وَلِكِتَابِهِ وَلِرَسُولِهِ وَلأَئِمَّةِ الْمُسْلِمِينَ وَعَامَّتِهِمْ(
«Дин – эчкерсезлек ул». Кешеләр: «Кемгә карата, әй Аллаһының Илчесе?» – дип сораганнар. Ул: «Аллаһыга, Аның Китабына, Аның Пәйгамбәренә, мөселман җитәкче-ләренә һәм барлык мөселманнарга карата», – дип җавап биргән.

Аллаһы Тәгалә әйткән:

( وَالْمُؤْمِنُونَ وَالْمُؤْمِنَاتُ بَعْضُهُمْ أَوْلِيَاءُ بَعْضٍ يَأْمُرُونَ بِالْمَعْرُوفِ وَيَنْهَوْنَ عَنِ الْمُنْكَرِ وَيُقِيمُونَ الصَّلاةَ وَيُؤْتُونَ الزَّكَاةَ وَيُطِيعُونَ اللَّهَ وَرَسُولَهُ أُولَئِكَ سَيَرْحَمُهُمُ اللَّهُ (
«Мөэмин ирләр һәм мөэминә хатыннар – бер-берсе-нең яклаучылара яхшылыкка өндиләр һәм начарлыктан тыялар, намаз укыйлар, зәкят түлиләр, Аллаһыга һәм Аның Илчесенә итәгать итәләр. Аллаһ аларга рәхимле бу-лачак...»

11. Өндәгәндә һәм тыйганда катылык һәм йомшык-лык.

Яхшылыкка өндәгәндә һәм начарлыктан тыйганда эшне хикмәт белән башкарырга кирәк. Аллаһы Тәгалә әйткән: ( ادْعُ إِلَى سَبِيلِ رَبِّكَ بِالْحِكْمَةِ وَالْمَوْعِظَةِ الْحَسَنَةِ ( «Раббың юлы-на хикмәт һәм яхшы вәгазь белән чакыр...»

Кемне һәм нинди эшкә өндәүләренә, тыюларына ка-рап, хикмәт төрлечә чагылырга мөмкин. Мәсәлән, кайбер вакытта йомшак сүзләр һәм әдәпле мөрәҗәгатьне кулла-нырга кирәк. Ә кайчакта бары тик катылык һәм кырыслык кына туры килә.

Муса һәм Һарунга мөрәҗәгать итеп, Аллаһы Тәгалә-нең әйткән: ( اذْهَبَا إِلَى فِرْعَوْنَ إِنَّهُ طَغَى . فَقُولا لَهُ قَوْلاً لَيِّنًا لَعَلَّهُ يَتَذَكَّرُ أَوْ يَخْشَى ( «Икегез дә хәләлнең чикләрен үткән фиргавен янына ба-рыгыз. Ул уйлансын һәм курыксын өчен, аның белән йом-шак итеп сөйләшегез».
 
( يَا أَيُّهَا النَّبِيُّ جَاهِدِ الْكُفَّارَ وَالْمُنَافِقِينَ وَاغْلُظْ عَلَيْهِمْ (
«Әй Пәйгамбәр, кяферләр һәм мөшрикләр белән кө-рәш һәм алар белән кырыс бул!»
 ( فَاصْدَعْ بِمَا تُؤْمَرُ ( «Үзеңә боерылганны үтә...»

Шуңа күрә дә, өндәүче һәм тыючы кеше билгеле бер сыйфатларга ия булырга тиеш. Аларның иң әһәмиятлеләре – йомшаклык, басынкылык, гаделлек һәм гыйлем. Суфьян Сәүри: «Өч сыйфатка ия булучы гына яхшылыкка өнди һәм начарлыктан тыя ала: берәр эшкә чакырганда йомшак, гадел булучы, нәрсәгә чакырганын һәм нәрсәдән тыйга-нын белүче», – дигән.

Имам Әхмәт: «Эш хөрмәт итү кирәкмәгән бозыклык-ны ачык рәвештә кылучыга карамаса, кешеләр илтифатлы-лыкка, йомшаклыкка яхшылыкка катылык белән чакыр-мауга мохтаҗ», – дип әйткән.

13. Өндәү һәм тыюда сабыр итү, рәнҗетүләргә түзү.

Аллаһы Тәгалә әйткән: ( وَأْمُرْ بِالْمَعْرُوفِ وَانْهَ عَنِ الْمُنْكَرِ ( «... Яхшылыкка өндә, начарлыктан тый һәм үзеңә ирешкән нәрсәләрдә сабыр бул ...»

Кеше начар сүзләрдән, үзен ачулануны ишетүдән кур-ка икән, бу аны начарлыкка шелтә белдерүдән тыймый.

14. Түбәнлек түгел, дәрәҗә.

Башкаларны дингә чакырганда күргән рәнҗетүләр аны кимсетмиләр, киресенчә, дан-хөрмәткә, ике дөньяда да бөек булуга илтәләр. Бервакыт кемдер имам Әхмәттән: «Пәйгамбәр галәйһиссәләм: «Мөэмингә үз-үзен кимсетер-гә ярамый» дип әйтмәгәнмени?» – дип сораган. Ягъни, үзен түзә алмаслык сынауларга дучар итү).

Имам Әхмәт: «Берсе икенчесенә бәйле түгел», – ди-гән.

Аллаһының Илчесе әйткән: (لا يَنْبَغِي لِمُسْلِمٍ أَنْ يُذِلَّ نَفْسَهُ( «Иң яхшы җиһат – залим җитәкче алдында әйтелгән гадел сүз».
 (أَفْضَلُ الْجِهَادِ كَلِمَةُ عَدْلٍ عِنْدَ سُلْطَانٍ جَائِرٍ( «Шаһитләрнең әфәндесе – Хәмзә бине Габделмотталип һәм залим җитәк-че янына килеп, аны өндәүче һәм тыючы, шуның нәтиҗә-сендә тегесе аны үтерүче кеше».

Әбү Гүбәйдә бине Җәррах разыяллаһү ганһү сөйлә-гән: «Бервакыт мин: «Әй Аллаһының Илчесе, шаһитләр-нең кайсысы Аллаһ алдында иң зур хөрмәткә ия булачак?» – дип сорадым. Ул әйтте:
(رَجُلٌ قَامَ إِلَى إِمَامٍ جَائِرٍ فَأَمَرَهُ بِمَعْرُوفٍ وَنَهَاهُ عَنْ مَنْكَرٍ ، فَقَتَلَهُ(
«Залим җитәкче янына барып, аны яхшылыкка өндәү-че һәм начарлыктан тыючы, ә тегесе аны үтерүче кеше».

14. Яшеренне шымчылап йөрү түгел, ачык һәм мәгъ-лүм булган эшкә шелтә белдерү.

Начар эш ачык булса, мөселман аңа үзенең нәфрәтен белдерергә тиеш. Чөнки Пәйгамбәр галәйһиссәләм болай дигән: (مَنْ رَأَى مِنْكُمْ مُنْكَرًا( «Начар эшне күрүче...» Әгәр на-чар эшне күрмәү сәбәпле аның тулы ышанычы юк икән, ул моны тикшерергә тырышырга тиеш түгел. Чөнки бу – хәрам булган шымчылыкның бер төре. Начарлыкны үз кү-зең белән күрү аны белүгә тиң. Кеше аның кайчан, кайда булганын күрсә, ул аны бетерерлек итеп үзгәртергә тиеш.

Әмма коймага менеп, яки көтмәгәндә өйгә кереп, тикшереп йөрергә кирәкме соң? 

Кеше шул вакыттагы хәлгә карап гамәл кылырга ти-еш. Әгәр ул тыюларны бозуга бәйле берәр эш кылына, мәсьәлән, зина кылына яки кеше үтерелә, дигән нәтиҗәгә килсә, һәм әкеренлек гаепле кешеләрнең качуына китерер-гә мөмкин булса, әйтелгән рәвештә эшләргә кирәк. Начар-лык мондый булмаса, алай эшләргә ярамый.

15. Фикер каршылыгы булган мәсьәләгә шелтә белде-рергә ярамый.

Галимнәрнең фикеренчә, хәрам икәнлегендә бөтен мөселманнар да бер фикердә торган яки гомуми фикер бу-енча фарыз булган нәрсәләрдән баш тарткан очракта гына шелтә белдерергә кирәк. Мәсәлән, аракы эчү, риба, хатын-кызның хиҗәпсез урамга чыгуы яки намаз, уразадан баш тарту һ.б.ш.

Хәләллеге яки хәрамлыгы буенча абруйлы галимнәр-нең бердәм фикере булмаса, моны кылуга да, моннан баш тартуга да шелтә белдерергә ярамый. Бидгатьчеләр һәм сөннәткә каршы килә торган фиркаларның фикер каршы-лыкларына килгәндән, аларны исәпкә алырга ярамый. Шу-лай ук, дөрес күрсәтмәләрнең бидгатьчеләр фикеренә кар-шы килгән очрак та исәпкә алынмый. Мәсәлән, вакытлыча никахка никах әл-мүтга) керүчеләрне шелтәләү генә тү-гел, аларны зиначылар дип санап, тиешле җәзаны хәдд) бирергә кирәк. Кайбер мөселман фиркалары мондый ни-кахны яхшы дип тапса да, аның хәрамлыгына дөрес һәм туры дәлилләр бар.

16. Гомуми һәм шәхси җаваплылык.

Яхшылыкка өндәү һәм начардан тыю мөселман өммә-тенең гомуми бурычы. Шуңа күрә, начарлык барын белүче һәм үзенең шелтәсен белдерә алучы һәр кеше моны үтәргә тиеш. Монда җитәкче һәм гади кеше, галим һәм галим булмаган кеше арасында бернинди аерма да юк. Аллаһы Тәгалә әйткән:

( كُنْتُمْ خَيْرَ أُمَّةٍ أُخْرِجَتْ لِلنَّاسِ تَأْمُرُونَ بِالْمَعْرُوفِ وَتَنْهَوْنَ عَنِ لْمُنْكَرِ وَتُؤْمِنُونَ بِاللَّهِ (
«Сез кешеләргә килгән өммәтнең иң яхшысы – сез ях-шылыкка өндисез, начарлыктан тыясыз һәм Аллаһыга ышанасыз».

( وَالْمُؤْمِنُونَ وَالْمُؤْمِنَاتُ بَعْضُهُمْ أَوْلِيَاءُ بَعْضٍ يَأْمُرُونَ بِالْمَعْرُوفِ وَيَنْهَوْنَ عَنِ الْمُنْكَرِ (
«Мөэмин ирләр һәм хатыннар – бер-берсенә ярдәмче. Алар яхшылыкка өндиләр һәм начарлыктан тыялар...»

Әлеге ике аять гомумән бөтен мөселман өммәтенә мө-рәҗәгать итүдән гыйбарәт. Хәдисләрнең күбесендә шун-дый ук мөрәҗәгать бар. Мәсәлән, Пәйгамбәр галәйһис-сәләм әйткән: (لَتَأْمُرُنَّ بِالْمَعْرُوفِ وَلَتَنْهَوُنَّ عَنِ الْمُنْكَرِ( «Сез һич-шиксез яхшылыкка өндәргә һәм начарлыктан тыярга ти-еш».
 (مَنْ رَأَى مِنْكُمْ مُنْكَرًا فَلْيُغَيِّرْهُ( «Сезнең берәрегез на-чарлык күрсә, аны төзәтсен...»

Әмма мондый җаваплылык беренче чиратта галим-нәргә һәм җитәкчеләргә йөкләнә.

а) Галимнәргә йөкләнә. Чөнки шәригать турында алар башка мөселманнар белмәгәнне беләләр, кешеләр аларны хөрмәт итә. Моннан тыш, Аллаһы Тәгалә аларга баш-каларны яхшы итеп вәгазьләү мөмкинчелеге биргән.

( يَرْفَعِ اللَّهُ الَّذِينَ آمَنُوا مِنْكُمْ وَالَّذِينَ أُوتُوا الْعِلْمَ دَرَجَاتٍ (
«Сезнең иман китерүчеләрегезне һәм гыйлем бирел-гәннәрегезне Аллаһы Тәгалә күп дәрәҗәләргә күтәрә».

Бу өммәтнең галимнәре үзләренә Аллаһ йөкләгән бу-рычка тиешле әһәмият бирми башалагач, җитди куркыныч килеп туа.

б) Җитәкчеләр өстенә тагын да зур җаваплылык йөк-ләнгән. Чөнки идарә алар кулында, алар үзләренең йөклә-мәләре белән башкаларны мәҗбүр итә алалар. Пәйгамбәр галәйһиссәләм әйткән: (مَنْ يَزَعِ السُّلْطَانُ أَكْثَرُ مِمَّنْ يَزَعِ الْقُرْآنُ( «... Коръәнгә караганда җитәкче күбрәк дәрәҗәдә тотып то-ручы кеше».

Ягъни, шундый кешеләр бар – аларга вәгазь һәм нә-сыйхәт шәригать чикләрен үтмәслек дәрәҗәдә тәэсир итә алмый. Ләкин җитәкченең җәзасыннан куркып, алар шул эшне үтәүдән тыелып торалар.

Бу мәсьәләдә йомшаклык җибәрү гөнаһлы һәм бозык кешеләргә көч өсти. Шуңа күрә дә, Аллаһ ярдәм итә тор-ган җитәкченең бер сыйфаты – аның яхшылыкка өндәү һәм начарлыктан тыюга игътибар бирүе. Аллаһ әйткән:

( وَلَيَنْصُرَنَّ اللَّهُ مَنْ يَنْصُرُهُ إِنَّ اللَّهَ لَقَوِيٌّ عَزِيزٌ . الَّذِينَ إِنْ مَكَّنَّاهُمْ فِي الأَرْضِ أَقَامُوا الصَّلاةَ وَآتَوُا الزَّكَاةَ وَأَمَرُوا بِالْمَعْرُوفِ وَنَهَوْا عَنِ الْمُنْكَرِ وَلِلَّهِ عَاقِبَةُ الأُمُورِ (
«Аллаһ Үзенә ярдәм итүчегә һичшиксез ярдәм итә-чәк. Чынлыкта, Аллаһ – Көчле һәм Кодрәтле! Без аларның җирдәге хәлен нык итсәк, Ул намаз укучыларга, зәкят би-рүчеләргә, яхшылыкка өндәүчеләргә һәм начарлыктан ты-ючыларга ярдәм итә. Аллаһ бөтен эшнең нәтиҗәсен бил-гели».

Җитәкче бу эшенә салкын караса, ул Аллаһы Тәгалә күрсәткән ышанычны акламаячак, үзенең кул астындагы кешеләрне һәлак итәчәк. Кешеләр белән идарә итүче Ал-лаһы Тәгалә тасвирлаган кебек булудан саклансын:

( وَجَعَلْنَاهُمْ أَئِمَّةً يَدْعُونَ إِلَى النَّارِ وَيَوْمَ الْقِيَامَةِ لا يُنْصَرُونَ (
«Без аларны утка чакыручы җитәкчеләр иттек, ә Кыя-мәт көнендә аларга ярдәм ителмәячәк».

17. Чакыручы үтәргә тиешле кагыйдәләр.

Беренче чиратта ул башкаларга боерган эшне үзе дә үтәргә, тыйганнарыннан үзе дә тыелырга тиеш. Болар сүз-ләре кешегә тәэсир итсен өчен, гамәлләрен Аллаһы Тәгалә кабул итсен, алар Кыямәт көнендә аңа каршы дәлил бул-масын өчен кирәк. Аллаһы Тәгалә әйткән:

( يَا أَيُّهَا الَّذِينَ آمَنُوا لِمَ تَقُولُونَ مَا لا تَفْعَلُونَ . كَبُرَ مَقْتًا عِنْدَ اللَّهِ أَنْ تَقُولُوا مَا لا تَفْعَلُونَ (
«Әй иман китергән бәндәләр! Нигә сез үзегез кылма-ган эшне сөйлисез? Кылмаган эшне сөйләвегез Аллаһыда зур ачу уята».

Аллаһының Илчесе галәйһиссәләм әйткән:

(يُؤْتَى بِالرَّجُلِ يَوْمَ الْقِيَامَةِ فَيُلْقَى فِي النَّارِ ، فَتَنْدَلِقُ أَقْتَابُ بَطْنِهِ ، فَيَدُورُ بِهَا كَمَا يَدُورُ الْحِمَارُ بِالرَّحَى ، فَيَجْتَمِعُ إِلَيْهِ أَهْلُ النَّارِ فَيَقُولُونَ : يَا فُلانُ ، مَا لَكَ ؟ أَلَمْ تَكُمْ تَأْمُرُ بِالْمَعْرُوفِ وَتَنْهَى عَنِ الْمُنْكَرِ ؟ فَيَقُولُ : بَلَى ، قَدْ كُنْتُ آمُرُ بِالْمَعْرُوفِ وَلا آتِيهِ وَأَنْهَى عَنِ الْمُنْكَرِ وَآتِيهِ(
«Кыямәт көнендә кешене китерәләр һәм утка ыргыта-лар. Аның эчәкләре тышка чыгарылачак һәм ул тегермән ташларын әйләндерүче ишәк кебек алар белән әйләнәчәк. Ул кеше янына җәһәннәм әһелләре җыелачак һәм: «Сиңа нәрсә булды, әй фәлән, син яхшылыкка өндәп начарлык-тан тыймадыңмени?» – дип әйтәчәкләр. Ул кеше: «Әйе, мин сезне яхшылыкка өндәдем, ләкин үз яхшылык кылма-дым. Начарлыктан сезне тыйдым, ләкин үзем шуны эшлә-дем», – дип җавап бирәчәк».

18. Иманның үзлекләре.

Яхшылыкка өндәү һәм начарлыктан тыю сәләте – иманның бер үзлеге. Ә чакыручының дәрәҗәсе бу эшне ничек башкаруына карап билгеләнелә. Мәсәлән, начарлыкны кул белән төзәтүче тел белән төзәтүчедән яхшырак. Тел белән төзәтүче йөрәк белән генә нәфрәт белдерүчедән әйбәтрәк. Гәрчә бер кеше икенчесе үти ал-ганны булдыра алмаска мөмкин. Пәйгамбәр галәйһиссә-ләм әйткән: (وَذَلِكَ أَضْعَفُ الإِيمَانِ( «... бу иманның иң зәгыйфь чагылышы булачак».

(الْمُؤْمِنَ الْقَوِيُّ خَيْرٌ وَأَحَبُّ إِلَى اللَّهِ مِنَ الْمُؤْمِنِ الضَّعِيفِ وَفِي كُلٍّ خَيْرٌ(
«Икесендә дә яхшылык булса да, көчле мөэмин көч-сезенә караганда Аллаһ алдында яхшырак һәм Аңа сөекле-рәк».

19. Чакыру һәм тыюның нияте һәм максаты.

Өндәүнең һәм тыюның максаты данга омтылу түгел, Аллаһының ризалыгын алу һәм Аның боерыгын үтәү бу-лырга тиеш. Мөэмин Аллаһының тыюлары бозылганда Аның өчен ачуланып, кешеләргә яхшы киңәш бирә, алар-ны кызганып начарлыктан коткарырга тырыша. Моннан тыш, ул Аллаһының әҗернә омтыла, үзен җәһәннәм утын-нан саклый.

Җәрир бине Габдуллаһ разыяллаһү ганһү: «Мин на-маз укырга, зәкят түләргә һәм һәр мөселманга эчкерсез бу-лырга Аллаһының Илчесенә ант иттем», – дигән.

Ә эчкерсез булуның бер чагылышы – кеше яхшылык-ка өндәү һәм начарлыктан тыю.

20. Хакыйкый хезмәт итү.

Мөэминне өндәргә һәм тыярга мәҗбүр иткән сәбәп-ләр – Аллаһының бөеклеген, Аңа буйсыну, Аны истә тоту, мактау кирәклеген тану, боларга каршы булган нәрсәләр-не инкарь итү булырга мөмкин. Әлеге сәбәпләр кешенең Аллаһыга карата булган мәхәббәтен арттыралар. Ул кеше үзендә булган нәрсәне корбан итү генә түгел, рәнҗетү-ләргә түзәргә әзер. Андый кеше үзен рәнҗетүче өчен дога кылырга да сәләтле. Мондый дәрәҗәгә Аллаһыга эчкерсез хезмәт итүче генә җитә. Кабиләдәшләре үзен бик каты рәнҗетүләренә карамастан, ул йөзеннән канны сөрткән дә: «Әй Аллаһ, минем кабиләдәшләремне гафу ит! Чөнки алар белмиләр», – дигән. Безгә кадәр яшәүчеләрнең берсе: «Моның өчен минем тәнемне кайчы белән кисәргә туры килсә дә, мин бөтен кешенең дә Аллаһыга гыйбадәт кы-луын теләр идем!» – дигән.

Үзенең Аллаһ юлында корбан булырга әзер икәнен күрсәтеп, Габдуллаһ бине Гомәр бине Габделгазиз әтисе-нә: «Аллаһ ризалыгы өчен мине һәм сине казанда кайнату-ларын теләр идем», – дип әйткән.

21. Дин белгеченнән киңәшләр.

Имам Нәвави болай дигән: «Бел, бу эш, ягъни яхшы-лыкка өндәү һәм начарлыктан тыю инде онытылып бара. Шулай булса да, ул – Исламның терәге һәм әһәмиятле өле-ше булган мөһим эш. Чөнки бозыклыклар арткач, тугры кешеләр дә, бозыклар да алар өчен җәзаланачаклар. За-лимне кулыннан тотып алмасалар, Аллаһ барысын да җә-зага тартачак. Аллаһы Тәгалә әйткән:

( فَلْيَحْذَرِ الَّذِينَ يُخَالِفُونَ عَنْ أَمْرِهِ أَنْ تُصِيبَهُمْ فِتْنَةٌ أَوْ يُصِيبَهُمْ عَذَابٌ أَلِيمٌ (
«Бәла яки газаплы җәза ирешмәсен өчен Пәйгамбәр-нең боерыгына каршы килүчеләр саклансыннар».

Шулай итеп, Ахирәткә омтылучы һәм Аллаһының ри-залыгын алырга теләүче бу эшкә зур игътибар бирергә ти-еш. Болай эшләү зур файда китерәчәк.

Әлеге эш өчен аны югары урындагы җитәкче ачулана башласа, ул куркырга тиеш түгел. Чөнки Аллаһы Тәгалә әйткән: ( وَلَيَنْصُرَنَّ اللَّهُ مَنْ يَنْصُرُهُ ( «Үзенә ярдәм итүчегә Аллаһ һичшиксез ярдәм итәчәк».
 
( وَمَنْ يَعْتَصِمْ بِاللَّهِ فَقَدْ هُدِيَ إِلَى صِرَاطٍ مُسْتَقِيمٍ (
«Аллаһыга өмет итүче туры юлга баскан инде».

( وَالَّذِينَ جَاهَدُوا فِينَا لَنَهْدِيَنَّهُمْ سُبُلَنَا (
«Бөтен көчләрен Безнең өчен сарыф итүчеләрне Без һичшиксез Үзебезнең юл белән алып барачакбыз».

( الم . أَحَسِبَ النَّاسُ أَنْ يُتْرَكُوا أَنْ يَقُولُوا آمَنَّا وَهُمْ لا يُفْتَنُونَ .
 وَلَقَدْ فَتَنَّا الَّذِينَ مِنْ قَبْلِهِمْ فَلَيَعْلَمَنَّ اللَّهُ الَّذِينَ صَدَقُوا وَلَيَعْلَمَنَّ الْكَاذِبِينَ (
«Әлиф, ләм, мим. Кешеләр: «Без ышандык», – дип әйтсәләр, алар сыналмаслар дип уйлыйлармы әллә?! Без аларга кадәр булганнарны да сынадык. Чөнки Аллаһ туг-рыларны һәм ялганчыларны һичшиксез таный!»

Бел, әҗер түккән көчкә тигез булачак. Дуслык, мә-хәббәт, ярарга тырышу сәбәпле кеше әлеге бурычтан баш тартмасын. Чөнки ул эчкерсез нәсыйхәтләр бирергә, аны зарарадан коткарырга тиеш. Кешенең чын дусты – дөньяда ниндидер югалтуга китерсә дә, аның Ахирәт тормышын төзекләндерергә тырышучы. Ә дошман – бу дөньяда нин-дидер файдага китерсә дә, аның Ахирәт тормышын бозар-га теләүче. Шуңа күрә, Иблис безнең дошманыбыз, ә пәй-гамбәрләр дусларыбыз санала.

Имам Шәфигый: «Кардәшен яшерен рәвештә вәгазь-ләүче аңа карата эчкерсезлек күрсәтә һәм аны бизи. Ә ачык итеп вәгазьләүче мәсхәрәли һәм яманлый», – дигән.

Исламда кардәшлек

( 34عَنْ أَبِي هُرَيْرَةَ رَضِيَ اللَّهُ عَنْهُ قَالَ : قَالَ رَسُولُ اللَّهِ ( : لا تَحَاسَدُوا وَلا تَنَاجَشُوا وَلا تَبَاغَضُوا وَلا تَدَابَرُوا وَلا يَبِعْ بَعْضُكُمْ عَلَى بَيْعِ بَعْضٍ ، وَكُونُوا عِبَادَ اللَّهِ إِخْوَانًا ، الْمُسْلِمُ أَخُو الْمُسْلِمِ : لا يَظْلِمُهُ وَلا يَكْذِبُهُ وَلا يَحْقِرُهُ ، التَّقْوَى هَهُنَا – وَيُشِيرُ إِلَى صَدْرِهِ ثَلاثَ مَرَّاتٍ – بِحَسْبِ امْرِئٍ مِنَ الشَّرِّ أَنْ يَحْقِرَ أَخَاهُ الْمُسْلِمَ ، كُلُّ الْمُسْلِِمِ عَلَى الْمُسْلِمِ حَرَامٌ : دَمُهُ وَمَالُهُ وَعِرْضُهُ (
Әбү Һөрәйрә разыяллаһү ганһү сүзләрен риваять кы-лулары буенча, Аллаһының Илчесе болай дигән: «Бер-бе-регездән көнләшмәгез, бәяләрне арттырмагыз, үзара нәф-рәттән баш тартыгыз, бер-берегезгә артыгыз белән борыл-магыз, бер-берегезнең сәүдәсен бозмагыз һәм кардәшләр булыгыз, әй Аллаһының коллары. Чөнки мөселман мөсел-манга кардәш. Шуңа күрә, мөселманнарның берсе дә икен-чесен рәнҗетергә, алдаларга, нәфрәт белән карарга, яр-дәмсез калдырырга тиеш түгел. Ә тәкъвалык монда ур-нашкан! – Пәйгамбәр галәйһиссәләм өч тапкыр үзенең күкрәгенә төртеп күрсәткән дә әйткән – исламдагы кардә-шен күрә алмаучы кешегә җитәрлек зарар булачак. Һәр мөселман өчен башка мөселманның гомере, малы һәм на-мусы кагылгысыз булырга тиеш!»

Хәдиснең әһәмияте

Пәйгамбәребез галәйһиссәләм Исламдагы кардәшлек-не буш сүз итеп билгеләп кенә калдырмый, ул фикерен билгеле бер боерыклар һәм тыюлар белән беркетә. Әлеге хәдис шул югары максатка ирешү өчен күп күрсәтмәләрне үз эченә ала.

Ибне Һәҗәр Хәйтами: «Бу хәдис үз эченә күп мәгънә туплаган һәм бөек максталарга күрсәтә. Ә аның мәгънәсе турында фикер йөрәтү һәм аны аңлау әлеге хәдиснең бө-тен Ислам хөкемнәрен һәм әдәп кагыйдәләрен үз эченә алуын күрсәтә», – дигән.

Хәдисне аңлау

1. Көнчелекне тыю.

а) Көнчелекне билгеләү. Гади һәм шәргый мәгънәдә ул «көнләшелә торган кешенең булган нигъмәтен югал-туын һәм аның көнләшүче яки башка кешегә күчүен те-ләү»не аңлата. Көчелек кеше табигатенә хас булган шелтә-гә лаек сыйфат. Чөнки кешегә үзе кебек башка берәүнең үзеннән өстен булуы ошамый.

б) Хөсетлек турында фикерләү.

Шәригать белгечләре һәм барча мөселманнарның бер-дәм фикере буенча, көнчелек хәрам һәм җирәнгеч. Бу ту-рыда сөйләүче аять һәм хәдисләр бихисап. Мәсәлән, яһүд-ләрне «Көнчелекләре сәбәпле күп Китап әһелләре сезне иманга килгәннән соң кире борырга, кяфер итәргә телә-деләр...»

( وَدَّ كَثِيرٌ مِنْ أَهْلِ الْكِتَابِ لَوْ يَرُدُّونَكُمْ مِنْ بَعْدِ إِيمَانِكُمْ كُفَّارًا حَسَدًا مِنْ عِنْدِ أَنْفُسِهِمْ (
«Әллә яһүдләр Аллаһ Үзенең рәхмәте белән ул кеше-ләргә Пәйгамбәргә һәм сәхабәләргә) биргән нәрсәдән көнләшәләрме?»

Аллаһының Илчесе галәйһиссәләм әйткән:

(دَبَّ إِلَيْكُمْ دَاءُ الأُمَمِ قَبْلَكُمْ : الْحَسَدُ وَالْبَغْضَاءُ ، وَالْبَغْضَاءُ هِيَ الْحَالِقَةُ ، حَالِقَةُ 
الدِّينِ لا الشَّعَرِ ، وَالَّذِي نَفْسُ مُحَمَّدٍ بِيَدِهِ لا تُؤْمِنُوا حَتَّى تَحَابُّوا ، أَفَلا أَدُلُّكُمْ بِشَيْءٍ 
إِذَا فَعَلْتُمُوهُ تَحَابَبْتُمْ أَفْشُوا السَّلامَ بَيْنَكُمْ(
«Сезгә үзегезгә кадәр яшәгән өметләрнең авыруы – көнчелек һәм нәфрәт үтеп керәчәк. Нәфрәт пәке кебек, лә-кин ул чәчне түгел, динне кыра. Мөхәммәтнең җаны Аның кулында булган Зат белән ант итәм, аз бер-берегезне сөй-гәнче, чынлап иман китермәячәксез. Моны үтәсәгез, сезне үзара мәхәббәткә китерә торган нәрсәне хәбәр итимме? Үз арагызда сәлам тынычлык) таратыгыз!»

Аллаһының Илчесе галәйһиссәләм:

(سَيُصِيبُ أُمَّتِي دَاءُ الأُمَمِ ، قَالُوا : يَا نَبِيَّ اللَّهِ ، وَمَا دَاءُ الأُمَمِ ؟ قَالَ : الأَشَرُ وَالْبَطَرُ وَالْتَكَاثُرُ وَالتَّنَافُسُ فِي الدُّنْيَا وَالتَّبَاغُضُ وَالتَّحَاسُدُ ، حَتَّى يَكُونَ الْبَغْيُ ثُمَّ الْهَرَجُ(
«Һичшиксез минем өммәтемә башка өммәтләрнең авыруы зарар китерәчәк», – дигән. Кешеләр: «Әй Аллаһы-ның Илчесе, ул өммәтләрнең авыруы нинди?» – дип сора-ганнар. Пәйгамбәр: «Масаю, тәкәбберлек, мал арттырырга омтылу, дөнья нигъмәтләрендә ярышу, үзара нәфрәт һәм бер-береңә карата көнчелек. Ул сыйфатлар башта золымга, аннары кеше үтерүгә илтәләр», – дип җавап биргән.

в) Көнчелекнең тыелу сәбәбе.

Көнчелек тыелуның сәбәбе шуннан гыйбарәт – ул бе-рәр кешегә нинди дә булса нигъмәт биргән Аллаһы Тәга-ләгә каршы тору ул нигъмәтне юкка чыгаруга теләүдән гыйбарәт. Көнләшүче кеше – гаделсез. Чөнки ул көнләшә торган кешесенә дә үзе теләгәнне теләргә тиеш. Әмма ул үзеннән нигъмәт китүен теләми. Димәк, ул башка кешенең хокукларын боза.

Моннан тыш, көнчелек файдасыз тырышлык куеп аруга, җанны борчуга илтә.

г) Көнчеләрнең төрләре.

1. Кайбер кешеләр үзләре көнләшә торган бәндәнең нигъмәттән мәхрүм калуын телиләр. Ул кешегә карата га-делсезлекләр кылалар. Алар арасында шул нигъмәтнең үз-ләренә күчүен теләүчеләр дә, үзләренә күчмичә, бары тик нигъмәтнең югалуын гына теләүчеләр дә бар. Көнчелек-нең бу төре иң начары һәм җирәнгече санала.

Икенче төр көнчеләргә килгәндә, алар башкаларга ка-рата көнләшү хис итсәләр дә, әлеге хис тәэсирендә бер нинди гамәл дә кылмыйлар. Көнләшүче кешеләренә кара-та гадел булмаган бер сүз дә әйтмиләр, бер эш тә эшләми-ләр. Хәбән Басри бу эшне гөнаһлы дип санамаган. Мон-дый көнчелек ике төрле була:

а) Кеше үзенең көнчелегеннән арына алмый һәм моңа каршы көчсез була. Ул чакта аңа гөнаһ булмый.

б) Кеше үз теләге белән әлеге хисне барлыкка китерә, эченнән генә гел моңа әйләнеп кайтып, кардәшенең нигъ-мәттән мәхрум калганын тели. Бу гөнаһ эшләүгә ныклы карар кылуга тиң. Мондый эш өчен җәза бирү турында төрле фикер бар. Мондый бәндәнең көнләшүче кешесенә карата начар сүзләр әйтмәү ихтималы бик аз. Шулай бул-гач, ул гөнаһ кыла дигән сүз. Моннан тыш, ул әле башка кеше кулындагыны алырга тели. Аллаһы Тәгалә әйткән:

( قَالَ الَّذِينَ يُرِيدُونَ الْحَيَاةَ الدُّنيَا يَا لَيْتَ لَنَا مِثْلَ مَا أُوتِيَ قَارُونُ (
«Дөньяның нигъмәтләрен алырга теләүчеләр: «Их безгә Карунга бирелгән нәрсә бирелсә иде!» – дип әйтте-ләр».

Әгәр дини нигъмәтләр турында сүз бара икән, бу эш яхшы санала. Чөнки Пәйгамбәр галәйһиссәләм үзе дә дин өчен үләргә теләгән. Аллаһының Илчесе галәйһиссәләм әйткән:

(لا حَسَدَ إِلاَّ فِي اثْنَيْنِ : رَجُلٌ آتَاهُ اللَّهُ الْقُرْآنَ فَهُوَ يَتْلُوهُ آنَاءَ اللَّيْلِ 
وَآنَاءَ النَّهَارِ وَرَجُلٌ آتَاهُ اللَّهُ مَالاً فَهُوَ يُنْفِقُهُ آنَاءَ اللَّيْلِ وَآنَاءَ النَّهَارِ(
«Ике кешедән кала беркемнән дә көнләшмәскә кирәк: Алар – Аллаһ нигъмәт биреп, шул нигъмәтне көнен һәм төнен яхшы эшләргә сарыф итүче, Аллаһ Коръән биреп, аның белән көне-төнен шөгыльләнүче».

Ягъни Коръәнне белеп, аның хөкемнәре белән гамәл кылучы.

3. Үзләрендә көнчелек бар икәнне күргәч, аны юкка чыгарырга теләүчеләр, көнләшүче кешеләренә изгелек кы-лучылар, аның өчен дога кылучылар керә.

Бу – иманның иң бөек дәрәҗәсе санала. Кардәшенә дә үзенә теләгәнне теләгәне өчен ул чын мөселман булып ка-ла.

2. Бәя күтәрүне тыю.

а) Билгеләмәсе. Әлеге хәдистә икенче кешегә зарар китерергә теләп үзе сатып алырга уйламаса да, товарның бәясе күтәрү турында сүз бара.

б) Бу турыда фикер йөртү.

Гомуми фикер буенча, сатучы белән килешеп яки ки-лешенмичә эшләнүенә карамастан, белеп эшләүче кеше өчен бу – хәрам. Чөнки болай эшләү ялган һәм хыянәт. Моннан тыш, болай эшләү – башка мөселманга карата эч-керсезлек күрсәтмәү. Аллаһының Илчесе: «Безне алдалау-чы бездән түгел», – дигән.
 Ибне Әбү Гауф: «Бәяне күтә-рүче рибачыга һәм ялганлаучыга тиң», – дигән. Ибне Габ-делбәр: «Хәрамлыгын белә торып, болай эшләүче, гомуми фикер буенча, Аллаһыга итәгатьсезлек күрсәтә», – дип әйткән:

в) Бәя күтәрелгән очракта сатып алу.

Бу мәсьәләгә карата төрле фикерләр бар. Берәүләр «Мондый сату-алу дөрес түгел» дип саныйлар. Имам Әх-мәт шундый фикердә торган һәм аның тарафдарлары әлеге сүзләрне нигез итеп алганнар. Икенчеләр: «Сатучы яки аның белән килешүче бәя күтәрсә, сатып алу тыела», – ди-гәннәр. Шәфигый «сатучы бәяне күтәрмәсә, бу сату-алу дөрес була» дигән фикердә торган. Ә башка галимнәр: «Бөтен очракта да дөрес була», – дигәннәр. Сатып алучы эшнең нәрсәдә икәнен белмәсә һәм шундый оятсыз рә-вештә алданса, имам Мәлик белән Әхмәт сайлау иреген аңа калдырганнар.

г) «Бәяне күтәрү» дигән сүзне киңрәк аңлату.

Әлеге хәдистәге «бәя күтәрү» дигән сүзне киңрәк мәгънәдә дә аңлатып була. Чөнки гарәпчә «нәҗд» бәя кү-тәрү) дигән сүзнең мәгънәләренең берсе – «хәйлә һәм ял-ган ярдәмендә нәрсәгә булса да ирешү өчен шартлар туды-ру». Ул чакта Пәйгамбәрнең сүзләрен болай дип аңларга кирәк: бер-берегезне алдаламагыз, берегез дә икенчесенә карата хәйлә кылмасын, зарар китермәсен. Аллаһы Тәгалә әйткән: ( وَلا يَحِيقُ الْمَكْرُ السَّيِّئُ إِلاَّ بِأَهْلِهِ ( «Начар хәйлә үзен кылу-чыдан кала башка кешегә зарар китерми».

Аллаһының Илчесе галәйһиссәләм болай дигән:

( وَالْمَكْرُ وَالْخِدَاعُ فِي النَّارِ( «Мәкер һәм ялган – утта».

Хәйлә бары тик сугыш вакытында дошманнарга ка-рата кулланыла. Чөнки Пәйгамбәр галәйһиссәләм әйткән:
(الْحَرْبُ خَدْعَةٌ( «Сугыш – алдау ул».

3. Үзара нәфрәтнең тыелганлыгы.

а) Билгеләмәсе: нәфрәт – кеше начар дип исәпләгән сыйфаты сәбәпле нәрсәгә булса да җирәнеп карау ул. Ал-лаһ ризалыгы өчен нәфрәт булмаса, Пәйгамбәр мөселман-нарга бер-берсенә нәфрәтләнергә рөхсәт итмәгән. Аллаһы Тәгалә әйткән: ( إِنَّمَا الْمُؤْمِنُونَ إِخْوَةٌ ( «Мөэминнәр – кардәш-ләр...»

Аллаһының Илчесе галәйһиссәләм болай дигән:

(وَالَّذِي نَفْسِي بِيَدِهِ لا تَدْخُلُوا الْجَنَّةَ حَتَّى تُؤْمِنُوا وَلا تُؤْمِنُوا حَتَّى تَحَابُّوا(
«Җаным Аның кулында булган Зат белән ант итәм, сез иман китермичә, җәннәткә кермәячәксез. Бер-берегез-не яратмыйча иман китермәячәксез...»

б) Үзара нәфрәт турында фикер йөртү.

Нәфрәт ике кеше арасында килеп чыга. Ул яки икесе тарафыннан да, яки берсе тарафыннан гына була. Әгәр Аллаһ өчен нәфрәтләнмиләр икән, ул – хәрам. Ә Аллаһ өчен нәфрәтләнү – фарыз яки тәкъдим ителә торган эш бу-лып тора. Аллаһы Тәгалә әйткән: ( لا تَتَّخِذُوا عَدُوِّي وَعَدُوَّكُمْ أَوْلِيَاءَ ( «Әй иман китергән бәндәләр! Минем дошманымны һәм үзегезнең дошманыгызны яклаучы итеп алмагыз».

Пәйгамбәр галәйһиссәләм әйткән:

(مَنْ أَحَبَّ لِلَّهِ وَأَبْغَضَ لِلَّهِ وَأَعْطَى لِلَّهِ وَمَنَعَ لِلَّهِ فَقَدِ اسْتَكْمَلَ الإِيمَانَ(
«Аллаһ өчен яратучы һәм Аллаһ өчен күрә алмаучы, Ал-лаһ өчен бирүче һәм Аллаһ өчен алучы камил иманга ия».

Мөэмин үзенә карата эчкерсез булырга, нәфрәттән сакланырга тиеш.

в) Дошманлык һәм нәфрәткә илтә торган нәрсәләрнең хәрамлыгы.

Аллаһ мөселманнар арасында дошманлык һәм нәфрәт китереп чыгара торган бөтен нәрсәне тыйган. Шул сәбәп-ле, Ул хәмер һәм комарлы уеннар мәйсир) хәрам кылган. Аллаһы Тәгалә әйткән:

( إِنَّمَا يُرِيدُ الشَّيْطَانُ أَنْ يُوقِعَ بَيْنَكُمُ الْعَدَاوَةَ وَالْبَغْضَاءَ فِي الْخَمْرِ 
وَالْمَيْسِرِ وَيَصُدَّكُمْ عَنْ ذِكْرِ اللَّهِ وَعَنِ الصَّلاةِ فَهَلْ أَنْتُمْ مُنْتَهُونَ (
«Дөреслектә, шайтан хәмер һәм мәйсир ярдәмендә сезнең арада дошманлык һәм нәфрәт чәчергә, сезне Алла-һыны искә алудан һәм намаздан аерырга тели. Сез моның белән шөгыльләнүне туктатасызмы?»

Аллаһ гайбәт таратуны да тыя.

Чөнки бу дошманлык һәм нәфрәткә илтә. Ләкин ке-шеләрне ялган ярдәмендә дуслаштырырга рөхсәт итә. Ал-лаһы Тәгалә әйткән:

( لا خَيْرَ فِي كَثِيرٍ مِنْ نَجْوَاهُمْ إِلاَّ مَنْ أَمَرَ بِصَدَقَةٍ أَوْ مَعْرُوفٍ أَوْ إِصْلاحٍ بَيْنَ النَّاسِ (
«Кем дә булса садака бирергә, яхшылык кылырга яки кешеләрне дуслаштырырга чакырмаса, аларның күп яше-рен әңгәмәләреннән файда юк».

г) Мәхәббәтнең Исламдагы урыны. Мәхәббәт, ярату хисләре бөек һәм яхшы булганга күрә, Аллаһ аларны Үзе-нең колларына биргән. Аллаһы Тәгалә әйткән:

( وَاذْكُرُوا نِعْمَةَ اللَّهِ عَلَيْكُمْ إِذْ كُنْتُمْ أَعْدَاءً فَأَلَّفَ بَيْنَ قُلُوبِكُمْ فَأَصْبَحْتُمْ بِنِعْمَتِهِ إِخْوَانًا (
«... Аллаһының сезгә күрсәткән нигъмәтен онытма-гыз: сез дошман булганда Ул сезнең йөрәгегезне килешүгә китерде һәм сез Аның рәхмәте белән кардәшләр булды-гыз».

( هُوَ الَّذِي أَيَّدَكَ بِنَصْرِهِ وَبِالْمُؤْمِنِينَ . وَأَلَّفَ بَيْنَ قُلُوبِهِمْ لَوْ أَنْفَقْتَ مَا فِي
 الأَرْضِ جَمِيعًا مَا أَلَّفْتَ بَيْنَ قُلُوبِهِمْ وَلَكِنَّ اللَّهَ أَلَّفَ بَيْنَهُمْ إِنَّهُ عَزِيزٌ حَكِيمٌ (
«Ул сиңа Үзенең ярдәме һәм мөэминнәр белән ярдәм итте һәм аларның күңелләрен килешүгә китерде. Син җирдәге бөтен нәрсәне сарыф итсәң дә, аларның күңеллә-рен килештерә алмас идең. Ләкин Аллаһ аларны килеш-терде. Дөреслектә, Ул – Кодрәтле һәм Хикмәтле».

4. Бер-береңнән борылу тыела.

Монда «борылу» дигән сүз «мөнәсәбәтләрне туктату; калдыруны белдерә. Аларны өзү дөнья эше сәбәпле булса, ул хәрам санала. Аллаһының Илчесе әйткән:

(لا يَحِلُّ لِمُسْلِمٍ أَنْ يَهْجُرَ أَخَاهُ فَوْقَ ثَلاثٍ ، يَلْتَقِيَان
ِ فَيَصُدُّ هَذَا وَيَصُدُّ هَذَا وَخَيْرُهُمَا الَّذِي يَبْدَأُ بِالسَّلامِ(
«Мөселманга өч көннән артыкка кардәшен калдырыр-га ярамый. Ул вакыт эчендә алар очрашканда бер-берсен-нән борылачак. Ул кешеләрнең иң яхшысы – беренче бу-лып сәлам биргәне».
 (مَنْ هَجَرَ أَخَاهُ سَنَةً فَهُوَ كَسَفْكِ دَمِهِ( «Кар-дәшен бер елга калдыручы аның канын түгүчегә тиң».

Аллаһ ризалыгы өчен булса, өч көннән артыграк ва-кытка да калдырырга ярый. Моның хәләллеге турында имам Әхмәт әйткән һәм Мәдинәдә калып, Табук сугы-шында катнашмаучылар турында сөйләгән. Пәйгамбәр галәйһиссәләм барлык мөселманнарга да ул кешеләргә ка-рата байкот игълан итәргә кушкан. Ул байкот илле көн дә-вам иткән. Моннан тыш, сөннәткә каршы килә торган бид-гать кылучылар белән дә араны өзәргә мөмкин. Хутаби фикеренчә, тәрбияләү максатында булса, атага балаларын, иргә хатынын өч көннән артыграк вакытка калдырырга мөмкин. Чөнки бервакыт Аллаһының Илчесе хатыннарын бер айга калдырган.

5. Бер-береңнең сәүдәсен бозу тыела.

Моның хәрамлыгы бик күп хәдистә искә алына. Алла-һының Илчесе әйткән: (فَلا يَحِلُّ لِلْمُؤْمِنِ أَنْ يَبْتَاعَ عَلَى بَيْعِ أَخِيهِ( «Мөэмингә кардәшенең сәүдәсен бозу рөхсәт ителми».

Бу очракта мондый хәл күз алдында тотыла: сәүдә ки-лешүе төзегән вакытта кем дә булса сатып алучы янына килә дә, «Бу килешүне боз, мин сиңа шул бәягә яхшырак нәрсә сатам», – дип әйтә. Яки сатучыга: «Килешүне боз, яки ул товар өчен сиңа күбрәк акча бирәм», – ди. Галим-нәрнең уртак фикере буенча, беренчесе дә, икенчесе дә – хәрам. Боларның хәрамлыгының сәбәбе – кешегә зарар китерү. Товарларны аукционда сатуга, ягъни кем күбрәк бирсә, шуңа сатуга килгәндә болай эшләү хәрам түгел. Чөнки ул килешү төзелгәнче һәм карар кабул ителгәнче була. Мәгълүм булганча, бервакыт Аллаһының Илчесе са-тырга товар куйган да: (مَنْ يَزِيدُ( «Кем күбрәк бирә?» – дип әйткән.

6. Кардәшлекне сакларга боеру.

Пәйгамбәр галәйһиссәләм мөселманнар арасында кардәшлекне таратырга боера һәм: (وَكُونُوا عِبَادَ اللَّهِ إِخْوَانًا( «... кардәшләр булыгыз, әй Аллаһының коллары...» – дип әй-тә. Ягъни, кардәш булырлык гамәлләр кылыгыз, нәфрәт-тән, бәя күтәрүдән, кардәшлекне өзүдән сакланыгыз, ара-гызда мәхәббәт, йомшаклык, кызгану хисе булсын. Үзе-гезнең Аллаһ бәндәләре икәнегезне онытмагыз, ә бәндә-нең бер үзенчәлеге – Раббыларның «кардәш булыгыз» ди-гән боерыгын үтәве. Аллаһы Тәгалә әйткән:

( هُوَ الَّذِي أَيَّدَكَ بِنَصْرِهِ وَبِالْمُؤْمِنِينَ . وَأَلَّفَ بَيْنَ قُلُوبِهِمْ (
«Ул сиңа Үзенең ярдәме һәм мөэминнәр белән ярдәм итте, һәм аларның күңелләрен килешүгә китерде».

Кардәшлек мөнәсәбәтләре урнашсын өчен һәр мөсел-ман икенчесенә тиешлесен бирергә, мәсәлән, аны сәлам-ләргә, төчкергәч, аңа яхшылык теләргә, авырганда хәлен белергә, чакырган әҗеренә барырга, яхшы киңәш бирергә, үлгәч җәназасында катнашырга тиеш.

Бүләкләр бирү һәм кул кысышу мәхәббәтне арттыра-лар. Аллаһының Илчесе әйткән: ( تَهَادَوْا تَحَابُّوا( «Бер-бере-гезгә бүләкләр бирешегез һәм бер-берегезне яратыр-сыз».
 (تَصَاحَفُوا فَإِنَّهُ يُذْهِبُ الْشَّحْنَاءَ وَتَهَادَوْا( «Кул кысышыгыз! Чөнки ул нәфрәтне бетерә, һәм бүләкләр бирешегез».

Хәсән Басри: «Кул кысышу үзара мәхәббәтне артты-ра», – дигән.

7. Мөселманның кардәшенә карата бурычы.

Мөселманга кардәшенә карата килешү һәм берләшүгә китерә торган мөнәсәббәттә булырга боерылган. Аллаһы Тәгалә әйткән: ( إِنَّمَا الْمُؤْمِنُونَ إِخْوَةٌ فَأَصْلِحُوا بَيْنَ أَخَوَيْكُمْ ( «Мөэ-миннәр – кардәшләр. Үзегезнең дошманлаша торган кар-дәшләрегезне дуслаштырыгыз...»

Икенче яктан килгәндә, нәфрәткә, дошманлыкка илтә торган бөтен эшләр дә тыела. Нәфрәткә һәм дошманлыкка күп очракта түбәндәге нәрсәләр илтә: рәнҗетү, ярдәмсез калдыру, ялган һәм ышанмау, шикләнү. Моннан тыш, кар-дәшенә дә үзенә теләгәнне теләмичә, мөселман Исламны тиешенчә тота алмаячак.

Югары әхлак сыйфатларын мөселманнарга карата да кулланырга кирәк.

1. Кешене рәнҗетүне тыю.

Ягъни, шәригатьнең рөхсәте булмаса, кешегә дә, аның диненә дә, малына да, намусына да зарар китерергә ярамый. Чөнки болар барысы да кардәшлеккә каршы килә торган золым һәм араны өзү булалар.

2. Кешене ярдәмсез калдыруны тыю.

Мөселманга кешене ярдәмсез калдыру, аеруча тегесе мохтаҗ булганда яки нәрсә дә булса эшләргә мәҗбүр булганда, катгый рәвештә тыела.

Аллаһы Тәгалә әйткән: ( وَإِنِ اسْتَنْصَرُوكُمْ فِي الدِّينِ فَعَلَيْكُمُ النَّصْرُ ( «Дин эшендә сездән ярдәм сорасалар, сезгә ярдәм итәргә кирәк...»

Аллаһының Илчесе галәйһиссәләм болай дигән:

(مَا مِنِ امْرِئٍ يَخْذُلُ امْرَأً مُسْلِمًا فِي مَوْضِعٍ تُنْتَهَكُ فِيهِ حُرْمَتُهُ 
وَيُنْتَقَصُ فِيهِ مِنْ عِرْضِهِ إِلاَّ خَذَلَهُ اللَّهُ فِي مَوْطِنٍ يُحِبُّ نُصْرَتَهُ(
«Икенче мөселманны аның кагылгысызлык хаклары үтәлми, дәрәҗәсе төшерелә торган урында ярдәмсез кал-дыручы мөселманны Аллаһы Тәгалә ул Аның ярдәмен алырга теләгән урында ярдәмсез калдырачак».

(مَنْ نَصَرَ أَخَاهُ بِالْغَيْبِ وَهُوَ يَسْتَطِيعُ نَصْرَهُ نَصَرَهُ اللَّهُ فِي الدُّنْيَا وَالآخِرَةِ(
«Мөмкинчелеге булып, кардәшенә яшерен рәвештә ярдәм итүчегә Аллаһ ике дөньяда да ярдәм итәчәк».

Ярдәмсез калдыруны тыю дөнья һәм дин эшләренә карый. Мәсәлән, кеше рәнҗетелүчегә ярдәм итә, аны за-лимнән коткара алса, ләкин моны эшләмәсә – бу ярдәмсез калдыру була. Дин эшләренә караганы – ялгышулардан коткара торган киңәш бирү, вәгазьләү.

3. Икенче кешегә ялганлауны яки аңа ышанмауны тыю.

Мөселман икенчесеннән аның алдамавын, үзенең сүз-ләренә ышануын көтәргә хаклы. Үзара ышанычны бетерә торган сәбәпләрнең берсе – кешегә чыннан да булмаганны сөйләү, аеруча, тыңлаучы кеше сөйләүчегә ышанган оч-ракта.

Кемнең дә булса мәхәббәтен яулап алу яки үзеңне һәм малыңны коткару өчен булмаганда ялган мәкер һәм хыянәт булып санала.

4. Кешене күрә алмауны тыю.

Мөселманга кардәшен кимсетү, дәрәҗәсен төшерү тыела. Чөнки Аллаһы Тәгалә кешене яратканда аңа Үзенең нәфрәтен белдермәгән, киресенчә, аны хөрмәтләгән. Үзе-нең сүзләре белән мөрәҗәгать иткән. Ә кешенең башка-ларга карата нәфрәт күрсәтүе ул бәндәнең Аллаһыдан да горуррак булуы турында сөйли. Бу – зур гөнаһ.

Аллаһының Илчесе галәйһиссәләм әйткән:
(بِحَسْبِ امْرِئٍ مِنَ الشَّرِّ أَنْ يَحْقِرَ أَخَاهُ الْمُسْلِمَ(
«... Исламдагы кардәшен күрә алмаучыга җитәрлек начарлык булачак...» Ә күрә алмау, нәфрәт тәкәбберлек аркасында килеп чыга. (الْكِبْرُ بَطَرُ الْحَقِّ وَغَمْطُ النَّاسِ( «Тәкәб-берлек – хакны кабул итмәү һәм кешеләргә карата нәфрәт-ләнү».

Әлеге хәдиснең башка риваятендә болай диелгән:

( الْكِبْرُ مَنْ سَفِهَ الْحَقَّ وَازْدَرَى النَّاسَ(
«Тәкәбберлек – хаклыкка карата оятсызлык күрсәтү һәм кешеләргә салкын карау ул».
 Тәкәббер кеше үзен камиллеккә ия дип саный, ә башкаларның бары тик начар якларын гына күрә, аларга салкын карый.

Тәкәбберлек – начарлыкның бер үзенчәлеге. Чөнки ул кешене утка якынайта, җәннәттән ерагайта. Аллаһының Илчесе әйткән: (لا يَدْخُلُ الْجَنَّةَ مَنْ كَانَ فِي قَلْبِهِ مِثْقَالُ ذَرَّةٍ مِنْ كِبْرٍ( «Күңелендә тузан бөртеге кадәр генә тәкәбберлек калган кеше дә җәннәткә кермәячәк».

Бервакыт Пәйгамбәр галәйһиссәләм әйткән:
(أَلا أُخْبِرُكُمْ بِأَهْلِ الْجَنَّةِ : كُلُّ ضَعِيفٍ مُتَضَعِّفٍ ، لَوْ أَقْسَمَ 
عَلَى اللَّهِ لأَبَرَّهُ ، أَلا أُخْبِرُكُمْ بِأَهْلِ النَّارِ : كُلُّ عُتُلٍّ جَوَّاظٍ مُسْتَكْبِرٍ(
«Сезгә җәннәткә кем керәчәген хәбәр итимме? Ул – һәр зәгыйфь, исәпкә алынмый торган кеше. Андый кеше ант итсә, Аллаһ һичшиксез аның антын тормышка ашыра. Утта кемнәр буласын хәбәр итимме? Ул һәр тупас, саран һәм тәкәббер кеше».

8. Тәкъвалык – кешеләрнең бер-берсе алдында өстен-леген билгели торган калып.

Тәкъвалык Аллаһ кушкан нәрсәләрне үтәп, тыйганна-рыннан тыелуда чагыла. Аллаһы Тәгалә кешенең дәрәҗә-сенә шәхесенә һәм байлыгына карап түгел, тәкъвалыгына һәм итәгать итүенә карап билгеләячәк. Кайбер вакытта ке-шеләр кемне дә булса бу дөньяда ярлы булуы, зәгыйфь-леге өчен яратмыйлар. Әмма Аллаһы Тәгалә ул кешене югары дәрәҗәгә, хәрам байлыкка ия булучыдан күбрәк ярата. Аллаһы Тәгалә әйткән:  ( إِنَّ أَكْرَمَكُمْ عِنْدَ اللَّهِ أَتْقَاكُمْ ( «Дө-реслектә, сезнең Аллаһ каршында иң күркәмегез –тәкъ-варак булганыгыз».

Бервакыт Пәйгамбәрдән: «Иң күркәм кешеләр кем?» – дип сораганнар. Ул болай дигән: (أَتْقَاهُمْ لِلَّهِ( «Аллаһы Тәгалә каршында иң тәкъва булганыгыз».

Тәкъвалыкның урыны – йөрәк. Аллаһы Тәгалә әйт-кән: ( وَمَنْ يُعَظِّمْ شَعَائِرَ اللَّهِ فَإِنَّهَا مِنْ تَقْوَى الْقُلُوبِ ( «... Аллаһының йо-лаларын үтәсә, бу – йөрәкләре тәкъва булган кешеләрнең эше».

Бервакыт Пәйгамбәр галәйһиссәләм:

(إِنَّ اللَّهَ لا يَنْظُرُ إِلَى أَجْسَادِكُمْ وَلا إِلَى صُوَرِكُمْ
 وَلَكِنْ يَنْظُرُ إِلَى قُلُوبِكُمْ   وَأَشَارَ بِأَصَابِعِهِ إِلَى صَدْرِهِ (
«Дөреслектә, Аллаһ сезнең тәнегезгә дә, кыяфәтегезгә дә карамый. Ләкин ул сезнең йөрәгегезгә карый», – дип әйткән дә күкрәгенә төртеп күрсәткән.

Тәкъвалык йөрәкләргә яшеренгән икән, димәк, аның хакыйкый асылы турында Аллаһыдан башка беркем дә белми. Тышкы гамәлләр кылу ярдәмендә генә аңа ирешеп булмый. Ул бары тик Аллаһыдан курку һәм Аның үзеңне күзәтеп торуын белү ярдәмендә генә ирешелә. Шуңа күрә, безгә ямьсез, түбән булып тоелган кеше Аллаһ алдында дәрәҗәле һәм киресенчә булырга мөмкин. Шул сәбәп ар-касында кешене күрә алмау, сөймәү иң зур гөнаһларның берсе. Чөнки бу гаделсезлеккә һәм кешеләр арасындагы тигезлекнең бозылуына китерә.

9. Мөселманның шәхесенең кагылгысызлыгы.

Мөселман тормыш, мал һәм намус кагылгысызлыгы бар. Күп кеше алдында вәгазь сөйләргә туры килсә, башка сүзләр белән беррәттән Пәйгамбәр бу турыда да сөйләгән. Мәсәлән, Саубуллашу хаҗы вакытында Корбан гаетендә дә, Гарәфәттә торганда да, тәшрикнең икенче көнендә дә ул боларны искә алган.

Аллаһының Илчесе галәйһиссәләм әйткән:

(فَإِنَّ دِمَاءَكُمْ وَأَمْوَالَكُمْ وَأَعْرَاضَكُمْ عَلَيْكُمْ حَرَامٌ 
كَحُرْمَةِ يَوْمِكُمْ هَذَا فِي بَلَدِكُمْ هَذَا فِي شَهْرِكُمْ هَذَا(
«... дөреслектә, сезнең гомерегез дә, малыгыз да, на-мусыгыз да сезнең өчен бу илдәге бу айдагы бу көн кебек хәрам, кагылгысыз».

Кешенең гомуми хокуклары сакланган имин мөсел-ман дәүләтендә кеше үзенең малын кемдер урлар дип ку-рыкмый, намусына кагылырлар дип борчылмый. Боларны тәэмин итәр өчен Аллаһы Тәгалә кеше үтергән яки зарар китергән өчен тиңе белән түләүне, каракның кулын кисү-не, зина кылган өчен ташлар атуны яки камчылауны бил-геләгән.

Кагылгысызлыкны саклауның камиллеген күрсәтү өчен хәтта мөселманны куркыту да тыелганын искә алу кирәк. Бервакыт сәхабәләрнең берсе икенчесенә бавын ал-ган да, тегесе курыккан. Пәйгамбәр галәйһиссәләм әйткән:

(فَلا يَحِلُّ لِمُسْلِمٍ أَنْ يُرَوِّعَ مُسْلِمًا( «Мөселманга мөселманны хәтта куркыту да тыела».
 (لا يَأْخُذْ أَحَدُكُمْ عَصَا أَخِيهِ لاعِبًا أَوْ جَادًّا( «Кы-зык өчен дә, чынлап та, берегез дә кардәшенең хәтта тая-гын да алмасын».
 (لا يَتَنَاجَى اثْنَانِ دُونَ الثَّالِثِ فَإِنَّ ذَلِكَ يُحْزِنُهُ( «Өченче кеше булганда ике кеше яшерен әңгәмә алып бар-масын. Чөнки бу аны борчыячак».

Әлеге хәдиснең башка риваятендә болай диелгән:

(فَإِنَّ ذَلِكَ يُؤْذِي الْمُؤْمِنَ وَاللَّهُ يَكْرَهُ أَذَى الْمُؤْمِنِ(
«... чөнки бу мөэминне рәнҗетәчәк. Ә Аллаһ мөэмин-не рәнҗеткәнне яратмый».

10. Бу хәдистә нәрсә турында сөйләнелә.

а) Ислам тәгълиматтан һәм гыйбадәттән генә тормый. Шулай ук, билгеле бер әхлак сыйфатлары һәм кеше ара-сындагы мөгамәләләр дә аңа керә.

б) Ислам шәригате Аллаһыны да, кешеләрне дә нәф-рәтләндерә торган сыйфатларны җинаять дип билгели

в) Ният һәм гамәл – Аллаһы Тәгалә бәндәләрен үл-чәячәк һәм хөкем итәчәк үлчәү булып тора.

г) Аллаһы Тәгаләдән куркуның чыганагы – йөрәк.

Яхшылыкның асылы турында

( 35عَنْ أَبِي هُرَيْرَةَ رَضِيَ اللَّهُ عَنْهُ عَنِ النَّبِيِّ ( قَالَ : مَنْ نَفَّسَ عَنْ مُؤْمِنٍ كُرْبَةً مِنْ كُرَبِ الدُّنْيَا نَفَّسَ اللَّهُ عَنْهُ كُرْبَةً مِنْ كُرَبِ يَوْمِ الْقِيَامَةِ ، وَمَنْ يَسَّرَ عَلَى مُعْسِرٍ يَسَّرَ اللَّهُ عَلَيْهِ فِي الدُّنْيَا وَالآخِرَةِ ، وَاللَّهُ فِي عَوْنِ الْعَبْدِ مَا كَانَ الْعَبْدُ فِي عَوْنِ أَخِيهِ ، وَمَنْ سَلَكَ طَرِيقًا يَلْتَمِسُ فِيهِ عِلْمًا سَهَّلَ اللَّهُ لَهُ بِهِ طَرِيقًا إِلَى الْجَنَّةِ ، وَمَا اجْتَمَعَ قَوْمٌ فِي بَيْتٍ مِنْ بُيُوتِ اللَّهِ يَتْلُونَ كِتَابَ اللَّهِ وَيَتَدَارَسُونَهُ بَيْنَهُمْ ، إِلاَّ نَزَلَتْ عَلَيْهِمُ السَّكِينَةُ وَغَشِيَتْهُمُ الرَّحْمَةُ وَحَفَّتْهُمُ الْمَلائِكَةُ وَذَكَرَهُمُ اللَّهُ فِيمَنْ عِنْدَهُ ، وَمَنْ بَطَّأَ بِهِ عَمَلُهُ لَمْ يُسْرِعْ بِهِ نَسَبُهُ(
Әбү Һөрәйрә разыяллаһү ганһү сүзләрен риваять кы-лулары буенча, Пәйгамбәр галәйһиссәләм әйткән: «Мөэ-минне бу дөнья борчуыннан арындыручыны Аллаһ Кыя-мәт көненең бер борчуыннан арындырачак. Бурычын түли алмаучының хәлен җиңеләйтүченең хәлен Аллаһ бу дөнь-яда да, Ахирәттә дә җиңеләйтәчәк. Мөселманның гаебен яшерүченең гаебен Аллаһ бу дөньяда да, Ахирәттә дә яше-рәчәк. Бәндә кардәшенә ярдәм итүне туктатмаган вакытта Аллаһ бәндәсенә җәннәт ярдәм итәчәк. Гыйлем эзләп нин-ди булса юлга басучыга Аллаһ җәннәт юлын җиңеләйтә-чәк. Кешеләр Аллаһ йортларның берсендә бергәләп Коръ-ән уку һәм өйрәнү өчен җыелсалар, аларга һичшиксез иминлек иңәчәк, аларны рәхмәт каплаячак, фәрештәләр әйләндереп алачаклар, һәм Аллаһ Үз каршындагылар ал-дында аларны искә алачак. Гамәлләре тоткарлап кылу-чының нәсел-нәсәбе тизрәк хәрәкәт итәргә булышмаячак, ягъни ата-бабаларының дәрәҗәсе кешене бөеклеккә күтәр-мәячәк».

Хәдиснең әһәмияте

Нәвәви: «Бу – гыйлем, хөкем, әхлак төрләрен үз эченә алучы бөек хәдис», – дигән.

Хәдисне аңлау

1. Мөселманнар – бербөтен тән.

Иман һәм Исламга нигезләнгән җәмгыятьнең әгъзала-ры бер тән кебек. Алар башкаларның хәлләренә керә белә-ләр, бер-берсенең кайгы-шатлыгын уртаклашалар. Башка-ларга шатлык килгәндә шатланалар, авыру, бәла-каза кил-гәндә борчылалар. Пәйгамбәр галәйһиссәләм әйткән:

(مَثَلُ الْمُؤْمِنِينَ فِي تَوَادِّهِمْ وَتَرَاحُمِهِمْ وَتَعَاطُفِهِمْ مَثَلُ الْجَسَدِ 
إِذَا اشْتَكَى مِنْهُ عُضْوٌ تَدَاعَى لَهُ سَائِرُ الْجَسَدِ بِالسَّهَرِ وَالْحُمَّى(
«Яратуларында, мәрхәмәт күрсәтүләрендә, бер-бер-сен кызгануларында мөэминнәр бер тәнгә тиң: аның бер әгъзасы авыртса, бөтен тән моңа йокысызлык һәм бизгәк белән җавап бирә».

Шулай итеп, мөселманның Исламдагы кардәшләренә карата булган бурычларның берсе – аның кайгы хәсрәтен җиңеләйтүе, борчу – мәшәкатьләрен бетерүе.

2. Бу дөнья борчулары.

Дөнья тормышы авырлык һәм кайгылар белән тулы. Шуңа күрә, мөселман еш кына үзен борчый торган нәрсә-ләргә очрый, авыр хәлдә кала. Шул авырлыклардан коты-луда мөселманнар бер-берсенә ярдәм итәргә бурычлы. Монда түбәндәге очраклар күз алдында тотыла:

а) Ярдәм итү һәм золымнан коткару.

Мөселман кардәшенә карата золым кылмаска тиеш. Әмма Аллаһы Тәгаләнең рәхмәтен алу өчен бу гына җит-ми. Ул аны башкалар рәнҗетмәсен өчен дә бөтен көчен куярга бурычлы. Аллаһының Илчесе әйткән:

(الْمُسْلِمُ أَخُو الْمُسْلِمِ لا يَظْلِمُهُ وَلا يُسْلِمُهُ(
«Мөселман – мөселманга кардәш. Ул аны рәнҗетергә дә, аңа хыянәт итәргә дә тиеш түгел».

Әлеге хәдиснең башка риваятендә (وَلا يَخْذُلُهُ( «Яр-дәмсез калдырырга да тиеш түгел», – дип әйтелгән.

Бервакыт Пәйгамбәр галәйһиссәләм:

(انْصُرْ أَخَاكَ ظَالِمًا أَوْ مَظْلُومًا ، فَقَالَ : رَجُلٌ : يَا رَسُولَ اللَّهِ ، أَنْصُرُهُ 
إِذَا كَانَ مَظْلُومًا ، أَفَرَأَيْتَ إِذَا كَانَ ظَالِمًا ، كَيْفَ أَنْصُرُهُ ؟ قَالَ : تَحْجُزُهُ 
أَوْ تَمْنَعُهُ مِنَ الظُّلْمِ فَإِنَّ ذَلِكَ نَصْرُهُ(
«Рәнҗетүче булса да, рәнҗетелгән булса да, кардәше-нә ярдәм ит!» – дигән. Бер кеше: «Әй Аллаһының Илчесе, ул рәнҗетелгән булса, мин аңа ярдәм итәм, әмма рән-җетүче булса, мин аңа ничек ярдәм итим?» – дип сораган. Пәйгамбәр галәйһиссәләм: «Син аны золым кылудан тыя аласың һәм бу аңа ярдәм булачак», – дип җавап биргән.

Бу, бигрәк тә, кяферләр кешене дине өчен рәнҗеткән очракка карый. Аллаһы Тәгалә әйткән:

( وَإِنْ اسْتَنْصَرُوكُمْ فِي الدِّينِ فَعَلَيْكُمُ النَّصْرُ ( «Алар дин эшендә сездән ярдәм сорасалар, сез ярдәм итәргә тиеш».

Матди яки рухи рәнҗетелү, тәненә, намусына, малы-на караган рәнҗетелү булса да, мөселманга ярдәм итәргә кирәк.

б) Әсирлектән азат итү.

Әгәр мөселман дошманнарга әсирлеккә төшсә, башка мөселманнар аны диннән аерырга тырышучы дошманнар кулыннан азат итәргә ашыгырга тиеш. Аллаһының Илчесе әйткән: (أَطْمِعُوا الْجَائِعَ وَعُودُوا الْمَرِيضَ وَفُكُّوا الْعَانِيَ( «Ачны тук-ландырыгыз, авыруның хәлен белегез һәм әсирне азат ите-гез!»

в) Мохтаҗ булса, бурычка акча биреп тору.

Мөселман авыр хәлгә калып, ашау-эчү, яшәү урыны, дәвалану һ.б. нәрсәләр өчен акчага мохтаҗ булырга мөм-кин. Әлеге очракта мөселманнар ярдәмгә ашыгып, аз ди-гәндә бурычка акча биреп торырга тиешләр. Риба һәм ке-шене эксплуатациләү гамәлдә булган җәмгыятьтәге кебек бәндәнең мохтаҗлыгын үз байлыгыңны арттыру өчен кул-ланырга ярамый. Аллаһы Тәгалә әйткән:

( وَأَقِيمُوا الصَّلاةَ وَآتُوا الزَّكَاةَ وَأَقْرِضُوا اللَّهَ قَرْضًا حَسَنًا (
«... намаз укыгыз, зәкят түләгез һәм Аллаһыга бурыч-ка бирегез!» Ягъни, Аллаһ Ахирәттә әҗер бирәчәк урын-нарга малларыгызны сарыф итегез!

( مَنْ ذَا الَّذِي يُقْرِضُ اللَّهَ قَرْضًا حَسَنًا فَيُضَاعِفَهُ لَهُ أَضْعَافًا كَثِيرَةً (
«Кем Аллаһыга Ул аның өчен күп тапкыр арттырачак бурыч биреп тора?»

Аллаһ ул кеше сарыф иткәннән дә күбрәк әҗер би-рәчәк.

Аллаһының Илчесе галәйһиссәләм әйткән:

(مَنْ أَقْرَضَ مُسْلِمًا دِرْهَمًا مَرَّتَيْنِ كَانَ لَهُ مِثْلُ أَجْرِ أَحَدِهِمَا لَوْ تَصَدَّقَ بِهِ(
«Мөселманга ике тапкыр берәр дирһәм биреп торучы, боларны садака итеп биргән кебек үк әҗер алачак».

Моннан тыш, садака яки бурычка акча бирелүченең хәленә карап, бурычка бирүнең әҗере садака бирүченекен-нән күбрәк булырга мөмкин.

3. Кыямәт көненең борчулары.

Кыямәт көнендә кешеләргә бик күп борчулар күрергә туры киләчәк; алар үзләрен өлешчә генә булса да кот-карачак, җәннәткә керергә ярдәм итәчәк изге гамәлгә мох-таҗ булачаклар. Аллаһының Илчесе әйткән:

(يَجْمَعُ اللَّهُ يَوْمَ الْقِيَامَةِ الأَوَّلِينَ وَالآخِرِينِ فِي صَعِيدٍ وَاحِدٍ ، فَيُسْمِعُهُمُ الدَّاعِي وَيَنْفُذُهُمُ الْبَصَرُ ، وَتَدْنُو الشَّمْسُ ، فَيَبْلُغُ النَّاسَ مِنَ الْغَمِّ وَالْكَرْبِ مَا لا يُطِيقُونَ وَمَا لا يَحْتَمِلُونَ ، فَيَقُولُ بَعْضُ النَّاسِ لِبَعْضٍ : أَلا تَرَوْنَ مَا أَنْتُمْ فِيهِ ؟ أَلا تَرَوْنَ مَا قَدْ بَلَغَكُمْ ؟ أَلا تَنْظُرُونَ مَنْ يَشْفَعُ لَكُمْ إِلَى رَبِّكُمْ(
«Кыямәт көнендә Аллаһ беренчеләр һәм соңгыларны, сөрән салучы барсына да мөрәҗәгать итә һәм барысына да күз карашы җитә алырлык, бер калкулыкка җыячак. Кояш аларга якынаячак һәм аларны шундый кайгы һәм борчу биләп алачак, хәтта аларның моңа түзәргә хәлләре дә, са-бырлыклары да булмаячак. Шунда алар бер-берсенә: «Сез үзегезнең нинди хәлдә икәнегезне күрмисезмени? Үзегез-нең нәрсәгә ирешкәнегезне күрмисемени? Бәлки сезгә Раббыгыз алдында шәфәгать итүчене эзләргә кирәктер?» – дип әйтәчәкләр».

Гайшә анабыз сөйләгән: «Мин Аллаһының Илчесенең болай дигәнен ишеттем:
(يُحْشَرُ النَّاسُ يَوْمَ الْقِيَامَةِ حُفَاةً عُرَاةً غُرْلاً  قُلْتُ : يَا رَسُولَ اللَّهِ ،
 النِّسَاءُ وَالرِّجَالُ جَمِيعًا ، يَنْظُرُ بَعْضُهُمْ إِلَى بَعْضٍ ؟ قَالَ ( : يَا عَائِشَةُ ، 
الأَمْرُ أَشَدُّ مِنْ أَنْ يَنْظُرَ بَعْضُهُمْ إِلَى بَعْضٍ(
«Кыямәт көнендә кешеләр яланаяк, ялан өс һәм сөннәтләнмәгән килеш җыелачаклар». Мин: «Әй Аллаһы-ның Илчесе, хатын-кызлар да, ирләр дә бергә җыелып бер-берсенә карап торачаклармыни?» – дип сорадым». Ул: «Әй Гайшә, алар бу вакытта бер-берсенә карамаслык дә-рәҗәдә булырлар!» – дип әйтте».

Икенче риваятьтә: (الأَمْرُ أَشَدُّ مِنْ أَنْ يُهِمَّهُمْ ذَلِكَ( «... моңа әһәмият бирмәслек дәрәҗәдә авыр булачак», – диелгән.

Ибне Гомәр разыяллаһү ганһү сүзләренә караганда, Аллаһы Тәгаләнең ( يَوْمَ يَقُومُ النَّاسُ لِرَبِّ الْعَالَمِينَ ( «... Ул Көндә ке-шеләр галәмнәрнең Раббысы каршына басачаклар...»,
 ди-гән аяте турында Пәйгамбәр галәйһиссәләм болай дигән: (يَقُومُ أَحَدُهُمْ فِي رَشْحِهِ إِلَى أَنْصَافِ أُذُنَيْهِ( «Аларның кайберләр колакларның яртысына кадәр үз тирләрнә батачаклар».

Шул кайгы-хәсрәтләр эчендә булганда мөселман Ал-лаһы Тәгаләнең гаделлеген тоячак. Дөньяда яшәгән вакыт-та мөселман башкаларны борчудан коткарган булса, Ал-лаһ шунда аны әлеге эше өчен бүләкләячәк.

4. Авыр хәлдә калучының хәлен җиңеләйтү.

Инде белгәнебезчә, күп очракта авыр хәлдә калучы – бурычы булып, аны вакытында түли алмаучы ул. Бу оч-ракта мөселман аның хәлен җиңеләйтергә тиеш. Моңа ике төрле ысул белән ирешеп була:

1. Бурычны түләргә тиешле акча табу өчен бурыч би-рүче аңа өстәмә вакыт бирергә тиеш. Мондый җиңеләйтү мәҗбүри санала. Чөнки Аллаһы Тәгалә әйткән:

( وَإِنْ كَانَ ذُو عُسْرَةٍ فَنَظِرَةٌ إِلَى مَيْسَرَةٍ ( «Бурычлы авыр хәлдә булса, җиңеллек килгәнче аңа вакыт бирегез».

2. Бурыч бирүче аның бурычын тулысынча яки өлеш-чә гафу итә ала. Яки ул бурычны аның өчен башка кеше түләргә мөмкин. Бу ысул шәригатьтә бик хуп санала һәм Аллаһ каршында югары бәяләнелә:

( وَإِنْ كَانَ ذُو عُسْرَةٍ فَنَظِرَةٌ إِلَى مَيْسَرَةٍ وَأَنْ تَصَدَّقُوا خَيْرٌ لَكُمْ إِنْ كُنْتُمْ تَعْلَمُونَ (
«Бурычлы авыр хәлдә булса, җиңеллек килгәнче, аңа вакыт бирегез. Ә садака бирү бурычны гафу итү) сезнең өчен яхшырак, әгәр дә сез белсәгез иде».

Аллаһының Илчесе галәйһиссәләм әйткән:

(مَنْ أَنْظَرَ مُعْسِرًا أَوْ وَضَعَ عَنْهُ أَظَلَّهُ اللَّهُ فِي ظِلِّهِ(
«Бурычын түли алмаучы кешенең вакытын кичекте-рүче яки аны гафу итүчене Аллаһ Үз күләгәсенә яше-рә».
 (مَنْ سَرَّهُ أَنْ يُنْجِيَهُ اللَّهُ مِنْ كُرَبِ يَوْمِ الْقِيَامَةِ فَلْيُنَفِّسْ عَنْ مُعْسِرٍ أَوْ يَضَعْ عَنْهُ( «Аллаһының Кыямәт көне борчуларыннан коткаруы шат-ландырган кеше, бурычын түли алмаучыга вакыт бирсен яки бурычын гафу итсен».


5. Кешеләрнең хәлен җиңеләйтүгә Аллаһ иң хокуклы.

Бәндә һичшиксез байлык та, балалар да файда китер-ми торган Көнгә җитәчәк. Аллаһы Тәгалә әйткән:

( الْمُلْكُ يَوْمَئِذٍ الْحَقُّ لِلرَّحْمَنِ وَكَانَ يَوْمًا عَلَى الْكَافِرِينَ عَسِيرًا (
«... ул Көнне хакыйкый хакимият Рәхимледә булачак, ә кяферләр өчен ул авыр Көн булачак».

( فَإِذَا نُقِرَ فِي النَّاقُورِ . فَذَلِكَ يَوْمَئِذٍ يَوْمٌ عَسِيرٌ . عَلَى الْكَافِرِينَ غَيْرُ يَسِيرٍ (
«Сурга өрәчәләр. Ул көн кяферләр өчен җиңел түгел, авыр булачак».

Һичшиксез, Аллаһыга ышанмаучыга, Аңа гыйбадәт кылмаучыга, шөкер итмәүчегә ул Көн авыр булачак. Ә Ал-лаһыга ышанучыга, тиешенчә гыйбадәт кылучыга, шөкер итүчегә ул Көн җиңел булачак.

Пәйгамбәр галәйһиссәләм болай дип сөйләгән:
(كَانَ رَجُلٌ يُدَايِنُ النَّاسَ فَكَانَ يَقُولُ لِفَتَاهُ : إِذَا أَتَيْتَ مُعْسِرًا 
فَتَجَاوَزْ عَنْهُ لَعَلَّ اللَّهَ يَتَجَاوَزُ عَنِّي ، فَلَقِيَ اللَّهَ فَتَجَاوَزَ عَنْهُ(
«Кешеләр әҗәткә акча биреп торучы бер кеше яшә-гән. Үзенең ялчысына ул: «Бурычын түли алмаучы кеше янына килгәч, аны гафу ит, бәлки Аллаһ безне дә гафу итәр», – дигән. Ул Аллаһыны очратканда Аллаһ чынлап та аны гафу иткән».

(حُوسِبَ رَجُلٌ مِمَّنْ كَانَ قَبْلَكُمْ فَلَمْ يُوجَدْ لَهُ مِنَ الْخَيْرِ شَيْءٌ إِلاَّ أَنَّهُ كَانَ 
يُخَالِطُ النَّاسَ وَكَانَ مُوسِرًا فَكَانِ يَأْمُرُ غِلْمَانَهُ أَنْ يَتَجَاوَزُوا عَنِ الْمُعْسِرِ ، 
قَالَ : قَالَ اللَّهُ عَزَّ وَجَلَّ : نَحْنُ أَحَقُّ بِذَلِكَ مِنْهُ تَجَاوَزُوا عَنْهُ(
«Сезгә кадәр яшәгән бер кешегә үлгәч хисап кылган-да аның бай кеше булып, кешеләрдән аерылмавы һәм ял-чысына авыр хәлдәге кешеләрне гафу итәргә боеруыннан тыш бернинди изгелек тә кылмавы күренгән. Аллаһы Тә-галә әйткән:

( إِنَّمَا كَانَ قَوْلَ الْمُؤْمِنِينَ إِذَا دُعُوا إِلَى اللَّهِ 
وَرَسُولِهِ لِيَحْكُمَ بَيْنَهُمْ أَنْ يَقُولُوا سَمِعْنَا وَأَطَعْنَا (
«Гафу итәргә аңа караганда Без хаклырак бит, шулай булгач, аны гафу итик!»

6. Итәгать итүнең үрнәкләре. 

Безгә кадәр яшәүчеләр арасында үрнәк булучы кеше-ләр – беренче чиратта Пәйгамбәрнең сәхабәләре. Алар Ал-лаһы Тәгаләнең түбәндәге аятен тиешенчә аңлаганнар.

( إِنَّمَا كَانَ قَوْلَ الْمُؤْمِنِينَ إِذَا دُعُوا إِلَى اللَّهِ وَرَسُولِهِ

 لِيَحْكُمَ بَيْنَهُمْ أَنْ يَقُولُوا سَمِعْنَا وَأَطَعْنَا وَأُوْلَئِكَ هُمْ الْمُفْلِحُونَ (
«Дөреслектә, хөкем итәр өчен Аллаһыга һәм Аның Пәйгамбәренә чырганда алар: «Без ишеттек һәм буйсын-дык!» дип кенә әйтәләр».

Әлеге үрнәкләр ярдәмендә без әле хәзер дә бурычын түли алмаучы кешенең хәлен җиңеләйтергә тырышабыз.

а) Бервакыт Кәгъб бине Мәлик разыяллаһү ганһү мә-чет янында Ибне Әбү Хәдрәттән бурычын түләүне таләп иткән. Алар шундый каты кычкырыша башлаганнар, бу тавышны хәтта үз өендәге Пәйгамбәр галәйһиссәләм дә ишеткән. Ул алар янына бик тиз чыккан да:
(يَا كَعْبُ  ، قَالَ : لَبَّيْكَ يَا رَسُولَ اللَّهِ ، قَالَ : ضَعْ مِنْ دَيْنِكَ هَذَا   
وَأَوْمَأَ إِلَيْهِ أَيِ الشَّطْرَ ، قَالَ : لَقَدْ فَعَلْتُ يَا رَسُولَ اللَّهِ ، قَالَ : قُمْ فَاقْضِهِ(
«Әй Кәгъб!» – дигән. Тегесе: «Мин синең алда, әй Ал-лаһының Илчесе», – дип әйткән. Пәйгамбәр галәйһиссә-ләм: «Аңа бурычының шул кадәрен гафу ит», – дип, иша-рә белән яртысын гафу итәргә кирәклеген күрсәткән. Кәгъб: «Мин моны эшләдем инде, әй Аллаһының Илчесе», – дигән. Пәйгамбәр аннары Ибне Әбү Хәдрәдкә: «Син тор да бурычыңны түлә!» – дип әйткән.

б) Гайшә анабыз сөйләгән: Бервакыт Аллаһының Ил-чесе үзенең ишеге янында бәхәсләшүче кешеләрнең каты тавышларын ишеткән. Аларның берсе бурычның бер өле-шен кичерүне, йомшаклык күрсәтүне сораган. Икенчесе:
(أَيْنَ الْمُتَأَلِّي عَلَى اللَّهِ لا يَفْعَلُ الْمَعْرُوفَ(
«Аллаһ белән ант итәм, мин алай эшләмим», – дигән. Шунда Аллаһының Илчесе алар янына чыккан да болай дип сораган: «Изгелек кылмаска Аллаһ белән ант итүче кая ул?» Әлеге кеше: «Ул мин, әй Аллаһының Илчесе, аңа үзе теләгәне булсын», – дигән.

7. Мөселманны яшерү.
Күп хәдисләр мөселманның хаталарын яшерергә өн-диләр, аның кимчелекләрен эзләп йөрүне, кешеләр ал-дында мәсхәрә итүне тыялар. Алар исәбенә без тикшерә торган хәдис тә керә. Әмма моннан тыш та бик күп хәдис бар. Мәсәлән:

(مَنْ سَتَرَ عَوْرَةَ أَخِيهِ الْمُسْلِمِ سَتَرَهُ اللَّهُ يَوْمَ الْقِيَامَةِ وَمَنْ كَشَفَ 
عَوْرَةَ أَخِيهِ الْمُسْلِمِ كَشَفَ اللَّهُ عَوْرَتَهُ حَتَّى يَفْضَحَهُ بِهَا فِي بَيْتِهِ(
«Мөселман кардәшенең гаебен яшерүченең Аллаһ Кыямәт көнендә гаебен яшерәчәк. Мөселман кардәшенең гаебен ачучының Аллаһ Кыямәт көнендә кимчелеген ача-чак һәм үз өендә булса да мәсхәрә итәчәк».

Безгә кадәр яшәүчеләрнең берсе болай дигән: «Мин кимчелекләре булаган кешеләрне күрдем. Әмма алар баш-каларның кимчелекләре турында сөйләргә тотындылар да, кешеләр дә аларның кимчелекләрен сөйли башладылар. Мин кимчелекләре булган кешеләрне күрдем. Ләкин алар башкаларның кимчелекләре турында сөйләмәделәр һәм тегеләр дә боларның кимчелекләрен оныттылар».

Моннан тыш, мөселманнарның кимчелекләрен эзләр-гә омтылу – икейөзлелекнең бер чагылышы һәм иманның күңелгә ныклап урнашмавының билгесе. Бервакыт Пәй-гамбәр галәйһиссәләм мөнбәргә менгән дә, каты тавыш белән кешеләргә мөрәҗәгать иткән.

(يَا مَعْشَرَ مَنْ أَسْلَمَ بِلِسَانِهِ وَلَمْ يُفْضِ الإِيمَانُ إِلَى قَلْبِهِ ، لا تُؤْذُوا الْمُسْلِمِينَ وَلا تُعَيِّرُوهُمْ وَلا تَتَّبِعُوا عَوْرَاتِهِمْ ، فَإِنَّهُ مَنْ تَتَبَّعَ عَوْرَةَ أَخِيهِ الْمُسْلِمِ تَتَبَّعَ اللَّهُ عَوْرَتَهُ ، وَمَنْ تَتَبَّعَ اللَّهُ عَوْرَتَهُ يَفْضَحْهُ وَلَوْ فِي جَوْفِ رَحْلِهِ(
«Әй Исламны сүздә генә кабул итеп, иман күңеллә-ренә кадәр ирешмәгән кешеләр! Мөселманнарны рәнҗет-мәгез, аларны оялтмагыз аларның кимчелекләрен күзәтеп йөрмәгез! Чөнки Аллаһ мөселман кардәшенең кимчелек-ләрен эзләп йөрүченең кимчелекләрен эзләячәк. Ә кимче-лекләрен Аллаһ эзләгән кешене өендә генә булса да, Ал-лаһ мәсхәрә итәчәк!»

Башка риваятьтә: (لا تَغْتَابُوا الْمُسْلِمِينَ( «... мөселманнар-ның гайбәтен сөйләмәгез!» – дип тә әйтелгән.

8. Гөнаһ кылучыны каплау.

Икенче кешенең гөнаһ-хатасы турында ишеткән кеше моны яшерергә тиешме, әлеге башкаларга әйтергә тиеш-ме? Бу кешеләрнең нәрсә эшләүләренә бәйле. Бу мәсьәлә-гә карашлары буенча кешеләр ике төркемгә бүленәләр:

а) Бернинди начар нәрсә дә мәгълүм булмаган кеше.

Ягъни, кешеләр элек аның бернинди хатасын да күр-мәгәннәр. Мондый кеше гаеп эш эшләсә, аны яшерергә кирәк, аның хәлен фаш итәргә дә, кешегә сөйләргә дә яра-мый. Чөнки бу гайбәт һәм бозыклык тарату булачак. Ал-лаһы Тәгалә әйткән:

( إِنَّ الَّذِينَ يُحِبُّونَ أَنْ تَشِيعَ الْفَاحِشَةُ فِي الَّذِينَ آمَنُوا لَهُمْ 
عَذَابٌ أَلِيمٌ فِي الدُّنْيَا وَالآخِرَةِ وَاللَّهُ يَعْلَمُ وَأَنْتُمْ لا تَعْلَمُونَ (
«Дөреслектә, иман китерүчеләр арасында бозыклык таралганны теләүчеләргә бу дөньяда һәм Ахирәттә газап-лы җәза әзерләнгән. Чөнки Аллаһ белә, ә сез белмисез».

Галимнәр әйтүенчә, мөселманнар турында бозыклык тарату дигәндә алар җибәргән хата турында сөйләү, яки алар кылмаганны калды дип әйтү күз алдында тотыла. Аларның берсе: «Гөнаһлыларны яшерергә тырыш! Чөнки аларның гаепләрен фаш итү мөселманнарның кимчелеге булачак. Ә бөтен кимчелекне дә яшерү яхшырак», – дип әйткән.

Бу очракта «гөнаһлылар» дигәндә гөнаһлары турында беркем дә белмәгән кешеләр күз алдында тотыла.

Әмма ул кешеләрне вәгазьләргә, яхшылыкка өндәргә, начардан тыярга, туры юлда булырга чакырырга кирәк. Болай эшләү – мөселманнарның бер-берсенә карата бул-ган бурыч.

б) Кешеләр арасында үзенең кимчелекләре белән мәшһүр булган бәндә.

Монда нәрсә кылганын уйламаучы, үзе турында нәр-сә сөйләүләренә игътибар бирмәүче кеше күз алдында то-тыла. Андый кеше бозык фасыйк) булып санала. Шуңа күрә, аның турында сөйләү гаеп түгел. Кайбер вакытта, ке-шеләр аның бозыклыгыннан саклансыннар өчен, сөйләү фарыз да була. Андый бәндәләрне яшерергә ярамый, кире-сенчә, Ислам дөньясында фетнәне бетерер өчен, аларны күзәтеп йөрергә кирәк.

Аллаһының Илчесе галәйһиссәләм әйткән:

(وَاغْدُ يَا أُنَيْسُ إِلَى امْرَأَةِ هَذَا فَإِنِ اعْتَرَفَتْ فَارْجُمْهَا(
«Әй Үнәйс, ул хатын янына бар, гаебен таныса, таш-лар атып җәзала!»

Монда берсенең улы белән икенчесенең хатыны зина кылган ике кешенең Пәйгамбәребез хөкеменә килүе ту-рында сүз бара.

9. Хөкем чыгаруны казыйга тапшыру.

Мөселман гаеп эш кылса, аңа яшерен рәвештә Алла-һыга тәүбә итеп, шул гамәлен яшереп калдырырга тәкъ-дим ителә.

Әгәр шул гамәле белән ул казыйга мөрәҗәгать итсә һәм тәүбә итүен белдерсә, ләкин нинди гөнаһ кылуын аң-латмаса, казыйга аны сораштырмаска тәкъдим ителә. Шу-лай ук, ул әлеге кешегә гаебен яшерергә һәм, мөмкин бул-са, аны гаебен танудан тыярга тиеш.

Әнәс разыяллаһү ганһү сөйләгән: «Бервакыт мин Ал-лаһының Илчесе янында булганда аңа ниндидер кеше кил-де дә: «Әй Аллаһының Илчесе, мин җинаять кылдым мине аның өчен җәзала!» – диде. Әмма Пәйгамбәр галәйһис-сәләм аннан бу турыда сораштырмады. Намаз вакыты җиткәч, ул Пәйгамбәр галйһиссәләм белән намаз укыды. Аллаһының Илчесе намаз укып бетергәч, әлеге кеше аның янына килде дә: «Әй Аллаһының Илчесе, мин җинаять кылдым, мине Аллаһының Китабында әйтелгәнчә җәза-ла!» – диде. Аллаһының Илчесе галәйһиссәләм әйтте:
(أَلَيْسَ قَدْ صَلَّيْتَ مَعَنَا ؟ قَالَ : نَعَمْ ، قَالَ : فَإِنَّ اللَّهَ قَدْ غَفَرَ لَكَ ذَنْبَكَ أَوْ قَالَ : حَدَّكَ(
«Син безнең белән намаз укымадыңмыни?» Теге ке-ше: «Әйе» – диде. Пәйгамбәр: «Чынлыкта, Аллаһ синең гөнаһыңны яки... җинаятеңне) гафу итте», – дип әйтте.

Болар барысы да хата, кечкенә гөнаһ эшләүчегә кара-та әйтелә. Белгәнебезчә, кеше күп гөнаһ кылучы буларак мәшһүр булмаса, аны яшерергә кирәк. Андый бәндәнең шул эшен казыйга җиткерергә ярамый. Болай эшләү те-ләнмәгән мәкрүһ) яки хәрам булырга мөмкин. Кечкенә гөнаһларын ачык итеп кылса, казыйга мөрәҗәгать итү ти-еш. Җәмгыятьтә иминлек һәм тәртип булсын өчен, казый аңа тиешле җәза бирәчәк.

10. Кешеләр берәүнең гөнаһ эшләгәнен күргән очрак турында.

Без алда сөйләгәннәр гөнаһ кылган яки хата җибәргән һәм эш шуның белән беткән кеше турында иде. Әмма бе-рәр кеше икенче берәүнең гөнаһ кылганын күрсә, аңа ул кешене яшерү дә, шул гамәле турында сөйләмәү дә рөхсәт ителми. Ул кеше, кулыннан килсә, үзе моңа каршы чыгар-га тиеш. Кулыннан килмәсә, хөкемгә мөрәҗәгать итәргә кирәк. Чөнки Аллаһының Илчесе галәйһиссәләм әйткән:

«Начар эшне күрүче аны үз кулы белән төзәтсен...»

11. Гөнаһлы кешегә карата шәфәгать кылу.

Үзен начар яктан танытмаган, киресенчә, үзенең туг-рылыгы, гаделлеге белән мәшһүр булган кеше хата кылса, кешеләргә аны яшерергә, ул эше өчен шелтәләмәскә тәкъ-дим ителә. Кешеләргә аның файдасына шәфәгатьче бу-лырга кирәк. Аллаһының Илчесе галәйһиссәләм әйткән:

(أَقِيلُوا ذَوِي الْهَيْئَاتِ الْعَثَرَاتِ إِلاَّ الْحُدُودَ(
«Билгеләнгән җәзаларга худуд) карамаса, күркәм кешеләрнең хаталарын гафу итегез».
 Ягъни, үзләренең туры юлда булулары белән мәшһүр кешеләрнең кечкенә ялгышларына игътибар итмәгез.

Әгәр кеше ачык рәвештә бозыклыклар кылса һәм ке-шеләр аны начар бәндә буларак белсәләр, белгәнебезчә, аны яшерү тәкъдим ителми, ә кайчакта хәрам да була. Шу-лай булгач, мондый кеше өчен шәфәгать кылырга ярамый. Кешеләр аны танысын һәм үзе кебекләр курыксын өчен аңа тиешле җәза бирергә кирәк. Имам Мәлик: «Начар яки бозык кеше буларак мәшһүр булучыга килгәндә, мин аның өчен шәфәгать кылганнарын теләмим. Киресенчә, җәзага тартсыннар өчен аны ярдәмсез калдырырга кирәк», – дип әйткән.

12. Хакимиять кешеләренә шәфәгать белән мөрәҗә-гать итәргә ярамый.

Без сөйләгән бөтен сүзләр эшләре казый хөкеменә би-релмәгән кешегә карый. Әгәр эш казыйга тапшырылган икән, аның өчен шәфәгать кылу тыела, ә арадашчы булуы гөнаһ санала. Имам Мәлик: «Кеше башкаларга зарар ки-термәсә, бары тик хата гына җибәрсә һәм җитәкчегә тап-шырылмаган булса, аның өчен шәфәгать кылуда бернинди начарлык та юк», – дигән.

Гайшә анабыз сөйләгән: «Үз вакытында Корәеш хал-кы Бәнү Мәхзүм кабиләсеннән булган хатынның нәрсәне-дер урлавына бик борчылганнар. Алар җәза йөзеннән аның кулы киселәчәгенә кайгырганнар). Берәүләр: «Алла-һының Илчесе белән аның турында кем сөйләшә ягъни, кулын кисмәсеннәр өчен кем шәфәгать кыла)», – дигән-нәр. Үсәмә Пәйгамбәргә шәфәгать белән мөрәҗәгать ит-кәч, ул болай дигән:

(أَتَشْفَعُ فِي حَدٍّ مِنْ حُدُودَ اللَّهِ ؟ ثُمَّ قَامَ فَاخْتَطَبَ ثُمَّ قَالَ : إِنَّمَا أَهْلَكَ الَّذِينَ قَبْلَكُمْ أَنَّهُمْ كَانُوا إِذَا سَرَقَ فِيهِمُ الشَّرِيفُ تَرَكُوهُ وَإِذَا سَرَقَ فِيهِمُ الضَّعِيفُ أَقَامُوا عَلَيْهِ الْحَدَّ ، وَأَيْمُ اللَّهِ لَوْ أَنَّ فَاطِمَةَ بِنْتَ مُحَمَّدٍ سَرَقَتْ لَقَطَعْتُ يَدَهَا(
«Аллаһ билгеләгән җәзаны юк итү турында син ничек шәфәгать кыла аласың!» Аннан соң ул кешеләрне болай дип вәгазьләгән: «Дөреслектә, сезгә кадәр яшәүчеләрне хәрап иткән нәрсә танылган кеше урласа – аңа тимәү, көч-сез кеше урласа – җәзалау һәлак итте. Аллаһ белән ант итәм, әгәр Мөхәммәт кызы Фатыйма урласа, мин һичшик-сез аның да кулын чабар идем!»

Сафвән бине Үмәййәнең япмасы югалгач, Аллаһының Илчесе каракның кулын чабарга боерган. Сафвән: «Дөрес-лектә, мин моны теләмәдем, әлеге япма аңа садака бул-сын!» – дигән. Шунда Аллаһының Илчесе әйткән:

(فَهَلاَّ قَبْ
لَ أَنْ تَأْتِيَنِي بِهِ( «Син ни өчен ул эшне бу кешене миңа китергәнче эшләмәдең соң?!»

Бервакыт Зөбәер бине Гаввам разыяллаһү ганһү ка-ракны кулыннан тотып җитәкче янына алып барырга те-ләгән кешене очраткан. Зөбәер ул каракны яклый баш-ла-ган. Әлеге кеше: «Юк, аны җитәкчегә алып барганчы җи-бәрмим», – дигән. Зөбәер: «Син аны җитәкчегә алып бар-ганнан соң Аллаһ шәфәгатьчене дә, шәфәгать кылырга рөхсәт иткән кешене дә ләгънәт кылачак», – дип әйткән.

Моның сәбәбе шуннан гыйбарәт – кешеләр шәфәгать-че һәм арадашчы булып, кешене йолып кала алсалар, бу бозыклык таралуга, гөнаһлы һәм бозык кешеләрнең өстен чыгуына китерәчәк. Шуңа күрә, бу мәсьәләдә җитәкче-ләргә Пәйгамбәребез галәйһиссәләм үрнәгенә ияреп, кыю-лык күрсәтергә кирәк. Аллаһы Тәгалә әйткән:

( فَلْيَحْذَرِ الَّذِينَ يُخَالِفُونَ عَنْ أَمْرِهِ أَنْ تُصِيبَهُمْ فِتْنَةٌ أَوْ يُصِيبَهُمْ عَذَابٌ أَلِيمٌ (
«Бәла яки газаплы җәза ирешмәсен өчен аның боеры-гына каршы килүчеләр саклансыннар».

13. Махсус мәгънә.

Ибне Һәҗәр Хайтами әйткән: «Яки яшерү» дигәндә аны гөнаһ кылудан туктауга илтә торган физик яки рухи мәнфәгатьләрен кайгырту күз алдында тотылырга мөмкин. Мәсәлән, ул никахлануга мохтаҗ булса – никахланырга ярдәм итү, хезмәт хакына мохтаҗ булса – сәүдә өчен ки-рәк-ярак алырга булышу һ.б.ш.».

Пәйгамбәрнең әйткән сүзләрен бүгенге көн мөсел-маннары нәкъ шулай аңласа, бик яхшы булыр иде.

Болай эшләсәләр, алар җәмгыятьне күп бәла-казадан сакларлар иде. Бу хәл никахлаша алмау яки өйләнүшенең күп авырлыклар белән бәйле булуы сәбәпле күп егет һәм кызның шәригать хөкемнәрен бозуында яхшы чагыла. Әм-ма мөселманнар битарафлык күрсәтү сәбәпле, Исламга читтән төрле йолалар үтеп керә, күп мөселманнар макта-нуга һәм риялы гамәл кылырга омтылалар. Ә моның кор-баны саф яшьләр булачак. Аллаһының Илчесе дә яшьләр-гә игътибар бирергә боерган.

14. Мөселманнарның үзара ярдәм итешүе һәм аларга Аллаһының ярдәме.

Үзара ярдәмгә, бердәмлеккә һәм бер-берсе өчен җа-ваплылыкка нигезләнмәсә, җәмгыять беркайчан да туры юлга басмаячак. Ислам да нәкъ шуңа өндәгән. Аллаһы Тә-галә әйткән: ( وَتَعَاوَنُوا عَلَى الْبِرِّ وَالتَّقْوَى ( «Тәкъвалыкта һәм Алла-һыдан күркуда бер-берегезгә ярдәм итегез...»

Аллаһының Илчесе галәйһиссәләм әйткән:

(إِنَّ الْمُؤْمِنَ لِلْمُؤْمِنِ كَالْبُنْيَانِ يَشُدُّ بَعْضُهُ بَعْضًا(
«Дөреслектә, бер-берсенә мөнәсәбәттә мөэминнәр өлешләре бер-берсен терәтеп торучы бинага тиң».

Үзара ярдәм җәмгыятькә тәэсир иткәнгә күрә, ул Ал-лаһы Тәгалә каршында күркәм гамәлләр исәбенә керә, аңа башка гыйбадәтләргә бирелгән кебек үк әҗер бирелә. Ал-лаһының Илчесе галәйһиссәләм әйткән:

(وَتُعِينُ الرَّجُلَ فِي دَابَّتِهِ فَتَحْمِلُهُ عَلَيْهَا أَوْ تَرْفَعُ لَهُ عَلَيْهَا مَتَاعَهُ صَدَقَةٌ(
«... кешегә хайван өстенә утырырга яки хайваны өсте-нә кирәк ярагын куярга булышсаң, бу садака булачак...»

Әнәс разыяллаһү ганһү сөйләгән: «Бервакыт без Ал-лаһының Илчесе белән юлда булганда безнең кайберләре-без ураза тотты, ә кайберләребез тотмады. Ураза тотмау-чылар кыюлык күрсәттеләр һәм гамәл кылдылар» Икенче риваятьтә: «... палаткалар куйдылар һәм дөяләрне эчерде-ләр...» диелә). Шунда Пәйгамбәр галәйһиссәләм болай ди-де: (ذَهَبَ الْمُفْطِرُونَ الْيَوْمَ بِالأَجْرِ( «Ураза тотмаучылар бүген барлык әҗерне алып бетерделәр». Ягъни, ураза тотучы-ларга ярдәм итү сәбәпле алар ураза тотучылар кебек үк, яки күбрәк тә әҗер алачаклар.

Бервакыт Аллаһ Илчесенең сәхабәләре бер кешене мактап: «Без беркайчан да аның кебек кешене күрмәдек: без юлда булганда ул гел Коръән укыды, кая гына тукта-сак та, гел намазда булды», – дигәннәр. Пәйгамбәр галәй-һиссәләм болай дип сораган: «Аны кирәк-ярак белән кем тәэмин итте? Дөясен кем эчерде?» Кешеләр: «Без», – ди-гәннәр. Пәйгамбәр галәйһиссәләм: «Димәк, сезнең һәрбе-регез аннан яхшырак», – дип әйткән.

Ягъни, һәрберегез Коръән һәм намаз укыган өчен шундый ук яки күбрәк әҗер алачак.

Аллаһының Илчесе галәйһиссәләм әйткән:

(أَفْضَلُ الأَعْمَالِ إِدْخَالُ السُّرُورِ عَلَى الْمُؤْمِنِ ، كَسَوْتَ
 عَوْرَتَهُ أَوْ أَشْبَعْتَ جَوْعَتَهُ أَوْ قَضَيْتَ لَهُ حَاجَتَهُ(
«Иң яхшы гамәл – ялганын каплап, яки ачлыгын бе-тереп, яки мохтаҗ булган нәрсәсе белән тәэмин итеп мөэ-минне шатландыру».

Һичшиксез, кардәшенә ярдәм итүче мөселманның иң зур табышы – Аллаһы Тәгаләнең ул кешегә күрсәткән яр-дәме. Пәйгамбәр галәйһиссәләм әйткән:

(وَاللَّهُ فِي عَوْنِ الْعَبْدِ مَا كَانَ الْعَبْدُ فِي عَوْنِ أَخِيهِ( «Бәндә кардәше-нә ярдәм итсә, Аллаһ та ул бәндәгә ярдәм итә».

Башкача булырга да мөмкин түгел. Чөнки Аллаһы Тә-галә генә кешегә көч һәм куәт бирә. Ул галәмдәге бөтен нәрсәне хәрәкәткә китерә, Ул бирә һәм ала, Ул сәламәтлек һәм авыру бирә. Бәндәләрнең йөрәге Аллаһының кулында. Башкаларга ярдәм итү мөмкинчелеген дә Аллаһ бирә. Рәх-мәт тә Аллаһыдан килә һәм Аллаһыга кайта, Ул кешеләр-не бер-берсенә буйсындыра. Аллаһы Тәгалә әйткән:

( وَمَا بِكُمْ مِنْ نِعْمَةٍ فَمِنَ اللَّهِ (
«Сездә булган бөтен яхшылык – Аллаһыдан...»

15. Яхшы үрнәк.

Аллаһының Илчесе галәйһиссәләм үзе чакырган бө-тен эшнең, сәхабәләргә ярдәм итүнең үрнәге булган.

Хәббәб бине Аратның кызы сөйләгән: «Бервакыт Хәббәб сугышка киткәч, Пәйгамбәр галәйһиссәләм безнең хәлне белергә килеп йөрде. Хәтта безнең кәҗәбезне дә сауды. Ул сауганда савыт ташып тора иде. Хәббәб кайт-кач, кәҗәне үзе сава башлады. Савым тагы элеккеге кебек азайды».

Пәйгамбәрнең сәхабәләре сәләтле шәкертләр, тәкъва иярүчеләр булганнар, аннан үрнәк алганнар, аның юлын-нан барганнар. Сәхабәләрдән соң саф күңел белән килгән тәбигыйннәр дә шундый ук булганнар.

Хәбәр ителгәнчә, Әбү Бәкер разыяллаһү ганһү мәхәл-ләсендә яшәүчеләрнең сарыкларын үз кулы белән сауган. Ул хәлифә итеп сайлангач, шулар исәбеннән булган бер кыз: «Ул хәзер аларны саумаячак», – дигән. Бу сүзләр Әбү Бәкер разыяллаһү ганһүгә ирешкәч, ул: «Юк, минем хәзер шөгыльләнә торган эшем, элек шөгыльләнә торганын үз-гәртмәячәк», – дигән.

Бервакыт Талхә бине Гобәйдуллаһ разыяллаһү ганһү Гомәр разыяллаһү ганһүнең бер хатын өенә кереп иткәнен үргән. Шуннан соң Талхә ул хатын янына көндез килгән дә, карчык икәнен күргән. Талхә: «Әлеге кеше синдә нәр-сә эшли?» – дип сораган. Карчык: «Ул фәлән вакыттан бирле минем янга килеп йөри, миңа яшәү өчен кирәк-ярак китерә, хуҗалыкта ярдәм итә», – дигән. Шунда Талхә: «Анаң синнән мәхрум булсын, әй Талхә, син Гомәрнең гаепләрен эзләп йөрисеңмени әллә?!» – диеп әйткән».

Әбү Вәил һәркөнне бер мәхәллә карчыкларын йөреп чыга торган булган. Ул аларга кирәк-яраклар сатып алган һәм ярдәм иткән.

Моҗаһит сөйләгән: «Бервакыт мин Ибне Гомәр разы-яллаһү ганһү белән сәфәргә чыгып, шунда аңа хезмәт итәргә теләдем. Ләкин чынлыкта ул миңа хезмәт итте».

Бервакыт Хәсән Басри разыяллаһү ганһү үзенең бер-ничә тарафдарын ниндидер кешегә яхшылык эшләргә җи-бәргән һәм: «Юлда Сәбит Бәннәни янына кереп аны үзегез белән алыгыз», – дигән. Кешеләр Сәбит янына килгәч, ул: «Мин хәзер мәчеттән чыкмый торам ягъни игътикәф кы-лам)», – дип әйткән. Тегеләр Хәсән янына кайтып бу ту-рыда сөйләгәннәр. Хәсән: «Аңа: «Әй Әгъмәш, кардәшеңә яхшылык кылырга бару хаҗ артыннан хаҗ кылудан ях-шырак икәнне белмисеңмени?» дип әйтегез!» – дигән. Алар Сәбит янына кайткач, ул әлеге сүзләрне ишеткәннән соң мәчеттән чыккан да тегеләр белән киткән.

16. Шәфәгать кылыгыз – әҗер алырсыз.

Үзара ярдәмләшү, эш һәм шундый нәрсәләрдә булы-шу белән генә чикләнми. Моннан тыш, акчалата ярдәм күрсәтеп, кешене кайгы-хәсрәттән азат итү дә күз алдында тотыла. Шулай ук, кардәшеңә рухи яктан ярдәм итү өчен үзеңнең җитәкче каршындагы урыныңны кулланырга ки-рәк.

Әбү Муса Әшгари разыяллаһү ганһү сөйләгән: «Алла-һының Илчесе янына ярлы кеше килсә яки аннан нәрсә дә булса сорасалар, ул безгә гел болай дия иде: 

(اشْفَعُوا تُؤْجَرُوا ، وَيَقْضِي اللَّهُ عَلَى لِسَانِ نَبِيِّهِ ( مَا شَاءَ(
«Сораучылар өчен шәфәгать кылыгыз һәм әҗер ала-чаксыз, ә Аллаһ үзенең хөкемен Үзенең Илчесе аша җит-керәчәк».

Ягъни: мохтаҗ кеше үзенең үтенече белән миңа мө-рәҗәгать итсә, аның өчен минем алда шәфәгать кылыгыз. Болай эшләсәгез, шәфәгатегез кабул булу-булмавына ка-рамастан әҗер алачаксыз. Ә Аллаһ Үзенең Пәйгамбәре ар-кылы әлеге үтенечне үтәргә кирәкме-юкмы икәнен хәбәр итәчәк. Чөнки болар барысы да Аллаһының тәкъдиренә бәйле.

17. Җәннәт юлы.

Ислам – Аллаһы Тәгалә билгеләгән котылу юлы. Әм-ма Ислам гыйлемсез яши алмый. Аллаһыны тануга һәм Аллаһының Үзенә илтә торган юл бары тик гыйлем аркы-лы гына. Чөнки бары гыйлем генә аңа иң кыска юлны күр-сәтә. Тайпылмыйча бу юлдан баручы кеше теләгән макса-тына ирешәчәк. Шуңа күрә, Пәйгамбәр галәйһиссәләмнең гыйлем эзләүне «җәннәт юлы» дип атавына бер дә ап-тырарга кирәкми.

Аллаһының Илчесе әйткән: «Гыйлем эзләү өчен бе-рәр юлга басучыга Аллаһ җәннәт юлын җиңеләйтә...»

Аллаһы Тәгалә Үзенең Пәйгамбәренә иңдергән бе-ренче вәхиендә гыйлем һәм гыйлем алу турында боерык биргән. Аллаһы Тәгалә әйткән:

( اقْرَأْ بِاسْمِ رَبِّكَ الَّذِي خَلَقَ . خَلَقَ الإِنْسَانَ مِنْ عَلَقٍ . اقْرَأْ 
وَرَبُّكَ الأَكْرَمُ . الَّذِي عَلَّمَ بِالْقَلَمِ . عَلَّمَ الإِنْسَانَ مَا لَمْ يَعْلَمْ (
«Кешене оешкан каннан яраткан Раббың исеме белән укы! Укы! Чөнки Синең Раббың – Юмарт. Ул кешене ка-ләм ярдәмендә язарга өйрәтте, кешегә белмәгән нәрсәлә-рен өйрәтте».

18. Гыйлемнең Исламдагы урыны.

Гыйлем җәннәткә илтүче юл булганга күрә, Ислам аңа югары урын һәм зур әһәмият бирә. Галимнәрнең Ал-лаһ каршындагы урыны пәйгамбәрләр урыны кебек. Алла-һы Тәгалә әйткән: ( يَرْفَعِ اللَّهُ الَّذِينَ آمَنُوا مِنْكُمْ وَالَّذِينَ أُوتُوا الْعِلْمَ دَرَجَاتٍ ( «Иман китергәннәрегезне һәм гыйлемлеләрегезне Аллаһ күп дәрәҗәләргә күтәрә».

Пәйгамбәр галәйһиссәләм болай дигән:

(إِنَّ الأَنْبِيَاءَ لَمْ يُوَرِّثُوا دِينَارًا وَلا دِرْهَمًا إِنَّمَا وَرَّثُوا الْعِلْمَ(
«Дөреслектә, пәйгамбәрләр үзләреннән соң динар да, дирһәм дә калдырмаганнар. Алар үзләреннән соң бары тик гыйлем генә калдырганнар».

19. Гыйлем эзләү турында.

Исламда гыйлем эзләү фарыз булып тора. Дәрәҗәлә-ре буенча ул ике төргә бүленә:

а) Бөтен кешегә дә фарыз булган фарыз гаен).

Һәр мөселманга игътикады дөрес булсын һәм гыйба-дәте кабул булсын, кешеләр белән мөнәсәбәте шәригать таләпләренә туры килсен өчен шулар турында гыйлем алу фарыз. Аллаһы Тәгалә әйткән: ( فَاعْلَمْ أَنَّهُ لا إِلَهَ إِلاَّ اللَّهُ ( «Бел, Аллаһыдан башка илаһ юк».

Пәйгамбәр галәйһиссәләм болай дигән:

(طَلَبُ الْعِلْمِ فَرِيضَةٌ عَلَى كُلِّ مُسْلِمٍ(
«Гыйлем эзләү һәр мөселманга фарыз».

б) Сәләт буенча фарыз фарыз кифая).

Ягъни бөтен мөселманнарга да фарыз булып, җәмгы-ятьнең билгеле бел кешесе үтәсә, башкалар өстеннән гө-наһ төшә торган гамәлләр. Ул эшне беркем дә эшләмәсә, гөнаһ бөтенесенә дә була. Монда шәригать фәннәре бу-енча гыйлемне арттыру, ятлау, тикшеренү эшләре алып бару һ.б.

Аллаһы Тәгалә әйткән:

( وَمَا كَانَ الْمُؤْمِنُونَ لِيَنْفِرُوا كَافَّةً فَلَوْلا نَفَرَ مِنْ كُلِّ فِرْقَةٍ مِنْهُمْ طَائِفَةٌ 
لِيَتَفَقَّهُوا فِي الدِّينِ وَلِيُنْذِرُوا قَوْمَهُمْ إِذَا رَجَعُوا إِلَيْهِمْ لَعَلَّهُمْ يَحْذَرُونَ (
«Барча мөэминнәргә дә сугышка чыгарга кирәкми. Кешеләрнең бер өлеше сугышка чыкса, ә калганнары дин-не танырга омтылса һәм тегеләр кайткач, бозыклыктан саклансыннар өчен аларны вәгазьләсәләр – яхшырак».

Бу өлешкә, шулай ук, җәмгыять мохтаҗ булган дөнь-яви фәннәр дә керә.

Һәр мөселман Аллаһының түбәндәге аятен һәм Пәй-гамбәрнең хәдисен үтәргә тырышырга тиеш:

( وَقُلْ رَبِّ زِدْنِي عِلْمًا (
«... әйт: «Раббым, миңа гыйлем өстә!»

(مَنْ يُرِدِ اللَّهُ بِهِ خَيْرًا يُفَقِّهْهُ فِي الدِّينِ( «Аллаһ берәр кешегә ях-шылык теләсә, аны дингә кертә».

20. Гыйлем – нур, галимнәр – туры юлның маяклары.

Белгәнебезчә, Аллаһыны тануның, Аның ризалыгын алуның, Кыямәттә Аңа якын булуның бердәнбер юлы – гыйлем. Бу Аллаһының пәйгамбәрләре һәм Язулары белән җибәргән нуры. Шул нур ярдәмендә наданлык караңгылы-гында юл табарга, шикле һәм көфер күзаллаулардан ары-нырга мөмкин. Аллаһы Тәгалә әйткән:

( قَدْ جَاءَكُمْ مِنَ اللَّهِ نُورٌ وَكِتَابٌ مُبِينٌ . يَهْدِي بِهِ اللَّهُ مَنِ اتَّبَعَ رِضْوَانَهُ سُبُلَ 
السَّلامِ وَيُخْرِجُهُمْ مِنَ الظُّلُمَاتِ إِلَى النُّورِ بِإِذْنِهِ وَيَهْدِيهِمْ إِلَى صِرَاطٍ مُسْتَقِيمٍ (
«Безгә Аллаһыдан нур һәм ачык Язу килде. Ул риза булган юлдан баручыларны Аллаһ алар ярдәмендә караң-гылыктан нурга чыгара, туры юлга кертә».

( فَالَّذِينَ آمَنُوا بِهِ وَعَزَّرُوهُ وَنَصَرُوهُ وَاتَّبَعُوا النُّورَ الَّذِي أُنْزِلَ مَعَهُ أُولَئِكَ هُمُ الْمُفْلِحُونَ (
«Аңа ышанучылар, аны хөрмәтләүчеләр, аңа ярдәм итүчеләр һәм аның белән иңдерелгән нурга иярүчеләр – җиңүчеләр».

Пәйгамбәрлек гыйлеменә эчкерсез галимнәр генә ия булачак. Аллаһының Илчесе галәйһиссәләм әйткән:

(إِنَّ الأَنْبِيَاءَ لَمْ يُوَرِّثُوا دِينَارًا وَلا دِرْهَمًا إِنَّمَا وَرَّثُوا الْعِلْمَ(
«Дөреслектә, пәйгамбәрләр мираска динар да, дирһәм дә калдырмаганнар. Алар үзләреннән соң гыйлем генә калдырганнар».

Шулай итеп, гыйлем җәмгыятьтән югалганчы кеше-ләр туры юлда булачаклар, аларның эшләре тәртиптә бу-лачак, алар алга китешнең прогресс) нәтиҗәләрен таты-ячаклар. Әмма гыйлем галимнәр исән чакта булачак.

Галимнәр юкка чыккач, җәмгыятьнең тәртибе бетә-чәк, ул туры юлдан тайпылып, адашачак, бозыклык упкы-нына төшәчәк. Аллаһының Илчесе әйткән:

(إِنَّ اللَّهَ لا يَقْبِضُ الْعِلْمَ انْتِزَاعًا يَنْتَزِعُهُ مِنَ الْعِبَادِ وَلَكِنْ يَقْبِضُ الْعِلْمَ بِقَبْضِ الْعُلَمَاءِ حَتَّى 
إِذَا لَمْ يُبْقِ عَالِمًا اتَّخَذَ النَّاسُ رُؤُوسًا جُهَّالاً ، فَسُئِلُوا فَأَفْتَوْا بِغَيْرِ عِلْمٍ فَضَلُّوا فَأَضَلُّوا(
«Дөреслектә, Аллаһ гыйлемне бәндәләрен аннан мәх-рүм итеп кенә алмый. Ләкин дөньяда галим кешеләрне алып гыйлемне юк итә. Ул бер генә гыйлем иясен дә кал-дырмагач, кешеләр үзләренә надан җитәкчеләрне билгели башлаячаклар. Аларга сораулар бирәчәкләр һәм алар гый-лемсез килеш хөкем чыгарачаклар. Шуның нәтиҗәсендә, үзләре дә юлдан тайпылачаклар һәм башкаларны да адаш-тырачаклар!»

21. (  زِدْنِي عِلْمًا  وَقُلْ رَبِّ ( «... әйт: «Раббым, минем гыйле-мемне арттыр!»

Камиллекнең билгеле бер дәрәҗәсенә җиткәч, мөсел-ман туктап калырга тиеш түгел. Киресенчә, ул яңадан-яңа үрләр яуларга омтылырга тиеш. Файдалы гыйлем бөтен күркәм нәрсәнең билгесе икән, мөселман беркайчан да аннан туя алмаячак. Чөнки Пәйгамбәр галәйһиссәләм үзе дә Аллаһының әлеге боерыгына буйсынган:

«.. әйт: «Раббым минем гыйлемемне арттыр!»

Гыйлемнең ләззәте яңадан-яңа, күп гыйлем алырга этәрә. Пәйгамбәр галәйһиссәләм әйткән:

(مَنْهُومَانِ لا يَشْبَعَانِ : طَالِبُ عِلْمٍ وَطَالِبُ دُنْيَا(
«Ике туймас зат туена алмаячак: гыйлем алырга ом-тылучы һәм дөнья малына омтылучы».

Әмма гыйлемне арттыру мөмкинчелеге Аллаһы Тәгаләнең ярдәменә бәйле: гыйлем эзләүченең максаты – дөрес, ниятләре – эчкерсез, ә кеше үзе Аллаһ ризалыгы өчен гыйлем алырга, Аның динен сакларга, Аның мәх-лукларына файда китерергә омтыла икән, Аллаһ һич-шиксез аңа гыйлем алуны җиңеләйтәчәк һәм моның өчен яхшы шартлар тудырачак. Эзләнү вакытында кеше нин-дидер бер тема буенча шөгыльләнсә, Аллаһ аңа башка-ларын да ачачак. Аллаһы Тәгалә әйткән:

( وَلَقَدْ يَسَّرْنَا الْقُرْآنَ لِلذِّكْرِ فَهَلْ مِنْ مُدَّكِرٍ (
«… Без Коръәнне ятлау өчен җиңел иттек. Ләкин аның боерыкларын үзләштерүче табылырмы?»

22. Белгәне белән гамәл кылучыга Аллаһ белмәгәннә-рен өйрәтә. 

Гыйлем гамәл белән бергә булса Аллаһының ярдәме һәм кайгыртуы иң югары дәрәҗәгә җитә. Аллаһы Тәгалә әйткән: ( وَاتَّقُوا اللَّهَ وَيُعَلِّمُكُمُ اللَّهُ ( «Аллаһыдан куркыгыз! Чөнки Аллаһ сезне өйрәтә һәм Ул барысын да белә».

Белгәне белән гамәл кылган саен мөселман җәннәткә яңа адым ясый, Аллаһы Тәгаләгә якыная. Ә Аллаһыга якынаю гыйлемне арттыра, һидәят һәм тәкъвалыкны кү-бәйтә. Аллаһ әйткән: (وَالَّذِينَ اهْتَدَوْا زَادَهُمْ هُدًى وَآتَاهُمْ تَقْوَاهُمْ  ( «Ту-ры юлга басучыларга Аллаһ һидәятне арттыра, ә нәтиҗә-ләре мәңгелек булган изге эшләр әҗере һәм нәтиҗәсе бе-лән Раббың алданда яхшырак».

( يَا أَيُّهَا الَّذِينَ آمَنُوا لِمَ تَقُولُونَ مَا لا تَفْعَلُونَ . كَبُرَ مَقْتًا عِنْدَ اللَّهِ أَنْ تَقُولُوا مَا لا تَفْعَلُونَ (
«Туры юлга басучыларга Ул Үзенең һидаятен арттыра һәм тәкъвалык бүләк итә».

23. Гыйлем алганнан соң гамәл кылудан туктамау.

Белгәнебезчә, галимнәр – җәмгыятьнең маяклары. Алар булмаса, җәмгыять туры юлдан тайпылачак. Әмма галимнәрнең булмауларыннан да начаррак нәрсә – алар-ның Аллаһ һәм Пәйгамбәрнең юлыннан тайпылулары, Пәйгамбәрдән алган гыйлемне кулланмаулары, эшләре сүзләреннән аерылуы. Шуның нәтиҗәсендә, Аллаһыга итәгатьсезлек күрсәтеп, начарлык кылып, яхшылыктан баш тартып, алар җәмгыятьтә начар үрнәк күрсәтәләр. Шәригать безне мондый эштән тыя, аның куркыныч нә-тиҗәләрен күрсәтә. Аллаһы Тәгалә әйткән:

( أَتَأْمُرُونَ النَّاسَ بِالْبِرِّ وَتَنْسَوْنَ أَنْفُسَكُمْ وَأَنْتُمْ تَتْلُونَ الْكِتَابَ أَفَلا تَعْقِلُونَ (
«Әй иман китергән бәндәләр! Нигә сез кылмаган эше-гезне сөйлисез? Кылмаган эшегезне сөйләвегез Аллаһыда зур нәфрәт уята!».

( أَتَأْمُرُونَ النَّاسَ بِالْبِرِّ وَتَنسَوْنَ أَنفُسَكُمْ وَأَنْتُمْ تَتْلُونَ الْكِتَابَ أَفَلَا تَعْقِلُونَ (
«Кешеләрне тәкъвалыкка чакырып, үзегезне оныта-сызмы? Сез Китап укыйсыз бит! Акылыгызга килмисез-мени?»

Аллаһының Илчесе галәйһиссәләм сөйләгән:

(يُؤْتَى بِالرَّجُلِ يَوْمَ الْقِيَامَةِ فَيُلْقَى فِي النَّارِ ، فَتَنْدَلِقُ أَقْتَابُ بَطْنِهِ ، فَيَدُورُ بِهَا كَمَا يَدُورُ الْحِمَارُ بِالرَّحَى ، فَيَجْتَمِعُ إِلَيْهِ أَهْلُ النَّارِ فَيَقُولُونَ : يَا فُلانُ ، مَا لَكَ ؟ أَلَمْ تَكُمْ تَأْمُرُ بِالْمَعْرُوفِ وَتَنْهَى عَنِ الْمُنْكَرِ ؟ فَيَقُولُ : بَلَى ، قَدْ كُنْتُ آمُرُ بِالْمَعْرُوفِ وَلا آتِيهِ وَأَنْهَى عَنِ الْمُنْكَرِ وَآتِيهِ(
«Кыямәт көнендә кешене китерәчәкләр һәм утка таш-лаячаклар. Аның эчәкләре тышка асылынып төшәчәк һәм ул алар белән тегермен ташлары әйләндерүче ишәк кебек әйләнәчәк. Аның янына җәһәннәм әһелләре җыелачак һәм: «Сиңа нәрсә булды, әй фәлән? Син яхшылыкка өн-дәп, начарлыктан тыелмадыңмени?!» – дип әйтәчәкләр. Ул кеше: «Әйе, мин сезне яхшы эшкә өндәдем, ләкин аны үтәмәдем; сезне начар эштән тыйдым, ә үзем шуны эш-ләдем», – дип әйткән».

«Мигъраҗ кичәсендә мин иреннәре утлы кайчан белән киселгән ир кешеләрне күрдем. Мин: «Әй Җәбраил, бу кемнәр?» – дип сорадым. Ул:
(رَأَيْتُ لَيْلَةَ أُسْرِيَ بِي رِجَالاً تُقْرَضُ شِقَاقُهُمْ بِمَقَارِيضَ مِنْ نَارٍ ، فَقُلْتُ : يَا جِبْرِيلُ ، مَنْ هَؤُلاءِ ؟ قَالَ : هَؤُلاءِ خُطَبَاءُ مِنْ أُمَّتِكَ يَأْمُرُونَ بِالْبِرِّ وَيَنْسَوْنَ أَنْفُسَهُمْ وَهُمْ يَتْلُونَ الْكِتَابَ أَفَلا يَعْقِلُونَ(
«Болар – синең өметеңнең вәгазьчеләре. Алар кеше-ләрне тәкъва булырга өндиләр, үзләрен оныталар һәм алар Коръән укыйлар. Ул кешеләр акылга килмәсләрмени?» – дип әйтте».

Әлеге хәдиснең башка риваятендә Җәбраил болай ди-гән: (يَقْرَؤُونَ كِتَابَ اللَّهِ وَلا يَعْمَلُونَ بِهِ( «... алар Аллаһының Кита-бын укыйлар, ләкин анда язылганны үтәмиләр».

(لا تَزُولُ قَدَمَا عَبْدٍ يَوْمَ الْقِيَامَةِ حَتَّى يُسْأَلَ عَنْ عُمُرِهِ فِيمَ أَفْنَاهُ وَعَنْ عِلْمِه
ِ فِيمَ فَعَلَ وَعَنْ مَالِهِ مِنْ أَيْنَ اكْتَسَبَهُ وَفِيمَ أَنْفَقَهُ وَعَنْ جِسْمِهِ فِيمَ أَبْلاهُ(
«Кыямәт көнендә бәндә гомерен кая әрәм иткәне, гыйлемен ничек кулланганы, байлыгын ничек табып, кая туздырганы, тәнен ничек кулланганы турында сорамыйча урыныннан кузгалмаячак».

24. Гыйлем тарату.

Ислам кешеләрне гыйлем алырга һәм аны башкаларга тапшырырга өнди. Аллаһы Тәгалә әйткән:

( فَلَوْلا نَفَرَ مِنْ كُلِّ فِرْقَةٍ مِنْهُمْ طَائِفَةٌ لِيَتَفَقَّهُوا فِي الدِّينِ
 وَلِيُنْذِرُوا قَوْمَهُمْ إِذَا رَجَعُوا إِلَيْهِمْ لَعَلَّهُمْ يَحْذَرُونَ (
«Сезнең бел өшегез сугышка чыкса, ә калганнарыгыз тегеләр кайткач, алар начарлыктан тыелсыннар өчен дин өйрәнергә һәм кешеләрне вәгазьләргә омтылсалар, бу – яхшырак».

Пәйгамбәр галәйһиссәләм болай дигән:

(نَضَّرَ اللَّهُ امْرَأً سَمِعَ مِنَّا شَيْئًا فَبَلَّغَهُ كَمَا سَمِعَ ، فَرُبَّ مُبَلِّغٍ أَوْعَى مِنْ سَامِعٍ(
«Бездән берәр нәрсә ишетеп, аны ишеткәнчә башка-ларга тапшыручыны Аллаһ бизәсен. Чөнки берәр нәрсә тапшырылган кеше моны үз колаклары белән ишетүчедән яхшырак үзләштерергә мөмкин».

Мөселман шөгыльләнергә мөмкин булган һәм ул эш ярдәмендә үлгәннән соң да Аллаһ янында әҗер арта ба-ручы гамәл – гыйлем тапшыру. Аллаһының Илчесе галәй-һиссәләм әйткән:

(إِذَا مَاتَ الإِنْسَانُ انْقَطَعَ عَنْهُ عَمَلُهُ إِلاَّ مِنْ ثَلاثَةٍ : إِلاَّ مِنْ 
صَدَقَةٍ جَارِيَةٍ أَوْ عِلْمٍ يُنْتَفَعُ بِهِ أَوْ وَلَدٍ صَالِحٍ يَدْعُو لَهُ(
«Кеше үлгәч, өч эштән кала башка нәрсә өчен әҗер килүе туктый. Ул өч гамәл – әҗере туктамый торган сада-ка садака җәрия), кешеләргә файда китерүче гыйлем, үзең өчен Аллаһыга дога кылачак изге бала».

25. Гыйлем алуда эчкерсезлек.

Гыйлем эзләүче дә, гыйлем иясе дә Аллаһыга карата эчкерсезлек күрсәтергә, Аллаһының динен саклауны мак-сат итеп куярга, гыйлем белән кешеләргә файда китерергә тырышырга тиеш. Моннан тыш гыйлем алуның максаты югары дәрәҗәгә ирешү, байлык туплау, шөһрәт казану, башкалар белән бәхәсләшү өчен булырга тиеш түгел. Мондый эшләр кешенең гамәлләрен юкка чыгаралар, Ал-лаһының газабына дучар итәләр.

Аллаһының Илчесе галәйһиссәләм әйткән:

(مَنْ تَعَلَّمَ عِلْمًا مِمَّا يُبْتَغَى بِهِ وَجْهُ اللَّهِ عَزَّ وَجَلَّ لا يَتَعَلَّمُهُ إِلاَّ 
لِيُصِيبَ بِهِ عَرَضًا مِنَ الدُّنْيَا لَمْ يَجِدْ عَرْفَ الْجَنَّةِ يَوْمَ الْقِيَامَةٍ(
«Аллаһ ризалыгы өчен өйрәнергә тиеш булган нәрсә-не дөнья максатларын гына күздә тотып өйрәнүче Кыямәт көнендә җәннәтнең исен дә иснәмәячәк».

(مَنْ طَلَبَ الْعِلْمَ لِيُجَارِيَ بِهِ الْعُلَمَاءَ أَوْ لِيُمَارِيَ بِهِ السُّفَهَاءَ 
أَوْ يَصْرِفَ بِهِ وُجُوهَ النَّاسِ إِلَيْهِ أَدْخَلَهُ اللَّهُ النَّارَ(
«Галимнәр белән ярышу, яки акылсызлар белән бә-хәсләшү, яки күренекле кешеләрнең игътибарын җәлеп итәр өчен гыйлем алучыны Аллаһ утка кертәчәк». Тирмизи.

Кыямәт көне турындагы хәдисендә Аллаһының Илче-се галәйһиссәләм әйткән:

(وَرَجُلٌ تَعَلَّمَ الْعِلْمَ وَعَلَّمَهُ وَقَرَأَ الْقُرْآنَ ، فَأُتِيَ بِهِ ، فَعَرَّفَهُ نِعَمَهُ فَعَرَفَهَا ، قَالَ : فَمَا عَمِلْتَ فِيهَا ؟ قَالَ : تَعَلَّمْتُ الْعِلْمَ وَعَلَّمْتُهُ وَقَرَأْتُ فِيكَ الْقُرْآنَ ، قَالَ : كَذَبْتَ ، وَلَكِنَّكَ تَعَلَّمْتَ الْعِلْمَ لِيُقَالَ عَالِمٌ وَقَرَأْتَ الْقُرْآنَ لِيُقَالَ هُوَ قَارِئٌ فَقَدْ قِيلَ ، ثُمَّ أُمِرَ بِهِ فَسُحِبَ عَلَى وَجْهِهِ حَتَّى أُلْقِيَ فِي النَّارِ(
«... Аннары гыйлем алучы аны башкаларга тапшыру-чы һәм Коръән укучы кешене китерәчәкләр. Аллаһ аңа Үзенең нигъмәтләрен искә алачак. Ә аннары Аллаһ: «Аларга рәхмәт йөзеннән син нәрсә эшләдең?» – дип со-раячак. Ул: «Мин Синең өчен гыйлем алдым, аны башка-ларга тапшырдым, Коръән укыдым», – диячәк. Аллаһ: «Ялганлыйсың. Чөнки син кешеләр «галим» дип әйтсен өчен генә гыйлем алырга, «укучы» дип әйтсеннәр өчен ге-нә Коръән укырга омтылдың. Алар шулай дип әйттеләр дә», – дип әйтәчәк. Шуннан соң ул кеше турында тиешле хөкем чыгарачаклар һәм аны йөзтүбән килеш җәһәннәмгә ыргытачаклар».

26. «Белмим» дигән сүз гыйлемнең яртысы.

Кешенең гыйлем алу һәм аны башкаларга тапшыруда эчкерсез булуының бер билгесе – белмәсә, «Белмим» дип әйтергә оялмавы. Мәгълүм булганча, нинди дә булса га-лимгә күп итеп сорау бирсәләр, ул аларның яртысына үз гыйлеме белән җавап биргән. Ә күбесенә «Белмим» дип әйткән. Ахыр чиктә кешеләр «Белмим» – гыйлемне ярты-сы» дия башлаганнар. Чөнки бу сүзләр ул кешенең үз сү-зенә нык ышануын күрсәтәләр. Мәсәлән, Пәйгамбәр га-ләйһиссәләмнән кайбер нәрсәләр турында сорасалар, тот-кан урыны бөек булуга карамастан, болай дигән: 

(مَا الْمَسْئُولَ عَنْهَا بِأَعْلَمَ مِنَ السَّائِلِ(
«Сораучы кеше соралучыдан яхшырак белә».

Моның бер ояты да юк. Чөнки Аллаһы Тәгалә әйткән:

( وَمَا أُوتِيتُمْ مِنَ الْعِلْمِ إِلاَّ قَلِيلاً (
«Сезгә аз гына гыйлем бирелде».

27. Гыйлем эзләүче нәрсәгә тотынырга тиеш.

Ул гыйлем ияләренә омтылырга, һәрвакытта да алар янында булырга, мөмкин кадәр аларга хезмәт итәргә тиеш.

Аллаһы Тәгалә Муса һәм Хозыр турында сөйләгән кыйссада Муса галәйһиссәләм болай дигән:

( هَلْ أَتَّبِعُكَ عَلَى أَنْ تُعَلِّمَنِ مِمَّا عُلِّمْتَ رُشْدًا (
«Син туры юл турында белгәннәреңне миңа өйрәтсен өчен сиңа иярергә ярыймы?»

28. Аллаһы Тәгаләне искә алу зекер).

Аллаһы Тәгаләне искә алу гыйбадәтнең иң әһәмият-леләре исәбенә керә. Аллаһы Тәгалә әйткән:

( اتْلُ مَا أُوحِيَ إِلَيْكَ مِنَ الْكِتَابِ وَأَقِمِ الصَّلاةَ إِنَّ الصَّلاةَ تَنْهَى 
عَنِ الْفَحْشَاءِ وَالْمُنْكَرِ وَلَذِكْرُ اللَّهِ أَكْبَرُ وَاللَّهُ يَعْلَمُ مَا تَصْنَعُونَ (
«Язудан сиңа иңдерелгәнен укы һәм намаз укы! Дө-реслектә, намаз бозык һәм начар эшләрдән саклый. Чөнки Аллаһыны искә алу – иң бөек эш. Ә Аллаһ сезнең нәрсә кылганыгызны белә».

Аллаһыны искә алу кешене һәрвакытта да бөтен эштә дә шәригать кушканча яшәргә этәрә. Кеше Аллаһ һәрва-кытта да үзен күзәтеп торуын аңлый. Шуның нәтиҗәсендә аның үз-үзен тотышы да, кешеләр белән мөнәсәбәте дә дөрес була.

Шул сәбәп белән мөселманга һәрвакытта да, һәр урында да Аллаһыны искә алырга боерылган:

( يَا أَيُّهَا الَّذِينَ آمَنُوا اذْكُرُوا اللَّهَ ذِكْرًا كَثِيرًا . وَسَبِّحُوهُ بُكْرَةً وَأَصِيلاً (
«Әй иман китергән бәндәләр, Аллаһыны еш искә алы-гыз һәм иртә-кичен Аны данлагыз».

( فَإِذَا قَضَيْتُمُ الصَّلاةَ فَاذْكُرُوا اللَّهَ قِيَامًا وَقُعُودًا وَعَلَى جُنُوبِكُمْ (
«Намаз укып бетерсәгез, баскан, утырган һәм яннары-гызга яткан килеш Аллаһыны искә алыгыз».

29. Аллаһының Китабын уку – иң яхшы зекер.

Аллаһыны искә алуның иң яхшы төре – Аның Пәй-гамбәр галәйһиссәләмгә иңдергән сүзләрен кабатлау. Ул сүзләр үзләре үк зекер булу белән беррәттән, Аллаһының шәригатен, мөселманның үтәргә һәм тыелырга тиешле нәрсәләрен өйрәтәләр. Мөселман Коръәннән үзенә әдәп-нең нигезе булган, бәхет һәм уңышка илтүче нәрсәләрне ала. Аллаһы Тәгалә әйткән:

( وَأَنْزَلْنَا إِلَيْكَ الذِّكْرَ لِتُبَيِّنَ لِلنَّاسِ مَا نُزِّلَ إِلَيْهِمْ وَلَعَلَّهُمْ يَتَفَكَّرُونَ (
«... аларга җибәрелгән нәрсәләрне аңлатыр өчен һәм алар фикерләсеннәр өчен Без сиңа Коръән иңдердек».

( إِنْ هُوَ إِلاَّ ذِكْرٌ وَقُرْآنٌ مُبِينٌ ( «Дөреслектә, ул Коръән) – искә алу һәм ачык Коръән».
 ( هَذَا ذِكْرٌ وَإِنَّ لِلْمُتَّقِينَ لَحُسْنَ مَآبٍ ( «Бу – нәсыйхәт. Дөреслектә, тәкъваларга гүзәл кайту урыны әзерләнгән».
 ( وَلَقَدْ يَسَّرْنَا الْقُرْآنَ لِلذِّكْرِ فَهَلْ مِنْ مُدَّكِرٍ ( «Без Коръ-әнне ятлау өчен җиңел иттек. Ләкин аның нәсыйхәтләрен аңлаучы кеше табылырмы?»

30. Мәчетләрнең тулы булуы.

Аллаһыны искә алу һәм Коръән уку өчен Аллаһының йорты булган мәчетләрдән дә яхшырак урын табып бул-мый. Ул мәчет – чын мәгънәсендә гыйлем, Аллаһыны искә алу һәм гыйбадәт белән тулы. Аллаһы Тәгалә әйткән:

( فِي بُيُوتٍ أَذِنَ اللَّهُ أَنْ تُرْفَعَ وَيُذْكَرَ فِيهَا اسْمُهُ يُسَبِّحُ لَهُ فِيهَا بِالْغُدُوِّ وَالآصَالِ . رِجَالٌ 
لا تُلْهِيهِمْ تِجَارَةٌ وَلا بَيْعٌ عَنْ ذِكْرِ اللَّهِ وَإِقَامِ الصَّلاةِ وَإِيتَاءِ الزَّكَاةِ يَخَافُونَ يَوْمًا تَتَقَلَّبُ فِيهِ الْقُلُوبُ وَالأَبْصَارُ . لِيَجْزِيَهُمُ اللَّهُ أَحْسَنَ مَا عَمِلُوا وَيَزِيدَهُمْ مِنْ فَضْلِهِ وَاللَّهُ يَرْزُقُ مَنْ يَشَاءُ بِغَيْرِ حِسَابٍ (
«... Аллаһ күтәрергә рөхсәт иткән боерган) һәм Аның исеме телгә алынган өйләрендә. Ул йортларда кешеләр иртән һәм кичен Аны данлыйлар. Сәүдә аларның игъти-барын Аллаһыны искә алудан, намаз укудан һәм зәкят тү-ләүдән җәлеп итми. Әлеге кешеләр йөрәкләр һәм күзләр тетрәячәк Көннән куркалар. Аллаһ алар кылган яхшылык өчен әҗер бирүне һәм Үзенең рәхмәте белән өстәвен те-лиләр. Чөнки Аллаһ теләгән кешесенә хисапсыз ризык бирә!»

31. Коръән – гыйбадәтнең бер төре һәм шәфәгатьче.

Әйтеп үткәнебезчә, Коръәнне уку гына да аерым бер гыйбадәт санала. Аны уку мөселманга боерылган һәм ул аның өчен әҗер алачак. Шул уку Кыямәт көнендә аның котылу чарасы һәм Аллаһының мәрхәмәтенең сәбәбе булачак. Чөнки ул Көндә Коръән үзен укучы өчен шә-фәгатьче булып киләчәк. Аллаһы Тәгалә әйткән:

( وَاتْلُ مَا أُوحِيَ إِلَيْكَ مِنْ كِتَابِ رَبِّكَ ( «Раббыңның Китабыннан сиңа вәхи итеп бирелгәнне укы!»

( اتْلُ مَا أُوحِيَ إِلَيْكَ مِنَ الْكِتَابِ وَأَقِمِ الصَّلاةَ ( «Язудан сиңа вәхи итеп бирелгәнне укы һәм намаз укы!»

( إِنَّمَا أُمِرْتُ أَنْ أَعْبُدَ رَبَّ هَذِهِ الْبَلْدَةِ الَّذِي حَرَّمَهَا وَلَهُ كُلُّ شَيْءٍ وَأُمِرْتُ أَنْ أَكُونَ 
مِنَ الْمُسْلِمِينَ . وَأَنْ أَتْلُوَ الْقُرْآنَ فَمَنِ اهْتَدَى فَإِنَّمَا يَهْتَدِي لِنَفْسِهِ وَمَنْ ضَلَّ فَقُلْ إِنَّمَا
 أَنَا مِنَ الْمُنْذِرِينَ (
«Әйт: «Миңа, Ул изге дип игълан иткән, әлеге Мәккә шәһәренең Раббысына гыйбадәт кылырга гына боерылды. Бөтен нәрсә Аның кулында, ә миңа буйсынучы мөселман) булырга һәм Коръән укырга гына боерылды». Дөрес юлга басучы аңа үзе файдасы өчен басачак, берәр кеше юлдан адашса, әйт: «Мин вәгазьләүчеләрнең берсе генә».

Аллаһының Илчесе галәйһиссәләм болай дигән:

(مَثَلُ الَّذِي يَقْرَأُ الْقُرْآنَ وَهُوَ حَافِظٌ لَهُ مَعَ السَّفَرَةِ الْكِرَامِ الْبَرَرَةِ ،
 وَمَثَلُ الَّذِِي يَقْرَأُ وَهُوَ يَتَعَاهَدُهُ وَهُوَ عَلَيْهِ شَدِيدٌ فَلَهُ أَجْرَانِ(
«Коръән укучы һәм аны яттан белүче мөхтәрәм һәм итәгатьле язучылар фәрештәләр) белән бергә булачак. Авырлыклар белән һәрвакытта да Коръән укучыга икеләтә әҗер биреләчәк».

(مَنْ قَرَأَ حَرْفًا مِنْ كِتَابِ اللَّهِ فَلَهُ بِهِ حَسَنَةٌ وَالْحَسَنَةُ بِعَشْرِ أَمْثَالِهَا ،
 لا أَقُولُ الم حَرْفٌ وَلَكِنْ أَلِفٌ حَرْفٌ وَلامٌ حَرْفٌ وَمِيمٌ حَرْفٌ(
«Аллаһының Китабыннан бер хәреф укучыга моның өчен бер изгелек язылачак. Һәр изгелек өчен кешегә ун мәртәбә артык әҗер биреләчәк. Мин: ««Әлиф-ләм-мим» бер хәреф дип әйтмим. Ә «Әлиф» – хәреф, «ләм» – хәреф, «мим» – хәреф» дип әйтәм».

(اقْرَؤُوا الْقُرْآنَ فَإِنَّهُ يَأْتِي يَوْمَ الْقِيَامَةِ شَفِيعًا لأَصْحَابِهِ(
«Коръән укыгыз! Чөнки Кыямәт көнендә ул үзен уку-чылар өчен шәфәгатьче булып киләчәк».

Коръән укыганны тыңлау да күркәм эш санала. Мон-нан тыш, игътибар белән Коръән тыңлау Аллаһының га-фуын яулап алырга ярдәм итә:

( وَإِذَا قُرِئَ الْقُرْآنُ فَاسْتَمِعُوا لَهُ وَأَنْصِتُوا لَعَلَّكُمْ تُرْحَمُونَ (
«Коръән укысалар, сезне мәрхәмәт кылсыннар өчен, аны игътибар белән тыңлагыз».

Менә шуңа күрә дә, Пәйгамбәр галәйһиссәләм сәха-бәләр Коръән укыганны тыңларга яраткан.

Габдуллаһ бине Мәсгут разыяллаһү ганһү сөйләгән: «Бервакыт Пәйгамбәр галәйһиссәләм әйтте:

(اقْرَأْ عَلَيَّ ، قَالَ : قُلْتُ : أَقْرَأُ عَلَيْكَ وَعَلَيْكَ أُنْزِلَ ؟ قَالَ : إِنِّي أَشْتَهِي أَنْ أَسْمَعَهُ مِنْ غَيْرِي ، قَالَ : فَقَرَأْتُ النِّسَاءَ حَتَّى بَلَغْتُ :  فَكَيْفَ إِذَا جِئْنَا مِنْ كُلِّ أُمَّةٍ بِشَهِيدٍ وَجِئْنَا بِكَ عَلَى هَؤُلاءِ شَهِيدًا ) قَالَ : لِي كُفَّ أَوْ أَمْسِكْ ، فَرَأَيْتُ عَيْنَيْهِ تَذْرِفَانِ(
«Миңа Коръән укы!» Мин: «Мин ничек Коръән укыйм инде, ул бит сиңа иңгән», – дидем. Ул: «Чынлыкта, мин аны башкалардан тыңларга яратам», – дип әйтте. Мин «Ниса» сүрәсен укый башладым һәм: «Һәр өммәттән ша-һитләр китерсәләр һәм сине аларга шаһит итеп китерсәк, алар нәрсә дип әйтерләр?!»,
 дигән аятькә җиткәч, ул: «Җитәр!» – диде. Мин аның күзләрендә яшьләр күр-дем».

32. Нур өстенә нур.

Коръән уку яки тыңлау аны аңлау, аның турында фи-керләү, итәгать итү белән булса, аның әҗере һәм файдасы арта. Бу очракта нур өстенә нур өстәлә. Болай эшләү акыл һәм Аллаһ алдында югары урын алып тору билгесе. Ал-лаһы Тәгалә әйткән: 

( كِتَابٌ أَنْزَلْنَاهُ إِلَيْكَ مُبَارَكٌ لِيَدَّبَّرُوا آيَاتِهِ وَلِيَتَذَكَّرَ أُولُوا الأَلْبَابِ (
«Бу – аятьләр турында фикер йөртсеннәр һәм акыл-лылар өйрәнсеннәр өчен Без сиңа иңдергән изге Китап».

Без тикшерә торган хәдис тә моңа күрсәтмә була:

(وَمَا اجْتَمَعَ قَوْمٌ فِي بَيْتٍ مِنْ بَيُوتِ اللَّهِ(
«... Кешеләр Аллаһының йортларының берсендә җы-елсалар...»

Әмма Аллаһыны искә алу һәм Коръән уку теләсә кай-сы урында да яхшы эш санала. Бу аеруча хатын-кызларга карый. Аларга өйдә калу һәм ирләр була торган урынга бармау яхшырак. Ә ир кешеләргә мәчеттә гыйбадәт кылу хәерлерәк. Чөнки мәчеттә Аллаһыны искә алудан игъти-барны җәлеп итүче һәм акылны батучы нәрсәләр юк

33. Аллаһы Тәгаләнең рәхмәте һәм мәрхәмәте.

Үзенең Китабын укырга җыелган кешеләргә Аллаһ бөек рәхмәт күрсәтә. Ул аларны дүрт тапкыр бүләкли. Һәр бүләк аларның Аллаһ каршында югары урында торуларын күрсәтә.

а) «... аларга тынычлык иңә...» Бәрра бине Газиб разыяллаһү ганһү сөйләгән: «Бервакыт бер кеше «Кәһеф» сүрәсен укый башлаган. Ул вакытта аның ишек алдында хайваны булып, шул хайван нәрсәдәндер куркып, сикерә башлаган. Ә аннары аны томан яки болыт кебек нәрсә әйләндереп алган. Ул кеше бу турыда Пәйгамбәргә сөйлә-гәч, Пәйгамбәр галәйһиссәләм әйткән:

(اقْرَأْ فُلانُ ، فَإِنَّهَا السَّكِينَةُ تَنَزَّلَتْ عِنْدَ الْقُرْآنَ أَوْ تَنَزَّلَتْ لِلْقُرْآنِ(
«Укы, әй фәлән, чөнки бу – Коръән уку сәбәпле иңгән тынычлык».

Әлеге тынычлык ярдәмендә йөрәк һәм җан тыныч-лана, кеше канәгатьлек кичерә, ә акыл һәм фикер йөртү ныгый. Аллаһы Тәгалә әйткән:

( الَّذِينَ آمَنُوا وَتَطْمَئِنُّ قُلُوبُهُمْ بِذِكْرِ اللَّهِ أَلا بِذِكْرِ اللَّهِ تَطْمَئِنُّ الْقُلُوبُ (
«... иман китергәннәр һәм Аллаһыны искә алу белән күңелләре тынычланганнар. Дөреслектә, Аллаһыны искә алу ярдәмендә күңелләр тынычлана!»

Күңелләре Аллаһыга игътибар итмәгән һәм Аны искә алуга салкын караган кешеләр зур югалту кичерәләр. Чөн-ки бу дөньяда алар нәфрәт, борчу һәм югалту татыячак-лар, ә Ахирәттә һәлак булалар һәм җәһәннәмдә мәңге калалар! Аллаһы Тәгалә әйткән:

( وَمَنْ أَعْرَضَ عَنْ ذِكْرِي فَإِنَّ لَهُ مَعِيشَةً ضَنْكًا وَنَحْشُرُهُ يَوْمَ الْقِيَامَةِ أَعْمَى (
«Мине искә алмаучының тормышы авыр була. Кыя-мәт көнендә Без аны сукыр итеп тергезәчәкбез».

( فَوَيْلٌ لِلْقَاسِيَةِ قُلُوبُهُمْ مِنْ ذِكْرِ اللَّهِ أُولَئِكَ فِي ضَلالٍ مُبِينٍ (
«Күңелләре каты булып, Аллаһыны искә алу белән шөгыльләнмәүчеләргә кайгы. Алар ачык адашуда!»

б) «... аларны рәхмәт каплый...»

Бервакыт Сәлмән разыяллаһү ганһү башка кешеләр белән Аллаһыны искә алганда Пәйгамбәр галәйһиссәләм алар яныннан узып барган. Ул туктаган да болай дигән:

(مَا كُنْتُمْ تَقُولُونَ ؟ فَإِنِّي رَأَيْتُ الرَّحْمَةَ تَنْزِلُ عَلَيْكُمْ فَأَحْبَبْتُ أَنْ أُشَارِكَكُمْ فِيهَا(
«Сез нәрсә эшлисез? Мин сезгә рәхмәт иңгәнне күрдем дә, миңа да аның бер өлеше тиюен теләдем!»

Әлеге рәхмәт – мөэмин алырга мөмкин булган иң зур бүләк, бу тормышта тырышлык күрсәтүенең иң гүзәл мисалы: ( قُلْ بِفَضْلِ اللَّهِ وَبِرَحْمَتِهِ فَبِذَلِكَ فَلْيَفْرَحُوا هُوَ خَيْرٌ مِمَّا يَجْمَعُونَ ( «Әйт: «Аллаһының рәхмәте һәм Аның мәрхәмәте – алар моңа шатлансыннар». Бу алар җыйган нәрсәләрдән яхшы-рак».

Әлеге рәхмәт якын булган кешеләр бәхетле. Аларның бергәләшеп Коръән укулары – изгелек кылучы булулары-ның күрсәткече. Аллаһы Тәгалә әйткән:

( إِنَّ رَحْمَةَ اللَّهِ قَرِيبٌ مِنَ الْمُحْسِنِينَ ( «Дөреслектә, Аллаһының рәхмәте изгелек кылучыларга якын!»

Андый кешеләр Аллаһының җәзасыннан котылалар: «Ул әйтте:
( قَالَ عَذَابِي أُصِيبُ بِهِ مَنْ أَشَاءُ وَرَحْمَتِي وَسِعَتْ كُلَّ شَيْءٍ 
فَسَأَكْتُبُهَا لِلَّذِينَ يَتَّقُونَ وَيُؤْتُونَ الزَّكَاةَ وَالَّذِينَ هُمْ بِآيَاتِنَا يُؤْمِنُونَ (
«Мин газабым белән теләгән кешемне җәзалыйм. Ә Минем рәхмәтем бөтен нәрсәне үз эченә ала. Мин аны тәкъваларга, зәкят түләгәннәргә һәм Безнең аятьләргә ышанганнарга билгелим».

в) «... аларны фәрештәләр әйләндереп алалар...»

Үсәет бине Хөдәер разыяллаһү ганһү сөйләгәнчә, бервакыт ул төнлә «Бәкара» сүрәсен укыган. Аты аның янәшәсендә бәйләнеп куелган булган. Кинәт әлеге ат хә-рәкәтләнә башлаган. Үсәет укудан туктагач, ат та тыныч-ланган. Укый башлагач, ат тагын хәрәкәтләнгән; туктагач, тынычланган. Үсәетнең улы Яхъя ат янында йоклый тор-ган булган һәм ул ат аны таптар дип курыккан да, баланы ераккарак илтеп куйган. Шул вакыт ул күзен күккә юнәл-дергән, ләкин күкне күрмәгән. Иртә белән бу хәл турында Пәйгамбәр галәйһиссәләмгә сөйләгәч, ул болай дигән:

(اقْرَأْ يَا ابْنَ حُضَيْرٍ ، اقْرَأْ يَا ابْنَ حُضَيْرٍ(
«Укы, әй Ибне Хөдәер! Укы, әй Ибне Хөдәер!»Үсәет: «Әй Аллаһының Илчесе, мин ат Яхъяны таптар дип куркытып, укуымнан туктап башымны күтәрдем дә, ат янына килдем. Аннары күккә карадым да, шунда пәрдә кебек әйбер, шул пәрдәдә яктырткычларга охшаган нәрсә-ләр күрдем. Шуннан соң ул минем күз алдымнан югалды», – дигән. Пәйгамбәр галәйһиссәләм сораган: (وَتَدْرِي مَا ذَاكَ( «Син аның нәрсә икәнен беләсеңме?» Үсәет: «Юк», – ди-гән. Пәйгамбәр галәйһиссәләм әйткән:

(تِلْكَ الْمَلائِكَةُ دَنَتْ لِصَوْتِكَ وَلَوْ قَرَأْتَ لأَصْبَحَتْ يَنْظُرُ النَّاسُ إِلَيْهَا لا تَتَوَارَى مِنْهُمْ(
«Фәрештәләр синең тавышыңа якынайганнар. Син иртәнгә кадәр укысаң, иртә белән кешеләр аларны һич-шиксез күрерләр иде һәм алар кешеләрдән качмаслар иде!»

Шулай итеп, кешеләр Коръәнне күбрәк укыган саен, аны күбрәк фәрештә әйләндереп ала. Кешеләрне фәреш-тәләр чорнап ала икән, димәк, алар иминлектә һәм тыныч-лыкта булалар. Фәрештәләр аларны явызлык һәм кешеләр үзләренә теләмәгән нәрсәләрдән саклыйлар. Аллаһы Тәга-лә әйткән: ( لَهُ مُعَقِّبَاتٌ مِنْ بَيْنِ يَدَيْهِ وَمِنْ خَلْفِهِ يَحْفَظُونَهُ مِنْ أَمْرِ اللَّهِ ( «Ан-дый кешегә үзенең алдыннан һәм артыннан баручы, Алла-һының әмере буенча аны саклаучы фәрештәләр билгелән-гән».

Әмма әлеге яхшы эшнең иң яхшы нәтиҗәсе – фәреш-тәләрнең кеше һәм Аллаһ арасында арадашчы булулары, Аллаһыга бәндә турында хәбәр җиткерүләре. Аллаһының Илчесе галәйһиссәләм әйткән:

(إِنَّ لِلَّهِ مَلائِكَةً يَطُوفُونَ فِي الطُّرُقِ يَلْتَمِسُونَ أَهْلَ الذِّكْرِ فَإِذَا وَجَدُوا قَوْمًا يَذْكُرُونَ اللَّهَ تَنَادَوْا : هَلُمُّوا إِلَى حَاجَتِكُمْ ، قَالَ : فَيَحُفُّونَ بِأَجْنِحَتِهِمْ إِلَى السَّمَاءِ الدُّنْيَا ، قَالَ : فَيَسْأَلُهُمْ رَبُّهُمْ – وَهُوَ أَعْلَمُ مِنْهُمْ – مَا يَقُولُ عِبَادِي ؟ قَالُوا : يَقُولُونَ يُسَبِّحُونَكَ وَيُكَبِّرُونَكَ وَيَحْمَدُونَكَ وَيُمَجِّدُونَكَ ، قَالَ : فَيَقُولُ : هَلْ رَأَوْنِي ؟ قَالَ : فَيَقُولُونَ : لا وَاللَّهِ مَا رَأَوْكَ ، قَالَ : فَيَقُولُ : وَكَيْفَ لَوْ رَأَوْنِي ؟ قَالَ : فَيَقُولُونَ : لَوْ رَأَوْكَ كَانُوا أَشَدَّ لَكَ عِبَادَةً وَأَشَدَّ لَكَ تَمْجِيدًا وَتَحْمِيدًا وَأَكْثَرَ لَكَ تَسْبِيحًا ، قَالَ : يَقُولُ : فَمَا سَأَلُونِي ؟ قَالَ : يَسْأَلُونَكَ الْجَنَّةَ ، قَالَ : يَقُولُ : وَهَلْ رَأَوْهَا ؟ قَالَ : يَقُولُونَ : لا وَاللَّهِ يَا رَبِّ مَا رَأَوْهَا ، قَالَ : يَقُولُ : فَكَيْفَ لَوْ أَنَّهُمْ رَأَوْهَا ، قَالَ : يَقُولُونَ : لَوْ أَنَّهُمْ رَأَوْهَا كَانُوا أَشَدَّ عَلَيْهَا حِرْصًا وَأَشَدَّ لَهَا طَلَبًا وَأَعْظَمَ فِيهَا رَغْبَةً ، قَالَ : فَمِمَّا يَتَعَوَّذُونَ ؟ ، قَالَ : يَقُولُونَ : مِنَ النَّارِ ، قَالَ : يَقُولُ : وَهَلْ رَأَوْهَا ؟ قَالَ : يَقُولُونَ : لا وَاللَّهِ يَا رَبِّ مَا رَأَوْهَا ، قَالَ : يَقُولُ : فَكَيْفَ لَوْ رَأَوْهَا ؟ قَالَ : يَقُولُونَ : لَوْ رَأَوْهَا كَانُوا أَشَدَّ مِنْهَا فِرَارًا وَأَشَدَّ لَهَا مَخَافَةً ، قَالَ : فَيَقُولُ : فَأُشْهِدُكُمْ أَنِّي قَدْ غَفَرْتُ لَهُمْ ، قَالَ : يَقُولُ مَلَكٌ مِنَ الْمَلائِكَةِ : فِيهِمْ فُلانٌ لَيْسَ مِنْهُمْ إِنَّمَا جَاءَ لِلْحَاجَةِ ، قَالَ : هُمُ الْجُلَسَاءُ لا يَشْقَى بِهِمْ جَلِيسُهُمْ(
«Дөреслектә, Аллаһының Аны зекер итүчеләрне эзләп юлларда йөрүче фәрештәләре бар. Алар Аллаһыны искә алучы кешеләрне очратканда: «Эзләгән нәрсәгезгә бары-гыз!» – дип әйтәләр. Алар күкнең иң түбән катына менеп, ул кешеләрне канатлары белән әйләндереп алар. Кешеләр Аллаһыны искә алудан туктагач фәрештәләр күккә аша-лар. Бөтен нәрсә турында фәрештәләрдән яхшырак белүче Аллаһ. «Минем колларым нәрсә сөйли?» – дип сораячак. Фәрештәләр: «Алар Сине данлыйлар, бөеклиләр, мактый-лар», – дип җавап бирәчәкләр. Шул вакытта Аллаһ: «Аларның Мине күргәннәре бармы?» – дип сораячак. Фә-рештәләр: «Юк, Аллаһ белән ант итәбез, алар Сине күр-мәделәр», – дип җавап бирәчәкләр. Шунда Аллаһ: «Ә алар Мине күрсәләр нәрсә булыр иде икән?» – диячәк. Фәреш-тәләр: «Алар Сине күрсәләр, тагын да тырышыбрак Сине бөекләр, мактар, данлар иделәр», – дип җавап бирәчәкләр. Аллаһ: «Ә алар Миннән нәрсә сорыйлар?» – дип сораячак. Фәрештәләр: «Алар синнән җәннәт сорыйлар», – дип җа-вап бирәчәк. Аллаһ: «Алар җәннәтне күргәннәрме соң?» – дип сораячак. Фәрештәләр: «Юк, Аллаһ белән ант итәбез, алар аны күрмәделәр», – дип әйтәчәкләр. Аллаһ: «Әгәр күрсәләр нәрсә булыр иде?» – дип сораячак. Фәрештәләр: «Күрсәләр, аны күбрәк теләр, тырышыбрак омтылыр иде-ләр», – диячәкләр. Аллаһ: «Алар нәрсәдән саклау сорый-лар?» – дип сораячак. Фәрештәләр: «Җәһәннәм утыннан», – диячәкләр. Аллаһ: «Алар аны күргәннәрме?» – дип сора-чак. Фәрештәләр: «Юк, Аллаһ белән ант итәбез, күрмәгән-нәр», – дип әйтәчәкләр. Аллаһ: «Алар күрсәләр нәрсә бу-лыр иде?» – дип сораячак. Фәрештәләр: «Күрсәләр, аннан качарга бигрәк тә тырышыр, аннан күбрәк куркыр иде-ләр», – дип җавап бирәчәкләр. Шунда Аллаһ: «Мин сезне аларны гафу иткәнлегемә шаһит итеп чакырам!» – диячәк. Фәрештәләрнең берсе: «Алар арасында алардан булмаган, үзенең хаҗәте өчен генә килгән кеше бар», – дип әйтәчәк. Аллаһ: «Алар шундый кешеләр – алар ярдәмендә иптәш-ләре авыр хәлгә төшмәячәк», – дияр.

г) «... Аллаһ ул кешеләрне Үзенең каршында булган затлар арасында искә алачак...»

Аллаһ әйткән: (فَاذْكُرُونِي أَذْكُرْكُمْ وَاشْكُرُوا لِي وَلا تَكْفُرُونِ  ( «Ми-не искә алыгыз, Мин дә сезне искә алырмын. Миңа шөкер итегез һәм Миңа шөкер итмәүчеләрдән булмагыз».

Шулай итеп, мөэмин бәндә Раббысын искә алса, Аның Китабын укыса, аятен тыңласа, Аллаһ Тәгалә дә аны Үз дәрәҗәсе бөеклегеннән искә алачак. Әмма бу ике искә алу арасында нинди зур аерма бар! Чөнки Аллаһының ис-кә алауы – күтәрү, гафу итү, мәрхәмәт кылу, риза булу ул!

Пәйгамбәребез галәйһиссәләм әйткән:

(يَقُولُ اللَّهُ تَعَالَى : أَنَا عِنْدَ ظَنِّ عَبْدِي بِي وَأَنَا مَعَهُ إِذَا ذَكَرَنِي ، فَإِنْ ذَكَرَنِي فِي نَفْسِهِ ذَكَرْتُهُ فِي نَفْسِي ، وَإِنْ ذَكَرَنِي فِي مَلإٍ ذَكَرْتُهُ فِي مَلإٍ خَيْرٍ مِنْهُمْ ، وَإِنْ تَقَرَّبَ إِلَيَّ بِشِبْرٍ تَقَرَّبْتُ إِلَيْهِ ذِرَاعًا ، وَإِنْ تَقَرَّبَ إِلَيَّ ذِرَاعًا تَقَرَّبْتُ إِلَيْهِ بَاعًا ، وَإِنْ أَتَانِي يَمْشِي أَتَيْتُهُ هَرْوَلَةً(
«Аллаһы Тәгалә болай дигән: «Мин бәндәм Минем турында уйлаган рәвештә. Ул Мине искә алганда Мин аның янында булам. Ул Мине күңеленнән искә алса, Мин дә аны күңелемнән искә алам. Ул мине кешеләр алдында искә алса, Мин аны ул кешеләрдән яхшырак затлар ал-дында искә алам. Ул Миңа бер карыш якынайса, Мин аңа бер терсәк якынаям. Ул Миңа бер терсәк якынайса, Мин аңа бер сажин якынаям. Ул миңа атлап килсә, Мин аңа каршы чабып киләм».

Болар барысы да Аллаһының бәндәсеннән канәгать булуын, Үзенә мөрәҗәгать иткән бәндәгә тиз әҗер бирүен күрсәтә. Бер сүз белән әйткәндә, Аллаһы Тәгаләнең Кита-бына мөрәҗәгать иткән, аны өйрәнгән, гамәлдә кулланган кешенең эшләре алда булачак. Аллаһы Тәгалә әйткән:

( إِنَّ الَّذِينَ يَتْلُونَ كِتَابَ اللَّهِ وَأَقَامُوا الصَّلاةَ وَأَنْفَقُوا مِمَّا رَزَقْنَاهُمْ سِرًّا وَعَلانِيَةً 
يَرْجُونَ تِجَارَةً لَنْ تَبُورَ . لِيُوَفِّيَهُمْ أُجُورَهُمْ وَيَزِيدَهُمْ مِنْ فَضْلِهِ إِنَّهُ غَفُورٌ شَكُورٌ (
«Дөреслектә, Аллаһының Китабын укучылар, намаз укучылар, Без ризыкландырганнан яшерен һәм ачык рә-вештә садака бирүчеләр әлеге сәүдәләрендә беркайчан да торгынлык булмас дип өметләнәләр. Чөнки Ул аларга ти-ешенчә түләм һәм Үзенең рәхмәте белән өсти дә. Ул – Га-фу итүче һәм нигъмәтләр белән Түләүче».

Әлеге кешеләргә горурлану өчен үзләре шөгыльләгән нәрсәнең үрнәге – Мөхәммәт галәйһиссәләм һәм Җәбраил фәрештә икәнен дә белү җитә. Чөнки алар икесе бергә Коръән өйрәнгәннәр.

Ибне Габбас разыяллаһү ганһү сөйләгән: «Аллаһы-ның Илчесе кешеләрнең иң юмарты иде. Ә иң зур юмарт-лыкны ул Рамазнада Җәбраил белән очрашканда күрсәтә иде. Рамазанда һәр төнне Җәбраил галәйһиссәләм Мөхәм-мәт галәйһиссәләм белән очраша, аңа Коръән өйрәтә иде. Бу вакытта Аллаһының Илчесе яхшы эшкә изге җилдән дә юмартрак иде».
 Монда һәрвакыт исеп, бөтен кешегә дә файда китерә торган җил күз алдында тотыла.

Бер-берсе белән Аллаһыны искә алу өчен очрашкан һәрбер кеше шундый әҗер алачак. Аллаһының Илчесе га-ләйһиссәләм болай дигән:

(لا يَقْعُدُ قَوْمٌ يَذْكُرُونَ اللَّهَ عَزَّ وَجَلَّ إِلاَّ حَفَّتْهُمُ الْمَلائِكَةُ وَغَشِيَتْهُمُ 
الرَّحْمَةُ وَنَزَلَتْ عَلَيْهِمُ السَّكِينَةُ وَذَكَرَهُمُ اللَّهُ فِيمَنْ عِنْدَهُ(
«Кешеләр җыелып, Аллаһы Тәгаләне мактасалар, аларны һичшиксез фәрештәләр чорнап алачаклар, аларга тынычлык иңәчәк һәм Аллаһ аларны Үз каршындагы зат-лар янында искә алачак».
 Шулай итеп, Аллаһыны искә алучыга зур дәрәҗә күрсәтеләчәк. Чөнки Аллаһы Тәгалә аны фәрештәләр каршында искә алачак.

34. Исламдагы гаделлек.

Ислам кешеләр арасындагы тигезлек кагыйдәсен бер-кеткән. Чөнки бөтен кеше дә бер җаннан яратылган. Ак белән кара кеше арасында, бер милләт белән икенчесе ара-сында бернинди аерма да юк. Аллаһы Тәгалә әйткән:

( يَا أَيُّهَا النَّاسُ اتَّقُوا رَبَّكُمُ الَّذِي خَلَقَكُمْ مِنْ نَفْسٍ وَاحِدَةٍ 
وَخَلَقَ مِنْهَا زَوْجَهَا وَبَثَّ مِنْهُمَا رِجَالاً كَثِيرًا وَنِسَاءً (
«Әй кешеләр! Сезне бер кешедән яраткан, аңа үзен-нән үк хатын яраткан һәм алардан күп ир һәм хатын чы-гарган Раббыбыздан куркыгыз».

Исламда Аллаһының гаделлеге шуннан күренә – Ул кешеләрнең бер-берсеннән артык булуының үлчәве итеп тәкъвалыкны, ә Аллаһыга якынаю юлын – Аннан курку итеп билгели. Ә нәсел-нәсәпнең дәрәҗәле булуына ул бер-нинди дә игътибар бирми. Аллаһы Тәгалә әйткән:

( يَا أَيُّهَا النَّاسُ إِنَّا خَلَقْنَاكُمْ مِنْ ذَكَرٍ وَأُنْثَى وَجَعَلْنَاكُمْ شُعُوبًا 
وَقَبَائِلَ لِتَعَارَفُوا إِنَّ أَكْرَمَكُمْ عِنْدَ اللَّهِ أَتْقَاكُمْ إِنَّ اللَّهَ عَلِيمٌ خَبِيرٌ (
«Әй кешеләр, Без сезне ир һәм хатын итеп халык кыл-дык, һәм бер-берегезне танысын өчен, сездән тармаклар, кабиләләр кылдык. Дөреслектә, сезнең Аллаһ хозурында хөрмәтлерәгегез – Аллаһудан куркып гөнаһлардан сакла-нучырагыз. Аллаһ белүче һәм һәр эшегездән хәбәрдар».

Шулай итеп, кешенең килеп чыгышы түбән булуы аны Аллаһ каршында түбән итми. Чөнки Аллаһ әҗерне ки-леп чыгышка түгел, гамәлләргә бәйле иткән. Аллаһы Тәга-лә әйткән: ( وَلِكُلٍّ دَرَجَاتٌ مِمَّا عَمِلُوا ( «Дөньяда кылган савапла-ры вә гөнаһлары өчен Ахирәттә һәр кеше өчен җәннәтләр-дә һәм җәһәннәмдә төрле дәрәҗәләр булыр».

Димәк, бәндә бары тик гамәлләре ярдәменә генә Раб-бысы каршында дәрәҗәгә ирешәчәк, ә нәсел-нәсәп турын-да Кыямәт көнендә беркем дә искә төшермәячәк. Чөнки барлык кешеләр дә калкулыкта торачаклар һәм бер кеше дә икенчесенә карамаячак. Аллаһы Тәгалә әйткән:

( فَإِذَا نُفِخَ فِي الصُّورِ فَلا أَنْسَابَ بَيْنَهُمْ يَوْمَئِذٍ وَلا يَتَسَاءَلُونَ (
«Кыямәт җитеп сурга быргы) өрелсә, ул Көндә кеше-ләр арасында файда итә торган нәсел-нәсәп булмас һәм бер-берсенең хәлләрен сорашмаслар».

Шуңа күрә, Коръән кешеләрне нәселгә генә таянырга ярамаганын кисәтә, Пәйгамбәргә дәгъватны туганнардан башларга боера. Аллаһы Тәгалә әйткән: ( وَأَنْذِرْ عَشِيرَتَكَ الأَقْرَبِينَ ( «Якыннарыңны Аллаһ газабы белән куркыт».

Сафа тавына менеп, Пәйгамбәр болай дигән:

(يَا مَعْشَرَ قُرَيْشٍ ، اشْتَرُوا أَنْفُسَكُمْ لا أُغْنِي عَنْكُمْ مِنَ اللَّهِ شَيْئًا ، يَا بَنِي عَبْدِ مَنَافٍ ، 
لا أُغْنِي عَنْكُمْ مِنَ اللَّهِ شَيْئًا ، يَا عَبَّاسُ بْنُ عَبْدِ الْمُطَّلِبِ ، لا أُغْنِي عَنْكَ مِنَ اللَّهِ شَيْئًا ، وَيَا صَفِيَّةُ عَمَّةَ رَسُولِ اللَّهِ ، لا أُغْنِي عَنْكِ مِنَ اللَّهِ شَيْئًا ، وَيَا فَاطِمَةُ بِنْتَ مُحَمَّدٍ ، 
سَلِينِي مَا شِئْتِ مِنْ مَالِي ، لا أُغْنِي عَنْكِ مِنَ اللَّهِ شَيْئًا(
«Әй Корәеш халкы, үзегезне үзегез сатып алыгыз. Чөнки мин берничек тә сезне Аллаһының газабыннан кот-кара алмыйм! Әй Бәнү Габдемәннәф, мин сезне берничек тә Аллаһының газабыннан коткара алмыйм. Әй Габбас би-не Габделмотталиб, мин берничек тә сине Аллаһының га-забыннан коткара алмыйм! Әй Аллаһының Илчесенең апа-сы Сафия, мин берничек тә сине Аллаһының газабыннан коткара алмыйм! Әй Мөхәммәтнең кызы Фатыйма, минем малымнан нәрсә теләсәң шуны сора, ләкин мин берничек тә сине Аллаһының газабыннан коткара алмыйм!»

35. Иман һәм гамәлләр шәфәгатьне тәэмин итә.

Кешеләр һәрвакытта да туганлык сәбәпле бер-берсенә ярдәм иткәннәр, якынайганнар. Әмма Исламның максат-ларының берсе – кешеләр арасында, иман бәйлелегеннән кала, башка бәйләнешләрне өзү. Аллаһы Тәгалә әйткән:

( وَالْمُؤْمِنُونَ وَالْمُؤْمِنَاتُ بَعْضُهُمْ أَوْلِيَاءُ بَعْضٍ يَأْمُرُونَ بِالْمَعْرُوفِ 
وَيَنْهَوْنَ عَنِ الْمُنْكَرِ وَيُقِيمُونَ الصَّلاةَ وَيُؤْتُونَ الزَّكَاةَ وَيُطِيعُونَ 
اللَّهَ وَرَسُولَهُ أُولَئِكَ سَيَرْحَمُهُمُ اللَّهُ إِنَّ اللَّهَ عَزِيزٌ حَكِيمٌ (
«Мөэмин ирләр вә мөэминә хатыннар бер-берсенә дуслар һәм ярдәмчеләр: алар кешеләрне иманга, дингә, ях-шылыкка өндәрләр һәм начарлыклардан тыярлар, намаз-ларын вакытында үтәп, зәкәтләрен бирерләр һәм һәр эштә Аллаһыга һәм Аның Рәсүленә итәгать итәрләр, шундый кешеләргә Аллаһ рәхимле булачак. Дөреслектә, Аллаһ – Кодрәтле һәм Хикмәтле».

Кешеләр дини карашлар нигезендә бер-берсенә ярдәм итсәләр, Аллаһ аларга Үзенең ярдәмен, Пәйгамбәрнең шә-фәгатен бирәчәк. Иманы камилрәк булганга шәфәгать тә зуррак булачак, изгелекләр кылучыга Аллаһ якынрак бу-лачак. Аллаһы Тәгалә Үзенең Пәйгамбәренә болай дияргә боерган: ( إِنَّ وَلِيِّيَ اللَّهُ الَّذِي نَزَّلَ الْكِتَابَ وَهُوَ يَتَوَلَّى الصَّالِحِينَ ( «Дөрес-лектә, минем Яклаучым – Китап иңдергән Аллаһ, Ул туг-рыларга ярдәм итәчәк».

( وَاللَّهُ وَلِيُّ الْمُتَّقِينَ ( «... ә Аллаһ – тәкъваларның Ярдәм-чесе».
 ( وَاللَّهُ وَلِيُّ الْمُؤْمِنِينَ ( «... ә Аллаһ – мөэминнәрнең Яр-дәмчесе».
 ( ذَلِكَ بِأَنَّ اللَّهَ مَوْلَى الَّذِينَ آمَنُوا وَأَنَّ الْكَافِرِينَ لا مَوْلَى لَهُمْ ( «Бу – Аллаһ мөэминнәрнең Ярдәмчесе булганга. Ә кяферләр-нең ярдәмчесе юк».

Ә Пәйгамбәр галәйһиссәләм болай дигән:

(إِنَّ آلَ أَبِي – يَعْنِي فُلانًا – لَيْسُوا لِي بِأَوْلِيَاءَ إِنَّمَا وَلِيِّيَ اللَّهُ وَصَالِحُ الْمُؤْمِنِينَ(
«Дөреслектә, фәлән кешенең гаиләсе минем ярдәмчем түгел. Минем Ярдәмчем – бары тик Аллаһ һәм тугры мөэ-миннәр генә».

36. Бәхет, җиңү һм котылу юлы.

Әгәр, әйткәнебезчә, Аллаһ алдында югары дәрәҗәгә изге гамәлләр ярдәмендә генә ирешеп була икән, акыллы һәм саф күңелле мөселмангә шул изгелекләрне кылырга ашыгырга өметләнмәскә, түбәндәге аятьне истә тотарга кирәк: ( وَأَنْ لَيْسَ لِلإِنْسَانِ إِلاَّ مَا سَعَى ( «... кешегә ул омтылган нәрсә генә булачак...»

Кеше Раббысы куйган шартны үтәсә, Аллаһ та Үзенең бурычын үтәячәк. Чөнки Аллаһы Тәгалә болай дигән:

( مَنْ عَمِلَ صَالِحًا مِنْ ذَكَرٍ أَوْ أُنْثَى وَهُوَ مُؤْمِنٌ فَلَنُحْيِيَنَّهُ 
حَيَاةً طَيِّبَةً وَلَنَجْزِيَنَّهُمْ أَجْرَهُمْ بِأَحْسَنِ مَا كَانُوا يَعْمَلُونَ (
«Изгелек кылган мөэмин ир һәм хатыннарны Без һич-шиксез яхшы тормышка кайтарачакбыз һәм алар кылганга караганда да яхшырак әҗер бирәчәкбез».

Мондый мөэмин Аллаһының, Аның Пәйгамбәренең һәм мөэминнәрнең ярдәменнән башка ярдәмгә риза бул-маячак. Шуның ярдәмендә ул бөтен ялган һәм гаделсез көчләргә каршы тора алачак. Аллаһы Тәгалә әйткән:

( إِنَّمَا وَلِيُّكُمُ اللَّهُ وَرَسُولُهُ وَالَّذِينَ آمَنُوا الَّذِينَ يُقِيمُونَ الصَّلاةَ وَيُؤْتُونَ الزَّكَاةَ وَهُمْ رَاكِعُونَ . وَمَنْ يَتَوَلَّ اللَّهَ وَرَسُولَهُ وَالَّذِينَ آمَنُوا فَإِنَّ حِزْبَ اللَّهِ هُمُ الْغَالِبُونَ (
«Сезнең ярдәмчегез, бары тик Аллаһ, Аның Илчесе, намаз укучы, зәкят түләүче, сәҗдә кылучы мөэминнәр. Аллаһының, Аның Илчесенең, иман китерүчеләрнең ярдә-мен эзләүчеләр – Аллаһының тарафдарлары. Алар җиңә-чәкләр».
 ( بَلِ اللَّهُ مَوْلاكُمْ وَهُوَ خَيْرُ النَّاصِرِينَ ( «... сезнең Ярдәмче-гез – Аллаһ. Ул – ярдәм итүчеләрнең иң яхшысы».

37. Әлеге хәдис нәрсәгә юнәлдерә.

1. Аллаһының әҗере бәндәнең бу дөньяда кылган гамәлләренә тигез булачак. Мәсәлән җиңеләйткән өчен – җиңеләйтү, коткарган өчен – коткару, ярдәм өчен – ярдәм итү, каплаган өчен – каплау бүләк ителәчәк. Аллаһының Илчесе әйткән: (وَإِنَّمَا يَرْحَمُ اللَّهُ مِنْ عِبَادِهِ الرُّحَمَاءَ( «Аллаһ Үзенең рәхимле бәндәләренә генә рәхимле булачак».

2. Кешеләргә ярдәм итү Аллаһының мәхәббәтен яу-лап алуга сәбәп була.

3. Башкаларның хәлен җиңеләйтүчегә һәм ярдәм итүчегә Аллаһ шатлыклы хәбәр һәм вәгъдә җиткерә: ул кешеләр Исламда үләчәкләр, ә мөселман булмаган затка мәрхәмәт кылынмаячак, ярдәм ителмәячәк.

4. Хәдистә җиңеллек һәм башка нәрсәләр турында әйтелгән сүзләр мөселманнарга да, аларга дошманлык тот-маучыларга да карый. Безгә андый кешеләргә һәм барлык тере затларга яхшылык кылу боерылган. Аллаһының Ил-чесе әйткән: (إِنَّ اللَّهَ كَتَبَ الإِحْسَانَ عَلَى كُلِّ شَيْءٍ( «Дөреслектә, Аллаһ бөтен эшне дөрес итеп эшләргә боерган...»

(فِي كُلِّ كَبِدِ رَطْبَةٍ أَجْرٌ(
«Бөтен тере зат өчен әҗер бирмә».

5. Гыйлем эзләүгә рия кушылудан саклау. Чөнки башка эшләргә караганда гыйлем эзләүгә бу күбрәк хас. Шулай итеп, үзеңнең ниятеңне төзәтергә һәм эчкерсезлек күрсәтергә кирәк. Бу рәвештә гыйлем алсак, әҗердән мәх-рүм булмабыз һәм тырышлыгыбыз әрәм китмәс.

6. Аллаһыдан ярдәм һәм җиңеллек сорарага кирәк. Чөнки һидәят Аңа гына бәйле. Ә гыйбадәт кылуга Алла-һының җиңеләйтүе һәм рәхмәте ярдәмендә генә килеп бу-ла. Болар булмаса, гыйлем дә, башка нәрсә дә ярдәм итмә-ячәк.

7. Даими рәвештә Коръән укырга, моның өчен дус-лар белән очрашырга, аны өйрәнергә, гамәлдә кулланырга кирәк. Аны укуны бәйрәм, тантаналы очракларга, мәетнең өчесе, җидесе кебек мәҗлесләргә генә калдырырга яра-мый.

8. Тәүбә итәргә, изге гамәлләр кылырга ашыгырга кирәк. Чөнки Аллаһы Тәгалә әйткән:

( وَسَارِعُوا إِلَى مَغْفِرَةٍ مِنْ رَبِّكُمْ وَجَنَّةٍ عَرْضُهَا السَّمَوَاتُ وَالأَرْضُ أُعِدَّتْ لِلْمُتَّقِينَ . الَّذِينَ يُنْفِقُونَ فِي السَّرَّاءِ وَالضَّرَّاءِ وَالْكَاظِمِينَ الْغَيْظَ وَالْعَافِينَ عَنِ النَّاسِ وَاللَّهُ يُحِبُّ الْمُحْسِنِينَ (
«Раббыгыз тарафыннан гафу ителүгә һәм киңлеге җирләр һәм күккә тигез булган, тәкъвалар өчен әзерләнгән җәннәткә ашыгыгыз. Ул тәкъвалар байлык һәм ярлылык вакытында малларын сарыф итәләр, ачуларын басалар, ке-шеләрне гафу итәләр. Чөнки Аллаһ изгелек кылучыларны гафу итә!»

Аллаһы Тәгаләнең гаделлеге һәм рәхмәте

( 36عَنِ ابْنِ عَبَّاسٍ رَضِيَ اللَّهُ عَنْهُمَا ، عَنْ رَسُولِ اللَّهِ ( فِيمَا يَرْوِيهِ عَنْ رَبِّهِ تَبَارَكَ وَتَعَالَى قَالَ : إِنَّ اللَّهَ كَتَبَ الْحَسَنَاتِ وَالسَّيِّئَاتِ ثُمَّ بَيَّنَ : فَمَنْ هَمَّ بِحَسَنَةٍ فَلَمْ يَعْمَلْهَا كَتَبَهَا اللَّهُ عِنْدَهُ حَسَنَةً كَامِلَةً ، وَإِنْ هَمَّ بِهَا فَعَمِلَهَا كَتَبَهَا اللَّهُ عِنْدَهُ عَشْرَ حَسَنَاتٍ إِلَى سَبْعِمِائَةِ ضِعْفٍ إِلَى أَضْعَافٍ كَثِيرَةٍ، وَإِنْ هَمَّ بِسَيِّئَةٍ فَلَمْ يَعْمَلْهَا كَتَبَهَا اللَّهُ عِنْدَهُ حَسَنَةً كَامِلَةً ، وَإِنْ هَمَّ بِهَا فَعَمِلَهَا كَتَبَهَا اللَّهُ سَيِّئَةً وَاحِدَةً(
Ибне Габбас разыяллаһү ганһү сөйләгәнчә, Аллаһы-ның Илчесе Раббысының бу сүзләрен тапшыра: «Дөрес-лектә, Аллаһ изге һәм начар гамәлләрне язган да аны аң-латкан: «Яхшы эш кылырга ниятләп, аны эшләмәүчегә Аллаһ «тулы бер изге гамәл кылган» дип язачак. Кеше из-ге гамәл кылырга теләп, аны кылса, Аллаһ Үзендә уннан алып җиде йөзгә кадәр һәм күбрәк изгелек язачак. Начар гамәл кылырга ниятләп, аны эшләмәүчегә Аллаһ тулы бер изге гамәл кылган дип язачак. Начар гамәл кылырга ният-ләп, аны эшләүчегә Аллаһ бер начар гамәл язачак».

Хәдиснең әһәмияте

Әлеге хәдис зур шатлыклы хәбәрне һәм Аллаһының рәхмәтенә өмет итүне үз эченә ала, күңелне тырышып хез-мәт итәргә этәрә. Ул хезмәт Аллаһ тарафыннан игътибар-сыз калмый, Аның белүе белән тормышка ашырыла.

Хәдисне аңлау

Хәдистә изге һәм начар гамәлләрнең язылуы, ул га-мәлләргә ният кылу турында сөйләнелә.

1. Изге гамәл кылу өчен уннан ким булмаган әҗер языла. Чөнки ул ният һәм карар белән генә чикләнмәгән, үзенең яхшылыгын кылган. Аллаһы Тәгалә әйткән:

( مَنْ جَاءَ بِالْحَسَنَةِ فَلَهُ عَشْرُ أَمْثَالِهَا ( «Изгелек кылучыга ун мәр-тәбә артык әҗер биреләчәк...»

Теләгән кешесенә Аллаһ уннан да артык әҗер би-рәчәк. Аллаһы Тәгалә әйткән:

( مَثَلُ الَّذِينَ يُنْفِقُونَ أَمْوَالَهُمْ فِي سَبِيلِ اللَّهِ كَمَثَلِ حَبَّةٍ أَنْبَتَتْ سَبْعَ سَنَابِلَ 
فِي كُلِّ سُنْبُلَةٍ مِائَةُ حَبَّةٍ وَاللَّهُ يُضَاعِفُ لِمَنْ يَشَاءُ وَاللَّهُ وَاسِعٌ عَلِيمٌ (
«Аллаһ юлына биргән малның мисалы – бер бөртек орлык кебек, ул орлыктан җиде башак үсте, һәр башакта йөзәр орлык. Аллаһ үзе теләгән бәндәсенә җиде йөздән дә арттырып бирер. Аллаһ киңлек Иясе һәм барча нәрсәне Белүче».

Ибне Мәсгут сөйләгән: «Бер кеше авызлыкланган дөя китергән дә: «Әй Аллаһының Илчесе, моны Аллаһ юлын-да куллан!» – дигән. Пәйгамбәр галәйһиссәләм әйткән:

(لَكَ بِهَا يَوْمَ الْقِيَامَةِ سَبْعُمِائَةِ نَاقَةٍ( «Кыямәт көнендә сиңа мо-ның өчен җиде йөз дөя булачак».

Әҗернең уннан күбрәккә артуы кешенең Исламны ях-шы тотуына, эчкерсезлекнең камиллегенә бәйле.

2. Начар гамәл кылу.

Аллаһының бәндәсе кылган һәр начар гамәл бер дип языла һәм артмый. Аллаһы Тәгалә әйткән:

( وَمَنْ جَاءَ بِالسَّيِّئَةِ فَلا يُجْزَى إِلاَّ مِثْلَهَا وَهُمْ لا يُظْلَمُونَ (
«... начарлык кылучыга шундый ук җәза биреләчәк. Алар золым кылынмаячаклар».

Әмма кылган вакытына, кем тарафыннан кылынуына яки урынына карап, кайчакта начар эшкә зур игътибар би-релә.

а) Хәрам айларында кылынган начар эш Аллаһ кар-шында башка вакытта кылынганнан начаррак. Чөнки Ал-лаһы Тәгалә ул айларны хөрмәтләгән. Аллаһы Тәгалә әйт-кән:

( إِنَّ عِدَّةَ الشُّهُورِ عِنْدَ اللَّهِ اثْنَا عَشَرَ شَهْرًا فِي كِتَابِ اللَّهِ يَوْمَ خَلَقَ السَّمَوَاتِ 
وَالأَرْضَ مِنْهَا أَرْبَعَةٌ حُرُمٌ ذَلِكَ الدِّينُ الْقَيِّمُ فَلا تَظْلِمُوا فِيهِنَّ أَنْفُسَكُمْ (
«Аллаһ хозурындагы китапта айлар саны унике, җир-не һәм күкләрне яраткан көннән бирле, ул унике айдан дүртесе сугыш хәрам булган айлар: ягъни Рәҗәб, Зөлкагъ-дә, Зөлхиҗҗә, Мөхәррәм айлары. Ошбу хөкемнәр –хак :дин. Ул дүрт айда үзегезгә золым кылмагыз һәм мөшрик-ләр сезнең белән барчасы бер булып сугышкан кебек, бар-чагыз бер булып, мөшрикләр белән сугышыгыз, бер-бере-гезгә ярдәмдә булыгыз, ташлашмагыз! Һәм белегез, Аллаһ тәкъвалар белән бергә».

Катәдә әлеге аятьне болай дип тәфсир кыла: «Хәрам айларында золым кылу – башка айлардагыга караганда зуррак гөнаһ. Гәрчә бу башка очракларда да рөхсәт ител-мәсә дә. Әмма Аллаһы Тәгалә моңа үзе теләгән кадәр әһә-мият бирәчәк».

б) Хәрам тыелган урында) кылынган гөнаһ әлеге урынның күркәмлеге сәбәпле зуррак гөнаһ санала. Аллаһы Тәгалә әйткән:

( الْحَجُّ أَشْهُرٌ مَعْلُومَاتٌ فَمَنْ فَرَضَ فِيهِنَّ الْحَجَّ فَلا رَفَثَ وَلا فُسُوقَ وَلا جِدَالَ فِي الْحَجِّ (
«Хаҗ кылу мәгълүм булган айлар, ягъни Шәүвәл, Зөлкагьдә, һәм Зөлхиҗҗәнең ахыргы ун көннәре. Берәү хаҗ кылырга ниятләп, ихрам багласа, аңа хаҗ гамәлләре тәмам булганчы якынлык кылырга, шәригатькә хыйлаф булган эшләрне эшләргә һәм юлдашлар белән низагла-шырга ярамый».

Ибне Гомәр разыяллаһү ганһү: «Кечкенә гөнаһ кылу – хәрам тыелган) урында Аллаһыга итәгатьсезлек күрсәтү ул», – дигән. Аллаһы Тәгалә әйткән:

( وَمَنْ يُرِدْ فِيهِ بِإِلْحَادٍ بِظُلْمٍ نُذِقْهُ مِنْ عَذَابٍ أَلِيمٍ (
«... үзенең гаделсезлеге белән хәрам урында иманнан тайпылырга теләгән кешегә Без газаплы җәза бирәчәк-без».
 Монда Мәккәдә теләсә нинди бозыклык кылу күз алдында тотыла.

Шуңа күрә, сәхабәләрнең һәм тәбигыйннәрнең күбе-се, мәсәлән, Ибне Габбас, Габдуллаһ бине Гамр бине әл-Гас, Гомәр бине Габделгазиз гөнаһ кылудан куркып, хәрам урын тирәсендә яшәмәгәннәр.

в) Кайбер бәндәләрнең гөнаһлары шул кешеләрнең Аллаһыны тануына, Аңа якынлыгына бәйле рәвештә зу-раерга мөмкин. Аллаһы Тәгалә әйткән:

( يَا نِسَاءَ النَّبِيِّ مَنْ يَأْتِ مِنْكُنَّ بِفَاحِشَةٍ مُبَيِّنَةٍ يُضَاعَفْ لَهَا الْعَذَابُ ضِعْفَيْنِ وَكَانَ ذَلِكَ عَلَى اللَّهِ يَسِيرًا . وَمَنْ يَقْنُتْ مِنْكُنَّ لِلَّهِ وَرَسُولِهِ وَتَعْمَلْ صَالِحًا نُؤْتِهَا أَجْرَهَا مَرَّتَيْنِ وَأَعْتَدْنَا لَهَا رِزْقًا كَرِيمًا (
«Әй Пәйгамбәр хатыннары! Сезнең ачык рәвештә бо-зыклык кылучыгызга җәза ике тапкыр артык булачак. Бу Аллаһ өчен җиңел Аллаһыга һәм Аның Пәйгамбәренә итә-гать итүчегезгә, изге гамәлләр кылучыгызга Без ике тап-кыр әҗер бирәчәкбез. Без аңа юмарт ризык әзерләдек».

3. Яхшы гамәл кылырга ниятләү. 

Әйтеп үткәнебезчә, ният кылу дигәндә уйлап кую гы-на түгел, карар кылу күз алдында тотыла. Яхшылык кы-лырга ниятләүчегә Аллаһ «бер яхшылыкны кылган» дип язачак. Чөнки яхшы гамәл кылырга ниятләү аны чыннан да кылуның сәбәбе һәм башлангычы булып тора. Пәйгам-бәребез галәйһиссәләм хәбәр итүенчә, Аллаһы Тәгалә бо-лай дигән:

(قَالَ اللَّهُ عَزَّ وَجَلَّ : إِذَا تَحَدَّثَ عَبْدِي بِأَنْ يَعْمَلَ حَسَنَةً فَأَنَا أَكْتُبُهَا لَهُ حَسَنَةً(
«Минем бәндәм «Яхшы гамәл кылачакмын», – дип әйтсә, Мин аңа яхшы гамәл кылган дип язачакмын».

Аллаһының Илчесе галәйһиссәләм әйткән:

(مَنْ هَمَّ بِحَسَنَةٍ فَلَمْ يَعْمَلْهَا ، فَعَلِمَ اللَّهُ أَنَّهُ قَدْ
 أَشْعَرَهَا قَلْبَهُ وَحَرَصَ عَلَيْهَا كُتِبَتْ لَهُ حَسَنَةً(
«Берәр кеше изге гамәл кылырга ниятләп, аны кылма-са, Аллаһ ул кешенең бу турыда йөрәгенә хәбәр иткәнен һәм аны бик тә эшләргә теләгәнен беләчәк. Аңа яхшы га-мәл кылган дип язылачак».
 (إِنَّمَا تَرَكَهَا جَرَّايَ( «Төнлә то-рып намаз укырга ниятләп, йокларга ятучы, йоклап ир-тәнгегә кадәр уянмаса, аңа кылырга ниятләгән нәрсә язы-лачак».

Сәгыйд ибне Мүсәеб: «Намаз укырга, яки ураза то-тарга, яки хаҗ кылырга, яки җиһатта катнашырга ниятләп, ул кешегә берәр нәрсә комачауласа, Аллаһы Тәгалә аны үзе ниятләгән нәрсәгә китерәчәк», – дип әйткән.

4. Начар гамәл кылырга ниятләү.

Әгәр бәндә начар гамәл кылырга ниятләсә, ләкин аны кылмаса, аңа бер изгелек кылган әҗер язылачак. Аллаһы-ның Илчесе галәйһиссәләм әйткән:  (وَإِنْ تَرَكَهَا مِنْ أَجْلِي(«... ул моннан Минем өчен генә баш тартты...»

Ә икенче риваятьтә болай диелә: «... ул моннан Ми-нем өчен баш тартса...»

Әлеге сүзләрдән күренгәнчә, начарлыкны кылудан Аллаһы Тәгалә өчен генә баш тартырга кирәк. Шулай эш-ләүче кеше үзенә бер бөтен яхшы гамәл язылуга лаеклы. Чөнки ул яхшы гамәл кылырга – начарлыктан баш тартып, Аллаһы Тәгаләгә ярарга тырыша. Кешеләрдән куркып яки алар күрсен дип начарлыктан баш тартучы үзенә яхшы га-мәл язылуга лаеклы түгел. Чөнки кешеләрдән куркуны ул Аллаһыдан куркудан өстен куйган, ә бу хәрам эш санала.

Ибне Һәҗәр: «Бәлки нәтиҗәләре турында уйламыйча начар эштән баш тартучының яхшылыгы нәтиҗәләрен уйлап баш тартучыныкыннан кимрәктер. Әйткәнебезчә, гөнаһтан баш тарту – начарлык кылуны туктату, ә начар-лык кылуны туктату – яхшылык ул. Шулай ук, гөнаһ кы-лырга ниятләр, аннары аннан баш тартучыга бер изге га-мәл язылачак. Кеше Раббысыннан куркып аннан баш тарт-са, аңа күп изгелек язылачак», – дигән.

5. Бөек рәхмәт.

Пәйгамбәр галәйһиссәләм әйткән:

(وَلا يَهْلِكُ عَلَى اللَّهِ إِلاَّ هَالِكٌ(
«... Аллаһ һәлак булучыны гына һәлак итә». 
Әлеге сүзләр Аллаһының бөек рәхмәтенә күрсәтәләр. Чөнки Аллаһ үзен һәлакәткә китерүчене, билгеләнгән чикләрне үтәүчене, бозыклык кылучыны гына һәлак итә.

6. Кешенең нәрсә ният иткәнен фәрештәләрнең белүе.

Фәрештәләр моны яки илаһи илһам аркылы яки кеше-ләрнең күңелләренә күз сала алулары ярдәмендә белә-чәкләр. Шулай ук, фәрештәләр гөнаһ кылу ниятенең сасы исен, ә изгелек кылу ниятенең хуш исен сизә, дип тә әй-тәләр.

7. Уразаның күркәмлеге.

Уразаның башка гыйбадәтләрдән аермасы шунда – аның өчен бирелә торган әҗернең күпмегә артачагын бер Аллаһ кына белә. Пәйгамбәр галәйһиссәләм тапшырганча, Аллаһы Тәгалә әйткән:  

(كُلُّ عَمَلِ ابْنِ آدَمَ لَهُ إِلاَّ الصَّيَامَ فَإِنَّهُ لِي وَأَنَا أَجْزِي بِهِ(
«Кешенең уразадан кала барлык гамәле дә үзе өчен кылына. Ә ураза Минеке, Мин аның өчен Үзем белеп әҗер бирәчәкмен».

Ураза сабыр итүнең иң гүзәл төре. Аллаһы Тәгалә әйткән: ( إِنَّمَا يُوَفَّى الصَّابِرُونَ أَجْرَهُمْ بِغَيْرِ حِسَابٍ ( «Дөреслектә, сабыр бәндәләр үзләренең әҗерләрен хисапсыз алачаклар».

8. Аллаһының бәндәләренә күрсәткән рәхмәте бөтен нәрсәне үз эченә ала, Аның гафу итүе дә бөтен нәрсәгә дә карый, ә Аның нигъмәтләренең чиге юк.

9. Кеше гамәлдә кулланмаса, нәфесе вәсвәсә кылган нәрсәләр, гөнаһ кылу турында уйлаган өчен Аллаһы Тәга-лә аны җәзаламаячак.

10. Әҗер язылсын өчен мөселманның яхшылык кылу нияте даими булырга тиеш. Моннан тыш, кирәкле шарт-лар булса, ул үзен изгелек кылырга гадәтләндерергә тиеш.

11. Итәгать кылуда һәм гөнаһтан баш тартуда эчкер-сез булу кешене әҗер алуга лаеклы итә. Кеше эчкерсез булган саен аның әҗере дә зуррак булачак.

Аллаһыга якынаю чаралары

( 37عَنْ أَبِي هُرَيْرَةَ رَضِيَ اللَّهُ عَنْهُ قَالَ : قَالَ رَسُولُ اللَّهِ ( : إِنَّ اللَّهَ تَعَالَى قَالَ : مَنْ عَادَى لِي وَلِيًّا فَقَدْ آذَنْتُهُ بِالْحَرْبِ ، وَمَا تَقَرَّبَ إِلَيَّ عَبْدِي بِشَيْءٍ أحَبَّ إِلَيَّ مِمَّا افْتَرَضْتُ عَلَيْهِ ، وَمَا يَزَالُ عَبْدِي يَتَقَرَّبُ إِلَيَّ بِالنَّوَافِلِ حَتَّى أُحِبَّهُ ، فَإِذَا أَحْبَبْتُهُ كُنْتُ سَمْعَهُ الَّذِي يَسْمَعُ بِهِ وَبَصَرَهُ الَّذِي يُبْصِرُ بِهِ وَيَدَهُ الَّتِي يَبْطِشُ بِهَا وَرِجْلَهُ الَّتِي يَمْشِي بِهَا ، وَإِنْ سَأَلَنِي لأُعْطِيَنَّهُ وَلإِنِ اسْتَعَاذَنِي لأُعِيذَنَّهُ(
Әбү Һөрәйрә сүзләрен риваять кылулары буенча Ал-лаһының Илчесе әйктән: «Дөреслектә, Аллаһы Тәгалә әйт-кән: «Миңа якын булган кеше белән көрәшәчүгә Мин су-гыш игълан итәм! Бәндәм Миңа якынаюга омтылып кыл-ган эшләрнең Миңа иң сөеклесе – Мин аңа фарыз кылган эшләр. Мин аны яратканчы, бәндә Миңа өстәмә гамәлләр нәфел) кылып якыначак. Мин аны яраткач, аның ишетүче колагы, күрә торган күзе, тота торган кулы, йөри торган аягы булачакмын. Ул Миннән берәр нәрсә сораса, Мин һичшиксез аны бирәчәкмен. Миннән яклау сораса, яклая-чакмын».

Икенче риваятьтә Бохари бу сүзләрне дә өсти: «... Мин кыла торган эшләрнең берсе дә Мине үләргә теләмә-гән мөэминнең җаны алу кебек икеләнергә мәҗбүр итми. Чөнки Мин аңа зарар китерергә теләмим».

Хәдиснең әһәмияте

Аллаһ Үзенә якын кешеләрене мәхәббәт һәм кайгыр-ту белән әйләндереп ала. Әлеге хәдистә кемнең Аллаһыга якын булуы, кемне ике дөньяда да яратуы турында сөйлә-нелә. Шуңа күрә, Аллаһыга якын булучылар телгә алын-ган хәдисләрдән монысы иң яхшысы санала.

Шәүкәни: «Дөрес итеп аңлаучылар өчен әлеге хәдис күп файдалы һәм кыйммәтле нәрсәне үз эченә ала», – ди-гән.

Тәүхи: «Әлеге хәдис Аллаһыга якынаюның, Аны та-нуның, Аның мәхәббәтен яулауның, иманның, Исламның, ихсанның нигезе булып тора. Бу турыда Җәбраил галәй-һиссәләмнең сораулар бирүе турындагы хәдистә дә сөйлә-нелә. Ихсанга килгәндә ул дөньядан баш тартуны зөһед), ихласлыкны, үз-үзеңне күзәтүне һ.б. үз эченә ала», – дип әйткән.

Хәдисне аңлау

1. Аллаһы Тәгаләгә якын кешеләр.

Болар – Аллаһыга итәгатьтән тайпылмаучы, Аңа кара-та эчкерсезлек күрсәтүче бәндәләр. Үзенең Китабында Ал-лаһы Тәгалә аларны ике сыйфат иман һәм тәкъвалык хас кешеләр итеп тасвирлый:

( أَلا إِنَّ أَوْلِيَاءَ اللَّهِ لا خَوْفٌ عَلَيْهِمْ وَلا هُمْ يَحْزَنُونَ . الَّذِينَ آمَنُوا وَكَانُوا يَتَّقُونَ . لَهُمُ الْبُشْرَى فِي الْحَيَاةِ الدُّنْيَا وَفِي الآخِرَةِ لا تَبْدِيلَ لِكَلِمَاتِ اللَّهِ ذَلِكَ هُوَ الْفَوْزُ الْعَظِيمُ (
«Дөреслектә, Аллаһыга якын булганнар бернәрсәдән дә курыкмаячаклар һәм кайгырмаячаклар. Алар иман ки-терделәр һәм тәкъва булдылар».

Шулай итеп, Аллаһының шәфәгатенә өммәтләргә ла-еклы иткән беренче нәрсә – Аңа иман китерү, ә аннары – тәкъвалык. Бу кешеләр каршында киң, мөмкинчелекләр ача, әлеге ике сыйфатка ия булучыларга иминлек күләгә-сендә яшеренү мөмкинчелеге бирә. Аллаһы Тәгалә Мө-хәммәт галәйһиссәләмнең өммәтен өч төркемгә бүлә:

( ثُمَّ أَوْرَثْنَا الْكِتَابَ الَّذِينَ اصْطَفَيْنَا مِنْ عِبَادِنَا فَمِنْهُمْ ظَالِمٌ 
لِنَفْسِهِ وَمِنْهُمْ مُقْتَصِدٌ وَمِنْهُمْ سَابِقٌ بِالْخَيْرَاتِ بِإِذْنِ اللَّهِ (
«Аннары Без Үзебез сайлаган колларыбызга бу Язуны мирас итеп бирдек. Алар арасында үзләренә золым кылу-чылар да, уртачалар да, Аллаһының рөхсәте белән яхшы эшләрдә башкаларны узып китүчеләр дә бар...»

Үзенә үзе золым кылучы – гөнаһында нык булучы, уртача бәндә – дини бурычларны үтәүче һәм хәрамнан ты-елучы, ул кеше Аллаһыга якыннар исәбенә керә ала, әмма Аңа иң якыннардан булмый. Башкаларны узып китүче – үзенең дини бурычларын үтәп кенә калмыйча, өстәмә га-мәлләр дә кылучы, хәрамнан да, мәкрүһтән да тыелучы.

Аллаһыга якыннарның иң күркәмнәре – гөнаһ-хата-лардан азат булган, Аллаһ могҗизалар кылу сәләте биргән пәйгамбәрләр һәм илчеләр. Алардан соң иң яхшы бәндә-ләр – Мөхәммәт галәйһиссәләмнең сәхабәләре. Аннан соң безнең көннәргә кадәр яшәгән якын кешеләр. Иман һәм тәкъвага ия булган, Пәйгамбәр галәйһиссәләмгә ияргән кеше генә тулы мәгънәсендә Аллаһыга якын санала ала.

2. Аллаһыга якын кешеләргә карата дошманлык күр-сәтү.

Тәкъва мөэминне рәнҗетүчегә, аның үзенә, малына яки намусына кул сузучыга Аллаһ сугыш игълан итүен белдерә. Әгәр Аллаһ бәндәсенә сугыш игълан итә икән, димәк, Ул аны һәлак итәчәк. Аллаһ ул кешенең вакытын кичектереп торырга мөмкин, ләкин бу турыда онытмаячак.

Гайшә анабыз сүзләренә караганда Пәйгамбәр галәй-һиссәләм болай дигән: (مَنْ أَذَلَّ لِي وَلِيًّا فَقَدِ اسْتَحَلَّ مُحَارَبَتِي( «Ал-лаһы Тәгалә әйткән: «Миңа якын булучыны түбәнсетүче үзенә минем белән көрәшүне мөмкин дип санаган».

Икенче риваятьтә: «Миңа якын булучыны рәнҗетүче Минем белән ачыктан-ачык сугыша», – диелгән.

Аллаһыга якын бәндәнең дошманлык күрсәтүе ту-рында. Ибне Хәҗәр болай дип яза: «Аллаһыга якын бәндә белән дошманлашучының барлыгын күз алдына китерүе авыр. Чөнки бу үзара нәфрәтне барлыкка китерә. Ә якын кешегә тыйнаклык һәм үзе белән хисаплашмаган кешеләр-не гафу итә белү сәләте хас булырга тиеш.

Дошманлык дөньяви каршылыклар һәм мөнәсәбәтләр белән генә чикләнми. Ул фанатизм сәбәпле туган нәфрәт аркылы да барлыкка киләргә мөмкин. Мәсәлән, бидгать тарафдары сөннәт тарафдарына карата хис иткән нәфрәт. Моның нәтиҗәсе үзара нәфрәт булачак.

Якын кешегә килгәндә, ул Аллаһы Тәгалә ризалыгы өчен дошманлаша. Ә башкалар бүтән сәбәпләр аркылы. Аллаһыга якын кеше бозык кешене яратмый, ә бозык кеше үзе дә Аллаһыга якын кешене яратмый».

3. Аллаһыга иң сөекле һәм иң яхшы эш – фарыз га-мәлләрне үтәү.

Әлеге хәдистә китерелгән Аллаһы Тәгаләнең «Бән-дәм, Миңа якынаерга теләп, кылган иң сөекле эш – Мин фарыз кылган нәрсәләрне үтәү...» дигән сүзләре моңа ачык дәлил булып тора. Гомәр бине Хаттап разыяллаһү ганһү: «Иң яхшы гамәл – Аллаһ фарыз кылганны үтәү һәм ул тыйганнан тыелу, Аллаһы Тәгаләдә булган нәрсәгә ом-тылганда ниятнең эчкерсез булуы», – дип әйткән.

Үзенең бер вәгазендә Гомәр бине Габделгазиз – болай дигән: «Гыйбадәтне үтәү һәм хәрамнан читләшү. Чөнки Аллаһы бәндәләрен Үзенә якынайту өчен боларны фарыз кылган. Моның нәтиҗәсе, һичшиксез, Аллаһының бәндә-ләренә карата рәхмәте һәм мәрхәмәте булачак. Аллаһыга якынайта торган иң зур гыйбадәт – намаз. Чөнки Аллаһы Тәгалә болай дигән: ( وَاسْجُدْ وَاقْتَرِبْ ( «Сәҗдә кыл һәм якы-най...»

Ә Пәйгамбәр галәйһиссәләм әйткән:

        (أَقْرَبُ مَا يَكُونُ الْعَبْدُ مِنْ رَبِّهِ وَهُوَ سَاجِدٌ( «Сәҗдә кылганда бәндә Раббысына иң якын хәләттә була».

Кешене Аллаһыга якынайта торган бурычларга җи-тәкченең гади кешеләргә карата, гаилә башлыгының ха-тын һәм балаларына карата гадел булуы да керә. Пәйгам-бәр галәйһиссәләм әйткән:

(إِنَّ الْمُقْسِطِينَ عِنْدَ اللَّهِ عَلَى مَنَابِرَ مِنْ نُورٍ عَنْ يَمِينِ الرَّحْمَنِ عَزَّ وَجَلَّ ، 
وَكِلْتَا يَدَيْهِ يَمِينٌ ، الَّذِينَ يَعْدِلُونَ فِي حُكْمِهِمْ وَأَهْلِيهِمْ وَمَا وَلُوا(
«Дөреслектә, гадел бәндәләр Аллаһ каршында нурдан яратылган менбәрләрдә, ике кулы да уң булган Рәхимле-нең уң ягында басып торачаклар. Гаделләр фикерләүдә тугры булып, гаиләсе һәм кул астындагыларга карата га-дел булучылар».

4. Гөнаһлардан баш тарту – дини бурычларның берсе.

Аллаһы Тәгалә Үзенең бәндәләренә гөнаһтан баш тартуны фарыз кылган һәм Ул билгеләгән чикләрне үтәү-челәрне, итәгатьсезлек күрсәтүчеләрне ике дөньяда да га-заплы җәза көтүен хәбәр иткән. Моннан тыш, гөнаһлардан баш тарту дини бурычларны үтәүдән дә өстенрәк булып тора. Пәйгамбәр галәйһиссәләм болай дигән:

(إِذَا نَهَيْتُكُمْ عَنْ شَيْءٍ فَاجْتَنِبُوهُ وَإِذَا أَمَرْتُكُمْ بِأَمْرٍ فَأْتُوا مِنْهُ مَا اسْتَطَعْتُمْ(
«Мин сезгә берәр нәрсәне тыйсам, аннан тыелыгыз; берәр нәрсә боерсам, аның булдыра алганын үтәгез..!»

Әлеге хәдисне шәрехләп, Ибне Рәҗәп һәр гөнаһның Аллаһыга каршы сугыш икәнен хәбәр итә һәм Хәсән бине Адәмнең түбәндәге сүзләрен китерә: «Син Аллаһ белән көрәшергә кодрәтлеме соң? Ә Аллаһыга итәгать итмәүче аның белән сугыш алып бара бит. Гөнаһ кабәхәтрәк бул-ган саен, ул сугыш та ныграк көч ала. Шуңа күрә дә, риба һәм караклык белән шөгыльләнүчеләрне Аллаһы Тәгалә Үзе һәм Пәйгамбәр белән көрәшүчеләр дип атаган. Мо-ның сәбәбе шуннан гыйбарәт – ул кешеләр Аның бәндә-ләренә карата золым кылалар һәм Аның җиренә бозыклык тараталар».

5. Өстәмә гыйбадәт кылу ярдәмендә Аллаһыга якы-наю.

Әйтеп үткәнебезчә, Аллаһыга якынаюның һәм Аңа сөекле булуның зарури шарты – кешенең фарыз гыйбадәт-ләрең үтәве. Бу өстәмә намазлар уку, нәфел уразалары то-ту, тиешледән артык зәкят түләү, бердән күбрәк хаҗ кылу һ.б.ш., яхшы саналмаган нәрсәләрдән баш тарту аркылы тормышка ашырыла. Болар барысы да Аллаһыда бәндә-сенә карата мәхәббәт уята. Ә Аллаһ Үзе сөйгән кешелә-ренә Үзенә карата итәгать, Үзен искә алу сәләте, гыйбадәт кылу мөмкинчелеге бирә. Үзен ярата торган һәм Ул Үзе дә аларны ярата торган бәндәләр турында Аллаһы Тәгалә бо-лай дигән:

( مَنْ يَرْتَدَّ مِنْكُمْ عَنْ دِينِهِ فَسَوْفَ يَأْتِي اللَّهُ بِقَوْمٍ يُحِبُّهُمْ وَيُحِبُّونَهُ أَذِلَّةٍ عَلَى الْمُؤْمِنِينَ 
أَعِزَّةٍ عَلَى الْكَافِرِينَ يُجَاهِدُونَ فِي سَبِيلِ اللَّهِ وَلا يَخَافُونَ لَوْمَةَ لائِمٍ ذَلِكَ فَضْلُ اللَّهِ 
يُؤْتِيهِ مَنْ يَشَاءُ وَاللَّهُ وَاسِعٌ عَلِيمٌ (
«Ий мөэминнәр! Әгәр сезнең арагыздан берәү хак ди-нен ташлап, мөртәт булса, Аллаһ алар урынына үзенә сө-екле һәм Аллаһыны сөюче кавемне тиздән китерер, алар мөэминнәргә йомшак күңелле, кяферләргә каты күңелле булырлар. Алар Аллаһ юлында сугышырлар, Ислам динен куәтләр өчен бөтен көчләрен куярлар һәм куркытып шел-тә кылучыларның шелтәсеннән курыкмаслар. Аларның шундый булулары Аллаһының юмартлыгыдыр, Ул аны те-ләгән кешесенә бирер, Аллаһ киңлек һәм белем иясе».

Бәндәне Аллаһыга иң зур дәрәҗәдә якынайта торган гыйбадәтләрнең берсе – Коръән уку, тыңлау һәм аның аятьләре турында уйлап, мәгънәсенә төшенергә тырышу. Пәйгамбәр галәйһиссәләм әйткән:

(وَمَا تَقَرَّبَ الْعِبَادُ إِلَى اللَّهِ عَزَّ وَجَلَّ بِمِثْلِ مَا خَرَجَ مِنْهُ(
«... Аннан иңгән нәрсәдән кала бернәрсә дә бәндәне шул дәрәҗәдә Аллаһыга якын итми».
 

Монда Коръән күз алдында тотыла.

Ибне Мәсгут: «Коръәнне яратучы Аллаһыны һәм Аның Илчесен дә ярата», – дип әйткән.

Өстәмә гыйбадәтләрнең иң әһәмиятлереннән – Алла-һыны искә алу. Аллаһы Тәгалә әйткән: (  فَاذْكُرُونِي أَذْكُرْكُمْ ( «Мине искә алсагыз, Мин дә сезне искә алырмын...»

Аллаһының Илчесе галәйһиссәләм болай дигән:
(أَنَا عِنْدَ ظَنِّ عَبْدِي بِي وَأَنَا مَعَهُ حِينَ يَذْكُرُنِي ، إِنْ ذَكَرَنِي فِي نَفْسِهِ
 ذَكَرْتُهُ فِي نَفْسِي ، وَإِنْ ذَكَرَنِي فِي مَلإٍ ذَكَرْتُهُ فِي مَلإٍ هُمْ خَيْرٌ مِنْهُمْ(
«Аллаһы Тәгалә: «Мин бәндәм Минем турында уй-лаганча. Ул Мине искә алганда Мин аның белән булам. Ул Мине эченнән генә искә алса, Мин дә аны Үз эчемнән ис-кә алам. Мине кешеләр алдында искә алса, Мин аны ул ке-шеләрдән яхшырак затлар каршында искә алам», – дип әйткән».

6. Аллаһының мәхәббәтенең Үзенә якын булган ке-шегә тәэсире.

Әлеге тәэсир Аллаһы Тәгаләнең түбәндәге сүзләрен-дә яхшы чагыла:
(فَإِذَا أَحْبَبْتُهُ كُنْتُ سَمْعَهُ الَّذِي يَسْمَعُ بِهِ وَبَصَرَهُ الَّذِي 
يُبْصِرُ بِهِ وَيَدَهُ الَّتِي يَبْطِشُ بِهَا وَرِجْلَهُ الَّتِي يَمْشِي بِهَا(
«... шул чакта Мин аның ишетә торган колагы, күрә торган күзе, тота торган кулы, йөри торган аягы булам...» Икенче риваятьтә түбәндәге сүзләр дә өстәлә:
        (وَلِسَانَهُ الَّذِي يَنْطِقُ بِهِ وَقَلْبَهُ الَّذِي يَعْقِلُ بِهِ( «... ул сөйли торган теле һәм танып белә торган йөрәге булам».

Ибне Рәҗәп: «Әлеге сүзләрнең мәгънәсе моннан гый-барәт: Аллаһыга омтылуда тырышлык күрсәтеп, башта фарыз гамәлләрне, аннары өстәмә гамәлләрне кылырга омтылучыны Аллаһ Үзенә якынайта һәм аны иман дәрә-җәсеннән ихсан дәрәҗәсенә күтәрә. Шуның нәтиҗәсендә кеше Аллаһыны күргән кебек гыйбадәт кыла башлый, аның йөрәге Аллаһыны тану, Аңа мәхәббәт, хөрмәт, курку белән тула. Ниһаять, Аллаһыны танып белү сәбәпле ул кү-ңел күзе белән күрә башлый», – дип әйткән.

Йөрәк Аллаһының бөеклеген тану белән тулгач, ул аннан башка нәрсәләрне этеп чыгара, бәндәне үз нәфесе хакимлегеннән азат итә. Ул Раббысы теләгәнне генә тели башлый. Аллаһыны искә алмыйча бернәрсә дә сөйләми, Аның боерыгыннан тыш бернәрсә дә кылмый, сөйләгәндә Аллаһ ярдәмендә сөйли, караганда Аның ярдәмендә ка-рый, тотканда Аның ярдәмендә тота. Бу Аның түбәндәге сүзләрендә чагыла: (كُنْتُ سَمْعَهُ الَّذِي يَسْمَعُ بِهِ( «... ул ишетәчәк колакка әйләнәчәкмен...» Әлеге аятькә Аллаһының кешегә әйләнүе һәм Аның кеше белән кушылуы кебек мәгънә бирүчеләрнең фикерләре – бидгать. Ул сүзләргә Аллаһы-ның да, Пәйгамбәрнең дә бернинди катнашы юк.

Шәүкәни фикеренчә, Аллаһ ул әгъзаларны нурлы итә, шуның нәтиҗәсендә алар туры юлны табалар, ә адашулар томаны тарала. Коръәндә Аллаһының күкләр һәм җирнең нуры булуы турында сөйләнелә. Пәйгамбәр галәйһиссә-ләм еш кына болай дип дога кылган:

(اللَّهُمَّ اجْعَلْ فِي قَلْبِي نُورًا وَفِي بَصَرِي نُورًا وَفِي سَمْعِي نُورًا(
«Әй Аллаһ, минем йөрәгемне нурлы ит, күземне нуры ит, колагымны нурлы ит...».

7. Аллаһ Үзенә якын булучының догасын кабул итә.

Аллаһының Үзенә якын бәндәсен хөрмәтләвенең бер билгесе – бәндәсәнең догасын кабул итүе; ярдәм сораса, ярдәм бирүе; яклау сораса, яклавы һ.б. Мәгълүм булганча, безгә кадәр яшәүчеләрнең күбесенең догалары кабул булган. Боларга мисал итеп Бәра бине Мәлик, Бәра бине Газиб, Сәгъд бине Әбү Вәккасне китерергә мөмкин. Әмма догалары кабул булчыларның күбесе бәла-каза килгәндә сабыр иткәннәр, моның өчен Ахирәттә әҗер алырга өмет-ләнгәннәр, бу дөньяда җиңел булсын өчен дога кылмаган-нар. Кайбер вакытта бәндә өчен нәрсә яхшырак икәнен бе-лүче Аллаһ бәндәсе сораган нәрсәне бирми, ләкин аны бу дөньяда яки Ахирәттә яхшырак булачак нәрсә белән алыштыра. Пәйгамбәр галәйһиссәләм әйткән:

(مَا مِنْ مُسْلِمٍ يَدْعُو بِدَعْوَةٍ لَيْسَ فِيهَا إِثْمٌ وَلا قَطِيعَةُ رَحِمٍ إِلاَّ أَعْطَاهُ اللَّهُ بِهَا إِحْدَى ثَلاثٍ : إِمَّا أَنْ تُعَجَّلَ لَهُ دَعْوَتُهُ وَإِمَّا أَنْ يَدَّخِرَهَا لَهُ فِي الآخِرَةِ وَإِمَّا أَنْ يَصْرِفَ عَنْهُ مِنَ السُّوءِ مِثْلَهَا(
«Кайсы гына мөселман гөнаһлы булмаган һәм кар-дәшлекне бозуга кагылмаган дога кылмасын, Аллаһ мо-ның өчен аңа өчнең берсен бирә яки догасы бу дөньяда ук кабул була, яки Ахирәт өчен кирәк-ярак булып саклана, яки сораган нәрсәсе зурлыгында начарлык китәчәк».

8. «Мөэминнең җаны мәсьәләсендә Аллаһ икеләнә» дигәндә нәрсә күз алдында тотыла.

Әйтеп үткәнебезчә, Бохариның «Сахих»ында әлеге хәдискә түбәндәге сүзләр өстәлгән:
(وَمَا تَرَدَّدْتُ عَنْ شَيْءٍ أَنَا فَاعِلُهُ تَرَدُّدِي عَنْ
 نَفْسِ الْمُؤْمِنِ يَكْرَهُ الْمَوْتَ وَأَنَا أَكْرَهُ مَسَاءَتَهُ(
«Мин кыла торган эшләрнең берсе дә Мине үләргә те-ләмәгән мөэминнең җанын алу кебек икеләнергә мәҗбүр итми. Чөнки Мин аңа зарар китерергә теләмим».

Ибне Сәләх: «Монда «икеләнү» дигәндә гомуми мәгънәдәге икеләнү түгел, ә үз ирегенә каршы эш эшләүче икеләнүче кешенең халәтен хәтерләткән нәрсә күз алдында отыла. Әлеге очракта моны болай аңларга кирәк: Үзенең бәндәсенә мәхәббәте сәбәпле Аллаһ аның җанын алып аңа зарар китерергә теләми. Чөнки аз кешеләрдән ка-ла күпчелек бәндә өчен бу дөньядагы иң зур газап. Әмма үзенең әҗәлне тәкъдир кылуы сәбәпле Ул котылгысыз рә-вештә моны эшләргә бурычлы. Чөнки һәрбер бәндә үлем-не татырга тиеш. Хәдистән аңлашылганча, Аллаһ моны ке-шене кимсетү өчен түгел, киресенчә, күтәрү өчен эшли. Чөнки үлем – хөрмәт һәм ләззәт йортына күчү ул», – ди-гән.

9. Итәгать кылуның фарызлыгы.

Бохари әлеге хәдисне итәгатьнең зарурлыгының дә-лиле итеп күрсәтә һәм «Итәгать бүлегендә» китерә. Чөнки өстәмә гыйбадәт кылып, Аллаһыга якынаю итәгатьнең югары дәрәҗәдә булуы сәбәпле генә тормышка ашырыла. Шулай ук, Аллаһыга якыннар белән дустанә мөнәсәбәттә булу, алар белән дошманлашудан саклану да итәгатьсез була алмый. Аллаһының Илчесе галәйһиссәләм әйткән:

(إِنَّ اللَّهَ أَوْحَى إِلَيَّ أَنْ تَوَاضَعُوا حَتَّى لا يَفْخَرَ أَحَدٌ عَلَى أَحَدٍ(
«Дөреслектә, сез итәгать күрсәтергә тиеш һәм бере-гезгә дә икенчегез алдында мактанырга ярамый» дип Ал-лаһ миңа вәхи иңдерде...»

10. Әлеге хәдистә нәрсә турында сөйләнә.

а) Аллаһыга якын булучы кеше бик бөек урында тора. Чөнки ул үз нәфесенең идарәсеннән арына һәм Раббысы хәкимиятенә буйсына башлый. Үз-үзенә тәвәккәлләмичә, Аллаһының ярдәменә сыена, Аңа тәвәккәл кыла.

б) Аллаһыга якын бәндәләрне рәнҗетүче «бу дөньяда җәза килмәсә, яки мал һәм балаларыннан мәхрүм булмаса, Аллаһының җәзасыннан котылырмын» дип уйларга тиеш түгел. Чөнки аңа башка мәсьәләдә, мәсәлән, диненә ка-раган эшләрдә бәла килергә мөмкин.

Авырлыкларны бетерү

( 38عَنِ ابْنِ عَبَّاسٍ رَضِيَ اللَّهُ عَنْهُمَا أَنَّ رَسُولَ اللَّهِ ( قَالَ : إِنَّ
 اللَّهَ تَجَاوَزَ لِي عَنْ أُمَّتِيَ الْخَطَأَ وَالنِّسْيَانَ وَمَا اسْتُكْرِهُوا عَلَيْهِ(
Ибне Габбас разыяллаһү ганһү сөйләвенчә, Пәйгам-бәр галәйһиссәләм әйткән: «Дөреслектә, Аллаһ минем сә-бәпле өммәтемә ялгышлык белән, онытылып һәм мәҗбүр ителеп эшләнгән нәрсәләрне гафу итәчәк

Хәдиснең әһәмияте 

«Кырык»ка үзенең шәрехләрендә Нәвәви болай дип яза: «Әлеге хәдис әһәмиятле сорауларны үз эченә ала. Аларның барысын да берләштерсәң, бу китаптан да ка-лынрак әсәр килеп чыгар иде».

Ибне Һәҗәр Хәйтами: «Аның файдасы күпкырлы. Чөнки анда сөйләнелә торган өч нәрсә фикыһның барлык башка бүлекләрендә дә тикшерелә. Аның әһәмияте гаять зур. Шул сәбәпле аны шәригатьнең яртысы дип атап була. Чөнки кешенең эшләре һәм сүзләре яки белә торып, үз те-ләге белән, яки хата, оныту, мәҗбүр ителү сәбәпле кылы-нырга мөмкин. Әлеге хәдистән күренәнчә, кешенең үз те-ләгәннән башка кылына торган гамәлләр гафу ителәчәк-ләр. Ә белә торып кылынганнар өчен хисап кылыначак», – дип әйткән.

Хәдисне аңлау

1. Хәдиснең гомуми мәгънәсе.

Ялгышлык белән яки мәҗбүр ителеп хәрам эш кылу-чының, Аллаһ боерганнан тайпылучының гамәлләре өчен бу дөньяда шелтә дә, Ахирәттә җәза да булмаячак. Бу – Аллаһы Тәгаләнең рәхмәте һәм нигъмәте.

2. Аллаһы Тәгаләнең бу өммәткә күрсәткән рәхмәте һәм аны авырлыклардан арындыруы.

Шулай итеп, Аллаһы Тәгалә үзенең зур рәхмәте белән бу өммәтне башкаларны җәзалаган нәрсәләр өчен җавап-лылыктан азат иткән. Мәсәлән, Бәни Исраил кавеменә бе-рәр нәрсә боерылып, алар моны онытсалар, яки хата җи-бәрсәләр, алар бу тормышта ук аның өчен җәзаланганнар. Ә безнең өммәтебезнең догаларын Аллаһ кабул иткән. Ул бу өммәтнең кешеләренә болай дип дога кылырга кушкан:

( رَبَّنَا لا تُؤَاخِذْنَا إِنْ نَسِينَا أَوْ أَخْطَأْنَا رَبَّنَا وَلا تَحْمِلْ عَلَيْنَا إِصْرًا 
كَمَا حَمَلْتَهُ عَلَى الَّذِينَ مِنْ قَبْلِنَا رَبَّنَا وَلا تُحَمِّلْنَا مَا لا طَاقَةَ لَنَا بِهِ (
«Әй Раббыбыз, лязем булган изге гамәлләрне онытып калдырсак, яки хаталанып гөнаһ эшләсәк, болар өчен без-не газаб кылма! Әй Раббыбыз! Әүвәлге өммәтләргә йөклә-гән авыр йөкләрне безгә йөкләмә! Әй Раббыбыз! Көчебез җитмәслек, сабыр итә алмаслык авыр бәла-казаларны без-гә йөкләмә!»

( وَلَيْسَ عَلَيْكُمْ جُنَاحٌ فِيمَا أَخْطَأْتُمْ بِهِ وَلَكِنْ مَا تَعَمَّدَتْ قُلُوبُكُمْ (
«Хата җибәргән нәрсәгез өчен сезгә гөнаһ булмаячак. Ләкин йөрәкләрегез белеп кылган нәрсә өчен сездән сора-лачак».

Ягъни, белмичә яки хата белән кылган өчен җәза булмаячак, ә белеп кылган өчен соралачак. Моннан тыш, Аллаһы Тәгалә бу өммәткә гадәти тормышта үтәп булмас-лык нәрсәне, авырлыклар, уңайсызлыклар белән бәйле эш-не йөкләмәгән. Чөнки алар Аллаһының Пәйгамбәр галәй-һиссәләм аркылы җбәргән боерыгын үтәп, болай дигән-нәр: ( سَمِعْنَا وَأَطَعْنَا غُفْرَانَكَ رَبَّنَا وَإِلَيْكَ الْمَصِيرُ ( «Без ишеттек һәм итә-гать итәбез! Гафу ит безне, Раббыбыз, без Сиңа әйләнеп кайтачакбыз!»

Әбү Һөрәйрә разыяллаһү ганһү сөйләгән: «Аллаһы-ның Илчесенә
( لِلَّهِ مَا فِي السَّمَوَاتِ وَمَا فِي الأَرْضِ وَإِنْ تُبْدُوا مَا فِي أَنْفُسِكُمْ أَوْ تُخْفُوهُ يُحَاسِبْكُمْ 
بِهِ اللَّهُ فَيَغْفِرُ لِمَنْ يَشَاءُ وَيُعَذِّبُ مَنْ يَشَاءُ وَاللَّهُ عَلَى كُلِّ شَيْءٍ قَدِيرٌ (
«Күкләрдә һәм җирдә булган барлык нәрсә Аллаһ ку-лында. Күңелегездәге нәрсәне ачсагыз да, яшерсәгез дә, Аллаһ барыбер сездән моның өчен хисап алачак. Ул телә-гән кешене гафу итә, теләгәнен җәзалый. Чөнки Аллаһ бө-тен нәрсәгә кодрәтле»,
 дигән аять иңгәч, сәхабәләргә бу сүзләрдән бик авыр булган һәм алар Аллаһының Илчесе янына килеп тезләнгәннәр дә: «Әй Аллаһының Илчесе, безгә башта кулыбыздан килә торган нәрсә – намаз, ураза, садака йөкләнгән иде. Ләкин хәзер без булдыра алмаган нәрсәләр турында сөйләүче бу аять иңгән», – дигәннәр. Ягъни, алар кешенең үз ихтиярына каршы туучы начар уйлар өчен җавап бирергә туры килер дип курыкканнар. Аллаһының Илчесе галәйһиссәләм әйткән:
(أَتُرِيدُونَ أَنْ تَقُولُوا كَمَا قَالَ أَهْلُ الْكِتَابَيْنِ مِنْ قَبْلِكُمْ : سَمِعْنَا وَعَصَيْنَا ؟ 
بَلْ قُولُوا : سَمِعْنَا وَأَطَعْنَا غُفْرَانَكَ رَبَّنَا وَإِلَيْكَ الْمَصِيرُ ، قَالُوا سَمِعْنَا وَأَطَعْنَا 
غُفْرَانَكَ رَبَّنَا وَإِلَيْكَ الْمَصِيرُ(
«Сез үзегезгә кадәр яшәгән Китап әһелләре әйткән сүзне әйтергә телисезме? Алар: «Без ишеттек, ләкин итә-гать итмәдек», – дигәннәр. Юк, сез: «Без ишеттек һәм итә-гать итәбез! Гафу ит безне, Раббыбыз, без Сиңа әйләнеп кайтачакбыз!»
 диегез. Алар: «Без ишеттек һәм итәгать итәбез! Гафу ит безне, Раббыбыз, без Сиңа әйләнеп кай-тачакбыз», – дигәннәр. Кешеләр, анда боерылганга ия-реп әлеге аятьне укый башлагач, Аллаһы Тәгалә башка аятьне иңдергән:
( آمَنَ الرَّسُولُ بِمَا أُنْزِلَ إِلَيْهِ مِنْ رَبِّهِ وَالْمُؤْمِنُونَ كُلٌّ آمَنَ بِاللَّهِ وَمَلائِكَتِهِ وَكُتُبِهِ وَرُسُلِهِ 
لا نُفَرِّقُ بَيْنَ أَحَدٍ مِنْ رُسُلِهِ وَقَالُوا سَمِعْنَا وَأَطَعْنَا غُفْرَانَكَ رَبَّنَا وَإِلَيْكَ الْمَصِيرُ (
«Пәйгамбәр һәм мөэминнәр аңа Раббыларыннан иң-гән нәрсәгә ышаналар. Алар барысы да Аллаһыга, Аның фәрештәләренә, Аның Язуына һәм пәйгамбәрләренә ыша-налар. «Без Аның пәйгамбәрләренең берсен дә аермый-быз». Алар: «Без ишеттек һәм итәгать итәбез. Гафу ит без-не Раббыбыз. Без Сиңа әйләнеп кайтачакбыз!» – дип әй-тәләр.
 Алар монда боерылганны үти башлагач, Аллаһы Тәгалә башка аятьне иңдергән:

( لا يُكَلِّفُ اللَّهُ نَفْسًا إِلاَّ وُسْعَهَا لَهَا مَا كَسَبَتْ وَعَلَيْهَا
 مَا اكْتَسَبَتْ رَبَّنَا لا تُؤَاخِذْنَا إِنْ نَسِينَا أَوْ أَخْطَأْنَا (
«Аллаһ җанга ул булдыра ала торганнан башканы йөкләми. Үзе ирешкән яхшылыгы да, начарлыгы да аңа була. Алар: «Раббыбыз, без онытсак, яки ялгышсак, безне җәзалама! Раббыбыз, безнең өскә бурыч йөкләмә! Раббыбыз, безгә булдыра алмый торган эшне йөкләмә! Безне коткар, гафу ит һәм рәхимле бул! Син – безнең Раббыбыз, безгә кяферләргә каршы ярдәм ит!»
 ».

3. Гөнаһ гафу ителә, ләкин аңа бәйле булган хөкем юкка чыкмый.

Мөселман шәригатькә каршы килә торган гамәл кыл-са, аңа карата тиешле хөкем кулланыла: ул тиңдәше белән түләүгә лаеклы була һәм гөнаһлы санала. Андый кеше ялгышын төзәтергә, китергән зыянны түләргә һ.б. тиеш.

Шәригатьтән күргәнчә, әлеге хәдистә гөнаһның гафу ителү һәм җәзадан котылуы турында сөйләнелә. Ләкин әлеге хөкем белән бәйле гамәлләрдән азат ителү турында әйтелми. «Кырык»ны шәрехләп, Кари болай дип яза: «Әлеге хәдиснең эчтәлегеннән аңлашылганча, ялгышып гөнаһ кылучыга гөнаһ язылмый. Ялгышны төзәтүгә кил-гәндә, бу турыда түбәндәге аятьтә сөйләнелә:

( وَمَنْ قَتَلَ مُؤْمِنًا خَطَأً فَتَحْرِيرُ رَقَبَةٍ مُؤْمِنَةٍ وَدِيَةٌ مُسَلَّمَةٌ إِلَى أَهْلِهِ (
«Мөэминне ялгышлык белән үтерүче мөэмин кол азат итәргә һәм мәрхүмнең гаиләсенә дия кан койган өчен акча) түләргә тиеш».

Аллаһы Тәгалә Үзенең хикмәте белән бу өммәтнең һәр кешесенә үзе теләп итәгатьсезлек күрсәткәндә генә гөнаһ була торган итеп хөкем чыгарган. Ибне Һәҗәр әйткән: «Ялгышлык белән, онытылып яки мәҗбүр ителеп кылынган гөнаһны гафу итү килә. Гәрчә Аллаһы Тәгалә бу гөнаһ өчен җәзаласа да, гадел булыр иде. Чөнки бурычлар йөкләүнең максаты итәгатьле кешене итәгатьсездән аеру-дан гыйбарәт. Кешенең белә торып итәгать яки итәгать-сезлек күрсәтүе һәрвакытта әҗер яки җәза белән бәйле. Ә хәдистә телгә алынган өч очрак белә торып кылынучы га-мәлләргә карамый. Беренче ике очракта бу ачык күренә. Өченчесендә мәҗбүр итүче кеше белә торып, ниятләп га-мәл кыла. Ә мәҗбүр ителүче кеше аның коралы гына була. Шуңа күрә дә, дин нигезләрен белүче галимнәр ул кеше җаваплылыктан котыла дип саныйлар».

4. Коръән һәм сөннәттән мисаллар.

а) Ялгышлык белән үтерү.

Әгәр берәр кеше хайванга, кошка атам дип кешегә ти-сә, аңа гөнаһ булмый. Әмма ул кеше үтергән өчен акча тү-ләүдән һәм гөнаһны йолып ала торган гамәлләр кылудан азат ителми.

Аллаһы Тәгалә әйткән:

( وَمَا كَانَ لِمُؤْمِنٍ أَنْ يَقْتُلَ مُؤْمِنًا إِلاَّ خَطَأً وَمَنْ قَتَلَ مُؤْمِنًا خَطَأً فَتَحْرِيرُ رَقَبَةٍ مُؤْمِنَةٍ وَدِيَةٌ مُسَلَّمَةٌ إِلَى أَهْلِهِ إِلاَّ أَنْ يَصَّدَّقُوا فَإِنْ كَانَ مِنْ قَوْمٍ عَدُوٍّ لَكُمْ وَهُوَ مُؤْمِنٌ فَتَحْرِيرُ رَقَبَةٍ مُؤْمِنَةٍ وَإِنْ كَانَ مِنْ قَوْمٍ بَيْنَكُمْ وَبَيْنَهُمْ مِيثَاقٌ فَدِيَةٌ مُسَلَّمَةٌ إِلَى أَهْلِهِ وَتَحْرِيرُ رَقَبَةٍ مُؤْمِنَةٍ فَمَنْ لَمْ يَجِدْ فَصِيَامُ شَهْرَيْنِ مُتَتَابِعَيْنِ تَوْبَةً مِنَ اللَّهِ وَكَانَ اللَّهُ عَلِيمًا حَكِيمًا (
«Ялгышлык белән үтерүне санамаганда мөэмингә икенче мөэминне үтерү тыела. Мөэминне ялгышлык белән үтерүче кол азат итәргә һәм, гаиләсе аны бу эштән азат ит-мәсә, мәхрүмнең гаиләсенә дия түләргә тиеш. Үтерелгән кеше сезнең белән дошманлашучылардан, ләкин мөселман булса, үтерүче кешегә мөэмин кол азат итәргә кирәк. Үте-релгән кеше сезнең белән килешү төзелгән кешеләр хиса-быннан булса, үтергән кеше аның гаиләсенә үтергән өчен акча түләргә һәм мөэмин кол азат итәргә тиеш. Үтергән кеше моны эшли алмаса, ул Аллаһ каршында тәүбә йөзен-нән тоташ ике ай ураза тотарга тиеш. Чөнки Аллаһ – Белү-че, Хикмәтле».

б) Намазны вакытыннан соңрак уку.

Йоклап калып яки онытып намазны вакытында укы-маган кешегә гөнаһ юк. Ләкин исенә төшкәч үк, ул аны үтәргә тиеш. Пәйгамбәр галәйһиссәләм әйткән:

(مَنْ نَسِيَ صَلاةً فَلْيُصَلِّهَا إِذَا ذَكَرَهَا لا كَفَّارَةَ لَهَا إِلاَّ ذَلِكَ(
«Намазны онытучы кеше, исенә төшүгә, аны үтәсен. Моңа башка төрле каза юк. Чөнки Аллаһы Тәгалә болай дигән: ( وَأَقِمِ الصَّلاةَ لِذِكْرِي ( «... Мине искә төшерү өчен намаз укы».
».

Икенче риваятьтә Пәйгамбәр галәйһиссәләм әйткән:

(إِذَا رَقَدَ أَحَدُكُمْ عَنِ الصَّلاةِ أَوْ غَفَلَ عَنْهَا فَلْيُصَلِّهَا إِذَا ذَكَرَهَا(
«Берәрегез намазга йоклап калса яки аны онытса, исе-нә төшкәч укысын».

в) Көферлекне игълан итү.

Көфрлек турында игълан итәргә мәҗбүр булган кеше мөмкин кадәр моңа каршы торырга тиеш. Мондый очракта аңа теле белән әйтергә ярый. Ләкин ул әйткәненә ышан-маска, йөрәгеннән иманны югалтмаска, хакыйкый иманы бар икәненә шатланырга тиеш. Аллаһы Тәгалә әйткән:

( مَنْ كَفَرَ بِاللَّهِ مِنْ بَعْدِ إِيمَانِهِ إِلاَّ مَنْ أُكْرِهَ وَقَلْبُهُ مُطْمَئِنٌّ بِالإِيمَانِ وَلَكِنْ
 مَنْ شَرَحَ بِالْكُفْرِ صَدْرًا فَعَلَيْهِمْ غَضَبٌ مِنَ اللَّهِ وَلَهُمْ عَذَابٌ عَظِيمٌ (
«Көферлеккә шатланучылардан аермалы буларак йө-рәге иман белән тынычланган, көферлек сүзләре әйтергә мәҗбүр ителүчене сайламаганда Аллаһының газабы башта иман китереп, аннары Аллаһының иманыннан тайпылчы-ларга төшәчәк. Аларга зур газаплар әзерләнгән».

Әгәр мәҗбүр ителүче кеше сабырлык күрсәтсә, кө-ферлек сүзләрен әйтмәсә, Аллаһының әҗеренә өметләнеп, рәнҗетүлергә түзсә, бу яхшырак булачак. Чөнки аны үтер-сәләр дә ул шәһит үлеме белән үләчәк. Аллаһының Илче-се әйткән: (لا تُشْرِكْ بِاللَّهِ شَيْئًا وَإِنْ قُطِّعْتَ وَحُرِّقْتَ( «Кисәкләргә бүлсәләр яки яндырсалар да, Аллаһыга ширек китермә».

5. Ялгышлык белән яки онытып кылынган эш турын-да фикер йөртү.

Ялгышлык белән яки онытылып кылган гамәлләр ке-шенең нинди гамәл кылуына карап төрле хөкемдә йөри-ләр. Монда дүрт төрле очракны мисал итеп китерергә мөмкин.

Беренчесе. Кеше үзенә боерылган эшне эшләгәндә хата җибәрсә яки ул турыда онытса, моны үтәү бурычы аның өстеннән төшми.

Ул үзенең хатасын төзәтергә тиеш. Мәсәлән, кеше берәүне ярлы дип белеп аңа үзенең малыннан зәкят бирсә, соңыннан аның бай икәне ачыкланса, ул кеше үзенең бу-рычын үтәгән саналмый. Мондый очракта ул ярлыга ти-ешле акчаны түләргә тиеш. Ләкин аның бай кешегә биргән малны кайтарып алу хокукы бар. Онытуга мисал: сәфәр-дәге кеше су бар икәнен онытып, тәяммүм кылса һәм на-маз укыса, ә аннары суы барын исенә төшерсә, ул ти-ешенчә тәһарәт алырга һәм намазны кабатлап укырга ти-еш.

Икенчесе: Кеше онытып яки ялгышып икенче берәүгә зарар китерми торган гамәл кылса, аңа бернәрсә дә эшләр-гә кирәкми. Мәсәлән, су эчәм дип аракы эчүче кешегә бернинди җәза да бирелергә тиеш түгел. Шулай ук, ихрам-да икәнен онытып хушбуй сөрткән, тегелгән күлмәк кигән яки башка шундый гамәл кылган хаҗга карата да бернин-ди җәза кулланмый.

Өченчесе: онытып яки ялгышып, икенче кешегә зарар китерә торган хәрам эш кылучы җаваплылыктан котыл-мый.

Мәсәлән, кунакка килгән кешегә икенче берәүдән талап алынган ризык китерсәләр һәм моны онытып, яки хәләлдер дип ашаса, ул моның өчен җавап бирергә тиеш. Ихрамда икәнен онытып хайван үтергән кеше дә, үзенең гөнаһысын йолырга тиеш. Шулай ук, хатыны белән ни-кахта икәнен онытып: «Минем хатыным талак кылынды», – дип әйтүченең хатыны аерылган санала.

Дүртенчесе: хәрам эш ялгышлык белән яки оныты-лып кылынса һәм ул эш өчен җәза тиеш булса, оныту яки ялгышу билгеләнгән җәзаның кулланмавына нигез булыр-га мөмкин.

Мәсәлән, тиңе белән түләүгә хаклы булган кеше га-еплене гафу итсә, ләкин бу турыда казыйга хәбәр итәргә тиешле кеше моны онытса һәм җәзалауны таләп итсә, оныткан кешегә карата тиңе белән түләү кулланылмый. Ләкин ул гаебе гафу ителүче кешегә зарар китергәне өчен йолым түләргә тиеш була.

6. Онытучанлыкны нәрсә аклый ала?

Алда сөйләнгән бөтен хөкемнәр үзе онытучанлыкның сәбәпчесе булмаучы кешегә карыйлар. Әгәр кеше игъти-барлылык күрсәтүдән туктаса һәм кирәкле нәрсәне искә төшерергә ярдәм итә торган әйберләрдән баш тартса, ул үз гамәле өчен җавап бирергә тиеш. Гәрчә ул гамәлләр хата белән кылынсалар да. Коръән укуга илтифат итмичә, ка-батламыйча ятлаган аять, сүрәләрен онытучы; киеменә нәҗес тигәч тә, аны юмыйча, аннары аны онытып намаз укучы кешене мисал итеп китерергә мөмкин. Мондый ке-ше игътибарсызлык күрсәткән санала һәм үзенең хатасын төзәтергә тиеш.

7. Онытучанлыкка караган фикыһ мәсьәләләре.

а) Корбан чалганда яки хайван бугазланганда Аллаһ исемен әйтергә оныту.

Имам Шәфигый корбан өстендә Аллаһ исемен әйтүне сөннәт дип санаган. Әгәр дә онытылып, Аллаһ исеме әй-телмәсә, ул хайванны ашарга ярый.

Гайшә анабыз сөйләгәнчә, кешеләр Пәйгамбәр галәй-һиссәләмгә: «Кешеләр безгә ит алып киләләр, ләкин без Аллаһ исеме әйтелгәнме, юкмы икәнне белмибез», – ди-гәннәр. Пәйгамбәр галәйһиссәләм әйткән:

(سَمُّوا عَلَيْهِ أَنْتُمْ وَكُلُوهُ(
«Үзегез әйтегез һәм ашагыз».

Имам Әбү Хәнифә һәм Мәлик Аллаһ исеме әйтүне зарур шарт дип исәпләгәннәр. Кеше белә торып әйтмәсә, ул итне ашарга ярамый. Чөнки Аллаһы Тәгалә әйткән:

( وَلا تَأْكُلُوا مِمَّا لَمْ يُذْكَرِ اسْمُ اللَّهِ عَلَيْهِ وَإِنَّهُ لَفِسْقٌ (
«Аллаһы Тәгалә исеме әйтелгәнне ашамагыз! Чөнки ул – бозыклык».

Кеше оныту сәбәпле әйтмәсә, гомуми фикер буенча, әлеге итне ашарга мөмкин. Без бу бүлектә тикшерә торган хәдис моңа дәлил булып килә.

Имам Мәлик, Әбү Хәнифә һәм Шәфигый ау вакы-тында үтерелгән хайван турында да шундый ук фикер әйт-кәннәр.

Ә имам Әхмәт болай дигән: «Этне хайванга җибәр-гәндә яки аңа атканда белә торып яки игътибарсызлык сәбәпле Аллаһ исеме әйтелмәсә, моны ашарга ярамый. Чөнки Пәйгамбәр галәйһиссәләм әйткән:

(إِذَا أَرْسَلْتَ كَلْبَكَ وَسَمَّيْتَ فَكُلْ( «Син этеңне җибәреп, Ал-лаһының исемен әйтсәң, моны ашый аласың».
 

(وَمَا صِدْتَ بِقَوْسِكَ فَذَكَرْتَ اسْمَ اللَّهِ عَلَيْهِ فَكُلْ( «Аллаһ исеме әйтелеп ауда ук ярдәмендә тотылган хайванны ашарга мөмкин».

Корбан чалуга килгәндә, боларны үтәү катгый рәвеш-тә фарыз саналмый. Чөнки корбан чалу катгый бер тәртип буенча башкарыла. Ә ауда башка урыннан үтерелә.

б) Игътибарсызлык сәбәпле намаз вакытында әйтел-гән сүзләр.

Шәфигый мәзһәбен тотучылар фикеренчә, мондый очракта намаз дөрес була. Бервакыт өйлә яки икенде нама-зын укучы Пәйгамбәребез галәйһиссәләм беренче ике рә-кәгатьтән соң ук сәлам биргән. Шулвакыт Ике куллы ку-шаматлы кеше: «Әй Аллаһының Илчесе, син берәр нәр-сәне оныттыңмы яки намаз кыскартылдымы?» – дип сора-ган. Пәйгамбәр галәйһиссәләм әйткән:

(لَمْ أَنْسَ وَلَمْ تُقْصَرْ ، أَكَمَا يَقُولُ ذُو الْيَدَيْنِ(
«Мин бернәрсә дә онытмадым һәм намаз да кыскар-тылмады». Шуннан соң ул сәхабәләреннән: «Мин Ике куллы әйткәнчә эшләдемме?» – дип сораган. Тегеләр: «Әйе», – дигәннәр. Шуннан соң ул намазның калган өле-шен укыган, ике сәҗдә кылган һәм сәлам биргән».

Әлеге хәдистән аңлашылганча, Пәйгамбәр галәйһис-сәләм намаз бетте дип белеп, сөйләшә башлаган. Ә сәха-бәләр намазның гадәттә кылына торган рәвеше үзгәргән дип белеп, сөйләшә башлаганнар. Ләкин соңыннан тегеләр дә болар да төшеп калган өлешне өстәгәннәр.

Болар барысы да намаз вакытында аз сүз сөйләнү оч-рагына карыйлар.

Хәнәфиләр фикеренчә, мондый намаз тулысынча юк-ка чыга. Чөнки сүз сөйләү намазны юк итә. Бу очракта игътибарсызлык белән белә торып сөйләү арасында бер-нинди аерма да юк. Ураза икәнне онытып ашау-эчү мон-нан искәрмә булып тора. Чөнки моңа тиешле күрсәтмәләр бар.

Имам Әхмәтнең әлеге мәсьәлә буенча ике төрле фи-кере бар.

в) Кешенең уразада онытылып ашау-эчү яки якынлык кылу очрагында күпчелек галимнәр фикере буенча, кеше фарыз ураза тотканда онытылып ашый-эчә башласа, ул исенә төшкәч үк, моны туктатырга һәм көн беткәнче мон-нан тыелып торырга тиеш. Бу очракта аның уразасы бо-зылмый. Аңа әлеге көн өчен ураза тотарга да, гөнаһысын йоларга да кирәкми. Аллаһының Илчесе әйткән:

(مَنْ نَسِيَ وَهُوَ صَائِمٌ فَأَكَلَ أَوْ شَرِبَ فَلْيُتِمَّ صَوْمَهُ فَإِنَّمَا أَطْعَمَهُ اللَّهُ وَسَقَاهُ(
«Ураза вакытында онытылап нәрсә булса да ашаучы яки эчүче әлеге көн уразасын ахырга кадәр җиткерсен. Чөнки аны Аллаһ ашаткан һәм эчерткән».

Имам Мәлик: «Ураза фарыз булган булса, аны башка көнне үтәү белән каза кылырга кирәк. Мондый очракта аны йола торган гамәлләр кылу мәҗбүри түгел. Чөнки ул кеше онытып намазны үз вакытында үтәмәүчегә тиң», – дигән. Ул болай дип тә әйткән: «Игътибарсызлык белән яки онытылып, Рамазанда яки үзе өчен фарыз булган баш-ка уразада мәсәлән, нәзер уразасы) ашаса яки эчсә, ул уразаны башка көнне каза кылырга кирәк. Ирекле ураза вакытында нәрсә булса да ашаучы яки эчүчегә уразасын каза кылырга кирәкми. Шул көн уразасын бозмыйча ахы-ргача тотып бетерергә генә кирәк».

Әбү Хәнифә, Шәфигый һәм Мәлик фикеренчә, ашау-эчүгә караган хөкемнәр якынлык кылуга да карыйлар.

Имам Әхмәт «мондый гамәлләр уразаны боза һәм ка-за кылырга кирәк» дип санаган. Ә аны йола торган гамәл-ләр турында ике төрле фикер әйткән.

8. Антны оныту яки аңа карата ялгышу.

Кеше берәр нәрсә эшләргә ант итеп, онытып яки ант итмәдем дип белеп, моны эшләмәсә аның анты бозыламы?

Шәфигый фикеренчә, анты бозылмый. Ләкин ул үзе ант иткән нәрсәне эшләргә тиеш.

Имам Мәлик: «Ул бөтен очракта да үзенең антын бо-за. Чөнки хата яки оныту белән кылынган гөнаһ гафу ител-сә дә, ул гөнаһ үзе һәм аны нәтиҗәләре гафу ителми», – дигән.

Имам Әхмәт талак кылырга яки кол азат итәргә би-релгән ант белән башка антны аерган. Ул талак һәм кол азат итүгә карамаса, бу ант бозылмый дип санаган. Бу ике нәрсәгә караган ант бозылса: кеше хатынын аерырга ант иткәнен онытып, аның белән яшәвен дәвам итсә, аңа гөнаһ булмый. Ләкин исәнә төшкәч үк, ул хатыны яныннан ки-тәргә тиеш.

Антларны ике төрлегә бүлүнең дәлиле шуннан гый-барәт талак та, кол азат итү дә билгеле бер шартлар үтәү белән бәйле. Мәсәлән, бер кеше хатынына: «Кояш чыкса, син талак кылынасың», – дип әйтсә, кояш чыгу белән ул хатын чыннан да аерылган санала.

9. Көчләп кылына торган эшләрнең нәтиҗәсе.

Көчләп кылына торган гамәлләр көчләүнең дәрәҗә-сенә һәм ул гамәлнең үзлегенә карап төрле хөкемдә бу-лырга мөмкин.

а) Кешенең эшләү-эшләмәүне сайлау мөмкинчелеге булмаган, бу көчләүдән баш тарта алмаган очрак. Мәсә-лән, бер кешене тотып бәйләп, ул анда бармаска ант иткән җиргә илтеп куйсалар, галимнәрнең гомуми фикере буен-ча, шул кешегә гөнаһ булмый һәм ул антын бозган санал-мый.

б) Көчләп эшләтә торган эштән баш тарту мөмкинче-леге булса, ул көчләү котылгысыз булмаска да мөмкин. Мәҗбүр ителүче кеше мондый хәлгә төшсә, аның гамәл-ләре билгеле бер бурычларны үтәү белән бәйле була. Мә-сәлән, кемне дә булса кыйнарга мәҗбүр иткән очрак, ул кешенең моны эшләмәскә мөмкинчелеге бар икән, димәк, ул үзенең сайлавында ирекле. Әмма ул үзенә зарар килү-дән курка. Шулай итеп, бер яктан ирекле, икенче яктан ирексез булып чыга. Шуңа күрә, әлеге кешегә караган мәсьәлә буенча галимнәрнең фикерләре төрле.

10. Мәҗбүр ителү турында галимнәрнең фикерләре.

Беренчесе: Гамәл кылыга мәҗбүр итү.

а) Кеше үтерергә яки зина кылырга мәҗбүр итү.

Хаксыз кеше үтерү һәм зина кылу зур гөнаһлар исә-бенә керә һәм барлык илаһи Китапларда да хәрам дип са-нала. Ул гамәлләрне бернинди очракта да, шул исәптән мәҗбүр ителгәндә дә, кылырга ярамый. Боларны эшләргә мәҗбүр ителгән кеше баш тартса һәм моның өчен үтерел-сә, ул моның өчен әҗер алачак. Әмма аларны кылуның нә-тиҗәсе мәҗбүр ителү дәрәҗәсенә карап төрле булырга мөмкин. Аңлатып үтәбез:

б) Зина кылырга мәҗбүр итү. Барлык галимнәрнең дә фикеренчә, хатын-кыз зина кылырга мәҗбүр ителсә, ул җәзаланырга тиеш түгел. Әлеге хатынның моннан баш тарту мөмкинчелеге булмаса, ул гөнаһлы саналмый. Баш тарту мөмкинчелеге булса, гөнаһлы була. Моңа дәлил итеп әлеге бүлектә тикшерелә торган хәдисне һәм Пәйгам-бәребез галәйһиссәләм вакытында булган вакыйганы ките-рәләр. Ул вакытта бер хатын-кызны зина кылырга мәҗбүр иткәннәр һәм Пәйгамбәр галәйһиссәләм аны моның өчен җәзаламаган. Моннан тыш, Гомәр разыяллаһү ганһү яны-на кол ирләр зина кылырга мәҗбүр иткән кол хатын-кыз-ларны китергәннәр. Гомәр разыяллаһү ганһү моның өчен колларны кыйнаган, әлеге хатын-кызларга тимәгән.

Хәнбәлиләрнең күбесе һәм хәнәфи булган Мөхәммәт бине Хәсән фикеренчә, җенси мөнәсәбәт ир кешенең җен-си дәрте кузгалуы эрекция) ярдәмендә генә башкарыла ала.

Кешене мәҗбүр иткәндә ул булмый. Әгәр эрекция булган икән, димәк, көчләү булмаган. Ул вакытта ир ке-шене тиешле җәзага тартырга кирәк.

Имам Әбү Хәнифә: «Зина кылырга хаким кеше мәҗ-бүр итсә, зина кылучыны җәзаларга кирәкми. Башка кеше мәҗбүр итсә, җазаларга кирәк», – дигән.

в) Кеше үтерергә мәҗбүр итү.

Барлык галимнәрнең дә фикеренчә, кешене хаксыз икенче берәүне үтерергә мәҗбүр итсәләр, моны эшләргә ярамый. Бу гөнаһ санала. Чөнки кеше үзен коткару өчен башка берәүне корбан итә һәм бу аның сайлавына бәйле.

Мәлик, Әхмәт һәм Шәфигый фикеренчә, тиңе белән түләү мәҗбүр итүчегә дә, мәҗбүр ителүчегә дә кулланы-ла. Чөнки алар икесе дә кеше үтерүдә катнашканнар. Аларның берсе – шуның сәбәбе, икенчесе башкаручысы булган.

Имам Әбү Хәнифә: «Мәҗбүр итүчене генә болай җә-заларга кирәк. Чөнки мәҗбүр ителүче үтерү коралы кебек кенә булган», – дип әйткән.

Икенчесе: Үтерү һәм зина кылудан кала башка эш-ләргә мәҗбүр итү.

Монда урлау, хәмер эчү кебек гамәлләр күз алдында тотыла.

Галимнәрнең күбесе фикеренчә, кешене бу гамәлләр-нең берсен эшләргә мәҗбүр итсәләр, ул моны эшләргә ти-еш. Шул ук вакытта, башка кешегә китерелгән зыяны мәҗбүр итүче түләргә тиеш. Чөнки мәҗбүр ителеп урлау-чының гөнаһысы юк һәм аны җәзаларга кирәкми.

Мәлик һәм Әхмәт фикеренчә, болай эшләү рөхсәт ителми. Ягъни, берәр кеше тән җәзасына лаек булган га-мәл кылса, мәсәлән, урласа яки хәмер эчсә, моның өчен аны җәзаларга кирәк. Икенче берәүгә зарар китергән бул-са, мәҗбүр итүче белән бергә түләргә тиеш.

Өченчесе: Хәрам сүзләр сөйләргә мәҗбүр итү.

Күпчелек галимнәр, шул исәптән Мәлик, Шәфигый, Әхмәт фикеренчә, берәр кешене хәрам сүзләр сөйләргә мәҗбүр итсәләр, ул үз сүзләрен йола торган гамәл кылыр-га тиеш, әмма аңа гөнаһ булмый. Кешене буш сүз сөй-ләргә мәҗбүр итсәләр, әлеге хөкем аңа карамый.

Аллаһы Тәгаләнең әлеге сүзләрен моңа дәлил итеп китерәләр: ( إِلاَّ مَنْ أُكْرِهَ وَقَلْبُهُ مُطْمَئِنٌّ بِالإِيمَانِ ( «... йөрәге иман бе-лән тулы мәҗбүр итүлечене сайламаганда..»

Кеше мәҗбүр ителеп, гөнаһлы булмаган сүзләр әйтсә, аңа әлеге хөкемнәр карамый. Аңа бу дөньяда да Ахирәттә дә гөнаһ булмый.

Ул сүзләр сәүдә килешүләренә дә, никахлашуга да, талак кылуга да карарга мөмкин. Моңа дәлил булып без бу бүлектә тикшерә торган хәдис һәм Пәйгамбәрнең түбән-дәге сүзләре килә: (لا طَلاقَ وَلا عَتَاقَ فِي إِغْلاقٍ( «Мәҗбүр ите-леп кылынган талак та, кол азат итү дә дөрес булмый».

Әбү Хәнифә сәүдә килешүенә караган өлешне кабул итә һәм: «Кешене мәҗбүр итсәләр, мәҗбүр ителүчегә бернәрсә дә эшләргә кирәкми һәм аның нәтиҗәсе өчен ул җавап бирми», – дип әйткән.

Никах, талак һәм антларга караган өлеше турында: «Мондый очракта мәҗбүр ителү исәпкә алынмый, мәҗбүр итсәләр дә, нәрсә булса да әйтүче кеше аны үтәргә тиеш», – дигән.

11. Мәҗбүр ителүченең шул эш белән килешүе.

Мәҗбүр ителүченең мәҗбүр ителгән эш белән ки-лешүе күенсә, килешүләргә кул куюы законлы санала. Мәҗбүр ителеп эшләсә дә, мәҗбүр ителгән саналмый. Чөнки үзе дә шуны ук эшләргә теләгән булган.

12. Хаклы рәвештә мәҗбүр итү.

Мөселманны ул эшләргә яки әйтергә тиеш булган эш-кә мәҗбүр итсәләр, мәҗбүр итү аны үтәүгә киртә булмый. Мәсәлән, кеше билгеле бер вакыт эчендә хатыны белән якынлык кылмаска ант итә. Ә дүрт ай узгач, якынлык та кылмый, аерылмый да. Бу очракта казый аны талак кы-лырга мәҗбүр итсә, әлеге талак дөрес саналачак.

Кеше үзенең бурычын түләмәскә ант бирсә, ә казый түләргә мәҗбүр итсә, ул кеше антын бозырга һәм аны йо-лырга тиеш.

Бурычларны түләү өчен, казый кемне дә булса мал-мөлкәтен сатарга мәҗбүр итсә, әлеге сәүдә килешүе дөрес саналачак.

Бу дөньяны Ахирәткә ирешү өчен куллану

( 39عَنِ ابْنِ عُمَرَ رَضِيَ اللَّهُ عَنْهُمَا قَالَ : أَخَذَ رَسُولُ اللَّهِ ( 
بِمَنْكِبَيَّ فَقَالَ : كُنْ فِي الدُّنْيَا كَأَنَّكَ غَرِيبٌ أَوْ عَابِرُ سَبِيلٍ(
Габдуллаһ бине Гомәр разыяллаһү ганһү сөйләгән: «Бервакыт Аллаһының Илчесе мине җилкәмнән тотты да болай диде: «Бу дөньяда чит җир кешесе яки мосафир ке-бек бул».

Ибне Гомәр разыяллаһү ганһү еш кына: «Кичкә кадәр яшәсәң, иртәнгә кадәр яшәвеңне көтмә, иртәнгә кадәр яшәсең, кичкә кадәр яшәвеңне көтмә. Сәламәтлегеңнән авырган вакытта кирәк булачак нәрсәне ал. Яшәвеңнән үлемең өчен кирәкле нәрсәне ал!» – дип әйтә торган бул-ган.

Хәдиснең әһәмияте

Бу – үз эченә күп файдалы нәрсә, вәгазьләр туплаган бик әһәмиятле хәдис. Ул кешене бу дөньяга зур ниятләр багъламаска өйрәтә. Чөнки мөэмин аны үзенең даими яшәү урыны итеп карарга, аңа омтылырга тиеш түгел. Ләкин ул сәфәргә бөтен кирәк-яракны әзерләүче мосафир кебек яшәргә, байлык та, балалар да булышмаячак, Кыя-мәт көненә һәрвакытта да әзер булырга тиеш.

Хәдисне аңлау

1. Пәйгамбәр галәйһиссәләм – тәрбияче.

Аллаһының Илчесе галәйһиссәләм сәхабәләре өчен укытучы һәм тәрбияче булган. Аның тәрбия ысуллары әлеге өлкәдә эшләүче хәзерге заман галимнәрен соклан-дыруын дәвам итә. Ул һәр уңайлы форсатны кулланган, аларга мисаллар китергән, аларның таләпләренә һәм акыл-ларына туры килә торган вәгазьләр сөйләгән. Болай эшлә-гәндә ул башкаларга яхшы үрнәк күрсәткән, аларга карата сабыр булган, аларны кайгырткан.

Әлеге хәдистә риваять кылынганча, Пәйгамбәр га-ләйһиссәләм Габдуллаһ бине Гомәрне җилкәсеннән тотып аның игътибарын үзе өйрәтергә теләгән гыйлемгә юнәл-дерергә тырышкан.

Ибне Һәҗәр Хәйтами разыяллаһү ганһү Пәйгамбәр-нең сабагына игътибар биргән һәм болай дигән: «Әлеге хәдистә укытучы яки вәгазьләүченең укыткан вакытта шә-кертнең берәр әгъзасына тиеп алуы турында сөйләнелә. Бу турыда Ибне Мәсгут: «Аллаһының Илчесе миңа тәшәһ-һүдне намазның беренче ике рәкәгатеннән соң һәм ахы-рында әйтелә торган сүзләр) өйрәткәндә үзенең учлары белән минем учымны тотып торды», – дигән. Бу кеше бе-лән якынрак булу аның игътибарын кайбер нәрсәләргә юнәлдерү өчен эшләнелә. Чөнки болай эшләгән кеше га-дәттә аны онытмый. Моннан тыш, күңел тарткан кешегә карата гына болай эшлиләр. Димәк, Пәйгамбәр Ибне Го-мәргә һәм Ибне Мәсгуткә карата мәхәббәт хис иткән».

2. Бу дөньяның узып китәчәге һәм Ахирәтнең мәңге-леге.

Дөньяда кеше Аллаһ теләгән кадәр вакыт кына яши ала, шуннан соң иртәме-соңмы барыбер үлә. Аллаһы Тә-галә әйткән: ( كُلُّ نَفْسٍ ذَائِقَةُ الْمَوْتِ ( «Һәм җан үлемне татыя-чак...»
 ( إِنَّكَ مَيِّتٌ وَإِنَّهُمْ مَيِّتُونَ ( «Дөреслектә, син дә үләчәк-сең, алар да үләчәкләр».

Кеше әҗәле кайчан җитәчәген белми. Аллаһы Тәгалә әйткән: ( وَمَا تَدْرِي نَفْسٌ مَاذَا تَكْسِبُ غَدًا وَمَا تَدْرِي نَفْسٌ بِأَيِّ أَرْضٍ تَمُوتُ ( «Кеше үзе белән иртәгә нәрсә буласын белми; кеше кайсы җирдә үләсен дә белми».

Кеше күпме генә яшәсә дә, бу дөнья бетәчәк. Бу – без һәр көн, һәр төн күрә торган, һәр сәгать, мизгел сизә тор-ган хакыйкать. Шуннан соң кешене даими, үзгәрешсез, мәңгелек Ахирәт көтеп тора. Аллаһы Тәгалә кешеләрне кабердән чыгаргач һәм хисап өчен җыйгач, аларны яки киңлеге күкләр һәм җиргә тигез булган, тәкъвалар өчен әзерләнгән җәннәткә, яки ягулыгы кешеләр һәм ташлар булган, кяферләр өчен әзерләнгән җәһәннәмгә кертәчәк.

Акыллы мөэмин бу дөнья белән сукыраймый, аңа өметләр багъламый, уңышны Ахирәттә җыю өчен дөнь-яны иген кыры итә, Сираттан үтү чарасы ясый. Пәйгам-бәрләр кешеләрнең игътибарларын шул хакыйкатькә юнәлдерәләр. Мәсәлән, Аллаһы Тәгалә сүзләре буенча, фиргавеннең гаиләсеннән булган мөэмин болай дигән:

( يَا قَوْمِ إِنَّمَا هَذِهِ الْحَيَاةُ الدُّنْيَا مَتَاعٌ وَإِنَّ الآخِرَةَ هِيَ دَارُ الْقَرَارِ (
«Әй халкым! Бу дөнья вакытлыча куллану өчен генә бирелә. Ә Ахирәт мәңгелек яшәү урыны булачак».

Аллаһының Илчесе галәйһиссәләм әйткән:

(مَا لِي وَلِلدُّنْيَا ، مَا أَنَا فِي الدُّنْيَا إِلاَّ كَرَاكِبٍ اسْتَظَلَّ تَحْتَ شَجَرَةٍ ثُمَّ رَاحَ وَتَرَكَهَا(
«Минем бу дөньяда ни эшем бар? Бу дөньяда мин көндез ял итү өчен агач күләгәсенә тукталучы, ә аннары аны ташлап китүче мосафирга тиң».
3. Бу дөньяда Ахирәт өчен кичү һәм юл итеп куллану.

Дөньяда мөэмин чит җир кешесе яки мосафир кебек яши. Ул аңа өметләнми, аның зиннәтләренә кызыкмый, алданмый. Ул үзенә бәйле булуга, аның өчен тырышлык-лар куюга лаек түгел. Чөнки ул мәңге яшәү өчен түгел, ә күчеп китәр өчен генә яратылган. Аллаһы Тәгалә әйткән:

( وَمَا الْحَيَاةُ الدُّنْيَا إِلاَّ مَتَاعُ الْغُرُورِ (
«... Дөнья тормышы – вакытлыча шатлык кына ул».

Бу дөньяда мосафир кебек яшәүче һәрвакытта да туган ягына омтыла, якыннарын сагына. Чит җирдә күпме генә яшәмәсен, аның йөрәге һәрвакытта да ул җир белән саубуллашырга омтыла. Шуңа күрә, ул анда бернәрсә дә төзелми, ләкин үз илендә ләззәтләнәчәк кирәк-яраклар җыя. Аллаһы Тәгалә әйткән: 

( فَمَا مَتَاعُ الْحَيَاةِ الدُّنْيَا فِي الآخِرَةِ إِلاَّ قَلِيلٌ (
«Бу дөньяның ләззәте Ахирәтнеке белән чагыштыр-ганда бик кечкенә».
 ( وَإِنَّ الآخِرَةَ هِيَ دَارُ الْقَرَارِ ( «... Ахирәт мәңгелек яшәү урыны булачак».

Хәсән Басри: «Мөэмин бу дөнья түбәнсетүләреннән курыкмаучы, аның шөһрәтләренә омтылмаучы мосафирга тиң: кешеләрнең үз тормышлары, аның – үзенеке», – дигән. Ибне Рәҗәп: «Аллаһ Адәм галәйһиссәләмне ярат-кач, аны хатыны белән җәннәттә яшәткән. Аннары аларны аннан куып чыгарган. Әмма аларга тугры балалары монда әйләнеп кайтырлар дип вәгъдә иткән. Шуңа күрә, мөэмин һәрвакытта да үзенең беренче ватанын сагына», – дип әйт-кән. Мөэмин дөньяның Ахирәткә ирешергә мөмкин бул-ган нәрсәләрен генә куллана. Аллаһы Тәгалә әйткән:

( الَّذِي خَلَقَ الْمَوْتَ وَالْحَيَاةَ لِيَبْلُوَكُمْ أَيُّكُمْ أَحْسَنُ عَمَلاً (
«Ул үлемне һәм яшәүне сезнең гамәлләре буенча кайсыгыз яхшырак икәнне сынау өчен яраткан».

Ул үзенә дөрес юл күрсәтүче дусларны гына сайлый Аллаһы Тәгалә әйткән: ( الأَخِلاَّءُ يَوْمَئِذٍ بَعْضُهُمْ لِبَعْضٍ عَدُوٌّ إِلاَّ الْمُتَّقِينَ ( «Тәкъвалардан кала дуслар бу көнне бер-берсенә дошман булалар».

Чүлдән баручы мосафир кебек, ул караклардан һәм юлбасарлардан саклана. Аллаһы Тәгалә әйткән:

( وَيَوْمَ يَعَضُّ الظَّالِمُ عَلَى يَدَيْهِ يَقُولُ يَا لَيْتَنِي اتَّخَذْتُ مَعَ
 الرَّسُولِ سَبِيلاً . يَا وَيْلَتَى لَيْتَنِي لَمْ أَتَّخِذْ فُلانًا خَلِيلاً (
«Ул Көнне залим кулларын тешләп: «Их мин юлны Пәйгамбәр белән сайлаган булсам! Миңа кайгы! Их, фә-лән кешене үземә дус итеп сайламаган булсам! Ул Коръән иңгәннән соң мине аннан читләштерде!» – диячәк. Шай-тан һәрвакытта да кешене ярдәмсез калыра».

Мосафир сәфәре өчен, ә мөэмин Ахирәт өчен кирәк-ярак туплый. Аллаһы Тәгалә әйткән:

( وَتَزَوَّدُوا فَإِنَّ خَيْرَ الزَّادِ التَّقْوَى وَاتَّقُونِ يَا أُولِي الأَلْبَابِ (
«Юлга кирәк-ярак туплагыз! Ә иң яхшы кирәк-ярак – тәкъвалык. Шулай булгач, Миннән куркыгыз, әй акыл ияләре!»

4. Ибне Гомәр разыяллаһү ганһүне вәгазьләү.

Габдуллаһ бине Гомәр бине Хәттап разыяллаһү ган-һүмә бөтен йөрәге белән Пәйгамбәр галәйһиссәләмнең вә-газен аңлаган, акылы белән аңа ирешкән. Аннан соң үзе дә башкалар өчен гыйлем чыганагына әверелгән. Ул үзе дә бу дөньяга зур өметләр багъламаска, иртәгә кадәр яшәсә – кичне көтмәскә, кичәк кадәр яшәсә – иртәне көтмәскә, әҗәл иртәрәк җитәр дип хисапларга өйрәтә. Аллаһының Илчесе галәйһиссәләм әйткән:

(اغْتَنِمْ خَمْسًا قَبْلَ خَمْسٍ : شَبَابَكَ قَبْلَ هَرَمِكَ وَصِحَّتَكَ قَبْلَ سَقَمِكَ 
وَغِنَاءَكَ قَبْلَ فَقْرِكَ وَفَرَاغَكَ قَبْلَ شَغْلِكَ وَحَيَاتَكَ قَبْلَ مَوْتِكَ(
«Икенче биш нәрсә белән очрашканчы биш нәрсәне куллан: картлыгың килгәнче яшлегеңне, авыру килгәнче сәламәтлегеңне, мохтаҗлык килгәнче байлыгыңны, мәш-гуль вакыт җиткәнче буш вакытыңны, үлемең килгәнче яшәвеңне куллан».

5. Мөселман изгелек кылырга ашыгырга, гыйбадәткә зур игътибар бирергә, моңа салкын карамаска, киләчәктә кылырмын дип өметләнмәскә тиеш. Чөнки ул үзенә күпме вакыт бирелгәнен белми.

6. Мөселман һәр форсатны кулланырга, аларны җи-бәрмәскә тиеш.

7. Әлеге хәдис бу дөньядан читләшүгә, аның белән мәшгульлектән баш тартырга чакыра. Әмма бу барлык га-мәлдән, омтылыштан, тырышлык куюдан баш тартырга кирәк дигән сүз түгел. Бары тик аңа бәйле булмаска, аның белән Ахирәт исәбенә шөгыльләнмәскә кирәк.

8. Мөселман изгелек кылуга бөтен көчен куярга, ях-шылыкларга игътибар итәргә, Аллаһының газабыннан сак-ланырга, тырышлык күрсәтергә тиеш.

9. Максатыннан читләштермәсен, комачауламасын өчен мөселманны начар кешеләр белән дуслашудан сак-ланырга кирәк.

10. Җанның ихтияҗын канәгатьләндерү һәм файда алу өчен дөнья эшләре белән шөгыльләнергә кирәк. Әмма мөселман боларның барысын да Ахирәт эшләренә буый-сындыра.

11. Мондый хәдисләр урталыкта булырга ярдәм итә.

Шәригатьне үтәү – иманның нигезе

( 40عَنْ أَبِي مُحَمَّدٍ عَبْدِ اللَّهِ بْنِ عَمْرِو بْنِ الْعَاصِ رَضِيَ اللَّهُ عَنْهُمَا قَالَ : 
قَالَ رَسُولُ اللَّهِ ( لا يُؤْمِنُ أَحَدُكُمْ حَتَّى يَكُونَ هَوَاهُ تَبَعًا لِمَا جِئْتُ بِهِ(
Әбү Мөхәммәт Габдуллаһ бине Гамер бине Гас разы-яллаһү ганһү сүзләрен тапшырганча, Аллаһының Илчесе галәйһиссәләм әйткән: «Нәфесе мин алып килгән нәрсәгә ияргәнче берегез дә камил рәвештә иманлы булмаячак».

Хәдисне аңлау

1. Мөселман – җитешкән, тулы кеше.

Мөселман – үрнәк шәхеснең сыйфатларын үзендә булдыручы кеше. Аның сүзләре эшләренә каршы килми, тормыш рәвеше фикерләреннән аерылмый. Чөнки аның йөрәге һәм теле башка әгъзалары белән килешүдә була. Акылы, фикере һәм эшләре бер-берсенә тәңгел килә. Теле үзе ышанган сүзне генә сөйли, ышануы, бөтен әгъзалары-на тәэсир итә, әдәбен төзәтә, гамәлләрен туры юлга кертә.

2. Дәрт сүзенең хакыйкый асылы һәм төрләре.

Дәрт һава) сүзе нигезендә хакыйкатькә омтылу, аңа мәхәббәт тоту, буйсыну турында сүз барганда кулланыла. Мәсәлән, Аллаһы Тәгаләнең

( تُرْجِي مَنْ تَشَاءُ مِنْهُنَّ وَتُؤْوِي إِلَيْكَ مَنْ تَشَاءُ (
«Син аларның кайсын теләсәң, шуның чиратын ки-чектерә, теләгәнен кабул итә аласың...» дигән сүзләре иң-гәч, Гайшә анабыз: «Раббың шунда ук синең теләкләреңне һавакә) тормышка ашыра», – дип әйткән.

Бу сүз, гомумән, нәрсәгә дә булса мәхәббәтне бел-дерү өчен дә кулланыла ала. Әлеге хәдистә ул шул мәгъ-нәдә кулланыла.

Ниһаять, ул нәфес теләкләрен канәгатьләндерү, аның теләкләрен үтәүне белдерергә мөмкин. «Һава» сүзе әлеге мәгънәдә еш кына Коръән аятьләрендә һәм хәдисләрдә кулланыла. Ул аятьләрдә мондый дәрт шелтәләнелә һәм кешеләр аннан сакланырга боерыла. Чөнки мондый дәрт-ләр еш кына хакыйкатькә каршы килгән нәрсәгә омтылу-ны, шәригатькә каршы килә торган теләкләрне тормышка ашыруны аңлата. Давыт галәйһиссәләмгә мөрәҗәгать итеп, Аллаһы Тәгалә болай дигән:

( وَلا تَتَّبِعِ الْهَوَى فَيُضِلَّكَ عَنْ سَبِيلِ اللَّهِ (
«.... теләкләреңә иярмә! Чөнки алар сине Аллаһ юлыннан адаштырачак».

3. Теләкләргә иярү – гөнаһлар бидгатьләр чыганагы.

Бөтен нәрсәдә үз теләкләренә иярүче, нәфесенең бар-лык теләкләрен тормышка ашыру итәгатьсезлек күрсәтүгә һәм гөнаһлар кылуга илтә. Чынлыкта, бидгать кертүче-ләрнең, кяферләрнең адашуының асылы шуннан гыйбарәт тә инде. Аллаһы Тәгалә әйткән:

( فَإِنْ لَمْ يَسْتَجِيبُوا لَكَ فَاعْلَمْ أَنَّمَا يَتَّبِعُونَ أَهْوَاءَهُمْ 
وَمَنْ أَضَلُّ مِمَّنِ اتَّبَعَ هَوَاهُ بِغَيْرِ هُدًى مِنَ اللَّهِ (
«Алар сиңа җавап бирмәсәләр, бел, алар үзләренең нәфесләренә иярәләр. Аллаһ юлыннан бармыйча, үз нәфе-сенә иярүчедән дә кем күбрәк адашучы?»

4. Үзенә буйсындыра торган дәрт – Аллаһ урынына гыйбадәт кыла торган илаһ.

Гыйбадәт итәгать итүдә һәм буйсынуда чагыла. Шуңа күрә, үз нәфесенә буйсынучы һәм теләкләренә итәгать итүче аларның колына әверелә. Тулысынча яулап алганчы һәм үзенә буйсындырганчы дәрт һәм теләкләр кешене ты-нычлыкта калдырмыйлар. Нәтиҗәдә, кеше хакыйкатьне күрергә дә, ишетергә дә теләми, тугърылыкның нәрсә икә-нен белми, туры юлдан бармый. Бервакыт Ибне Габбас ра-зыяллаһү ганһү «Дәрт – җирдә гыйбадәт кылына торган илаһ ул», – дигән дә, түбәндәге аятьне укыган:

( أَرَأَيْتَ مَنِ اتَّخَذَ إِلَهَهُ هَوَاهُ ( «Илаһ итеп дәртен сайлаучы кешене син күрдеңме?»

Пәйгамбәр галәйһиссәләм әйткән: «Күк гөмбәзе ас-тында кешеләр иярә торган дәрткә караганда да, Аллаһ каршында зуррак илаһ юк».

Монда «зуррак» дигәндә гөнаһлырак дигән сүз күз алдында тотыла.

5. Дәрткә иярү – Аллаһ хөрмәтләгән кешегә килешми торган көчсезлек.

Аллаһы Тәгалә кешене башка мәхлуклардан аермалы итеп яраткан һәм аны мөхтәрәм мәхлук иткән. Аллаһы Тәгалә әйткән:

( وَلَقَدْ كَرَّمْنَا بَنِي آدَمَ وَحَمَلْنَاهُمْ فِي الْبَرِّ وَالْبَحْرِ وَرَزَقْنَاهُمْ
 مِنَ الطَّيِّبَاتِ وَفَضَّلْنَاهُمْ عَلَى كَثِيرٍ مِمَّنْ خَلَقْنَا تَفْضِيلاً (
«Без Адәм балаларын хөрмәтләдек. Аларны коры җирдән дә, диңгездән дә йөрттек. Без яраткан башка мәх-луклар алдында өстенлек бирдек».

Хөрмәт итүнең билгесе булган әлеге бүләк – акыл. Ул кешегә яхшылыкны күрсәтә, изгелекләр кылырга этәрә, начар эшкә җирәнү хисе уята. Аллаһы Тәгалә әйткән:

( وَنَفْسٍ وَمَا سَوَّاهَا . فَأَلْهَمَهَا فُجُورَهَا وَتَقْوَاهَا (
«Җан һәм аны төзек иткән, аңа гөнаһлык һәм тәкъ-валыкны салган Зат белән ант итәм...»

Гөнаһлыкка һәм тәкъвалыкка өндәүче нәрсәгә ия бул-ганга күрә, ул яхшы тәэсиргә дә, начар тәэсиргә дә иярә. Әмма кешегә бирелгән акыл көче, сайлау иреге булганга күрә, ул үз дәртенә каршы тора ала. Бу аның акыллы, ка-мил тәбигатьле кеше икәнен күрсәтә. Әмма начар теләк-ләргә каршы тора алмаса, нәфесенә иярсә, аның намусы пычрана, кешелек табигате бозыла. Аллаһы Тәгалә әйткән:

( قَدْ أَفْلَحَ مَنْ زَكَّاهَا . وَقَدْ خَابَ مَنْ دَسَّاهَا (
«... нәфесен чистартучы уңышка ирешәчәк, аны яшерүче югалту кичерәчәк...»

Пәйгамбәр галәйһиссәләм әйткән:

(الْمُجَاهِدُ مَنْ جَاهَدَ نَفْسَهُ فِي طَاعَةِ اللَّهِ(
«Аллаһыга итәгать итү өчен үз нәфесе белән көрәшү-че – мөҗәһит».

Үз нәфесең белән көрәшү, дәртеңә каршы тору – Ал-лаһы Тәгаләне тануның, Аның бөеклеген хис итүнең нә-тиҗәсе. Дәртенең коллыгыннан котылганчы бәндә нәфесе белән көрәшәчәк. Аллаһы Тәгалә әйткән:

( وَأَمَّا مَنْ خَافَ مَقَامَ رَبِّهِ وَنَهَى النَّفْسَ عَنِ الْهَوَى . فَإِنَّ الْجَنَّةَ هِيَ الْمَأْوَى (
«Раббысы каршына басудан куркучыга һәм нәфесен теләкләренә иярүдән тыючыга килгәндә, җәннәт аңа сы-ену урыны булачак».
6. Дәртеңә иярү адашуга һәм һәлакәткә, ә үз нәфесең белән көрәшү бәхеткә һәм котылуга илтә.

Үз нәфесеңә иярү, теләкләреңне үтәргә омтылу, бу юлда хәрамны хәләлдән аермау Аллаһы Тәгаләгә түгел, башка затка гыйбадәт кылуны күрсәтә. Бу – гаделсезлек һәм үзсүзлелек күрсәтү. Чөнки болай эшләгән кеше яхшы-лыклар Бирүчегә түгел, Аның нигъмәтләренә генә игъти-бар итә. Шулай итеп, ул мәңгелек нәрсәгә караганда үтеп китүчегә өстенлек бирә. Бу юлның чигендә аны һәлакәт һәм югалтулар көтеп тора. Аллаһы Тәгалә әйткән:

( فَأَمَّا مَنْ طَغَى . وَآثَرَ الْحَيَاةَ الدُّنْيَا . فَإِنَّ الْجَحِيمَ هِيَ الْمَأْوَى (
«Чикләрне үтүче һәм дөнья тормышына өстенлек би-рүчегә килгәндә, җәһәннәм аңа сыену урыны булачак».

7. Иманың дәрәҗәләре.

Мөселман шәһадәт кәлимәләрен әйтеп, күңеле белән шәригатькә буйсынганда һәм Аның боерыкларын үтәргә, тыйганнарыннан тыелырга карар кылганда, ул иманның беренче баскычына менә, көфер төркеменнән мөэмин төр-кеменә күчә. Бу аңа Кыямәт көнендә Аллаһы Тәгалә кар-шында котылырга өметләнү мөмкинчелеге бирә. Чөнки Пәйгамбәр галәйһиссәләм әйткән:

(فَإِنَّ اللَّهَ حَرَّمَ عَلَى النَّارِ مَنْ قَالَ لا إِلَهَ إِلاَّ اللَّهُ يَبْتَغِي بِذَلِكَ وَجْهَ اللَّهِ(
«Дөреслектә, Аллаһ утка: «Аллаһыдан башка илаһ юк», – дип әйтеп, моның белән Аның ризалыгына омтылу-чыга тиюне хәрам кылган».

Мөселман Аллаһ юлында нык торса, үзен Аллаһыга иярергә, Ул кушканын үтәргә, тыйганнан тыелырга, шик-ледән сакланырга этәрсә, димәк, ул дин тотуда камиллек дәрәҗәсенә ирешкән.

Ул мөселман мондый түгел икән, димәк, иманы ким-челекләрдән арынмаган.

Шәригать хөкемнәрен үтәүдән баш тартып, алардан йөз боручыга, аларга ышанмаучыга килгәндә, иман ул ке-шенең күңелендә нык урнашмаган һәм аның Исламы дө-рес түгел. Ә ул үзе Кыямәт көнендә җәһәннәмгә керүче һәм анда мәңге калучы кяферләр исәбенә керә.

8. Аллаһы Тәгаләгә һәм Аның Пәйгамбәренә булган мәхәббәт.

Мөселманның йөрәгендә имам нигезләре формалаш-сын һәм ул туры юлга бассын өчен, әлеге кеше Аллаһ яраткан нәрсәне яратырга, Ул кушканны үтәргә тиеш. Моннан тыш, ул Аллаһ яратмаганны яратмаска, ул тый-ганнан тыелырга тиеш. Әмма ул Аллаһыны һәм Аның Ил-чесен барлык нәрсәдән артыграк сөйсә, алар өчен бөтен нәрсәне корбан итәргә әзер булса гына, мондый мәхәббәт һәм нәфрәтне тоячак. Аллаһы Тәгалә әйткән:

( قُلْ إِنْ كَانَ آبَاؤُكُمْ وَأَبْنَاؤُكُمْ وَإِخْوَانُكُمْ وَأَزْوَاجُكُمْ وَعَشِيرَتُكُمْ وَأَمْوَالٌ اقْتَرَفْتُمُوهَا وَتِجَارَةٌ تَخْشَوْنَ كَسَادَهَا وَمَسَاكِنُ تَرْضَوْنَهَا أَحَبَّ إِلَيْكُمْ مِنَ اللَّهِ وَرَسُولِهِ وَجِهَادٍ فِي سَبِيلِهِ فَتَرَبَّصُوا حَتَّى يَأْتِيَ اللَّهُ بِأَمْرِهِ وَاللَّهُ لا يَهْدِي الْقَوْمَ الْفَاسِقِينَ (
«Әй Мөхәммәт галәйһиссәләм әйт: «Әй мөэминнәр! Әгәр сезнең аталарыгыз, кардәшләрегез, хатыннарыгыз, балаларыгыз, кәсеп иткән малларыгыз, арзан булудан ку-рыккан сәүдәләрегез һәм яшәгән йортларыгыз Аллаһыдан, Аның Рәсүленнән һәм Аллаһ юлында сугышудан сөекле-рәк булса, Аллаһыдан газаб килгәнне көтегез! Аллаһ, Аның хөкемнәренә хыйлафлык кылучыларны, әлбәттә, ту-ры юлга салмас».

Аллаһының Илчесе галәйһиссәләм болай дигән:

(لا يُؤْمِنُ أَحَدُكُمْ حَتَّى أَكُونَ أَحَبَّ إِلَيْهِ مِنْ وَالِدِهِ وَوَلَدِهِ وَالنَّاسِ أَجْمَعِينَ(
«Үз әтисенә, балаларына һәм, гомумән, бөтен кешегә караганда мине артыграк яратмыйча, берегез дә иман ки-термәячәк».

Шулай итеп, кеше Пәйгамбәр галәйһиссәләмне башка бөтен кешегә караганда өстенрәк күргәнче, мөэмин бул-маячак. Әмма Пәйгамбәр галәйһиссәләмгә мәхәббәт – аны Җибәрүчегә мәхәббәт ул. Болар бер-берсеннән аерылы-гыз. Димәк, Аллаһы Тәгаләнең Үзен сөеп кенә Пәйгам-бәрне сөеп була. Аллаһы Тәгалә әйткән:

( أَحَبَّ إِلَيْكُمْ مِنَ اللَّهِ وَرَسُولِهِ ( «... Аллаһ һәм Аның Илчесенә караганда кадерлерәк булса...»

9. Килешү һәм иярү – мәхәббәтнең билгесе.

Саф мәхәббәт яратучы кешедән сөеклесенә иярүне, ул ярата торган эшләрдә аның белән килешүне, яратмый тор-ганнарында килешмәүне таләп итә. Ул мәхәббәт сүзләр, эшләр һәм карашлар белән исбатланырга тиеш. Аллаһыны һәм Пәйгамбәрне сөюгә килгәндә, мондый мәхәббәт шә-ригать чикләре янында тукталуга, тулысынча Аның бое-рыкларын үтәүгә, Ул тыйганнан тыелуга сәбәп булырга тиеш. Аллаһы Тәгалә әйткән: 

( قُلْ إِنْ كُنْتُمْ تُحِبُّونَ اللَّهَ فَاتَّبِعُونِي يُحْبِبْكُمُ اللَّهُ (
«Әйт: «Әгәр Аллаһыны яратсагыз, миңа иярегез, шун-да Аллаһ та сезне яратыр...»

Хәсән Басри: «Бервакыт Пәйгамбәрнең сәхабәләре: «Әй Аллаһының Илчесе, без Раббыбызны бик яратабыз!» – дигәннәр. Шунда Аллаһ бу сөюнең берәр билгесе булу-ын теләгән һәм әлеге аятьне иңдергән», – дигән.

Кеше Аллаһ һәм Аның Илчесе сөя торган берәр га-мәлне кылмаса, яки алар сөймәгән эш эшләсә, димәк, аның иманында гаеп бар, аны төзәтергә омтылырга кирәк. Берәү әйткән: «Аллаһы Тәгаләнең мәхәббәтенә дәгъва кылып та, Аның боерыкларын үтәмәүченең дәгъвасы ял-ган. Ә Аллаһыны яратып та, Аннан курыкмаучы сукыр-лыкта яши».

Икенче берәү: «Аллаһының мәхәббәтенә дәгъва кы-лып та, Ул билгеләгән чикләрне үтәүче ялган сөйли», – дигән.

Аллаһыны искә алганда күзләре яшьләнеп, башлары түбән төшеп тә риба, алыпсатарлык, ялган эш белән шө-гыльләнүчеләр, капланмыйча, ирләр янына чыгучы ха-тыннар һ.б. шул хөкемдә йөри.

10. Иманның ләззәте.

Иман җанга нык тәэсир итә, аның тәме сусаучылар өчен баллы судан да татлырак. Әмма иманның мондый ләззәтен камил иманга ия булган һәм эчкерсез Аллаһыны, Аның Илчесен сөюче кеше генә татый ала. Пәйгамбәр га-ләйһиссәләм әйткән:

(ثَلاثٌ مَنْ كُنَّ فِيهِ وَجَدَ حَلاوَةَ الإِيمَانِ : مَنْ كَانَ اللَّهُ وَرَسُولُهُ أَحَبَّ إِلَيْهِ مِمَّا سِوَاهُمَا ، وَمَنْ أَحَبَّ عَبْدًا لا يُحِبُّهُ إِلاَّ لِلَّهِ عَزَّ وَجَلَّ ، وَمَنْ يَكْرَهُ أَنْ يَعُودَ فِي الْكُفْرِ بَعْدَ إِذْ أَنْقَذَهُ اللَّهُ مِنْهُ كَمَا يَكْرَهُ أَنْ يُلْقَى فِي النَّارِ(
«Өч сыйфатка ия булучы иманның ләззәтен тоечак. Аллаһыны һәм Аның Илчесен башкаларга караганда күб-рәк сөюче; кемне дә булса Аллаһ ризалыгы өчен генә сө-юче; Аллаһ көферлектән коткарганнан соң анда әйләнеп кайтырга һәм утка ыргытылырга теләмәүче».

«Иман ләззәте» дигәндә итәгать итү китерә торган ләззәт күз алдында тотыла.

11. Шәригать хөкеменә мөрәҗәгать итү һәм аның карары белән канәгать булу.

Иманның зарури шартларының берсе – мөселманнар арасында бәхәс һәм проблемалар килеп чыкса, бары тик Аллаһы Тәгаләнең шәригатенә мөрәҗәгать итү, аның хө-кеме белән канәгать калу. Ул кеше хөкем үзенә каршы яки үз файдасына чыгарылуга карамастан, аңа буйсынырга ти-еш. Аллаһы Тәгалә әйткән:

( وَمَا كَانَ لِمُؤْمِنٍ وَلا مُؤْمِنَةٍ إِذَا قَضَى اللَّهُ وَرَسُولُهُ أَمْرًا أَنْ يَكُونَ لَهُمُ الْخِيَرَةُ مِنْ أَمْرِهِمْ (
«... Аллаһ һәм Аның Илчесе инде хөкем чыгарган бул-салар бернинди эштә дә мөэминдә дә, мөэминәдә дә сай-лау иреге юк».

( فَلا وَرَبِّكَ لا يُؤْمِنُونَ حَتَّى يُحَكِّمُوكَ فِيمَا شَجَرَ بَيْنَهُمْ
 ثُمَّ لا يَجِدُوا فِي أَنْفُسِهِمْ حَرَجًا مِمَّا قَضَيْتَ وَيُسَلِّمُوا تَسْلِيمًا (
«Раббың исеме белән ант итеп әйтәм, мөселманнар үзара бәхәсләшкән эшләре турында, әй Мөхәммәт галәй-һиссәләм! Синнән хөкем иттермичә, чын иманлы була ал-маслар, алар синең хөкемеңә күңелләрендә шик калдырма-слар һәм синең хөкемеңә чын күңелдән риза булып мөсел-ман булырлар, әнә шул эшне эшләгәнгә кадәр камил мөэ-мин булмаслар».

12. Аллаһ яратканны күрә алмау һәм Ул күрә алма-ганны ярату – көферлек һәм адашу.

Белгәнебезчә, иман Аллаһ яратканны ярату, Ул күрә алмаганны яратмау белән сәбәпле генә нигезләнә. Мон-дый мәхәббәтне тоймаучының бернинди иманы да юк. Ә Аллаһ яратканны күрә алмаучының һәм Ул күрә алмаган-ны сөюченең көферлеге, адашуы, тәкәбберлеге арта гына бара. Ул кеше ике дөньяда да иң зур югалту кичерүчеләр-дән булачак. Аллаһы Тәгалә әйткән:

( وَالَّذِينَ كَفَرُوا فَتَعْسًا لَهُمْ وَأَضَلَّ أَعْمَالَهُمْ . ذَلِكَ 
بِأَنَّهُمْ كَرِهُوا مَا أَنْزَلَ اللَّهُ فَأَحْبَطَ أَعْمَالَهُمْ (
«Ә иман китермәүчеләргә кайгы, гамәлләре аларга файда бирмәячәк. Чөнки алар Аллаһыдан иңгәнне ярат-каннар. Ул аларның гамәлләрен файдасыз иткән».

( إِنَّ الَّذِينَ ارْتَدُّوا عَلَى أَدْبَارِهِمْ مِنْ بَعْدِ مَا تَبَيَّنَ لَهُمُ الْهُدَى الشَّيْطَانُ سَوَّلَ لَهُمْ وَأَمْلَى لَهُمْ . ذَلِكَ بِأَنَّهُمْ قَالُوا لِلَّذِينَ كَرِهُوا مَا نَزَّلَ اللَّهُ سَنُطِيعُكُمْ فِي بَعْضِ الأَمْرِ وَاللَّهُ يَعْلَمُ إِسْرَارَهُمْ . فَكَيْفَ إِذَا تَوَفَّتْهُمُ الْمَلائِكَةُ يَضْرِبُونَ وُجُوهَهُمْ وَأَدْبَارَهُمْ . ذَلِكَ بِأَنَّهُمُ اتَّبَعُوا مَا أَسْخَطَ اللَّهَ وَكَرِهُوا رِضْوَانَهُ فَأَحْبَطَ أَعْمَالَهُمْ (
«Дөреслектә, туры юл ачык күренгәннән соң кире кө-ферлеккә кайтаручылар гамәлләрен шайтан зиннәтләгән һәм аларга зур өметләр биргән. Чөнки монафыйклар Ал-лаһыдан иңгәннең сөйләүчеләргә: «Бу эштә без сезгә өлешчә буйсынабыз», – дигәннәр. Ләкин Аллаһ аларның серләрен белә. Йөзләренә һәм аркаларына сугып фәреш-тәләр җаннарын алганда алар нәрсә эшләрләр? Бу аларга Аллаһының газабын уята торган нәрсә ияргәннәре һәм Ал-лаһ ярата торганны күрә алмаганнары өчен ирешәчәк. Шу-ңа күрә, Ул аларның гамәлләрен файдасыз итәчәк».

13. Камил үрнәк.

Пәйгамбәрнең сәхабәләре Аллаһыга һәм Пәйгамбәр галәйһиссәләмнең эчкерсез мәхәббәт күрсәтүнең камил үрнәге булганнар. Алар Аллаһ һәм Аның Илчесе сөйгән нәрсәне яратканнар, алар яратмаганны күрә алмаганнар, аларны бөтен кешедән өстен куйганнар. Моның өчен кешедән өстен куйганнар. Моның өчен алар үзләренең малларын корбан иткәннәр, хатыннарын, туганнарын кал-дырып киткәннәр. Бервакыт Гомәр разыялаһү ганһү: «Әй Аллаһының Илчесе, мин сине үземнән кала бөтен кешедән күбрәк яратам», – дигән. Пәйгамбәр галәйһиссәләм болай дип җавап биргән: 

(لا وَالَّذِي نَفْسِي بِيَدِهِ ، حَتَّى أَكُونَ أَحَبَّ إِلَيْكَ مِنْ نَفْسِكَ(
«Юк, җаным Аның кулында булган Зат белән ант итәм, син мине үзеңә караганда күбрәк яратырга тиеш». Гомәр разыялаһү ганһү күпмедер вакыт эндәшмичә торган һәм Аллаһының Илчесе хакы зуррак икәнен, аның өчен үз нәфесен корбан итәргә кирәклеген аңлаган. Шуннан соң, Гомәр разыяллаһү ганһү: «Аллаһ белән ант итәм, хәзер мин сине үземә караганда күбрәк сөям!», – дигән. Пәйгам-бәр галәйһиссәләм әйткән: (الآنَ يَا عُمَرُ( «Хәзер, әй Го-мәр».
 Ягъни синең иманың хәзер генә камиллеккә иреш-те.

Моның ярдәмендә беренче мөселманнар Аллаһы Тә-галәнең мәңгелек мактавына лаек булганнар:

( وَالسَّابِقُونَ الأَوَّلُونَ مِنَ الْمُهَاجِرِينَ وَالأَنْصَارِ وَالَّذِينَ اتَّبَعُوهُمْ بِإِحْسَانٍ رَضِيَ اللَّهُ عَنْهُمْ وَرَضُوا عَنْهُ وَأَعَدَّ لَهُمْ جَنَّاتٍ تَجْرِي تَحْتَهَا الأَنْهَارُ خَالِدِينَ فِيهَا أَبَدًا ذَلِكَ الْفَوْزُ الْعَظِيمُ (
«Беренче мөһәҗирләр һәм ансарлар, изге гамәлләр кылып аларга иярүчеләр исәбеннән булган алга китүче-ләргә килгәндә, Аллаһ алардан канәгать һәм алар да Алла-һыдан канәгать. Ул аларга асларыннан елгалар ага торган, анда мәңге калачак бакчалар әзерләгән. Бу – бөек уңыш!»

14. Хәдистә нәрсә турында сөйләнелә.

1. Мөселман гамәлләрен Коръән һәм сөннәт белән ча-гыштырырга, аларның бу чыганаклар белән тәңгел килүе-нә омтылырга тиеш.

2. Шәригатьнең хаклыгын раслап, аңа каршы гамәл кылучы – бозык, шәригать кушканны үтәп, аңа каршы карашта торучы – икейөзле; төрле хәлләргә яраклашып, төрле кеше киемен киюче имансыз һәм мөртәт була.

3. Иманың зарури шартларының берсе – Аллаһының Илчесенең сөннәтенә таяну һәм аның шәригатен саклау.

Аллаһының гафу итүенең киңлеге

( 41عَنْ أَنَسٍ رَضِيَ اللَّهُ عَنْهُ قَالَ : سَمِعْتُ رَسُولَ اللَّهِ ( يَقُولُ : قَالَ اللَّهُ تَعَالَى : يَا ابْنَ آدَمَ ، إِنَّكَ مَا دَعَوْتَنِي وَرَجَوْتَنِي غَفَرْتُ لَكَ عَلَى مَا كَانَ مِنْكَ وَلا أُبَالِي ، يَا ابْنَ آدَمَ ، لَوْ بَلَغَتْ ذُنُوبُكَ عَنَانَ السَّمَاءِ ثُمَّ اسْتَغْفَرْتَنِي غَفَرْتُ لَكَ ، يَا ابْنَ آدَمَ ، إِنَّكَ لَوْ أَتَيْتَنِي بِقُرَابِ الأَرْضِ خَطَايَا ثُمَّ لَقِيتَنِي لا تُشْرِكُ بِي شَيْئًا لأَتَيْتُكَ بِقُرَابِهَا مَغْفِرَةً(
Әнәс разыяллаһү ганһү сөйләгән: «Мин Аллаһының Илчесенең болай дигәнен ишеттем: «Аллаһы Тәгалә әйт-кән: «Әй Адәм баласы, дөреслектә, син Миңа дога кылуны һәм Миңа өметләнүне ташлаганчы, Мин синең нинди гөнаһ кылуыңа карамастан, аларны гафу итәчәкмен! Әй Адәм баласы, син күктәге болытларга җитәрлек гөнаһ кы-лып, аннары Миннән гафу сорасаң, Мин сине гафу итәм. Әй Адәм баласы, син Минем яныма бөтен җир йөзен кап-ларлык дип әйтерлек гөнаһ кылсаң, ләкин Миннән башка бүтәнгә гыйбадәт кылмыйча Мине очратсаң, Мин бөтен гөнаһларны каплый торган гафу бүләк итәчәкмен!»

Хәдисне аңлау

Пәйгамбәр галәйһиссәләмнең сөннәтен тәшкил иткән хәдисләр арасында әлеге хәдис иң күп өмет уята. Чөнки ул Аллаһы Тәгаләнең нинди күп гөнаһны гафу итә алуын күрсәтә. Бу күп гөнаһ кылучы кешеләр Аллаһының гафу итүенә өметләрен өзмәсеннәр өчен эшләнә. Икенче яктан, беркем дә моңа гына өметләнеп гөнаһларга батарга тиеш түгел. Чөнки алар кешене тулысынча үзенә буйсындырыр-га мөмкин.

1. Гафу итүнең сәбәпләре.

Күп гөнаһ кылучы гафу итүне яулап алырга мөмкин булган күп чара бар. Шул исәптән: 

1. Аллаһы Тәгаләгә дога кылу һәм аның кабул бу-луына өметләнү.

Аллаһы Тәгалә Үзенә дога кылырга боера һәм аңа җавап бирәчәген вәгъдә иткән: 

( وَقَالَ رَبُّكُمُ ادْعُونِي أَسْتَجِبْ لَكُمْ ( «Раббыгыз әйтте: «Миңа дога кылыгыз һәм Мин сезгә җавап бирермен!»

Бервакыт Пәйгамбәр галәйһиссәләм: 
(إِنَّ الدُّعَاءَ هُوَ الْعِبَادَةُ( «Дөреслектә, Аллаһыга дога кылу – гыйбадәт», – дип әйткән дә, түбәндәге аятьне укыган:

( وَقَالَ رَبُّكُمُ ادْعُونِي أَسْتَجِبْ لَكُمْ ( «Раббыгыз, әйтте: «Миңа дога кылыгыз һәм Мин сезгә җавап бирермен!»

Аллаһы Тәгалә бәндәсенә Үзенә дога кылу мөмкинче-леге биреп, аңа зур шәфкать күрсәтсә, ул догасын кабул итеп һәм аңа җавап биреп икенче шәфкать күрсәтә. Пәй-гамбәр галәйһиссәләм әйткән:

(مَنْ أُعْطِيَ الدُّعَاءَ أُعْطِيَ الإِجَابَةَ لأَنَّ اللَّهَ تَعَالَى يَقُولُ : ادْعُونِي أَسْتَجِبْ لَكُمْ(
«Дога кылу мөмкинчелеге бирелүчегә җавап та бире-ләчәк. Чөнки Аллаһ болай дигән: (اُدْعُونِي أَسْتَجِبْ لَكُمْ  ( «Миңа дога кылыгыз, Мин сезгә җавап бирермен!»

(مَا كَانَ اللَّهُ لِيَفْتَحَ عَلَى عَبْدٍ بَابَ الدُّعَاءَ وَيُغْلِقَ عَنْهُ بَابَ الإِجَابَةَ(
«Аллаһ бәндәсе алдында дога ишеген ачып, догага җавап бирү ишеген ябучы түгел».

2. Дога кабул булуның шартлары.

Кирәкле шартлар үтәлсә, аңа каршы булган бөтен нәрсәләр юкка чыгарылса, Аллаһыга дога кылу һичшиксез җавап алуга китерә. Шулай итеп, кайбер шартны яки дога кылу кагыйдәләрен үтәмәсә, яисә моңа башка киртә булса, кешенең догасы кабул булмаска мөмкин.

а) Дога кабул булуга өметләнү. Пәйгамбәр галәйһис-сәләм әйткән:

(ادْعُوا اللَّهَ وَأَنْتُمْ مُوقِنُونَ بِالإِجَابَةِ وَاعْلَمُوا أَنَّ اللَّهَ لا يَسْتَجِيبُ دُعَاءً مِنْ قَلْبٍ غَافِلٍ لاهٍ(
«Дога кабул булуга өметләнгән хәлдә Аллаһыга дога кылыгыз! Белегез, Аллаһы Тәгалә битараф һәм игътибар-сыз йөрәккә җавап бирми».

(الْقُلُوبُ أَوْعِيَةٌ وَبَعْضُهَا أَوْعَى مِنْ بَعْضٍ ، فَإِذَا سَأَلْتُمُ اللَّهَ عَزَّ وَجَلَّ أَيُّهَا النَّاسُ فَاسْأَلُوهُ وَأَنْتُمْ مُوقِنُونَ بِالإِجَابَةِ ، فَإِنَّ اللَّهَ لا يَسْتَجِيبُ لِعَبْدٍ دَعَاهُ عَنْ ظَهْرِ قَلْبٍ غَافِلٍ(
«Йөрәк – тамырлар ул. Аларның кайберләре икенче-ләренә караганда сыйдырышлырак. Шуңа күрә, Аллаһы Тәгаләдән берәр нәрсә сорасагыз, җавап алуга ышанган хәлдә сорагыз! Чөнки Аллаһ Үзенә дога кылып, йөрәге би-тараф калган кешегә җавап бирми».

Дини бурычларны тиешенчә үтәү – өметләнү билгесе. Аллаһы Тәгалә әйткән:

( إِنَّ الَّذِينَ آمَنُوا وَالَّذِينَ هَاجَرُوا وَجَاهَدُوا فِي سَبِيلِ اللَّهِ أُولَئِكَ يَرْجُونَ رَحْمَةَ اللَّهِ   (
«Дөреслектә, иман китерүчеләр һәм Аллаһ юлында тырышлык куеп, һиҗрәт кылучылар Аллаһының рәхмәте-нә өметләнәләр...»

б) Дога кылганда тәвәккәллек күрсәтү.

Ягъни, бәндә Аллаһыга дога кылганда эчкерсез, тә-вәккәл, икеләнүсез мөрәҗәгать итәргә тиеш. Аллаһының Илчесе галәйһиссәләм әйткән:

(لا يَقُولَنَّ أَحَدُكُمْ : اللَّهُمَّ اغْفِرْ لِي إِنْ شْئْتَ ، اللَّهُمَّ ارْحَمْنِي 
إِنْ شِئْتَ ، لِيَعْزِمْ فِي الدُّعَاءِ فَإِنَّ اللَّهَ صَانِعٌ مَا شَاءَ لا مُكْرِهَ لَهُ(  
«Сезнең берегез дә: «Әй Аллаһ, теләсәң мине гафу ит, теләсәң рәхимле бул», – дип әйтмәсен! Ә дога кылганда тәвәккәллек күрсәтсен. Чөнки Аллаһ болай да Үзе телә-гәнне генә эшли, беркем дә Аны мәҗбүр итә алмый».

(إِذَا دَعَا أَحَدُكُمْ فَلا يَقُلْ : اللَّهُمَّ اغْفِرْ لِي إِنْ شْئْتَ وَلَكِنْ 
لِيَعْزِمِ الْمَسْأَلَةَ وَلْيُعَظِّمِ الرَّغْبَةَ ، فَإِنَّ اللَّهَ لا يَتَعَاظَمُهُ شَيْءٌ أَعْطَاهُ(
«Берәрегез дога кылса: «Әй Аллаһ, теләсәң мине гафу ит», – дип әйтелмәсен. Ә тәвәккәллек күрсәтсен һәм зур нәрсә сорасын. Чөнки Аллаһ нәрсә генә бирсә дә, Ул аны зур дип санамаячак».

в) Дога кылганда ныклык күрсәтү.

Аллаһы Тәгалә бәндәсе Үзенә мохтаҗ икәнне таны-ганны, бу турыда хәбәр иткәнне ярата. Бәндә дога кылуда ныклык күрсәтүне, җавап алуга өметләнүне ташлаганчы, ул дога кабул ителүгә якын булачак. Чөнки ишеккә ша-кучы ишек ачылуга якын бит. Аллаһы Тәгалә әйткән:

(وَادْعُوهُ خَوْفًا وَطَمَعًا إِنَّ رَحْمَةَ اللَّهِ قَرِيبٌ مِنَ الْمُحْسِنِينَ  ( «... Аңа кур-ку һәм ашкыну белән дога кылыгыз. Дөреслектә, Аллаһы-ның рәхмәте изгелек кылучыларга якын!»

Пәйгамбәр галәйһиссәләм болай дигән:

(مَنْ لَمْ يَسْأَلِ اللَّهَ يَغْضَبْ عَلَيْهِ(
«Үзеннән сорап дога кылмаучыга Аллаһ ачулана».

г) Ашыгу һәм үтенеч белән мөрәҗәгать итүдән баш тарту.

Догага җавап бирелми торса, Аллаһының Илчесе бән-дәне Аллаһыга үтенеч белән мөрәҗәгать итүдән баш тар-тудан тыйган. Бу – дога кабул булуга киртә булып тора. Әлеге сүзләр бәндә өметен өзмәсен өчен әйтелгән. Алла-һы Тәгалә үз догаларында нык булучыларны сөя. 

Аллаһының Илчесе галәйһиссәләм әйткән:

(يُسْتَجَابُ لأَحَدِكُمْ مَا لَمْ يَعْجَلْ فَيَقُولُ : قَدْ دَعَوْتُ رَبِّي فَلَمْ يَسْتَجِبْ لِي(
«Ашыгып: «Мин Раббыма дога кылдым, ә Ул миңа җавап бермәде», – дип әйтмәсә, сезнең һәрберегезгә җавап биреләчәк!»

д) Хәләл ризык.

Дога кабул булуның әһәмиятле шартларның берсе – тормыш кирәк-яракларның хәләл булуы. Кеше үзенең ризыгына, аның хәләл-хәрам булуына игътибар итмәсә, бу дога кабул булуга киртә булачак. Бервакыт Пәйгамбәр ерак юл үткән, чәчләре тузгыган, тузанланган, хәрам ри-зык белән тукланучы, хәрам кием киюче кеше турында ис-кә алган. Ул: «Әй Раббым, әй Раббым!» – дип әйтә. Ләкин ул догасына җавап ала алырмы?!»

Пәйгамбәр галәйһиссәләм Сәгъд бине Әбү Вәккас ра-зыяллаһү ганһүгә болай дип киңәш биргән:
(يَا سَعْدُ ، أَطِبْ مَطْعَمَكَ تَكُنْ مُسْتَجَابَ الدَّعْوَةِ(
«Әй Сәгъд, яхшыны хәләлне) аша һәм синең до-галарың кабул булыр».

2. Гафу итүне сорау.

Гөнаһларны гафу итүне, уттан саклауны, җәннәткә керү мөмкинчелеге бирүне сорау – бәндә Раббысыннан со-рарга мөмкин булган иң әһәмиятле нәрсәләр исәбенә керә. Пәйгамбәр галәйһиссәләм әйткән: (حَوْلَنَا نُدَنْدِنُ( «Без моңа әйләнеп кайтабыз».
 Ягъни, без даими рәвештә җәннәтне һәм җәһәннәмнән котылуны сорыйбыз. Әбү Мөслим Хәү-ләни: «Ут турында искә алынган дога кылганда мин һәр-вакыт аннан котылуны сорый идем», – дигән.

3. Бәндәнең үзе өчен файдалы нәрсәне соравы.

Аллаһының бәндәсенә шәфкать күрсәтүнең бер бил-гесе – кеше Аллаһыга дога кылса, Аның шул догага җавап бирүе яки моннан яхшыракка алыштыруы. Ягъни, шул до-га сәбәпле Аллаһ яки берәр зарарны бетерә, яки доганы Ахирәт өчен саклый, яки берәр гөнаһысын гафу итә.

Пәйгамбәр галәйһиссәләм әйткән:

(مَا مِنْ أَحَدٍ يَدْعُو بِدُعَاءٍ إِلاَّ آتَاهُ اللَّهُ مَا سَأَلَ أَوْ كَفَّ 
عَنْهُ مِنَ السُّوءِ مِثْلَهُ مَا لَمْ يَدْعُ بِإِثْمٍ أَوْ قَطِيعَةِ رَحِمٍ(
«Кем дә булса Аллаһыга дога кылып, гөнаһлы эшне яки кардәшлекне өзү турында сорамаса, Аллаһ аңа яки со-раганын бирә, яки шуның зурлыгы зарардан саклый».

Пәйгамбәр галәйһиссәләм:

(مَا مِنْ مُسْلِمٍ يَدْعُو بِدَعْوَةٍ لَيْسَ فِيهَا إِثْمٌ وَلا قَطِيعَةُ رَحِمٍ إِلاَّ أَعْطَاهُ اللَّهُ بِهَا إِحْدَى ثَلاثٍ : إِمَّا أَنْ تُعَجَّلَ لَهُ دَعْوَتُهُ وَإِمَّا أَنْ يَدَّخِرَهَا لَهُ فِي الآخِرَةِ وَإِمَّا أَنْ يَصْرِفَ عَنْهُ مِنَ السُّوءِ مِثْلَهَا(
«Мөселманнардан кем дә булса гөнаһлы булмаган һәм кардәшлекне өзүгә карамаган дога кылса, Аллаһ аңа һичшиксез өчнең берсен бирә: яки догасына бу дөньяда ук җавап бирә, яки моны Ахирәт өчен саклый, яки шуның зурлыгындагы зарардан коткара», – дигән. Кешеләр: «Ә без күп әйбер турында сорасак?» – дигәннәр. Ул әйткән:
(قال الله أكثر(
 «Аллаһ тагы да күбрәкне булдыра ала».

4. Дога кылу әдәбе.

Дога кылу өчен кирәкле нәрсәләр дога өчен кулай ва-кыт табу, моның алдыннан тәһарәт алып намаз уку, тәүбә итү, йөз белән кыйблага борылу, кулларны күккә күтәрү, доганы Аллаһыны мактаудан һәм Пәйгамбәргә салаваттан башлау, бетергәндә тагын салават әйтү, «амин» дию, үзең өчен генә түгел, башкалар өчен дә дога кылу, Аллаһ ях-шыны бирер дип өмет итү, гөнаһларыңны тану һәм та-вышны түбәнәйтү.

5. Гөнаһларның күплегенә карамастан, гафу итүне сорау.

Бәндәнең гөнаһысы нинди генә зур булмасын Алла-һының киң күңеллелеге һәм гафу итүе барыбер киңрәк һәм зуррак булачак. Җәбир разыяллаһү ганһү сөйләгән: «Бер кеше Пәйгамбәр галәйһиссәләм янына килгән дә ике яки өч тапкыр: «Минем гөнаһларым нинди зур!» – дип әйткән. Моңа Пәйгамбәр галәйһиссәләм болай дигән:
(قُلْ : اللَّهُمَّ ، مَغْفِرَتُكَ أَوْسَعُ مِنْ ذُنُوبِي وَرَحْمَتُكَ أَرْجَى عِنْدِي مِنْ عَمَلِي(
«Әй Аллаһ, Синең гафу итүең минем гөнаһларыма ка-раганда киңрәк, Синең мәрхәмәтеңә мин үземнең эшлә-ремә караганда күбрәк ышанам», – дип әйт». Теге кеше бу сүзләрне кабатлаган. Шуннан соң, Пәйгамбәр галәйһис-сәләм: «Тор, Аллаһ сине кичерде», – дигән».

6. Коръәндә гафу итүне сорау.

Коръәндә гафу итүне сорау турында күп сөйләнелә.

Кайчакта Аллаһ Үзеннән гафу итүне сорарга боера:

( وَاسْتَغْفِرُوا اللَّهَ إِنَّ اللَّهَ غَفُورٌ رَحِيمٌ (
«... Аллаһыдан гафу итүне сорагыз, дөреслектә Аллаһ – Гафу итүче һәм Мәрхәмәтле».
 
( وَأَنِ اسْتَغْفِرُوا رَبَّكُمْ ثُمَّ تُوبُوا إِلَيْهِ ( «... сез Раббыгыздан гафу сорасын, аннары тәүбә итсен өчен...»

Кайчакта Үл Үзенә мондый үтенеч белән мөрәҗәгать итүчеләрне мактый: ( وَالْمُسْتَغْفِرِينَ بِالأَسْحَارِ ( «... таң алдыннан Аннан гафу сораучылар».

( وَالَّذِينَ إِذَا فَعَلُوا فَاحِشَةً أَوْ ظَلَمُوا أَنْفُسَهُمْ ذَكَرُوا اللَّهَ فَاسْتَغْفَرُوا لِذُنُوبِهِمْ وَمَنْ يَغْفِرُ الذُّنُوبَ إِلاَّ اللَّهُ وَلَمْ يُصِرُّوا عَلَى مَا فَعَلُوا وَهُمْ يَعْلَمُونَ . أُولَئِكَ جَزَاؤُهُمْ مَغْفِرَةٌ مِنْ رَبِّهِمْ (
«Берәр бозыклык кылып яки үз-үзләрен рәнҗетеп, аннары сораучыларга – Аллаһыдан башка гөнаһларны кем гафу итә ала?» – начарлык эшләгәнен белеп, моңа әйләнеп кайтырга теләмәүчеләргә Раббыларының гафу итүе була-чак...»

Кайчакта гафу итүне сораучыга Аллаһының гафу бү-ләк итүе турында сөйләнелә:

( وَمَنْ يَعْمَلْ سُوءًا أَوْ يَظْلِمْ نَفْسَهُ ثُمَّ يَسْتَغْفِرِ اللَّهَ يَجِدِ اللَّهَ غَفُورًا رَحِيمًا (
«Кеше берәр начарлык кылса, яки үз-үзен рәнҗетсә, ә аннары Аллаһыдан гафу сораса, Аллаһының Гафу итүче һәм Мәрхәмәтле икәнен күрер».

Болардан күргәнчә, гафу итүне сорау зур әһәмияткә ия һәм бәндәнең котылуының нигезе булып тора.

7. Тәүбә итү һәм гафу итүне сорау.

Гафу итүне сорау еш кына тәүбә итү белән килә. Мәсәлән: ( أَفَلا يَتُوبُونَ إِلَى اللَّهِ وَيَسْتَغْفِرُونَهُ ( «Алар Аллаһыга тәүбә итмәсләр һәм Аннан гафу сорамаслармыни?»

( وَأَنِ اسْتَغْفِرُوا رَبَّكُمْ ثُمَّ تُوبُوا إِلَيْهِ ( «... сез Раббыгыздан гафу сорасын, ә аннары тәүбә итсен өчен...»

Кайбер чакта гафу итүне сорау гына искә алына һәм аның гафу ителүгә сәбәп икәнлеге күрсәтелә. Мәсәлән, Аллаһы Тәгалә әйткән: ( قَالَ رَبِّ إِنِّي ظَلَمْتُ نَفْسِي فَاغْفِرْ لِي فَغَفَرَ لَهُ ( «Ул: «Раббым, мин үземә-үзем золым кылдым, мине гафу ит!» – дип әйтте һәм Ул аны гафу итте...»

( وَاسْتَغْفِرُوا اللَّهَ إِنَّ اللَّهَ غَفُورٌ رَحِيمٌ (
«Аллаһыдан гафу итүне сорагыз, дөреслектә, Ул – Гафу итүче һәм Мәрхәмәтле».

Без тикшерә торган хәдистәге: «Син Миннән гафу со-расаң», – дигән сүзләр хакыйкый тәүбә итүне гөнаһ өчен үкенүне, моңа әйләнеп кайтмаска ныклы карар кылуны, элек игътибар итмәгән гыйбадәтләргә игътибар бирүне аң-лата. Моннан тыш, гафу итүне сорау гөнаһтан баш тарту-ны һәм килеп туган хәлне төзәтүне таләп итә. Аллаһы Тә-галә әйткән:

( فَمَنْ تَابَ مِنْ بَعْدِ ظُلْمِهِ وَأَصْلَحَ فَإِنَّ اللَّهَ يَتُوبُ عَلَيْهِ إِنَّ اللَّهَ غَفُورٌ رَحِيمٌ (
«Золым кылганнан соң тәүбә итсә һәм төзәлсә, Аллаһ аның тәүбәсен кабул итә. Чөнки Аллаһ Гафу итүче һәм Мәрхәмәтле».

8. Гафу итүне сорау һәм гөнаһлар кылуда нык тору.

Бөтен аять һәм хәдисләрдән күренгәчә, гөнаһлар кы-луда ныклык күрсәтергә ярамый. Чөнки Аллаһ гөнаһ кы-луда нык тормаучыларны гафу итә. Аллаһының Илчесе галәйһиссәләм сөйләгән:

(إِنَّ عَبْدًا أَصَابَ ذَنْبًا وَرُبَّمَا قَالَ : أَذْنَبَ ذَنْبًا فَقَالَ : رَبِّ أَذْنَبْتُ وَرُبَّمَا قَالَ : أَصَبْتُ فَاغْفِرْلِي ، فَقَالَ رَبُّهُ : أَعَلِمَ عَبْدِي أَنَّ لَهُ رَبًّا يَغْفِرُ الذَّنْبَ وَيَأْخُذُ بِهِ ؟ غَفَرْتُ لِعَبْدِي ، ثُمَّ مَكَثَ مَا شَاءَ اللَّهُ ثُمَّ أَصَابَ ذَنْبًا أَوْ أَذْنَبَ ذَنْبًا فَقَالَ : رَبِّ أَذْنَبْتُ أَوْ أَصَبْتُ آخَرَ فَاغْفِرْهُ ، فَقَالَ : أَعَلِمَ عَبْدِي أَنَّ لَهُ رَبًّا يَغْفِرُ الذَّنْبَ وَيَأْخُذُ بِهِ ؟ غَفَرْتُ لِعَبْدِي ، ثُمَّ مَكَثَ مَا شَاءَ اللَّهُ ثُمَّ أَذْنَبَ ذَنْبًا وَرُبَّمَا قَالَ : أَصَابَ ذَنْبًا ، قَالَ : رَبِّ أَصَبْتُ أَوْ قَالَ : أَذْنَبْتُ آخَرَ فَاغْفِرْهُ لِي ، فَقَالَ : أَعَلِمَ عَبْدِي أَنَّ لَهُ رَبًّا يَغْفِرُ الذَّنْبَ وَيَأْخُذُ بِهِ ؟ غَفَرْتُ لِعَبْدِي ثَلاثًا فَلْيَعْمَلْ مَا شَاءَ(
«Бер кол гөнаһ кылган да: «Раббым, мин гөнаһ кыл-дым, мине гафу ит!» – дигән. Аллаһы Тәгалә: «Минем бәндәм гөнаһыны Гафу итүче һәм шул гөнаһ өчен җәза-лаучы Раббысы бар икәнне белә, Мин бәндәмне гафу итәм», – дип әйткән. Шуннан соң әлеге бәндә Аллаһ телә-гән вакыт шул хәлдә калган гөнаһлар калмаган), ә аннары тагын гөнаһ кылган...» Пәйгамбәр галәйһиссәләм сөйлә-венчә, ул тагын башта әйткән сүзләрен әйткән, Аллаһ бе-ренче тапкырдагы кебек үк гафу иткән. Өченче тапкыр да гөнаһ кылып, Аллаһыдан гафу сорагач, Аллаһ: «Мин бән-дәмне гафу иттем, теләгән нәрсәсен эшләсен!» – дигән. Монда гафу итүне сорауның шул гөнаһны кылудан тук-тату белән бәйле булуы турында сөйләнә булса кирәк.

Бер кеше: «Гафу итүне сорау кешене дөрес тәүбәгә китерми икән, димәк, аның үтенүе эчкерсез түгел».

Тел белән әйтелеп, йөрәк гөнаһта нык тора торган тәүбә килгәндә, мондый тәүбәне Аллаһ теләсә – гафу итә, теләсә – кире кага. Әмма мондый тәүбә гөнаһлар авырлы-гын тойган йөрәктән чыкса, яки дога кабул була торган ва-кытта китерелсә, аны кабул булырга дип өметләнә алабыз. Шулай да, гөнаһта нык тору тәүбәнең кабул булуына ко-мачауларга мөмкин. Пәйгамбәр галәйһиссәләм әйткән:

(وَيْلٌ لِلْمُصِرِّينَ الَّذِينَ يُصِرُّونَ عَلَى مَا فَعَلُوا وَهُمْ يَعْلَمُونَ(
«Гөнаһ кылганнарын белән торып, шул эшләрендә нык тотучыларга кайгы».

Ибне Габбас разыяллаһү ганһү: «Гөнаһысы өчен тәү-бә итүче шул гөнаһны бөтенләй кылмаучыга тиң. Ә тәүбә итеп тә, гөнаһ кылуын дәвам итүче Аллаһыдан көлүчегә тиң», – дип әйткән.

9. Ялганчыларның тәүбәсе.

Кеше: «Аллаһыдан гафу сорыйм, тәүбә итәм», – дип әйтсә, ләкин гөнаһында һаман нык торса, ул ялган сүз сөй-ләгән һәм гөнаһ кылган санала. Чөнки ул чынлыкта тәүбә итмәгән. Аңа: «Әй Аллаһ, мин Синнән гафу итүне сорым, минем тәүбәмне кабул итче», – дип әйтү яхшырак.

10. Тәүбә һәм ант итү.

Барлык галимнәрнең дә фикеренчә, тәүбә итүче кол-га: «Аллаһыга тәүбә итәм», – дип, Раббысына әлеге гөнаһ-ка бүтән әйләнеп кайтмаска вәгъдә итәргә мөмкин.

11. Гафу итүне еш сорау.

Пәйгамбәр галәйһиссәләм әйткән:

(وَاللَّهِ إِنِّي لأَسْتَغْفِرُ اللَّهَ وَأَتُوبُ إِلَيْهِ فِي الْيَوْمِ أَكْثَرَ مِنْ سَبْعِينَ مَرَّةً(
«Аллаһ белән ант итәм, мин көненә җитмеш тапкыр-дан күбрәк Аллаһыдан гафу сорыйм һәм Аңа тәүбә итәм».

Локман үзенең улына: «Әй улым, үзенең телеңне: «Әй Аллаһ, мине гафу ит», – дип әйтергә гадәтләндер. Чөнки Аллаһының сораучының үтенечен кире какмый торган ва-кытлары бар», – дип әйткән. Хәсән: «Үз өйләрегездә, өс-тәл артларыгызда утырганда, юлларыгызда булганда, ба-зарларыгызда, очрашуларыгызда, кая гына булсагыз да бик еш Аллаһыдан гафу сорагыз. Чөнки бу гафуның кай-чан иңәсен без белмибез», – дигән. Әбү Һөрәйрә разы-яллаһү ганһү: «Мин «Аллаһыдан гафу сорыйм һәм Аңа тәүбә итәм» дигән сүзләрне Пәйгамбәрдән дә күбрәк әй-түчене күрмәдем», – дигән.

Ибне Гомәр разыяллаһү ганһү: «Гадәттә мәҗлес ва-кытында без Аллаһының Илчесенең йөз мәртәбә «Раббым, мине гафу ит һәм тәүбәмне кабул кыл. Дөреслектә, Син – Тәүбәне кабул итүче һәм Гафу итүче» дигәнен санап чы-гара идек», – дип әйткән.

12. Иң күркәм истигъфар.

Пәйгамбәрнең «Аллаһыдан гафу итүне сорыйм һәм Аңа тәүбә итәм» дигән сүзләренә нәрсә дә булса өстәү яхшырак. Бервакыт Гомәр разыяллаһү ганһү берәүнең: «Аллаһыдан гафу итүне сорыйм һәм Аңа тәүбә итәм» ди-гән сүзләрен ишеткәч: «Әй Хүмәик, болай дип тә өстә: «... үзенә файда да, зарар да китерә алмаучы, үзенең тормы-шы, үлеме, Кыямәт белән идарә итә алмаучы кешенең тәүбәсе...» дип өстә!» – дигән.

Бервакыт Әүзәгыйдән «Аннан башка илаһ булмаган, Тере, Мәңгелек, Бөек Аллаһыдан гафу сорыйм» дип әйтү-че кеше турында сораганнар. Әүзәгый: «Бу бик яхшы, лә-кин истигъфар тулы булсын өчен болай дип тә әйтсен: «Раббым мине гафу ит!»

Әмма иң яхшы истигъфар булып күбрәк әҗер бирә торган һәм ешрак кабул ителә торган үтенеч санала. Тәүбә итәр өчен кеше башта Аллаһыны мактарга, аннары гөна-һын танырга, аннары Пәйгамбәр галәйһиссәләм кулланган сүзләрне әйтеп, Аллаһыдан гафу сорарга тиеш. Пәйгамбәр галәйһиссәләм әйткән:
(سَيِّدُ الاسْتِغْفَارِ أَنْ تَقُولَ : اللَّهُمَّ أَنْتَ رَبِّي لا إِلَهَ إِلاَّ أَنْتَ خَلَقْتَنِي وَأَنَا عَبْدُكَ وَأَنَا عَلَى عَهْدِكَ وَوَعْدِكَ مَا اسْتَطَعْتُ ، أَعُوذُ بِكَ مِنْ شَرِّ مَا صَنَعْتُ ، أَبُوءُ لَكَ بِنِعْمَتِكَ عَلَيَّ وَأَبُوءُ
 لَكَ بِِذَنْبِي فَاغْفِرْ لِي فَإِنَّهُ لا يَغْفِرُ الذُّنُوبَ إِلاَّ أَنْتَ(
«Аллаһыдан гафу сораганда болай дию яхшырак. «Әй Аллаһ, Син – Минем Раббым, Синнән башка илаһ юк, Син мине яраткансың. Мин – Синең колың, мин Сиңа тугры булачакмын һәм көчем бар кадәр Синең вәгъдәңә ышана-чакмын. Сиңа Син барлыкка китергән нәрсәнең зарарын-нан сыенам. Син Миңа күрсәткән нигъмәтен һәм үземнең гөнаһымны таныйм. Мине гафу ит! Чөнки Синнән башка беркем дә гөнаһларны гафу итми».

13. Кешенең үзе белмәгән гөнаһлары өчен гафу сорау.

Кеше күбесенә игътибар да итмичә күп гөнаһ кылса, ахыр чиктә аларны санап бетерерлек тә булмаса, Алла-һыдан Ул Үзе белә торган гөнаһлар өчен гафу сорасын. Пәйгамбәр галәйһиссәләм әйткән:

(أَعُوذُ بِكَ مِنْ شَرِّ مَا تَعْلَمُ وَأَسْأَلُكَ مِنْ خَيْرِ مَا تَعْلَمُ 
وَأَسْتَغْفِرُ مِمَّا تَعْلَمُ ، إِنَّكَ أَنْتَ عَلاَّمُ الْغُيُوبِ(
«Сиңа мәгълүм булган нәрсәнең зарарыннан Сиңа сы-енам. Сиңа билгеле булган нәрсәнең яхшылыгын Синнән сорыйм. Сиңа билгеле булган нәрсәләр өчен Синнән гафу сорыйм. Яшерен нәрсәне Син иң яхшы беләсең!»

Чыннан да, Аллаһ бөтен нәсәне дә белә, Ул бөтен нәрсәне дә исәпкә алган. Аллаһы Тәгалә әйткән:

( يَوْمَ يَبْعَثُهُمُ اللَّهُ جَمِيعًا فَيُنَبِّئُهُمْ بِمَا عَمِلُوا أَحْصَاهُ اللَّهُ وَنَسُوهُ (
«... ул Көндә Аллаһ аларның барсын да тергезәчәк һәм аларның кылган нәрсәләрен сораячак. Аллаһ аларның оныткан гамәлләрен дә исәпкә алачак...»

14. Аллаһыдан гафу сорауның нәтиҗәләре.

Аллаһы Тәгаләгә мөрәҗәгать итүче кеше Гафу итүче, Мәрхәмәтле, Бай, Юмарт, Гыйлемле, Басынкы заттан сы-ену сораганын сизә. Шуның нәтиҗәсендә, аның күңеле тынычлана, шатлана, аның кайгысы югала. Пәйгамбәр га-ләйһиссәләм әйткән:

(إِنَّهُ لَيُغَانُ عَلَى قَلْبِي ، وَإِنِّي لأَسْتَغْفِرُ اللَّهَ فِي الْيَوْمِ مِائَةَ مَرَّةٍ(
«Дөреслектә, минем йөрәгем кайбер вакытта нидер җәлеп итә. Дөреслектә, мин көненә йөз тапкыр Аллаһыдан гафу сорыйм».

Ягъни, Пәйгамбәр галәйһиссәләм һәрвакытта да Ал-лаһыны искә алу белән мәшгуль булган. Әмма котылгы-сыз рәвештә аңа дөнья эшләренә дә бүленергә туры кил-гән.

Катәдә: «Дөреслектә, бу Коръән сезнең авырыугызга да, сезгә шифага да күрсәтә. Сезнең авыруыгызга килгән-дә, алар – гөнаһлар, сезнең өчен дару – гафу итүне сорау», – дигән.

Гайшә разыяллаһү ганһә: «Гамәлләр китабында күп гафу итүне сорау турындагы язу табучы – бәхетле», – дип әйткән.

Әбү Минһәл: «Каберендә ята торган бәндәгә аның күп истигъфарыннан да яхшырак күрше юк», – дигән.

Кемдер болай дип әйткән: «Гөнаһлыларның терәге елау һәм истигъфар гына. Шуңа күрә, үзенең гөнаһларын кайгыртучы тәүбә итүне ешрак сорасын».

Бәлки тәүбә итүне сораучы кешенең теле башка сүз-ләр сөйләүдән туктар, шуның ярдәмендә җаны киң күңел-леллеккә, гафу итүгә, тәкъвалыкка омтылыр.

Хөзәйфә разыяллаһү ганһү сөйләгән: «Бервакыт мин: «Әй Аллаһының Илчесе, мин бик әче телле булам һәм шу-ның белән гаиләмне рәнҗетәм», – дидем. Ул әйтте:
(أَيْنَ أَنْتَ مِنَ الاسْتِغْفَارِ يَا حُذَيْفَةُ ، إِنِّي لأَسْتَغْفِرُ اللَّهَ كُلَّ يَوْمٍ مِائَةَ مَرَّةٍ وَأَتُوبُ إِلَيْهِ(
«Әй Хөзәйфә син Аллаһыдан гафу итүне аз сорый-сың. Мин көн һәм төн эчендә йөзәр мәртәбә гафу сорыйм һәм тәүбәне кабул итүне үтенәм».

15. Аз гөнаһ кылучыларның гафу итүне сораулары.

Үз гөнаһларына гадәттән тыш игътибар бирүче аз гөнаһ кылучыга үзе өчен дога кылуны сорап мөрәҗәгать итә ала. Мәсәлән, Гомәр разыяллаһү ганһү балаларыннан үзе өчен дога кылуны сораган һәм: «Сез гөнаһ кылмады-гыз», – дигән.

Әбү Һөрәйрә разыяллаһү ганһү: «Коръән өйрәнүче-ләрнең балаларына «Әй Аллаһ, Әбү Һөрәйрәне гафу ит» дип әйт», – дигән. Аларның догасыннан соң: «Амин», – дип әйткән.

16. Аллаһыдан яхшыны гына көтәргә кирәк.

Раббысыннан гафу итүне сораучы мөэмин бәндә Ал-лаһыдан яхшыны гына көтәргә, Ул гөнаһы гафу итәр дип өметләнергә тиеш. Пәйгамбәр галәйһиссәләм сөйләгән:

(قَالَ اللَّهُ عَزَّ وَجَلَّ : أَنَا عِنْدَ ظَنِّ عَبْدِي بِي فَلْيَظُنَّ بِي مَا شَاءَ(
«Аллаһы Тәгалә әйткән: «Мин бәндәм Минем турын-да уйлаганча. Шулай булгач, Минем турында нәрсә телә-сә, шуны уйласын».

Хәдиснең икенче риваятендә Пәйгамбәр галәйһиссә-ләм болай дигән: (لا تَظُنُّوا بِاللَّهِ إِلاَّ خَيْرًا( «Аллаһ турында ях-шыдан башканы уйламагыз!»

Бәндәне Аллаһының кичерүенә лаеклы итә торган сәбәпләрнең берсе – гөнаһларны Аллаһ кына кичерә ала дип уйлау. Мөэминнәр турында Аллаһ болай дигән:

( وَالَّذِينَ إِذَا فَعَلُوا فَاحِشَةً أَوْ ظَلَمُوا أَنْفُسَهُمْ ذَكَرُوا 
اللَّهَ فَاسْتَغْفَرُوا لِذُنُوبِهِمْ وَمَنْ يَغْفِرُ الذُّنُوبَ إِلاَّ اللَّهُ (
«Бозыклык кылып яки үз-үзен рәнҗетеп, анары Алла-һыны искә алып, гөнаһларны гафу итүчеләр. Гөнаһларны Аллаһыдан башка кем кичерә ала?..»

Бервакыт Әбү Бәкер разыяллаһү ганһү Пәйгамбәр галәйһиссәләмгә: «Әй Аллаһының Илчесе, миңа намаз вакытында укырлык дога өйрәт», – дигән. Пәйгамбәр га-ләйһиссәләм әйткән:

(قُلْ : اللَّهُمَّ إِنِّي ظَلَمْتُ نَفْسِي ظُلْمًا كَثِيرًا وَلا يَغْفِرُ الذُّنُوبَ إِلاَّ أَنْتَ ، 
فَاغْفِرْلِي مَغْفِرَةً مِنْ عِنْدِكَ وَارْحَمْنِي ، إِنَّكَ أَنْتَ الْعَفُورُ الرَّحِيمُ(
«Әй Аллаһ, мин күп тапкыр үз-үземне рәнҗеттем. Синнән башка беркем дә гөнаһларны гафу итми! Мине га-фу ит һәм миңа Үзенең гафу итүеңне бүләк ит, Миңа рә-химле бул. Син – Гафу итүче һәм Мәрхәмәтле!» дип әйт».

Аеруча гомер ахырына якынлашканда, Аллаһ белән очрашу якын булганда Аннан яхшыны гына көтү, гафу итүенә өметләнү мөһим.

17. Курку һәм өметләнү.

Өмет тормышка ашсын өчен курку да булырга тиеш. Котылу өчен курку һәм өметләнүне берләштерергә, берсе белән генә чикләнмәскә кирәк. Чөнки коры өмет кенә хәй-ләкәрлеккә, курку – өмет өзүгә китерергә мөмкин. Тегесе дә, монысы да шелтәгә лаеклы.

Мәликиләр фикеренчә, кеше сәламәт булса – курку күбрәк, авыру булса – өметләнү күбрәк булырга тиеш. Шәфигыйлар «сәламәт кешедә тегесе дә, монысы да тигез булырга тиеш» дип саныйлар. Авыру кешенең өметләнүе куркудан өстен булырга тиеш. Чөнки Пәйгамбәр галәй-һиссәләм әйткән: (لا يَمُوتَنَّ أَحَدُكُمْ إِلاَّ وَهُوَ يُحْسِنُ الظَّنَّ بِاللَّهِ عَزَّ وَجَلَّ( «Үлгәндә берегез дә Аллаһы Тәгаләдән яхшылыктан баш-каны өмет итмәсен».

18. Гафу итүнең нигезендә бераллалык ята.

Гафу итүнең сәбәбенә бераллалыкны тоту да керә. Бу – иң төп сәбәп. Чөнки бер Аллаһыга гына ышанмаучы ке-ше гафу ителүгә өметләнә алмый. Аллаһы Тәгалә әйткән:

( إِنَّ اللَّهَ لا يَغْفِرُ أَنْ يُشْرَكَ بِهِ وَيَغْفِرُ مَا دُونَ ذَلِكَ لِمَنْ يَشَاءُ (
«Дөреслектә, Аллаһ Үзе белән бергә башкага гыйба-дәт кылуны гафу итми. Әмма моннан кечерәк булганны Үзе теләгән кешегә гафу итә...»

Бер Аллаһыга гына гыйбадәт кылу белән чагыштыр-ганда барлык гөнаһлар кечерәк булып күренә. Шуңа күрә, мондый кеше күпме генә гыйбадәт кылса да, Аллаһ аны гафу итү белән каршы алачак. Болар барысы да Аллаһы-дан тора. Ул теләсә – гафу итә, теләсә – җәзалый.

19. Бер Аллаһыга табынучыны җәннәт көтә.

Ягъни, андый кеше утта мәңге калмаячак, аннан чы-гып, җәннәткә керәчәк. Моннан тыш, җәһәннәмгә ыргы-тылганда да ул кяферләр кебек ыргытылмаячак һәм алар кебек калмаячак. Пәйгамбәр галәйһиссәләм әйткән:

(يَخْرُجُ مِنَ النَّارِ مَنْ قَالَ : لا إِلَهَ إِلاَّ اللَّهُ وَكَانَ فِي قَلْبِهِ مِنَ الْخَيْرِ مَا يَزِنُ بُرَّةً(
«Йөрәгендә бодай бөртеге кадәр иман булган хәлдә Аллаһыдан башка илаһ юк», – дип әйтүче уттан чыгарыла-чак.

20. Уттан котылу.

Бәндәнең бераллалыгы һәм Аллаһыга карата эчкер-сезлеге дөрес булса һәм ул бөтен зарури шартларны үтәсә, бу гөнаһлар кабул ителүнең һәм җәһәннәмнән котылуның сәбәбе була. 

(أَتَدْرِي مَا حَقُّ اللَّهِ عَلَى الْعِبَادِ ؟ قَالَ : اللَّهُ وَرَسُولُهُ أَعْلَمُ ، قَالَ : أَنْ يَعْبُدُوهُ 
وَلا يُشْرِكُوا بِهِ شَيْئًا ، أَتَدْرِي مَا حَقُّهُمْ عَلَيْهِمْ ؟ قَالَ : اللَّهُ وَرَسُولُهُ أَعْلَمُ ، قَالَ : 
أَنْ لا يُعَذِّبَهُمْ(
Пәйгамбәр галәйһиссәләм Җәбәлдән: «Аллаһ Үз кол-ларыннан нәрсә көтәргә хаклы?» – дип сораган. Ул: «Ал-лаһ һәм Аның Илчесе бу турыда яхшырак белә», – дип җа-вап биргән. Пәйгамбәр галәйһиссәләм: «Ул бәндәләре Үзенә генә гыйбадәт кылуга һәм башка затка гыйбадәт кылмауларына хаклы. Алар Аллаһыдан нәрсә көтәргә хак-лы икәнен беләсеңме?» – дип сораган. Җәбәл: «Аллаһ һәм Аның Илчесе бу турыда яхшырак белә», – дип җавап бир-гән. Пәйгамбәр галәйһиссәләм: «Аның үзләрен газапла-мауларына», – дигән.

(ارْفَعُوا أَيْدِيَكُمْ وَقُولُوا : لا إِلَهَ إِلاَّ اللَّهُ ، فَرَفَعْنَا أَيْدِيَنَا سَاعَةً ثُمَّ وَضَعَ رَسُولُ اللَّهِ ( 
يَدَهُ ثُمَّ قَالَ : الْحَمْدُ لِلَّهِ ، اللَّهُمَّ بَعَثْتَنِي بِهَذِهِ الْكَلِمَةِ وَأَمَرْتَنِي بِهَا وَوَعَدْتَنِي عَلَيْهَا الْجَنَّةَ
 وَإِنَّكَ لا تُخْلِفُ الْمِيعَادَ ، ثُمَّ قَالَ : أَبْشْرُوا فَإِنَّ اللَّهَ عَزَّ وَجَلَّ قَدْ غَفَرَ لَكُمْ(
Бервакыт Пәйгамбәр галәйһиссәләм сәхабәләренә: «Кулыгызны күтәрегез дә, «Аллаһыдан башка илаһ юк» дип әйтегез!» – дигән. Сәхабәләр: «Без күпмедер вакыт кулларны күтәреп торгач, Аллаһының Илчесе үз кулын тө-шерде дә: «Аллаһыга мактау! Әй Аллаһ, Син мине бу сүз-ләр белән җибәрдең, миңа аларны әйтергә боердың. Миңа алар өчен җәннәт вәгъдә иттең. Дөреслектә, Син вәгъдәң-не бозмыйсың!» – диде. Шуннан соң: «Шатланыгыз! Чөн-ки Аллаһы Тәгалә сезне гафу итте инде!» дип өстәгән», – дип сөйләгәннәр».

Болар барысы да тәүбә һәм яхшы эшләргә игътибар итүнең нәтиҗәсе. Чөнки Аллаһы Тәгалә әйткән:

( إِلاَّ مَنْ تَابَ وَآمَنَ وَعَمِلَ عَمَلاً صَالِحًا فَأُولَئِكَ يُبَدِّل
ُ اللَّهُ سَيِّئَاتِهِمْ حَسَنَاتٍ وَكَانَ اللَّهُ غَفُورًا رَحِيمًا (
«... тәүбә итеп, иман китереп, изге гамәлләр кылучы-лардан кала. Аллаһ андый кешеләрнең начар гамәлләрен яхшыларына ялыштыра. Чөнки Аллаһ – Гафу итүче, Мәр-хәмәтле!»

21. Саф бераллалык.

Кеше чын күңелдән иман кәлимәләрен әйткәндә. Ал-лаһы Тәгаләдән кала бөтен нәрсә дә аннан чыгарыла, аның бөтен гөнаһ-хаталары диңгезгә күбек кадәр күп булсалар да. Әлеге сүзләр ул гөнаһларны изге гамәлләргә дә әверел-дерергә мөмкин. Пәйгамбәр галәйһиссәләм әйткән:

(لا يُؤْمِنُ أَحَدُكُمْ حَتَّى يَكُونَ اللَّهُ وَرَسُولُهُ أَحَبَّ إِلَيْهِ مِمَّا سِوَاهُمَا(
«Аллаһыны һәм Аның Илчесен башка бөтен нәрсәгә караганда күбрәк яратканчы берегез дә иман китермәя-чәк».
 Ә Пәйгамбәргә мәхәббәтнең чыганагы – Аллаһы Тәгаләгә мәхәббәт.

� Мђидђ: 89.


� Ђбњ Давыт.


� Мљслим.


� Мљслим.


� Бђкара: 21.


� Мђидђ: 6.


� Мњдђссир: 4.


� Бђкара: 222.


� Мљслим.


� Бохари, Мљслим.


� Бђкара: 143.


� Мњддђссир: 42, 43.


� Мљслим.


� Мљслим.


� Ибне Мђќђ, Хђким.


� Ибне Хњзђймђ.


� Ђгъраф: 82.


� Ђхмђт.


� Тирмизи.


� Кђџеф:46.


� Рђгъд: 28.


� Ђхзаб: 41-43.


� Ганкђбњт: 45.


� Тђхрим: 8.


� Фђтех: 29.


� Табарани.


� Ђбњ Давыт, Тирмизи.


� Ђхмђт, Нђсђи.


� Ђбњ Давыт.


� Ђбњ Дђвыт.


� Хђшер: 9.


� Мљэминњн: 14.


� Сад: 44.


� Бђкара: 155-157.


� Исра: 9.


� Мљслим.


� Исра: 82.


� Шђмес: 7-10.


� Зњмђр: 15.


� Ђбњ Давыт.


� Ибне Рђќђп.


� Тђњбђ: 111.


� Бђкара: 207.


� Ђхзаб: 23.


� Бохари, Мљслим.


� Локман: 17.


� Ђхкаф: 35.


� Мљслим.


� Каф: 29.


� Юныс: 44.


� Ниса: 40.


� Локман: 13.


� Мљслим.


� Џњд: 102.


� Мљслим.


� Мутаффифин: 26.


� Бђкара: 286.


� Талак: 7.


� Кђџеф: 46.


� Ганкђбњт: 45.


� Ибне Мђќђ.


� Ђхмђт, Тирмизи.


� Мљслим.


� Ђли Гыймран: 110.


� Мљслим.


� Бохари, Мљслим.


� Бохари, Мљслим.


� Форкан: 73.


� Ђнфђл: 2.


� Ибне Хђббђн.


� Бохари, Мљслим.


� Тирмизи.


� Бохари, Мљслим.


� Бохари, џ.б.


� Бохари, Мљслим.


� Мђидђ: 2.


� Бохари, Мљслим.


� Фуссилђт: 53.


� Зарият: 28.


� Кыямђт: 4.


� Иншикак: 6-8.


� Тђкђсњр: 8.


� Исра: 36


� Тирмизи.


� Ибраџим: 7.


� Ђбњ Давыт.


� Бохари, Мљслим.


� Бохари, Мљслим.


� Хуќњрат: 10.


� Ниса: 114.


� Мђлђикђ: 10.


� Бђкара: 263.


� Ибраџим: 24.


� Бохари, Мљслим.


� Мљслим.


� Мљслим.


� Ђбњ Давыт, Тирмизи.


� Мљслим.


� Ђбњ Давыт, Нђсђи.


� Ниса: 114.


� Ибне Хђббђн.


� Мљслим.


� Мљслим.


� Ђхмђт, Дђрими.


� Тирмизи.


� Ђхмђт.


� Ђхмђт.


� Мђидђ: 7.


� Бђкара: 177.


� Бохари, Мљслим.


� Рум: 30.


� Рђгъд: 28.


� Ђхзаб: 36.


� Ниса: 65.


� Калђм: 4.


� Ђбњ Давыт, Тирмизи.


� Нђхел: 125.


� Ниса: 63.


� Ђбњ Давыт, Тирмизи.


� Бохари, Мљслим.


� Саф: 2, 3.


� Мђидђ: 83.


� Ђнфђл: 2.


� Ниса: 131.


� Ниса: 59.


� Ђхмђт.


� Сђќдђ: 16, 17.


� Тирмизи.


� Ђгъраф: 43.


� Лђйл: 5-10.


� Бохари, Мљслим.


� Тирмизи.


� Сђќдђ: 16


� Зђрият: 15-18.


� Мљслим.


� Тирмизи.


� Ђхмђт.


� Бохари, Мљслим.


� Бохари, Мљслим.


� Бђззђр.


� Ђхмђт, Тирмизи.


� Дђрђкњтни.


� Бохари, Мљслим.


� Тирмизи.


� Ибне Мђќђ.


� Нур: 4.


� Ђгъраф: 33.


� Бохари, Мљслим.


� Бохари, Мљслим.


� Мђидђ: 87.


� Мђрьям: 64.


� Таџа: 52.


� Мђидђ: 101.


� Мљслим.


� Исра: 14.


� Ибне Мђќђ.


� Џњд: 6.


� Зђрият: 22.


� Тирмизи.


� Хђйсами.


� Тђкђсњр: 8.


� Тирмизи.


� Тирмизи.


� Ђгълђ: 16, 17.


� Ниса: 77.


� Локман: 33.


� Рђгъд: 26.


� Мљслим.


� Мљслим.


� Хђдид: 20.


� Юныс: 7, 8.


� Мљхђммђд: 12.


� Тирмизи.


� Мљслим.


� Кђџеф: 8.


� Тирмизи.


� Ђхмђт, Нђсђи.


�Ђхмђт.


� Хђким.


� Ђхмђт.


� Таџа: 131.


� Ибне Мђќђ.


� Бђкара: 179.


� Ђгъраф: 29.


� Ђгъраф: 33.


� Ђгъраф: 32.


� Ђнгам: 145.


� Хаќ: 78.


� Бђкара: 286.


� Ђхмђт, Бохари.


� Мђидђ: 6.


� Бђкара: 185.


� Бђкара: 196.


� Бђкара: 280.


� Бохари, Мљслим.


� Бохари, Мљслим.


� Бђкара: 237.


� Ђбњ Давыт.


� Бђкара: 275.


� Бохари, Мљслим.


� Бохари.


� Бохари, Мљслим.


� Ниса: 12.


� Бђкара: 231.


� Бђкара: 223.


� Бђкара: 226, 227.


� Бђкара: 233.


� Бђйхакый.


� Ђбњ Давыт.


� Ибне Хђббђн.


� Бохари, Мљслим.


� Ђбњ Давыт.


� Ђбњ Давыт.


� Бохари, Мљслим.


� Хаќ: 78.


�Бђйхакый.


� Ниса: 15.


� Нур: 4.


� Талак: 2.


� Бђкара: 282.


� Тирмизи.


� Мљслим.


� Мљслим.


� Бохари, Мөслим.


� Бохари, Мөслим.


� Әли Гыймран:77.


� Бохари, Мөслим.


� Бохари, Мљслим.


� Тирмизи.


� Бохари.


� Бохари, Мљслим.


� Ђбњ Давыт.


� Мөслим.


� Мөслим.


� Әхмәт, Ибне Мәҗә.


� Әбњ Давыт.


� Әли Гыймран: 104.


� Маидә: 78, 79.


� Әбү Давыт.


� Әхмәт.


� Әбү Давыт.


� Бохари.


� Мђидђ: 105.


� Ђбњ Давыт.


� Ђнгам: 164.


� Гашия: 21.


� Шура: 48.


� Нђзигать: 55.


� Ђгъраф: 164.


� Касас: 56.


� Шура: 52.


� Џиќер: 94.


� Тирмизи, Ибне Мђќђ.


� Ђхмђт.


� Мљслим.


� Тђњбђ: 71.


� Нђхел: 125.


� Таџа: 43, 44.


� Тђњбђ: 73.


� Џиќер: 94.


� Локман: 17.


� Тирмизи, Ибне Мђќђ.


� Хђким.


� Бђззђр.


� Ђли Гыймран: 110.


� Тђњбђ: 71.


� Ђхмђт.


� Мњќђдђлђ: 11.


� Ибне ђл-Ђсир.


� Хаќ: 40, 41.


� Касас: 41.


� Саффђт: 2, 3.


� Бохари, Мљслим.


� Мљслим.


� Бохари, Мљслим.


� Нур: 63.


� Хаќ: 40.


� Ђли Гыймран: 101.


� Ганкђбњт: 69.


� Ганкђбњт: 1-3.


� Мљслим.


� Бђкара: 109.


� Ниса: 54.


� Ђхмђт, Тирмизи.


� Хђким.


� Касас: 79.


� Бохари, Мљслим.


� Мљслим.


� Мђлђикђ: 43.


� Ибне Хђббђн.


� Бохари, Мљслим.


� Хуќњрат: 10.


� Тирмизи.


� Мњмтђхђнђ:1.


� Ђбњ Давыт.


� Мђидђ: 91.


� Ниса: 114.


� Ђли Гыймран: 103.


� Ђнфђл: 62, 63.


� Бохари, Мљслим.


� Ђбњ Давыт.


� Бохари, Мљслим.


� Ђбњ Давыт.


� Ђнфђл: 62, 63.


� Бђйхакый.


� Ибне Рђќђп.


� Хуќљрат: 10.


� Ђнфђл: 72.


� Ђбњ Давыт.


� Бђззђр.


� Мљслим.


� Ђхмђт.


� Мљслим.


� Бохари, Мљслим.


� Хуќњрат: 13.


� Бохари.


� Хаќ: 32.


� Мљслим.


� Бохари, Мљслим.


� Ђбњ Давыт.


� Ђбњ Давыт, Тирмизи.


� Бохари, Мљслим.


� Мљслим.


� Бохари, Мљслим.


� Бохари, Мљслим.


� Бохари, Мљслим.


� Ђнфђл: 72.


� Бохари, Ђбњ Давыт.


� Бђкара: 246.


� Ибне Хђббђн.


� Бохари, Мљслим.


� Бохари, Мљслим.


� Бохари.


� Муттафифун: 6.


� Бохари, Мљслим.


� Бохари, Мљслим.


� Бђкара: 280.


� Мљслим.


� Мљслим.


� Форкан: 26.


� Мњдђссир: 8-10.


� Мљслим.


� Мљслим.


� Нур: 51.


� Бохари, Мљслим.


� Бохари, Мљслим.


� Ибне Мђќђ.


� Тирмизи.


� Ђбњ Давыт, Ђхмђт.


� Нур: 19.


� Бохари, Мөслим.


� Бохари.


� Ђбњ Давыт.


� Бохари, Мљслим.


� Нђсђи, Ибне Мђќђ.


� Нур: 63.


� Мђидђ: 2.


� Бохари, Мљслим.


� Бохари, Мљслим.


� Бохари, Мљслим.


� Ђбњ Давыт.


� Табарани.


� Нђхел: 53.


� Ђхмђт.


� Бохари, Мљслим.


� Галђкъ: 1-5.


� Мњќђдђлђ: 11.


� Тирмизи.


� Мљхђммђт: 19.


� Ибне Мђќђ.


� Тђњбђ: 122.


� Таџа: 114.


� Бохари, Мљслим.


� Мђидђ: 15, 16.


� Ђгъраф: 157.


� Тирмизи.


� Бохари, Мљслим.


� Таџа: 114.


� Таџа: 114.


� Бђззђр.


� Камђр: 17.


� Бђкара: 282.


� Мђрьям: 76.


� Мљхђммђт: 17.


� Саффђт: 2, 3.


� Бђкара: 44.


� Бохари, Мљслим.


� Ђхмђт.


� Бђйхакый.


� Тирмизи.


� Тђњбђ: 122.


� Тирмизи.


� Мљслим.


� Ђбњ Давыт.


� Мљслим.


� Бохари, Мљслим.


� Исра: 85.


� Кђџеф: 66.


� Ганкђбњт: 45.


� Ђхзаб: 41, 42.


� Ниса: 103.


� Нђхел: 44.


� Йђсин: 69.


� Сад: 49.


� Камђр: 17.


� Нур: 36-38.


� Кђџеф: 2.


� Ганкђбњт: 45.


� Нђмел: 91, 92.


� Бохари, Мљслим.


� Тирмизи.


� Тирмизи.


� Ђгъраф: 204.


� Ниса: 41


� Бохари, Мљслим.


� Сад: 29.


� Бохари, Мљслим.


� Рђгъд: 28.


� Таџа: 124.


� Зњмђр: 22.


� Хђким.


� Юныс: 58.


� Ђгъраф: 56.


� Ђгъраф: 156.


� Бохари, Мљслим.


� Рђгъд: 11.


� Бохари.


� Бђкара: 152.


� Бохари, Мљслим.


� Мђлђикђ: 29, 30.


� Бохари, Мљслим.


� Мљслим.


� Ниса: 1.


� Хуќњрат: 13.


� Ђнгам: 132.


� Мљэминњн: 101.


� Шњгара: 214.


� Бохари, Мљслим.


� Тђњбђ: 71.


� Ђгъраф: 195, 196.


� Сђќдђ: 19.


� Ђли Гыймран: 68.


� Мљхђммђт: 11.


� Бохари, Мљслим.


� Нђќем: 39.


� Нђхел: 97.


� Мђидђ: 55, 56.


� Ђли Гыймран: 150.


� Бохари, Мљслим.


� Мљслим.


� Бохари, Мљслим.


� Ђли Гыймран: 133, 134.


� Бохари, Мљслим.


� Ђнгам: 160.


� Бђкара: 261.


� Мљслим.


� Ђнгам: 160.


� Тђњбђ: 36.


� Бђкара: 197.


� Хаќ: 25.


� Ђхзаб: 30, 31.


� Мљслим.


� Ђхмђт.


� Ибне Мђќђ.


� Мљслим.


� Бохари.


� Бохари, Мљслим.


� Зњмђр: 10.


� Бохари.


� Юныс: 62, 63.


� Мђлђикђ: 32.


� Ђхмђт.


� Табарани.


� Галђкъ: 19.


� Мљслим.


� Мљслим.


� Бохари.


� Мђидђ: 54.


� Тирмизи.


� Бђкара: 152.


� Бохари, Мљслим.


� Бохари.


� Ђхмђт, Бђззђр.


� Мљслим.


� Бђкара: 286.


� Ђхзђб: 5.


� Бђкара: 285.


� Бђкара: 284.


� Бђкара: 285.


� Бђкара: 285.


� Бђкара: 286


� Мљслим.


� Ниса: 92.


� Ниса: 92.


� Таџа: 14


� Бохари, Мљслим.


� Мљслим.


� Нђхел: 106.


� Ибне Мђќђ.


� Бохари.


� Ђнгам: 121.


� Бохари, Мљслим.


� Бохари, Мљслим.


� Бохари.


� Мљслим.


� Нђхел: 106.


� Ђбњ Давыт.


� Бохари.


� Ђли Гыймран: 185.


� Зњмђр: 30.


� Локман: 34.


� Мљэмин: 39.


� Ђли Гыймран: 185.


� Тђњбђ: 38.


� Мљэмин: 39.


� Мњлек: 2.


� Зухруф: 67.


� Форкан: 27-29.


� Бђкара: 197.


� Хђким.


� Наср Мђкъдиси.


� Бохари.


� Сад: 26.


� Касас: 50.


� Форкан: 43.


� Хђйсами.


� Исра: 70.


� Шђмс: 8, 9.


� Шђмс: 9, 10.


� Нђзигать: 37-39.


� Бохари.


� Тђњбђ: 24.


� Бохари, Мљслим.


� Тђњбђ: 24.


� Ђли Гыймран: 31.


� Бохари, Мљслим.


� Ђхзаб: 36.


� Мљхђммђт: 8, 9.


� Мљхђммђт: 25-28.


� Бохари.


� Тђњбђ: 100.


� Тирмизи, Дарини.


� Мљэмин: 60.


� Тирмизи.


� Мљэмин: 60.


� Ибне Рђќђп.


� Тирмизи.


� Ђхмђт.


� Бђкара: 218.


� Мљслим.


� Мљслим.


� Ђгъраф: 56.


� Ибне Мђќђ.


� Бохари, Мљслим.


� Мљслим.


� Табарани.


� Ђбњ Давыт.


� Ђхмђт, Табарани.


� Ђхмђт, Хђким.


� Хђким.


� Мњззђммил: 20.


� Џњд: 3.


� Ђли Гыймран: 17.


� Ђли Гыймран: 135, 136.


� Ниса: 110.


� Мђидђ: 74.


� Џњд: 3.


� Касас: 16.


� Мњззђммил: 20.


� Мђидђ: 39.


� Бохари.


� Бохари.


� Мњќђдђлђ: 6.


� Мњќђдђлђ: 6.


� Ђхмђт.


� Дарими.


� Ибне Рђќђп.


� Ђли Гыймран: 155.


� Мљслим.


� Ниса: 48.


� Бохари.


� Бохари.


� Ђхмђт.


� Форкан: 70.


� Бохари.

